
Муќаддима 

Ањамияти тањќиќи мавзуъ. Фалсафа ба њайси илми фарогири масъалањои 

њастишиносиву назарияи маърифат њамон ваќт хусусияти актуалї пайдо 

мекунад, ки масъалањои муњими њастии инсонро дар алоќамандї бо њаёти ў 

мавриди тањлилу баррасии илмї ќарор дињад, зеро инсон, худ яке аз шаклњои 

њастист. Вобаста ба њамин хусусият, фалсафаи замони муосир аз фалсафаи 

классикї фарќияти бунёдї дошта, дар раванди омўзиши падидањо ва 

зуњуроти олами њастї, шаклгирї ва таѓйироти онњо, масъалањои айнии њаёти 

воќеии инсон ва иштироки бевоситаи онро мавриди омўзиш ќарор медињад. 

Сарфи назар аз он ки ќисмати зиёди масъалањои ба маънавиёт дахлдошта дар 

низоми фалсафаи классикї њамчун проблемањои мењвариву калидї омўхта 

мешуданд, вале, ќисмате аз онњо имрўз аз нигоњи муњаќќиќони муосири 

ватаниву хориљї дур мондаанд.  

Аз љониби дигар, омўзиши масъалањои мазкур, њамчун падидаи нолозим 

ва кўњнашудаи фарњангї ба ќалам дода шуда, файласуфон, аксаран ба 

баррасии масъалањои танњо ба моддиёт дахлдошта ё баръакс дорои хусусияти 

ирратсионалибуда даст задаанд. Хосатан, баъд аз дастрас гаштани осору 

таълифоти файласуфони пасоклассикии нимаи дувуми асри XIX  ва аввали 

асри XX Аврупои Ѓарбї, ба монанди Шопенгауер, Нитсше, Бергсон, 

Кёркегор ва дигарон олами воќеї бо диди нав ва дар доираи арзишњои 

ѓайримаъмулии фарњангї тањлил гардид. Осору таълифоти мутафаккирони 

пешин, ки дар доираи арзишу низоми фалсафаи классикї ташаккул ёфта 

буданд, њамчун софистика, метафизика, мистика, мифология ва иллоњиёт 

бањогузорї мешаванд. Баъзе муњаќќиќон омўзиши таърихи фалсафаро 

њамчун соњаи дониши нолозим ва зараровар муаррифї намуда, мехоњанд 

онро ба бойгонии таърих интиќол дињанд. Дар ин самт, фалсафаи амалиро, 

ки ќисми људонопазири фалсафа ба шумор меравад ва аз осори 

мутафаккирони даврони атиќа, ба мисли Суќрот, Афлотун, Арасту ва 

љонибдорони онњо сарчашма мегирад, нолозим ва зидди талаботи инсоният 

ќаламдод кардаанд. Њатто, андешањое вуљуд доранд, ки бењтар мебуд, агар 

Афлотун системаи фалсафии худро пешкаш намесохт ва инсоният танњо дар 

доираи арзишњо ва талаботи биологию табиї ташаккул меёфт1.  

Маврид ба зикр аст, ки инсон, танњо ба талаботи моддию табиї ќонеъ 

набуда, балки њастї, вуљуд ва фарњанги вай ба арзишњои гуногуни маънавї, 

тахайюлию образї ва њатто мифологию метафизикї низ ниёз дорад. 

Талаботи маънавї дар њаёти инсон мавќеи хос дошта, бидуни мављудияти 

онњо, ў моњияти њастии худро аз даст хоњад дод. Дар робита ба ин, саволе ба 

миён меояд, ки «Оё, барои инсон наздиктар аз равон, хирад ва эњсосоти 

ботиниву зоњирии вай арзишњои дигаре вуљуд доранд?», «Бидуни шинохти 

онњо инсон ба чї табдил хоњад ёфт?» Посух ба ин гуна саволњо, яке аз 

талаботњои муњими љомеаи муосир буда, омўзишу баррасии илмии онњо дар 

доираи фалсафаи амалї хусусияти рўзмаррагї дорад ва аз ањамияти њаётї 

холї нест.  

Ќисмате аз муњаќќиќон арзишњои муосири фарњангї, моњият ва 

хусусияти инсонро якљониба бањогузорї намуда, ўро аз асл ва љавњари 

воќеияш дур сохта, аз фалсафаи ахлоќ, њикмати оиладорї ва фарњанги сиёсї 

(маданияти идоракунии љомеа ва давлат), ки љавњари фалсафаи амалии 

классикиро ташкил медоданд, барканор менамоянд. Њамин раванди 

«ахлоќгурезї» боиси он гаштааст, ки љомеаи муосири љањонї аз арзишњои 

умумибашарї то андозае фосила гирифта, онњоро ба ќатори зуњуроти 

хурофотї ва нолозим шомил месозад. Бидуни шакку шубња, буњрони љањони 

муосир аз бисёр љињат бо њамин гуна фосилагирї аз асли љавњари худ, ўро 

пойбанди муаммоњои сарбаста ва арзишњои индивидуализм, либерализм, 

позитивизм ва постпозитивизм кардааст.2  

                                                           
1 Ниг: Ахманов, И. Интеллектуальная интуиция и эстетическое созерцание// Антология феноменологической 

философии в России. Т.2. Составитель, общая редакция, предисловия и комментария Чубарова, И.М. –М.: Логос, 

2000. –С.69-92; Ахмедов, Т.И., Жидко, М.Е. Психотерапия в изменённых состояниях сознаниях. М.: АСТ, 2000; 

Бердяев, Н. Философия свобода. М.: АСТ, 2002; Дельгадо, Х. Мозг и сознание. М.: МИР, 1971; Молоцова, Е.Н. 

Наука об уме и знании// Проблема знания в истории, науки и культуры. СПб: Алтейя, 2001. –С. 193-206; Уолтер, Г. 

Живой мозг. М.: МИР, 1966; Филоник, М. Психология вне добра и зла. Размышление начинающего 

психотерапевта// Научный сад, №1, 2004. –С. 26-29; Фуко, Н. Воля и истине. По ту сторону знания, власти и 

сексуальности/ Пер. с франц. М.: 1996; Tom Rockmore/ Platonic rationality end science after Kant. (Платоновская 

рациальность и наука после Канта).// Философия в диалог культур: Материалы всемирного дня философии. М.: 

Прогресс-Традиция, 2010. -С. 342-351; Гезалов, А.А. Философские образы человека в эпоху глобализации. http: 

www. russianglobalclub. com/ gw; Бекзода, К. Бозгашти Љамшед: мусоњибаи зиндагї бо марг. Душанбе, 2019.     
2 Ниг: Troger K. W. Moral in der Gnosis/ Studien zum. Menschenbild in Gnosis und Munichaismus/ Voroffentbich die 

Abt. Wissenschaftspublizistik der Vartin Lutber. Univ. Halle Wittenberg, DDR Halle; Hsrq/ Von Peter Nagel/ 1979.-s.95-

Дар иртибот ба масъалаҳои зикршуда, руй овардан ба омўзиш ва 

таҳлили интиқодии назариёти фалсафии мутафаккирони асримиёнагии 

тољику форс ва муайян намудани арзиш ва ањамияти онҳо барои муњити 

фарњангии љомеаи муосир, дар давроне, ки буњрони саросарии фарњангиву 

ахлоќї дар кулли олам эњсос мегардад, аз муњиму зарурӣ будани масъалаи 

мавриди назар, дарак медињад. Дар фазои фарњангии замони муосир, ки аз як 

љониб раванди бунёд ва ташаккули давлатдории миллї ва аз љониби дигар 

масоили ахлоќї ба мушкилоти гуногун мувољењ гардида, муносибатњои 

инсонї дар доираи манфиатљўйї ташаккул ёфта, мавќеи инсондўстї, эњсоси 

њамдардї, адолату тањаммулпазирї њамчун масоили марказии ахлоќ ва 

инсонсоз заиф гаштааст ва дар шароите, ки арзиши муќаддас доштани оила 

њамчун муњимтарин институти иљтимої ва макони тарбияи инсони созанда 

камарзиш ва аз назар дур гардидааст, тањќиќи андешањои арзишманди 

мутафаккирони гузаштаи мардумони тољику форс муњиму актуалї мебошад. 

Вобаста ба ин аз љониби Президенти кишвар муњтарам Эмомалї Рањмон 

андешаи арзишманде баён гардидааст, ки «Ниёгони мо бузургтарин 

эљодгарони фарњанги ахлоќї, одоби оиладорї, њусни басират ва тарбияи 

пайгиронаи фарзандон дар оила буда, ба маънои пуррааш ба мактаби 

тарбияи одамият замина гузоштаанд»1.  

Бояд тазаккур дод, ки њамин беэътиної ба ахлоќ ва маънавиёт аст, ки 

дар бархе аз мамлакатњои аврупої имрўз никоњи њамљинсї ва зиндагї бидуни 

таъсиси оила аз њудуди муайян убур карда, шумораи зиёдро ташкил додааст. 

Аз њама хатарнок он аст, ки чунин муносибатњои ғайрианъанавї, на танњо 

расман ба ќайд гирифта мешаванд, балки аз љониби созмонњои давлативу 

ѓайридавлатї дастгирї ёфта, ба халќу кишварњои дигар низ зўран тањмил 

дода мешаванд.  

Муборизањои сиёсї љињати дарёфти манфиати бештар ва пайдо 

намудани мавќеи устувор дар миќёси олам аз мушкилоти дигарест, ки 

                                                                                                                                                                                                      
106; Vamauch; Edwin, M. Gnostik ethics and mandaen origins. Cambridge. Harvard Univ. Press; London, Oxford Univ. 

Press. 1970/ (102c;) Rendiorff, Jacob Dahl and Peter Kemp 2000. Basic Ethical Principles in European Biosthics and 

BioLaw. Copenhagen and Barcelona 2000. 
1 Рањмон, Э. Тољикон дар оинаи таърих. Аз Ориён то Сомониён. – Душанбе: «Ирфон», 2009. –С.26.  

давлатњои абарќудрат фаъолияташонро ба ин самт равона кардаанд ва дар 

натиљаи ин, тањдиду хатарњои рўзафзун ба фарњангу маънавиёти љомеањои 

мухталиф эњсос мешаванд. Абарќудратњо, бо истифода аз ирода ва боварњои 

мардумї ва сармоягузорињои маќсаднок дар дохили фарњангњо хушунатњои 

мухталиферо тарбият намудаанд, ки намунаи олии он дар Афѓонистон 

(Аморати исломї) имрўзњо ба назар мерасад. Мардуми як минтаќа, ки забон, 

фарњанг ва дини муштарак доранд, дар муќобили њамдигар истода, арзишњои 

олитарини инсониро зери по мегузоранд. Рањму шафќат, њамдигарфањмиву 

њамдилї, дўстиву рафоќат ва эњтиром ба арзишњои нодиртарини фарњанги 

миллї аз миён рафта, љойи онњоро зулму истибдод ва низоми идораи худкома 

ва консервативии динї гирифтааст, ки ќобили пазириш нестанд.  

Љињати пешгирии ин раванди хатарзо, зарур аст, ки дар шуури мардум 

њисси худогоњию худшиносї ва эњтиром ба арзишњои миллї љой дода шавад. 

Яке аз василањои муњимтарини мустањкам намудани њисси миллї, аз тањдиди 

хурофоту бегонапарастї ва бегонашавї эмин нигоњ доштани насли наврасу 

љавон ин тањќиќу омўзиш ва муайян намудани арзиши афкори илмии 

мутафаккирони гузаштаи фарњанги миллати тољик хоњад буд. Комилан 

дуруст аст, ки «Мероси таърихии фарзандони барўманди миллатамон имрўз 

низ барои худшиносии миллї, муаррифї намудани тољикон дар сатњи љањонї 

ва дар гуфтугўи тамаддунњо ањамияти муњими байналмиллалї дорад»1.  

Аз зумраи чунин мутафаккироне, ки афкору аќоид ва мазмуну 

мундариљаи осори фалсафиаш арзиши илмиву амалии худро то имрўз нигоњ 

доштааст, Ќутбиддин Шерозї мебошад. Ин мутаффаккир, равиши 

ратсионалии намояндагони њикмати машшоияро идома дода, дар рушди 

афкори фалсафиву ахлоќии мардумони тољику форс сањми назаррас 

гузоштааст. Фалсафаи амалии Ќутбиддин Шерозї ва муќоисаи он бо дигар 

мутафаккирон имконият медињад, ки арзиши афкори фалсафии гузаштагон 

муайян ва ҳикмати амалии онњо барои ташаккули фарњангу маънавиёт, ахлоќ 

ва худогоњию худшиносии љомеаи муосири тоҷик, муайян карда шавад. 

Муњимияти мавзуи рисолаи илмї дар он аст, ки: 

                                                           
1 Рањмон, Э. Истиќлолияти Тољикистон ва эњёи миллат. Љилди дањум. –Душанбе: «Ирфон», 2011. –С.125.  

1. Омўзиш ва муайян намудани андешањои арзишманд ва таълимоти 

мутафаккирони гузашта дар маљмўъ ва афкори Ќутбиддин Шерозї дар 

алоњидагї, доир ба фалсафаи амалї имконият медињад, ки моҳият ва 

хусусиёти њастии инсон,  сафҳаҳои дониши вай дар ин самт ва ҷойгоҳи ин 

арзишҳо дар фарњанги муосир равшан карда шаванд.  

2. Солњои охир аз ҷониби гурўње аз таҳлилгарон омўзиши баъзе пањлўњои 

масъалаҳои ахлоќї, аз ҷумла тарбияи (таҳзиби) ахлоқи инсонӣ, фарњанги 

оиладорї, маданияти сиёсиву шаҳрдорӣ ва монанди инњо ба роњ монда 

шудааст. Сабаби чунин баррасињо, на кўшиш барои эҳёи ахлоқ ва арзишҳои 

метафизикї, балки таҳлилу омӯзиши зуҳуроти иҷтимоӣ ва масъалаҳои 

антропологии ҷомеа буда, ба назари мо, љузъи раванди ташаккули равияҳои 

нави илмї мебошад. Масалан, тавассути антропология, фалсафаи фарњанг, 

диншиносї, фарњангшиносї, этнография, фолклоршиносї ва ѓайра зуҳуроти 

ботинӣ ва зоҳирии инсон мавриди омӯзиши илмӣ қарор  мегирад, ки гувоњ аз 

мављудияти мушкилот дар ин самт аст.  

3. Арзишҳои фарҳангӣ дар Тољикистони муосир ивазшавии  талаботро 

нисбат ба ахлоқ ва фазилатњои он, фарњанги одобу муошират, оиладорї ва 

масоили иљтимої хеле зиёд кардаанд, вале таъсири мутаќобилаи ин 

институтњои иљтимої ва нақши созандаи онҳо дар тағйирёбии ҷомеа ва 

арзишҳои меҳварии он, то њол ба дараљаи лозимї омўхта нашудааст. Ба 

андешаи мо, имрўз зарурати он фаро расидааст, ки масъалањои сегонаи 

зикршуда аз мавқеи илмҳои фалсафӣ, сотсиологӣ, антропологӣ бо диди нав 

тањлили интиќодї карда шаванд, зеро љомеаи муосири Тољикистон талаботи 

рӯзафзо дар масъалаи эҳёи арзишҳои ахлоќӣ, одобу муоширати инсонӣ ва 

эњёи арзишњои фарњанги оиладорї, фарҳанги сиёсию иљтимої ва 

инсонпарварӣ дорад. 

 4. Омўзиши таљрибаи арзишманди низомњои қаблии сиёсӣ, фарњанги 

ахлоќу оиладорї, ки дар худ хусусиятњои инсондўстї, адолатпарварї ва 

тањаммулпазириро доранд, барои љомеаи муосири тољик хеле зарур буда, 

пазириши урфу одатњои фарҳангӣ, маънавӣ ва таъмини аминияти фарњанги 

миллӣ вазифаи муҳим ва аввалиндараљаи соњаҳои мухталифи илм, аз он 

ҷумла фалсафа, ахлоќ ва иљтимоиёт мањсуб мегардад. Дарки моњият ва 

љавњари фалсафии масоили зикргардида муносиботи ҳасанаро барқарор, 

оиларо мустањкам ва шуури сиёсии аъзоёни љомеаро боло хоҳад бурд. 

 5. Дар ҷомеаи муосири Тољикистон бо таъсирпазирї аз љараёни 

глобализм тобишњои бегонашавии фарњангї ва коста гардидани ахлоқ эњсос 

мешавад. Аз ин хотир, тањлили назариявии масъалањои зикршуда сариваќтї 

ва актуалї мебошад. Ин амал, боиси пазириши арзишњои умумибашарї бар 

пояи ахлоќ, њуќуќ ва сиёсат гардида, дар шароити тезутундшавии 

муќобилияти фарњангњо наќши босазо хоњад бозид. 

 6. Таваљљўњ ба масъалањои ҳикмати амалї ва муњимияти омўзиши 

онњо вобаста ба васеъ гардидани фазои њудудњои донишҳои инсон нисбат ба 

тањќиќотњои фалсафї буда, дар мадди аввал ќарор гирифтани онњо талаботи 

маънавии љомеаи тағйирёбандаи Тољикистон мебошад, ки дар раванди ин 

тағйиротҳо ахлоќи инфиродӣ, оилавӣ ва иҷтимоӣ заиф гардида, зарурат ба 

поксозӣ дорад.  

 Ќисмати муайяни ањли љомеаи тоҷик аз анъанаҳои фарҳангӣ даст 

кашида, дар њолати таназзули арзишњои ахлоќї, оилавї ва иҷтимоӣ ќарор 

дошта, гурӯҳе ба эзотерик ва сеҳру ҷоду рӯй овардааст, қисмати дигар аз 

арзишњои суннатӣ ва анъанавӣ даст кашида, ба мақсади инкишофи 

зўроваронаи индивидуализми либералӣ ва позитивизму неопозитивизми 

ғарбӣ худро пойбанди арзишҳо ва анъанањои бегонагон гардонидаанд. Ин 

гуногунандешии бебунёд ва бидуни асос боиси таззоди арзишҳои Ғарбу 

Шарқ гардида, ќиммати арзишҳои умумибашариро коњиш додааст. Раванди 

мазкур, муаммои инсон ва дарёфти роњњои ба саодат расидани ӯро, ки яке аз 

масоили муњими фалсафї ба њисоб меравад ба гӯшаи фаромӯшї мегузорад. 

Гирдоби равандҳои глобализатсионї беш аз њарваќта дида, масъалаҳои 

поксозии ботину зоҳири инсон, фарҳанги оиладорї ва сиёсиро ба 

мушкилотҳои зиёд дучор намудааст. Ќисмати зиёди падидањое, ки њар лањза 

дар фарњанги муосири башарї ва ҳаёти рӯзмарраи инсоният рўйи кор 

меоянд, боиси заволи фазилатҳои ахлоќӣ, фарњангї ва сохтори оилаи 

анъанавӣ шуда, сабабгори сар задани мушкилиҳои дигари иљтимої гарданд. 

Ин раванд ба коста шудани маќоми инсон њамчун мављуди офарандаи 

арзишњои маънавї гардида, љомеаро ба сӯйи бефарњангї равона месозад ва 

симои инсони комилро аз инкишоф боз медоранд1.  

Сатњи нокифояи донишњои дунявї, динӣ ва бетаҷрибагӣ дар зиндагӣ, 

коҳиши нақш ва мақоми  оила ва ниҳоят, надоштани мавќеи муайян дар 

интихоби арзишњои ахлоќї боиси калавишу гароишњои намояндагони 

алоҳидаи баъзе қишрҳои ҷомеа ба гурӯҳҳои ифротию иртиљої мегардад. Ин 

падидаи номатлуб сабаби тезутунд гаштани муборизаи ғоявї барои ғасби 

аќлу мафкураи инсонҳо, фаъол гаштани амали гурўњњои хусусияти 

ифротгароидошта ва њамчунин, кўшиши давлатњои абарќудрат бањри амалї 

намудани нақшаҳои манфиатхоҳӣ ва геополитикии худ гардида, ба рушди 

босубот ва амнияти маънавии љомеа тањдиду хатарњои навро эҷод менамояд. 

Аз ин љињат, рўй овардан ба мероси маънавии ниёгон, тањлилу баррасии онњо 

ва дар њаёти имрўза татбиќ намудани офаридањои арзишноки 

мутафаккирони соњибандеша, аз љумла афкори Ќутбиддин Шерозї, василаи 

муњиме дар самти тарбияи ахлоќї, њифз ва нигоњдошти фарњанги оиладорї, 

маданияти сиёсї ва сиёсати давлатдорї дар љомеаи муосири Тољикистон 

хоњад буд.  

Дараљаи омўзиши мавзуъ. Ќутбиддин Шерозї, яке аз намояндагони 

машњури фалсафаи машшоияи шарќї аст, ки сарфи назар аз хизматњои 

босазояш дар рушду такомули илмњои табиатшиносї, тиб, њандасаву риёзиёт, 

таблиѓу тарвиљи донишу илмњои дунявї ва паҳн кардани андешаҳои бунёдии 

фалсафї, вусъат додани фалсафаи аќлгарої (ратсионалї) дар фарњанги 

асримиёнагии тољику форс, таълимоти ў то њол ба таври зарурї мавриди 

тањќиќ ќарор нагирифтааст.  

                                                           
1 Ниг.: Хайдеггер, М. Конт и проблема метафизики. М.: Русское феноменологическое общество. 1997.-С.26-28; 

Derrida J., Stieqler B. Echographics jf Television. Filmed interviews/Trans. J. Bijorek. Cambridge: Polity Press. 2002. P.14  

Аввалин маълумотњоро доир ба шахсият ва эљодиёти мутафаккир, ки 

дар шакли мухтасар баён гардидаанд, дар осори таърихнигорони даврони 

Мамлукњо, Салљуќиён ва Илњониён пайдо намудан мумкин аст. Аз љумла, 

Хонсорї дар «Равзат-ул-љаннот», Ризоќулихон дар «Риёз-ул-орифин», 

Хайриддин Заркулї дар «Ал-эълом», Њољї Халифа дар «Кашф-уз-зунун», 

Рашидаддин Фазлуллоњ Њамадонї дар «Љомеъ-ут-таворих», Субкї дар 

«Табаќот-уш-шофеъї», Ибни Надим Муњаммад Ибн Исњоќ дар «Ал-

фењрист», Ардаконї Муњаммад Боќир дар «Љомеъ-ут-таворих», Зањиддин 

Муњаммад ибни Ањмад дар «Таърих-ул-ислом» ва «Сияру аъломин нубало», 

Ёфеї дар «Мирот-ул-љинон»1 њангоми баррасии воќеоти таърихию 

фарњангии асрњои XIII-XIV аз Ќутбиддин Шерозї њамчун шахсияти 

фарњангии давр ёд кардаанд. Ќисмати бештари ин маълумотњо хусусияти 

тарљумаињолї дошта, ба таври муъљаз номгўйи осори мутафаккирро зикр 

кардаанд. Маълумотњои овардашуда хеле кўтоњ ва якрангу якмаънї буда, дар 

онњо тањлили интиќодї ба назар намерасад. Маълум мегардад, ки яке аз 

дигаре истифода намуда, ба далел ва сарчашмањои аслї такя накардаанд, 

вале дар њар сурат њамчун сарчашмањои нахустин доир ба шинохти шахсият 

ва эътирофи маќому дараљаи илмии Ќутбиддин Шерозї мебошанд.  

Њамин гуна маълумотњои умумиро доир ба шахсияти илмї будани 

Ќутбиддин Шерозї, дар тањќиќотњои В.Љ. Бойл, А. Корбен, И.О. Лютер, Б.А. 

Розенфолд, Е. Грант, Х. Љоратї, К. Девид, С. Федат2 низ пайдо кардан 

                                                           
1 Ниг.: Хонсорї. Равзат-ул-љаннот. Тењрон, 1367; Ризоќулихон. Риёзул орифин. Тењрон, 1316; Заркулї 

Хайриддин. Ал-элом. Ќоњира, 1927; Њољӣ Халифа. Кашф-уз-зунун. Бейрут, 1952; Рашидадин Фазлулоњ 
Њамадонї. Љоме-ут-таворих. Тењрон, 1338; Субкї. Табаќот-уш-шофеї. Тењрон, 1341. Љилди 6.-С.248;  Ибни 
Надим Муњаммад Ибн Исњоќ. Ал-фењраст. Ба кўшиши Ризо Таљаддуд. Тењрон, 1346; Ардаконї Муњаммад 
Боќир. Љомеъ-ут-тавоњид. Ду љузв дар як љилд. Чопи сангї. Миср. б/с; Зањиддин Муњаммад Ибн 
Ањмад.Таърих-ул- ислом. Ба кўшиши Умар Абдусалом Тадмирї. Бейрут, 1992-1993;  Зањиддин Муњаммад 
Ибн Ањмад. Сияру аъломин нубало. Бейрут:Висваден. 1961; Ёфеъї. Мирот-ул-љанон. Бейрут, 1970.    
2 Ниг.:  Boyl, j.A. Cambridge. History of Iran. Vol.5. The saljus and mongol period. London, 1968. P.365-390;  Анри 

Корбен. История исламской философии// Перевод с французского и примечания А.Кузнецова. М.: Прогресс-
радиция, 2010. -С.145-146; Лютер И.О. Проблемы несоизмерености окружности и диаметра круга в контексте 
учения Аристотелья/История математических исследований. №7, 2002.-С.243-262; Њамон. Ат-Туси, аш-
Ширази// История математических исследований. №7, 2002; Grant, Edward. A History of Natural Philosophy: 
From the Ancient World to the Nineteenth Century. Cambridge; New York: Cambridge University Press, 2007; 
Jorati, Hadi. Science and Society in Medieval Islam: Nasir al-Din Tusi and the Politics of Patronage, Yale 
University, Ann Arbor, 2014, Pro Quest Dissertations & Theses Global, 
https://proxy.library.mcgill.ca/login?url=https://search.proquest.com/docview/1659836140? accounted 
=12339 (дата обрашение: 21.09.2016); King, David A. Islamic Astronomy and Geography. Burlington: Ashgate 
Publishing Company, 2012; Sezgin, Fuat. Geschichte des Arabischen Schrifttums, Band XII, Mathematische 

мумкин аст. Масалан, В.Љ. Бойл њангоми баррсии муњити фарњангиву сиёсии 

даврони ҳукмронии салљуќиён ва муѓулњо, ба шахсияти Ќутбиддин Шерозї 

њамчун мутафаккири табиатшинос, энсиклопедист ва муњаќќиќи илмњои 

дунявї1 бањо медињад, вале ба андешањои фалсафии ӯ аз дидгоњи тањќиќотї 

наменигарад. Анри Корбен низ, Ќутбиддин Шерозиро аз файласуфони 

энсиклопедист ва аќлгаро муаррифї карда, дар баробари ситорашиносону 

риёзидонони бузурги Шарқ ўро «олими тавонои илмњои даќиќи 

асримиёнагї»2 эътироф кардааст. Маълумоти овардашудаи Анри Корбен њам 

мухтасар буда, нигоњи интиќодї надорад. 

Муњаќќиќони дигаре, ки дар доираи тањќиќоти худ аз Ќутбиддин 

Шерозї њамчун мутафаккири соњибандеша ёд кардаанд, Ризо Доварї 

Ардаконї, Мударрис Разавї, Сиддиќ Сафизода, Ањмад Маќбул, Аминї 

Њасан, Зањабї Шамсуддин, Ѓаминї Амир Муњаммад, Њусайн Масуими 

Њамадонї, Њабиби Наљафќулї, Алиризо Гулшанї, Аббос Сарафрозї, 

Диноршоев М.Д., Диноршоева З.М. Ниёзї Ё.Б., Томсон В.Ф., Шарифов А.3 

мебошанд. Аз ин миён, ќисмате аз муњаќќиќон дар асарњои худ доир ба 

таърихи фалсафа ва фалсафаи амалї, Ќутбиддин Шерозиро идомадињандаи 

низоми фалсафии Арасту ва Ибни Сино муаррифї карда, маълумотњои 

умумї пешнињод кардаанд, вале чанд нафари онњо осор ва андешањои 

муафаккирро дорои арзиши баланди илмї медонанд. Аз љумла, Диноршоев 

                                                                                                                                                                                                      
Geographie und Kartographie im Islam und ihr Fortleben im Abendland—Kartenband. Frankfurt am Main: 
Institut für Geschichte der Arabisch-Islamischen Wissenschaften an der Johann Wolfgang Goethe-Universität, 2000. 
1 Boyl, j.A. Cambridge. History of Iran. Vol.5. The saljus and mongol period. London, 1968. P.369. 
2 Корбен, А. История исламской философии// Перевод с французского и примечания А.Кузнецова. М.: 
Прогресс-радиция, 2010. -С.145 
3 Ризо Доварї Ардаконї. Нигоње дигар ба фалсафаи исломї. Тењрон, 1387. Форобї файласуфи фарњанг. 

Тењрон, 1354; Сидиќ Сафизода. Таърихи фалосифаи Эрон. -Тењрон: Андешаи халоќ. 1385; Мударрис Разавї. 

Ањвол ва осори Хоља Насир. -Тењрон, 1381.-С.136; Сидиќ Сафизода. Таърихи фалсафаи Эрон (аз Зардушт то 

Мулло Њодии Сабзаворї). -Тењрон: Андешаи халоќ. 1385.-С.340-345; Ahmad, S. Maqbul. «Djughrāfiyā» 

Encyclopaedia of Islam, Second Edition. Edited by B. Lewis, et al. Vol. 2, 575–587. Leiden: E. J. Brill, 1965; Amini, 
Hassan. «al-Risāla al-Muʿīniyya of Khwādja Naṣīr al-Dīn al-Ṭūsī: A Critical Edition and Study» Master thesis, 
Institute for the History of Sciences, University of Tehran, September 2008; Dhahab ī, Shams al-Dīn. Dhayl taʾrīkh 

al-Islām. Edited by Māzin b. Sālim Bā Wazīr. Riyadh: Dār al-Mughnī li-al-Nashr wa-al-Tawzīʿ, 1998; Алиризо 
Гулшанї ва Аббос Сарафрозї. Наќди осори аълома Ќутбиддин Мањмуд Шерозї (бо такя бар рўйкарди 
осори пизишкї ва муаррифии њар як аз осор)// Маљаллаи тибби суннатии ислом ва Эрон. Соли њаштум. 
Шумораи аввал, бањори соли 1396. -С. 4-12; Диноршоев, М. Љусторњо дар фалсафаи Ибни Сино. Душанбе: 
«Эр-граф», 2017. -С.257; Диноршоева, З.М. Гражданская философия аль-Фараби: Диссертация на соискание 

учёной степени доктора философских наук. -Душанбе, 2006; Ниёзї, Ё.Б. Таснифоти илм дар фалсафаи 

машшоияи шарќї ва тањаввули он дар фалсафаи асримиёнагии тољик. -Душанбе, 2022. –С. 290-291; Thomson 

W.F. The practical philosophy of Mohammad an people. London, 1849; Шарифов, А. Ќутбиддини Шерозї// 
Энсиклопедияи советии тољик. –Душанбе, 1972. –с.226. 

М. китоби «Дуррат-ут-тољ»-и мутафаккирро бо «Шифо»-и Ибни Сино 

муќоиса намуда, менависад, ки «Ќутбиддини Шерозї зери таъсири Ибни 

Сино асари барљастаи хеш «Дуррат-ут-тољ»-ро ба забони тољикї-форсї 

тасниф кардааст, ки њамрадифи «Шифо»-и Шайхурраис аст, вале бархилофи 

«Шифо» дар он масоили фалсафаи амалї муфассалтар мавриди тањлилу 

баррасї ќарор гирифтаанд»1. Ин андешаи муњаќќиќро метавон дар шинохти 

фалсафаи амалии Ќутбиддин Шерозї дорои арзиши баланди илмї донист, 

зеро гарчанде дар шакли хеле мухтасар њам баён шуда бошад, лекин хулосаи 

муќоисавии муњаќќиќ буда, исботи арзишмандии фалсафаи амалии 

Ќутбиддин Шерозї мебошад. 

Диноршоева З.М. сањми мутафаккирро дар ривољи андешањои сиёсию 

иљтимоии Абўнасри Форобї муњим шуморида, менависад, ки «Ќутбиддин 

Шерозї мутафаккирест, ки аз дигарон зиёдтар таълимоти сиёсии Форобиро 

таќвият додааст»2. Вале ба андешаи муњаќќиќ дар мавриди он, ки 

«Ќутбиддин Шерозї дар бахши «тазкира»-и «Дуррат-ут-тољ» китобњои 

Форобї ва Ибни Синоро айнан тарљума кардааст ва худ ба таври 

мустаќилона камтар эљод кардааст»3, наметавон розї шуд, зеро ин 

мутафаккир дар ќисмати «тазкира» андешањои Форобї ва Синоро дар њаљми 

48 сањифа оварда, дар њаќиќат њам, эътироф кардааст, ки ин ќисмат тарљумаи 

осори мутафаккирони зикршуда аст. Аммо, Ќутбиддин Шерозї дар фаслњои 

ахлоќ, сиёсати манзил ва сиёсати маданї бо мутафаккирони болозикр бањс 

ороста, ќисмате аз андешањояшонро мавриди танќид ќарор медињад.   

Маќолањои илмии Бобак Рашнавзода, Амир Муњаммад Ѓаминї, Њусайн 

Маъсумии Њамадонї, Њабибї Наљафќулї, Муњаќќиќ Мањдї, Ниёзї Кова, 

Ризо Пурљаводї ва Розенфельд Б.А.4 низ дар шинохти афкору аќоиди 

                                                           
1 Диноршоев, М. Љусторњо дар фалсафаи Ибни Сино. Душанбе: «Эр-граф», 2017. -С.257 
2 Диноршоева, З.М. Гражданская философия аль-Фараби: Диссертация на соискание учёной степени доктора 
философских наук. Душанбе, 2006. –С. 235-237. 
3 Њамон љо: -С. 236. 
4 Ниг: Бобак Рашнавзода. Сайре дар осори Ќутбиддин Шерозї.//Кайњони фарњангї. Тењрон. Муроди 1386. 

Шумораи 250.-С.52; Gamini, Amir Mohammad, and Hossein Masoumi Hamedani. «Al-Shīrāzī and the Empirical 
Origin  of Ptolemy’s Equant in His Model of the Superior Planets.» Arabic Sciences and Philosophy 23, no. 1 (2013): 
47–67. doi:10.1017/S0957423912000070; Ḥabībī, Najafqulī. Ḥikmat al-ishrāq-i Suhrawardī, bā sharḥ-i Quṭb al-Dīn 
Shīrāzī, jild-i awwal: manṭiq, Tehran: Bunyād-i Ḥikmat-i Islāmī-yi Ṣadrā, 2013; Muḥaqqiq, Mahdi. «Quṭb al-Dīn 

Shīrāzī va sharḥ-i ḥāl-i khudnigāsht-i ū (Quṭb al-Dīn Shīrāzī and his autobiography).» Ḥikmat-i Isrāʾ 15 (spring 
2013), 172–175; Niazi, Kaveh. Quṭb al-Dīn Shīrāzī and the Configuration of the Heavens: A Comparison of Texts 

Ќутбиддин Шерозї арзишманд мебошанд. Муњаќќиќони мазкур таълифоти 

ба илмњои табиатшиносї, нуљумшиносї, физика, геометрия, математика, тиб, 

фалсафа, мантиќ, космология, дин ва тасаввуф бахшидаи мутафаккирро 

мавриди тањќиќи илмї ќарор додаанд. Аз ин миён якчанд маводе њаст, ки ба 

шарњи њол ва афкори ахлоќию сиёсии мутафаккир бахшида шудаанд. Аз 

љумла, Бобак Рашнавзода дар маљаллаи бонуфузи эронї бо номи «Фарњанги 

кайњонї»1 чанд маќолаи илмї доир ба рўзгор ва таълифоти мутафаккир, дар 

такя ба сарчашмањои арабї ва туркї ба чоп расонидааст. Таълифоти 

муњаќќиќ аз ањамияти илмї холї нестанд, вале то дараљае хусусияти 

якљонибагї дошта, бе тањлили муќоисавї натиљагирї шудаанд.  

Маќолаи арзишманди илмии дигар «Ќутбиддин Шерозї ва шарњи њоли 

худнигоштаи ў»2 ба ќалами Муњаќќиќ Мањдї тааллуќ дошта, дар њаљми се 

сањифа, вале хеле даќиќ доир ба тарљумаи њоли мутафаккир маълумот 

додааст. Ин маќола дар такя ба навиштањои худи мутафаккир навишта шуда, 

дар тафовут аз тањќиќотњои дигар, доир ба бисёр пањлўњои норавшани 

зиндагиномаи ў маълумот медињад.  

Андешањои тарбиявию ахлоќии мутафаккир аз љониби Пурљаводї Ризо 

мавриди омўзиш ќарор гирифтаанд. Муҳаққиқ дар асоси китоби «Дуррат-ут-

тољ» доир ба таълимоти тарбиявию  ахлоќии Ќутбиддин Шерозї якчанд 

маќолањои илмї дар маљалаи «Asiatique» таҳти раќамњои 279, 292 ва 297 

(солњои 2004, 2007 ва 2009) ба табъ расонидааст. Ин маќолањо аз нигоњи илмї 

дорои арзиши баланд буда, як навъ назари амиќи тањќиќотї ба осору 

таълимоти мутафаккир ба шумор мераванд.  

                                                                                                                                                                                                      
and Models. Dordrecht: Springer, 2013; Niazi, Kaveh. «Quṭb al-Dīn Shīrāzī as Depicted in Early Historical 
Sources,» Tarikh-e Elm, 11 (2013): 23–39; Pourjavady, Reza, and Sabine Schmidtke. «Quṭb al-Dīn al-Shīrāzī (d. 

710/1311) as a Teacher: an Analysis of His Ijāzāt (Studies on Quṭb al-Dīn al-Shīrāzī III).» Journal Asiatique 297.1 
(2009): 15–55; Pourjavady, Reza, and Sabine Schmidtke. «The Quṭb al-Dīn al-Shīrāzī (d. 710/1311) Codex (MS 
Marʿashī 12868) [Studies on Quṭb al-Dīn al-Shīrāzī». Studia Iranica 36 (2007): 279-301; Pourjavady, Reza, and 

Sabine Schmidtke. «Quṭb al-Dīn al-Shīrāzī’s (634/1236–710/1311) Durrat al-taj and its sources (Studies on Quṭb al-
Dīn al-Shīrāzī, I).» Journal Asiatique 292.1-2 (2004): 311–330; Розенфелд Б.А. О математических работах 
Кутбиддина Ширази// История математических исследований. №25, 1980.-С.320-327.   
1 Рашнавзода Бобак. Сайре дар осори Ќутбиддин Шерозї// Фарњанги кайњонї. Тењрон. Мурдод 1386. С. 58-

65. 
2 Мањдї Муњаќќиќ. Ќутбиддин Шерозї ва шарњи њоли худнигоштаи ў//  Њикмати исро. Бањор ва тобистони 

соли 1392. С. 171-176. 



14 
 

Ќадами љиддитар дар самти омўзиши афкору андешањо ва осори 

Ќутбиддин Шерозї аз љониби ноширони осори ў гузошта шудааст. 

Намоёнтарини онњо Саид Муњаммад Машкуњ, Моњдухт Бону Њумої, Табасї 

Мишкон, Насруллоњ Носењпур, Њабибї Наљафќулї, Мањдї Муњаќќиќ, 

Нуронї Абдуллоњ ва Асадуллои Њиротї1 мебошанд. Муњаќќиќони мазкур 

якчанд асарњои мутафаккирро ба чоп расонида, ба онњо муќаддимањои 

муфассал навиштаанд, ки фарогири маълумотњои зиёди арзишманд доир ба 

ањвол, осор ва шогирдони мутафаккир мебошанд. Дар миёни онњо «Хотима»-

и «Дуррат-ут-тољ», ки бахши «Њикмати амалї ва сайру сулук»-ро фаро 

мегирад ва бо кўшиши Моњдухт Бону Њумої ба нашр расонида шудааст, 

комилтар мебошад.  

Дар мавриди шинохти андешањои Ќутбиддин Шерозї сањми олими 

англис Љон Уелбриљ низ назаррас аст. Ў дар асари худ «Ќутбиддин Шерозї 

ва илм-ул-анвор дар фалсафаи исломї»2 доир ба зиндагинома ва осори 

фалсафии мутафаккир маълумот дода, андешањои ўро бо таълимоти 

Сўњравардї муќоиса кардааст. Муњтавои асосии тањќиќотро назариёти 

ирфонї ва ишроќии Ќутбиддин Шерозї ташкил медињад. Дар он аз 

андешањои ахлоќии мутафаккир ёдрас шудааст, ки онњо ба одоб ва ахлоќи 

солики роњи тариќат, муносибати шогирд бо муршид, риояи одатњои суфия 

тааллуќ доранд.  

Афкору андешањои Ќутбиддин Шерозї мавриди тањќиќоти илмии 

диссертатсионї низ ќарор гирифтаанд. Аввалин рисолаи илмї дар ин самт аз 

љониби Музаффарова Х.Р. ба анљом расонида шудааст. Номбурда, ќисмати 

доир ба риёзиёт бахшидашудаи «Дуррат-ут-тољ»-ро тањќиќ намуда, дар соли 

1974 рисолаи номзадии худро зери унвони «Бахши риёзии «Дуррат-ут-тољ ли 

                                                           
1 Муњаммад Машкуњ. Ќутбиддин Шерозї Мањмуд ибни Масъуд.  Дуррат-ут-тољ ли-ѓуррат-уд-Даббољ. 

Тењрон: Њикмат, 1349; Моњдухт Бону Њумої. Аълома Ќутбиддин Шерозї. Дуррат-ут-тољ. Бахши њикмати 
амалї ва сайру сулук. Тењрон, 1386; Табасї Мишкон. Ќутбиддин Шерозї. Дуррат-ут-тољ. Бахши њисоб ва 
мусиќї. Тењрон, 1324; Носењпур Насруллоњ. Рисолаи мусиќї аз Дуррат-ут-тољ. Тењрон, 1370; Наљафќулї 
Њабибї. «Њикмат-ул-ишроќ»-и Суњравардї бо шарњи Ќутбиддин Шерозї. Тењрон, 1391; Мањдї Муњаќќиќ, 
Нуронї Абдуллоњ. Шарњи «Њикмат-ул-ишроќ». Љ.1, Тењрон, 1383; Њиротї А. Шарњи «Њикмат-ул-ишроќ». 
Тењрон, 1315. 
2 Љон Уелбриљ. Ќутбиддин Шерозї ва илм-ул-анвор дар фалсафаи исломї. Тарљумаи Љавод Ќосимї. 

Машњад, 1375. 

ѓуррат уд-Дабољ»»1 љињати дарёфти дараљаи илмии номзади илмњои физикаю 

математика омода ва њимоя кардааст. Дар боби аввали рисолаи зикршуда 

доир ба њаёт ва осори мутафаккир маълум оварда шудааст, ки хеле мухтасар 

мебошад.  

Њамчунин, муњаќќиќи эронитабори канадагї Фотима Савадї рисолаи 

илмиро барои дарёфти дараљаи доктори фалсафа (PhD) зери унвони 

«Муќоисаи контексти таърихї ва космографии «Њайат-ул-арз» бо «Нињоят-

ул-идрок»-и  Ќутбиддин Шерозї»2 тањия ва соли 2018 дар Донишгоњи Макс 

Гили Монреал онро њимоя кардааст, ки намоёнтарин тањќиќот дар самти 

илмњои астрономию љуѓрофї ба шумор меравад. Дар рисолаи мазкур, илова 

ба масъалањои шакли замин, мутаносибияти байни об ва замин, тафсири 

бањрњо, њафт иќлим, минтаќаи марказї, ташаккули усули «њайат ал-арз» 

(шинохти замин), кишваршиносї, њамчунин, доир ба шахсият, осор ва сањми 

Ќутбиддин Шерозї дар ташаккули илму фарњанг маълумот оварда шудааст, 

вале ба афкори фалсафию ахлоќї ва иљтимоии мутафаккир диќќати зарурї 

дода нашудааст.  

Дар самти илмњои фалсафї, таълимоти Ќутбиддин Шерозї аз љониби 

Турабоева Д.Њ. мавриди тањќиќот ќарор гирифтааст. Номбурда, рисолаи 

илмии худро зери унвони «Маърифатшиносии Ќутбиддин Шерозї»3, љињати 

дарёфти дараљаи илмии номзади илмњои фалсафа тањия ва њимоя намуда, дар 

он доир ба зиндагинома, осори фалсафї, сарчашмањои ѓоявї ва равиши 

љањонбинии мутафаккир мухтасаран маълумот дода, вале асосан, назарияи 

маърифат (гносеология)-и ўро тањлил намудааст. Дар рисолаи мазкур, 

масъалањои марбут ба фалсафаи амалї тањќиќ нашудаанд. 

Рисолаи илмии пешнињодшудаи мо дар самти тањќиќи фалсафаи амалии 

Ќутбиддин Шерозї яке аз аввалин тањќиќотњои фалсафї дар кишварњои 

пасошуравӣ буда, дар он проблемаҳои муњимтарини фалсафаи амалӣ дар 

                                                           
1 Музаффарова, Х.Р. Математические глава «Жемчужины короны для украшения Дубаджа» Кутбиддина 
Ширази: Автроеферат диссертации на соискание учёной степени канд. физ-мат. наук. Ташкент, 1974 .  
2 Fateme Savadi. The Historical and Cosmographical Context of Hayʾat al-arḍ with a Focus on Quṭb al-Dīn 

Shīrāzī’s Nihāyat al-Idrāk. McGill University, Montreal December 2018. 
3 Турабоева, Д.Х. Гносеология Кутбиддина Ширази. Диссертатсия на соискание учёной степени к.ф.н., 
Душанбе, 2021. 

робитаи бевосита ба масъалаҳои ҳастишиносӣ, назарияи маърифат, 

антропология, фарҳангшиносӣ ва ҷомеашиносӣ таҳлил шудааст.  

Робитаи кор бо мавзуи илмї. Мавзуи рисолаи диссертатсионї ба наќшаи 

корњои илмї-тањќиќотии кафедраи таърихи фалсафа ва фалсафаи иљтимоии 

Донишгоњи миллии Тољикистон барои солњои 2016-2020 ва 2021-2025 

алоќаманд мебошад. 

ТАВСИФИ УМУМИИ ТАЊЌИЌОТ 

Маќсад ва вазифањои тањќиќот. Маќсади кори диссертатсионї ба таври 

васеъ мавриди тањлилу омўзиш ќарор додани фалсафаи амалии Ќутбиддин 

Шерозї ва дар асоси муќоиса бо мутафаккирони дигар муайян ва 

арзишгузории назариёти мутафаккир дар замони муосир мебошад. Барои ба 

ин њадаф расидан, иљрои вазифањои зерин муњим дониста шудаанд: 

- тањлилу баррасии зиндагинома ва мероси фалсафии Ќутбиддин Шерозї 

ва дар ин замина муайян намудани аслияти осор ва таснифоти онњо вобаста 

ба мавзуъ ва хусусияти фањмиши мутафаккир; 

- ошкор сохтани сарчашмањои назариявии фалсафаи амалии Ќутбиддин 

Шерозї ва муайян кардани љойгоњи мутафаккир дар фалсафаи асримиёнагии 

тољик; 

- муайян намудани арзиш ва муњимияти афкор ва таълимоти Ќутбиддин 

Шерозї барои љомеаи муосир; 

- тањлили илмии фалсафаи амалї ва мушаххас намудани назариёти 

Ќутбиддин Шерозї доир ба таснифоти илм ва маќоми фалсафаи амалї он 

дар системаи донишњои фалсафї; 

- тањлилу баррасии мафњум ва моњияти ахлоќ ва ањамияти он дар љомеа 

аз нигоњи Ќутбиддин Шерозї; 

- муайян намудани таълимоти мутафаккир доир ба таѓйирпазир ва ё 

фитрї будани ахлоќ; 

- мушаххас сохтани меъёр ва сифатњои ахлоќї аз назари Ќутбиддин 

Шерозї; 

- тањлилу баррасии оила њамчун институти иљтимої дар таълимоти 

Ќутбиддин Шерозї ва муайян намудани арзиш ва нуќсони он дар љомеаи 

муосир; 

- мушаххас намудани сохтор ва низоми оиладорї дар фалсафаи амалии 

мутафаккир; 

- ошкор намудани таълимоти Ќутбиддин Шерозї доир ба вазифањои 

иљтимоии оила ва наќши аъзоёни он; 

- равшан намудани андешањои Ќутбиддин Шерозї оид ба мафњум ва 

мазмуни сиёсат; 

- тањлил ва ошкор кардани сохтори сиёсї ва иљтимоии љомеа аз назари 

Ќубиддин Шерозї; 

- муайян кардани таълимоти Ќутбиддин Шерозї оид ба идораи давлат 

ва љомеа; 

- бањогузорї нисбат ба фалсафаи амалии Ќутбиддин Шерозї. 

Объекти тањќиќот - фалсафаи амалии Ќутбиддин Шерозї.  

Предмети тањќиќот - тањлили таълимоти ахлоќї, иљтимої ва сиёсии 

Ќутбиддин Шерозї ва муайян намудани арзиши онњо барои љомеаи муосир. 

Марњилањои тањќиќот. Доираи таърихии тањќиќотро андешањои 

ахлоќию иљтимої ва сиёсї аз фалсафаи бостон то асрњои миёна ва муќоисаи 

он бо андешањои муосирро дарбаргиранда ташкил медињанд.  

Асосњои назариявии тањќиќот. Аз лињози назариявї тањќиќот, пеш аз 

њама, дар асоси осори фалсафии Ќутбиддин Шерозї тањия гардидааст. Илова 

бар ин, асарњои мутафаккирони Юнони ќадим, асримиёнагии тољику форс, 

тањќиќотњои муњаќќиќони ватаниву хориљї дар соњаи таърихи фалсафа, 

ахлоќ, оила, љомеашиносї, ки ба тањлили масоили ахлоќиву иљтимої ва 

сиёсиву фарњангї бахшида шудаанд, њамчун асоси назариявии тањќиќот ба 

њисоб мераванд. Аз ин лињоз, муаллиф њангоми тањияи рисола ба таълимоти 

фалсафию љањоншиносии њиндуориёї, асарњои ахлоќию сиёсии 

мутафаккирони классик, аз љумла, Афлотун, Арасту, Брусен, Форобї, Ибни 

Мискавайњ, Ибни Сино, Насириддини Тўсї, Љалолиддини Давонї, Имануэл 

Кант, Гегел, Карл Маркс, Шопенгауэр, Поппер ва дигарон такя намудааст. 

 Асосњои методологии тањќиќот. Асоси методологии тањќиќотро 

фањмиши ратсионалии фалсафаи амалї, тањлили муќоисавї ва истифода аз 

усулњои геременевтикї ва умумимантиќї ташкил медињад.  

Заминањои эмпирикии тањќиќотро далелњои илман асоснок ва аз љониби 

аксарияти муњаќќиќон пазируфташуда ташкил медињад. 

Пойгоњи меъёрї-эмперикии тањќиќотро меъёрњои муайянгардида дар 

методологияи тањќиќоти илмї, аз ќабили тањлили ратсионалї, воќеъбинона, 

бо далелњои муътамад асоснок, ташкил додаанд.  

Навгонињои илмии тањќиќот дар он аст, ки аввалин бор дар адабиёти ба 

таърихи фалсафа бахшидашуда, фалсафаи амалии Ќутбиддин Шерозї дар 

шакли комплексї ва системавї объекти тањќиќ ќарор дода шудааст. Мавриди 

зикр аст, ки бори нахуст:  

- таснифоти илмњо аз назари мутафаккир тањлил ва маќому љойгоњи 

фалсафаи амалї дар низоми илмњои фалсафї равшан гардид; 

- осори Ќутбиддин Шерозї вобаста ба мавзуъ, муњтаво ва самти илмї тасниф 

шуд; 

- муайян карда шуд, ки Ќутбиддин Шерозї ахлоќро њамчун илми фалсафие 

муаррифї менамояд, ки баррасикунандаи моњияти њастии инсон, 

муайянсозандаи маќсади вуљудияти он ва таъминкунандаи саодат буда, 

монеањои замонї, ќавмию нажодї ва динию мазњабиро намеписандад; 

- комилан таѓйирпазир будани ахлоќ аз назари мутафаккир ошкор гардида, 

таноќузњои фикрї доир ба ин масъала нишон дода шудааст; 

- арзиши меъёр ва сифатњои ахлоќии муайяннамудаи Ќутбиддин Шерозї 

барои љомеаи муосир ва тарбияи насли наврас ошкор карда шудааст; 

- оила њамчун институти иљтимої аз назари Ќутбиддин Шерозї тањќиќ 

гардида, вазифањои иљтимоии он мушаххас ва мувофиќати андешањои 

мутафаккир ба замони имрўз муайян гардид; 

- исбот карда мешавад, ки Ќутбиддин Шерозї яке аз асосгузорони фалсафаи 

тарбияи инсон аст, ки усулњои тарбияро вобаста ба ќобилият, шавќ, ирода ва 

бидуни озори љисмониву равонии тарбиятгиранда, ки дар илми ахлоќ, 

педагогика ва психологияи муосир афзалият доранд, пешнињод ва љонибдорї 

намудааст; 

- андешањои сиёсию иљтимоии мутафаккир тањлил гардида, нишон дода 

шудааст, ки Ќутбиддин Шерозї мафњуми «сиёсат»-ро  иборат аз таъмини 

зиндагии шоистаи ањли љомеа ва дарёфти роњњои мувофиќи идораи давлат, 

иштироки аъзои љомеа дар идоракунии давлат донистааст, ки ба таърифи 

баённамудаи Макс Вебер њамоњанг мебошад; 

- ошкор гардид, ки дар таълимоти Ќутбиддин Шерозї «сиёсати гуманистї» 

мавќеи марказиро ишѓол намуда, љонибдори сиёсати инсонмењвар ва низоми 

сиёсию иљтимоие мебошад, ки дар асоси њамфикрии иљтимої ва идоракунии 

одилона ташкил шуда бошад. 

 Нуктањои асосї, ки ба њимоя пешнињод  карда мешаванд: 

1. Ќутбиддин Шерозї дар баробари тањлилу тањќиќи масоили дигари 

фалсафї ба таснифи илмњо низ даст зада, онњоро дар равиши Арасту ва 

пайравони мактаби машшоияи шарќї, гурўњбандї намудааст. Мутафаккир, 

нахуст донишњоро ба фалсафї (њикамї) ва ѓайрифалсафї (ѓайрињикамї) 

таќсим намуда, ба гурўњи илмњои фалсафї донишњоеро мансуб медонад, ки 

новобаста аз шароит, замон, муњити фарњангию иљтимої таѓйир намеёбанд 

ва ба нафъи инсон равона гардидаанд. Ин илмњо «илми њайати афлок» 

(астрология); «илми њисоб» (риёзиёт) ва «илми ахлоќ» мебошанд. Аз ин 

маълум мегардад, ки илми ахлоќ њамчун бахши муњимтарини фалсафаи 

амалї дар таълимоти мутафаккир илми фалсафиест, ки барои њама давру 

замон муњиму зарурї ва дар таъмини саодати инсонї наќши њалкунанда 

мебозад. Яъне, фалсафаи амалї, ки моњияти асосии он иборат аз дарки 

моњияти њастї, маънї ва арзиши зиндагии инсон аст, дар низоми донишњои 

фалсафї бояд наќши муассир дошта бошад. 

2. Ќутбиддин Шерозї аз зумраи мутафаккиронест, ки таълимот ва 

осори ў нисбатан камтар мавриди тањќиќ ќарор гирифтааст. Дар осори 

тањќиќотии хориљї, ў њамчун мутафаккири риёзидон муаррифї гардида, вале 

ба таълифот ва осораш таваљљуњи љиддї равона нашудааст. Танњо 

муњаќќиќони эронї ба масъалаи мазкур мароќ зоњир намудаанд, лекин 

назари ягона дар мавриди шумора ва номгўйи осори мутафаккир дастрас 

нест. Аз њамин лињоз, мо кўшиш намудем, то осори мутафаккирро ба соњањои 

илм (фалсафа, тиб, нуљум (космология), њайат (астрология), риёзиёт, ирфон, 

дин) ва мувофиќ ба равиши андешаи ў, тасниф намоем. 

3. Ќутбиддин Шерозї моњияти ахлоќро на танњо иборат аз донистани 

њикмати њастии инсон, маќсади зиндагї, камолоти маънавї (сиёсати баданї), 

балки њамфикрї, муњаббат нисбати насли башар ва муносибатњои 

хайрхоњона бо атрофиён низ медонад. Истилоњи пешнињоднамудаи ў «дар 

љафои халќ асар накардан» андешаи арзишмандест, ки љомеаи муосир аз 

њарваќта дида ба амалї гардидани он ниёзи бештар дорад. Яъне, ба ахлоќе, 

ки тариќи он «хайри умум» ва саодати инсонњо таъмин карда шавад. 

4. Масъалаи таѓйирпазир ё фитрї будани ахлоќ масъалаест, ки дар 

аксари таълимотњои ахлоќї вомехўрад ва мутафаккирону муњаќќиќон дар 

баёни он адешаи ягона надоранд. Гурўње ба ќисман таѓйирпазирї, ќисмате ба 

фитрї ва бархе дигар ба хусусияти ирсї доштани ахлоќ муътаќиданд. 

Ќутбиддин Шерозї бошад, комилан таѓйирпазир будани ахлоќро эътироф 

намуда, андешаи худро бо далелњои мантиќї исбот менамояд. Тибќи 

андешаи мутафаккир, инсон ќобилияти таѓйир додани хулќи њайвонро дорад, 

пас чї гуна метавонад дар таѓийри хулќи худ ољиз ва ба ќувваи фавќуттабиї 

тобеъ бошад? 

5. Меъёр ва сифатњои ахлоќии пешнињоднамудаи мутафаккир дорои 

арзиши баланди илмию амалї буда, барои тарбияи насли муосир ва танзими 

муносибатњои иљтимої метавонанд мавриди истифодаи васеъ ќарор 

бигиранд. Ќутбиддин Шерозї тариќи бисту се «хулќ» сифатњои ахлоќиеро 

муайян намудааст, ки мухтасаран онњоро метавон дар доираи 3 категорияи 

умумиахлоќї (покї ва покдоманї, инсондўстї, некї ва накукорї) мутањид 

намуд. Ба ин маънї, мутафаккир бењтарин хислати ахлоќии инсонро дар 

дарки мафњуми некї ва фаъолияти худро ба ин самт равона кардан, медонад. 

Мафњуми «некї» тамоми хислатњои њамидаи инсониро фаро гирифта, 

метавонад густариши амалњои мазмум (разила)-ро, аз ќабили мумсикї, озори 

шахс, беадолатї, лаззатпарастї, такаббур, худбинї, бетарафї ва ѓ. пешгирї 

намояд. Мутафаккир, њатто «парњез аз фањш», «фош накардани сир», «дар 

ваъда вафо кардан», «парњез кардан аз дурўѓ», «ѓайбат накардан», «парњез аз 

дурўягї ва дузабонї», «дурї аз суханчинї» ва «иљтиноб варзидан аз њуќд 

(кина)»-ро накукорї медонад. 

6. Мусаллам аст, ки оила њамчун институти иљтимої объекти омўзиши 

чандин илмњои љомеашиносї ќарор гирифта, пањлўњои мухталифи он омўхта 

мешаванд. Дар доираи фалсафаи амалї, оила (тадбири манзил) мавќеи 

марказиро ишѓол намуда, пайвандгари ахлоќ ва иљтимоиёт (сиёсати маданї) 

мебошад. Дар таълимоти Ќутбиддин Шерозї њамчун бахше вуљуд дорад, ки 

идоракунии оила, чораандешї нисбати таќвияти он, машварат бо аъзои оила, 

дарёфти роњу воситањои муфид њангоми њалли масъалањои оилавї, интихоби 

њамсар, тарбияи фарзанд, муносибат бо волидон, хешу аќрабо ва ѓ. фањмида 

мешавад, ки то андозае бо фањми муосир дар бораи оила иртибот дорад. 

Мутафаккир, мафњуми оиларо дар шакли васеъ - волидайн, њамсарон, 

фарзандон, бародарону хоњарон, хешовандон ва хизматкорон баррасї 

намуда, маќоми иљтимоии њар якеро муайян намудааст. Вобаста ба њамин 

хусусият метавон хулоса намуд, ки мутафаккир њанўз дар замони худ, њудуди 

масъалањои оиларо муайян намуда, муносибатњои аъзои оиларо дар доираи 

риояи меъёрњои ахлоќї баён дошта, аз никоњи хешутаборї интиќод 

менамояд.  

7. Ќутбиддин Шерозї вазифањои иљтимоии оиларо дар шакли 

репродуктивї, иќтисодї, тарбиявї, коммуникатсионї ва иљтимоикунонї 

муаян намуда, таваљљуњи бештарро ба вазифаи тарбиявии оила равона 

менамояд. Мутафаккир усули тарбияеро пешнињод намудааст, ки фарќияти 

куллї аз таълимотњои пешин ва андешаи мутафаккирони њамасри худ дошта, 

бо усули ќабулгардидаи замони муосир дар мавриди њикмати тарбия 

комилан мувофиќ мебошад. Яъне, дар тарбияи фарзанд фарќгузорї аз рўйи 

љинсият ва истифодаи усули зўроварии љисмонию равониро наќд карда, 

равиши мувофиќро вобаста ба завќ, ирода ва ќобилияти тарбиятгиранда, 

пешнињод менамояд. 

8. Дар таълимоти Ќутбиддин Шерозї масъалаи сиёсат, сохтори сиёсиву 

иљтимоии љомеа ва наќши он дар танзими муносибатњои иљтимої ќисми 

људонашавандаи фалсафаи амалї буда, дар алоќамандї бо масъалањои 

«сиёсати баданї» ва «сиёсати манзилї» мавриди баррасї ќарор гирифтааст. 

Тибќи андешаи мутафаккир тањзиби ахлоќ, ташкили оила ва љомеа ба 

андешидани тадбири дуруст вобаста буда, њамагї љињати таъмини саодати 

инсонї дар шакли инфиродиву иљтимої равона мешаванд. Дарки моњияти 

њастии инсон, маънї ва мароми зиндагии инфиродиву иљтимої имконият 

медињад, ки  дар самти таъмини зиндагии шоистаи ањли љомеа ва дарёфти 

роњњои мувофиќи идораи давлат, иштироки аъзои љомеа дар идоракунии 

давлат андеша карда шавад. 

9. Ќутбиддин Шерозї љомеаро њамчун низоми мураккаб, дорои сохтори 

иљтимої (таркиби иљтимоии љомеа (ањолї) ва сохтори институтсионалї), 

инчунин, сохтори сиёсї (институти роњбарї: подшоњ, раёсат, вазорат, 

хилофат) ва институти итоаткорї (раият, иљтимоъ) дониста, њамоњангї ва 

умумияти онњоро мавриди баррасї ќарор додааст, ки моњиятан ба фањмиши 

муосири илмњои љомеашиносї мувофиќат менамояд. Нисбат додани љамъият 

ба бадани инсон ва нишон додани вобастагии «узвњои» љомеа аз якдигар низ 

такони љиддие барои рушди илмњои љомеашиносї мебошад. Тибќи 

таълимоти мутафаккир, сиёсатмадор (улуламр) бояд фаъолияти худро бањри 

таъмини саодати мардум ва «њифзу њиросати онњо» аз њама гуна хатару 

тањдидњо (сиёсї, иќтисодї, фарњангї ва ѓ) равона намояд.  

10. Низоми сиёсї ва идоракунии пешнињоднамудаи Ќутбиддин Шерозї 

низоми адолатмењвар, гуманистї ва ба иродаи мардум мувофиќ мебошад. Ин 

гуна низоми сиёсї, ки аз донишу малака ва сатњи љањонбинии роњбар вобаста 

мебошад, метавонад умри миллату давлатро дароз ва љомеаро ба пешрафт 

ноил гардонад. Тибќи назари мутафаккир, низоми давлатдории инсонмењвар 

ва адолатпарвар, ки моњияти асосии онро таъмини некуањволии мардум 

(«њифзу њиросати мардум») ташкил менамояд, баќопазир мебошад. Чунин 

низоми давлатдорї барои љомеаи муосир низ дорои ањамияти назариву 

амалї буда, метавонад бањри баќои миллату давлат хизмат намояд.     

Ањамияти назариявї ва амалии тањќиќот дар он ифода меёбад, ки 

хулосаю натиљањои бадастомадаи онро метавон њангоми анљом додани 

корњои тањќиќотї доир ба таърихи фалсафа, ахлоќ, таърихи андешањои 

сиёсиву иљтимої ва педагогї ба тари васеъ истифода намуд. Илова бар ин, 

мавод ва натиљањои тањќиќоти диссертатсиониро њангоми тањияи китобњои 

дарсї, курси лексияњо ва дастуру воситањои таълимї аз фанњои таърихи 

фалсафаи тољик, этика, афкори иљтимоию сиёсї ва фарњангшиносї истифода 

намудан, аз манфиат холї нест. 

Хулосањои назариявї ва натиљањои бадастомадаро њангоми бурдани 

корњои тарбиявї ва ташвиќотї дар самти баланд гардонидани худшиносии 

миллї, эњтиром ба арзишњои фарњанги миллї, пешгирї аз хурофот ва 

таассуботи динї ва рушди тафаккури эљодї низ метавон истифода намуд. 

Соњаи тањќиќот. Мавзуи тањќиќот ба шиносномаи ихтисоси 09.00.03-

таърихи фалсафа (илмњои фалсафї) мувофиќат дорад. 

Сањми шахсии довталаби дараљаи илмї. Тањќиќоти диссертатсионии 

мазкур кори илмие мебошад, ки онро муаллиф мустаќилона анљом додааст. 

Дар раванди тањќиќ диссертант бо такя ба сарчашмањои муътамад, осори 

Ќутбиддин Шерозї ва асарњои тањќиќотї тавонистааст, моњияти фалсафаи 

амалии мутафаккирро кушода, арзиши таърихї ва амалии онро барои 

љомеаи муосир пешнињод намояд. Натиљањои назариявї, хулосањо, нуктањои 

асосии ба њимоя пешнињодшаванда ва тавсияњои оид ба истифодаи амалии 

натиљањо, дастоварди бевоситаи муаллифи диссертатсия мебошанд. Корњои 

илмии нашршуда ва маърўзањои муаллиф дар конференсияњои илмї-

назариявии љумњуриявї ва байналмиллалї салоњияти ўро доир ба 

масъалањои баррасишаванда дар диссертатсия тасдиќ менамоянд.  

Тасвиб (апробатсия) ва амалисозии натиљањои диссертатсия. 

Диссертатсия дар кафедраи таърихи фалсафа ва фалсафаи иљтимоии 

факултети фалсафаи Донишгоњи миллии Тољикистон омода шуда, дар 

љаласаи васеи ин кафедра ва Шурои олимони факултети фалсафа муњокима 

ва ба њимоя тавсия шудааст. Мундариљаи асосї ва хулосањои тањќиќот дар 

монографияи нашршуда ва маќолањои илмї, инчунин дар конференсияњои 

илмї-назариявии сатњи љумњуриявї ва байналмиллалї инъикос ёфтаанд. 

Масалан дар конференсияи илмӣ-назариявии байналмилалӣ «Масоили 

мубрами илмҳои ҷомеашиносӣ дар замони муосир» бахшида ба 30-солагии 

истиқлолияти давлатии Ҷумҳурии Тоҷикистон ва 20-солагии таъсисёбии 

факултети фалсафаи ДМТ (ш. Душанбе, 27 октябри соли 2021) дар мавзуи 

«Фалсафаи амалӣ ва мақоми он дар ҷомеаи муосир»; конференсияи 

байналмилалии илмию амалии «Ташаккули кори иљтимої њамчун касб дар 

Тољикистон: вазъи имрўза, дастовардњо ва дурнамои рушди соња» (ш. 

Душанбе 19 декабри соли 2018) дар мавзуи «Кори иљтимої фаъолияти 

инсонгароист»; конференсияи љумњуриявии илмию амалї дар мавзуи 

«Масъалањои муњими рушди фалсафа дар Тољикистони муосир» дар мавзуи 

«Фалсафаи амалї ва љойгоњи он дар низоми донишњои фалсафї»; 

конференсияи љумњуриявии илмию назариявии њайати устодону кормандон 

ва донишљўёни ДМТ бахшида ба љашнњои «5500-солагии Саразми бостонї», 

«700-солагии шоири барљастаи тољик Камоли Хуљандї» ва «Бистсолаи 

омўзиш ва рушди фанњои табиатшиносї, даќиќ ва риёзї дар соњаи илму 

маориф (солњои 2020-2040)» (ш. Душанбе, 22 апрели соли 2020) дар мавзуи 

«Назаре ба рўзгор ва осори Ќутбиддини Шерозї»; конференсияи 

љумњуриявии илмию амалии њайати устодону кормандони ДМТ бахшида ба 

ҷашнҳои 30-солагии Истиқлоли давлатии Ҷумҳурии Тоҷикистон, Қаҳрамони 

Тоҷикистон Мирзо Турсунзода, 110-солагии Нависандаи халқии Тоҷикистон 

Сотим Улуғзода ва «Бистсолаи омӯзиш ва рушди фанҳои табиатшиносӣ, 

дақиқ ва риёзӣ дар соҳаи илму маориф (2020-2040)» (ш. Душанбе, 21 апрели 

соли 2021) дар мавзуи «Фалсафаи амалӣ дар таснифоти Қутбиддин Шерозӣ»; 

конференсияи илмї-назариявии љумњуриявї «Наќши маориф дар мубориза 

бо ифротгарої ва терроризм» (ш. Душанбе, 22 феврали соли 2022) дар мавзуи 

«Дарки моњияти «ҳастии инсон» омили муњимтарини пешгирї аз 

ифротгарої»; конференсияи љумњуриявии илмию назариявї «Наќши фалсафа 

дар раванди ҷаҳонишавӣ: мушкилот ва дурнамо» (ш. Душанбе, 15 марти соли 

2022) дар мавзуи «Ҷойгоҳи донишҳои ақлӣ дар фалсафаи Қутбиддини 

Шерозӣ»; конференсияи љумњуриявии илмию назаривии њайати устодону 

кормандони ДМТ бахшида ба «Солњои рушди саноат (солњои 2022-2026)» ва 

«Бузургдошти Мавлоно Љалолиддини Балхї» (ш. Душанбе 22 апрели соли 

2022) дар мавзуи «Қавонин ва муқаррароти ахлоқӣ аз назари Қутбиддини 

Шерозї»; конференсияи љумњуриявии илмї-амалї «Наќши институти оила 

дар рушди босуботи давлатдории миллї» (ш. Душанбе, 12 майи соли 2022) 

дар мавзуи «Оила ва наќши он дар танзими муносибатњои иљтимої аз назари 

Ќутбиддин Шерозї». 

Интишороти натиљањои диссертатсия дар 1 монография ва 16 маќолањои 

илмї дар маљаллањои таќризшавандаи Комиссияи олии аттестатсионии назди 

Президенти Љумњурии Тољикистон ва маљмуањои дигар ба чоп расидаанд. 

Сохтор ва њаљми диссертатсия. Диссертатсия аз мундариља, муќаддима, 

чор боб, дувоздањ параграф, хулоса ва рўйхати адабиёти истифодашуда (418 

номгўй) иборат буда. Дар њаљми 347 сањифаи матни чопї иљро карда 

шудааст. 

БОБИ 1. МАНБАЪЊОИ ТАШАККУЛИ ФАЛСАФАИ АМАЛИИ 

ЌУТБИДДИН ШЕРОЗЇ 

1.1. Љойгоњи фалсафаи амалї дар низоми донишњои фалсафї 

 Масоили марбут ба фалсафаи амалї таърихи тўлонї дошта, баробар бо 

љомеаи инсонї пайдо гардидаанд. Гарчанде, олимону муњаќќиќони аврупої 

таснифи фалсафаро ба назариву амалї ва зуњури ин ду бахшро ба фарњанги 

Юнони ќадим нисбат дињанд њам, лекин сарчашмањои муътамади сатњи 

љањонї аз он шањодат медињанд, ки чунин таќсимот дар ќолаби љараёнњои 

фикрии хирадгароёна ва мактабњои фикрии пешазисломии мардумони 

ориёитабор низ љой доштааст. Аз љумла, Абўнасри Форобї доир ба ин 

масъала дар доираи фалсафаи мадании хеш таъкид менамояд, ки «Ин илм 

бурњони аќдами улум аст. Њама улуми дигар фаръ бар ин илманд ва ба 

тањаќќуќи њадафи ин илм, ки саодати ќудсист, мадад мерасонад. Ин илм дар 

ќадим аз они калдониён буда,  ки ањли Ироќанд ва аз Калда ба Миср рафта 

ва аз он љо ба Юнон мунтаќил (кучонида - Ш.А.) шудааст ва баъд ба 

суриёнињо ва ба аъроб расидааст. Юнониён ин илмро њикмат хонда ва 

њикмати узмо (бузургтар - Ш.А.) ва иќтинои онро илм ва малакаи онро 

фалсафа номидааанд, ки ба маънои њубб (дўстдорї - Ш.А.)-и илм аст. Ба 

назари онњо ин илм љомеи љамеи фазої ва саноот аст»1. Љуил Л. Кармер, ки 

яке аз муаррихон ва мунаќидони аврупоии фалсафаи асримиёнагї мебошад, 

ин назари Форобиро таъкид намуда, онро дар асари худ пурра дастгирї 

кардааст2. 

Оид ба масъалаи мазкур, муњаќќиќи дигари эронї Ќутбиддин Ашхурї 

андешаронї намуда, таъкид месозад, ки љамъе аз тањлилгарон бар ин 

аќидаанд, «ки мантиќ ва њикмате, ки Арасту онро таълифу тазњиб (ороста 

кардан - Ш.А.) намуд, аслаш маъхуз (баргирифта - Ш.А.) аз хазоини Фурс 

буд ва дар ваќте ки Искандар бар Доро ва мамлакаташ ѓолиб омад ва 

Арастуро муяссар набуд, ки бидуни истимдод (кўмак гирифтан - Ш.А.) аз он 

кутуб ин њама илмро истибот (баровардан - Ш.А.) намояд. Ва њар ки аз 

                                                           
1 Ризо Доварї. Фалсафаи мадании Форобї. -Тењрон: Шўрои олии фарњанг ва њунар. Маркази мутолиот ва 
њамоњангии фарњангї, 1354. – С.77.   
2 Љоул К. Эњёи фарњангї дар ањди Оли Бобия. Мутарљим: Њиної Кошонї. -Тењрон, 1375. -С.32.  

њикмати сањењ андозаи њикмати ањли форсро доштааст, ин суханро тасдиќ 

менамояд. Ва муайяди (ќувватдињанда- Ш.А.) ин њадис, ки аз Саид Расул 

манќул аст, ки «Агар илм муаллаќ бар Сурайё бошад, мардоне аз ањли Форс 

онро фаро мегиранд. Ва дар миёни ањли Форс подшоњони бузург буданд, 

мисли Каюмарсу Афридун, Ардашери Бобак ва Кайхусраву дигарон, ки њама 

ба њаќиќати њикмат ориф буданд ва њукамои соњибшамъ дар миёни эшон 

бисёр буданд, мисли Љомус ва Фаросомашир ва Бузурљмењр ва амсоли 

эшон»1. 

Ибни Халдун бошад, баъд аз тањлилњои њамаљонибаи таърихи зуњури 

фалсафа ба хулосае меояд, ки: «Эрониён бар шевае буданд, ки ба улуми аќлї 

ањмияти зиёде медоданд ва доираи он илм дар кишвари эшон тавсеа ёфта буд, 

зеро давлатњои эшон дар мунтањои пањноварї ва азамат буд ва њам гўянд, ки 

ин улум пас аз он, ки Искандар Дороро кушт ва бар кишвари Канониён 

ѓолиба ёфт аз эрониён ба юнониён расидааст, чї Искандар бар кутуб ва 

улуми бешумор ва бењаде аз эшон даст ёфт»2. 

Бояд ёдовар шуд, ки бо вуљуди мавќеи намоён доштани устура (миф) ва 

дин дар фарњангу маънавиёти мардумони ориёитабор, хусусияти ратсионалї 

њангоми муносибати инсон ба олами атроф, иљрои маросимњои динї ва 

ташкили љомеа равшан мушоњида мешавад. Дар фарњанги устуравии ин 

мардум аз њакимони бузурге, ба мисли Каюмарс, Фариддун, Кайхусрав, 

Љомосп, Љамшед3 ва як силсила шахсиятњои дигари таърихї ва асотирї ёд 

мешавад, ки онњо, на танњо роњбари давлату кишвар, балки донишмандони 

бузург ба шумор мерафтанд, ки аз асрори њастї ва олами вуљуд бохабар 

буданд. Њикмати ориёї аз фалсафаи аќлгароии Юнони ќадим тавофути 

калон дошта, дар доираи он аз «маърифати ашё, мабдаъ ва маод, аслу 

сарнавишти мављудот, маърифати олами мулку малакут ва эътиќод ба ў, 

                                                           
1 Ќутбиддин Ашкурї. Мањбуб-ул-ќулуб. Таърихи њукамои пеш аз ислом. -Тењрон, 1398. -С.40-41.  
2 Ибни Халдун. Муќаддима. Љ.2. Тарљумаи Муњаммад Парвин Ѓанобї. -Тењрон: Басангоњи тарљума ва 
нашри китоб. 1359, -С.1002. 
3 Ниг.: Платон. Сочинения в трех томах. Том 1. -М., «Мысль», 1968. 623с.; Платон. Сочинения в трех томах. 
Том 2. -М., «Мысль», 1970. 611с.; Платон. Сочинения в трех томах. Том 3. Ч.1. -М., «Мысль», 1971. 687с.; 
Платон. Сочинения в трех томах. Том 3. Ч.2. -М., «Мысль», 1972; Коплестон Фридрих Чарлз (Copltstion, 
Frederick Charles). Таърихи фалсафа. (1907). Тарљумаи Љалолиддин Муљтабавї. –Тењрон: Ширкати 
интишороти илмї ва фарњангї, 1388.-С.125-133; Рассел Б. Таърихи фалсафаи Ѓарб. Љ.1. Тарљумаи Наљафи 
Дарёбандарї. -Тењрон: «Парвоз», 1360. –С. 228-245. 

боварї ба он ки олами њисшавандаро мављудоти муљаррад ва нуроние аз 

олами болои ќамар идора мекунанд,  такя менамояд»1. Ба ибораи дигар, дар 

фарњанги ориёї, илм ва тафаккури фалсафї аз доираи усутура болотар 

рафта, хусусияти метафизикї мегиранд. Муњаќќиќи муосири эронї 

Абдурофеи Њаќиќат дуруст ќайд менамояд, ки «Дар ибтидои таърих эрониён, 

махсусан дар давраи Њахоманишиён арзандатарин андешањои худро дар 

шакли тасвир ва андарзњо бар девори сохтмонњои хеш наќќошї мекарданд. 

Мисоли равшани он Тахти Љамшед ва дигар кохњои эронї, нигорањои илмие, 

ки бояд бо истифода аз рамзу рози он наќшњо пажуњишњои бузурге перомуни 

улуми марбут ба эрониён дар даврони бостон ба амал ояд»2.  

Андешаи фавќ ќобили пазириш аст, зеро дар замони муосир, ки 

муборизањои фарњангї њар лањза эњсос мегардад, имконияти ба нестї 

расонидани дастовардњои арзишманди мардуми тамаддунофари тољику форс 

вуљуд дорад. Њол он, ки «Таъриху тамаддуни мо љузъе аз тамаддуни 

умумибашарист ва худи мо љузъи башарият њастем»3. Дар ин раванд, ањли 

илму фарњангро зарур аст, ки дар асоси маълумотњои таърихию фарњангї 

аслияти љањонбинии гузашаи миллатро муайян ва мавриди тањќиќ ќарор 

дода, арзиши умумибашарии онро ошкор ва ба љањониён муаррифї намоянд. 

Бахусус, андешањои ахлоќие, ки ифодакунандаи консепсияи љањоншиносии 

ориёињо буда, дар доираи замони муайян ва ќавму нажоди алоњида мањдуд 

нагардида, хусусияти умуминсонї доранд, то кунун арзиши худро нигоњ 

доштаанд.  

Таърих гувоњ аст, ки пеш аз њуљуми Искандар ба сарзамини ориёињо, дар 

ин минтаќа назарияњои илмї оид ба риёзиёт, њандаса, нуљумшиносї, дин, 

фалсафа ва њунари навиштани раќамњо, кишоварзї, кашф ва истеъмоли 

фулузот шакли муайян гирифта, рў ба инкишоф буданд. Китобњои муќаддаси 

мардумони ориёитабор - Ведањо ва Авасто назарияњои арзишманди илмиеро 

фаро гирифта буданд, ки боиси рушди минбаъдаи аксарияти илмњо 

                                                           
1 Абдуррофеъи Њаќиќат. Таърихи улум ва фалсафаи эронї аз Љамоспи њаким то Њаким Сабзворї. Тењрон, 
1372. С. 36.  
2 Њамон љо: –С. 36.  
3 Рањмонов, Э. Нигоње ба таърих ва тамаддуни ориёї. –Душанбе: «Ирфон», 2009. –С.26. 

гардиданд. Академик М. Диноршоев дуруст ќайд менамояд, ки «Фарњанги 

ориёї, њам аз љињати гуногунии мавзуъ ва њам аз ѓунљоиши маънї бањри 

беканор аст. Дар ин фарњанг, фалсафа бо њама шохањояш - њастишиносї, 

маърифатшиносї, илоњиёт, фалсафаи табиат, антропология, мантиќ 

ахлоќ ва зебоишиносї ба дараљаи мактабњои мустаќили фалсафї ташаккул 

ёфтааст. Ин мактабњо, самти фикрии фалсафа ва дину оини Ведоиро ташкил 

дода, афкори пандомези Авестої мазњабу равияњои мухталифи фалсафаю 

диниро ба миён овардаанд»1. Андешаи дигаре низ роиљ аст, ки «Мањз, 

хусусияти илмї доштани Авасто боис гардид, ки Искандар ба љуз аз нусхаи 

аслї тамоми нусхањои онро бисўзонд ва бо худ ба Юнон бурд. Ва пасон, 

андешањои илмиву фалсафии тамаддуни ориёї аз номи юнониён баён 

шуданд»2.  

Муњаќќиќон бар он назаранд, ки ташаккули афкори маънавї дар 

фарњанги мардумони ориёитабор таърихи тўлонї дошта, ба ду марњилаи 

асосї - давраи ибтидої ва давраи хотимавї људо мешавад. Дар давраи 

ибтидої раванди ташаккули равоншиносии иљтимоии љамъияти ибтидої ва 

масъулияти дастаљамъї, тасаввуроти анимистию фетишистї ва тотемистї дар 

сохти ќабилавию авлодї «илми ѓайб ва сењру љоду њамчун идомаи бовару 

тасаввуротњои љамъияти ибтидої мањсуб мегаштанд»3 ба вуљуд омада, дар 

марњилаи дуюм, бунёди давлатњои муќтадир, дину оинњои давраи ибтидої ва 

назариёти пурарзиши илмї зуњур карданд. Ин давраро, метавон замони оѓози 

илм ва густариши љањонбинии фалсафии мардумони ориёитабор номид. 

Фарњангу маънавиёт ва тафаккури ориёї бо таъсирпазирї аз «Авесто», 

«Ведањо», «Бундањишн», «Корномаи Ардашери Бобакон», «Дарахти 

Асурик», «Ёдгории Зарирон», «Њишн», «Динкарт» ва монанди инњо шакл 

гирифт ва ба тадриљ  масъалагузорї доир ба њикмату маънавиёт, ахлоќ, 

фарњанги оиладорї ва маданияти шањрдорї рўйи кор омад. Сарфи назар аз 

он, ки дар љањоншиносии мардумони ориёитабор фалсафа ба маънии имрўза  

шакл нагирифта бошад њам, вале фалсафаи амалї, бахусус ахлоќ дар шакли 

                                                           
1 Диноршоев М.Д. Пешгуфтор// Анропологияи ориёї. М. Музаффарї. -Душанбе, 2006. –С.5. 
2 Абдурофеъ Њаќиќат. Таърихи улум ва фалсафаи эронї. -Тењрон, 1372. –С.84. 
3 Ибн ан-Надим. Ал-Фењрист. -Миср, 2009. -С. 237.  

љањонбинї ташаккул ёфта буд. Дар ин тамаддун «илм дар шакли умумї ба ду 

бахши асосї таќсим шуда буд: тасавуроти динї ва амалу фаъолияти инсон»1, 

ки ба маънии имрўза онро метавон бо истилоњоти «дониш» ва «амал» ифода 

намуд.  

Дар фарњанги мардумони ориёитабор истилоњи «дин» фарогирандаи 

доираи васеи донишу маънавиёт буда, хусусияти маърифатї дошт. Тибќи 

назари муњаќќиќон «дин, аз калимаи ќадимаи эронї – «даяна» гирифта шуда, 

бештар ба калимаи «дидан» њамреша ва он шакли нисбатан тараќќикардаи 

љањонбинии инсоният мебошад, ки ба зинањои минбаъдаи пешрафти иљтимої 

хос аст»2. Њамчунин, «Дар масъалањои идроки динї-асотирї тамоми 

таълимотњои диние, ки дар ин сарзамини пањновар, аз ќабили оини 

зардуштия, мењрпарастї, оташпарастї, монавия ва ѓайра зуњур карданд, 

бештар мазмуну мундариљаи асотирї-динї доштанд»3. Андешаи мазкурро 

профессор М. Музаффарї таќвият дода, таъкид менамояд, ки «Дар муќоиса 

бо афкори назарии Ѓарб, дар таълимоти ориёї дин, фалсафа, мантиќ ва ахлоќ 

њамчун самтњои људогонаи илм мављуд набудаанд. Љамъи илмњо њамчун 

ќисми таркибии љањонбинї бо њам алоќаманд ва ягона буданд. Љањонбнии 

фалсафї ба дин ва аќоиди ахлоќї, ки мутафаккирон пайравї менамуданд, 

ќоидањои муќаррарии рафтор њамчун таљассуми амалии андешањои 

фалсафию динї маънидод мешуданд. Ахлоќ дар чунин вазъияти фикрї, на 

њамчун пардохти пешакї барои ба даст овардани ташаккули оянда, балки худ 

аломати чунин ташаккул ва натиљаи маърифатпарварии худи шахс ба њисоб 

мерафт. Дар таркиби маърифати ахлоќї, бо њамин тартиб, се љанбаи асосї, 

яъне биологї, иљтимої ва ирфонї љойгир буд»4. 

                                                           
1. Ниг.: Древние Цивилизации. Ancient Civilizations. Под общей редакции Г.М. Бонгард. -Москва: Левина- 
Мысль,  1989. С 135-165.  
2 Таърихи фалсафаи тољик. Љ.1. -Душанбе, 2011. -С. 8.  
3 Ниг.: Рахимов, С. Х. Философско-эстетические идеи зороастризма. Диссертация на соискание ученой 
степени доктора философских наук. -Душанбе, 2007. -С 12; Њазратќулов, М. Ориёињо ва тамаддуни ориёї. - 
Душанбе: Дониш, 2006; Музаффарї, М. Антропологияи ориёї. - Душанбе: Дониш, 2006;  Муминджанов Х. 
Философские проблемы зороастризма. -Душанбе, 2000; Муминзода, Х. Зардушт ва ойини ў. - Душанбе, 1993; 
Муминљонов, Х. Тўрон – гањвораи тамаддуни ориёњо. - Душанбе, 2004; Идеи непрерывного движения и 
всеобщего развития в Авесте// Арийская цивилизация в контексте евроазиатских культур. - Душанбе: 
Дониш, 2006, - С. 466 – 482. 
4 Музаффари, М. Антропологияи ориёї. - Душанбе: Дониш, 2006. -С.17. 

Бо љонибдорї аз андешаи муњаќќиќони зикршуда хулоса кардан мумкин 

аст, ки бо вуљуди љой надоштани системаи ягонаи илмї дар фарњанги 

мардумони ориёитабор, дар он назариёти љолибе эљод гардида буд, ки аз он 

юнониён ба таври васеъ истифода кардаанд. Алалхусус, дар њикмати амалї 

моњияти љањоншиносии ин мардум ба таври равшан мушоњида мегардад. Дар 

ин фарњанг моњияти донишу маърифат иборат аз дарки некии мутлаќ 

мебошад, ки кулли соњањои фаъолияти инсонро фаро мегирад. Исботи 

андешаи фавќ китоби Авасто мебошад, ки дар он омадааст: «Донишро 

бисутуд Зардушт аз барои нек андешидан ва гуфтану рафтор намудан дар 

андешаву гуфтору кирдор ва аз барои ин комёбї, ки росттарин дониши 

маздоофаридаи муќаддас дар поњо нерўю тавон, дар гўшњо шунавої ва 

тандурустї дар саросари тан бахшад, барои фарру фурўѓаш онро меситоем» 

[Яшти 16]. Илова бар ин, дар фарњанги њиндуориёї, њанўз чанд аср пеш аз 

зуњури мактабњои фалсафии Юнони ќадим љараёнњои фикрї  пайдо гардида, 

ба рушди минбаъдаи илм таъсири мусбати худро расонидаанд. Аз љумла, 

оини маздоия бузургманишии донишро ситоиш намуда, инсонро ба касби 

маънавиёт ва камолот даъват менамуд. Њамчунин, мактабњои санкњия, йога, 

вайшешика ва монанди инњо, ки њамагї ситоишкунандаи инсони созанда 

њастанд, мисоли равшани гуфтањои болоянд. 

Нодида гирифтан ва нодуруст бањогузорї намудан ба ин гуна 

дастоварди арзишманди мардумони ориёитабор аз љониби муњаќќиќони 

љунбиши миллатгароёна ва ифротии «аврупомењварї» сурат гирифтааст. 

Тибќи равиши тањќиќи ин љунбиш, тамоми дастовард ва арзишњои илмї 

якљониба нишон дода шуда, на танњо гањвораи тамаддун, балки макони 

тавлиди он низ Ѓарб дониста мешавад. Аз ин рў, лозим аст, бисёр пањлўњои 

ин масъалањо бояд дар доираи методологияњои нави илмї ва истифода аз 

усули герменевтикї ва технологияи муосир тањлилу баррасии илмї карда 

шаванд.  

Њамин тариќ, омўзиши адабиёти фалсафї бо сароњат нишон медињад, ки 

наќши љањонбинии динї ва фалсафии ориёї ба саромадони фалсафаи Юнон 

ва шаклгирии илмњои фалсафї, аз љумла фалсафаи амалї хеле назаррас ва 

бузург аст. Мутафаккирони юнонї – Суќрот, Афлотун ва Арасту аз зумраи 

файласуфоне мањсуб меёбанд, ки дар баробари рушди фалсафаи назарї 

таваљљуњи бевосита ба бахшњои фалсафаи амалї карда, дар ташаккули ин 

соња низ сањм гузоштаанд. Аз љумла, Суќрот тамоми назариёти фалсафии 

худро дар доираи афоризми машњури «Худро бишнос» хулоса намуд, ки то 

имрўз њикмати мазкур дар миёни ањли илм њамчун нуќтаи нињої ва саодати 

воќеии инсонї пазируфта шудааст. Худшиносие, ки мутафаккир онро 

сарчашмаи њамаи муваффаќќиятњои инсонї медонад, боиси ташаккули 

шахсият, камолоти маънавї дар њаёти инфиродиву иљтимої мегардад. Аз ин 

бармеояд, ки Суќрот, моњияти асосии њикматро иборат аз шинохтани љавњар 

ва асли вуљудияти инсон ва ба ин васила, бунёди љомеаи адолатпеша ва 

бонизом медонистааст. Ба ин маънї, «мактаби фалсафие, ки бештар масоили 

инсониро матрањ сохтааст, мактаби суќротї мебошад»1.  

Афлотун (асри IV т.м.) таълимоти мактаби суќротиро идома дода, дар 

китоби «Љумњурият» ва муколамањои «Тимей», «Критий», «Сиёсат», 

«Навомис» (Ќонунњо), «Федон» ва ѓ. ба масъалаи фалсафаи амалї, аз ќабили 

тарбия, ахлоќ ва сиёсат таваљљуњи хосса намудааст. Мутафаккир, тарбияи 

ахлоќї ва дарки моњияти некию бадиро дар пойдории давлат ва таъмини 

муносибатњои одилонаи иљтимої муњим шуморида, таъкид менамояд, ки 

«Бадии бисёр барои давлат боиси аз байн бурдани вањдат ва ба њиссањои зиёд 

таќсим шудани он мегардад. Некї бошад, онест, ки давлатро пайваст ва ба 

ягонагии он мусоидат менамояд»2. Бо њамин хусусият, мактаби афлотуниро 

метавон ташаккулдињандаи фалсафаи амалї донист.  

Таълимоти Афлотунро таќвият бахшида, равоќиён кўшиши ба низом 

даровардани донишњоро намуданд ва «маљмўи донишњои илмиро ба таври 

умумї ба се бахш: физика, этика ва мантиќ таќсим карданд»3. Дар ин 

таќсимбандї илми ахлоќ, ки бахши муњимтарини фалсафаи амалиро ташкил 

менамояд, маќеи марказиро доро мебошад. Вобаста ба ин муносибат, натиља  

гирифтан мумкин аст, ки таълимоти Афлотун ва мактаби афлотуния дар 
                                                           
1 Ниёзї, Ё.Б. Таснифоти илм дар фалсафаи машшоияи шарќї ва тањаввули он дар фалсафаи асримиёнагии 
тољик. - Душанбе, 2022. -С.62.  
2 Платон. Государство / Пер. А.И. Егунова// Собрание сочинений. В 4т. Т.3. -М., 1994/, II, 343 b, e.  
3 Расел, Б. Таърихи фалсафаи Ѓарб. Љ.1. Тарљумаи Наљафї Дарёбандарї. -Тењрон, 1360. –С.231. 

ташаккул ёфани фалсафаи амалї, аз љумла этика, сиёсатшиносї ва илмњои 

дигари иљтимої наќши муњим дорад. 

 Ба таври мукаммалтар бошад, фалсафаи амалї њамчун ќисми таркибии 

фалсафа аз љониби Арасту пешнињод гардида, ќисматњо ва мавзуву 

мундариљаи он муайян шудааст. Ў, бо нигориши китобњои «Сиёсат», 

«Ахлоќи Никомах», «Ахлоќи эвдемї» ва «Ахлоќи бузург» моњият ва арзиши 

фалсафаи амалиро кушода, љойгоњи онро дар низоми илмњои фалсафї 

муайян намудааст. Фалсфаи амалї (phronesis) аз назари мутафаккир, «илми 

роњнамоикунандаи инсон љониби амал»1 дониста мешавад. Мафњуми 

«phronesis» дар таълимоти Арасту «тавоноии инсон дар интихоб, ќазоват ва 

усули сањењест, ки мунљар ба амали муносиб ва шоиста мегардад»2, фањмида 

мешавад. Аз ин бармеояд, ки мутафаккир, робитаи ногусастанї миёни 

фалсафаи назарї ва фалсафаи амалиро эътироф кардааст, зеро интихоб ва 

дарёфти усули сањењ њангоми муносибат ба табиату љамъият, худ дониши 

назариявии мукаммалро таќозо менамояд. Илова бар ин, барои муайян 

кардани аслу моњияти масъалањои ахлоќи инсон ва њаёти вай, бояд моњияту 

табиат ва љойгоњу маќоми инсон дар олами вуљуд муайян карда шавад. Ин 

амал ифодакунандаи тарзи андешаи дуруст ва хулосаи илмї баровардан 

мебошад.  

Моњияти фалсафаи амалиро Арасту иборат аз  таъмини некї ва тарзи 

мувофиќи ташкили зиндагии инсон медонад. Тибќи таснифоти Арасту 

                                                           
1 Ниг: Aristotle. III b, 2009. P.5-6; Halverson, R. (2001). Representing Phronesis: Documenting instructional 

leadership practice in schools. Dissertation submitted to the Northwestern University School of Education and 

Social Policy; Halverson, R. (2004) Accessing, documenting and communicating the phronesis of school leadership 

practice. American Journal of Education, 111(1), 90-122; Halverson, R & Halverson, E. (2011) Education as design 

for learning: A model for integrating education inquiry across research traditions. In C. F. Conrad & R. C. Serlin 

(Eds). Sage Handbook for Research in Education: Engaging Ideas and Enriching Inquiry (2nd Ed.). Sage: Thousand 

Oaks, CA; Halverson, R. Blakesley, C & Figuerido-Brown, R. (2011). Video-game design as a model for 

professional learning. In M. S. Khine (Ed.) Learning to Play: Exploring the Future of Education with Video Games. 

Peter Lang: New York. 9-28; Halverson, R., and Clifford, M. (2006) Evaluation in the wild: A distributed cognition 

perspective on teacher assessment.  Education Administration Quarterly  42(4).  578-619;  

https://web.education.wisc.edu/halverson/?page_id=166. 
2 Марям Самадия, Маљид Муллоюсуфї. Арасту ва Фрунсис// Мутолиоти фарњангї ва расона. 
https://resaaneh.blogsky.com/1397/12/01/post-146/ (санаи мурољиат: 21.01.2018) 

https://web.education.wisc.edu/halverson/wp-content/uploads/sites/33/2012/12/Halverson-Dissertation-copy.pdf
https://web.education.wisc.edu/halverson/wp-content/uploads/sites/33/2012/12/Halverson-Dissertation-copy.pdf
https://web.education.wisc.edu/halverson/wp-content/uploads/sites/33/2012/09/Halverson-phronesis-1202.pdf
https://web.education.wisc.edu/halverson/wp-content/uploads/sites/33/2012/09/Halverson-phronesis-1202.pdf
https://web.education.wisc.edu/halverson/wp-content/uploads/sites/33/2012/09/110221-Halverson-Halverson.pdf
https://web.education.wisc.edu/halverson/wp-content/uploads/sites/33/2012/09/110221-Halverson-Halverson.pdf

«фалсафаи амалї фарогири ахлоќ, иќтисод ва сиёсат буда, се навъи накуї – 

накуии шахс, оила ва давлатро таъмин менамояд»1.  

Арасту моњияти њикмати амалиро аз инсон ва муносибати вай бо олами 

њастї иборат медонад. Тибќи андешаи ў, фалсафа ба инсон роњњои њамзистии 

мутаќобиларо бо аќлу хирад ва тавассути онњо дарки моњияти њастиро 

нишон медињад. Фалсафаи назарї ва амалї, бояд дар низоми худ ба њамин 

њадафи волои фарњангї ва иљтимої расанд. Ба маънии дигар, фалсафаи 

воќеї, бояд «табиат ва моњияти инсон, инчунин робитаи мутаќобилаи ўро бо 

олами њастї таъмин намуда, робитаи ашёи олами њастї ва падидаву зуњуроти 

онро ба моњияту хусусияти инсон муќоиса ва равшан намояд»2. 

Арасту фалсафаи амалиро, на танњо љињати дарки мазмуну моњияти 

ахлоќ, оиладорї ва сиёсати давлатдориву шањрдорї, балки дар доираи ин 

донишњо амал кардани инсон ва таъмини саодати иљтимої муњим 

мешуморад. Тибќи андешаи мутафаккир, барои ноил гардидани инсон ба 

саодат, табиати њиссии вай халал мерасонад. Аз ин лињоз, танњо амалу 

рафторњои нек метавонанд ба инсон кумак расонанд, то вай ба саодати абадї 

ноил гардад. Яъне, инсонро зарур аст, ки моњияти њар амалу рафтори хешро 

дарк карда, пасон амал намояд. Дар ин тарзи фањмиш, фалсафаи амалї ва 

назарї бо њамдигар робитаи зич дошта, ќисми љамъбастии системаи 

фалсафии Арасту ба њисоб мераванд.  

Дар низоми фалсафии Арасту фалсафаи амалї ба масъалањои ташаккули 

фарњангии инсон, инкишофи худогоњии он, ошкорнамоии разилатњои 

ахлоќии вай, инчунин роњњои ба даст овардани саодати инсонї равона 

шудааст. Мавзуи асосии њикмати амалї, ин њамоњанг сохтани  тафаккури 

инсон бо амал, љињати ноил гардидан ба саодати абадї дониста мешавад. 

Арасту кўшидааст, ки тамоми масъалањои фарњангикунонии инсонро ба 

воситаи фазилатњо, ки ба зоњирї, рўњї ва љисмонї таќсим шудаанд, њал 

намояд. 

                                                           
1 Ниёзї, Ё.Б. Таснифоти илм дар фалсафаи машшоияи шарќи ва тањаввули он дар фалсафаи асримиёнагии 
тољик. -Душанбе, 2022. –С.71. 
2 Ниг.: Лосев, А.Ф. Философия. Мифология. Культура.- М.: Политиздат, 1991-525с.- (Мыслители ХХ века); 
Абдуррофеъи Њаќиќат. Таърихи улум ва фалсафаи эронї аз Љамоспи њаким то Њаким Сабзворї. -Тењрон, 
1372.-С.68. 

Таълимоти Арасту доир ба фазилатњо бунёди њикмати амалии вайро 

ташкил дода, дар андешањои фалсафиаш воситаи асосии зиндагии фозилонаи 

инсон ба шумор меравад. Мутафаккир шахси хушахлоќ ва фозил он касеро 

мешуморад, ки дорои рафтору одоби нек буда, дар доираи талаботи шуури 

инсонї амал мекунад. Ба ќавли Арасту фазилатњое, ки инсон онњоро ба 

воситаи њикмати амалї касб менамояд, боиси «хушбахтї ва саодати шахсиву 

оилавї ва иљтимої мегарданд. Хушбахтї фаъолиятест, ки инсонро ба Худо 

шабењу монанд мекунад. Мањз њамин таълимоти Арасту аз зумраи 

назарияњоест, ки майлу раѓбати инсонро ба њикмат зиёд карда, маќому 

мартабаи ўро дар назари ањли љомеа ба маќоми худоён баробар кардааст»1.   

 Тарбияи фазилатњои ахлоќиро Арасту љињати аз байн бурдани сифатњои 

њайвонї ва ташаккул додани хусусиятњои иљтимоии инсонњо муњим 

мешуморад. Инсони тарбиядида робитањои муносибро дар оила ва байни 

аъзои љомеа ташкил намуда, дар самти таъмини адолати иљтимої ва хайри 

њамагонї сањм гузошта метавонад. Мутафаккир фазилатњои ахлоќиро 

натиљаи фаъолияти маќсадноки инсонї ва шаклгирии онњоро аз одат вобаста 

медонад. Табиатан вуљуд доштани фазилатњои ахлоќиро инкор намуда, 

таъкид менамояд, ки «чизњои табиї ќолаби худро њељ гоњ вайрон 

намекунанд»2. Моњияти касби фазилатњои ахлоќї амали инсонро дар бар 

гирифта, боиси камолоти маънавии вай мегарданд.  

Дар адабиёти илмие, ки ба тањлили осори Арасту бахшида шудаанд, 

аќидањои гуногун оид ба шаклњои фазилатњои арастуї ба вуљуд омадаанд. 

Гурўње аз муаллифон ба фазилатњои чањоргонаи арастуї санъат, илм, аќлу 

хирад ва донишу маърифатро нисбат медињанд. Гурўњи дигар бошад, танњо 

хираду аќл ва донишро ба мафњуми фазилат дохил месозанд. Аммо, Арасту 

ба саволи он, ки хислати бењтарин барои рўњи инсон кадом аст, љавоб дода, 

онро фазилат мешуморад. Вай зери мафњуми фазилати инсонї оила ва 

љомеаи башариро дар назар дошт. Дар иртибот ба ин, бењтарин фаъолият 

барои рўњи инсонї ин комёб шудан ба њаќиќати олї мебошад. Воситањои 
                                                           
1 Ниг.: Богомолов, А. Античная философия. -М.: Изд-во 1985.-С.147; Асмус, В.Ф. Историко-философские 
этюды.- М., 1984; Коплестон Фридрих Чарлз (Copltstion, Frederick Charles). Таърихи фалсафа. (1907). 
Тарљумаи Љалолиддин Муљтабавї. -Тењрон: Ширкати интишороти илмї ва фарњангї. 1388.-С.31-32. 
2 Аристотель. Никомахова этика. Соч. в 4 т. Т.4. -М.: Мысль, 1983. –С.78. 

асосие, ки ба шарофати он рўњи инсон ба њаќиќат ноил мегардад ин фарњанг, 

илм, хирад ва аќлу дониш мебошанд. Инкишофи фазилатњои маънавии инсон 

заминаи амали бошууронаи вай буда, дар доираи низоми ќоидањо сурат 

мегирад. Барои ин метавон фазилати дўстиро њамчун мисол овард. Дўстии 

њаќиќї шарти асосии њаёти хушбахтона буда, инсонро ба суйи саодату 

хушбахтї рањнамун месозад. Иштирок дар набардњои љангї ва њаёти 

рўзмарраи иљтимої сабаби мустањкам гардидани робитањои ањли љомеа ва 

муносибатњои дўстонаи онњо хоњад шуд. Дўстї, дар байни ањли љомеа, на 

фаќат воситаи комёб шудан ба фазилат ва зиндагии хубу гуворо, балки 

њиссиёти наљиби муњаббат ва рафоќатро бо дигар шањрвандон ба вуљуд хоњад 

овард.  

Арасту таъкид менамояд, ки хушбахтї фаъолиятест, ки инсонро ба 

офаридгори олам шабењу монанд мекунад. Мањз њамин таълимоти 

мутафаккир аз зумраи назарияњоест, ки майлу раѓбати инсонро ба њикмат 

зиёд карда, маќому мартабаи ўро дар назари ањли љомеа ба маќоми худоён 

баробар кардааст. Арасту њамасронашро ба он даъват мекард, ки доир ба 

зиндагии худ фикр карда, аз се тарзи њаёт, яъне зиндагии њайвонї, иљтимої 

ва муроќибаткунанда интихоби бошуурона намоянд. Њанўз дар даврони 

зиндагии Арасту њамин андешањои вай дар ташаккули фарњанг ва худогоњии 

инсон ба хотири боло бурдани маќоми ў нисбат ба њаёти њайвонї ва ба њаёти 

муносиби инсонї расидани ў, ќадамњои устувор буданд. Андешањои Арасту 

дар бахши њикмати амалї, ки дар маљмуъ, маънавиёти юнониёнро инъикос 

мекарданд, ба табаќаи болоии љамъият тааллуќ дошта, аз манфиатњои онњо 

дифоъ менамуданд.  

Арасту барои дарки моњияти њикмати назариву амалї рўй ба 

табаќабандии илмњо, ки яке аз аввалин таќсимбандињо дар Юнони ќадим ба 

њисоб мерафт, меорад. Аз љумла, ў дар асари худ «Сиёсат» сабабњои асосии 

ташаккули фаъолияти инсонро дар доираи фазилатњои чањоргона тарњрезї 

намудааст. Тибќи назари мутафаккир, агар, инсон дар руњияи фазилатњои 

ахлоќї тарбия наёбад ва барои тамоми шањрвандон низоми дурусти тарбия 

ба роњ монда нашавад, њаёти онњо монанди њаёти њайвонот гардида, дар 

нињоят, ба мисли спартанињо ба вайрону валангор гардидани мамлакат бурда 

мерасонад. Моњияти андешаи мутафаккир бар он далолат менамояд, ки 

давлати идеалї аз шањрвандони тарбиятдида ва бомаърифат иборат 

мебошад.  

 Китоби «Сиёсат»-и Арасту дар ташаккули фалсафаи амалї наќши 

назаррас гузошта, аз љониби мутафаккирони асримиёнагии тољик њамчун 

сарчашмаи боэътимод эътироф гардидааст. Абўнасри Форобї, Ибни Сино ва 

Ќутбиддин Шерозї аз китоби мазкур ба таври васеъ истифода бурда, њатто 

иќтибосњо низ овардаанд. Ба ќавли Ризо Доварии Ардаконї, «Форобї ва 

Сино китобњои «Ахлоќ» ва «Сиёсат»-и Арастуро дар даст доштаанд»1. 

Ќутбиддин Шерозї низ, дар ќисмати нињоии бахши «сиёсати маданї» 

менависад, ки «Аристотолис рисолаи муъљазе дар сиёсат иншо кард, ки ањли 

њикмат онро пазируфтанд»2. 

Њамин тариќ, гуфтан мумкин аст, ки Арасту яке аз аввалинњо шуда, дар 

доираи фалсафа низоми илмии энсиклопедиро ба вуљуд овард. Дар ин доира, 

илмњо ба ду гурўњи асосї - назарї ва амалї таќсимбандї гардиданд. Илмњои 

назарї ба табииёт, риёзиёт, иллоњиёт ва илмњои амалї ба ахлоќ ва сиёсат (бо 

фарогирии иќтисод, оила) људо карда шуданд, ки иќдоми мазкур, сабабгори 

рушди минбаъдаи фалсафаи амалї  гардид.   

Бо таъсирпазирї аз таълимоти ратсионалистии юнонї дар кишварњои 

Шарќи исломї низ ба таснифот ва таќсимбандии илмњо таваљљуњ зоњир карда 

мешавад. Мутафаккирони асримиёнагї, пеш аз њама, фалсафаро мадди назар 

гирифта, онро њамчун њикмат ба назариву амалї људо менамоянд. Ба таври 

умумї, фалсафаро «маърифати њамаи ашё ба ќадри тоќати инсонї»3, яъне 

дониш оид ба воќеъияти ашё ба андозаи тавони инсонї дониста, пасон онро 

ба ду ќисм «1) ашёе, ки вуљудушон дар ихтиёр ва ќудрати инсон нест ва 

таввасути моњияти худ, ки берун аз ихтиёри инсон мебошанд ба вуљуд меоянд 

                                                           
1 Ниг: Ризо Доварии Ардаконї. Фалсафаи мадании Форобї. -Тењрон: Шўрои олии фарњанг ва њунар, 1324. -
С.20-24. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва эњтимоми Моњдухт 
Бону Њумої. -Тењрон, 1386. –С.189. 
3 Диноршоев, М. Матолиби фалсафаи Ибни Сино. -Душанбе, 2011. –С.101. 

ва ё аз байн мераванд; 2) ашёе, ки дар доираи феъл ва ихтиёри инсон њастанд 

ва тањти ќудрати ў ќарор мегиранд»1, таќсим менамоянд. 

  Яъќуби Киндї (801-873) нахустин шуда дар доираи сабки юнонї ба 

тањлили масъалањои фалсафаи амалї машѓул гардида, тавассути тањќиќот ва 

осори фалсафии хеш дар рушди ин бахши фалсафа таъсири мусбат 

гузоштааст. Ќисмате аз осори Киндї, ки бевосита ба баррасии масоили 

фалсафаи амалї бахшида шуда буданд, то замони мо нарасидаанд. Сабаби аз 

байн рафтани осори мутафаккирро баъзе муњаќќиќон дар камарзиш 

буданашон маънидод кардаанд, ки ќобили пазириш нест. Зеро, Киндї 

мутафаккири аќлгаро ва асосгузори машшоияи шарќї буда, наметавонист 

асарњои беарзишро тањия намояд. Ба андешаи мо, ин тарзи муносибат 

хусусияти субективї дошта, љињати исботи воќеият тањќиќоти ихтисосиро 

талаб менамояд.  

Муносибати якљониба дар нисбати осори Киндї то кунун идома дорад. 

Масалан, муњаќќиќи эронї Ризо Доварї2 рисолаи «Фи њилат-ул-дафъун 

ањзон» ва ё «Рафъ-ул-ањзон»-и мутафаккирро асари камарзиш муаррифї 

кардааст, вале далелњои пешнињоднамудаи ў ѓайримантиќї буда, ќобили 

ќабул нестанд. Зеро, Киндї аз аввалинњо шуда, дар њамин рисола илмњоро ба 

равиши арастуї тасниф намудааст, ки ба рушди ин соња дар Шарќ такони 

љиддї додааст. Илова бар ин, то имрўз дувоздањ рисола дар њикмати амалї аз 

Яъќуби Киндї боќї мондаанд, ки ба њайси сарчашмањои мўътамад мавриди 

истифодаи мутафаккирони баъдї ќарор гирифтаанд. Таъсир ва нуфузи аќида 

ва таълимоти Киндиро дар рушди фалсафа муњаќќиќи эронї Абулфазли 

Шакурї тањќиќ намуда, зикр менамояд, ки «Њарчанд, ки Ибни Сино аз 

Киндї ба таъзим ёд намекунад, вале ин даъби (хоњиши) ўст, ки ба љуз 

Абунасри Форобї дар миёни фалсафаи љањони ислом касеро бо таъзим ёд 

накардааст, вале равиши ўро идома бахшидааст»3.  

                                                           
1 Мударисї, М. Фалсафаи ахлоќ: пажўњиш дар бунёнњои забонї, фитрї, таљрибї, назарї ва динии ахлоќ. -
Тењрон, 1371. –С.11. 
2 Доварї, Р. Форобї файласуфи фарњанг. –Тењрон, 1389, - С. 126.  
3 Абулфазли Шакурї. Фалсафаи сиёсии Ибни Сино ва таъсири он бар адвори баъдї. -Ќум: Аќли Сурх. 1384.- 
С.149.  

Абулаббосї Сарахсї (820-899) таълимоти Яъќуби Киндиро идома дода, 

доир ба фалсафаи амалї њудуди дањ китобу рисола навиштааст. Дар ин 

китобњо, масъалањои ахлоќ, сиёсат, фиќњ, оиладорї ва муносибатњои 

иљтимої ба таври илмї тањќиќ шудаанд. Методологияи тањќиќи Сарахсї 

њамоњанг бо файласуфони машшої буда, дар сарчашмањо ўро «файласуфи 

юнонимаоб ва нафаре, ки кўшидааст, ба осори фалсафии юнонї хусусияти 

оммавї бахшад»1, муаррифї менамоянд. Ба мутафаккир дувоздањ рисолањои 

илмиро, ки бештарашон ба тањлили масоили иљтимоию ахлоќї бахшида 

шудаанд, нисбат додаанд.  

Файласуфи дигаре, ки дар њикмати амалї бо сабки юнонї таълифоти 

љиддї анљом дода, љињати ташаккули ин бахши фалсафа сањми назаррас 

гузоштааст, Ањмад ибни Сањли Балхї (850-934), маъруф ба Абузайди Балхї 

мебошад. Аз Абузайди Балхӣ дар њикмати амалї асарњои зерин боќї 

мондаанд: «Китоби сиёсат-ул-кабир», «Китоби сиёсат-ус-саѓир», «Муслињ-ул-

абдон вал анфус», «Аќсом-ул-улум», «Ал-бонату ал илал-уд-дионат», «Фазли 

саноат-ул-китоба» ва ѓайра. Осори зикршуда барои Абўнасри Форобї, Ибни 

Сино, Насириддини Тўсї, Ќутбиддин Шерозї ва дигарон сарчашмаи 

боэътимоди назариявї мањсуб мешаванд. Бо таъсирпазирї аз онњо Абўнасри 

Форобї дар асари худ «Эњсо-ул-улум» ва Ибни Сино дар «Аќсом ул-улум ал-

аќлия», на танњо табаќабандии илмњоро дар шакли мантиќї анљом доданд, 

балки хидмати бузургеро дар ташаккул ва рушди њикмати амалї ба сомон 

расониданд.  

Абўнасри Форобї (870-950) пеш аз Ибни Сино ба баррасии масоили 

марбут ба њикмати амалї машѓул гардида, дар ин самт таълимоти 

арзишманди илмї пешнињод кардааст. Мутафаккир дар таснифоти худ  

бештар ба фалсафаи амалї диќќат дода, онро бо мафњуми «илмњои маданї» 

баён месозад ва таъкид менамояд, ки «ин илмњо дарбаргирандаи оини 

зиндагии иљтимої ва маданӣ»2 њастанд. Фалсафаи амалї, аз нигоњи 

мутафаккир, дониш дар бораи зиндагии инсон, муносибатњои иљтимої ва 

                                                           
1 Ризо Доварии Ардаконї. Фалсафаи мадании Форобї. -Тењрон: Шурои олии фарњанг ва њунар, 1324. -С. 23. 
2 Абўнаср Форобї. Ињсо ал-улум. Мутарљим: Њусайн Хидевљам. -Тењрон, 1364. –С.112.  



40 
 

шаклњои идораи љомеа ва давлат мебошад, ки њамоњанг бо таълимоти Арасту 

аст. Аммо, ў, аз тањлили масъалаи ахлоќ ва оиладорї дида, бештар ба сиёсат 

ва идораи љомеа - «сиёсати мудун» таваљљуњ кардааст. Њамин аст, ки 

муњаќќиќон Форобиро нахустин мутафаккире медонанд, ки дар фалсафаи 

асримиёнагии тољику форс «масоили иљтимоиву сиёсиро ба баррасии 

системаи фалсафї дароварда, мавзуъ ва вазифањои онро муайян ва бунёди 

тањќиќи назариявї ва системавии ин масоилро гузоштааст»1.  

Абўнасри Форобї моњияти фалсафаи амалиро шарњ дода, менависад, ки 

«Илми маданї, аз навъи афъол ва рафтори иродї ва аз он мулоќот ва ахлоќ 

ва одате, ки афъол ва рафтори иродї аз онњо сарчашма мегирад, бањс 

мекунад ва аз њадафњое, ки ин афъол ва рафтор барои расидан ба онњо 

гузошта мешавад, ёд мекунад… Ва даст ёфтан ба саодати њаќиќии «зиндагии 

љовидона» дигар сарои њадафи аслии ин афъол ва рафтори мо мебошад»2. 

Њадафи нињоии фалсафаи амалиро Форобӣ иборат аз дарки моњияти 

зиндагии инсон, расонидани он ба «саодати абадӣ ва ҷовидона» медонад. 

Гарчанде, ба даст овардани ин њадаф дар воќеият ғайриимкон бошад њам, 

вале мутафаккир андешаи худро ба хостањои нафсонї ва маќсади зотии 

инсон асоснок намуда, таъкид месозад, ки «Маќсади мављудияти инсон ба 

даст овардани хушбахтї аст»3.  

Њамчунин, фалсафаи амалї (илми маданӣ)-ро, бо мафњуми «сиёсати 

маданї» ифода намуда, Форобї љавњари онро иборат аз тарбияи ахлоќи 

иљтимої ва маърифатноккунии љомеа медонад. Ин илм, дар доираи сиёсат ва 

ќонунњои шањрдорӣ аъзоёни ҷомеаро ба тафаккур, рафтори маданӣ ва 

фарњангӣ даъват ва роњбари давлатро ба чораандешї нисбати баланд 

бардоштани илму маърифати шањрвандон муваззаф месозад, зеро «њаёту 

фаъолияти низоми мадинаи фозила мувофиќан ба дараљаи маърифати халќи 

он иртиботи ќавї пайдо мекунад»4.  

                                                           
1 Диноршоева, З.М. Гражданская философия ал-Фараби. Дисс. на соискание уч степ д.ф.н., -Душанбе, 2006. –
С. 217. 
2 Абўнаср Форобї. Ињсо ул-улум. Мутарљим: Њусайн Хидевљам. -Тењрон, 1364. -С.106 
3 Аль-Фараби. Афоризмы государственного деятеля// Аль-Фараби. Социально-этические трактаты. –Алма-
Ата, 1973. –С.21. 
4 Комилов, Р. Назарияи љомеаи ормонї дар таърихи фарњанги форсу тољик. -Душанбе, 1997. –С.164. 

Абўнасри Форобї фалсафаи амалиро аз фалсафаи назарї људо накарда, 

балки дар шакли таъсири мутаќобила ва муштарак баррасї менамояд, вале 

аз он љињат, ки моњияти њамаи илмњоро иборат аз таъмини саодати инсонї 

медонад, хулоса кардан мумкин аст, ки илмњои амалї барои мутафаккир 

муњимтар буда, љињати ташаккули илмњои назарї шароити мусоид фароњам 

меоранд. Вобаста ба њамин хусусият, тарзи таснифи илм ва усули андешаи 

мутафаккирро асос намуда, муњаќќиќи эронї Ризо Доварї Форобиро 

«бунёдгузори фалсафаи амалӣ дар олами ислом» номида, менависад, ки 

«Агар аз ман пурсед, чї далеле вуљуд дорад, ки Форобї муассиси фалсафаи 

исломї аст ва фалсафаи сиёсиро дар олами ислом бунёд гузоштааст, 

мадорикеро пеш мекашам, ки, шояд дар ёде амри муваљљењ ба назар нарасад. 

Меъёр ин аст, ки пай бубарем, њар файласуф чї назаре рољеъ ба илм дорад ва 

талаќии ў аз илм чист? Агар, илмро табаќабандї карда, чӣ гуна онро анљом 

додаст? Форобї усули хос дар таснифот дошта, љавњари илмро ошкор сохта, 

фалсафаи сиёсиро, ки љавњари он таъмини хайри умум ва саодат аст, бунёд 

кардааст»1.  

Андешаи Довариро љонибдорї намуда, хулоса кардан мумкин аст, ки 

фалсафаи амалї тавассути фаъолияти илмии Форобї ба шакли системавї 

дароварда шуда, маќоми устувортар пайдо кардааст. Мутафаккирони 

минбаъда, ба мисли Абулњасани Нишопурї, Ибни Мискавайњ, Ибни Сино, 

Насириддини Тўсї, Ќутбиддин Шерозї, Љалолиддин Давонї ва ѓ. аз 

таълимоти Форобї ба таври васеъ истифода намуда, консепсияи 

пешнињоднамудаи ўро таќвият додаанд.    

Мутафаккири дигари шарќї - Абдулњасан Омирии Нишопурї (913 - 992) 

андешањои Киндї ва Форобиро дар фалсафаи амалї идома дода, дар 

ташаккули ин бахши фалсафа сањм гузоштааст. Маќоми баланд доштани 

мутафаккирро дар ташаккули фалсафаи амалї эътироф намуда,  Абулфазл 

Шакурї менависад, ки «Абўлњасан Омирї дар њикмати амалї таълифоти 

хубе анљом додаст, ки дар фалсафаи исломї камназир мебошанд»2.  

                                                           
1 Ризо Доварї. Форобї муассиси фалсафаи исломї. -Тењрон, 1355. - С.155. 
2 Абулфазли Шакурї. Фалсафаи сиёсии Ибни Сино ва таъсири он бар адвори баъдї. -Ќум: Аќли Сурх. 1384.- 
С.39 

Абўлњасан Омирї фалсафаи амалиро, ки моњияти он аз баррасии 

маќсади зиндагї ва дарёфти хушбахтии инсонњо иборат аст, бо андешањои 

динии ќолабї (дини сиёњ) муќобил гузошта, фаъолияти оќилонаи инсон (аќли 

сарењ)-ро дар интихоби саодат ва хушбахтї асос мењисобад. Тибќи андешаи 

мутафаккир, тарбияи ахлоќие, ки асоси онро аќли сарењ ташкил менамояд, 

боиси рушди шахсияти инсон ва фаъолиятњои љамъиятии ў мегардад. 

Абуалї ибни Мискавайњ (934 - 1030) аз мутафаккирони сермањсули 

фалсафаи амалї дар таърихи фалсафаи тољик мебошад. Ў, нахустин 

файласуфест, ки асарњои арзишманди илмї, аз ќабили «Тањзиб-ул-ахлоќ», 

«Тартиб-ус-саодат» ва «Фавз-ул-асѓар»-ро, ки бевосита ба тањќиќи масоили 

ахлоќї бахшида шудаанд, ба нашр расонида, унвони фахрии «муаллими 

солис»-ро соњиб гардидааст. Мутафаккир, баръакси Арасту, ки илми 

сиёсатро «хайри олитарин» ва «њунари олитарин»1 медонист, илми ахлоќро 

аз сиёсат ва њар илми дигар афзалтар мешуморад, зеро «ахлоќ бевосита ба 

афъоли инсон алоќа дорад»2.  Андешаи мазкурро Давлатов П.Н. тањил 

намуда, менависад, ки «Асли таълимоти ахлоќии мутафаккир даъвати инсон 

ба ворастагї, растагорї, таќвою парњезкорї, хайрхоњї, накукорї, сабру 

ќаноат, хоксорї, њалимї, фурўтанї, самимият, умуман расидан ба 

худшиносиву худогоњї буда, инсондўстї, дўст доштани зиндагї ва тарѓибу 

ташвиќи њаёти иљтимої, тарки инсонбадбинї, дунёбезорї, маъюсиву 

ноумедї ва гўшанишинию њаёти зоњидонаи дур аз љомеаи инсониро таъкид 

намудааст».3  

Бо истинод ба андешањои баёнгардида хулоса кардан мумкин аст, ки 

Ибни Мискавайњ мутафаккирест, ки андешањои шарќиву ѓарбиро доир ба 

инсон ва маќсаду моњияти зиндагии ў, инчунин дарёфти саодати воќеї ва 

расидан ба камолоти маънавиро ба низоми муайян дароварда, дар самти 

мустањкам намудани љойгоњи фалсафаи амалї дар низоми донишњои фалсафї 

хизмати шоён анљом додааст.  

                                                           
1 Аристотель. Никомахова этика. Соч. в 4т. Т.4. -М.: Мысль, 1983. –С.279. 
2 Ибни Мискавейњ. Тањзиб-ул-ахлоќ. Тарљума ва тавзењоти Алиасѓари Њалабї. -Тењрон, 1381. –С.52. 
3 Давлатов, П.Н. Нигоње ба андешањои ахлоќии Ибни Мискавейњ// Паёми Донишгоњи миллии Тољикистон. 
2020, №7. – С. 170. 

Флсафаи амалї дар системаи фалсафии Ибни Сино (980-1037) низ 

љойгоњи назаррас дорад. Гарчанде, ќисмати зиёди осори мутафаккирро 

масоили фалсафаи назарї ташкил намоянд њам, вале ў, ба масъалањои ахлоќї 

(тањзиби ахлоќ), оиладорї (тадбири манзил) ва сиёсат (сиёсати мудун) низ, 

дар «Шифо», «Наљот», «Донишнома», «Ишорот ва танбењот», «Њай ибни 

Яќзон», «Табдири манзил», «Рисола дар ахлоќ», «Дар бораи дастёбии 

саодат», «Оид ба сиёсати илоњї» ва осори дигари худ таваљљуњ кардааст. 

Муњаќќиќи осор ва афкори Ибни Сино А.В. Сагадеев аз мавќеи асосї 

доштани масоили дигари фалсафї дар ќиёс ба фалсафаи амалї дар 

таълимоти мутафаккир дифо намуда, менависад, ки «Дар ќарни Ибни Сино 

љомеа ва низоми сиёсии Шарќи исломї хаёлњоеро оид ба эъмори «мадинаи 

фозила», ки намунаи барљастаи он аз љониби Форобї пешнињод гардида буд, 

њамчун андешаи мењварї ва ояндаи саодатманд пазируфта буданд. Дар чунин 

шароити сиёсие, ки Абўнасри Форобї даст ба тањияи ин идеяњо зад, он 

њамчун дурнамо ва маќсади олї барои такомули маънавї ва фарњангии 

шањрвандону њокимон  равона гардида буд. Аз њамин сабаб, дар байни 

таълифоти Ибни Сино рисолањо оид ба илоњиёт, сиёсат ва ахлоќ, ки 

мазмунан ва њаљман баробари асарњои Абўнасри Форобї бошанд, дида 

намешавад»1.  

Албатта, баъзе андешањои ин муњаќќиќон ќобили ќабул њастанд, вале 

наметавон гуфт, ки Ибни Сино фалсафаи амалиро камањамият дониста, аз 

тањлил ва тањќиќи он комилан даст кашида бошад. Мутафаккир дар 

«Хикмат-ул-машриќия» менависад, ки «Аз илмњои амалї миќдореро, ки 

толибони наљот ба он эњтиёљ доранд, меорем»2. Аз ин иќтибос маълум 

мегардад, ки Ибни Сино фалсафаи амалиро илми «наљот» дониста, талабот 

ба онро эътироф менамояд. Мутафаккир, фалсафаи амалиро бањри дарёфти 

зиндагии босаодати инсонњо ва «фароњам овардани шароит барои фаъолияти 

њаётии одамон ва пойдориву баќои њастии насли инсонї»3 муњим мешуморад.  

                                                           
1 Сагадеев, А.В. Ибн Сина [Авиценна]. – М.: Мысл, 1980. -С. 76. 
2 Абу Алї ибни Сино. Њикмати машриќия// Абу Алї ибни Сино. Осор. Љ.2. - Душанбе: Дониш, 2005.- С. 65. 
3 Комилов, Р. Назарияи љомеаи ормонї дар таърихи фарњанги форсу тољик. - Душанбе, 1997. –С.173. 

  Муњимияти фалсафаи амалиро Ибни Сино дар он мебинад, ки 

тавассути ин илм тарзи рафтору кирдори инсон, муносибатњои иљтимої ва 

иштироки ў дар бунёди љомеаи бонизому мутамаддин муайян карда мешавад. 

Тибќи назари мутафаккир, «Баъзеи илми амалї кайфияти рафтори инсон ва 

њолатњои хоси ўро меомўзад, ки дар ин дунё ва дар он низ хушбахт бошад. 

Баъзе, онро бо номи «илми ахлоќ» зикр карда, ќисми дигар, чї тарз љорї 

будани амри мушорикати инсонї бо дигарон, то ки ин амр бо як низоми 

фозилона амал намояд, хоњ он мушорикат љузъї бошад ва хоњ куллї таъриф 

кардаанд. Мушорикати љузъї дар як манзил ва мушорикати куллї дар шањр 

аст»1.  

Ба њамин тариќ, аз гуфтањои боло метавон ба хулоса омад, ки њикмати 

амалии Абўалї ибни Сино њамчун ќисми људонопазири њикмати назарии вай, 

шомили тамоми масъалањои сиёсї, ахлоќї ва њуќуќї мебошад. Маќсади 

асосии њикмати амалї, ба аќидаи мутафаккир, ба даст овардани хушбахтии 

инсон, камолоти ахлоќу маънавии ў ва ташкили «љомеаи одилона» мебошад. 

Ба андешаи мутафаккир, инсон тавассути илмњои зикршуда њикмати амалиро 

азбар намуда, љињати ба даст овардани саодат талош меварзад. Фалсафаи 

амалии Ибни Сино маљмўи ягонаи «фалсафа оид ба инсон»-ро ташкил 

менамояд ва ба омўзиши амалу рафтори инсон дар оила ва љомеа машѓул 

мебошад.  

Насириддини Тўсї (1201-1272) фалсафаи амалиро таќвият бахшида, 

муњимияти онро барои таъмини зиндагии фардиву љамъиятї ва дарки 

маќсади њастии инсон исбот менамояд. Мутафаккир дар осори худ «Асос-ул-

иќтибос», «Равзат-ут-таслим», «Ахлоќи Носирї», «Шарњ-ул-ишорот», 

«Ќавоид-ул-аќоид», «Таљрид-ул-аќоид», «Таљрид-ул-калом», «Ахлоќи 

Муњташамї», «Авсоф-ул-амроф», «Насињатнома ба Обоќохон» ва ѓ. масоили 

ахлоќиву иљтимої ва сиёсиро мавриди баррасї ќарор дода, хулосањои илман 

асоснок пешнињод кардааст. Тибќи назари Тўсї: «Чун камол ва тамомии њар 

шахсе бар дигар ашхоси навъї вобаста бувад ва чун вуљуди навъ бе муовинат 

сурат намебандад ва муовинат бе иљтимоъ муњол аст, пас навъи инсон 

                                                           
1 Абу Алї ибни Сино. Њикмати машриќия// Абу Алї ибни Сино. Осор. Љ.2. - Душанбе: Дониш, 2005. -С. 64. 

биттабъ муњтољ бувад ба иљтимоъ. Ва ин навъи иљтимоъро тамаддун хонанд 

ва тамаддун муштаќ аз мадина бувад ва мадина мавзеи иљтимоии ашхосе, ки 

ба анвои њирфатњо ва саноатњо таовуне, ки сабаби таъайиш бувад, мекунанд. 

Ва ѓараз аз манзил на маскан аст, бал иљтимои ањли маскан аст бар ваљње хос. 

Ин љо низ, ѓараз аз мадина на маскани ањли мадина аст, бал љамъияте махсусе 

аст миёни ањли мадина... Пас, зарурати навъе аз тадбир бояд, ки њар якеро ба 

манзалате, ки мустањаќи он бошад, ќонеъ гардонад ва ба њаќќи хеш 

бирасонад ва умури таовун машѓул кунад ва ин тадбирро сиёсат хонанд. Пас, 

њикмати амалї се ќисм бувад:  тањзиби ахлоќ ва тадбири манзил ва сиёсати 

мудун»1. 

Ба андешаи мутафаккир, ки онро Ќутбиддин Шерозї ва Љалолиддин 

Давонї љонибдорї ва таќвият додаанд, фалсафаи амалї донистани моњияти 

њастии инсон, дар шакли «њаракатњои иродї» ва санъати идоракунии оила ва 

давлату љомеа мебошад, ки натиљаи он тамаддун аст. Яъне, љомеае, ки дар он 

инсони тарбиятдида фаъолияти инфиродиву иљтимої мебарад, љомеаи 

мутамаддин ё ба истилоњи мутафаккирони машшої «мадинаи фозила» 

мебошад. Аз ин љињат, фалсафаи амалї таъминкунандаи зиндагї ва њастии 

иљтимоии инсон, љомеа ва давлат буда, асоси бунёдї барои рушди самтњои 

дигари илм ва соњањои дигари њаёти иљтимої ба њисоб меравад.  

Дар баробари мутафаккирони дигар, Ќутбиддин Шерозї (1236-1311) низ, 

љойгоњи фалсафаи амалиро дар низоми илмњои фалсафї муњим арзёбї 

намуда, таъкид менамояд, ки «Ва, аммо њикмати амалї ва он донистани 

масолењи њаракоти иродї ва афъоли саноии навъи инсонї бувад бар ваљње, ки 

муаддї бувад ба низоми ањволи маош ва маоди эшон ва муќтазии расидан ба 

камоле, ки мутаваљљењанд сўйи он, њам мунќасим мешавад ба ду ќисм: яке 

онки рољеъ бувад ба њар нафсе биинфирод; ва дигар ончи рољеъ бувад ба 

љамоате ба мушорикат. Ва ќисми дуввум низ ба ду ќисм шавад: яке ончи 

рољеъ бувад бо љамоате, ки миёни эшон мушорикат бувад дар манзил ва 

хона; дуввум, ончи рољеъ бувад ба љамоате, ки миёни эшон мушорикат бувад 

                                                           
1 Насириддини Тўсї. Ахлоќи Носирї. –Душанбе: Муљоиён, 2009. – С.198-199. 

дар шањр ва вилоят, бал иќлим ва мамлакат. Пас, њикмати амалї низ се ќисм 

бувад: тањзиби ахлоќ, тадбири манозил ва сиёсати мудун»1.   

Сањми Ќутбиддин Шерозї дар ташаккули фалсафаи амалї то он 

дараљае мебошад, ки бо таъсирпазирї аз осори Ибни Сино, аз љумла «Шифо» 

«Дуррат-ут-тољ»-и худро, ки њамрадифи асари Шайхурраис2 мебошад,  бо 

забони тољикї-форсї таълиф, вале дар тафовут аз он масоили фалсафаи 

амалиро муфассалтар мавриди тањлилу баррасї ќарор медињад. Мутафаккир 

ќисмати «хотима»-и асари зикршударо, ки фарогири чањор «ќутб» (бахш) аст, 

асосан, ба масоили фалсафаи амалї, усул ва фуруи дин, инчунин сайру 

сулуки ирфонї, ки њамагї ифодакунандаи фаъолиятњои инсонї њастанд, 

ихтисос додааст. Аз миёни масоили зикршуда, масъалањои ахлоќиву 

манзилдорї ва сиёсиву иљтимоиро ба таври љиддї тањлил намуда, менависад, 

ки «Ва фоидаи њикмати хулќї он аст, ки фазоилро бишиносад ва кайфияти 

иќтинои он то закои нафс бо он њосил шавад ва разоил надонанд. Ва 

кайфияти тавафї аз он то нафс аз он пок шавад. Фоидаи њикмати манзилї он 

аст, ки бидонанд мушорикате, ки вољиб бувад, ки бошад миёни ањли як 

манзил, то бо ў мунтазам шавад маслињати манзилї, ки тамом шавад (ба 

зављї ва зувља, волидї ва муваллидї, моликї ва мамлукї). Ва фоидаи 

њикмати маданї он аст, ки бидонад кайфияти мушорикате, ки миёни асноф ва 

ашхоси эшон воќеъ шавад, то таовуни якдигар кунанд бар масолењи абдон ва 

баќои навъи инсон»3. 

Пас аз мутафаккирони зикршуда, равиши ратсионалии тањќиќи 

фалсафаи амалї аз љониби Љалолиддини Давонї (1427-1502), охирин 

намояндаи мактаби машшоия идома дода мешавад. Ин мутафаккир, дар 

китоби «Ахлоќи Љалолї»-и худ назариёти донишмандони пешинро доир ба 

муњимияти њикмати амалї љамъбаст намуда, андешањои љолиб ва судманд 

баён кардааст. 

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. –С.160. 
2 Диноршоев М. Љусторњо дар фалсафаи Ибни Сино. -Душанбе: «Эр-граф», 2017. – С.257. 
3 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. –С.161. 

Дар баробари мутафаккирони мактаби машшоия, намояндагони 

макотиби дигари фикрии асримиёнагии тољик низ, њангоми таснифоти илм 

ба маќом ва љойгоњи фалсафаи амалї дар низоми илмњо мароќ зоњир 

кардаанд. Аз љумла, намояндаи бараљастаи мактаби калом Муњаммад 

Ѓаззолї дар китоби «Эњё улум ад-дин»-и худ, дар бахши нахустин «Рубъи 

ибодат», ки «Китоби илм» ном дорад, даст ба таснифоти илм задааст. Агар, 

дар табаќабандии мутафаккирони машшої, ба мисли  Абўнасри Форобї, 

Ибни Сино ва Ибни Халдун маќсади тасниф ба таќсими мавзуъњо ё шинохти 

љомеа равона шуда бошад, табаќабандии Ѓаззолї бештар барои тарбияи 

ахлоќї-динї ё инсоншиносї нигаронида шудааст. Ба маънии дигар, њикмати 

амалї дар таълимоти Муњаммад Ѓаззолї, муайянкунандаи њадаф ва маќсади 

зиндагї тибќи шариат ва ќавонини динї баррасї карда мешавад. Дар  

таќсимбандии илмњо Ѓаззолї дар назарияи маъмулие, ки дар фарњанги 

исломї љой дошта буд ва мувофиќи он илм, аз як тараф ба имон ва аз тарафи 

дигар ба амал пайваст дода мешуд, таъсири амиќ дошт. Яъне, фарњанги 

исломї, ки ба амалия равона шудааст, он илмеро мепазирад, ки бештар 

љанбаи ахлоќї–иљтимої дошта бошад. Барои Ѓаззолї «меъёр дар 

табаќабандии илм шариати ислом ва тасаввуф мебошад»1. Андешаи 

мазкурро љонибдорї намуда, Шамолов А.А. менависад, ки «Таќсимбандии 

илмњо аз назари Ѓазолї ба таќсимбандии ањли тасаввуф хеле шабоњат дорад. 

Аз ин рў, арзёбии Ѓазолї, пеш аз њама маќсади тарбиявї дошта, ба хотири 

тазкияи нафс ва сулук равона гардидааст.2 

Муњаммад Ѓаззолї, илмро нахуст ба «фарзи айн» ва «фарзи кифоят» 

таќсим намуда ва дараљаи зарурии онњоро нишон дода, таъкид менамояд, ки 

«Он чи вољиб аст, ки муњассил бад-он ќатъ кунад ва дар он бе райбат 

(бешакку тардид) бошад, он аст, ки дар хутбаи ин боб гуфта шудааст, ки илм 

ду аст: илми муомила ва илми мукошифа. Ва мурод, ба илми вољиб илми 

муомила аст»3. 

                                                           
1 Абуњомид Муњаммади Ѓазолї. Эњё улум ад-дин. -Душанбе, «Эр-гарф». 2008. –С. 628. 
2 Шамолов, А.А. Њуљљатулислом Ѓазолї: андешањои иљтимої ва сиёсї. -Душанбе-1996. –С. 132. 
3 Абуњомид Муњаммади Ѓазолї. Эњё улум ад-дин. -Душанбе, «Эр-гарф». 2008. -С 242. 

Илми «муомила»-и мутафаккир тамоми илмњое, мебошанд, ки ба аќли 

инсонњои маъмулї сару кор дошта, чињати  танзими муносибатњои ахлоќиву 

иљтимоии инсон равона мегарданд ва онњо иборатанд аз: эътиќод, амал ва 

тарк. Илми мукошифа (вањй) марбут ба анбиё буда, «матлуб аз он кашфи 

маълум бошад фињасбињи. Ва овардани илми мукошифа дар кутуб рухсат 

нест, агарчи аълои маќосиди толибон ва ашрафи матомењ (маќсад)-и назири 

сиддиќон он аст ва илми муомила роњи он аст. Валекин анбиё-алайњим ас-

салавоту вассалам бо халќ љуз дар баёни роњ ва намудани он бад-эшон сухан 

нагуфтанд: ва дар илми мукошифа хузе (чизе) нафармудаанд, магар ба рамзу 

ишорат бар сабили тамсил ва иљмол бад-он чи донистанд, ки афњоми халќ аз 

он ќосир (кўтоњ) аст. Ва чун уламо варсаи анбиёанд, эшонро аз манњаљї (роњи 

калон) мутобеат ва маслаки иќтидои удул нарасад»1. 

Мутобиќ ба гуфтањои Ѓаззолї, илм ба амалњо вољиб мебошад, ки он 

њамрадиф ва њаммаъно бо њикмати амалї аст. Танзими аъмол ва муайян 

намудани тарзу равиши зиндагї, ки Ѓаззолї онњоро муњим мешуморад, бояд 

њамоњанг бо шариати динї бошанд, ки бо таълимоти машшоиён мувофиќат 

накарда, барои љомеаи муосир низ созгор нестанд.  

Ихвон-ус-сафо мактаби фикрии асримиёнагї аст, ки намояндагони он 

доир ба фалсафаи амалї ва маќому љойгоњи он дар низоми илмњо таваљљуњ 

намудаанд. Бо вуљуди хусусияти мазњабї доштани мактаби зикршуда, 

намояндагони он фалсафаро болотар аз шариат гузошта, ба масоили дин бо 

назари фалсафї ва бо такя ба аќл менигаристанд. Ба маънии дигар, онњо 

кўшиши омехта намудани фалсафаро бо дин карда, мехостанд аз таълимоти 

динњо ва мактабњои фалсафї дастовардњои арзишмандашонро муайян ва 

барои истифодаи мардум пешнињод намоянд. Ба назари муњаќќиќи эронї 

Абдурафеи Њаќиќат «Эшон ба вањдати фалсафї  бовар дошта,  њаќиќатро  

ягона медонистанд, ихтилофи  назарњоро дар  мазоњиб ва адён зоњирї 

пиндошта, ботинро яке беш намегуфтанд, ки файласуфони  њаќиќї аз он 

огоњанд»2.  

                                                           
1 Њамон љо: –С. 248. 
2 Абулрофеъи Њаќиќат. Таърихи улум ва фалсафаи эронӣ. -Тењрон. 1372. -С.204; Муќаддимаи «Рисолаи 
Ихвон-ус-сафо», Ҷилди 4. -С.106. 

Ихвон-ус-сафо илмњоро ба ду ќисм - санооти илмї ва санооти амалї 

таќсим мекунанд. «Санооти илмї, ки мурод аз он илмњои назарї, аз ќабили 

риёзиёт (китобат, ќироати луѓат ва нањв, њисоб ва муодилот, шеър ва арӯз, 

сењр, кимиё, њиял, њарф ва саноеъ, байъ ва шаро, сират ва ахбор), шаръї-

вазъї (танзил, илми таъвил, илми ривоёт ва ахбор, илми фиќњ ва сунан, илми 

мавозеъ, зуњд ва тасаввуф ва илми таъвили хобњо), фалсафаи њаќиќї (риёзиёт, 

мантиќиёт, табииёт, улуми нафсонї ва аќлонї, илми илоњї); 2) санооти амалї 

(маснуоти башарї, маснуоти табиї, маснуоти нафсонї, маснуоти илоњї)»1. 

 Маълум мегардад, ки масоили мурбут ба фалсафаи амалї дар 

таълимоти Ихвон-ус-сафо њам дар доираи «санооти илмї» ва њам «санооти 

амалї» мавриди баррасї ќарор гирифтааст. Моњияти таълимоти мактаби 

мазкур таълиму тарбияи маънавии инсон ва дарки моњияти вуљудияти он 

мебошад. «Ба маънои васеъ, ба камол ва ба самар расонидани  истеъдодњое, 

ки дар  даруни инсонњо нуњуфтааст ва рушду такомули он шарти наљот  ва ба 

даст овардани озодии маънавист. Таќрибан њар фасли ин маљмўа  хонандаро 

мутазаккир месозад, ки инсон дар ин олам  зиндонї аст ва бояд  бо калиди 

маърифат  дари зиндонро бикушояд ва худро озод созад. Тамоми улуме, ки 

мавриди бањс ќарор гирифтааст, њамагї ба хотири  бедор сохтани  инсон ва 

љалби таваљљуњи ў  ба њамоњангї  ва зебоии олами хилќат ва дар айни замон 

ба мањдудият ва ба заволу нопойдории олами  мањсусот будааст. 

Нависандагони ин рисолањо њељ гоњ љанбаи сирф назарї ё истифодаи моддї  

ё дунявї аз улумро  надоштанд. Ба назари онњо, љањон њам  мазњари камол ва 

љамоли  илоњист ва њам ќафаси  рўњи инсонї. Ќафасе, ки бояд онро шикаст ва 

марњилае, ки бояд аз он гузашт, то ба олами  муљаррадот  васил гардид»2. 

Мактаби дигари фикрии асримиёнагии тољику форс ирфон ё тасаввуф 

аст, ки пайравони он ба масъалањои марбут ба њикмати амалї, асосан ахлоќ 

ва камолоти маънавии инсон диќќати хосса додаанд. Намояндагони ин 

мактаб «зери мафњуми «илм», пеш аз њама тасаввуфро дар назар дошта, онро 

                                                           
1Абулрофеъи Њаќиќат. Таърихи улум ва фалсафаи эронӣ. -Тењрон. 1372. -С.211. 
2 Њамон љо: - С. 205.  

илми назарї, амалию маърифатї ва ахлоќї мешуморанд»1. Пайравони 

мактаби тасаввуф ду навъи илм – амалию маърифатї ва ахлоќиро эътироф 

намуда, моњияти онњоро иборат аз дарёфти саодат дар њаёти инфиродї ва 

љамъиятии инсон медонанд. Маќсади нињоии ањли тасаввуф камолоти 

маънавии фардї ва дарёфти њаќиќати мутлаќ буда, тавассути риёзатњои 

махсус бошад њам, вале масоили ахлоќї ва муносибатњои љамъиятиро  онњо 

дар доираи талаботи љомеа матрањ кардаанд. Ба андешаи муњаќќиќон 

«Њарчанд сўфиён дар бахши онтология ва маърифат, ба таври шадид, худро 

ба муќобили машшоиён ва исмоилиён, инчунин, њикмати Юнон 

мегузоштанд, аммо дар бахши назарияи иљтимої консепсияи машшоиёнро 

истифода бурдаанд»2.  

Хулоса, дар таснифоти илмњо, ки аз Афлотун ва Арасту оѓоз гардида, то 

замони муосир идома ёфтааст, фалсафаи амалї њамчун бахши муњимтарини 

тањќиќкунандаи моњияти њастии инсон, маќсади вуљудият ва такомули 

фардиву љамъиятии он, љойгоњи намоёнро ишѓол менамояд. Агар, дар 

таснифоти Афлотун, илмњо ба се гурўњ - диалектика, табииёт ва ахлоќ, 

таќсим шуда бошанд, пас Арасту ин масъаларо таќвият бахшида, маљмўи 

илмњоро  ба се ќисм – назарї, амалї ва эљодї људо менамояд, ки дар њарду 

маврид маќоми илмњои марбут ба фалсафаи амалї (ахлоќ, иќтисод (оила) ва 

сиёсат) мушаххас мебошад. Ин бахши донишњо, тибќи назари Арасту, 

донистани њаќиќати њастї набошад њам, вале рафтори бошууронаи инсонро, 

ки њадафи он камолоти маънавии инсон дар шакли инфиродї ва иљтимої, 

инчунин, дастраси ба некии олї аст, дарбар мегиранд. Ин тарзи муносибат, 

то замони муосир арзиши худро нигоњ доштааст. 

Дар фалсафаи асримиёнагї таснифоти илм «аз рўйи назарияи 

объективият»3 анљом дода шуда, илмњо ба назарї ва амалї људо карда шуда, 

ба илмњои амалї муносибати мухталиф сурат гирифтааст. Ќисмате аз 

мутафаккирон фалсафаи амалиро дар пайравї аз Арасту, вале бо илова 

                                                           
1 Олимов, К. Тасаввуфи Хуросон ва Мовароуннањр дар асрњои X-XII. -Душанбе, 2019. –С.162. 
2 Њамон љо: -С. 265 
3 Диноршоева, З.М. Гражданская философия Аль-Фараби. Дисс. на соиск. уч. степ. д.филос. н., -Душанбе, 
2006. –С. 74.  

кардани фиќњи исломї (Форобї, Ибни Сино)1, гурўњи дигар бо афзалияти 

шариат ва фиќњ (Ѓаззолї)2 баррасї намуда, рисолањои махсуси илмї таълиф 

намудаанд. Дар тафовут аз мутафаккирони зикршуда Ќутбиддин Шерозї 

илмњоро, пеш аз њама ба фалсафї ва ѓайрифалсафї таќсим намуда, 

менависад, ки «Илм ба маънии саноат ба њикамї (фалсафї) ва ѓайрињикамї 

(ѓайрифалсафї) таќсим аст. Ва њикамї он, ки нисбати ў бо љамеи азмина ва 

љумлаи умам нисбате воњид бошад ва ба таѓйири имкана ва азмина ва 

табаддули милал ва дувал мутабаддил нашавад, чун илми њайати афлок ва 

илми њисоб ва илми ахлоќ. Ѓайрињикамї он, ки нисбати ў бо љамеи азмина ва 

љумлаи умам як нисбат набошад, чун илми фиќњ, шариате аз шароеъ, ки 

замоне мањфуз монад ба нисбат бо ашхосе муайян. Ва ин ќисмро њикмат 

нахонанд ва аввалинро њикмат хонанд»3.  

Дар таснифоти Ќутбиддин Шерозї ахлоќ илми фалсафї буда, фиќњ ва 

шариат фалсафї нестанд, зеро мавзуи онњо ба манфиати гурўњи муайяни 

инсонњо равона гардида, бо таѓйир ёфтани вазъият ва шароити иљтимої 

моњияти онњо таѓйир меёбад. Ин тарзи таснифи илм њам хусусияти объективї 

ва њам мантиќї дошта, моњияти илмњои фалсафиро иборат аз таъмини 

саодати насли башар донистан мебошад. 

Муносибат ба фалсафаи амалї  дар фалсафаи даврони Эњёи Ѓарб ва 

Замони Нав то андозае хусусияти субъективї пайдо мекунад. Бо вуљуди бо 

«усул ва меъёрњои нав тасниф шудани илмњо аз љониби Фрэнсис Бэкон»4 ва 

«нишон дода тавонистани зиддияти байни таснифоти илмњои назарї ва 

амалии арастуї»5, назари якљонибаи Арасту ба илмњо, боис гардид, ки дар 

асрњои баъдї боз методи объективї дар илм мавќеи аввалиндараља пайдо 

намояд. Мувофиќи методи объективї дар асоси муайянсозии воќеият илмњои 

амалї аз илмњои назарї људо набуда, танњо аз љињати мавзуи мушаххас, 

тафовут дошта метавонанд. Дар асоси чунин муносибат фалсафаи амалї 
                                                           
1 Ниёзї, Ё.Б. Таснифоти илм дар фалсафаи машшоияи шарќи ва тањаввули он дар фалсафаи асримиёнагии 
тољик. -Душанбе, 2022. –С. 106-196. 
2 Шамолов, А.А. Њуљљатулислом Ѓазолї: андешањои иљтимої-сиёсї. -Душанбе, 1996. –С. 144-145. 
3 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. –С.151-152. 
4 Вундт, В. Введение в философию. -М., 1998. –С. 48. 
5 Ниёзї, Ё.Б. Таснифоти илм дар машшоияи шарќї ва тањаввули он дар фалсафаи асримиёнагии тољик. -
Душанбе, 2022. –С. 34.  

натиљаи андеша ва тафаккурест, ки дар маљмуъ фаъолияти маърифатиро 

ташкил менамоянд. Аммо ин фаъолият, дар асоси «робитаи дохилии байни 

илмњо, ягонагї ва умумият»1 ба роњ монда мешавад.  

Дар фалсафаи муосир, илмњои марбут ба фалсафаи амалї, асосан дар 

доираи илмњои гуманитарию иљтимої баррасї карда мешаванд. Мувофиќи 

ин таснифот, фалсафаи амалї аз илмњои техникї, ки хусусияти амалї доранд, 

фарќият дошта, дар маљмўъ, бо њам њамоњанг мебошанд. Њамоњангии илмњои 

зикршударо профессор М.Музаффарї2 дар таснифоти пешнињоднамудаи худ 

ба таври возењ нишон додааст. Тибќи андешаи муњаќќиќ, тамоми илмњо аз 

фалсафа сарчашма гирифта, аз ду бахш - онтологї ва гносеологї оѓоз 

меёбанд. Дар ин таснифот, илмњои марбут ба фалсафаи амалї дар мазмун ва 

мундариљаи  илмњои гуманитарї ва иљтимої вориданд, ки дар маљмуъ ба 

илмњои онтологї ва гносеологї тааллуќ доранд. Сарчашмаи ягона доштани 

илмњои мазкур далели он аст, ки робитаи зарурї миёни онњо ва илмњои 

гносеологї њамеша вуљуд дошта, мазмунан бањри таъмини њаёти маишии 

инсоният равона шудаанд. 

Хулоса, аз тањлили андешањои мутафаккирони мактабњои фалсафї, ки ба 

таснифи илм машѓул гардидаанд, метавон натиља гирифт, ки фалсафаи амалї 

дар низоми донишњои фалсафї љойгоњи хосса доштааст. Бо вуљуди љой 

доштани тафовутњои љузъї дар таснифоти онњо, њамагї бар он иттифоќи 

назар доранд, ки дар доираи фалсафаи амалї, њикмате мавриди бањс ќарор 

мегирад, ки дар доираи феълу ихтиёри инсон ва тањти ќудрати ў ќарор дошта, 

муайянкунандаи феълу амал ва маќому љойгоњи инсон дар низоми 

муносибатњои љамъиятї мебошад. Яъне, фалсафаи амалї моњият ва маќсади 

мављудияти инсонро ошкор намуда, роњњои дарёфти камолоти маънавию 

ахлоќї, зиндагии шоистаи фардї ва љамъиятиро муайян месозад. Илова бар 

ин, дар доираи њикмати амалї оид ба рафтору амали инсон, роњњои камолоти 

инсон, масоили марбут ба њаёти иљтимої, фарњангу маънавиёт ва рушди 

бонизоми љомеаи инсонї баррасї мегардад.  

                                                           
1 Энгельс, Ф. Диалектика природы. -М., 1950. –С.198. 
2 Музаффарї, М. Системная антропология. -Душанбе, 2021. –С.171-183. 

1.2. Зиндагинома ва мероси фалсафии Ќутбиддин Шерозї 

Ќутбиддин Шерозї (1236-1311) аз намояндагони барҷастаи мактаби 

машшоияи шарќї ва мутафаккири соњибандешаи асримиёнагии тољик аст, ки 

дар пайравї аз Абўнасри Форобї, Ибни Сино ва Насириддини Тўсї 

фалсафаи аќлгароиро идома дода, дар ривољи донишњои фалсафї наќши 

босазо гузоштааст. Ў, мутафаккири тољиктабор буда, ба фарњанг ва забони 

ин миллат таваљљуњи хосса доштааст. Бо вуљуди нуфузи зиёд доштани забони 

арабї њамчун забони илм дар муњити фарњангии асримиёнагї, Ќутбиддин 

Шерозї осори муњимтарини худро, ки фарогири масоили њастишиносї, 

мантиќ, табиатшиносї, нуљум, метафизика ва фалсафаи амалї њастанд, бо 

забони тољикї-форсї навишта, кўшиш кардааст, ки забонро њамчун забони 

илм ташаккул дињад. Андешаи академик М.Диноршоев дар нисбати он, ки 

Ќутбиддин Шерозї дар пайравї аз «Шифо»-и Ибни Сино китоби «Дуррат-

ут-тољ»-и худро навишта бошад њам, вале тафовут он аст, ки асари мазкур бо 

забони тољикї-форсї тасниф шуда, дар он масоили фалсафаи амалї 

муфассалтар мавриди тањлилу баррасї ќарор гирифтаанд1, ба маврид 

мебошад. Њамин тарзи муносибатро дар иншои асарњои дигари 

фундаменталии мутафаккир низ мушоњида кардан мумкин аст, ки поёнтар ба 

тањлили онњо хоњем пардохт.  

Гарчанде, афкору андеша ва шахсияти Ќутбиддин Шерозї мавриди 

тањќиќоти љиддии илмї ќарор нагирифта бошанд њам, вале аксари 

сарчашмањои пешинаю њозира дар мавриди тарљумаи њоли ў2 иттифоќи назар 

                                                           
1 Диноршоев, М. Љусторњо дар фалсафаи Ибни Сино. -Душанбе: «Эр-граф», 2017. –С. 257. 
2 Ниг.: Хонсорї. Равзат-ул-љаннот. Тењрон, 1367; Ризоќулихон. Риёзул орифин. -Тењрон, 1316; Заркулї 
Хайриддин. Ал-элом. Ќоњира, 1927; Њољӣ Халифа. Кашф-уз-зунун. -Бейрут, 1952; Рашидадин Фазлулоњ 
Њамадонї. Љоме-ут-таворих. -Тењрон, 1338; Субкї. Табаќот-уш-шофеї. -Тењрон, 1341. Љилди 6.-С.248;  Ибни 
Надим Муњаммад Ибн Исњоќ. Ал-фењраст. Ба кўшиши Ризо Таљаддуд. -Тењрон, 1346; Ардаконї Муњаммад 
Боќир. Љомеъ-ут-тавоњид. Ду љузв дар як љилд. Чопи сангї. -Миср. б/с; Зањиддин Муњаммад Ибн 
Ањмад.Таърих-ул-ислом. Ба кўшиши Умар Абдусалом Тадмирї. -Бейрут, 1992-1993;  Зањиддин Муњаммад 
Ибн Ањмад. Сияру аъломин нубало. -Бейрут: Висваден. 1961; Ёфеъї. Мирот-ул-љанон. -Бейрут, 1970; Анри 
Корбен. История исламской философии// Перевод с французского и примечания А.Кузнецова. М.: Прогресс-
традиция, 2010. -С.145-146; Ризо Доварї Ардаконї. Нигоње дигар ба фалсафаи исломї. -Тењрон, 1387. Сидиќ 
Сафизода. Таърихи фалосифаи Эрон. -Тењрон: Андешаи халоќ. 1385; Сидиќ Сафизода. Таърихи фалсафаи 
Эрон (аз Зардушт то Мулло Њодии Сабзаворї). -Тењрон: Андешаи халоќ. 1385.-С.340-345; Шарифов А. 
Ќутбиддини Шерозї// Энсиклопедияи советии тољик. –Душанбе, 1972. –С.226; Рашнавзода Б. Сайре дар 
осори Ќутбиддин Шерозї// Кайњони фарњангї. Тењрон. Мурдоди 1386, шумораи 250.-С.52; Розенфелд Б.А. О 
математических работах Кутбиддина Ширази// История математических исследований. №25, 1980.-С.320-
327; Мањдї Муњаќќиќ. Ќутбиддин Шерозї ва шарњи њоли худнигоштаи ў//  Њикмати исро. Бањор ва 
тобистони соли 1392. -С. 171-176; Муњаммад Машкуњ. Ќутбиддин Шерозї Мањмуд ибни Масъуд.  Дуррат-ут-

доранд. Тибќи маълумоти сарчашмањои зикршуда, Ќутбиддин Шерозї дар 

моњи сафари соли 634-и њиљрии ќамарї, баробар ба соли 1236-и мелодї (асри 

XIII) дар шањри Шероз ба дунё омадааст. Номи пуррааш Ќутбиддин Мањмуд 

ибни Масъуд ибни Муслињи Шерозии Козрунии Шофеї буда, дар ќисмати 

аввали осораш худро бо њамин ном муаррифї менамояд. Илова бар ин, 

мутафаккирро бо номи Мавлавї Ќутбиддин Шерозї ва кунияи аллома 

Шерозї низ муаррифї менамоянд.  

Доир ба шахсияти фарњангї ва шуњрату маќоми илмии  Ќутбиддин 

Шерозї донишманди эронї Мир Муњаммад Таќї андешаронї намуда, 

менависад, ки «Ишќи ў ба тањсил дар Эрон зарбулмасал шуд ба гунае, ки 

лаќаби ифтихории «аллома»-ро, ки дар ањди ќуруни вусто нодир буд, дарёфт 

кард ва Абулфидо Муварих лаќаби «ал-Мутафанин», яъне устоди љомеи 

улумро ба вай ато кард, дар айни њол ба «Олими эрониён» маъруф шуд»1. 

Нубуѓи донишу малака ва мањорати баланди эљодии мутафаккирро, 

муњаќќиќон бар он асоснок менамоянд, ки дар асрњои миёна ноил гардидан 

ба унвони «аллома» кори осон набуда, танњо ба нафароне мансуб дониста 

мешуд, ки дар илму маърифат равиши хосаи худро пайдо карда, ба њайси 

мутафаккири соњибандеша ва соњибмактаб шинохта шуда буданд. Тољуддин 

Субкӣ ва чанд таърихнигори дигар шуњрати илмї ва андешаи мазкурро 

љонибдорї намуда, соњиби унвони «аллома» будани Ќутбиддин Шерозиро 

исбот кардаанд2. 

Њамчунин, соњиби кунияи «Абулсаноъ» (фурўѓ, рўшної) ва тахаллусњои 

«Форсї» ва «Шофеї»3 будани мутафаккиро низ ќисмате аз муњаќќиќон 

эътироф кардаанд, ки ба воќеият мувофиќ мебошад. Зеро, мутафаккир 

пайрави мазњаби шофеї ва аз миллати тољик (форс) буда, дар ташаккули 

фарњангу маънавиёти ин мардум сањми босазо гузоштааст.  
                                                                                                                                                                                                      
тољ ли-ѓуррат-уд-Даббољ. -Тењрон: Њикмат, 1349; Моњдухт Бону Њумої. Аълома Ќутбиддин Шерозї. 
Дуррат-ут-тољ. Бахши њикмати амалї ва сайру сулук. -Тењрон, 1386; Табасї Мишкон. Ќутбиддин Шерозї. 
Дуррат-ут-тољ. Бахши њисоб ва мусиќї. -Тењрон, 1324; Носењпур Насруллоњ. Рисолаи мусиќї аз Дуррат-ут-
тољ. Тењрон, 1370; Наљафќулї Њабибї. «Њикмат-ул-ишроќ»-и Суњравардї бо шарњи Ќутбиддин Шерозї. 
Тењрон, 1391; Мањдї Муњаќќиќ, Нуронї Абдуллоњ. Шарњи «Њикмат-ул-ишроќ». Љ.1, -Тењрон, 1383 ва ѓ. 
1 Мир Муњаммад Таќї. Бузургони номии Порс. Љ.1. Донишгоњи Шероз. -Шероз, 1367. С. 452. 
2 Ниг.: Субкӣ Тољуддин. Табаќот-уш-шофеї. Љ.1. С.248; Зањабї Шамсуддин. Дувал таърих-ал-ислом. Бо 
кўшиши Мозин ибн Салим. Дорулмуѓнї, 1998, Таърихи дуввали ислом. -Њайдаробод, 1237њ.ќ.Љ.2. - С.167; 
Ќумї. Мерот-ул-љинон. -Њайдаробод. 1210 њ. - С.126.  
3 Муњаммад Абдулњайи Ќунавии Њиндї. Фавод-ул-бањия. -Њайдаробод, 1240. -С.327. 

Албатта, унвону куния ва лаќаб на њамеша муаррифгари фитрату дониш 

ва маърифату андешаи баланди шахсият буда, тавассути онњо арзиши афкор 

ва шахсияти мутафаккир бањогузорї карда мешавад. Зеро, дар таърихи 

тамаддуни инсонї донишмандоне арзи њастї кардаанд, ки њељ унвони 

фахриву давлатї надошта, балки соњиби љањонбиние буданд, ки дар такони 

андешаи илмии башарият сањми назаррас гузоштаанд. Аз љумла, Суќрот, 

Афлотун, Арасту, Ибни Ровандї, Закариёи Розї ва ѓ. Аммо, њолатњое низ ба 

ќайд гирифта шудааст, ки замон ва муњити фарњангї чунин талаботњоро эљод 

намудаву нобиѓањоро мавриди ќадрдонї ќарор додааст. 

Новобаста аз муњити фарњангии замон ва соњиб гардидан ба кунияву 

лаќаб ва унвони фахрї, Ќутбиддин Шерозї дар таърихи фалсафаи тољик 

мавќеи бузург дорад. Ў, њанўз аз овони љавонї бо ќобилияту истеъдодаш дар 

љомеа шуњрат ёфта, њамчун табиб, олими риёзидону нуљумшинос ва 

файласуфи тавоно ба камол расидааст. 

Аз маълумоти сарчашмањои таърихї ва тарљумаињолї бармеояд, ки 

Ќутбиддин Шерозї даврони љавонии худро дар шароити мусоиди 

фарњангиву адабї сипарї намуда, аз он босамар истифода кардааст. Ў, дар 

хонадони марди донишманд ва фарњангии Шероз, ки яке аз шахсиятњои 

маъруф ва обрўманди минтаќа буд, ба дунё омада, тарбияи мувофиќ 

гирифтааст. Падараш Зиёвуддин Масъуд ибни Муслињи Козрунї аз табибони 

номдор ва донишмандони мумтози шањри Шероз ба њисоб мерафт. 

Зиёвиддин Масъуд дар бемористони «Музаффарї»-и Шероз фаъолият бурда, 

дар баробари ба  муолиљаи беморон машѓул будан, ба толибилмон аз илми 

тиб дарс медодааст. Њамчунин, илова ба табибиву устодї, ба ањли илму 

њикмат ва ирфони Шероз алоќамандї дошта, пайваста дар мањфил ва 

нишастњои илмї ширкат мекардааст. Аз љумла, «бо Шањобиддин Абуњафс 

Умар ибни Муњаммад Суњрвардї (1161-1254) робитаи дўстї дошта, дар 

мањфилњои ў пайваста њозир мешуд. Ба њикмати ирфонї майли зиёд дошта, аз 

дасти Шањобиддин Суњрвардї хирќаи иродат пушида буд»1. Њатто, дар 

                                                           
1 Рашнавзода Бобак. Сайре дар осори Ќутбиддин Шерозї// Фарњанги кайњонї. Тењрон. Мурдоди 1386. -С. 
59. 

талаби њикмати ирфонї, ба Баѓдод сафар кардаву дар чандин мањфилњои 

илмї ширкат варзидааст.  

Дар асоси тањлили њамаљонибаи сарчашмањо ва осори мутафаккир 

Мањдї Муњаќќиќ меоварад, ки «Зиёвуддин Масъуд ба Ќутбиддин Шерозї 

њанўз дар сини хурдсолї илмњои муќаддимотиву зарурии замон (ахлоќ, 

шариат, њадис ва ѓ.)-ро меомўзонад. Њамчунин, дар сини 10-солагї ўро ба 

мањфилњои ирфонї мебарад, то мењру муњаббаташ нисбати ин мактаб 

афзоиш ёбад. Бо маќсади муваффаќ шудан дар риштаи ирфон, хирќаи 

тасаввуфро ба ў мепўшонад. Пасон, Ќутбиддинро назди Наљибуддин Алї 

ибни Бузаѓаши Шерозї, ки яке аз донишмандони машњури њикмати ирфонї 

буд, љињати такомули дониш равона месозад. Пас аз чанд муддати тањсил дар 

назди ин донишманд, њамчун нишони камолоти маърифат устод ба 

шогирдаш хирќаи иродат мепўшонад»1. 

Андешаи мазкурро сарчашмањо ва муњаќќиќони дигар2 низ тасдиќ 

менамоянд. Тибќи хулосаи онњо, падари Ќутбиддин, ки дар давраи наврасии 

мутафаккир аз олам гузаштааст, тавонистааст, шавќу раѓбат илму маърифат 

ва роњи дурустро ба фарзандаш нишон дињад. Дар замони фавти падараш 

(соли 648-и њиљрї баробар бо 1250-и мелодї) Ќутбиддин Шерозї 14-сола 

буда, самти фаъолияти худро интихоб карда буд. Яъне, новобаста аз хоњишу 

завќи падар ба ирфону тасаввуф, Ќутбиддин Шерозї, пас аз даргузашти ў ба 

њикмати ирфонї ва њалќаи суфиён напайваста, дар бемористони Музаффарї 

ба табобати беморон мепардозад. Илова ба фаъолияти табибї, ба омўзиши 

пањлўњои амалии илми тиб низ машѓул гардида, дар назди таѓояш 

Камолиддин Абулхайр ибни Муслињи Козрунї ва дигар табибони номдори 

давр - Закї Ракшобї ва Шамс Котибї дарс гирифта, нозукињои ин касбро 

пурра аз худ менамояд. Ба ибораи дигар, ў пайваста ба мутолиаи осору 

таълифоти бузургони тиб пардохта, љињати таќвияти дониш ва мањорати 

касбии худ кўшиш ба харљ додааст.  
                                                           
1 Мањдї Муњаќќиќ. Ќутбиддин Шерозї ва шарњи њоли худнигоштаи ў//  Њикмати исро. Бањор ва тобистони 
соли 1392. -С. 172. 
2 Рашнавзода Бобак. Сайре дар осори Ќутбиддин Шерозї// Фарњанги кайњонї. -Тењрон. Мурдоди 1386. -С. 
59; Муњаммад Машкуњ. Муќаддимаи мусањњењ// Дуррат-ут-тољи Ќутбиддин Шерозї. -Тењрон, 1320. -С. 18; 
Хондамир. Њабиб-ус-сияр. Тењрон, 1336. –С. 37; Хонсорї. Равзат-ул-љинон». -Тењрон, 1367. – С.194. ва 
дигарон. 

Муддати дањ сол ба фаъолияти табибї дар беморхонаи Музаффарии 

шањри Шероз ва пасон дар самти ташаккули љањонбинии илмї  машѓул 

шудани Ќутбиддин Шерозиро Мањдї Муњаќќиќ дар маќолаи худ тањти 

унвони «Ќутбиддин Шерозї ва шарњи њоли худнигоштаи ў», таъйид намуда, 

менависад: «Ќутбиддин пас аз даргузашти падар муддати дањ сол саргарми 

пизишкї ва табобати беморон буда, њамзамон донишу малакаи худро такмил 

дода, бар он мекўшид, ки нисбат ба касби хеш содиќ ва дар тањсили илм 

муваффаќ бошад»1.  

Андешаи муњаќќиќро дар мавриди љањонбинии илмии мутафаккир бо 

чанд далел метавон љонибдорї кард:  

1. Бо вуљуди аз синни хурдсолї омўхтани илмњои динї (фиќњу шариат) ва 

баъдан, њикмати муќаддимотии ирфонї, мутафаккир ба таври амалї ин 

роњро интихоб накарда, ба омўхтани илмњои аќлї машѓул гардидааст. Ў, дар 

муќаддимаи «Дуррат-ут-тољ» менависад: «Одамиро вољиб он бошад, ки 

фазилати илмро дарёбад, то бадон камоли љасад ва рўњро њосил намояд. Ва 

далоили аќлї бар фазилати илм бисёр аст, валекин мо бар чањор далел иќтизо 

мекунем: аввал, фазилати њар чиз дар камоли он тавонад буд, чун фазилати 

дида дар камоли ќуввати босира, фазилати гўш дар камоли ќуввати сомеа. 

Фазилати даст дар камоли ќуввати ботиша. Ва камоли љасад бо он бошад, ки 

дар вай рўњ бошад ва камоли рўњ бо он бувад, ки дар вай илму њикмат бувад. 

Пас, камоли одамї ба илму њикмат бошад. Дуввум, фазилати њайвон бар 

љамод бо идрок аст, зеро њайвон бо љамод мушорик аст дар љисм ва мумтоз 

ба њаёт, ки сабаби сињатии илм ва идрок аст. Ва чун њайвонро илм ба 

мањсусот њосил аст ва љамодро ќуввати идрок на. Лољарам њайвон аз љамод 

фозилтар бошад. Ва баъзе њайвонот аз баъзе фозилтар бувад, чунонки њар 

њайвоне, ки идроки бештар мањсусот кунад, фозилтар аз он бошад, ки 

идрокаш камтар аз он бошад. Масалан, њайвоне, босира дорад фозилтар 

бошад аз њайвоне, ки босира надорад, чун аќраб. Ва одамї бо њайвон агарчї 

мушорик аст дар идроки љузъиёт, аммо мумтоз аст бо идроки куллиёт. Чунки 

                                                           
1 Мањдї Муњаќќиќ. Ќутбиддин Шерозї ва шарњи њоли худнигоштаи ў//  Њикмати исро. Бањор ва тобистони 
соли 1392. -С. 172. 

одамиро илм ба љузъиёт ва куллиёт ва олати идроки њама дорад ва аз ин 

љињат аз љумлаи њайвонот фозилтар омад ва ин далеле ќотеъ аст бар он, ки 

илм аз њама чизњо фозилтар аст. Сеюм, фазилати ѓайриинайн бар инайн 

(марде, ки тавоноии љимоъ надорад) љуз ба виљдон ва фуќадони (гум кардан) 

баъзе аз идроки њиссї нест, њамчунин, фазилати басир бар аъаме ва идроки 

аќлии комилтар ва шарифтар аз идроки њиссї аст.  Пас, њар киро ќуввати 

оќила комилтар бошад, ў фозилтар ва шарифтар бувад»1.  

Моњияти андешаи мутафаккир бар он далолат менамояд, ки донише, ки 

дар асоси илму мантиќ ба даст меояд, боиси камолоти инсонї ва саодати 

воќеї хоњад шуд. Ин намуди дониш аз донишњои њиссї ва љањонбинии динї 

болотар буда, тавассути он њикмати њастии инсон ва олами вуљуд ошкор 

мегардад. Андешаи худро идома дода, Ќутбиддин Шерозї таъкид менамояд: 

«Ва, аммо баёни он, ки идроки аќлї аз идроки њиссї ва улуми диние, ки 

фиќњи тариќи охиратанд комилтар аст, аз чанд ваљњ аст: ваљњи аввал, ќуввати 

њиссї, худро ва олати худро идрок натавонад кунад ва ќуввати оќила худро 

идрок кунад ва идроки худро њам идрок кунад. Ва фиќњи тариќи охират 

тавассути эътиќод, ки навъе аз эњсосот аст. Пас, ќуввати оќила комилтар 

бошад; ваљњи дувум, ќуввати њиссї љуз зоњири чизњоро эњсос натавонад кард. 

Ќуввати оќила чунонки зоњири чизњо дарёбад, ѓавс (фурў равад) кунад ва 

ботини чизњо њам дарёбад»2.  

2.  Ќутбиддин Шерозї фаъолияти нахустини илмиву эљодии худро аз 

омўзиши осори тиббї ва навиштани шарњ ба онњо оѓоз кардааст. Муњаммад 

Машкўњ дар муќаддимаи китоби «Дуррат-ут-тољ» оид ба ин мавзуъ 

менависад: «Ќутбиддин, нахуст «ал-Ќонун»-и Ибни Синоро дар назди таѓояш 

Камолиддин Абулхайр ибни Муслињи Козрунї омўхта, пас ба дарси 

Шамсиддин Муњаммад ибни Ањмади Кабшї ва баъд аз он дар њавзаи илмии 

Шайхулкул Шарифиддин Закии Бушконї, ки дар омўзиш ва шарњу тафсири 

осори тиббї пешрафта буданд, иштирок менамояд. Илова бар ин, ба шарњи 

навиштаи  Фахриддини Розї ва чанд нафари дигар ба «ал-Ќонун»-и Ибни 

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. –С.131. 
2 Њамон љо: -С. 133. 

Сино ошно гардида, онњоро ба таври ќиёсї меомўзад. Аз он миќдори шарњу 

тафсирњое, ки доир ба «ал-Ќонун»-и Ибни Сино таълиф шуда буданд, њељ 

якеро барои кушодани моњият ва маънии асар кофї надонист ва зоњиран аз 

њамин ваќт масъалаи таснифи «Шарњи Ќонун» дар хаёлаш љо гирифт, вале 

њанўз њам вай барои кушодани мифтоњи баъзе мушкилоти ин китобњо дастёб 

нагашта буд»1.  

3. Шиносої бо Насириддини Тўсї ва омўхтани фалсафа, њандаса 

(геометрия), риёзиёт, нуљум (космология) ва њайат (астрология). Аксари 

сарчашмањои таърихию тањќиќотї дар мавриди шогирди Насириддини Тўсї 

будани Ќутбиддин Шерозї бо њам мувофиќат доранд. Бону Моњдухт Њумої 

дар муќаддимаи бахши њикмати амалї ва сайру сулуки китоби «Дуррат-ут-

тољ» меоварад: «Айни шабоб (љавонї) ва даврони ковишњои илмии 

Ќутбиддин Шерозї ба замони омадани Хоља Насириддини Тўсї ба шањри 

Ќазвин рост меояд. Њангоме, ки хабари омадани Хоља ба гўши Ќутбиддин 

расид, ў барои дидорбинї ва иштирок дар мањфили илмии Хоља ба Ќазвин 

омад ва ба гурўњи донишљўёне, ки аз вай дарс меомўхтанд, шомил шуда, 

бисёр нозукињои њикмат, њандаса, нуљум, њайат ва дигар илмњоро омўхт. Ва 

то замони ба Мароѓа баргаштани Насириддини Тўсї дар мазњари ў ширкати 

фаъолона дошт ва баъд аз чанд муддати тањсил њамчун шогирди пешќадами ў 

ном баровард»2.  

Муносибати устодию шогирдї ва тањсил дар мактаби илмии 

Насириддин Тўсї боиси он мегардад, ки Ќутбиддин Шерозї, асосњои илми 

астрология (њайат)-ро омўхта, моњияти «Ишорот ва танбењот» ва «ал-

Ќонун»-и -и Ибни Синоро дарк намояд. Мањдї Муњаќќиќ, муносибатњои 

мутафаккирони зикршударо дар маќолаи «Ќутбиддин Шерозї ва шарњи њоли 

худнигоштаи ў» менависад, ки «Ќутбиддин дар Ќазвин ва Мароѓа дар 

мазњари Насириддини Тўсї буд ва аз ў нозукињои њайат ва бархе аз осори 

Синоро омўхт. Дар нињоят, муносибот ва равобити онњо сард гардид»3. 

                                                           
1 Муњаммад Машкуњ. Муќаддимаи мусањњењ// Дуррат-ут-тољи Ќутбиддин Шерозї. -Тењрон, 1320. -С. 18. 
2 Моњдухт Бону Њумої. Муќаддима// Дуррат-ут-тољ. Бахши њикмати амалї ва сайру сулук. -Тењрон, 1386. –
С. 27. 
3Мањдї Муњаќќиќ. Ќутбиддин Шерозї ва шарњи њоли худнигоштаи ў//  Њикмати исро. Бањор ва тобистони 
соли 1392. -С. 172.  

Марњилаи дуюми тањсили илм ва такмили андешањои Ќутбиддин 

Шерозї ба сафарњои ў ба шањрњои Хуросон, Нишопур, Ироќ, Исфањон, 

Баѓдод, Ќуния, Сивос ва Малотия вобаста мебошад. Аз маълумоти 

сарчашмањои таърихї1 бармеояд, ки дар ин сафар Ќутбиддин Шерозї њам 

донишу љањонбинии худро такмил дода ва њам соњиби мансабу моликият 

гардидааст. Ў, нахуст ба шањри Исфањон сафар карда, бо њокими ин шањр 

Бањоуддин Муњаммади Љувайнї, ки аз оилаи ањли илм будааст, аз наздик 

ошної пайдо менамояд ва тавассути ў ба дастовардњои арзишманди илмї 

ноил мегардад. Бо истифода аз шароити мусоид ва фазои хуби илмї 

Ќутбиддин Шерозї китоби худ «Нињоят-ул-идрок»-ро дар њамин шањр тањия 

ва ба писари Бањоуддин Муњаммад Љувайнї эњдо менамояд.  

Сидиќ Сафизода аз забони муњаќќиќи араб Абдулќодири Мисрї дар 

китоби «Ал-љавоњир ул-музийя» доир ба сафарњои Ќутбиддин Шерозї ба 

таври мухтасар маълумот дода, менависад, ки «Ќутбиддин Шерозї ба Ќуния 

рафт ва дар он љо ба хидмати Мавлоно Љалолуддини Балхї расид ва ўро 

зиёрат кард ва пас аз он озими Сивос ва Малотия шуд ва самти ќазоро ёфт ва 

дар ин њангом ба тадриси фиќњ њам пардохт ва шогирдони зиёде пайдо кард 

ва сипас, китоби Ибни Њољибро шарњ дод ва чанд сол баъд аз он  ба Табрез 

рафт. Ва Ањмад Такудор писари Њулокухони муѓул ўро ба сафорат ба 

дарбори Малик Сайфуддин Ќаловунсолењ подшоњи Миср фиристод. Ва 

Ќутбиддин аз ин сафар суди илмї бурд ва он, ин ки насхи (нусхањо- Ш.А.) 

чанд шарњеро, ки атбоъ бар «Ќонун»-и Ибни Сино навишта буданд, ў 

љавобњое, ки дар бораи бархе аз масоили «Ќонун» навишта шуда буд ба даст 

овард ва маљмўи шарњњои «Ќонун», ки  ќироат кард болиѓ ба дањ љилд шуд ва 

сипас худ шарње бар «Ќонун» навишт ва он акнун дар панљ муљалад мебошад 

ва бисёр муфассал аст»2. 

                                                           
1 Ниг.: Хоксорӣ. Равзат-ул-љинон. –С. 197; Хондамир. Њавбиб-ус-сияр.-С. 42; Рашнавзода Бобак. Сайре дар 
осори Ќутбиддин Шерозї// Фарњанги кайњонї. -Тењрон. 1386. -С. 59; Ризо Доварї Ардаконї. Нигоње дигар 
ба фалсафаи исломї. -Тењрон, 1387. Сидиќ Сафизода. Таърихи фалосифаи Эрон. -Тењрон: Андешаи халоќ. 
1385; Сидиќ Сафизода. Таърихи фалсафаи Эрон (аз Зардушт то Мулло Њодии Сабзаворї). -Тењрон: Андешаи 
халоќ. 1385.-С. 340-345; Мањдї Муњаќќиќ. Ќутбиддин Шерозї ва шарњи њоли худнигоштаи ў//  Њикмати 
исро. Бањор ва тобистони соли 1392. -С. 174. 
2 Сидиќ Сафизода. Таърихи фалосифаи Эрон. -Тењрон, 1386.-С. 342.  

Тавре маълум мегардад, дар марњилаи дуюми омўзиш Ќутбиддин 

Шерозї ба тањсили илмњои шариат, тариќат ва њаќиќати ирфонї, инчунин, 

ахлоќу маънавиёт машѓул гардида, ба муњтавои осори фаровони фалсафиву 

ирфонї ошної пайдо менамояд. Акнун, донишњои илмии худро бо тариќати 

иршод ва завќу басират ќиёс намуда, ба тањќиќи камолоти маънавии инсон 

ва дарёфти њаќиќати мутлаќ мароќ зоњир менамояд. Исботи андешаи фавќ 

бахши дуюми ќутби чоруми хотимаи китоби «Дуррат-ут-тољ», «Дар сайру 

сулук», «Шарњи «Њикмат-ул-ишроќ»-и Суњравардї» ва дигар осораш 

мебошанд, ки гувоњ аз майли мутафаккир бар ин навъи маърифат њастанд.   

Аз тањлили сарчашмањо ва осори тањќиќотї хулоса карда, зиндагиномаи 

Ќутбиддин Шерозро метавон ба чор давра таќсим намуд:  

1. Давраи наврасї, ки бо њидоят ва роњнамоињои падар илмњои 

муќаддимотї (шариат, фиќњ) ва њунари табибиро омўхт. Дар ин давра ў, бо 

истифода аз шароитњои мављуда тавонист роњи ояндаашро интихоб ва 

муайян намуда, њамчун фарди соњибистеъдод худро муаррифї созад. 

2. Даврони шогирдї дар мактаби Насириддини Тўсї ва такмили 

донишњои аќлї ва илмњои табиатшиносиву риёзї. Ин давра, замони 

ташаккули шахсият ва љањонбинии илмии мутафаккир ва мушаххас шудани 

методологияи тањќиќи ў ба њисоб меравад. 

3. Сафарњо ва таъсирпазирї аз ањли ирфон. Дар ин марњилаи њаёт, 

мутафаккир оиди масоили зиёди маърифатию њастишиносї аз дидгоњи 

интуитивию метафизикї маълумот пайдо менамояд. 

4. Хизмати давлатї (сафир) дар њукумати Ањмад Такудор. Даврони 

мазкур низ дар ташаккули шахсияти мутафаккир таъсири мусбат расонида, 

боиси ривољи шуњрату эътибори ў гардидааст. 

Њамин тариќ, дар њама марњилањои њаёти худ мутафаккир дунболи 

љустани илму маърифат ва кўшодани асрори донишњо буда, бо таъсирпазирї 

аз сўњбат ва њидоятњои шахсиятњои бузурги таърихї, аз ќабили Насириддини 

Тўсї, Мавлоно Љалолиддини Балхї, Садриддини Ќунавї ва дигарон, илмњои 

табиатшиносиву риёзї, њандасаву тиб ва ахлоќу ирфонро омўхта, њамчун 

шахсияти фарњангї ва мутафаккири соњибандеша ба камол расидааст. 

Аз шахсият ва хислатњои фардии Ќутбиддин Шерозї, ки дар сарчашмањо 

маълумотњои мухталиф оварда шудааст, маълум мегардад, ки мутафаккир 

пойбанди хурофоту таассуб ва фардгароии тасаввуфї набуда, марди 

хушахлоќ, чењракушода, њазлгў ва љавонмарди том, бо мардум муносибати 

хайрхоњона дошта, пайваста бо ањли љомеа будааст. Мусиќиро хеле дўст 

дошта, рубобро бо мањорати баланд менавохтааст. Њангоми фароѓат аз 

тањќиќ ба бозии шатранљ ва навозиши мусиќї даст мезадааст1.  

Сидиќ Сафизода аз забони Тољуддин Субкї дар мавриди хулќи шахсии 

Ќутбиддин Шерозї илова бар он чи ки зикр шуд, масъалаи дигареро низ 

овардааст, ки чунин аст: «Ќутбиддин Шерозї шаробро дўст медошт ва барои 

кори дил муфид меангошт»2. Ќисмати дигари муњаќќиќон ба ин андеша розї 

набуда, мутафаккирро шахсияти динї муаррифї кардаанд. Аз љумла, Саид 

Муњаммад Машкуњ Муњаќќиќ дар муќаддимаи навиштаи худ ба «Дуррат-ут-

тољ» аз забони гурўње аз таърихнигорон зикр менамояд: «Вай пайваста намоз 

бо љамоат мегузорид ва дар эътиќодоти динї дар шеваи пиразанон буд, дар 

баробари фаќењон ва бенавоён ва њангоме, ки вайро месутаданд, фурутанї 

менамуд, мардумро ба омўхтани Ќуръон андарз медод»3. 

Тањлили рўзгор ва осори Ќутбиддин Шерозї нишон медињад, ки 

андешаи фавќ шояд ба даврони љавонии ў, замони зинда будани падараш ва 

тањсил дар риштаи улуми динї рост ояд, вале ба равиши њаёти минбаъдаи 

мутафаккир мувофиќат намекунад. Барои мутафаккир рањої аз ќолаби 

шариати расмии ортодоксалї нишони камолоти маънавї ва шинохти 

моњияти худии инсон буд. Љонибдорї аз њикояњои зиёди тарбиявию ахлоќї, 

ба мисли «хоби олим аз ибодати љоњил бењтар» ва «адли подшоњ аз ибодати 

шатсола афзалтар»4 гувоњи шахсияти озод ва мутафаккири озодандеш будани 

Ќутбиддин Шерозї мебошад.  

Ќутбиддин Шерозї умри худро дар роњи касби илму маърифат 

гузаронида, аз худ осори гаронарзише ба мерос гузоштааст, ки дар хазинаи 

                                                           
1 Мањдї Муњаќќиќ. Ќутбиддин Шерозї ва шарњи њоли худнигоштаи ў//  Њикмати исро. Бањор ва тобистони 
соли 1392. -С. 173. 
2 Сидиќ Сафизода. Таърихи фалосифаи Эрон. -Тењрон: Андешаи халоќ. 1385.-С.341. 
3 Муњаммад Машкуњ. Муќаддимаи мусањњењ// Дуррат-ут-тољ. -Тењрон, 1320. –С. 19. 
4 Шерозї Ќутбиддин. Дуррат-ут-тољ. Бахши њикмати амалї ва сайру сулук. Тењрон, 1386. -С. 57. 

тамаддуни башарї, бахусус, фарњанги мардумони тољику форс љойгоњи 

намоён доранд. Таснифоти ў фарогири илмњои маъмули давр, аз ќабили 

шариату фиќњ, тариќати ирфонї, фалсафаву њикмат, табиатшиносиву 

кайњоншиносї, тиб ва масоили љамъиятї мебошанд. Мањз њамин доираи 

васеи масоили баррасишаванда дар осори мутафаккир аст, ки муњаќќиќон 

доир ба миќдор ва номгўйи онњо назари мухталиф баён доштаанд ва мањз аз 

ин љост, ки бархе аз муњаќќиќон ва таърихнигорон ўро бо лаќаби «Дарёи 

дониш»1 васф кардаанд. 

Ба ин монанд, аз забони худи мутафаккир оварда мешавад, ки дар  

муќаддимаи «Шарњи ал-Ќонун» ба мисли Ибни Сино худро «аз пайдову 

пинњони илмњо огоњ ва ба њалли њар мушкилот ва рамзњое ки, на танњо дар 

он аср, балки аз замони Одам-Абулбашар то имрўз касе накушодааст, ќодир 

ва тавоно бар кушоданашон  њастам»2, муааррифї намудааст. Мусаллам аст, 

ки дар таърихи улум ва фалсафаи тољику форс чунин даъво танњо аз љониби 

Ибни Сино ва Абўбакри Розї аз нафари дигаре баён нашуда буд. Ба андешаи 

муњаќќиќон, амали мазкурро касе анљом дода метавонист, ки ё мутакаббир ва 

ё дар њаќиќат донишманди љасуру боѓайрат бошад. Яъне, боварї ба донишу 

ќудрати андеша инсонро ба чунин даъво водор менамояд.  

Доираи фарогирии масоил ва самтњои тањќиќи Ќутбиддин Шерозї хеле 

васеъ мебошад. Аз њамин лињоз, доир ба миќдори умумї ва номгўйи асарњои 

ў назари ягона вуљуд надорад. Шумораи осори ўро муњаќќиќон 11, 21, 24 ва 

њатто то 50 адад гуфтаанд, ки ќисмате аз онњоро аслї ва ќисмати дигарро 

осори нисбатдода ба мутафаккир медонанд.  

Шумора ва номгўйи осори таълифнамудаи Ќутбиддин Шерозї дар 

сарчашмањои таърихї, ба мисли «Њабиб-ус-сияр»-и Хондамир, «Љомеъ-ут-

таворих»-и Фазлуллоњ Њамадонї, «Равзат-ул-љинон»-и Хонсорї, «Тазкират-

уш-шуаро»-и Давлатшоњи Самарќандї, «Райњонат-ул-адаб»-и Муњаммад 

Алї Табрезии Хиёбонї, «Фавот-ул-вафиёт»-и Ибни Шокир, «ал-Љавоњир-ул-

мафиат»-и Ибн Аби-ул-Вафо ал-Ќурайшї, «Кашф-уз-зунун»-и Хољї Халифа, 

                                                           
1 Рашнавзода Бобак. Сайре дар осори Ќутбиддин Шерозї// Фарњанги кайњонї. -Тењрон. Мурдоди 1386. -С. 
59. 
2 Шерозї Ќутбиддин. Туњфат-ус-Саъдия. Бейрут, 1924.-С.17. 

«ал-Аълом»-и Хайриддин Заркалї, «Ваит-ул-аъён»-и Ибни Халиќон, 

«Таърих-ул-њукамо»-и Ибн Ќифтї, «Табаќот-ул-атбо»-и Ибн Аби Усайбия1 

ва дањњо осори дигари таърихнигорон ва муњаќќиќон ягона ва якнавохт баён 

нагардидаанд.  

Бо таъсирпазирї аз њамин сарчашмањо, муњаќќиќони муосир низ  ба 

осори мутафаккир назари ягона надоранд. Мавридњое ба назар мерасанд, ки 

як асар бо ду ном дар силисилаи осори ў оварда шудаанд, ки гувоњї аз 

нуќсони осори тањќиќотї медињанд. Бинобар ин, ба андешаи ин љониб, 

зарурати тањќиќи осори Ќутбиддин Шерозї бо истифода аз методологияи 

герменевтикї ва бо такя ба равиши андешаи мутафаккир лозим аст. Мањз 

чунин тарзи муносибат, метавонад дар шинохти арзиши мероси илмии 

мутафаккир мусоидат намояд.  

Бояд эътироф кард, ки осори иншонамудаи Ќутбиддин Шерозї то имрўз 

арзиши илмии худро нигоњ доштаанд ва метавонанд љињати рушди 

тафаккури ратсионалї хизмат намоянд. Зеро, аксари ин осор ба баррасии 

масоили илмию фалсафие нигаронида шудаанд, ки хусусияти умумибашарї 

дошта, ба манфиати кулли насли инсонї нигаронида шудаанд. Ба хотири 

равшанї андохтан ба осори мутафаккир, мо кўшиш намудем, ки дар рисола 

назари чанд тан аз муњаќќиќонро оварда, то андозае аслияти осори ба ў 

мансуббударо муайян намоем.  

Дар «Луѓатномаи Дењхудо» миќдори осоре, ки ба Ќутбиддин Шерозї 

нисбат дода шудаанд 11 адад мебошад: «Ихтиёрот-ул-Музаффарї» 

(Ихтиёроти Музаффарї), «Ал-музаљ-ул-улум» (Гузидаи илмњо), «Ат-туњфат-

ул-шоњия» (Туњфаи шоњ), «Тарљумат-ут-тањрир Уќлидус» (Тарљума ва 

тањрири Уќлидус), «Сазовори ифтихор», «Шарњи «Њикмат-ул-ишроќ»», 

«Шарњи куллиёти «Ќонун»-и Ибн Сино», «Шарњи мухтасари «ал-Усул»-и 

                                                           
1 Ниг.: Хондамир. Њабиб-ус-сияр. Тењрон, 1336; Фазлуллоњ Њамадонї. Љоме-ут-таворих. Тењрон, 1338; 
Хонсорї. Равзат-ул-љинон. Тењрон, 1367; Давлатшоњи Самарќандї. Тазкират-уш-шуарро. Тењрон, 1367; 
Муњаммад Алї Табрезии Хиёбонї. Райњонат-ул-адаб. Тењрон, 1331; Ибн Шокир. Фавот-ул-Вафиёт» Ќоњира, 
1299 њ.; Ибн Аби-ул-Вафо ал-Ќурайшї. Ал-Љавоњир-ул-маориф. Њайдаробод, 1332 њ.; Њољї Халифа. Кашф-
ул-љунун. Бейрут, 1952; Хайриддин Зиркалї. Ал-Аълом. Ќоњира, 1927; Ибн Халикон. Вфиёт-ул-аъён. 
Ќоњира, 1928; Ибни Ќифтї. Таърих-ул-њукамо. Миср, 1952; Ибн Аби Усайба. Табаќот-ул-атбо. Бейрут, 1956 
ва ѓ.   



65 
 

Њољибї». «Шарњи «Мифтоњ-ул-улум»-и Сакокї», «Шарњ-ул-ашроф», 

«Нињоят-ул-идрок фи дироят-ул-афлок»1.  

Саид Муњаммад Машкуњ, муаллифи муќаддима ва ношири китоби 

«Дуррат-ут-тољ»-и Ќутбиддин Шерозї шумораи осори мутафаккирро иборат 

аз 15, Моњдухт Бону Њумої - 25, Бобак Рашнавзода - 29 рисолањои мустаќил 

ва 10 рисолањои хурд, ашъор ва иљозатномањо, Сиддиќ Сафизода - 19, Мањдї 

Баркашалї - 22 ва Фотима Савадї - 24 номгўй донистаанд.   

Аз ин миён, љуръати Муњаммад Машкуњ ќобили тањсин аст, зеро ў аз 15 

номгўйи осори нисбатдодааш ба Ќутбиддин Шерозї 11 рисоларо мувофиќ ба 

равиши андешаи мутафаккир дониста, боќимондаро осори «машкук» 

(шакдошта) медонад. Номгўйи овардаи ў чунин аст: Нињоят-ул-идрок фи 

дироят-ул-афлок; Туњфат-уш-шоњия; Шарњи «Њикмат-ул-ишроќ»; Мифтоњ-

ул-мифтоњ; Дуррат-ут-тољ ли ѓуррат-уд-Дабољ; Туњфат-ус-Саъдия; Шарњи 

мухтасари «ал-Усул»-и Ибни Њољиб; Фатњ-ул-маннон фи тафсир-ул-Ќуръон; 

Њошия бар китоби «ал-Кашшоф ан-њаќоиќ-ут-танзил»-и Замахшарї; Рисола 

фи баён-ул-хољат илаттиб. (Муњтољї ба илми тиб, ахлоќи табибон ва 

пешнињодњои эшон); Њошия бар «Њикмат-ул-айн»2. 

Албатта, мансубияти осори зикргардида, он ќадар сањењ нест, вале аз 

дигар номгўй дида, ба равиши андешаи мутафаккир наздиктар мебошанд. 

Муњаммад Машкўњ осори муњимтарини Ќутбиддин Шерозро дар муќоиса бо 

муњаќќиќони пешин, њамчунин, тањлили мухтасари муњтавояшон пешнињод 

намудааст, ки ба ин васила тањќиќоти ў то дараљае хусусияти илмї касб 

менамояд. 

 Сафизода Сиддиќ, дар китоби «Таърихи фалсафаи Эрон (Аз Зардушт то 

Муллоњодии Сабзаворї) номгўй ва миќдори осори мутафаккирро иборат аз 

19 адад муаррифї кардааст: «Ихтиёроти Музаффарї», «Исботи љавоњир-ул-

мафориќ», «Ал-музаљ-ул-улум», «Туњфат-уш-шоњия», «Тарљума ва тањрири 

Уќлидус», «Сазовори ифтихор», «Шарњи «Њикмат-ул-ишроќ»», «Шарњи 

куллиёти «Ќонун»-и Ибни Сино», «Шарњи мухтасари «ал-Усул»-и Њољибї». 
                                                           
1 Алиакбари Дењхудо. Луѓатномаи Дењхудо. Ривояти чањорум. Њарфи «Ќ». Мадхал. -Тењрон: Интишороти 
Маљлиси Шўрои Миллї. Тењрон, 1335.   
2 Ниг.: Муњаммад Машкуњ. Муќадимаи мусањењ// Ќутбиддин Шерозї Мањмуд ибни Масъуд.  Дуррат-ут-тољ 
ли-ѓуррат-уд-Даббољ. -Тењрон: Чопи сеюм: Њикмат, 1349. -С. 57-66. 

Шарњи «Мифтоњ-ул-улум»-и Сакокї, «Шарњ-ул-ашроф», «Нињоят-ул-идрок 

фи дироят-ул-афлок», «ал-Ваљиз», «Туњфат-ус-Саъдия», «Назњат-ул-њукамо», 

«Равзат-ул-атбо», «Њошия бар китоби «Кашоф»-и Замахшарї», «Дурат-ут-

тољ»,  «Фатњ-ул-манон фи тафсир-ул-Ќуръон»1.    

Миёни номгўйи пешнињоднамудаи ду муњаќќиќ - Муњаммад Машкўњ ва 

Сиддиќ Сафизода тафовути зиёд ба чашм мерасад. Аз љумла, 10 рисолаи 

пешнињоднамудаи Сиддиќ Сафизода дар рўйхати Муњаммад Машкўњ нестанд 

ва ба он мувофиќат намекунанд.   

Муњаќќиќи дигари осору афкор ва муаллифи муќаддима, мусањњењ ва 

ношири бахши њикмати амалї ва сайру сулуки «Дуррат-ут-тољ»-и Ќутбиддин 

Шерозї - Моњдухт Бону Њумої бошад, миќдори таснифоти мутафаккирро 25 

адад, дар шакли зерин нишон медињад: Ихтиёроти Музаффарї; ал-Интисоф 

фи шарњ-ул-Кашшоф. (Адл дар шарњи Кашшоф); Анмузаљ-ул-улум (Гузидаи 

илмњо); Тољ-ул-улум. (Тољи илмњо); Ат-Табсира; Ат-туњфат-уш-шоњия фил 

њайат. (Туњфа ба подшоњ доир ба илми њайат); Туњфат-ус-Саъдия (ё Шарњи 

«ал-Ќонун»); Тазкират-ул-Насирия; Тарљумаи тањрири Уќлидус; Љањони 

дониш (ал-Кифоя фил њайат); Њошия бар «Њикмат-ул-айн»; Дурат-ут-тољ ли 

ѓурат-уд-Дабољ; Рисолат фил барас (Рисола доир ба бемории пўст); Рисола 

фи баён-ул-хољат ила-т-тиб (Муњтољї ба илми тиб, ахлоќи табибон ва 

пешнињодњои эшон); Рисола фи-т-тасаввур ва-т-тасдиќ (Рисола дар бораи 

тасаввур ва тасдиќ); Зийљи Султонї; Сазовори ифтихор; Шарњи «Њикмат-ул-

ишроќ»; Шарњи «Кулиёти Ибни Сино» ё «Туњфат-ус-Саъдия»; Шарњи 

мухтасари «ал-Усули Ибни Њољиб»; Шарњи «Мифтоњ-ул-улум»; Ѓуррат-ут-

тољ; Фатњ-ул-маннон фи тафсир-ул-Ќуръон; Мушкило-ут-тафсир 

(Мушкилоти тафсир); Нињоят-ул-идрок фи дироят-ул-афлок.2  

Ин номгўй низ, дар ќиёс бо номгўйи пешнињоднамудаи Муњаммад 

Машкуњ ва Сиддиќ Сафизода дорои фарќияти зиёд мебошад. Дар 

муќаддимае, ки Моњдухт Бону Њумої ба китоби «Дуррат-ут-тољ» навишта ва 

фењристи осори ўро муайян кардааст, ин миќдор 10 адад зиёд нишон дода 
                                                           
1 Ниг.: Сидиќ Сафизода. Таърихи фалсафаи Эрон. (Аз Зардушт то Мулло Њодии Сабзворї). -Тењрон: 
Андешаи халоќ, 1385. -С. 341-342.  
2 Ниг.: Моњдухт Бону Њумої. Муќаддимаи мусањњењ// Алома Ќутбиддин Шерозї. Дуррат-ут-тољ. Бахши 
њикмати амалї ва сайру сулук. Чопи дувум. -Тењрон, 1386. –С. 5-13.  

шудааст. Муњаќќиќи мазкур чандин рисолањоеро ба мутафаккир мансуб 

медонад, ки онњо дар сарчашмањои таърихї ба нафарони дигар тааллуќ 

доранд. Ба њамин шакл, Бобак Рашнавзода низ, осори мутафаккирро баррасї 

намуда, ба ў 29 рисолаи мустаќил ва 10 рисолаи њаљман хурд, ашъор ва 

иљозатномањоро нисбат медињад, ки аз дигар муњаќќиќон тафовут дошта, ба 

воќеият камтар робита дорад. 

Маълум мегардад, ки муњаќќиќон маълумоти ягонаро доир ба шумора 

ва номгўйи осори Ќутбиддин Шерозї пешнињод намесозанд. Аз ин лињоз, 

мувофиќи маќсад мешуморем, ки осори мутафаккирро вобаста ба мазмуну 

муњтаво ва равиши андешаи худи ў муайян намоем.  

Осори Ќутбиддин Шерозї, асосан, ба илми фалсафа, нуљум 

(космология), њайат, (астрология), тиб, риёзиёт ва дину ирфон бахшида 

шудаанд ва месазад, ки аз дидгоњи мансубият ба соњаи илм онњо гурўњбандї 

ва муайян карда шаванд. Албатта, ин амал аз љониби баъзе муњаќќиќон, аз 

љумла Бобак Рашнавзода1, Сайид Алиризо Гулшанї ва Аббос Сарафрозї2 

анљом шудааст, вале онњо њам, ба аслияти осори мутафаккир таваљљуњи 

љиддї зоњир накардаанд. Дар таснифоти онњо такрори асарњо ва бо номњои 

мухталиф пешнињод гардидани як рисолаи мутафаккир ба назар мерасад.  

Рўйхати осори мутафаккир, тибќи нишондоди муњаќќиќони зикршуда, 

ки фарогири масъалањои гуногуни илм њастанд, бо забонњои тољикї (форсї) 

ва арабї навишта шудаанд ва мо онњоро вобаста ба мавзуъ ва муњтавояшон 

ба панљ гурўњ таќсим намудем, чунин аст:  

А. Осори фалсафї, ки дар шаш китоб ва рисолањо гирдоварї шудаанд: 1. 

«Дуррат-ут-тољ ли ѓуррат-уд-Дабољ» - муњимтарин асари фалсафии 

мутафаккир буда, дар пайравии осори мутафаккирони мактаби машшоия 

навишта шудааст. Асари мазкурро муњаќќиќон, «Доиратулмаорифи 

                                                           
1 Рашнавзода Бобак. Сайре дар осори Ќутбиддин Шерозї// Фарњанги кайњонї. -Тењрон. Мурдоди 1386. -С. 
56-67. 
2 Алиризо Гулшанї ва Аббос Сарафрозї. Наќди осори аълома Ќутбиддин Мањмуд Шерозї (бо такя бар 
рўйкарди осори пизишкї ва муаррифии њар як аз осор)// Маљаллаи тибби суннатии ислом ва Эрон. Соли 
њаштум. Шумораи аввал, бањори соли 1396. -С. 4-12. 

фалсафї», «Анбони муллоќутбї»1 ва «њамрадифи «Шифо»-и Шайхурраис ва 

барљастатарин асар ба забони тољикї-форсї»2 низ, муаррифї кардаанд.  

«Дуррат-ут-тољ ли ѓуррат-уд-Дабољ»-ро Ќутбиддин Шерозї соли 705 

њиљрї-ќамарї, баробар бо 1305 мелодї бо дархости амир Даббољ, яке аз 

шоњони Гелон навиштааст. Сохтори китоб мувофиќ ба асарњои 

пешќадамтарини замон, аз љумла «Шифо»-и Ибни Сино мебошад. Он аз 

муќаддима, панљ ќисм ва хотима иборат буда, муаллиф муќаддимаро бо 

истилоњи «фотиња» ва ќисмњоро бо истилоњи «љумла» ифода менамояд. 

Љумлаи аввал дар мантиќ ва он дар њафт маќола ва якчанд таълим буда, 

љумлаи дуюм дар фалсафаи аввал аст, ки он шомили ду ќисм - љисм (вуљуди 

љисм) ва нафс, илми асфал (табииёт) ва дар ду фан аст. Љумлаи сеюм дар 

илми авсат (риёзї) ва дар чањор фан, љумлаи панљум дар илми илоњї 

(метафизика) ва дар ду фан, инчунин хотимаи он дар усул ва фуруи дин, 

њикмати амалї, сиёсати маданї ва сайру сулук аст3.  

Китоби «Дурат-ут-тољ», дар баробари шабоњатњо, инчунин аз  «Шифо»-

и Ибни Сино тафовут низ дорад: 1. Дар таќсимбандии маъмулї метафизика 

(мобаъдуттабиа) ба ду ќисм - якум, фалсафа пас аз мантиќ ва дуюм, калом 

баъд аз риёзиёт омадааст, вале «Дурат-ут-тољ» чунин тартиб надорад. 2.  Дар 

китоби «Шифо» бахши мантиќ муфассал, вале бахши риёзиёт мухтасар 

баррасї шудааст, аммо дар китоби «Дуррат-ут-тољ» баръакси он аст. 3. 

«Дуррат-ут-тољ» дар шакли содатар навишта шуда, дар он масоили 

мушкилфањми фалсафї ва бањзбарангез хеле кам ба назар мерасад. 

Мутфаккир кўшиш намудааст, ки масоили ирфониро низ бо забони содда 

тавзењ дињад. 4. «Дуррат-ут-тољ» бо забони тољикї (форсї) ва «Шифо» бо 

забони арабї навишта шудааст. 

                                                           
1 Рашнавзода Бобак. Сайре дар осори Ќутбиддин Шерозї// Фарњанги кайњонї. -Тењрон. Мурдоди 1386. -С. 
61. 
2Баркашалї Мањдї, Сосакї Юшифар. Дурат-ут-тољи Шерозї ва Шарњи Шарифа. «Оина. Соли шашум. 1358. 

Шумораи 5 ва 6; Диноршоев М. Љусторњо дар фалсафаи Ибни Сино. -Душанбе: «Эр-граф», 2017. –

С.257. 
3 Ниг: Ќурбонї Абулќосим. Зиндагиномаи риёзидонони давраи исломї. -Тењрон, 1365. –С. 353; Сафо 
Муњаммадмузаффар. Тазкираи рўзи равшан. Тењрон, 1343. Љ. 3. –С. 1239; Њољӣ Халифа. Кашф-уз-зунун. -
Бейрут, 1952, Љ. 1. –С. 381. 

Тафовути асарњои зикршударо донишманди англис Љон Уелбриљ муайян 

намуда, менависад: «Гарчанде, «Дуррат-ут-тољ» дар пайравии китоби 

«Шифо» бо фарогирии њикмати назарї тањия шуда бошад њам, вале миёни ин 

ду асар тафовутњои назаррас низ эњсос мешавад. Аз љумла, дар бахши риёзиёт 

масъалаи мавриди тањќиќ васеътар баррасї гардида, дар равиши фалсафї аз 

тариќаи машшоии «Шифо» берун омада, бо шавќи ишроќ тароват ёфтааст»1.  

Аз муњтавои китоби «Дуррат-ут-тољ» бармеояд, ки Ќутбиддин дар 

таълифи ин асар аз сарчашмањои ќадимии бешуморе истифода бурдааст. 

Мисоли равшани ин андеша ёдоварии муаллиф аз ривоёт ва аќидањои 

мутафаккирони пешин мебошад. Муњаќќиќон тахмин менамоянд, ки «дар 

ќисмате аз фаслњо тарљумаи осори ќадим, аз љумла, дар њандаса (геометрия) 

ва њайат (астрология) тарљумањои мухтасари Евклид (Уќлидус) ва Птоломей 

(Батлимус), усули дин тарљумае аз «Арбаъийн»-и Фахри Розї ва фалсафаи 

амалї дарбаргирандаи тарљумае аз фаслњои «Маданї»-и Форобї, «Шифо»-и 

Ибни Сино, «Њикмат-ул-ишроќ»-и Суњравардї»2 низ љой шуда бошад.  

Андешаи муњаќќиќонро дар бораи масъалаи фавќуззикр комилан 

пазируфтан имконият надорад, зеро Ќутбиддин Шерозї њар љо, ки осори 

гузаштагонро истифода кардааст, ба мансубияти он ишора мекунад. Аз 

љумла: «Ва ин охири тазкира аст ва, њарчанд, муносиби саёќати ќоидаи дуюм 

дар њикмати хулќї он будї, ки аз ин љо оѓози ќоидаи сеюм кардаме дар 

њикмати манзилї ва ифтитоњи он њикмату шаръ ва ихтитоми он ба саёќати 

њикмати мањз. Валекин, чун ин љо ишорате муъљаз ба њикмати хулќї бар 

шеваи њукамо карда шуд, муносиб чунон намуд, ки њам ин љо ишорате муъљаз 

низ бар он ду ќисми дигар, аънии манзилї ва маданї њам бар шеваи њукамо 

карда шавад, то њар се ќисми њикмати амалї: хулќї, манзилї, маданї бар 

шеваи њукамо муталосиќ (мувофиќ) бошад ва рисолае мустаъќил шавад дар 

он боб. Ва ин рисолае бошад бас шариф дар ин боб, чунки тамомати фусул, 

ки ин замон гуфта хоњад омад, њама тарљумаи «фусули маданї»-и Шайх 

                                                           
1 Љон Уелбриљ. Ќутбиддин Шерозї ва иллм-ул-анвор дар фалсафаи исломї. Тарљумаи Љавод Ќосимї. -
Машњад, 1375. –С.62. 
2 Њамон љо: –С.56. 

Абўнасри Форобї аст ва боќї аънии «тањзиби ахлоќ», тарљумаи Шайх 

Абуалї Синост дар ахлоќ»1.  

Ёдовар шудан ба маврид аст, ки «тазкира», дар бахши њикмати амалии 

«Дуррат-ут-тољ», пас аз ќисмати ахлоќ дар њаљми 27 сањифа оварда шудааст, 

ки њамагї 13,5 фоизи бахши њикмати амалии «Дуррат-ут-тољ»-ро ташкил 

менамояд. Он њам бошад, тарљумаи айнан набуда, баъзан, андешањои худи 

мутафаккир дар нисбати масъалањои мавриди назар эњсос мешаванд.  

Хулоса, «Дурат-ут-тољ», дар њаќиќат, доиратулмаорифест, ки фарогири 

масъалањои муњимтарини фалсафї, аз ќабили мантиќ, њастишиносї, 

маърифатшиносї, метафизика, ахлоќ, сиёсат ва дар маљмуъ, «дувоздањ соњаи 

илм»2 мебошад. Дар мавриди мансубияти асари мазкур ба Ќутбиддин 

Шерозї ва мувофиќати он ба равиши андешањои мутафаккир њељ гуна шакку 

шубња вуљуд надорад. 

Ќисматњои алоњидаи китоби мазкур аз љониби муњаќќиќони эронї Саид 

Муњаммад Машкуњ3, Моњдухт Бону Њумої4 ва  Саидњасан Мишкони Табасї5 

ба чоп расонида шудааст. Аз љумла, Саид Муњаммад Машкуњ дар соли 1320 

њиљрии ќамарї, баробар бо соли 1944 мелодї онро ба табъ расонид, ки 

иборат аз панљ љилд дар як китоб мебошад. Сайид Њасан Мушкони Табасї 

бошад, бахши њисоб ва мусиќии  «Дурат-ут-тољ»-ро дар соли 1324 њ.ш. (1946 

мелодї) ва Моњдухт Бону Њумої дар соли 1369 њ.ш. (1991 мелодї) ќутби сеюм 

ва чорум аз хотимаи китобро бо муќаддима ва баъзе тавзењот ба нашр 

расонидаанд. Бахши мусиќии онро бори дигар Насруллоњ Носењпур зери 

унвони «Рисолаи мусиќї аз Дурат-ут-тољ»6 дар соли 1387 њ.ш. (2009 мелодї) 

ба чоп расонид. Аз ќисматњои то кунун коркарднашуда ва ба чоп нарасидаи 

китоби мазкур «фанни аввал аз љумлаи чањорум», яъне бахши њандаса ва 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. -Тењрон, 1369. –С. 96. 
2 Рашнавзода Бобак. Сайре дар осори Ќутбиддин Шерозї// Фарњанги кайњонї. -Тењрон. Мурдоди 1386. -С. 
62. 
3 Муњаммад Машкуњ. Ќутбиддин Шерозї Мањмуд ибни Масъуд.  Дуррат-ут-тољ ли-ѓуррат-уд-Даббољ. -
Тењрон: Чопи сеюм: Њикмат, 1349. 
4 Моњдухт Бону Њумої. Аълома Ќутбиддин Шерозї. Дуррату-т-тољ. Бахши њикмати амалї ва сайру сулук. 
Чопи дувум. -Тењрон, 1386. 
5 Табасї Мишкон. Ќутбиддин Шерозї. Дуррат-ут-тољ. Бахши њисоб ва мусиќї. -Тењрон, 1324.  
6 Носењпур Насруллоњ. Рисолаи мусиќї аз Дуррат-ут-тољ. -Тењрон, 1387. 

ќутби якуму дуюм аз хотима, яъне, «усул ва фуруи дин» мебошанд, ки 

дастраси муњаќќиќон нагардидаанд. 

2. «Шарњи «Њикмат-ул-ишроќ»-и Суњравардї». Асари мазкур ба забони 

арабї навишта шуда, дар он шарњу тавзењи андешањои ишроќии 

Шањобиддин Суњравардї љой дода шудааст. Ба назари муњаќќиќон, њангоми 

навиштани рисолаи мазкур Ќутбиддин Шерозї аз муаллифи он огоњї 

надоштааст ва аз њамин лињоз, «дар матолиби фалсафї ба хубї тањќиќ кард 

ва дар мабоњиси хайру шарр иќома бар бурњон кардааст»1. Асари мазкур 

њаљман хурд буда, аз зумраи осори камтањќиќшудаи мутафаккир мебошад. 

Он аз љониби Асадуллои Њиротї бори нахуст дар соли 1315 њ.ш., баробар ба 

соли 1937 мелодї ва бори дигар аз љониби  Абдуллоњи Нуронї ва Мањдии 

Муњаќќиќ дар соли 1380 (2002 мелодї) дар Тењрон ба чоп расонида шудааст.2 

Ин асар ба ќатори осори аслии мутафаккир дохил буда, муњаќќиќон ба 

аслияти он иттифоќи назар доранд.  

3. Рисолаи дигари фалсафии мутафаккир «Њошия бар «Њикмат-ул-айн»-и 

Ќазвинї» мебошад, ки бо забони арабї навишта шудааст. Ќутбиддин 

Шерозї дар ин асар рисолаи «Њикмат-ул-айн»-и Наљмиддин Дабирони 

Котибии Ќазвиниро, ки аз зумраи устодонаш мањсуб меёфт, мавриди шарњу 

баррасии илмї ќарор дода, андешањои хешро нисбати арзиши илмї ва 

љойгоњи он дар фарњанги асримиёнагии тољику форс баён кардааст.  Тибќи 

назари муњаќќиќон, ин асар аввалин њошия бар китоби мазкур буд, ки 

замимаи шарњи Шамсиддин Миракии Бухорї шуд ва бо њошияи Саид 

Шарифи Љурљонї ба чоп расид.3 Асари мазкур мувофиќ ба равиши андеша 

ва низоми эљодии мутафаккир мебошад. 

4. Асари дигаре, ки ба Ќутбиддин Шерозї дар бахши фалсафа нисбат 

дода шудааст, «Шарњи «Ишорот»-и Ибни Сино» мебошад. Ин асар ба забони 

арабї навишта шудааст ва он ќадар машњур нест, аммо бештари муњаќќиќон 

бар он назаранд, ки Ќутбиддин Шерозї аз овони љавонї ба осори Ибни Сино 

                                                           
1 Рашнавзода Бобак. Сайре дар осори Ќутбиддин Шерозї// Фарњанги кайњонї. Тењрон. Мурдоди 1386. -С.62 
2 Сидиќ Сафизода. Таърихи фалсафаи Эрон. (Аз Зардушт то Мулло Њодии Сабзворї). -Тењрон: Андешаи 
халлоќ, 1385.- С.342. 
3 Муњаммад Машкуњ. Муќаддимаи мусањњењ// Ќутбиддин Шерозї Мањмуд ибни Масъуд.  Дуррат-ут-тољ ли-
ѓуррат-уд-Даббољ. Тењрон: Чопи сеюм: Њикмат, 1349. –С.65. 

таваљљўњ дошт ва шакке нест, ки чунин асаре ба нашр расонида бошад. 

Албатта, имконияти навиштани чунин  асар аз љониби Ќутбиддин Шерозї 

вуљуд дорад, зеро дар осори ў ба рисолаи «Ишорот»-и Ибни Сино ишора 

нашуда бошад њам, мутафаккир бо усули Сино шарњи масоили ирфониро 

додааст. Аз он љињат, ки бештари муњаќќиќон оид ба мансубияти асари 

мазкур ба Ќутбиддин Шерозї шубња доранд, мо низ асари мазкурро аз 

рўйхати осори аслии мутафаккир берун мешуморем.   

5. Рисолаи дигари Ќутбиддин Шерозї, ки ба забони форсї дар пайравии 

«Рисола дар ишќ»-и Ибни Сино навишта шудааст ва он њаљман хурд 

мебошад, «Ишќнома» аст. Ин асар дар мавзуњои ирфонї ва бо фарогирии 

масоили фалсафї иборат аз муќаддима, хотима ва се фасл иншо шудааст.1 

Рисолаи мазкур ба ќатори осори нисбатдодашуда, ки муњаќќиќон бар 

аслияти он шубња доранд, дохил мешавад.  Шубњаи муњаќќиќон ќобили 

ќабул мебошад, зеро масъалаи ишќро мутафаккир, њатто дар осори ирфонии 

худ ба дараљаи зарурї баррасї накардааст. 

6. «Китоб дар ахлоќ» низ рисолаест, ки ба Ќутбиддин Шерозї нисбат 

дода шуда, ќайд мегардад, ки ин асар зоњиран ба номи Ѓазолиддини Тиббї 

шоњи Шероз навишта шудааст, вале нусхаи хатї аз он вуљуд надорад.2 Асари 

мазкур низ, њаљман хурд буда, ба иттифоќи бештари муњаќќиќон, бахши 

ахлоќи «Дуррат-ут-тољ» аст, ки дар алоњидагї чоп шудааст. Дар шумораи 

осори мустаќили мутафаккир овардани ин гуна асарњо њељ зарурат надорад.  

Б. Осори нуљумї, ки шомили панљ рисола њастанд. Аз љумла: 1. «Нињоят-

ул-идрок фи-дироят-ул-афлок», ки бо забони арабї навишта шуда, аз чањор 

башх (маќола) иборат мебошад ва он дар илми њайат (астрология - Ш.А.) 

навишта шудааст. Ин асар таваљљўњи олимони соњаи табиатшиносиро њанўз 

аз асрњои миёна ба худ љалб карда, то замони муосир3 мавриди тањлил ќарор 

дорад. Асари мазкур бори нахуст дар мадрасаи Улуѓбек дар Самарќанд аз 

љониби Шайх Бањоуддини Милтї китобат шудааст. Баъдан, муњаќќиќони 

                                                           
1 Рашнавзода Бобак. Сайре дар осори Ќутбиддин Шерозї// Фарњанги кайњонї. –Тењрон, 1386. -С.62. 
2 Љон Уелбриљ. Ќутбиддин Шерозї ва иллм-ул-анвор дар фалсафаи исломї. Тарљумаи Љавод Ќосимї. -
Машњад, 1375. –С.163. 
3 Fateme Savadi. The Historical and Cosmographical Context of Hayʾat al-arḍ with a Focus on Quṭb al-Dīn 
Shīrāzī’s Nihāyat al-Idrāk. McGill University, Montreal December 2018. 

соњаи астрономия ба ин асар таваљљуњ намуда, онро њамчун сарчашмаи 

боэътимод дар соњаи тањќиќотњои илмї эътироф кардаанд. Нусхаи ќадимаи 

он то њанўз ба хати настаълиќ мављуд буда, тасњењ ва чоп нашудааст. 

Сарчашмањо бар он назар иттифоќ доранд, ки њанўз худи «Ќутбиддин гузида 

аз онро бо номи «Ихтиёроти Музаффарї» навиштааст»1. Тавре ки аз 

сарчашмањо ва муњтавои худи асар бармеояд, он дар бахши риёзиёт ва 

астрономия таълиф шудааст. Асари мазкур, натиљаи фаъолияти чандинсолаи 

мутафаккир дар расадхонаи Мароѓа буда, бо таъсирпазирї аз андешањои 

Насириддини Тўсї рўйи чоп омадааст. Дар нисбати аслияти ин асар ва 

мансубияти он ба Ќутбиддин Шерозї шакку шубња вуљуд надорад. Он 

мувофиќи равиш ва методологияи тањќиќи худи мутафаккир буда, ба рўйхати 

осори аслии ў ворид мебошад. 

2. «Ихтиёроти Музаффарї» асари дигари мутафаккир дар илми њайат 

(астрология) аст, ки ба забони тољикї-форсї навишта шуда, чањор маќоларо 

дарбар мегирад. Ба андешаи муњаќќиќон, асари мазкур мухтасаре аз 

«Нињоят-ул-идрок» аст, ки бори нахуст дар ин илм ба забони тољикї навишта 

шудааст2. Нусхаи хатии «Ихтиёроти Музаффарї» дар Институти 

шарќшиносии шањри Санкт Петербурги Федератсияи Россия, нусхањои 

дигари он дар китобхонаи миллии Мулк ва Маљлиси Љумњурии Исломии 

Эрон нигоњдорї мешаванд.  

Аз унвони асар бармояд, ки Ќутбиддин Шерозї онро ба номи 

Музаффариддин Юлќ Арслон, яке аз фармонравоёни муѓул навиштааст. 

Муаллиф дар муќаддимаи он менависад: «Ба њукми он, ки шарифтарин навъе 

аз анвои илм риёзист, ки љузъест аз аљзои њикмати назарї ва илмест, ки нафси 

инсонро аз иќтинои он шарафи иттилоъ ба њайоти осмон ва замин ва адади 

афлок ва маќодири њаракот ва камиёти абъот ва аљрому кайфияти авзоъ ба 

саёбити аљсом, ки аљзои ин оламанд, алалитлоќ њосил шавад. Тарафе солењ аз 

умр дар гуфтугў ва љустуљўи он сарф карда шуд ва чун он илм бар ваљње, ки 

                                                           
1 Ниг.: Њалабї Алиасѓар. Таърихи фалсафаи эронї аз оѓоз то имрўз. Тењрон, 1381. –С. 578-579. 
2 Рашнавзода Бобак. «Ихтиёроти Музаффарї». Донишномаи арабї-форсї. Љ.4. Тењрон, 1383. –С. 61. 

асноди саноат соњиби муљассате таќрир кардааст аз ишколоти азим холї 

набвад»1. 

3. «Туњфат-уш-шоњия фил њайат» низ рисолаи ба илми астрология 

бахшидашудаи Ќутбиддин Шерозї аст, ки дар чањор боб - боби аввал, дар 

муќадамот ва он чи пеш аз шурўъ лозим аст, боби дуввум, дар њайати аљроми 

басила, боби саввум, дар њайати замин, боби чањорум дар маќодири абъот ва 

аљром (љирмњо) аст, ки ба забони арабї навишта шудааст. Тибќи ахбори 

сарчашмањо, мутафаккир ин асарро дар соли 684 њ., баробар бо соли   1306 

мелодї такмил кард, яъне «ваќте, ки дар Сивос ва Малотия мансаби 

ќозиулќузотиро ба ўњда дошт, онро ба вазир Амиршоњ Муњаммад ибни 

Тољиддин Муътаз бини Тоњир шоњзодаи Салљуќї таќдим кард»2. Асари 

мазкурро муњаќќиќон хулосае аз осори нуљумии мутафаккир мешуморанд, ки 

тарљумаи айнї набуда, балки хулосањои илмии ў дар шакли мухтасар 

мебошад. Муњтавои ин рисола бо мавзуи осори мутафаккир комилан 

мувофиќ мебошад. 

4. Асари дигаре, ки доир ба илми астрология (њайат) ба Ќутбиддин 

Шерозї нисбат дода шудааст, китоби «Фаъалту фалоталам» (Ман кардам 

маломатам макун) мебошад, ки ба забони арабї навишта шудааст. Ин китоб 

шарњест бар тазкираи «Насирия»-и Насириддини Тўсї ва ба фарзанди ў 

Асиллудин таќдим шудааст. Маќсад аз навиштани асари зикршуда, тибќи 

андешаи муњаќќиќон, «радди иштибоњоте буд, ки ба ў нисбат дода буданд»3. 

Асари мазкурро дар рўйхати осори Ќутбиддин Шерозї, ѓайр аз Љон Уелбриљ 

ва Аббос Сарафрозї дигар муњаќќиќон номбар накардаанд. Маълум 

мегардад, ки мутафаккир рисолае бо чунин унвон ва њатто бо чунин мазмун 

нанавиштааст.  

5. «Танќењ-уз-зайљ-ал-љадид-ур-ризвонї»-ро низ ба Ќутбиддин Шерозї 

нисбат медињанд. Ин асар, ба шарњу баррасии илми астрология (њайат) 

бахшида шуда, ба забони арабї навишта шудааст. Ба андешаи аксари 

                                                           
1 Амин Раёњї Муњаммад. Забон ва адаби форсї дар ќаламрави Усмонї. -Тењрон, 1369. – С.121. 
2 Хоља Халифа. Кашф-уз-зунун ан асали ул-кутуб вал фунун. -Туркия, 1310., Љ.1. – С. 262; Пизишк Ањмад. 
Хулосаи зиндагиномаи илмии донишмандони риёзидон. -Тењрон, 1374. - С. 121. 
3 Љон Уелбриљ. Ќутбиддин Шерозї ва илм-ул-анвор дар фалсафаи исломї. Тарљумаи Љавод Ќосимї. -
Машњад, 1375. –С.165-166. 

муњаќќиќон, асари мазкур мухтасаре аз «Нињоят-ул-идрок» мебошад, ки бо 

чунин ном пешнињод гардидааст. 

В. Осори риёзї: 1. «Тањрири усули Уќлидус», бо забони тољикї-форсї 

навишта шуда, мувофиќ ба сабк ва равиши андешаи Ќутбиддин Шерозї 

мебошад. Вале, аксари муњаќќиќон асари  мазкурро тарљумаи 15 љузъ аз 

«Тањрири усули Уќлидус»-и Насириддини Тўсї ва бо тафовути на он ќадар 

зиёд бо он1 муаррифї кардаанд. Ба њар сурат, асари зикршуда бо забони 

фањмои тољикї-форсї навишта шуда, бо равиши андешањои мутафаккир 

мувофиќ мебошад.  

2. «Рисола дар тавзењи ќазоёи Уќлидус» низ ба Ќутбиддин Шерозї 

нисбат дода шудааст, вале дар бораи муњтаво ва мавзуоти он маълумоти 

мушаххас дастрас нест. Танњо ќисме аз муњаќќиќон ба мављудияти чунин 

асари алоњида итминон дошта, аксарият онро идома ва ё љузъе аз «Тањрири 

Уќлидус» донистаанд, ки назари онњо ба воќеият мувофиќтар мебошад.  

3. «Тањрири уќлидї», ки Гулшанї ва Сарафрозї ба Ќутбиддин Шерозї 

нисбат дода, онро рисолаи мустаъќил дар илми риёзиёт донистаанд ва ба 

забони арабї навишта шудааст, аксари муњаќќиќон доир ба он маълумот 

надодаанд. Вале, аз он љињат, ки ба усули тањќиќи мутафаккир мувофиќ аст, 

шояд хулоса ва бардоштњои Ќутбиддин Шерозї аз рисолаи Насириддини 

Тўсї бошад, ки дар шакли таќриз навишта шудааст. Бо назардошти 

андешањои баёншуда, ба рўйхати осори мустаќили мутафаккир ворид 

кардани рисолаи зикршуда мувофиќ ба меъёрњои илмї нест. 

4. Асари дигари Ќутбиддин Шерозї, доир ба илми риёзиёт «Фи-

њаракат-уд-дањр» мебошад, ки ба забони арабӣ навишта шудааст. Тибќи 

назари муњаќќиќон, «Шарњ ба рисолаи маљњул, ки мутафаккир ба баррасии 

ин пардохта, ки оё хатте мустаъќим дар воќеъ кўтоњтар аз хатти мунањњанї 

аст?»2, мебошад. Асари мазкур, дар тањќиќотњои асосї, ки ба шинохти 

рўзгору осори мутафаккир бахшида шудаанд, оварда нашудааст. Шояд, ин 

рисола мазмунан ба осори мутафаккир наздиктар тањия шуда бошад, ки Љон 

                                                           
1 Пизишк Ањмад. Хулосаи зиндагиномаи илмии донишманддони риёзидон. -Тењрон, 1374. - С. 123. 
2 Њамон љо: - С. 124. 

Уелбриљ онро ба Ќутбиддин Шерозї нисбат додааст. Аммо, ба андешаи 

муњаќќиќи мазкур розї шудан аз имкон берун мебошад. 

Г. Осори тиббї: 1. «Туњфат-ус-Саъдия фи-т-тиб», асари гаронарзиши 

Ќутбиддин Шерозї мебошад, ки дар шарњи «Ќонуни тиб»-и Ибни Сино ба 

забони арабї навишта шудааст. Ин асар аз 151 њазор байт иборат буда, 

муаллиф онро ба Саъдудин Совиљї вазири Ѓозонхон таќдим кардааст. Тибќи 

маълумоти сарчашмањо, мутафаккир «дар тамоми  умри худ даѓдаѓаи ин 

шарњро дошта ва охирин чопи он ду-се сол пеш аз вафоташ будааст»1. 

Мутафаккир дар муќаддимаи ин асар ба шарњи зиндагии худ то 47-солагї 

пардохтааст, ки муњимтарин манбаъ дар мавриди њаёти ў мањсуб меёбад. 

Доир ба муќаддимаи зикршуда, Саид Муњаммад Машкуњ дар муќаддимаи 

«Дуррат-ут-тољ» маълумоти муфассал дода, ќисмате аз онро айнан 

овардааст2.  Тибќи маълумоти сарчашмањо, нусхаи хаттии асари мазкур дар 

китобхонаи мадрасаи Сипањсолори Љумњурии Исломии Эрон зери шумораи 

845 нигоњдорї мешавад.  

2. «Рисола фи баён-ул-њољат ила-т-тиб» (Муњтољї ба илми тиб, ахлоќи 

табибон ва пешнињодњои эшон) асари дигари тиббии Ќутбиддин Шерозї 

мебошад, ки ба забони арабї навишта шудааст. Дар аслияти асар ва мансуб 

будани он ба мутафаккир далелњои муътамад вуљуд дорад. Аз љумла, ќисмати 

зиёди тазкиранависону тањќиќгарон, ки ба тањлили осору афкори Ќутбиддин 

Шерозї таваљљуњ намудаанд, рисолаи зикршударо дар шумораи осори 

мутафаккир ворид намудаанд, ки бо онњо мувофиќ будан имконият дорад.  

Ѓ. Осори динї ва улуми арабї: 1. «Фатњ-ул-маннон фи тафсир-ул-

Ќуръон», яке аз асарњои калонтарини динии Ќутбиддин Шерозї мебошад, ки 

дар 40 љилд тањия ва ба забони арабї навишта шудааст. Тибќи андешаи 

муњаќќиќон, дар он «тафсири калом то ояи 119-и сураи Баќара»3  анљом дода 

шудааст. Асари зикршуда, дар баъзе сарчашмањо бо «Тафсири Эъломї» низ 

                                                           
1 Њалабї Алиасѓар. Таърихи фалсафаи эронї аз оѓоз то имрўз. -Тењрон, 1381. – С. 587. 
2 Муњаммад Машкуњ. Муќаддимаи мусањњењ// Ќутбиддин Шерозї.  Дуррат-ут-тољ ли-ѓуррат-уд-Даббољ. -
Тењрон: Чопи сеюм: Њикмат, 1349. –С.14. 
3 Ниг: Шерозї Ќутбиддин.  Дуррат-ут-тољ ли-ѓуррат-уд-Даббољ. Бо кўшиш ва тасњењи Муњаммад Машкуњ. -
Тењрон: Чопи сеюм: Њикмат, 1349. –С. 65; Њалабї Алиасѓар. Таърихи фалсафаи эронї аз оѓоз то имрўз. -
Тењрон, 1381. –С. 579. 

маъруф аст ва дар китобхонаи Фадивияи Миср нусхаи ноќиси он вуљуд 

дорад. 

2. «Шарњи Кашшоф» асари дигари Ќутбиддин Шерозї аст, ки ба 

забони арабї навишта шудааст. Мувофиќи андешаи муњаќќиќон, асари 

мазкур «њошияе аз «Тафсири Ќуръон»-и Замахшарї аст, ки дар соли 701 

(1323м.) таълиф шудааст ва ба унвони «Ал-интисоф фи шарњ-ул-кашшоф» низ 

омадааст»1.  

3. «Шарњи мухтасари «ал-Усул»-и Ибни Њољиб» низ, ба Ќутбиддин 

Шерозї мансуб аст, ки дар миёни осори мутафаккир мавќеи намоёнро ишѓол 

менамояд. Ин рисола таваљљуњи муњаќќиќонро ба худ љалб намуда, ба он 

шарњњои зиёд навишта шудааст. Аз љумла, Муњаммад ибни Њасан ал-Моликї 

(ваф. 1373 м.) асарро тањлил намуда, мансубияти онро ба Ќутбиддин Шерозї 

исбот ва њамчун манбаи муњим дар тањќиќоти худ истифода менамояд. Ба 

андешаи тањќиќгарон, муаллиф дар «Туњфаи Саъдия» ва «Мифтоњ-ул-

мифтоњ»-и худ аз он ном бурдааст.2  

 4. «Шарњи «Мифтоњ-ул-улум»» асарест, ки ба Ќутбиддин Шерозї 

нисбат дода мешавад. «Мифтоњ-ул-улум», ки ба он Ќутбиддин Шерозї шарњ 

навиштааст, таълифи Сирољиддин Абияъќуб Юсуф ибн Аби Муњаммад ибн 

Алї ал-Саккокї (с.в. 626 њ.ќ., мутобиќ ба 1228 мелодї) мебошад. Њољї 

Халифа дар «Кашф-уз-зунун»-и хеш аз шорењони зиёди рисола ном бурда, 

таъкид кардааст, ки «тамоми онњо ба шарњи китоби мазкур баъд аз таълифи 

Ќутбиддин Шерозї даст задаанд. Бо ибораи дигар, Ќутбиддин Шерозї яке аз 

аввалин шорењони «Мифтоњ-ул-улум» ба њисоб меравад, ки моњияти аслии 

онро ошкор намудааст ва барои шорењони дигар њамчун сарчашма хизмат 

кардааст. Давлатшоњи Самарќандї дар «Тазкират-уш-шуаро» зикр кардааст, 

ки Ќутбиддин Шерозї ин китобро бо хоњиши Хоља Њумомуддин ибн ал-

Њумомии Табрезї (с.в.713 њ.ќ. мутобиќ ба 1323 мелодї)  навишта аст.3 Дар ин 

бора худи Ќутбиддин Шерозї низ дар «Муќаддима»-и «Дуррату-т-тољ» 

                                                           
1 Њалабї Алиасѓар. Таърихи фалсафаи эронї аз оѓоз то имрўз. -Тењрон, 1381. – С. 589. 
2 Рашнавзода Бобак. Сайре дар осори Ќутбиддин Шерозї// Фарњанги кайњонї. -Тењрон. Мурдоди 1386. -
С.63. 
3 Самарќандї Давлатшоњ. Тазкират-уш-шуаро. -Лидан, 1317 њ.ќ.-С.218-219. 

маълумот медињад. «Мифтоњ-ул-мифтоњ» ба забони арабӣ навишта шуда, 

фарогири 32 њазор байт мебошад.  

Илова ба осори зикргардида аз Ќутбиддин Шерозї рисола, ашъор ва 

иљозатномањое боќї мондааст, ки аксари сарчашмањо ва осори тањќиќотї 

онњоро эътироф кардаанд, вале ба таври зурурї мавриди тањќиќ ќарор 

надодаанд. Асарњои зикршуда чунинанд: 1) «Исботи Љавњар-ул-мафориќ»; 2) 

«Интихоби Сулаймонї», ки ба забони тољикї-форсї навишта шудааст. Бархе 

аз муњаќќиќон бар он назаранд, ки «Ќутбиддин аз «Эњё ул-улум-ад-дин»-и 

Муњаммад Ѓаззолї барои Мањмудбек писари Музафаруддин Юлќ Арслон 

њокими Ќусдмонї интихобе сохт ва онро «Интихоби Сулаймонї» номид»1; 3) 

«Гуфторе дар боби рафтор бо битъатгузорон ва кофирон», ки дар соли 685 

(1286 мелодї) дар Ќуния таълиф шудааст; 4. «Рисола фи тањиќ-ил-љабр»; 5. Ду 

рисола дар масоили мухталиф; 6. Посух ба Имомиддин Кошї; 7. Ду наќд аз 

осори Рашидуддин Фазлуллоњ; 8. Матни мунозираи байни Ќутбиддин ва 

Рашидуддин Фазлуллоњ; 9. Иљозае ба Наљмуддин Мирсалї бо хатти 

Ќутбиддин дар соли 708 (1308 мелодї), ки дар Табрез навишта шуда, тибќи 

он Наљмиддин њаќ дорад њамаи осори Ќутбиддинро тадрис кунад; 10. Иљозае 

ба Абубакр Табрезї2.  

Њамин тариќ, тањлили сарчашмањо нишон медињад, ки аз 21 рисолањои 

гуногунњаљм, ки мавриди тањлил ќарор гирифтанд, 14 асар бевосита ба 

Ќутбиддин Шерозї тааллуќ доранд, ки аз ин миён як асар њам ба забони 

тољикї ва њам ба забони арабї – «Тањрири усули Уќлидус» аз љониби худи 

мутафаккир тањия шудааст. Мансубияти осори зикргардида, њам аз лињози 

равиши андеша ва њам аз назари аксари муњаќќиќон ба Ќутбиддин Шерозї 

мутааллиќанд, ки мо низ ба онњо мувофиќ њастем. Њамзамон, бояд зикр 

намуд, ки 7 рисола аз рўйхати пешнињодгардида ва њудуди 11 рисолаи дигар 

низ аз љониби муњаќќиќони мухталиф ба мутафаккир нисбат дода шудаанд, 

вале дар аслияти онњо шубња вуљуд дорад. Чунин ба назар мерасад, ки ќисме 

аз онњо бо номњои дигар ва ё љузъе аз рисолањои ёдшуда њастанд. Њатто, 

                                                           
1 Пизишк Ањмад. Хулосаи зиндагиномаи илмии донишмандони риёзидон. -Тењрон, 1374. -С. 127. 
2 Ниг.: Љон Уелбриљ. Ќутбиддин Шерозї ва илм-ул-анвор дар фалсафаи исломї. Тарљумаи Љавод Ќосимї. -
Машњад, 1375. –С.159-169. 

якчанд рисола аз мутафаккирони дигар мебошанд, ки ба номи Ќутбиддин 

Шерозї сабт гардидаанд. Њамзамон, бархе бо ду ном навишта шудаанд, ки 

муњаќќиќон онњоро ду асар гуфтаанд. Масалан, «Тањорат-ул-илоњї», ки дар 

илми астрология (њайат) бахшида шудааст, бо забони арабї таълиф ёфта ва 

худи муаллиф аз ин асар  бо номи «ат-Туњфат-уш-шоњия» ном бурдааст. 

Муаллифи муќаддима ва мусањњењи «Дуррат-ут-тољ»-и Ќутбиддин Шерозї - 

Муњаммад Машкуњ1 онро њамчун асари алоњида зикр менамояд. «Ан-музаљ-

ул-улум» - шакли мухтасари «Дуррат-ут-тољ ли-ѓуррат-уд-Дабољ» буда, дар 

байни мардум бо номњои «Анбони Мулло Ќутб» ва «Њамёни Мулло Ќутб» 

низ маъруф мебошад. Рисолањои дигари мансуб ба мутафаккир «Тољу-л-

улум»,«Рисола фи-л-барас», «Ат-Тазкират-ул-Насирия-фи-иллоњия» ва «Ат-

Табсира» мебошанд, ки ѓайр аз Хайриддин Заркалї2 дигар муњаќќиќон ба он 

розї нестанд. «Љањони дониш» низ иштибоњан ба Ќутбиддин Шерозї нисбат 

дода шудааст, вале, ба ќавли тањќиќгари эронї Муњаммад Машкӯњ, он 

ќисмате аз «Дуррат-ут-тољ»-и мутафаккир мебошад. «Рисола фи тасаввур ва-

л-тасдиќ», «Сазовори ифтихор» ва «Зийљи Султонї» низ бо њамин тартиб 

зери номи Ќутбиддин Шерозї сабт шудаанд. Аз љумла, Саид Муњаммад 

Боќир Мусавї Хонсории Исфањонї дар «Равзат-ул-љаннот фи ањвол-ал-

уламо ва-с-содот» њамин андешаро собит намудааст3. Бояд ёдрас шуд, ки 

«Зийљи Султонї» асари хеле бузурге, ки ба илми ситорашиносї бахшида 

шудааст, дар сањифаи 101 фењрести Китобхонаи Маљлиси Эрон ба Ќутбиддин 

Шерозї мутааллиќ дониста мешавад. Лекин, дар як силсила тањќиќотњои 

охирин исбот шудааст, ки  таълифи ин асар аз љониби њамасри Ќутбиддин 

Шерозї, олими бузурги ситорашинос аз дењаи Бобакнаи шањри Бухоро 

Шамсиддин Бобакнавї4 сурат гирифтааст. Рисолае, ки дар бештари 

сарчашмањову маъхазњои таърихї бо номи «Шарњи «куллиёт»-и Ибн Сино» 

ба Ќутбиддин Шерозї нисбат дода шудааст, дар бархе аз сарчашмањо бо 

                                                           
1 Муњаммад Машкуњ. Ќутбиддин Шерозї Мањмуд ибни Масъуд.  Дуррат-ут-тољ ли-ѓуррат-уд-Даббољ. -
Тењрон: Чопи сеюм: Њикмат, 1349. –С.27. 
2 Хайриддин Зиркалӣ. Эъломи Зиркалӣ. Миср, 1980. -С.188. 
3 Ниг.: Саид Муњаммад Боќир Мусавї Хонсории Исфањонї. Равзат-ул-љаннот фи ањвол-ал-уламо ва-л-содот. 
Љ.3. – С.184. (Чопи сангї). Китобхонаи Донишгоњи Тењрон. 1390 њ.ќ. 
4 Муњаммад Машкуњ. Ќутбиддин Шерозї Мањмуд ибни Масъуд.  Дуррат-ут-тољ ли-ѓуррат-уд-Даббољ. -
Тењрон: Чопи сеюм: Њикмат, 1349. –С.34. 



80 
 

номњои «Туњфат-ус-Саъдия» ва «Шарњи «ал-Ќонун фит-тибб»-и Ибн Сино» 

низ зикр мешавад.   

Хулоса, аз тањлили зиндагинома ва фаъолияти эљодии Ќутбиддин 

Шерозї бармеояд, ки новобаста ба рўзгори сангини даврони наврасиву 

љавонї ў тавонистааст роњи камолоти маънавиро тай намуда, њам шахсияти 

худ ва њам хазинаи маънавии инсониятро ѓанитар гардонад.  Гарчанде, 

мутафаккир дар нахуст таълими динї ва тасаввуфї гирифта бошад њам, вале 

фаъолияти аввалини илмї ва эљодии ў ба самти донишњои аќлї ва илмњои 

табиатшиносиву даќиќ ва тиббї равона шуда буд. Исботи андешаи фавќ 

китоби «Дуррат-ут-тољ» аст, ки аз «муќаддима» ва «хотима» иборат буда, 

ќисмати муќаддима дар панљ љилд бо фарогирии «Дар тавсифи илм», 

«Мантиќ», «Табииёт», «Риёзиёт» ва «Илоњиёт» (Фалсафаи уло) ва «Хотима» 

бо фарогирии чор «Ќутб» - «Усули дин», «Фуруи дин», «Њикмати амалї» ва 

«Сайру сулук» тањия гардидааст. Осори динї ва ирфонии мутафаккир низ бо 

далелњои аќлї ва њамоњангї бо њикмати ишроќї навишта шудаанд, ки на 

фардгароии тасаввуфї, балки «бо халќ ва бо Њаќ будан»-ро талќин 

менамоянд. Вай, пайваста дар миёни мардум буданро меписандид. Сарфи 

назар аз он, ки «дар дастгоњи шоњон иззату обру дошт, аммо њамеша бо 

мардум буд ва бештар ваќти худро дар миёни оммаи мардум мегузаронд ва 

бо мардум бо хушї ва гармї рафтор мекард».1  

Осори Ќутбиддин Шерозї ба омўзишу тањќиќи илмњои даќќиќ, мантиќу 

фалсафа, тибу нуљумшиносї ва њикмати амаливу ирфонї бахшида шудаанд, 

ки дар онњо масоили умдатарини илмњои зикргардида шарњу баррасї 

шудаанд. Мероси илмие, ки аз мутафаккир боќї мондааст, барои рушди 

афкори табиатшиносї, мантиќу фалсафа ва њикмати амалї хизмати шоён 

намуда, барои муњаќќиќони соњањои зикргардида њамчун манбаи бузурги 

илмї ба њисоб мераванд. 

Тавре ки мушоњида мешавад, дар замони муосир тамоюли ба њам 

овардани илмњои даќќиќ, табиатшиносї ва гуманитарї зиёд гардида, 

                                                           
1 Њалабї Алиасѓар. Таърихи фалсафаи эронї аз оѓоз то имрўз. Тењрон, 1381.- С.341. 

донишмандон кўшиш доранд онњоро дар доираи фалсафаи илм барррасї 

намуда, њамгиро созанд. Њамин хусусият дар осори Ќутбиддин Шерозї њанўз 

дар асрњои XIII-XIV эњсос мешавад. Тањлили осори мутафаккир бо сароњат 

нишон медињад, ки ў омӯзиши масъалањои асосии њастишиносиро аз илмњои 

табиатшиносиву риёзї шуруъ карда, зина ба зина ба тањќиќи масоили 

мантиќиву фалсафї ва метафизикаву ирфон мегузарад. Мутафаккир њамин 

тарзи тањќиќро дар мавриди маърифати сањењи оламу одам аз њама 

мувофиќтар мешуморад, ки аз нигоњи илми муосир њам метавон бо он 

њамфикр буд.  

1.3. Асосњои таърихии фалсафаи амалии Ќутбиддин Шерозї 

Ќутбиддин Шерозї љањонбинии худро дар асоси тањќиќ ва тањлили 

афкори арзишманди гузаштагон ва њамасрони худ тавсеа бахшида, бо 

таъсирпазирї аз онњо таълимоташро ба низом даровардааст. Ба муњити 

фарњангї ва таъсири љањонбинии динии замон, сарбастагї ва канораљўйї, 

суннатгароии консервативї,  кўњнапарастї, берабтї ва дурї аз олами воќеї, 

ки хоси замони ў буд, нигоњ накарда, мутафаккир арзишњои олитарини 

фарњанги умумибашариро эътироф ва онњоро мавриди баррасї ќарор дода, 

дар рушди афкори ратсионалї, илмњои табиатшиносиву риёзї ва тиббї 

сањми назаррас гузоштааст.   

Мусаллам аст, ки мањз файласуфони аќлгаро, ки дар самти ташаккули 

илмњои дунявї ва аќлонии инсоният таъсири мусбат расонидаанд, 

тавонистаанд, тамаддуни асримиёнагии мардумони Шарќи Наздик ва 

Миёнаро аз интишори сартосарии хурофот ва таассубгароии динї эмин 

нигоњ дошта, рушди донишњои илмиро таъмин намоянд. Дар ин раванд, 

намояндагони фалсафаи «Асњоби њаюло», «Машшоия»1 ва дигар мактабу 

љараёнњои фалсафї наќши назаррас доранд. Ба шарофати равияњои 

зикршуда ва дигар мактабу љараёнњои рўњияи аќлгароидошта дар ин 

сарзаминњо тасаввуротњои даќиќу бунёдї доир ба олам ба вуљуд омада, дар 

шаклњои ба худ хос инкишоф меёбанд. Онњо, зоњиран ба ратсионализми  

арастуї ва гностисизм таѓйиротњо ворид намуда,  бо ин амали хеш  саъю 

кўшиш мекарданд, то пањлўњои асосии фалсафаи кайњонмењварии даврони 

атиќаро инкишоф дињанд ва як асосу заминае барои созиши љањонбинии 

фалсафии ѓарбиву шарќї ва равнаќи илми хусусияти умумибашаридошта 

таъмин кунанд. 

Назариёти фалсафиву љањоншиносї, ки дар Шарќ шакл гирифта, ба 

Юнон ва Рим интиќол ёфтаанд, пасон боз ба Шарќ, бахусус ба фарњанги 

асримиёнагии тољику форс дар ќолаби нав ворид гардиданд. Яъне, тафаккури 

инсоният дар асоси таъсири мутаќобила ва муносибатњои њаќиќатљўёнаи 

                                                           
1 Ниг: История таджикской философии (с древнейших времен до XV в.) Т.2. Под общей редакции 
А.А. Шамолова. -Душанбе: «Дониш», 2011. 

насли башарї такомул ёфтааст, ки ин раванд имрўз њам идома дорад. Ба ин 

маънї, метавон гуфт, ки фалсафа ва тафаккури фалсафї набояд ба ѓарбиву 

шарќї ва ќавмиву нажодї таќсим шавад, зеро ин тарзи муносибат барои 

рушди муназзами тафаккури инсонї монеа эљод менамояд.  

Дар иртибот ба андешањои зикршуда, зарур аст, ки алоќамандии 

андешањои фалсафї дар шакли таъсирпазириашон ба якдигар мавриди 

омўзиш ќарор гиранд, алоќамандї, умумият ва тафовут, инчунин 

хусусиятњои арзишманд ва сањми онњо дар ташаккули љањонбинї ва фарњанги 

тафаккури љомеа ошкор карда шавад. Мањз чунин муносибат, метавонад 

тањќиќи асосњои таърихї, заминањо ва сарчашмањои назариявии таълимот ва 

љањонбинии намояндагони мактабу љараёнњои фалсафиро самаранок 

гардонида, хусусияти илмї ва ањамиятнокии онњоро ошкор созад. Бо њамин 

дидгоњ, мо низ кўшиш намудем, ки сарчашмањои назариявии фалсафаи 

амалии Ќутбиддин Шерозї  ва таъсирпазирии ўро аз мутафаккирони пешин 

ва њамасронаш муайян намоем. 

Сарчашмањои назариявии афкори фалсафии Ќутбиддин Шерозиро мо, 

шартан ба ду даста – ѓайрибумї (хориљї), аллохтонї ва бумї (худї), 

автохтонї таќсим намудем. Ба сарчашмањои ѓайрибумї фалсафаи Юнони 

ќадим ва ба сарчашмањои бумї фалсафаи пешазисломии ориёї, фарњанги 

исломї, таълимоти мутафаккирони пешгузашта, инчунин њамасрони худи 

мутафаккир дохил мешаванд.  

Ќутбиддин Шерозї, њамчун пайрави мактаби фалсафии машшоияи 

шарќї, аз таълимоти мутафаккирони Юнони бостон ба таври васеъ истифода 

кардааст. Мутафаккир, бо эњтироми хосса ба фалсафаи Юнон нигариста, 

иброз менамояд, ки «....валекин чун ин љо ишорате муъљаз бар њикмати хулќї 

бар шеваи њукамои пешин карда шуд, муносиб чунон намуд, ки њам ин љо 

ишорате муъљаз низ ба он ду ќисми дигар, аънии манзилї ва маданї њам бар 

шеваи уламо карда шавад, то њар се ќисмати њикмати амалї: хулќї, манзилї 

ва маданї бар шеваи њукамо муталосиќ (часпанда) бошад»1. Инљо манзури 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. -Тењрон, Чопи дувум. 1386. – С.96. 

мутафаккир, аз «њукамои пешин» файласуфони юнонї мебошад, зеро онњо 

аввалин шуда ба таснифоти илмњо даст зада, фалсафаи амалї ва ќисматњои 

онро мушаххас намуда буданд.  

Муњаќќиќи эронї Ѓуломризо Рањмонї дар ин мавзуъ менависад: «Арасту 

фалсафаро ба се ќисм: фалсафаи назарї (theoretical), амалї (practical) ва 

тавлидї (productive) (шеърї ё њунарї) таќсим мекунад. Дар фалсафаи назарї 

илму маърифат аз он љињат, ки маърифат аст ѓоят мавриди назари файласуф 

аст, аммо дар фалсафаи амалї илму маърифат сирфан аз он љињат, ки ѓоят 

амале бар он мутараттиб мегардад, мавриди назари файласуф мебошад. Ба 

иборати дигар,  дар фалсафаи амалї маърифат аз сифати аѓрози амалии он 

талаб мешавад на аз он љињат, ки сирфан илму маърифат аст»1. Муаллифони 

муќаддимаи китоби «Хитобаи Арасту» бошанд, ќайд намудаанд, ки 

«Фалсафаи атиќа аз Афлотун ва Арасту сар карда, ба гурўњбандии донишњо 

таваљљуњи хоса дода, онњоро аз рўйи фан, характери баён ва далеловарии 

масъала ба гурўњњо људо намудааст. Њамаи донишњо ба назариявї ва амалї 

таќсим карда мешаванд. Ба донишњои назариявї илмњои дедуктивї - риёзиёт, 

метафизика ва мантиќ, ки хулосањои онњо ба дурустї тасдиќ шудаанд, 

тааллуќ дорад....... Ба донишњои амалї бошад, этика ва сиёсат, ки хулосаи 

онњо характери эњтимолї доранд, дохил мегарданд»2.  

Ќутбиддин Шерозї дар пайравї аз пешгузаштагони худ, бахусус 

файласуфони юнонї ба таснифи илмњо таваљљуњ намуда, зикр менамояд, ки 

«Чун илми њикмат донистани њама чизњост чунончи њаст, пас бо эътибори 

инќисоми мављудот мунќасим шавад њасби он инќисом ва мављудот ду 

ќисманд: яке ончи вуљуди он мавќуф бар њаракоти иродии ашхоси башарї 

набошад; дуввум, ончи вуљуди он  мунавват ба тасарруф ва тадбири ин 

љамоат бувад.  Пас, илм ба мављудот низ ду ќисм бувад: яке илм ба ќисми 

аввал ва онро њикмати назарї хонанд ва њикмати назарї мунќасим шавад ба 

                                                           
1 Рањмонї, Ѓ. Омўзиши фалсафаи машшої ва ишроќї. Бўстони китоби Ќум. 1390. – С. 33. 
2 Муњаммад, А., Хољазода, А. Пешгуфтор// Арасту. Хитоба. -Душанбе, 2017. –С.4-5. 

ду ќисм... Ва ин шеваи њукамои салаф аст, ки дар садри он Аристотолис 

бошад»1.  

Аз ин маълум мегардад, ки Ќутбиддин Шерозї таќсимбандии Арастуро 

доир ба илми фалсафа, на танњо пайравї, балки бо эњтиром пазируфтааст. 

Гарчанде, дар таснифоти Ќутбиддин Шерозї илмњои эљодї оварда 

нашудаанд, вале мутафаккир пеш аз он, ки фалсафаро ба ду ќисмат таќсим 

намояд, доир ба дониш ва доираи васеи он андешаронї намуда, донишњоро 

ба фалсафї ва ѓайрифалсафї људо мекунад, ки ин шакли тасниф дар 

таълимоти Арасту ва мутафаккирони дигари юнонї дида намешавад. 

Мутафаккир дар ќисми аввали «Дуррат-ут-тољ» менависад: «Асли дуввум аз 

фасли саввум дар таќсими илм ба маънии саноат ба улуми њикамї ва 

ѓайрињикамї ва таќсими ѓайрињикамї ба улуми динї ва ѓайридинї»2.  

Бо вуљуди дар муњити фарњангии динмењварї фаъолияти эљодї намудан, 

Ќутбиддин Шерозї илмњои диниро аз донишњои фалсафї људо намуда, 

афзалияти фалсафаро дар он медонад, ки барои њама насли башар арзиши 

ягона дорад ва донишњои динї хоси гурўњ, ќавм, миллат ва ё замони 

мушаххас њастанд ва метавонанд бо таѓйири вазъ арзиши худро коста 

намоянд. Дар ин самт ў ќайд намудааст: «Ва яке он аст, ки ў бо љамеи азмина 

ва љумлаи умам як нисбат набошад, чун илми фиќњ шариате аз шароеъ, ки 

замоне мањфуз монад ба нисбат бо ашхосе ва он гоњ мутабаддил шавад»3. 

Яъне, њар арзише, ки хусусияти комилан таѓйирпазирї ва беќимматшавиро 

дошта бошад, он ба илм дохил намегардад. 

Тањлили осори Ќутбиддини Шерозї нишон медињад, ки ў аз фалсафаи 

юнонї, шуруъ аз табиатшиносони нахустин (мактаби Милет) то таълимоти 

навафлотуния таъсир пазируфтааст. Барои мутафаккир фалсафаи юнонї, на 

танњо аз он хотир ањамияти зиёд дошт, ки идеяњо ва назарияњои онњо дорои 

хусусияти илмї буданд, балки боз ба он хотир буд, ки ин фалсафа дар 

ташаккули фарњанг, илм ва љомеаи асримиёнагии тољик нуфузи зиёд дошт. 

Бо таъсирпазирї аз ин фалсафа, мутафаккирони варзида, ба мисли Закариёи 
                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. – С.154. 
2 Њамон љо: -С. 151. 
3 Њамон љо: –С.152. 

Розї, Абўнасри Форобї, Ибни Сино ва чандин нобиѓагони илму адаб роњи 

тањќиќ пайдо намудаву фарњанги миллати тољикро шуњрати љањонї 

бахшиданд. Ќутбиддини Шерозї, њам ба хотири арљгузорї ба нерўи 

аќлониву фикрии инсоният ва њам бо маќсади таќвияти донишу маърифати 

худ, мероси фалсафии мутафаккирони юнониро мавриди тањлилу омўзиш 

ќарор дода, љанбањои арзишманди онро эътироф ва пањлўњои номувофиќу 

кўњнашудаашро танќид менамояд. Аз љумла, назари Афлотун ва Арастуро 

дар мавриди ѓуломон (бардагон) ў зери танќиди шадид гирифтааст.  

Дар мавриди пайравї кардан аз њакимони юнонї бошад, нуфузи 

андешањои Арасту, инчунин ёдоварї аз ў дар масъалањои илмї (аз ќабили 

мантиќ, ахлоќ, табииёт, метафизика) зиёдтар ба назар мерасад. Аммо, 

кўшиши созиш додани таълимоти Афлотун ва Арасту аз љониби Ќутбиддин 

Шерозї, ба мисли Форобї он ќадар равшан нест. Агар, ал-Киндї назарияи 

арастуии азалияти оламро ќабул накарда бошад ва бештар љонибдорї аз 

Арасту намояд, Форобї дар баъзе аз таснифоти худ ба созиш додани 

фалсафаи Афлотун ва Арасту майл карда, ба тањќиќи масъалањои фалсафаи 

иљтимої бештар машѓул гардидааст. Ибни Сино бошад, аз љонибдорони 

назарияи арастуии азалият ва абадияти олам буд. Ин мутафаккир «Назарияи 

нузул (фурўд омадан, поён рафтан) ва тазаккур (баёдоварї)-и Афлотунро 

инкор мекард ва ба созгор додани фалсафаи Афлотун ва Арасту эътимод 

надошт»1. Дар ин раванд, Ќутбиддин Шерозї дар масоили фалсафаи назарї 

ба Ибни Сино, вале дар масоили њикмати амалї пайравї аз Форобї мекунад, 

зеро масъалањои иљтимої таваљљуњи ўро бештар ба худ љалб намуда буданд.  

Ба њамин монанд, Ќутбиддин Шерозї дар фалсафаи амалии худ аз 

андешањои Суќрот ва Афлотун низ истифода намуда, арзиши илмї доштани 

онњоро эътироф менамояд. Аз љумла, дар таълимоти ахлоќии худ аз њикмати 

«Худро бишнос»-и Суќрот ёдоварї намуда, онро сарчашмаи асили 

худшиносии инсон медонад. Мутафаккир, дар бахши њикмати амалии 

«Дуррат-ут-тољ» оид ба ин масъала зикр намудааст: «Ва чун ин маъониро дар 

                                                           
1 Комилов, Р.С. Фалсафаи тољик (аз ањди ќадим то имрўз). -Душанбе, 2012. -С. 74 

зењни худ мусаввар дорад, худро бишносад ва аз шинохти худ шинохти Њаќ 

њосил шавад»1.  

Маврид ба зикр аст, ки дар бахши фалсафаи амалї барои Ќутбиддин 

Шерозї њамчун сарчашмаи назарї китобњои «Љумњурият», «Навомис» 

(Ќонунњо) ва «Муколамањо»-и Афлотун; китобњои «Сиёсат» «Дар бораи 

руњ», «Ахлоќи Никомах» ва «Ахлоќи бузург»-и Арасту хизмат намудаанд. 

Мушоњида мешавад, ки мутафаккир њангоми баррасии масъалањои рўњу 

нафс, олами воќеї ва ѓайривоќеї, дугонагии табиати инсон, инчунин методи 

омўзишу тањлили сохтори љомеа, иљтимоишавии шахс, ахлоќ, тадбири 

манзил ва низоми сиёсии љомеа аз осори зикргардида ба таври васеъ 

истифода намудааст. Ќутбиддин Шерозї инчунин, ба мисли Афлотун 

масъалаи «адолат»-ро дар раванди давлатдорї дида баромада, зикр мекунад, 

ки «Ва чун адлу инсоф ва накўкорї дар зоти подшоњ мутамаккин бошад, ба 

воситаи он баракат дар вилоят зоњир шавад ва кори вилоят ба низом гардад 

ва давлату ќудрат, ќувват, фатњу зафар ва нусрат бар аъдои давлат ва мулку 

миллат дар тазоид (зиёд шудан) бошад ва фасод ба вилоят роњ наёбад»2. Ин 

мавќеъ аз њар љињат ба назарияи «адолат»-и Афлотун монандї дорад. 

Афлотун дар рисолаи «Љумњурият» масъалаи моњият ва ањамияти 

адолатро ба миён гузошта, онро дар шакли саволу љавоб матрањ менамояд ва 

дар нињоят исбот мекунад, ки зинаи олии адолат амалї сохтани он дар сатњи 

давлат ифода меёбад. Ин амал дар асоси усули «ба њар кас мувофиќи 

хизматаш њаќгузорї карда мешавад», зуњур меёбад. Барои Ќутбиддин 

Шерозї «Љумњурият»-и Афлотун њамчун манбаъ ва сарчашмаи тамсилу 

ташбењот хизмат намуда, мутафаккир дар асари «Дуррат-ут-тољ ли ѓуррат-уд-

Дабољ»-и худ ба пайравии ин мутафаккири юнонї барои таќвияти афкору 

андешаи худ дар мавриди адолат аз њаёту рўзгори ќањрамонони асотирї ва 

подшоњони фарњанги ќадимаи эронї мисолњо оварда, адолатро асоси 

њамагуна сохтори давлатдорї, махсусан сохти идоракунии монархї 

мењисобад. Умуман, адолат дар фалсафаи Афлотун њамчун муњимтарин 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. -Тењрон, Чопи дувум. 1386. – С.178-179. 
2 Њамон љо: – С.162 

категорияи иљтимої баромад мекунад. Ба андешаи муњаќќиќон, «Дар адолат 

бо пуррагї идеали иљтимої-сиёсии афкори иљтимої ва сиёсиву њуќуќии 

Юнони атиќа инъикос ёфтааст, ки ифодакунандаи тасаввурот доир ба љомеаи 

ормонї ва рафторњои ахлоќї мебошад»1. Њамин усул пурра дар «Дуррат-ут-

тољ»-и Ќутбиддин Шерозї низ ба назар мерасад.  

Аз тањлили «Дуррат-ут-тољ» бармеояд, ки Ќутбиддини Шерозї аз 

Афлотун пайравї намуда, адолатро асоси њаёти иљтимої ва ахлоќии њама 

гуна љомеа мењисобад. Мутафаккир ба талаботи инсонњо, иттињод ва кумаку 

дастгирии њамдигарии онњо ишора намуда, бештар ба масъалаи адолат ва 

беадолатї таваљљуњ зоњир кардааст. Андешаи мазкур дар асари мутафаккир 

љой дошта, муаллифи он нишонаи асосии њаёти хушбахтонаи љомеаро дар 

дастгирї ва мењру муњаббати одамон бо якдигар мебинад. Тибќи таълимоти 

ў, аъзоёни љомеа, бояд дар алоќамандї бо њамдигар бошанд. Аз ин рў, таъкид 

менамояд, ки «Бидон, ки оќил бояд, ки афъол ва ахлоќи ӯ бар ваќфи 

маслињати нафси ӯ ва маслињати нафси олам бошад»2. Маълум мегардад, ки 

принсипи «дўстиву бародарї ва муносибатњои одилона»3, ки асоси 

мављудияти «давлати идеалї»-и Афлотун дониста мешавад, аз тарафи 

Ќутбиддин Шерозї низ љонибдорї ёфтааст.  

Ќобил ба тазаккур аст, ки дар осори Афлотун, дар баробари 

масъалањои фалсафаи амалї, ки хусусияти иљтимої-сиёсї ва ахлоќї-њуќуќї 

доранд, ба масъалањои хусусияти онтологї ва космологидошта, яъне 

намирандагии рўњ (љон, нафс), шаклњои нафс, фазилат, манфиат, камолоти 

инсон ва ѓайра таваљљуњ зоњир карда шудааст. Њамин масоилро дар 

таълимоти Ќутбиддин Шерозї низ, бо каме таќвият, ба таври возењ метавон 

мушоњида кард. Аз љумла, агар Афлотун нафсро ба се ќисм - наботї, њайвонї 

ва нотиќа људо карда бошад, Ќутбиддини Шерозї ба он нафси љамодиро 

ворид намуда, алоќамандии њар кадоми онњоро зимни баррасии масоили 

фалсафаи назариву амалї исбот менамояд.   

                                                           
1 Ниг.: Платон. Государство/ Перевод А.И. Егунова// Сборник сочинений. В 4т. Т.3. -М. 1994. VI. 492 d. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. -Тењрон, Чопи дувум. 1386. – С.19. 
3 Њамон ҷо: -С.19-20. 

Ба њамин тариќ, Ќутбиддин Шерозї, ба мисли Афлотун рўњи инсонро 

афзалтар аз љисм ва муайянкунандаи моњият дониста, фишанги идоракунии 

раванди маърифати олам мешуморад ва онро дорои ќувваи дарки зоњириву 

ботинї медонад. Аз љумла, афзалияти њар чиз ва њар ќуввае дар иљрои 

вазифањои бадўшдоштааш, фазилати чашм дар ќувваи дидан ва гўш дар 

ќувваи шунидан, инчунин «камоли љасад бо он бошад, ки дар вай рўњ бошад 

ва камоли рўњ бо он бувад, ки дар вай илму њикмат бувад»1. Дар маљмуъ, 

метавон чунин тахмин кард, ки Ќутбиддини Шерозї дар масъалаи нафс ва 

ќуввањои нафсонї тавассути аќидањои фалсафии Киндї, Форобї, Ибни Сино, 

Насириддини Тўсї ва дигарон бештар ба Афлотун такя кардааст. Ба 

масъалаи љињатњои равонии нафс дахл намуда, Ќутбиддини Шерозї тасмим 

мегирад, ки инсон бо ташаббуси аќлу хиради худ ва њаёти иљтимої доштанаш 

табиист, ки рушду инкишоф меёбад ва хислатњои ахлоќии худро такмил дода, 

устувор месозад. Дар ин самт, андешаи мутафаккир мувофиќи маќсад 

мебошад: «Ва одамї бо њайвон агарчї мушорик аст дар идроки љузъиёт, 

аммо мумтоз аст бо идроки куллиёт. Чунки одамиро илм ба љузъиёт ва 

куллиёт ва олати идроки њама дорад ва аз ин љињат, аз љумлаи њайвонот 

фозилтар омад ва ин далеле ќотеъ аст бар он, ки илм аз њама чизњо фозилтар 

аст»2. 

Мушоњида мегардад, ки Ќутбиддин Шерозї аз мутафаккирони дигари 

юнонї, ба мисли Гераклит, Птоломей, Пифагор низ таъсир гирифта, 

таълимоти онњоро њангоми тањияи осори риёзї, њандасї, астрономї ва 

тиббии худ њамчун асоси таърихї ва сарчашма истифода намудааст. Чун 

маќсади мо дар ин бахш тањќиќи сарчашмањои ѓоявии фалсафаи амалї аст, 

бо овардани як иќтибос аз тањлили васеи сарчашмањои назариявї доир ба 

дигар илмњо худдорї менамоем. Мутафаккир ќайд намудааст: «Мо дар 

мантиќ аз Аристотолис ва дар риёзї аз Фисоѓурас ва дар њайат аз Уќлидус 

бањра гирифтаем»3.    

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. –С.126. 
2 Њамон љо: –С.128. 
3 Њамон љо: -С. 59. 

Ёдрас шудан ба маврид аст, ки мутафаккирони асримиёнагии тољик, аз 

љумла Ќутбиддин Шерозї, Арастуро ба њайси банизомдароварандаи чандин 

илм эътироф менамоянд. Аз љумла, дар љилди аввали «Дуррат-ут-тољ» ў ќайд 

менамояд, ки «...пас, абвоби мантиќ ва ахлоќ бо ин тартиб собит шуд. Ва ин 

тартиби Аристотолис аст»1. Њамчунин, ба монанди Ибни Сино њангоми 

баррасии њар як масоил, Ќутбиддин Шерозї нахуст онро аз дидгоњи 

файласуфони юнонї мавриди баррасї ќарор дода, пас оид ба љанбањои 

мусбату манфии он хулосаи худро пешнињод месозад.  

Таъсирпазирии Ќутбиддин Шерозї аз Арасту дар таснифоти илм, 

бахусус фалсафаи амалї равшан эњсос мешавад. Мутафаккир дар пайравї аз 

Арасту илмњоро тасниф намуда, тавре болотар низ ёдрас шудем, доир ба 

фалсафаи амалї чунин ибрози андеша менамояд: «Ва, аммо њикмати амалї – 

ва он донистани њаракоти иродї ва афъоли саноъии навъи инсонї бувад бар 

ваљње, ки муаддї (пардозанда) бувад ба низоми ањволи маош ва маоди эшон 

ва мунќазии расидан ба камоле, ки мутаваљљењанд сўйи он, мунќасим 

мешаванд ба ду: яке рољеъ бошад ба њар нафсе биинфирод ва дувум он, ки ба 

иљтимоате ба мушорикат. Ќисми дуюм ба ду ќисм аст:  яке он чї рољеъ бувад 

ба љамоате, ки миёни эшон мушорикат бувад дар манзил ва хона; дуввум он 

чї рољеъ бувад ба љамоате, ки миёни эшон мушорикат бувад дар шањр, 

вилоят ва мамлакат. Пас, њикмати амалї низ се ќисм бувад: аввалро тањзиби 

ахлоќ хонанд, дуввумро тадбири манзил ва сеюмро сиёсати мудун»2. Маълум 

мегардад, ки дар пайравї аз Арасту ў, фалсафаи амалиро илм дар бораи  

«њаракоти иродї», яъне аъмол ва масоиле, ки дар доираи тавони фикрї ва 

ќобили амалкарди инсон њастанд, муаррифї намуда, љавњари онро иборат аз 

шинохтани моњият, масъулият ва маќоми инсон дар низоми олами вуљуд 

медонад. Ќутбиддин Шерозї дар љойи дигар иродати худро нисбати 

файласуфони ќадим, бахусус Юнони бостон доир ба њикмати амалї иброз 

дошта, зикр менамояд, ки «Пеши ќудамо мурод аз манзилу мадина маскани 

танњо нест, бал он љамоате мехоњанд, ки маскан њовии эшон аст. Њар чї гуна 

                                                           
1 Њамон љо: -С.158-159 
2 Њамон љо: –С.160. 

маскан бошад ва аз њар чї бошад ва њар куљо, ки бошад, нишеби замин ё 

болои замин, хоњ аз хашаб (чуби дурушт) бошад ё аз тин (хок) ё суф ё шаър 

(мўй) ва ѓайри он аз ашёе, ки аз он масокине кунанд, ки њовии мардуме чанд 

шаванд. Манзил мултаъим ва маъмур аз аљзое ва иштирокоте мањдуд 

шавад...»1.   

Дар баробари ин, Ќутбиддини Шерозї, на танњо аз осори Суќроту 

Афлотун ва Арасту, балки аз мутафаккирони баъдии Юнони ќадим, ба мисли 

Порфирий, Теофраст, Брусен ва навафлотуния низ таъсир гирифтааст. Дар 

ин мавзуъ ў, аз љумла, зикр менамояд: «Ин тартиби Аристотолис аст. Ва 

Фарфуриюс, ки мутобеъони ў буд, бањси алфоз ва куллиёти хамса, ки Арасту 

дар боби маъонии муфрада оварда буд, яъне маќулот људо кард ва дар бобе 

муфрад овард..... ба њикмати амалї низ мувољењ шуд»2.  

Ёдоварии мутафаккир аз файласуфони юнонї дар масоили ташкили 

љомеа (мадина) низ мушоњида мешавад. Аз љумла, дар фасли шашуми бахши 

сиёсати китоби «Дуррат-ут-тољ» навиштааст: «Ва аммо мадинаи фозила он 

аст, ки ањли он мутаовун бошанд бар булуѓи афзали ашёе, ки ба он вуљуди 

инсон бошад ва ќивоми зиндагонии ў ва њифзи њайвати ў. Пас, ќавме чунон 

диданд, ки он афзал бисёр аст ва ќавме гуфтанд, ки он таматуъ ба лаззот аст 

ва ќавме гуфтанд, љамъ миёни эшон афзал аст. Аммо, Суќрот ва Афлотун ва 

Аристотолис чунон мегўянд, ки инсонро ду њайват аст. Ќивоми яке аз эшон 

ба аѓзия аст ва соири ашёе, ки хориљ аст ва мо дар ќивоми хеш имрўз 

муњтољем ба он ва ин њайвати аввал аст....»3. 

Њамин тариќ, аз тањлили осор ва таълимоти Ќутбиддин Шерозї 

бармеояд, ки фалсафаи Юнони ќадим дар шакл гирифтан ва ташаккул 

ёфтани љањонбинии мутафаккир наќши намоён дорад. Ў, ба фалсафа ва 

фарњанги маънавии Юнон арљ мегузорад, зеро ин тамаддун љињати рушди 

афкори илмї хеле муассир буд. 

Сарчашмањои бумї низ, дар рушди афкори Ќутбиддин Шерозї наќши 

назаррас доранд. Мутафаккир, пеш аз њама, аз афкору аќоид ва 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. -Тењрон, Чопи дувум. 1386. – С.96-97 
2 Њамон љо: -С. 128. 
3 Њамон љо: -С.99. 

љањоншиносии тоисломии ориёї таъсир гирифта, дар ташаккули љањонбинии 

худ аз он истифода намудааст. Тањлили осори мутафаккир, бахусус дар самти 

фалсафаи амалї нишон медињад, ки ў аз љањонбинии ориёї бо ду тариќ 

таъсир гирифтааст:   

1. Бевосита. Тањлили осори мутафаккир нишон медињад, ки ў ба 

фарњанги ориёї таваљљуњ намуда, онро ба таври возењ тавсиф менамояд. Аз 

љумла, «назди њукамои пешин андешаи афзал он аст, ки нахуст маниши инсон 

нек шавад ва ин некї дар таќдири вопасини ў асар хоњад кард»1. Ёдовар 

шудан ба маврид аст, ки мафњуми «маниш» ё «андешаи нек» категорияест, ки 

мансубияти бевосита ба фарњанги ориёї дошта, камолоти инсониро ифода 

менамояд. Тибќи ин таълимот, «маниш»-и инсон њангоме нек мешавад, ки 

камолоти маърифатию маънавї дар ў падидгор гардад. Аркони сегонаи 

ахлоќї - «пиндори нек», «гуфтори нек» ва «рафтори нек», ки љавњари 

љањоншиносии тамаддуни ориёиро ташкил кардаанд, сарчашма аз «маниши 

нек» мегиранд. Мувофиќи таълимоти зардуштї «пиндор» ё «маниш» 

тафаккур аст, ки агар хусусияти некї бигирад, метавонад гуфтор, рафтор ва 

дар маљмуъ, тамоми фаъолияти инсонро танзим ва назорат намояд. 

Академик Б. Ѓафуров оид ба ин масъала ќайд намудааст: «Инсон некї ва ё 

бадиро худ интихоб менамояд ва амалиёти ў дар рафти муборизаи љањонии 

мабдаъњои неку бад ањамияти њалкунанда дорад»2. Мањз њамин хусусият, аз 

љониби донишмандони баъдї мавриди таваљљуњи љиддї ќарор гирифтааст, ки 

яке аз онњо Ќутбиддин Шерозї мебошад. Ин мутафаккир, дар пайравї аз 

таълимоти зардуштия таъкид менамояд, ки «Оќил бояд, ки афъол ва ахлоќи 

худро бар вафќи маслињати нафси худ ва маслињати нафси олам гардонад»3. 

Иќтибосњои овардашуда дар маљмуъ аз эътирофи мављуди олї будани инсон 

ва наќши њалкунанда доштани он дар муносибат бо табиату љамъият гувоњї 

медињанд. Ќутбиддин Шерозї бар он аст, ки меъёр ва ченаки муносибати 

байниинсонї, бояд «инсон», новобаста аз мансубияти милливу нажодї ва 

                                                           
1 Шерозї Ќутбиддин. Дуррат-ут-тољ. Бо тасњењи Муњаммад Машкўњ. -Тењрон,  Љ.1. Чопи сеюм, 1369. –С.117. 
2 Ѓафуров, Б. Тољикон: таърихи ќадимтарин, ќадим, асрњои миёна ва давраи нав. -Душанбе, 2020. – С. 85. 
3 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386. – С.19. 

диниву эътиќодї бошад.  Аз ин равиши андеша бармеояд, ки мутафаккир бо 

таълимоти ахлоќї ва фалсафаи амалии зардуштия ошноии комил дошта, аз 

он таъсири амиќ гирифтааст.  

Ќутбиддин Шерозї, дар бахши сиёсат низ руљўи бевосита ба фарњанги 

пешазисломии тољик намуда, њангоми баррасии «ахлоќи мулук бо бандагон» 

бо овардани якчанд њикоят аз подшоњони сосонї ва расму одати онњо 

таваљљуњ ва алоќамандии худро ба ин тамаддун нишон медињад. Аз љумла, 

дар «хулќи дуюм»-и ахлоќи малик, ки «бояд, подшоњ осонгир бошад дар 

чизе, ки мулукро зиён нарасад»1 њикоятеро аз фаъолияти Бањроми Гур, ба 

њайси намунаи олї наќл мекунад: «Овардаанд, ки Бањроми Гур дар шикор аз 

лашкар боз монд. Ба шубоне расид ва аспи худ ба ў дод, то вузўе созад. Чун 

Бањром дур шуд шубон аз њуллияти (ороиш) асп чизе боз мекард. Бањром 

бидид ва худро машѓул кард, то шубон фориѓ шуд. Пас гуфт: асп биёр, ки 

чизе дар чашми ман афтодааст, ки њељ намебинам. Яъне, то шубон гумон 

накунад, ки ў дида бошад. Чун бар асп савор шуд, гуфт: ман ин љо ѓарибам, 

то ўро татабуъ (пайгирї) накунад. Бањром гуфт: ман њам ѓарибам, њаргиз ба 

ин љо наоям»2.  

Дар идомаи бахши зикршуда, Ќутбиддин Шерозї њикояти дигареро аз 

Анушервони Одил ёдрас мешавад: «Овардаанд, ки Нушервони Одил даъвате 

ом карда буд. Љоме заррин ноёфт шуд. Касро дида буд, ки касе бардошт. Чун 

хозинон талаб карданд, Касро гуфт: чї металабед? Он кас, ки бурд боз 

нахоњад додан ва он кас, ки дид нахоњад гуфтан»3.  

Илова бар ин, эњтироми хоссаи мутафаккир дар нисбати фарњангу 

тамаддуни тоисломии тољикон зимни баррасии тартиби анљом бахшидани 

маљлис ва рухсат додани ширкаткунандагон возењтар мушоњида мешавад. Ў, 

дар «хулќи панљум»-и ахлоќи подшоњ, ки ба «тартиби љуласо ва 

њамнишинон» бахшида шудааст, зикр менамояд: «Аввал касе, ки ин тартиб 

нињод Ардашер ибни Бобак буд. Ва ўро се тоифа љалис буданд: тоифаи аввал, 

авлоди мулук; тоифаи дуюм, уламо, њукамо ва ањли фазл; тоифаи сеюм, 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо эњтимоми Моњдухт Бону 
Њумої. -Тењрон, 1386. -С. 196. 
2 Њамон љо: -С.196-197. 
3 Њамон љо:С. 197. 

зурафо, асњоби њазл ва арбоби зарофат. Ва њар гиз дар миёни ин се тоифа 

љамъ накардї то вуќуъ ва виќори њар тоифа ба њадди худ бимондї..... Бояд, 

ки подшоњро њаракате латиф бувад, ки љуласо бидонанд, ки мебояд рафт, то 

эшон бираванд, бе он, ки бояд гуфт, ки биравед... Ардашер чун пой дароз 

кардї, бархостандї. Яздигурд гуфт: шаб шуд»1.  

Њамчунин, нуфузи таълимотњои монавияю маздакия ва осори 

файласуфони фарњангистони Гунди Шопурро низ дар такомули афкори 

Ќутбиддин Шерозї метавон назаррас арзёбї кард. Чун замони густариши 

андешањои машшої ба фарњангистони Гунди Шопур ва мактаби нисибин 

рост меояд, Ќутбиддин Шерозї низ аз он бебањра намондааст. Исботи 

андешаи фавќ њамоњангии таълимоти мутафаккир бо Павели Форс дар 

мавриди маќоми фалсафа мебошад. Павели Форс илми фалсафаро аз илмњои 

дигар ва дониши фалсафиро аз дигар шаклњои маърифат болотар шуморида, 

«ба масъалаи фарќи байни илму имон таваљљуњ карда, мегўяд, ки маърифати 

динї маърифати гумонї аст ва аз ин љост, ки оину мазоњиби динї нисбат ба 

якдигар дар зиддияти доимианд»2. Павел менависад: «Дониш ба шайъи 

маълуму ошкор такя дорад, мањз он ашёе, ки маърифатпазиранд. Эътиќод 

њамаро бебањс мегирад ва њама гуна гумонро истисно менамояд. Адами 

гумон розигии кўркўронаро ба амал меорад. Аз ин рў, дониш нисбати 

эътиќод  баќудраттар ва ошкортар аст»3. Дар алоќамандї бо ин, Ќутбиддин 

Шерозї донишњои диниро ба илмњои ѓайрифалсафї дохил намуда, 

афзалияти маърифати илмї ва донишњои аќлиро бар эътиќодоти динї нишон 

дода, таъкид менамояд, ки «…Ва улуми ѓайрињикамї, агар бар муќтазии 

назари шореъ аст, динї гўянд ва моро бо њикамї кор аст…. ва идроки 

ќуввати аќлї доимтар аз идроки ќувваи њиссиву эътиќодї бошад».4  

Ин ва дигар мисолњои мушаххас гувоњ бар онанд, ки бо вуљуди дар 

муњити фарњангии асримиёнагии Шарќи исломї фаъолияти эљодї кардани 

мутафаккир ва арзишњои исломиро љонибдориву тарѓиб намудан, ў аз 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо эњтимоми Моњдухт Бону 
Њумої. -Тењрон, 1386. -С. 198.  
2 Таърихи фалсафаи тољик (фалсафаи ањди бостон). Љ.2. -Душанбе, 2011. –С.483.  
3 Райт, В. Краткий очерк истории сирийской литературы. -СПб, 1902. – С.85. 
4 Шерозї Ќутбиддин. Дуррат-ут-тољ. Бо кўшишу тасњењи Саид Муњаммад Машкуњ. -Тењрон, 1386. –С. 132. 

дастовардњои арзишманди фарњанги ориёї, бахусус њикмати амалии 

зардуштия, монавияю маздакия, афкори донишмандони фарњангистони 

Гунди Шопур, мактаби Нисибин ва низоми давлатдории подшоњони сосонї 

сарфи назар намекунад. Мисоли равшани ин андеша назари боэњтиромонаи 

мутафаккир дар нисбати «њукамои бостонї» аст, ки ишораи бевосита ба 

њикмати пешазисломии мардуми тољик мебошад. 

2. Таъсирпазирї аз фалсафаи бостонии тољик тавассути осори 

мутафаккирони асримиёнагї. Ќутбиддин Шерозї аз тариќи осори 

мутафаккирони асримиёнагии тољик, аз љумла Ибни Мискавайњ, Ибни Сино, 

Шањобиддини Суњравардї ва дигарон афкору аќоиди тоисломии мардумони 

ориёинажодро омўхта, аз онњо таъсир гирифта, њамчун сарчашмаи 

таълимоти худ истифода кардааст.  

Ибни Мискавайњ аз мутафаккирони соњибандешаи мактаби машшоияи 

шарќї аст, ки дар ташаккули фалсафаи амалї наќши намоён дорад. Ин 

донишманди мумтоз, дар осори худ аз њикмати  амалии ниёгони тољик ба 

таври васеъ истифода намуда, арзиш ва ќиммати онњоро дар рушди афкори 

фалсафї ва ахлоќию иљтимоии башарият муњим арзёбї менамояд. 

Муњаќќиќи тољик П.Давлатов бо истинод ба «Тањзиб-ул-ахлоќ»-и Ибни 

Мискавайњ иродатмандии ўро ба фарњангу тамаддуни ориёї исбот намуда, 

менависад: «Ибни Мискавйњ дар ин китоб шоирони пешазисломии арабро ба 

унвони мураббиён ва муаллимони ахлоќї шадидан инкор намуда, вале 

нисбат ба суннати ахлоќии эрониёни пеш аз ислом бо назари эњтиром 

менигарад»1. Андешаи муњаќќиќ ќобили ќабул аст, зеро худи Ибни 

Мискавайњ бо такя ба принсипњои ахлоќии зардуштї таъкид менамояд, ки 

«Ибодати Худо дар се чиз аст: пиндори нек, гуфтори нек ва кирдори нек»2. 

Назари донишманди дигар, М. Исоев низ дар ин масъала, ќобили дастгирї 

мебошад: «Таълимоту таълифоти ахлоќии Мискавайњ дар таърихи тамаддуни 

исломї њодисаи тасодуфї набуда, як зуњуроти ќонунии тараќќиёти фалсафа, 

махсусан њикмати амалї мебошад, ки манбаъњои худро аз суннатњои ахлоќии 

                                                           
1 Давлатов, П.Н. Сарчашмањои назариявии таълимоти фалсафию ахлоќии Ибни Мискавайњ// Паёми 
Донишгоњи миллии Тољикистон. №4, -Душанбе, 2022. –С. 96-102. 
2 Ибни Мискавайњ. Тањзиб-ул-ахлоќ. Тарљума ва тавзењоти Алиасѓари Њалабї. -Тењрон. 1381. – С.180.  

зардуштї, ахлоќи антиќа ва афкори ахлоќии мутафаккирони Шарќи исломї, 

муњити мувофиќ ва амсоли он мегирад»1. 

Далели дигар дар мавриди таъсири бавоситаи фарњангу тамаддуни 

тоисломии мардумони ориёитабор ба рушди тафаккур ва таълимоти 

Ќутбиддин Шерозї таъсирбахшии Ибни Сино аз фарњанги ориёї ва шарњи 

осори ў аз љониби Ќутбиддин Шерозї мебошад. Тавре ки дар бахши 

зиндагинома ва мероси мутафаккир маълумот додем, Ќутбиддин Шерозї аз 

рўзгори љавонї ба осори Ибни Сино мароќ зоњир намуда, назди устодон ва 

донишмандони давр онњоро омўхт ва пасон ба шарњ навиштан оѓоз кард. 

Маврид ба зикр аст, ки Ибни Сино дар муњити фарњангии асримиёнагї, ки 

дин њукмронии мутлаќро бар дўш дошт, зиндагї ва фаъолияти эљодї 

намудааст, вале ба њељ ваљњ наметавон ўро аз фарњангу тамаддуни миллати 

худ ноогоњ донист. Гарчанде, дар осори мутафаккир истиноди бевосита ба 

зардуштия ва макотиби дигари бостонии тољик набошад њам, вале бархе аз 

муњаќќиќон кўшиш намудаанд, ки робитаи осори ўро бо тамаддуни 

пешазисломии ориёї муайян намоянд. Аз љумла, Турсунов А. ќайд менамояд, 

ки «осори равшани мазмунњо ва тасаввуроти зардуштї дар њастишиносї ва 

кайњоншиносии ў... ва нињоят дар рамзи нур, ки Ибни Сино аксаран онро 

њангоми таъбири «таљрибаи» назарияњои муљарради худ истифода мекунад, 

возењ мушоњида мешаванд. Зардуштия, монавия ва умуман њама суннатњои 

авастої барои нур, ки мавзуи асосии кайњоншиносии ў буд ањамияти зиёд 

ќоил буданд»2. Академик М.Диноршоев бошад, сабаби истинод накардан ва 

бевосита ёдовар нашудани Ибни Синоро аз фарњанг ва тамаддуни бостонї 

дар «манъи ќотеъонаи  таълимоти тоисломии тољикї-эронї чун куфр ва 

бидъат»3 медонад, ки барои эмин нигоњ доштани њаёт ва осори худ аз 

таъќибот ба ин амал даст задааст. Айнан њамин њолат, дар замони фаъолияти 

эљодии Ќутбиддин Шерозї низ мушоњида мегардад, вале ў тавонистааст, ки 

арзишњои ин тамаддунро тариќи осори пешгузаштагони худ истифода 

намояд. 
                                                           
1 Исоев, М. Њикмати амалии Мискавайњ. -Душанбе, 2003. – С.160. 
2 Турсунов, А. Философия Ибн Сины. Истоки, проблемы, исторические судьбы// Философские науки, 1981 
№1, -С.81-82. 
3 Диноршоев, М. Љусторњо дар фалсафаи Ибни Сино. -Душанбе, 2017. -С. 326. 

Арљгузорї ва таъсирпазирии Ќутбиддин Шерозиро ба таври васеътар аз 

љањоншиносї ва фарњангу маънавиёти тоисломии тољику форс тавассути 

осори Шањобиддин Суњравардї метавон арзёбї намуд. Мутафаккир, асари 

«Њикмат-ул-ишроќ»-и Суњравардиро тањлилу тањќиќ намуда, ба он шарњи 

мукаммал навиштааст ва ба ин васила ба муњтавои афкори тоисломї шинос 

гардидааст. Рисолаи «Шарњи Њикмат-ул-ишроќ»-и Суњравардї»-и 

Ќутбиддин Шерозї аз зумраи бењтарин шарњњое мебошад, ки муњаќќиќон 

онро ба хушнудї пазируфтаанд. Аз љумла, Рашнавзода Бобак ва Љон 

Уелбриљ бар он назаранд, ки «Ќутбиддин Шерозї асари машњури 

Шањобуддини Суњдравардї – «Њикмат-ул-ишроќ»-ро тавзењ карда, дар 

баробари арзишгузорї ба он, чандин масъалањои илмї, аз ќабили хайру 

шарр, моњияти нур ва вуљудияти ашёи олами моддиро мустаќилона баррасї 

намудааст1. Шањобуддини Суњравардї љањоншиносии ориёиро дорои арзиши 

баланд ва сарчашмаи муътамади андешаи фалсафї медонад.  

Оид ба масъалаи болозикр муаллифони китоби «Таърихи фалсафаи 

тољик» ќайд менамоянд: «Њакими дуюме, ки мисли Фирдавсї ба зинда 

намудани њикмату боварњои ниёгони ориёии мо пардохтааст, Шайхи Ишроќ 

Шањобуддини Сўњравардї мебошад. Таваљљуњи ўро њикмати хусравонї ва орои 

пањлавиюн, ки аз нахустин пайкор миёни хайру шарр ва муборизаи ќуввањои 

ањриманї бо аввалин кадхудои љањони ориёї  - Каюмарс шуруъ ва дар даврони 

Фаридуну Кайхусрав идома пайдо кард ва аз  даврони устура ба давраи таърих 

расида, дар таълимоти мењрпарастию зардуштия дар шакли иртиќоёфтааш 

инъикос ёфта буд, беш аз њама љалб намуд. Сўњравардї дар «Њикмат-ул-ишроќ» 

бо сароњати том навиштааст, ки «Бино ба ќавоиду  шавоњиди ишроќ дар нури 

зулмат, ки роњу равиши њукамо ва доноёни сарзамини Порс аст, монанди 

Љомосп, Фаршовуштар ва касоне пеш аз ин буданд, зинда кардам ва касе бар 

ман дар тадвини он пешї нагирифтааст»2.  

Мафњумњои «хайр» ва «шарр» моњияти таълимоти зардуштияро фаро 

гирифта, тамоми масоили дигари љањоншиносї дар доираи њамин мафњумњо 
                                                           
1 Рашнавзода Бобак. Сайре дар осори Ќутбиддин Шерозї// Фарњанги кайњонї. -Тењрон. Мурдоди 1386. -
С.61; Љон Уелбриљ. Ќутбиддин Шерозї ва иллм-ул-анвор дар фалсафаи исломї. Тарљумаи Љавод Ќосимї. -
Машњад, 1375. –С.41. 
2 Таърихи фалсафаи тољик. -Душанбе, 2011. Љ.1. –С. 214.  

баррасї карда мешаванд. Ќутбиддин Шерозї, дар доираи њикмати амалии 

худ аз мафњумњои зикршуда истифода намуда, зикр месозад, ки «хусусияти 

аќл он аст, ки сањењу фосид ва хайру шарро бишносад»1. Андешаи фавќ 

њамрадиф бо таълимоти зардуштия ва муќобил бо назари ашъариён буд, ки 

аќлро ноќис ва барои шинохтани моњияти хайру шарр номукаммал 

мењисобиданд. 

Њамин тариќ, метавон хулоса намуд, ки Ќутбиддин Шерозї ба њељ ваљњ 

аз арзишњои фарњангии пешазисломии мардумони ориёї сарфи назар 

накардааст. Аз ин рў, муњаббати мутафаккир дар нисбати ин тамаддун дар 

кулли осори ў эњсос мешавад.   

Ба њайси сарчашмањои назарии фалсафаи амалии Ќутбиддин Шерозї 

китоби муќаддаси исломї - Ќуръон ва суханони Пайѓамбари ислом низ 

мањсуб мешаванд. Бо вуљуди интихоб намудани равиши ратсионалї, 

мутафаккир аз арзишњои динї сарфи назар намекунад, зеро ў дар оилаи 

шахси диндор ва муњити фарњангии динмењварї зиндагї ва эљод карда буд. 

Мањз ба њамин сабаб, дар осори Ќутбиддин Шерозї истинодњо ба ривоятњои 

динї ба чашм мерасанд, ки хоси даврони мутафаккир буда, барои љомеаи 

имрўза он ќадар муњим намебошанд. Аммо, ў дар аксари маврид бар он 

андешањои диние такя менамояд, ки хусусияти воќеънигарї ва тарбиявї 

доштанд. Масалан, мутафаккир масъалаи эњтиром нисбати волидайн ва 

хидмат намудан ба онњоро мавриди баррасї ќарор дода, андешаи худро бо 

ояњои 14 ва 15-и сураи «Луќмон»2 асоснок менамояд. Вобаста ба ин, 

Ќутбиддин Шерозї ќайд мекунад, ки «Ва бидон, ки муъмин ва кофар дар ин 

боб яксонанд, чунки бар волидайн вољиб аст ва њамчунин тоати эшон. Яке аз 

ин мусалмон бошад ё кофир»3.  Андешаи фавќ дорои арзиши баланд буда, 

барои љомеаи муосири мо низ ќобили пазириш мебошад. Њамин аст, ки 

                                                           
1 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386. – С.21. 
2 Ќуръони карим. Сураи Луќмон, ояњои 14-15.  Матни асл ва тарљумаи маъноњои он ба забони тољикї. 
Матни тарљумаи тољикї ва тавзењоти Муњаммадљон Умаров. -Душанбе, 2011. -С.412.  
3 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386. – С.132. 

андешаи мазкур, њатто дар моддаи 34-уми Коститутсияи Љумњурии 

Тољикистон1 љой карда шудааст.   

Маврид ба зикр аст, ки Ќутбиддин Шерозї дар таснифоти илм динро 

илми ѓайрифалсафї дониста, сазовори тањќиќи љиддї намешуморад: «Ва 

улуми ѓайрињикамї, агар бар муќтазии назари шореъ аст, динї гўянд ва илло 

ѓайридинї ва моро бо њикамї кор бошад»2.  Албатта, ин амали мутафаккир 

маънои онро надорад, ки ў таълимоти динро сарфи назар карда, комилан 

беарзиш шуморида бошад. Аз љумла, њангоми таснифоти илмњо Ќутбиддин 

Шерозї улуми диниро ба аќлї ва наќлї таќсим намуда, гурўњи аќлиро бар 

наќлї афзалият медињад. Тибќи назари мутафаккир, андешањои диние, ки ба 

аќли инсон мувофиќ њастанд, метавонанд дар танзими муносибатњои ахлоќї 

ва иљтимоии љомеа сањм дошта бошанд.   

Сарчашмањои назарї, ки дар рушду такомули фалсафаи амалии 

Ќутбиддин Шерозї мавќеи хосса доранд, афкору  осори мутафаккирони 

асримиёнагии Шарќ, бахусус донишмандони тољику форс ва таълимоти 

макотиби динию фалсафии ватанї мебошанд. Таъсири аќоид ва низоми 

фалсафии бунёдгузори мактаби машшоияи шарќї - Яъќуби Киндиро, на 

танњо ба Ќутбиддин Шерозї, балки ба аксари пайравони ин мактаб метавон 

мушоњида кард.  Тавре болотар зикр намудем, аз Киндї дувоздањ рисола дар 

њикмати амалї боќї мондааст, ки мутафаккирони баъдї аз онњо ба таври 

васеъ истифода кардаанд. Дар ин росто, назари Абулфазли Шакурї доир ба 

таъсирпазирии Ибни Сино аз Киндї ќобили ќабул мебошад. Муњаќќиќ бар 

он назар аст, ки бо вуљуди аз Киндї ном нагирифтани Ибни Сино3, вале 

равиши андешањои ўро пазируфта, бо њамон усул тањќиќотњои худро ба 

анљом расонидааст. Дар мавриди Ќутбиддин Шерозї низ, андешаи фавќро 

метавон тасдиќ намуд, зеро ў яке аз пайравони низоми фалсафии Ибни Сино 

мебошад.  

                                                           
1 Конститутсияи Љумњурии Тољикистон. -Душанбе, 2006. -С.9. 
2 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. – С.117. 
3 Шакурї Абулфазл. Фалсафаи сиёсии Ибни Сино ва таъсири он бар адвори баъдї. -Ќум: Аќли Сурх. 1384.- 
С.149.  

Афкор ва осори Абулаббосї Сарахсї  низ дар бахши њикмати амалї 

барои Ќутбиддин Шерозї ба њайси асоси таърихї ва сарчашмаи назарї 

мањсуб мешаванд. Сарахсї  таълимоти Киндиро таќвият дода, њудуди дањ 

китобу рисолањои худро ба њикмати амалї бахшидааст. Ин осор 

дарбаргирандаи фалсафаи ахлоќ, сиёсат ва њикмати оиладорї мебошанд, ки 

фалсафаи амалии Ќутбиддин Шерозї низ бо њамин усул тањия гардидааст. 

Сарахсї, бештар ба унвони файласуфи юнонимаоб шинохта шудааст, зеро 

равиши андешаи файласуфони юнониро пайгирї намуда, асарњои худро дар 

радифи онњо иншо кардааст. Аз осори мутафаккир маълум мегардад, ки ў ба 

масъалањои њикмати амалї диќќати бештар дода, онњоро бо равиши 

аќлгарої ва дунявият тањќиќ менамояд. Сарахсї, тибќи хулосаи Абулфазли 

Шакурї «кўшидааст, ки ба осори фалсафии юнониён хусусияти оммавї 

бахшад»1 ва тафаккури ањли љомеаро љониби шинохти моњияти њаёти инсонї 

ва дастрасї ба саодати њаќиќї рањнамої намояд.   

 Дар рушди андешањои Ќутбиддин Шерозї доир ба фалсафаи амалї 

сањми Ањмад ибни Сањли Балхї маъруф ба Абузайди Балхї низ чашмрас аст. 

Ў, файласуфе буд, ки масоили марбут ба фалсафаи амалиро бо сабки юнонї 

тањлилу баррасї намуда, дар ин радиф таълифоти љиддї анљом дода, аз худ 

асарњои арзишманд, ба мисли «Китоби сиёсати кабир», «Китоби сиёсати 

саѓир», «Муслињ-ул-абдон вал анфус», «Аќсом-ул-улум» ва монанди инњоро 

ба мерос гузоштааст. Осори зикршуда, барои Абўнасри Форобї, Ибни Сино, 

Насириддини Тўсї, Ќутбиддин Шерозї ва дигарон сарчашмаи боэътимоди 

назариявї ба њисоб мераванд. Бо таъсирпазирї аз онњо, Абўнасри Форобї 

дар асари хеш «Эњсо-ул-улум», Ибни Сино дар «Аќсом ул-улум ал-аќлия», 

Ќутбиддин Шерозї дар бахши аввали «Дуррат-ут-тољ», на танњо илмњоро 

табаќабандї кардаанд, балки хидмати бузургеро дар ташаккул ва рушди 

њикмати амалї ва фарњанги тафаккури тољикон ба сомон расонидаанд. 

Сањми Абўнасри Форобї дар рушди афкори Ќутбиддин Шерозї хеле 

барљаста мебошад. Ў, зимни таснифоти илм  ба илмњои марбути фалсафаи 

                                                           
1 Ризо Доварии Ардаконї. Фалсафаи мадании Форобї. -Тењрон: Шўрои олии фарњанг ва њунар (маркази 
мутолиот ва њамоњангии фарњангї), 1324. -С.23. 

амалї диќќати зарурї дода, онњоро бо мафњуми «илмњои маданї» ифода 

мекунад ва таъкид менамояд, ки ин илмњо «дарбаргирандаи оини зиндагии 

иљтимої ва маданӣ» њастанд. Гарчанде, Форобӣ дар њикмати амалии хеш 

бештар ба «сиёсати мудун» (ташкили љомеа ва идораи одилонаи он) рўй 

оварда, ба масъалањои  «ахлоќ» ва «тадбири манзил» дар шакли алоњидагї, 

камтар таваљљуњ карда бошад њам, вале системаи фалсафии ў фарогирандаи 

маљмўии чунин масъалањо мебошад. Мусаллам аст, ки дар ташкили љомеаи 

адолатпеша (мадинаи фозила) шахсони хушахлоќу тарбиятдида ва дорои 

мањорати ташкилотчигию идоракунандагї наќши њалкунанда мебозанд. 

Њамин муњимияти осори Форобиро дарк намуда, Ќутбиддин Шерозї дар 

бахши «њикмати амалї ва сайру сулук»-и китоби «Дуррат-ут-тољ» бахшеро 

зери унвони «тазкира» (дар чилу ду фасл) ба баёни пурраи андешањои 

ахлоќию иљтимої ва сиёсии Форобї ва Сино бахшида,  таъсирпазирии худро 

аз осорои Форобї ва Ибни Сино баён доштааст1.    

Форобиро метавон нахустин мутафаккире донист, ки дар фалсафаи 

асримиёнагии тољику форс «масоили иљтимоиву сиёсиро ба баррасии 

системавии фалсафї дароварда, мавзуъ ва вазифањои онро муайян ва бунёди 

тањќиќи назариявї ва системавї ин масоилро гузоштааст»2. Мутафаккир, 

фалсафаи амалиро таъриф дода, менависад, ки «Илми маданї аз навъи афъол 

ва рафтори иродї ва аз он мулоќот ва ахлоќ ва одате, ки афъол ва рафтори 

иродї аз онњо сарчашма мегирад, бањс мекунад ва аз њадафњое, ки ин афъол 

ва рафтор барои расидан ба онњо мешавад, ёд мекунад… Ва даст ёфтан ба 

саодати њаќиќии «зиндагии љовидона» дигар сарои њадафи аслии ин афъол ва 

рафтори мо мебошад»3. Дар пайравї ба Форобї, Ќутбиддин Шерозї доир ба 

фалсафаи амалї андешаронї намуда, моњиятан ин бахши фалсафаро иборат 

аз дарки моњияти зиндагї, ташкили њаёт, њаракатњои аќлу иродаи инсон, ки 

њамагї зери итоати хоњишњои худи инсон њастанд арзёбї менамояд: «Ва аммо 

њикмати амалї – ва он донистани њаракоти иродї ва афъоли саноъии навъи 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. -Тењрон, Чопи дувум. 1386. – С.117. 
2 Диноршоева, З.М. Гражданская философия ал-Фараби. Дисс. на соискание уч степ д.ф.н., -Душанбе, 2006. –
С. 217. 
3 Форобї Абўнаср. Эњсос ул-улум. Мутарљим: Њусайни Хидевљам. -Тењрон, 1364. -С.106 

инсонї бувад бар ваљње, ки муаддї (пардозанда) бувад ба низоми ањволи 

маош ва маоди эшон ва мунќазии расидан ба камоле, ки мутаваљљењанд сўйи 

он»1. Аз ин иќтибос маълум мегардад, ки Ќутбиддин Шерозї фалсафаи 

амалии Форобиро љонибдорї ва бо андаке таќвият таъриф кардааст. 

Чунонки аз таърифи Абўнасри Форобӣ ва Ќутбиддин Шерозї бармеояд, 

онњо ба мисли саромадони фалсафаи классикӣ њадафи нињоии инсонро дар 

расидан ба саодати абадӣ ва ҷовидона мебинанд.  

Албатта, илми маданӣ, яъне «сиёсати маданї», ки Форобї пешнињод 

намудааст, дар доираи сиёсат ва ќонунњои шањрдорӣ аъзоёни ҷомеаро ба 

тафаккур љониби дарки моњияти њаёт, дарёфти саодат, рафтори маданӣ ва 

фарњангӣ даъват месозад. Ба њамин хотир, яъне таснифоти ратсионалии илм 

ва банизомдарории масоили умдаи иљтимої, муњаќќиќон Форобиро 

«бунёдгузори фалсафаи амалӣ дар олами ислом»2 номидаанд. Агар, андешаи 

зикршударо ќобили ќабул шуморем, пас таълимоти Форобиро сарчашмаи 

муътамади таълимоти мутафаккирони тољику форс, аз љумла Ќутбиддин 

Шерозї доир ба фалсафаи амалї донистан комилан имконпазир мебошад. 

Ибни Сино аз зумраи мутафаккиронест, ки бо осори худ дар ташаккули 

афкор ва аќоиди Ќутбиддин Шерозї сањми арзанда дорад. Ќутбиддин 

Шерозї, чунонки борњо таъкид гардид, њанўз аз давраи љавонї ба омўзиш ва 

тањќиќи осори Ибни Сино машѓул гардида, ба чандин асари ў шарњ 

навиштааст. Илова бар ин, ў китоби машњури худ «Дуррат-ут-тољ»-ро дар 

пайравии «Шифо»-и Ибни Сино3 навиштааст, ки бо каме тафовутњо ин ду 

асарро метавон њамоњанг ва њамвазн донист.  

Дар ташаккули шахсият ва љањонбинии Ќутбиддин Шерозї сањми 

Насириддини Тўсї нисбат ба мутафаккирони дигар зиёдтар аст, зеро миёни 

онњо робитаи устодиву шогирдї вуљуд дошт. Ќутбиддин Шерозї муддати 

зиёда аз 10 сол дар мактаби Тўсї дарс омўхта, пасон ба чандин асарњои ў 

шарњ навиштааст. Доир ба робитаи Насириддини Тўсї бо Ќутбиддин 

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. – С.160. 
2 Ризо Доварї. Форобї муассиси фалсафаи исломї. -Тењрон, 1355. -С.155. 
3 Диноршоев, М. Љусторњо дар фалсафаи Ибни Сино. -Душанбе: «Эр-граф», 2017. -С. 257. 

Шерозї дар зерфасли гузашта маълумоти муфассал дода будем, аз ин рў дар 

ин ќисмат бо баёни як иќтибос аз Моњдухт Бону Њумої кифоят менамоем. 

Муњаќќиќи мазкур дар муќаддимаи «Дуррат-ут-тољ» менависад, ки 

«Ќутбиддин муддатњо дар хидмати Хоља Насир ба шогирдї машѓул буд ва 

илми њайат ва «Шифо»-и Ибни Синоро назди ў ёд гирифт. Вай аз аъзои 

маљмаи расади Илхонї ба шумор мерафт ва шогирди бењтарини Хоља буд»1.  

Ќутбиддин Шерозї аз мутафаккирони мактаби калом (Муњаммад 

Ѓаззолї, Фахриддин Розї), ишроќия (Шањобиддини Сўњравардї), ирфон 

(Абўсаиди Абулхайр, Абулмаљд Саної, Љалолиддини Балхї), исмоилия 

(Носири Хусрав) низ таъсир гирифтаву аз онњо дар осори худ ном мебарад. 

Аз љумла, мутафаккир зимни баррасии масоили ахлоќї дар ќутби сеюми 

«Дуррат-ут-тољ» «Дар фазилати њусни хулќ ва мазаммати суъйи хулќ»2 ба 

«Кимиёи саодат»-и Муњаммад Ѓаззолї ишора намуда, ба он истинод 

мекунад, вале љои дигар њангоми баррасии масъалаи таѓйирпазир будани 

ахлоќ аз ў интиќод менамояд, зеро бо вуљуди таѓйирпазир будани ахлоќро 

эътироф намудан, Ѓаззолї аз хусусияти фитрї доштани он низ дифо 

менамояд.  Илова бар ин, чанд маротиба ба «Эњёи улуми динї» истинод ва 

зимни баррасии масъалаи саховатмандї (људу сахо) ба њикоёти он ишора 

менамояд3. Њангоми тањлили усул ва фуруи дин бошад, Ќутбиддин Шерозї 

ба китоби «Арбаъин»-и Фахриддин Розї истинод кардааст. Аз њикмати 

ирфонї бошад, мутафаккир дар бахши сайру сулук бештар истифода 

намудааст. Њикмати ишроќиро низ, бо таваљљуњи хоса мавриди тањќиќ ќарор 

дода, ба «Њикмат-ул-ишроќ»-и Шањобиддини Сўњравардї шарњи мукаммал 

навиштааст, ки гувоњ аз таваљљуњи бевоситаи мутафаккир ба ин мактаби 

фикрї мебошад.  

Хулоса, дар ташаккули љањонбинии Ќутбиддин Шерозї осори зиёди 

маънавию маърифатии гузашта наќш доранд. Тањќиќи осори мутафаккир 

нишон медињад, ки ў аз њар андешае, ки хусусияти илмї, ахлоќи умумиинсонї 

                                                           
1 Моњдухт Бону Њумої. Муќаддима// Дуррат-ут-тољ. Бахши њикмати амалї ва сайру сулук. -Тењрон, 1369. –
С.4. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. -Тењрон, Чопи дувум. 1386. – С.24-25 
3 Њамон љо: -С.51. 

ва тањаммулпазирї доштааст, бо эњтиром истифода намуда, масъалаи 

мавриди назари худро матрањ кардааст. Тавре худи Ќутбиддин Шерозї зикр 

менамояд: «Аз њукамои пешин ва ањли завќ бо тавозуъ хўшае бардошт 

кардем»1. Дар тафовут аз Ибни Сино, ки ба љуз аз Арасту ва Форобї аз 

дигаре ном намебарад, њисси эњтироми Ќутбиддин Шерозї нисбати 

пешгузаштагон болотар мебошад.  

Дар осори мутафаккир истинодњои зиёд ба ривоятњои динї низ ба чашм 

мерасад, вале бештари ин ривоёт, чунонки каме болотар зикр гардид, 

хусусияти ахлоќї дошта, ба њайси танзимкунандаи муносибатњои иљтимоии 

мардуми одї хизмат менамуданд. Ба назар мерасад, ки ин амал ба хотири 

содатар кардани маќсади мутафаккир ва њамзамон мувофиќ сохтани он бо 

муњити фарњангии давр ва эмин нигоњ доштани осори худ аз нестшавї 

бошад.  

Ба њар сурат, аз тањлили таълимоти мутафаккир бармеояд, ки дар 

шаклгирї ва ташаккули љањонбинии ў осори хусусияти аќлгароидошта 

(мутафаккирони юнонї ва машшоияи шарќї) бештар наќши арзанда 

гузоштаанд. Аз њамин лињоз, Ќутбиддин Шерозї кўшиш намудааст, ки дар 

равиши аќлгарої андешаронї намуда, низоми фалсафии худро ба масоили 

дунявият моил гардонад. Ин хусусият, дар таълимотњои ахлоќиву иљтимої ва 

сиёсии мутафаккир ба таври возењ эњсос карда мешавад.    

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. – С.171. 

БОБИ 2. МАСЪАЛАЊОИ АХЛОЌ ДАР ФАЛСАФАИ ЌУТБИДДИН 

ШЕРОЗЇ 

2.1. Моњияти  ахлоќ ва ањамияти он дар љомеа 

Ахлоќ дастоварди муњимтарин дар тўли фаъолияти эљодии инсоният 

мебошад. Ин падидаи арзишманд баробар бо пайдоиши инсони 

андешакунанда (homosapiens) зуњур карда, дар муназзам сохтани љомеаи 

инсонї ва таъмини марњилањои ташаккули минбаъдаи он сањми назаррас 

гузоштааст. Ба ибораи дигар, таърихи ташаккули маънавиёти инсонї бо 

пайдоиши ахлоќ пайванди ногусастанї дошта, низоми мукаммали љамъиятро 

бе вуљудияти ин падида тасаввур кардан ѓайриимкон мебошад. Бо дарки 

њамин муњимият, ањли андеша, аз фалсафаи бостон сар карда, то ба имрўз 

доир ба мафњуму муњтаво ва маќоми ахлоќ дар низоми муносибатњои 

љамъиятї мубоњисањои илмї ва назарияпардозї кардаанд, ки Ќутбиддин 

Шерозї дар ин ќатор мавќеи намоёнро ишѓол менамояд.  

Мутафаккир ахлоќро илми муњимтарини фалсафї ва нигаронидашуда 

ба манфиати кулли башар дониста, таъкид менамояд, ки «илм аънии саноате, 

ки лобуд бошад дар он, ки нисбати ў бо љамеи азмина ва љумлаи умам 

нисбате воњид бошад ва ба таѓйири имкана ва азмина ва табаддули милал ва 

дувал мутабаддил нашавад, чун илми њисоб, илми њайати афлок ва илми 

ахлоќ»1. 

Аз ин иќтибос бармеояд, ки моњияти ахлоќро Ќутбиддин Шерозї дар 

пайравї аз мактабњои фикрї ва мутафаккирони соњибандеша шарњу тафсир 

кардааст, вале дар фарќият аз онњо «ахлоќ»-ро дар баробари риёзиёт (илми 

њисоб) ва космология (њайати афлок) илми фалсафї ва мавзуи мавриди 

тањќиќи онро, новобаста аз ќавмияту нажод ва эътиќодоти динї, барои насли 

башар муаррифї менамояд. 

Мусаллам аст, ки шинохти мазмуну моњияти ахлоќ ва мушаххас намудани 

наќши он дар танзими љомеа имрўз низ ањамияти худро нигоњ дошта, 

таваљљуњи муњаќќиќонро ба худ љалб менамояд. Донишмандони муосир 

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. – С.152. 

баробари баррасии масоили дигари илмиву техникї тањќиќи масоили 

ахлоќиро њам муњим мешуморанд, зеро шуур ва мафкураи инсон мањаки 

асосии ташаккулдињандаи соњањои дигари љамъият мебошанд. Тарбияи шуур 

ва ташаккули љањонбинии илмии насли башар омили асилтарини њифзи 

арзишњои умумибашарї ва ташаккули љомеаи мутамаддин ва инсонмењвар 

мањсуб мегардад. 

Љањони муосир, ки дар раванди глобализатсионї ќарор дорад, њарчи 

бештар бањамвобастагии инсонњо дар љамъият ва наќши арзишњои ахлоќї, ба 

мисли њамфикрї, масъулият, бовиљдонї, боварї, ќобилият барои њамкорї, 

ёрии њамдигарї, фаъолияти дастаљамъї, инсондўстї ва монанди инњоро 

таќозо менамояд. Ба маънии дигар, хусусияти ахлоќи муосир, ки дар доираи 

муносибатњои манфиатљўї рушд карда истодааст, метавонад буњронњои 

зиёди маънавиро ба дунбол дошта бошад. Аз ин лињоз, масоили 

умумибашарии ахлоќї, ки хусусияти созандагї доранд, рўз аз рўз арзиши 

тоза касб менамоянд. Ин арзишњо, метавонанд боиси афзоиши сифатноки 

фаъолияти љамъиятии инсони муосир гарданд. 

Бо дарназардошти организми зинда будани љомеаи инсонї ва пайваста 

дар њоли тањаввулу дигаргуншавї ќарор доштани он, арзишњои ахлоќї низ 

хусусияти дараљавї касб менамоянд. Махсусан, дар замони муосир, инсон ба 

падидаву њодиса ва раванди азхуднамоии љањон бо назари нав нигариста, 

меъёр ва ченаки муносибатњои худро тобиши маъної додааст. Ин раванд ба 

ахлоќ ва муносибатњои љамъиятии инсони муосир бетаъсир нахоњад монд.  

Љињати дарки муњтаво ва хусусияти ахлоќи асрї зарур аст, ки моњияти 

раванди глобализатсионї ва таѓйиротњои иљтимої дарк карда шаванд. 

«Вазифаи асосї иборат аз он аст - менависад Гусейнов А.А., ки сараввал, 

бояд муайян намоем, ки кадом таѓйиротњоро ахлоќ дар замони муосир 

метавонад бардошт намояд ва мафњуми «замони муосир» дорои кадом 

хусусиятњо мебошад, пасон маќсади мо мушаххас мегардад»1.  Албатта, 

муњаќќиќ дуруст таъкид менамояд, зеро мафњумњо вобаста ба дигаргуншавии 

                                                           
1 Гусейнов, А.А. Этика и мораль в современном мире// Этическая мысл: современные исследования. - М.: 
Прогресс-Традиция,  2009. -С.5. 

љомеа тобиши маъноии худро дигар менамоянд ва арзиши онњо хусусияти 

дараљавї мегирад. Масалан, мафњуми «хизмати беѓаразона», агар дар нахуст 

ифодакунандаи маънии аслии худ буда, воќеан, бе њељ ѓараз ёрї расонида 

мешуд, вале дар замони муосир он њам ба хотири дарёфти манфиат 

нигаронида мешавад. Агар, возењтар баён намоем, ќисмате аз «ёрињои 

башардўстона» ва «ќарзњои бебозгашт»-и замони муосир комилан беѓараз 

нестанд.  

Ба њар сурат, љањони имрўза њарчи бештар ба инсоне ниёз пайдо карда 

истодааст, ки нерўи аќлонии солим, ќобилияти эљодї, фарњанги воло, ахлоќи 

њамида ва масъулияти баланд дошта бошад. Ба ин маънї, инсоният њамеша 

љињати дарёфти роњу воситањои расидан ба саодат талош варзида, омилњои 

таъсиркунанда ба ташаккул ва таназзули ин равандро тањќиќ менамояд, ки 

ифодакунандаи моњияти ахлоќ њастанд. Яъне, моњияти ахлоќ иборат аз 

њидояти насли инсонї љониби камолот ва дарёфти саодати фардию љамъиятї 

мебошад.  

Танзими рафтору фаъолияти инсон дар љомеа ва дарёфти зиндагии 

босаодат таърихи тўлонї дошта, донишмандон масоилеро љустуљў 

намудаанд, ки камолоти маънавиву љамъиятии инсонро фарогир бошанд. 

Раванди љўишњои инсонї аз љањоншиносии асотирї сар карда, то марњилањои 

баъдї нишон медињад, ки насли инсонї дар тафовут аз мављудоти дигари 

олам дар маъносозиву мафњумофарї ва дарёфти саодат буда, илова ба 

таъмини талаботи моддї бањри ќонеъ гардонидани талаботњои маънавї низ 

талош кардааст. Яке аз масъалањои муњимтарини таъмини саодати њаќиќї ва 

ќонеъкунандаи талаботи маънавї, ахлоќ мебошад. Ахлоќ камолоти 

маънавии инсонро таъмин намуда, ўро ба созандагї, дар шакли 

иљтимоишавї, муносибати солим, шинохт ва арљгузорї ба арзишњои 

фарњангї сафарбар менамояд. Њамин аст, ки падидаи мазкур таваљљуњи ањли 

фазлро аз рўзгори пешин љалб намудаву дар њама марњилањои рушди љомеа 

аз муњимтарин масоили тањќиќ ба њисоб рафта, то кунун идома дорад. 

 Мардуми ориёї, њам дар доираи асотир ва њам тасаввуротњои диниашон 

саодати инсониро њадаф ќарор дода, олами вуљудро дар робита ба њастии 

инсон матрањ намудаанд. Консепсияи ахлоќии тамаддуни ориёї ба тариќи 

системавї муайян гардида, дар шакли «пиндори нек», «гуфтори нек» ва 

«рафтори нек» то њанўз дорои арзиши баланди илмї мебошад. Тибќи ин 

консепсия, камолоти маънавии инсон ва некии ў, мањз замоне ба вуљуд меояд, 

ки андеша (маниши)-и инсон поку беолоиш гардад. Яъне, нахуст андеша 

(пиндор) мукаммал гардида, хусусияти некї пайдо мекунад ва пасон тариќи 

гуфтор ва рафтор амалї мешаванд.  

Инсон дар тамаддуни ориёї мављуди олии табиї ва љузъи муњиме аз 

кайњони моддї мебошад. Дар симои инсон тамоми масоил, аз љумла, 

масъалањои ахлоќї мавриди тањќиќу баррасї ќарор мегирифтанд. «Дар 

љањоншиносии ориёї, – менависад профессор Музаффарї М. - њамаи ашёи 

мављуда ва њамаи он чизе, ки дар оянда падид хоњад омад, вобаста ба худи 

инсон аст. Инсон роњнамо ва роњбари абадият буда, мањсули он чизест, ки ба 

воситаи њастии моддї ташаккул ёфтааст»1.  

Тарбияи камолоти инсон тавассути риояи талаботњои ахлоќї дар 

таълимоти зардуштия таќвияти тоза пайдо намуда, љавњари ин таълимотро 

ташкил менамояд. Муаллифони китоби «Таърихи фалсафаи тољик» дар ин 

бора менависанд: «Дар Авасто гуфта шудааст: «Эй Урдубињишт (Аша 

вањишта), тавфиќи бењзистиро дар паноњи некандешї дар ин сарзамин 

пароканда соз». Аша Вањишта сеюмин ќонуни ахлоќии њастї, назму низом ва 

созмони љањон аст. Он ќонуни таѓирнопазирест, ки, на танњо зиндагии башар, 

балки тамоми коинотро ба сўйи маќсади асосї сафарбар намуда, рушду 

инкишофи мављудот ва сайри таквиниро мувофиќи ќонуни Ашої ба сўйи 

камолот њидоят мекунад»2.  

Аз иќтибоси зикршуда хулоса кардан мумкин аст, ки ахлоќ дар 

андешањои мардумони ориёитабор ва, умуман, марказњои фарњангии Шарќи 

ќадим љавњари љањоншиносии онњоро ташкил кардааст. Назарияњои 

арзишманди ахлоќї низ дар мактабњои фалсафии Њинду Чин ва Эрони 

бостон пайдо гардидаанд, вале ахлоќ њамчун илми мустаќил дар фалсафаи 

                                                           
1 Музаффарї, М. Антропология. -Душанбе, 2009. –С. 23. 
2 Таърихи фалсафаи тољик. Љилди 1. –Душанбе: «Дониш», 2011. –С.56 

Юнони ќадим ба вуљуд омадааст. Дар ин тамаддун, њанўз дар доираи 

тасаввуротњои динї ва асотирї ба масоили ахлоќї ва шинохти моњият ва 

камолоти маънавии инсон диќќати љиддї равона шуда буд. 

Антропоморфизм, ки асоси љањонбинии динии юнониёнро ташкил медод, 

гувоњ аз эътирофи ќурдат ва тавонии инсон мебошад.  

Ба андешаи муњаќќиќи шведсарї Андре Боннар «инсон ва љањон дар 

тамаддуни юнонї инъикоси якдигарї фањмида мешаванд, яъне оинае 

њастанд, ки дар муќобили якдигар гузошта шудаанд ва њамдигарро назорат 

менамоянд»1. Аз ин метавон натиља гирифт, ки масъалаи шинохти инсон ва 

камолоти маънавии он дар фарњанги юнонї њамоњанг бо андешањои ориёї 

будааст.  

Тавре ёдрас шудем, назариёти парокандаи шарќиву ѓарбиро љамъбаст 

намуда, дар фарњанги Юнони ќадим Арасту тавонист ахлоќро њамчун илми 

танзимкунанда ва муќарраркунандаи муносибатњои инсонї асос гузорад ва 

дар асоси мафњумњо ва категорияњои мушаххас хусусиятњои илмии онро 

муайян созад. Тибќи таълимоти Арасту «этика» (ахлоќ) илми танзимкунанда 

ва муайянкунандаи тарзи дурусти фаъолияти инсонї аст. Худи мафњуми 

«этика» бошад, дар забони лотинї маънии љойи зист, лона, хона ва макони 

мувофиќи зиндагиро ифода мекард. Албатта, ин андеша, на аз љониби њама 

муњаќќиќону донишмандон ќобили ќабул аст, вале инкор кардани он низ 

далел мехоњад. Доир ба этимологияи истилоњи мазкур назари олимон 

хусусияти гуногунрангї дорад. Гурўње баромади вожаи «этика»-ро дар 

забонњои ќадимаи лотинї, хитої, њиндї, мисрї, юнонї, итолиёвї ва русї аз 

назар гузаронида, дар аввал бо кадом маъною шаклњо омадану дар охир чї 

шакл гирифтани истилоњи зикршударо хеле муфассал баён карда бошанд 

њам, вале то њанўз мушкилот дар ин самт ба назар мерасад. Мањмадрањим 

Исоев - муњаќќиќи тољик чунин назар дорад, ки «муњаќќиќони асримиёнагии 

форсу араб ба тањќиќи њаматарафаи илми ахлоќ машѓул шуда бошанд њам, 

вале нисбати истилоњи «этика» ва сабабњои пањн гардидани он ишорае 

                                                           
1 Боннар, А. Греческая цивилизация. Т.1. От Илиады до Парфенона/ Пер. с франц. О.В.Волкова. Предисл. 
проф. В.И.Авдиева. –М.: Исскуство, 1992. –С.103.  

накардаанд. Ин сарчашмањо ба љойи истилоњи «этика» мафњуми «ахлоќ» ва 

«илми ахлоќ»-ро, ки аз феъли замони гузаштаи «халаќа», яъне офаридан, ба 

вуљуд овардан, сохтан ва ѓ.  истифода кардаанд. Пас, саволе ба вуљуд меояд, 

ки чаро ин муњаќќиќон истилоњи «этика»-ро ќабул накарда, мафњуми сохтаи 

худро ба кор бурдаанд?»1.  

Албатта, саволгузории М.Исоев хеле ба маврид ва мувофиќ ба 

талаботњои илмї аст, вале мутаассифона љавоби ќонеъкунандаро пешнињод 

намесозад. Ў, аз таърих ва маънавиёти пурѓановати мардумони ориёинажод 

ёдовар шуда, ин тамаддунро аз фарњанги юнонї пеш мегузорад, вале 

мафњуми муайяни ифодакунандаи «ахлоќ»-ро баён намекунад. Танњо аз се 

рукни ахлоќии зардуштї ёдоварї намуда, истилоњи «оин»-ро њамчун 

мафњуми ифодакунандаи «этика» ва «ахлоќ» баён медорад, ки ќонеъкунанда 

нест. Ба фикри мо, тањлили муњаќќиќи зикршуда хеле муфассал аст, вале 

натиљаи нињої надорад.  

Ёдовар шудан ба маврид аст, ки мафњуми «оин», на танњо масоили 

ахлоќї, балки дин, урфу одату анъана ва фарњангро низ фаро мегирад, ки 

њудудан аз «этика» ва ё «илми ахлоќ» фаррохтар аст. Аз ин рў, зарур аст, ки 

мафњуми мувофиќ ва аслии ин истилоњ муайян карда шавад. Фикр мекунем, 

ки саволи гузоштаи Муњаммадрањим Исоев доир ба он, ки «чаро ин 

муњаќќиќон истилоњи «этика»-ро ќабул накарда, мафњуми сохтаи худро ба 

кор бурдаанд?», њанўз њам љавоби худро интизор аст. Мутафаккирон ва 

муњаќќиќони ватанї танњо ба масоили фарогирандаи илми ахлоќ таваљљуњ 

намудаву маънии луѓавии онро ба таври љиддї пайгирї накардаанд. Ба 

андешаи мо, мазмуни мазкурро аз осори бостонии њиндуориёї дарёфт кардан 

имкон дорад, вале зарурати истифодаи он ба љойи истилоњи «ахлоќ» ё 

«этика»  масъалаи дигарест, ки тањќиќоти алоњидаро талаб менамояд. Танњо 

таъкиди мо бар он аст, ки новобаста ба ифодаи мафњуми «ахлоќ» дар забонњо 

ва фарњангњои мухталиф, ахлоќ (этика) аз зумраи он илмњое мањсуб меёбад, 

ки дар низоми улуми инсоншиносї љойгоњи хосса дошта, дар таъмини 

муназзами њаёти иљтимої сањми муассир гузоштааст. 

                                                           
1 Исоев, М. Њикмати амалии Мискавейњ. Душанбе, 2003. –С. 22. 

Инчунин, ёдрас шудан ба маврид аст, ки шарњу баррасии мазмуну 

муњтаво ва масоили ахлоќї таърихи куњан дошта, шуруъ аз љањоншиносии 

ориёї то фалсафаи бостонии Њинду Чин, Мисру Бобул, Юнону Рим ва 

марњилањои минбаъдаи рушди фарњанги инсонї љавњари таълимотњои 

этикиро дарёфти саодати зиндагї, дарки мазмуну моњияти њаёт, оини ростї, 

покї, инсондўстї, муњаббат, бузургманишии донишу хирад ва эњтиром ба 

насли башар ташкил менамояд, ки аз ањамияти ахлоќ дар љомеа ва раванди 

ташаккули шахсият гувоњї медињад. Раванди зикршударо дар фалсафаи 

асримиёнагии тољику форс бараъло мушоњида кардан мумкин аст, зеро аз 

шоирону њаммосасароён то мутакаллимону мутасаввифин ва олимону 

файласуфон шинохти мазмуну моњияти ахлоќро масъалаи мењварии 

таълимоти худ ќарор дода, ба маќом ва љойгоњи ин арзиши олї дар низоми 

муносибатњои љамъиятї ва рушду камолоти инсон таваљљуњи махсус 

намудаанд.  

Ќутбиддин Шерозї дар «Дуррат-ут-тољ ли ѓуррат-уд-Дабољ» ва «Шарњи 

Њикмат-ул-ишроќ» доир ба мафњум, моњият ва ањамияти ахлоќ дар љомеа  

диќќати махсус равона намуда, аз дидгоњи тањќиќотї онњоро мавриди тањлил 

ќарор додаасст. Алалхусус, ќутби сеюми «Дуррат-ут-тољ»-ро, ки «бахши 

њикмати амалї» номгузорї шудааст, аз шинохт ва тањлилу баррасии мафњум 

ва моњияти ахлоќ оѓоз мебахшад. Асари мазкур, гарчанде дар пайравї ба 

«Шифо»-и Ибни Сино1 навишта шуда бошад њам, вале бо тањлили васеи 

фалсафаи амалї аз он бартарият дорад. Мутафаккир, масоили марбут ба 

ахлоќро њам дар ќисмати муќаддима (дар љилди якум) ва њам дар хотима 

(ќутби сеюм) тањќиќ кардааст, ки аз таваљљуњи хоссаи ў ба масъалаи мавриди 

назар дарак медињад. Муњимтарин масоиле, ки мутафаккир дар асари худ 

кўшиш менамояд, ки бо нигоњи илмї тањќиќ намояд, иборатанд аз: покзозии 

нафс (сиёсати баданї), шинохти мазмуну моњияти њастии инсон, маќсади 

њаёт, маќоми инсон дар муносибатњои љамъиятї, ахлоќи њамида ва ахлоќи 

разила, меъёр ва сифатњои ахлоќї, камолоти маънавию ахлоќї, маќом ва 

љойгоњи ахлоќ дар љомеа, ташкили љомеа, роњу равиши зиндагї, камолоти 

                                                           
1 Диноршоев, М. Љусторњо дар фалсафаи Ибни Сино. -Душанбе: «Эр-граф», 2017. -С.257. 

инсонї, тадбири манзил (сиёсати манзилї) ва љомеаи адолатпеша (сиёсати 

маданї) ва ѓ. Ў, нахуст масъалаи њастии инсон, маќсади вуљудият (зиндагї), 

вазифаву масъулият ва маќоми ўро дар низоми њастї тањлил намуда, пасон ба 

тањќиќи бевоситаи масъалањои ахлоќї даст мезанад. Тибќи назари 

Ќутбиддин Шерозї, модоме, ки асоси фалсафаи амалиро ахлоќ ташкил 

намояд, пас, дарки моњият ва мазмуни ин падида заминаи бунёдии шинохти 

муњтавои зиндагии инсон мебошад. Ахлоќ, хоси насли инсонї буда, дар 

раванди ташкили љомеа ва ташаккулу инкишофи тамаддун наќши 

њалкунанда мебозад. Назари мутафаккир доир ба ахлоќ он аст, ки ин илм, 

илми роњнамоикунандаи инсон ба сўйи созандагию бунёдкорї ва саодати 

воќеист, њамоњанг бо файласуфони ратсионалист мебошад.  

Љоиз ба таъкид аст, ки Ќутбиддин Шерозї дар мавриди мазмун ва 

моњияти «ахлоќ» њамчун шакли шуури љамъиятї ва илми танзимкунандаи 

муносибатњои инфиродиву иљтимоии инсон навоварии љиддї ворид 

накардааст, вале муњимияти шинохти моњият ва масоили баррасикунандаи 

онро ба замон, макон, мансубияти ќавмиву нажодї, диниву мазњабї ва 

муњити иљтимоиву фарњангї марбут намедонад, ки аз пешгузаштагон 

тафовут дорад. Ин принсипи мутафаккир аз таснифоти илмњо, ки дар 

ќисмати аввали «Дуррат-ут-тољ» оварда шудааст, маълум мешавад. 

Мутафаккир, илмњоеро, ки љавобгўи меъёри илмият ва барои њамаи инсонњо 

яксон њастанд, иборат аз астрономия (нуљумшиносї), риёзиёт ва ахлоќ 

медонад: «Илм аънии саноатест, ки нисбати ў бо љамеи азмина ва љумлаи 

умам нисбате воњид бошад ва ба таѓйири имкана ва азмина ва табаддули 

милал ва дувал мутабаддал нашавад. Чун илми њайати афлок ва илми њисоб 

ва илми ахлоќ. Вале, он, ки нисбати ў бо љамеи азмина ва љумлаи умам 

якнисбат набошад. Чун илми фиќњ, шариате аз шароеъ, ки замоне мањфуз 

монад ба нисбат бо ашхосе муайян ва он гоњ мутабаддил шавад. Ва чун илм 

ба луѓате аз луѓот, чи он илм бошад ба ќиёс бо асњоби он луѓат дуни ѓайри 

њам. Ин ќисмро њикмат нахонанд ва аввалинро њикмати хонанд. Ва ў афзали 

илме аз улум аст»1.  

Аз андешањои овардашуда маълум мегардад, ки мутафаккир «ахлоќ»-ро 

аз зумраи илмњои муњиме мешуморад, ки барои насли инсонї њамеша зарурї 

ва сазовори тањќиќу шинохт мебошад. Ин амали Ќутбиддин Шерозї дар 

таснифоти илмњо ќадами навоварона мањсуб мегардад. Масалан, Арасту 

фалсафаи амалиро, ки фарогири «ахлоќ», «тадбири манзил» ва «сиёсати 

маданї» аст, илм намењисобид. Тибќи назари ў, дониши амалї њолати 

мобайнии байни мањорат ва санъат буда, илми хусусї аст. Аз ин лињоз, 

мумкин нест онро илм њисобид, зеро «њадафи он донистани њаќиќат ва 

моњияти њастї набуда, предмети омўзишаш рафтор, озодї ва рафтори 

бошууронаи инсон буда, њадафи он дастрасї аз накуї ва накукорӣ, на 

њаќиќат аст. Дар ин робита, фалсафаи амалї наздик ба санъат мебошад ва 

сафарбаршуда барои дастрасї аз баъзе њадафњои амалии натиљањост»2.   

Дар таќвият ба андешањои Ќутбиддин Шерозї, метавон гуфт, ки ахлоќ, 

сарфи назар аз хосиятњои фарќкунандаи худ, чун дигар илмњо донишро ба 

вуљуд меорад. Дониш дар бораи моњияти њастии инсон, маќсаду мароми ў дар 

зиндагї, масъулият ва љойгоњи ў дар низоми муносибатњои иљтимої ва 

монанди инњо, њамагї дар доираи илми ахлоќ мавриди баррасї ќарор 

мегиранд. Ба ин маънї, ахлоќро њам љузъи муњими фалсафаи назарї ва њам 

амалї донистан имконпазир мебошад. Зеро, дарки моњияти падида имконият 

медињад то ба воќеият табдил ва дар амал татбиќ шавад.  

Андешаи Ибни Сино низ доир ба маънї ва мазмуну моњияти ахлоќ 

арзишманд мебошад: «Нахустин сиёсате, ки сазовор аст инсон ба он оѓоз 

кунад, њамоно сиёсати нафси худи ўст. Яъне, аввал, бояд дар ислоњи нафси 

худ бикўшад, тадбирашро дар он кору кўшиш ба кор бурда, хештанро солењу 

некў бинамояд…. Ва, агар, касе аз ўњдаи сиёсати некў ва ислоњи нафси худ 

барояд, он гоњ боке бар вай нест, ки ба болотар аз он иќдом карда, ба сиёсати 

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. -С.152. 
2Коплестон Фридрих Чарлз  (Copleston, FrederickCharles) Таърихи фалсафа.( 1907). Тарљумаи Љалолиддин 
Муљтабавї. -Тењрон. Ширкати интишороти илмї ва фарњангї. 1388. –С. 331-337. 

билод бипардозад. Яъне, нафаре худро ислоњ карда бошад, метавонад ба 

сиёсату тадбири умури мардум иштиѓол варзад….. Ва низ, бояд бидонад њар 

касе, ки мехоњад фосидеро ислоњ кунад, бар ў лозим аст, ки он фосидро 

комилан ва ба таври истиќсо бишиносад, то чизе бар вай пўшида ва нињон 

намонад»1.  

Муњтавои таълимоти Ибни Сино бар он далолат менамояд, ки илми 

ахлоќ инсонро ба шинохти моњияти аъмоли солењ ва фосид рањнамої намуда, 

љињати амалї гардонидани сиёсати нафси ў роњ мекўшояд. Яъне, ахлоќ, на 

танњо «шакли шуури љамъиятї ва нињоди иљтимоие, ки вазифаи танзими 

одоб ва рафтору кирдори одамонро дар њамаи соњањои љамъият иљро 

менамояд»2, балки илмест, ки инсонро ба шинохти љавњар ва мазмуни аъмоли 

худ њидоят месозад. Ба маънии дигар, «ахлоќ илмест, ки аз пиндору рафтору 

гуфтори афроди башар бањс мекунад, лекин он бањс, на дар доираи ахлоќе, ки 

доранд, балки дар доираи ахлоќе, ки бояд дошта бошанд сурат мегирад»3.  

Ќутбиддин Шерозї мафњум, мазмун ва моњияти ахлоќро тањќиќ намуда, 

зикр менамояд, ки «асли калимаи «ахлоќ» аз «хулќ» аст. Ва бидон, ки 

њамчунон, ки халќ сурати зоњир аст хулќ сурати ботин аст»4. Дар идома 

зоњиру ботини инсонро бо нафсу љисм ќиёс намуда, мутафаккир таъкид 

менамояд, ки «Нафсро сињатї аст ва маразї, чунонки баданро сињатї ва 

маразї. Сињатии нафс он аст, ки њайоти ў ва њайоти аљзои ў њайоте бошад, ки 

ба он абдо шурур кунад ва сайот ва афъоли ќабењ... Муолиљи абдон табиб аст 

ва муолиљи нафс инсони маданї»5.  

Манзур аз «инсони маданї» назди Ќутбиддин Шерозї донишмандест, ки 

бо дониши мукаммали назарї моњияти њастии инсонро кушода, љињати ислоњ 

ва табобати нуќсонњои нафсонї назария пешнињод менамояд. Ин гуна 

назариёти илмї, танњо дар доираи илми ахлоќ баён мегарданд. Ќиёси 

мутафаккир дар нисбати таносуби нафсу бадан, ќиёси ду илми антропологї – 

                                                           
1 Абўалї ибни Сино. Тадбири манзил// Осор. Љ.4. -Душанбе, 2007. -С.24-25. 
2Ниг.: Гусейнов, A.A. Этика и мораль в современном мире// Этическая мысль. Ежегодник. М.: ИФРАН, 2000. 
-С.4-15. 
3 Алиакбар Сиёсї. Мабонии фалсафа. -Тењрон, 1958. -С. 316. 
4 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386.-С.22. 
5 Њамон љо: -С. 69-70. 

ахлоќ ва тиб, инчунин, файласуф ва табиб мебошад, ки њар кадом дар 

алоќамандии ногусастанї ќарор дошта, дар такомули инсони комил сањм 

мегузоранд.  

Мушкилоти љањони муосир низ, ин таносубро исбот менамояд. Бемории 

њамагири КОВИД-19, ки љањонро фаро гирифтаву ањли тибро ба зону 

нишонд, ягона илољи пешгирї ва мубориза ба онро, инсоният дар риояи 

меъёрњои санитариву ахлоќї муайян намуд. Маќулањои асосии ахлоќї, аз 

ќабили «покї», «инсондўстї», «њамдардї», «шуљоат», «мардонагї», 

«њамдилї» ва монанди инњо аслињаи асосии мубориза бар ин вабои аср 

гардиданд. Дар ин радиф, андешаи муњаќќиќ С. Расулов вобаста ба он, ки 

«бо вуљуди ба гўшаи фаромўшї рафтани афоризми Гипократ «нисбат ба 

номи беморї донистани шахсияти бемор муњимтар аст» ва диќќати асосї ба 

доруворї равона шудан, аммо мувофиќи бањогузорињои муосир 80%-и 

мушкилотњои физиологї ва тиббї љанбањои эмотсионалї доранд»1, ќобили 

пазириш мебошад. Аз ин рў, тарбияи равони инсон, ки дар афкори фалсафии 

асримиёнагии тољик бо унвони «илми нафс» ва «илми ахлоќ» ёд мешавад, 

њанўз њам муњимияти худро нигоњ доштааст. Мутафаккирони асримиёнагї 

тарбияи нафси инсонро, гоње бо истилоњи «тибби руњонї» (Абўбакр Закариёи 

Розї) ва гоње бо «илми ахлоќ» ифода менамуданд, вале пайравони андешаи 

дуюм зиёдтар њастанд.  Ќутбиддин Шерозї аз зумраи мутафаккиронест, ки 

њолатњои равониву нафсонии инсонро дар доираи илми ахлоќ мавриди 

тањќиќ ќарор дода, исбот менамояд, ки ахлоќ аз муњимтарин улуми инсонї ва 

такмилдињандаи соњањои дигари њаёти љамъиятї мебошад. Мутафаккир 

фалсафаи амалиро иборат аз «донистани масолењи њаракоти иродї ва афъоли 

саноии навъи инсонї бувад бар ваљње, ки муаддї бувад ба низоми ањволи 

маъош ва маъоди эшон ва муќтазии расидан ба камоле, ки мутаваљљењанд 

сўйи он»2 таъриф дода, дар ин миён «ахлоќ»-ро, ки моњияти он ташаккул 

додани маънавиёт ва таъмини камолоти фард аст, љавњари ин фалсафа 

медонад.  

                                                           
1 Расулов, С.Х. Психологияи эмотсия ва њиссиёт. -Душанбе: «ЭР-граф», 2022. -С.16. 
2 Шерозї Ќутбиддин. Дуррат-ут-тољ. Бо кўшиш ва тасњењи Сайид Муњаммад Машкуњ. Љилди 1. -Тењрон, 
1369. -С.160. 

Тавре ки дар боло зикр намудем, истилоњњои «халќ» ва «хулќ»1 аз як реша 

њастанд ва далолат ба офаридан, эљод намудан ва падид овардан менамоянд. 

Ќутбиддин Шерозї низ, мафњуми ахлоќро дар њамин раванд тањлил намуда, 

онро мањсули эљод ва офариниши инсонї, яъне сурати ботин ва 

ифшокунандаи дараљаи камолоти маънавї донистааст. Дар идомаи 

таълимоти худ нисбат ба ахлоќ изњор менамояд, ки «мубтадои ҷумлаи ахлоќ 

чањор ќувват аст: ќуввати аќл, ќуввати шањват, ќуввати ғазаб, ќуввати адл, ки 

аз эътидоли ин се ќувва њосил мешавад. Чун ќуввати аќл ба њоли эътидол ва 

камол бошад осон тавонад фарќ кардан миёни сидќу кизби аќвол ва њусну 

ќубњи афъол ва њаќќу ботили эътиќодот. Чун ќуввати шањват ва ғазаб ба њоли 

эътидолу камол бошад дар њукми аќл ва њикмат бошад ва инбиоси эшон 

(барангехтан – Ш.А.) ба њусби муќтазои аќл ва њикмат бошад»2.  

Мутафаккир, дар саргањи ахлоќ ќувваи аќлро мегузорад ва камолоти 

онро муњимтар аз њама медонад, зеро тавассути аќл, ки танњо хоси инсон аст, 

њусну ќубњи афъол ва њаќќу ботил муайян шуда, ѓазабу шањват низ идора 

карда мешаванд. Ин андешаи мутафаккир бо назари Арасту доир ба 

дианоэтика (Dianoia3 – ќувваи андеша, аќл. Яъне, таълимот дар бораи 

тафаккур) мувофиќ мебошад. Арасту накўиро ба ду ќисм – дианоэтикї 

(хирадї, тафаккурї) ва этикї (фаъолиятњои амалии ахлоќї) таќсим намуда, 

ба ќисми аввал фаъолияти хирадии инсонро, ки тавассути он моњияти саодат 

ва фазилатњо дарк карда мешаванд ва ба ќисмати дуюм дар амал татбиќ 

намудани онњоро ворид сохтааст. Тибќи таълимоти мутафаккир, хирад дар 

раванди дарки муњтавои ахлоќ ва њаќиќати зиндагии инсон, инчунин, 

дастрасї ба саодати олї роњ мекўшоянд.   Ќутбиддин Шерозї њам, ќувваи 

аќлро (хирад) дар шинохти њусну ќубњ ва дарки њаќиќат дар маќоми аввал 

гузоштааст, ки моњиятан ба дианоэтика ва ё ба маънии муосир 

дианойология4 (таълимот дар бораи тафаккур) мувофиќат менамояд. 

                                                           
1 Мударисї М. Фалсафаи ахлоќ: пажўњиш дар бунёнњои забонї, фитрї, таљрибї, назарї ва динии ахлоќ. 
Тењрон, 1371. -С.13. 
2 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386.-С.22. 
3 http://philosophystorm.org/dianoetika (санаи мурољиат: 21.01.22) 
4https://dic.academic.ru/dic.nsf/enc_philosophy (санаи мурољиат: 21.01.22) 

http://philosophystorm.org/dianoetika
https://dic.academic.ru/dic.nsf/enc_philosophy

Ќувваи дуюми нафсонї, ки дар заминаи ќувваи аќл (хирад, тафаккур) 

шакл мегирад, тибќи назари Ќутбиддин Шерозї, ќувваи адл мебошад. Дар 

нисбати ќувваи мазкур, мутфаккир андеша дорад, ки он ќуввањои шањват ва 

ѓазабро дар њолати эътидол нигоњ медорад: «Адл њардуро мазбут (забтшуда) 

медонад, то аз њукми аќл ва њикмат берун нараванд ва дар тавоияти (тоат) 

эшон мебошанд. Чун камоли ин се ќувват ба адл расанд, натиҷаи он њусни 

ахлоќ ва афъол бошад ва эътидолу камоли ин се ќувва бадон бошад, ки дар 

васат афтанд ва аз тарафи ифроту тафрит, ки њарду мазмунанд дур бошанд. 

Масалан, аз ифрот ќуввати аќл гурбазї (макор) ва макру хадиат зояд ва аз 

тафрити он аблањӣ, њамоќат, ҷунун ва ѓумар хезад. Аз эътидоли он њусни 

тадбир ва асолати раъю фатонат ва итлоъ бар даќоиќи умур ва њарчи аз 

осори њикмат аст зоњир гардад. Чун ќуввати ғазаб дар тарафи ифрот афтад аз 

он тањур ва уҷабу такаббур зояд ва чун дар тарафи тафрит афтад аз он 

мазаллат ва њасосат ва ҷабину ҷўр ва хиради нафсӣ падид ояд. Чун бо 

эътидол бошад аз он шуҷоату карам ва шањомату бузургнафсӣ ва њилму 

виќор ва казми ғайз ва амсоли он падид ояд»1. Моњияти андешаи мутафаккир 

бар он далолат менамояд, ки, танњо дарки моњияти љавњарии ќуввањои 

нафсониву зотии инсон тавассути хираду маърифат метавонад њолати 

эътидолро муайян ва фаъолиятњои ахлоќии инсонро танзим намояд.  

Тибќи таълимоти Ќутбиддин Шерозї ахлоќ илмест, ки тамоми афъоли 

инсониро дар доираи эътидол ва чорчўбаи амалкарди аќлу мантиќ баррасї 

намуда, њадди васатро муайян месозад. Аз љумла, мутафаккир таъкид 

менамояд, ки «чун ќуввати шањват дар тарафи ифрот афтад аз он њирс ва 

шираву шабаќ (сахт майл кардан ба ҷимоъ) зояд ва чун дар тарафи тафрит 

афтад аз он хамуди шањват ва тавобеи он падид ояд. Чун бо эътидол бошад аз 

он ифату њаё ва сабру самоњат (ҷавонмардӣ) ва вараъ (парњезгорӣ) ва 

тозарўиву назокат ва зарофату мусоидати хулќ бар масолењ ва ќиллати тамаъ 

пайдо гардад»2.  

                                                           
1 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386. -С.22. 
2 Њамон љо: -С.23. 

Мутафаккир бар он аст, ки танњо инсони мусаллањ бо хирад ва дорои 

тафаккури тањлилию тањќиќи моњияти ахлоќро дарк ва муайян карда 

метавонад, ки набояд њељ амал ба њадди тафрит ва ё ба њадди ифрот расад, 

зеро дар њарду њолат ќивоми иљтимої халалдор мегардад ва ба љомеаи 

инсонї таъсири манфии он мерасад. Ў ёдрас мешавад, ки «чањор ќувват асли 

ҷумлаи ахлоќи њасанаанд. Натиҷаи камоли ќуввати аќл њикмат аст ва аз 

камоли ќуввати ғазаб, шуҷоат ва аз ќуввати шањват ифат. Њар киро њикмату 

шуҷоат ва ифату адолат, ки васат аст миёни зулму инзилом (ситам кашидан 

ва эњтимол кардан) њосил бошад ба дараҷаи малоика наздик бувад ва аз 

мартабаи шаётин дур ва ба ќадри он, ки аз дараҷаи малоика дур мешавад ба 

мартабаи шаётин наздик мегардад»1. Аз ин лињоз, маърифат кардани 

моњияти њар ќувваи нафсонї ва дарки муњтавои фаъолиятњои амалї, ки аз 

љониби инсон тариќи банаќшагирии пешакї татбиќ карда мешаванд, љавњари 

ахлоќро ташкил менамояд.  

Ќутбиддин Шерозї, дар баробари муайян намудани мафњум ва мазмуни 

ахлоќ ба тањќиќи вазифањои бунёдї ва ањамияти он дар љомеа низ даст 

задааст. Ахлоќ, дар системаи таълимоти фалсафии мутафаккир ба сифати 

илме баромад менамояд, ки тавассути он нафс, моњияту табиат, сабабњои 

њастии инсонї, манфиати ахлоќу одоб, вазифањои иљтимоии он дар љомеа 

муайян карда мешаванд. Ба маънии дигар, ахлоќ илми фалсафиест, ки њам аз 

лињози назарї ва њам аз љињати амалї љавњари зотии инсон ва фаъолиятњои 

амалии ўро тањќиќ менамояд, вале аз сабаби он ки фаъолияти амалии инсон 

ба категорияњои ахлоќї бањогузорї мегардад, онро илми танзимкунандаи 

муносибатњои инсонї ном мебарад. Инсон, ки инсон субъекти асосии 

муносибатњои иљтимої ва бунёдгари љомеа њаст, бояд дар њамбастагї бо 

иљтимоъ фаъолияти худро роњандозї намояд. Дар ин маврид, мутафаккир 

таъкид менамояд, ки «бидон, ки оќил бояд, ки афъол ва ахлоќи ӯ бар вафќи 

мслињати нафси ӯ ва маслињати нафси олам бошад. Ин ба он бошад, ки њар 

феъл, ки муњтањсан бошад дар мубоширати он феъл мусориат намояд. Ва њар 

                                                           
1 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386. -С.23. 

феъле, ки мустаќабењ бошад аз он иҷтиноб ва эътироз кунад ва њамчунон, њар 

хулќе, ки муњтањсан бошад чунон кунанд, ки он хулќ ӯро мулка шавад чун 

њилм, инсоф, сахо, мурувват ва амсоли он. Њар хулќе, ки ќабењ бошад аз худ 

дур кунад ва чунон созад, ки ба ќадри имкон зиди он хулќ дар вай собит 

шавад. Чун њар гоњ, ки чунин кунад илми ӯ худ бар ваҷњи маъдалат бошад ва 

маслињати шахсї ва маслињати оммаи олам, ки ба ӯ талалуќ дорад њосил»1.  

Аз андешањои боло маълум мегардад, ки Ќутбиддин Шерозї «ахлоќ»-ро 

ба назариву амалї таќсим намуда, ахлоќи назариро аз шинохтани моњияти 

нафс, ќуввањои он, фазилат ва разилат, сиришти инсонї ва ахлоќи амалиро 

љињати амалигардонии усули куллии тарзи фаъолияти одамї ва татбиќ 

намудани назария, таќвияти фазилатњо ва дурї аз разилатњо медонад. Аз 

љумла: «Бидон, ки њусн ва ќубњи афъол ва ахлоќ бар се ќисм аст: ќисми аввал 

он аст, ки њусну ќубњи он афъол ва ахлоќ зоњир бошад, чун њусни илм ва 

ќубњи ҷањл, њусни адл ва ќубњи зулм, њусни сидќ ва ќубњи кизб. Чун њар кас 

бидонад, ки илм ва адл ва сидќ нофеи њасан аст ва ҷањлу зулму кизбу зиор 

ќубњ аст. Ќисми дуввум он аст, ки њусну ќубњи  эшон зоњир набвад, валекин 

оќил мутамакин бошад аз донистани њусну ќубњи эшон ба воситаи назару 

фикр, чун њусни сидќи зиор  ва ќубњи кизби нофеъ, зеро ки њар яке аз ин ду 

муштамил аст бар ваҷње аз вуҷуњи ќубњ ва вуҷуњи њусн чун сидќи зиор аз он 

ваҷњ, ки сидќ аст њусн аст ва аз он ваҷњ, ки зиор аст ќабењ ва кизби нофеъ аз 

он ваҷњ, ки кизб аст ќабењ аст ва аз он ваҷњ, ки нофеъ аст, њасан. Пас, оќил 

чун назар кунад, агар ҷињати њусн роњиҷ ояд бар ҷињати ќубњ њукм кунад ба 

њусни он ва дар мубошират орад. Агар ҷињати ќубњ роҷеъ бошад бар ҷињати 

њусн ба ќубњи он њукм кунад ва аз он эътироз намояд. Ќисми сеюм он аст, ки 

њусну ќубњи он зоњир набвад ва оќил мутамакин набвад аз маърифати њусн ва 

ќубњи он афъол ва ахлоќ балки шаръи таърифи њусну ќубњи он кунад. .... Ва 

чизе, ки аќл њукм кунад ба њасани он, шаръ њаргиз аз он манъ накунад, магар 

чизе, ки онро ду ҷињат бувад. Ҷињати њусн ва ҷињати ќубњ. Ҷињати ќубњ роҷеъ 

бувад бар ҷињати њусн ва хафӣ (роњиҷ). Ва чун оќил назар кунад бидонад, ки, 

агар, на ҷињати ќубњ роҷеъ будӣ бар ҷињати њусн ва шаръ аз он манъ накардӣ, 

лоҷарам маълум шуд, ки он феъл ќабењ аст ва мубоширати он нашояд кард,  

накунӣ»1. Аз ин иќтибос маълум мегардад, ки мутафаккир, дар дарки моњият 

ва мазмуни љавњари зотии инсонї, аз ќабили нафс ва ќуввањои он, инчунин 

фаъолиятњои он ба аќлу хирад такя намуда, шинохти муњтавои њар амал ва 

сифати ахлоќро муњиму зарурї мешуморад. Тибќи назари мутафаккир, 

инсонро зарур аст, ки пеш аз амал, бояд аслу љавњар ва арзиши сифатњои 

ахлоќирро пурра дарк намояд. Тавре ишора рафт, агар «ќабоњате, ки шаръ 

онро манъ накарда бошад ва маълум шавад, ки он ќабењ аст», аз он дурї бояд 

љуст. Чунин ќабоњатњо, ки шариат онњоро манъ накарда бошад, дар љомеаи 

кунунии мо зиёд ба чашм мерасанд. Аз љумла, даъват ба терроризму 

экстремизм, наќзи њуќуќи занон, тарбияи динии бемавриди кўдакон, тарс, 

боло гузоштани арзишњои динї аз арзишњои миллию умумибашарї, 

ќавмгарої ва ѓ. 

Ибни Сино дар мавриди таносуби ахлоќи назарї бо ахлоќи амалї дар 

оѓози «Рисола дар ахлоќ» меоварад, ки «Њар касе ба шинохти хештани хеш 

ањамият медињад ва мехоњад фазилатњои худ ва роњи чигунагии тобеъ сохтани 

онњоро бидонад, то тавассути онњо нафси худро пок созад, бояд барои ин 

саъй варзад. Њамчунин, касе мехоњад разилатњои хеш ва чигунагї аз онњо 

худро муњофизат карданро бидонад, бигузор нафси хештани хешро аз онњо 

пок намояд. Њар касе, ки ахлоќи њамидаро афзалтар медонад, бибоистї, ки 

бењтарин кирдору рафторро њадди худ ќарор дињад»2. 

Ќутбиддин Шерозї дар њамоњангї бо ин андешаи Ибни Сино, ахлоќро 

илми фалсафие медонад, ки барои насли инсонї, новобаста аз мансубияти 

милливу нажодї ва динию мазњабї, инчунин, новобаста аз давру замон 

илмияти худро (њамчун илми назарї) дар баробари илми «њайати афлок» ва 

«илми њисоб» нигоњ медорад. «Илм аънии саноате, ки лобуд бошад дар он аз 

мазовалати назарї он аст, ки нисбати ў бо љамеи азмина ва љумлаи умам 

нисбате воњид бошад ва ба таѓйири имкана ва азмина ва табаддули милал ва 

                                                           
1 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386.-С.20. 
2 Абўалї ибни Сино. Рисола дар ахлоќ// Осор. Љ.2. -Душанбе, 2005. -С.644. 

дувал мутабаддал нашавад. Чун илми њайати афлок ва илми њисоб ва илми 

ахлоќ»1. 

Андешаи Ќутбиддин Шерозї дар мавриди ворид намудани «илми ахлоќ» 

ба ќатори «илми њайати афлок» (астрология) ва «илми њисоб» (риёзиёт), ки аз 

дастовардњои онњо кулли башарият, новобаста ба махсусиятњои милливу 

нажодї ва диниву мазњабї истифода мебаранд, љолиби диќќат мебошад. 

Назари мазкур гувоњ аз тафаккури ратсионалистї доштани мутафаккир ва 

эътирофи арзиши умумибашарии илм мебошад. Мутафаккир бар он андеша 

аст, ки инсон, ки дар тинати худ тухмаи фазилат ва хислатњои њамидаро 

дорад, ки њанўз ба мансубияти ќавмию нажодї ва динию мазњабии ў 

мутааллиќ нестанд. Ин љавњари зотї хоси насли инсонї буда, дар марњилањои 

табдил ёфтан ба феъл низ, бояд ба нафъи љомеаи инсонї, новобаста ба њамаи 

мансубиятњои зикршуда равона карда шаванд. Гувоњи андешаи фавќ таъкиди 

худи мутафаккир мебошад, ки болотар низ ёд кардем: «ахлоќи инсон, бояд 

бар вафќи мслињати нафси ӯ ва маслињати нафси олам бошад». Дар ин 

андеша, љонибдорї аз категорияи марказии ахлоќ - «инсондўстї» хеле возењ 

намудор мегардад. Воќеан, «инсондўстї» мафњумест, ки ба муќобили 

хушунату бадбинї ва нажодпарастиву таассуботи динї равона гардида, 

муњтавои онро муњаббат ва дўст доштан ташкил менамояд. Инсони муосирро 

зарур аст, ки дар муносибат бо ањли башар хушбину мењрубон ва бањри 

пойдории арзишњои умумибашарї пайваста талош намояд.  

Бояд тазаккур дод, ки масъалаи «гуманизм» (инсондўстї), ки љавњари 

ахлоќро ташкил менамояд, дар фарњангњои бостонї пайдо шуда, дар 

марњилањои мухталифи ташаккули афкори љамъиятї хосиятњои тоза касб 

кардааст. Мафњуми мазкур, дар адабиётњои илмї њамчун «таълимоти 

фалсафию ахлоќї, иљтимоию сиёсї ва нањзати маънавию фикрї, адабию 

фарњангї ва, њатто, динї»2 мавриди тањќиќ ќарор гирифтааст. Донишманди 

англис Барбара Смокен (Barbara Smoken) истилоњи «гуманизм»-ро «рўњияи 

мафкуравї, андешањо, љањонбинї ормонњову ниёзњои волои инсоният, 

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Сайид Муњаммад Машкуњ. Љилди 1. -Тењрон, 
1369. -С.152. 
2 Абдуллозода, Ш. Фалсафаи одамият. -Душанбе, 2003. -С.11. 

кўшиши саодатмандии фард дар шакли инфиродї ва иљтимої»1 таъриф 

додааст, ки моњиятан ба таълимоти ахлоќии Ќутбиддин Шерозї мувофиќ 

мебошад. Аз љумла: «њусни хулќ он аст, ки мардумро дар ваќти хушї ва 

нохушї хушнуд дорї»2. Ба ин маънї, «инсондўстї» ва «ахлоќи њасана» ё 

«њусни хулќ» муродифи њамдигар буда, љавњари њастї ва мављуди љамъиятї 

будани инсонро ифода менамоянд. 

Маврид ба зикр аст, ки гуманизми Ќутбиддин Шерозї, ки љавњари 

таълимоти ўро ташкил намудааст, на дар њама маврид ќобили пазириш аст. 

Баъзан ба назар мерасад, ки масъалаи гуманизмро дар доираи 

тањаммулпазирї, ки дар баъзе ривоятњои динї аз он пуштибонї мешавад, ба 

њадди тафрид (мањдуд) низ расонидааст. Масалан, ў дар фасли шашуми боби 

ахлоќ, ки «дар баёни он чи дар њадди њусни хулќ ва суъйи хулќ гуфтаанд», 

номгузорї шудааст, чунин мегўяд: «Њусни хулќ он аст, ки бипайвандї ба он 

касе аз ту бибурид ва бидињї ба он касе, ки туро мањрум кард ва чизе ба ту 

надод ва авф кунї аз он касе, ки ба ту зулм кард»3. Муњтавои гуфтори 

мутафаккирро, агар аз як љониб бо мафњуми «тањаммулпазирї» ифода 

намуда, кина нагирифтан, дар вуљуди худ ќудрати бахшидани дигарон, авфи 

гуноњ ва рањмдилиро парвариш намудан донем, вале аз љониби дигар, он 

метавонад ќатъи љасорат, бетарафї, шикастарўњиро ташаккул дињад. 

Албатта, ќобилияти бахшиш, авфи гуноњ, барќарор намудани муњаббат 

миёни инсонњо аъмоли наку њастанд, вале дар љойи зарурї ва мавќеи муайян, 

аммо дар мавриди дигар, ин амал метавонад ба зарари худи инсон ва љомеа 

анљом ёбад. Маънии аввал, метавонад рўњияи ирфонї гирифта, боиси 

ғайрифаъолии инсон, беањамиятї нисбати падидањову воќеоти замон ва рўњи 

ѓуломї гардад. Дар ин маврид, андешаи Карл Поппер, ки зимни баррасии 

назарияи «позитивизми ахлоќї» баён кардааст, ќобили пазириш мебошад. 

Ин муњаќќиќ менависад, ки «Интиќоди ахлоќї аз вазъи мављудаи умур 

имконпазир аст, зеро худи њамин вазъият меъёрњои ахлоќиро муайян 

                                                           
1 Barbara Smoken. Humanism. London. Wohld Zoch. Educatronal. 1973. -C.4. 
2 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 

мекунад. Замони оянда фаќат замони њозираро иваз мекунад. Дар амалия 

бошад, ин назария маънои интиќоди ахлоќиро аз тартибу низоми ашё дорад, 

чунки њамин тартибу низом меъёрњои ахлоќии мављударо муайян мекунад»1.   

Хулоса, аз тањќиќи таълимоти Ќутбиддин Шерозї маълум мегардад, ки 

«ахлоќ» илми фалсафиест (њикамї), ки њам хусусияти назарї ва њам амалиро 

доро буда, ба дарки мазмуну моњияти њастї, маќсади зиндагї, дарёфти 

саодат ва танзими муносибатњои инсонї дар шакли инфиродиву љамъиятї 

равона шуда, асоси фалсафаи амалиро ташкил менамояд. Маќсад ва њадафи 

илми мазкур иборат аз ошкор намудани мароми зиндагии инсон, тафовути ў 

аз олами вуљуд, бунёди зиндагии шоиста, сањм гузоштан дар ташаккули 

љомеа, ќобилиятњои офаринандагї ва эљоди арзишњои олї мебошад. Тибќи 

таълимоти мутафаккир, тафовути инсон аз мављудоти дигар, алалхусус 

њайвон дар он аст, ки ў ба мазмуну моњияти сифатњои ахлоќї сарфањм рафта, 

пасон, тавассути онњо рафтору аъмоли худро ба низом медарорад. Ба маънии 

дигар, дар саргањи таълимоти мутафаккир ќобилияти хирадии инсон 

меистад, ки њар сифати ахлоќиро мавриди тањлил ќарор дода, пас аз муайян 

намудани маънї ва арзиши он бањри дар амал татбиќ намудан тавсия 

менамояд. Ин хусусияти таълимоти мутафаккир арзиши баланди илмиро 

доро буда, барои љомеаи муосир низ ањамияти худро нигоњ доштааст.  Насли 

муосирро зарур аст, ки њама гуна падидаву њодиса ва арзишњои ахлоќиву 

маънавиро аз дидгоњи манфиатњои умумибашарї баррасї намуда, нисбати 

таќдири дигарон бетараф набошад. Чунин ќудратро инсоне метавон соњиб 

гардад, ки худ моњияти ахлоќ, њусну ќубњ ва фазилату разилатро дарк ва дар 

фаъолиятњои худ амалї карда тавонад. 

Ба андешаи Ибни Сино, инсон сараввал ба ислоњ кардани нуќсонњои 

ахлоќии худ кўшиш намуда, ќуввањои нафсонии худро ба низоми муайян 

дароварад ва пасон ба чораандешии масоили дигари иљтимої машѓул гардад. 

Мутафаккир ба маврид таъкид менамояд, ки «агар, касе аз ўњдаи сиёсати 

накў ва ислоњи нафси худ барояд, он гоњ боке бар вай нест, ки ба болотар аз 

вай иќдом карда, ба сиёсати билод бипардозад. Яъне, касе, ки худро ислоњ 

карда бошад, метавонад ба сиёсату тадбири умури мардум иштиѓол варзад».1  

Воќеан, тарбияи ахлоќї, ки дар асоси дарки моњияти нафс ва вобастагии 

фаъолияти инсон аз он роњандозї мегардад, дар такомули шахсияти инсон ва 

ба љомеа интиќол додани узви бунёдкору созанда наќши муњим мебозад. 

Агар, табиати разилатњо ва нуќсонњои нафси инсонї дарк ва љињати ислоњи 

онњо тадбири дуруст андешида шавад, инсон ба иљрои наќшњои дигари 

иљтимоии худ омода гардида, бо сифати баланд онњоро ба анљом мерасонад.  

Ќутбиддин Шерозї ин вазифањои бунёдии ахлоќро мадди назар гирифта, 

дар таълимоти худ бо истифода аз таљрибаи юнониён ва эрониёни бостон 

мароми асосии ин илмро муайян сохтааст. Илми мазкур дар низоми 

таълимоти фалсафии мутафаккир мавќеи намоёнро ишѓол намуда, дорои 

назарияи мукаммал, ки он аз дарки моњияти њастии инсон, шинохти љавњари 

зотию нафсонї, маќсади њаёт, такмили шахсият ва ташаккули маънавиёт 

иборат буда, инчунин фаъолиятњои амалї, ки тафовути инсонро аз дигар 

мављудот ва шаклњои њастї муайян месозанд, фањмида мешавад. Ў, дар 

бахши аввали ќутби сеюми «Дурат-ут-тољ», ки «дар тањзиби ахлоќ» 

номгузорї шудааст, масоили баррасишавандаи ахлоќро тариќи дањ фасл, ки 

моњиятан бар он чи, ки баён кардем, мувофиќ њастанд, муайян менамояд: 

«афъол ва ахлоќи оќил бояд, ки бар вафќи маслињат нафси ў ба нафси олам 

бошад; њусн ва ќубњи афъол; афъоли мукаллаф; дар ахлоќ; фазилати њусни 

хулќ ва мазаммати суъйи халќ; дар баёни он чї дар њадди њусни хулќ ва суъйї 

хулќ гуфтаанд; дар баёни он ки ахлоќ ќобили таѓйир ва табдил аст; дар 

тариќи тањзиби ахлоќ; дар баёни кайфияти сулук тариќи тањзиби ахлоќ; дар 

ахлоќи мањмуда ва мазлума»2. Аз таълимоти мутафаккир бармеояд, ки њам 

ахлоќи назарї ва њам амалї, бо якдигар таносуби ногусастанї дошта, дарки 

моњият ва мазмуни он бањри амалї гардонидани њадафњои олии инсонї 

мусоидат менамоянд.  

                                                           
1 Абўалї ибни Сино. Тадбири манзил// Абўалї ибни Сино. Осор. Љилди 4. -Душанбе, 2009. -С.24-25. 
2 Шерозї Ќутбиддин. Дуррату-т-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386.-С. 4-77. 

Њамин тариќ, бо вуљуди љой доштани баъзе нуќсонњо (идеологизатсияи 

ахлоќї) дар таълимоти Ќутбиддин Шерозї метавон хулоса кард, ки ў 

моњияти ахлоќро, асосан воќеъбинона иборат аз «ороиши инсон бо зевари 

илму адаб» ва њидояти он ба шинохти мазмуни њаёт, такомули шахсият ва 

фарњангофаринї медонад, ки то њанўз арзиши худро нигоњ дошта, барои 

љомеаи муосир низ муфид мебошад. Бахусус, дар давроне, ки тањољуми 

фарњангиву аќидавї дар фазои фарњангиву сиёсии муосир бо суръати баланд 

рў ба афзоиш дорад ва мазмуну моњияти ахлоќ дар доираи манфиатњои 

гурўњї матрањ мегардад, таълимоти мутфаккирони аќлгаро, аз љумла 

Ќутбиддин Шерозї аз манфиат холї нест. Мутафаккир, ахлоќи писандида 

«њусни хулќ»-ро иборат аз эњтироми насли инсонї ва дурї љустан аз љафову 

озори халќ дониста, манфиати умумиинсониро аз фардиву гурўњи боло 

мегузорад. Мазмуну моњияти ахлоќ дар таълимоти Ќутбиддин Шерозї, на 

танњо иборат аз донистани моњияти њастии инсон, маќсади зиндагї, 

камолоти маънавї (сиёсати баданї), балки њамфикрї, муњаббат нисбати 

насли башар ва муносибатњои хайрхоњона бо атрофиён низ мебошад. 

Истилоњи пешнињоднамудаи ў «дар љафои халќ асар накардан» андешаи 

арзишмандест, ки љомеаи муосир аз њарваќта дида ба амалї гардидани он 

ниёзи бештар дорад. 

Љомеаи имрўз, ниёзмандии бештар ба ахлоќе дорад, ки тариќи он 

этибори насли инсонї таъмин ва хушбахтии онњо пайгирї карда шавад. Ба 

маънии дигар, ахлоќе, ки «бо зевари илму адаб» инсони муосирро ороиш 

дода, дар тинати насли муосир аз «љафои халќ» парњез карданро талаќќї 

намояд. Барои дарки моњияти чунин падида, шуури насли муосирро љињати 

шинохти ин гуна арзиш сафарбар бояд кард. Яъне, ахлоќи ин наслро тарзе 

таѓйир дод, ки ба умќи моњияти њастии худ ва масъулиятњои бадўшдоштааш 

расида, аз эътиќодоти бебунёд ва таассубу хурофот парњез намоянд. Дар ин 

самт, таълимоти Ќутбиддин Шерозї доир ба таѓйирпазир будани ахлоќ 

дорои арзиши баланди илмї мебошад. 

2.2. Масъалаи таѓйирпазир ва фитрї будани ахлоќ 

Масъалаи таѓйирпазир ва ё фитрї будани ахлоќ аз  масоили мубоњисавї 

дар афкори фалсафї ба шумор меравад. Њанўз дар фалсафаи бостон 

масъалаи мазкур мавриди баррасї ќарор гирифта, гурўње онро ба фитрат ва 

табиати инсонї мутааллиќ дониста, таѓйирпазириро ќабул надоштанд. 

Тибќи баёни Љолинус (Гален) «дар љомеа одамоне њастанд, ки табиатан 

солењин ва накўахлоќ мебошанд ва њамзамон инсонњое низ вуљуд доранд, ки 

табиатан бадахлоќ њастанд. Дар байни ин ду гурўњ одамоне низ пайдо 

мешаванд, ки ба њељ ваљњ ба сўйи бадї майл надоранд. Сарфи назар аз он ки 

шахсони дорои табиати бад хело зиёд буда, дар њељ њолат ба сўйи хайр 

нахоњанд рафт, лекин дар байни онњо њатман гурўње низ њаст, ки метавонанд 

бо маслињату дастурњои ањли фазл ба сўйи хайру некї майл намоянд. Хислати 

онњо, аслан  устувор набуда, бо дастгирии одамони бадахлоќ бо осонї 

метавонанд ба гурўњи бадахлоќон шомил шаванд»1.  

Афлотун бошад, фазилатро сифати ирсии бетаѓйиру якхелаи тамоми 

одамон мењисобид. Мувофиќи таълимоти ў, «инсон, фазилатро, на бо роњи 

тарбия ва на бо он маќсад, ки фозил будан хуб аст, ба даст меорад, балки 

барои он фозил мешавад, ки аз ибтидо дар нињоди њар як фарди алоњида 

мафњумњои фазилат, адолат, садоќат ва амсоли он вуљуд дорад»2. Вобаста ба 

ин хусусият, Карл Поппер таълимоти Афлотунро мавриди танќид ќарор 

дода, менависад, ки «Афлотун бар ин бовар буд, ки ќонуни завол шомили 

заволи ахлоќї низ мешавад… Асолати таърихї дар таълимоти Афлотун 

созишнопазир ва пайдарпай тасдиќ мекунад, ки инсон ќонунњои сарнавишти 

таърихиро, њатто, агар онњоро худи ў кашф карда бошад њам, таѓйир дода 

наметавонад. Ин гуна асолати таърих бар он исрор мекунад, ки инсон 

наметавонад алайњи ин ќонунњо даст ба иќдом бизанад, зеро њамаи наќшањо 

ва аъмолаш танњо василањоеанд, ки тавассути онњо ќонунњои сарсахти рушд 

чизеро амалї менамоянд, ки барояшон пешгўї шудааст... Барои 

фањмонидани бењтари ин равиши мутлаќо асолати таърихї ва тамоюли 

                                                           
1 Рашод, М. Фалсафа аз оѓози таърих. -Душанбе: Ирфон, 1990. -С.123. 
2 Платон. Сочинение. В 3-х томах, Т3(1). –М.: Мысль, 1973. -С.22-23. 

муттазод дар асолати таърих, ки дар эътиќоди Афлотун бар имкони таъсир 

бар сарнавишт нуњуфтааст, ман он ќисми асолати таърихро, ки дар афкори 

Афлотун дармеёбам, бо равиши комилан муќобил, ки он њам дар афкори 

Афлотун ёфт мешавад ва метавон ба он назарияи муњандисии иљтимої ном 

гузошт, дар муќобили њам ќарор хоњам дод»1.  

Њамчунин, сохти каставї дар фалсафаи брањманияи Њинди бостон, ки 

фарзанди кастаи болоиро «асилзода» ва аз кастаи поёниро «ноаслу 

баднињод» медонистанд, таѓйирнопазирии ахлоќро исбот ва фаъолиятњои 

амалии онро вобаста аз таќдири пешакї арзёбї менамояд. Дар муќобили 

таълимотњои зикршуда, фарњанги ориёї тарѓибкунандаи озодї ва 

фаъолнокии инсон дар зиндагї мебошад: «Инсони оини зардуштї фарди 

ѓайрифаъолу мунтазир ба фармони ќуввањои фавќуттабиї намебошад. Ў, дар 

фаъолияти рўзмарраи худ озоду мухтор, кўшо, ташаббускор буда, пайваста 

бо нерўи хирадии худ, ки аз Ањурамаздо касб кардааст, барои такомули 

олами моддї кўшиш ба харљ медињад»2.  

Зардуштия, ки асоси онро консепсияи бузурги ахлоќї «пиндори нек», 

«гуфтори нек» ва «рафтори нек» ташкил кардааст, инсонро дар дарёфти 

саодати зиндагї ва муайян намудани сарнавишти хеш масъул мењисобад. Ба 

андешаи Њамдам Муминљонов «Зардуштия фаъолияти инсонро дар олами 

моддї муайян намуданї шуда, ба назди ў чунин вазифа мегузорад: ту, ки дар 

олами моддї дар озмоиши бузурги кайњонї ќарор дорї, бояд, на фаќат худро 

ба он мутобиќ созї ва онро ба хонаи худ табдил дињї, балки мунтазам ва ба 

таври даќиќ њамаи унсурњо ва падидаю њодисањои онро биомўзї, роњи 

тайкардаи онро дарк кунї, ояндаи онро пешбинї ва тибќи он амал намої»3. 

Воќеан, зардуштия, ки таълимоти он дар муборизаи њамешагии ќуввањои 

некї бар бадї асос ёфтааст, инсонро ба дарёфти бештари некї даъват 

намуда, таъкид менамояд, ки «маниш»-и инсон созандаи арзишњои њаётї 

мебошад. Аз ин рў, инсонро мебояд, ки бањри поксозии «маниш»-и худ љидду 

љањд намояд ва роњњои дастёбї ба онро пайдо созад. Мањз, њамин хусусияти 

                                                           
1 Поппер, К. Љомеаи кушода ва раќибони он. -Душанбе: «ЭР-грф». Љ.1. 2020. -С.52-53.  
2 Таърихи фалсафаи тољик. Фалсафаи ањди бостон. Љ.1. -Душанбе, 2011. -С.270. 
3 Муминджонов, Х.Х. Философские проблемы зороастризма. -Душанбе, 2000. -С. 53-54. 

љањонбинии ориёиро Гегел дар асари худ «Фалсафаи дин» мавриди баррасї 

ќарор дода, зикр менамояд, ки «Тамоми њаёти порс (ориёињо) дар њамин 

тариќат (пок доштани зоњиру ботин ва муњити атроф) бояд сурат бигирад. Ў, 

на ба гўшагирї, дурї аз зиндагї, монанди њиндувон пардозад, балки 

пайваста дар талоши зиндагї ва олами вуљуд бошад. Барои хушњоливу 

хушнудї мусоидат намояд, дар гуфтор ва кирдор хайрро пеша кунад, дар 

байни мардум аз хайр пуштибонї намояд, ба мардум кумак намояд, дарахт 

шинонад, љўйбор канад, мусофиронро сарпаноњ дињад, заминњои 

бекорхобидаро кишт кунад, гуруснагонро нон бидињад, заминро сероб 

кунад….»1.   

Масъалаи таѓйирпазир ё фитрї будани ахлоќ дар фалсафаи 

асримиёнагии тољику форс низ бањсбарангез ва хусусияти рангорангї дорад. 

Бархе аз намояндагони мактабњои ахлоќї чунин андеша доштанд, ки хулќ 

хоси нафси ѓайринотиќа мебошад2. Ќисмати дигар дар он аќида буданд, ки 

воќеан,  нотиќа дар он сањми худро дорад. Барои мисол, Абўнасри Форобї 

меандешид, ки фазилатњои ахлоќї зотї ва љавњарї набуда, иктисобї 

њастанд3, яъне, онњо дар раванди фаъолиятњои инсонї ба даст оварда 

мешаванд.  Ашъариён бошанд, бар он муътаќид буданд, ки илми ахлоќ 

тавассути самъ, яъне паёмбар шинохта мешавад, зеро «аќл чизеро вољиб 

карда наметавонад. Он ќосир ва мањдуд аст, хусусияти вай он нест, ки сањењу 

фосид ва хайру шарро донад»4.  

Ба ќавли равоќиён, инсон табиатан махлуќи некўсиришт буда, дар 

натиљаи наздик шудан ба ањли шарр ва љомеаи шањватпарастон тамоюлашон 

ба ду самт – нек ва бад табдил ёфтааст. Гурўње аз мутафаккирони љараёнњои 

динї бошанд, андешаи худро бар он асоснок менамоянд, ки инсон аз гил 

офарида шудааст ва он тира буда, ин тирагї аз олам ба инсон гузаштааст. Аз 

ин рў, инсон табиатан золим ва бадкору бадахлоќ буда, танњо бо роњи 

таълиму тарбия метавонад ањли хайру некї шавад. Ќисми дигаре аз инсонњо 

дар њолати хеле бади зулмату бадахлоќї ќарор дошта, бо роњи таълиму 
                                                           
1 Гегель, Г.В.Д. Философия религий. -М.1977. -С.18. 
2 Гуревич, Љ. Ахлоќи назарї ва илми одоб. Тарљумаи Њасан Њабибї. -Тењрон, 1358. -С.68. 
3 Аль Фараби. Социально-этические трактаты. -Алма-Ата: Наука, 1973.-С.121. 
4 Чањраќонї Ойдо. Илми калом ва мабоњиси каломї. -Тењрон, 1358. -С.81. 

тарбия ислоњ кардани онњо ѓайриимкон мебошад. Гурўњи дигаре аз инсонњо, 

дар овони љавонї пойбанди бадї њастанд, вале бо роњи омўзиши адабу ахлоќ 

ва таќлид ба бузургон ва ањли хайру фазл аз ахлоќи бад ба нек мегузаранд.  

Њамин тариќ, ахлоќро дар равиши инкишофи љамъият  гоњ офаридаи 

Худованд, гоњ муќаррароти ќонун, гоњ њамчун ќурбонии фаъолияти инсон ва 

гоњ масъули њиссиёт њисобидаанд1. Ин гуногунандешї боис гардидааст, ки то 

имрўз доир ба иктисобї ва ё фитрї будани ахлоќ назари ягона ва хулосаи 

даќиќи раднашаванда вуљуд надорад. Танњо андешаи файласуфони аќлгаро 

дар тањќиќи масъалаи мавриди назар, ки бо такя ба далелњои мантиќї кўшиш 

менамоянд, иктисобї будани ахлоќро исбот намоянд, вале, шояд бо таъсири 

муњити фарњангии давр љуръати ифшои ќотеъонаи ин масъаларо накардаанд, 

ќобили таваљљуњ аст.  

Ќутбиддин Шерозї, дар такя ба андешањои ратсионалистии 

мутафаккирони пешин бар он муътаќид аст, ки имкон дорад шахси 

бадфитрат  бо роњи таълиму тарбия ба сўйи хайру некї майл намояд, аммо 

ин рафтор, агар муваќќатї бошад, натиљаи мусбат нахоњад дошт. Омўзишу 

тарбияи доимї ва  пеш гирифтани сиёсати фозилона метавонад як таѓийроти 

мусбатеро дар амалу рафтори ин гурўњ одамон ба бор оварад, дар сурате, ки  

ќисмате аз онњо таълиму тарбияро пазируфта, ба тадриљ ба фазилатњо рўй 

биёранд. Аммо, ќисми дигаре аз онњо фазилатњоро ќабул кунанд њам, лекин 

ба аслу моњияти он ба тадриљ хоњанд дастёб шуд2.  

Тибќи назари Ќутбиддин Шерозї, њама гуна хулќро метавон таѓйир ва 

њама нуќсони ахлоќиро бартараф намуд. Агар, Арасту таъкид карда бошад, 

ки «фазилатњои мо аслан табиї набуда, берун аз мо ќарор доранд»3, 

Ќутбиддин Шерозї ба даст овардани онњоро аз љониби инсон амри табиї 

медонист. Инсон онњоро касб намуда, дар ин раванд такомул хоњад ёфт: 

«Ашёи табииро, инсон, аввалан билќувва аз худ мекунад ва он сипас ба феъл  

(билфеъл) табдил меёбанд. Инро метавон дар мисоли эњсосоти инсон шарњ 

                                                           
1 Музаффарї, М. Антропологияи ориёї. -Душанбе, 2006. -С.13. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.25. 
3 Аристотель. Никомахова этика. Кн.6. Соч.в 4т.- М.: Наука, 1983. -С.34. 

дод. Инсон, на аз рўйи бењад шунидану дидан, эњсоси дидану шуниданро ба 

даст меорад, балки аз рўйи эњсос онро ба кор мебарад»1.  

Маълум мегардад, ки Ќутбиддин Шерозї бо такя ба таълимоти 

мутафаккирони пешин доир ба таѓйирпазир будани ахлоќи инсон эътимод 

дошта, бар он бовар аст, ки барои инсон «њељ чизе аз ахлоќ на табиї аст ва на 

ѓайритабиї»2, аммо инсон аз рўйи табиати худ барои пазироии одобу ќабули 

амалњои нек омода буда, онро бо роњи таълиму тарбия, ба тадриљ метавонад 

аз худ намояд. Мутафаккир, зикр менамояд, ки «агар таѓийру табдили ахлоќ 

мумкин набудї, амр кардан ба тањсини ахлоќ муњол будї»3.  

Андешаи мазкурро, њанўз Ибни Сино баён карда, дар «Рисола дар 

ахлоќ» ќайд карда буд, ки «Чизи љавњарї дар донистани ин масъала ин аст, 

ки инсон аз азал дорои ќувваест, ки тавассути он феълу инфиъолоти зеборо 

ба вуљуд меорад. Ва худи он ќувва кирдорњои нописанду ношоямро низ 

амалї мекунад. Њама ахлоќи писандида ва носазо аз рафтору кирдорњо падид 

омада, иктисобианд ва инсон метавонад, дар њоле, ки хулќи муайян надошта 

бошад, онро дар нафси хеш њосил намояд. Ва њар гоњ иттифоќ афтад, ки 

нафсаш дорои хулќи муайян гардид, раво бошад, ки ба воситаи иродааш аз 

он хулќ ба хулќи дигаре, ки зидди ин хулќ аст, рў оварад»4. Нуктаи асосї дар 

иќтибосњои овардашуда «маќсад» (њадаф) ва «одат» мебошад, ки њарду дар 

натиљаи кўшиши пайваста ба даст меоянд. Агар, инсон љониби иљрои амали 

нек майлу хоњиши худро сафарбар намояд ва пайваста бар такрори он кўшад, 

њатман муваффаќ хоњад шуд. Мављудияти њадаф ва маќсад, зиндагии инсонро 

маъно бахшида, набудани он боиси аз байн рафтани хушбахтї ва њаёти 

бемаънии инсон мегардад.  Ба ин маънї, њадафу маќсад дар таѓйир додани 

ахлоќ, пайдо гардидани одат дар самти хулќи нек ва ба ин васила таъмини 

саодати воќеї наќши њалкунанда дошта метавонанд.  

Таѓйирпазирии ахлоќ ва хосияти иктисобї доштани онро Ќутбиддин 

Шерозї бо далелњои аќливу мантиќї исбот намуда, назари худро бо 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.26. 
2 Њамон љо: -С. 27. 
3 Њамон љо: -С.27. 
4 Абўалї ибни Сино. Рисола дар ахлоќ// Осор. Љ.2. -Душанбе, 2005. -С.651. 

мушоњидањои амалї ва таљрибаи фаъолиятњои инсонї асоснок менамояд. 

Тибќи назари ў, инсон, на танњо ќобилияти таѓйир додани хулќу атвори худ, 

балки њайвонњоро (бањоим) низ доро мебошад. Таљрибаи таърихї нишон 

медињад, ки инсон, бо истифода аз ќобилиятњои зењнї њайвоноти гуногунро 

ба худ ром кардаву хулќи зотии онњоро таѓйир додааст. Мутафаккир дар ин 

бобат зикр менамояд, ки «Аспи шавуз, ки њайвони вањшї аст, метавон ром 

кард ва саги гуруснаро, ки аслан хулќи ў таом хўрдан мебошад, метавон 

чунон тарбия кард, ки вай, њатто сайди шикориро нахўрада, ба соњибаш бар 

мегардонад»1.  

Чуноне ки ќаблан зикр намудем, баъзе аз мутафаккирони пешин таъкид 

кардаанд, ки таѓийр додани ахлоќи инсонї ѓайриимкон аст, зеро вай ба 

ботини инсон дахл дошта, ба мисли сурати зоњирии инсон таѓийрнопазир аст. 

Барои мисол, дарозро наметавон кўтоњ кард ва кўтоњро дароз. Аз ин рў, 

сурати ботин низ, ќобили таѓйиру тадбил шудан нест. Андешаи мазкурро 

Ќутбиддин Шерозї ба ќолаби дуруст дароварда, таъкид менамояд, ки «…. 

љавоби ин шубњат он аст, ки изолати ќувваи ботин, ки шањвату ѓазаб аст, 

мумкин нагардад. Зеро, ки он ќуввањо аз барои масолињи зарурї офаридаанд, 

чунки, агар шањвати таом ќатъ гардад, одамї њалок шавад. Ва, агар шањвати 

љинсї ба куллї ќатъ гардад, насл ва дар нињоят навъи одамї намонад. Ва, 

агар ќуввати ѓазаб ба куллї ќатъ гардад, одамї дафъї зарар ва муњликот аз 

худ натавонад кард ва њалок гардад. Ва, аммо ради он ќуввањо аз тарафи 

ифрот ва тафрит, ки њарду ба масобати маризанд ба њадди эътидол тавон 

овардан, њамчунон ки мизољи мунњариф ба њадди эътидол ба тарафи ифрот 

ва ё тафрит ба њадди эътидол боз метавон овардан ба муолиља. Ва, њамчунон, 

он ќуввањоро аз инњироф ба тарафи ифрот ва тафрит ба њадди эътидол боз 

тавон овард»2. Муњтавои таълимоти мутафаккир бар он далолат менамояд, 

ки ќуввањои нафсонї дар љавњари зотии инсон вуљуд доранд ва онњо дар 

њолати билќувва њастанд, ки ба њељ нерўи хориљї тааллуќ надоранд. Вале, ба 

њолати билфеъл табдил ёфтани онњо њатман аз муњити иљтимоию фарњангї ва 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.27. 
2 Њамон љо: -С.26. 

таъсири тарбия вобаста мебошад. Инчунин, комилан таѓйирпазирии љанбаи 

физиологию анатомии инсон номумкин буда, онњо ба ирсияти зотї ва берун 

аз иродаи инсон мутааллиќ њастанд.  Ба ин маънї, манзур аз таѓйирпазирї, 

комилан таѓйир додани моњияти инсонї нест, танњо њадаф таѓйири хулќу 

атвор аст, ки тариќи таъсири мувофиќ ва маќсаднок касб кардани фазоил 

дигар карда мешаванд. Назари фитрият, ба андешањое равона шудааст, ки 

хосиятњои инстинктививу ирсии инсонро ба љойи аввал гузошта, ќобилияти 

аќливу хирадии онро дар зинаи дуюм мегузоранд, ки ба аќлу мантиќ 

мухолифат менамоянд. Дуруст аст, ки хосиятњои ирсии инсон зотї (табиї) 

њастанд, вале наметавон хулоса кард, ки бе таълиму тарбия ва таъсири 

атрофиён истеъдодњои табиї афзоиш ёфта, инсонро ба саодат мерасонанд. 

Аз гуфтањои Ќутбиддин Шерозї бармеояд, ки барои ноил гардидани 

инсон ба дараљаи камолот зарур аст, ки ў дар доираи чањор мартабаи 

такомул амал намояд: «мартабаи аввал он аст, ки инсон, бояд, оќилу доно 

бошад ва тавонад фарќ миёни њаќќу ботил ва зебову зиштро муайян созад. 

Вай, тавассути аќл  лаљоми шањватро ба дасти худ гирад; мартабаи дувум он 

аст ки, инсон, бояд миёни њаќќу ботил ва неку бад фарќ гузошта тавонад. Дар 

ин мартаба, на инсони накўкор, балки дорои аъмоли бад шомил мебошад. 

Чунин касро зери муолиљаи бадкорон ќарор додан хеле душвор аст. То он 

замоне, ки аз вай одатњои бадро аз байн набурда бошанд, вай наметавонад 

амали некро ќабул намояд; мартабаи севум он аст, ки њолати рўњии инсон чун 

њолати инсони  дувумї бошад, лекин дар хаёли худ пиндорад, ки он феълњои 

баду нек буда, мулоиљаи онњо хеле  душвор аст;  мартабаи чорум ин аст, ки 

њолати инсон ба мисли њолати мартабаи сеюм  буда, фарќияташ дар он аст, 

ки вайро тарк карда бошад. Инсон пиндорад, ки ќадри вай аз фазилаташ 

баланд хоњад шуд»1.   

Ба андешаи Ќутбиддин Шерозї, ин дараља дар њолати касб кардани 

ахлоќе ба амал хоњад омад, ки рафтору амалњои аз вай содиршаванда њама 

зебову наку бошанд. Албатта, расидан ба ин дараља хеле мушкил аст ва он 

бидуни риёзатњои маърифатї муяссар намегардад. Аз ин рў, сараввал инсон, 

бояд донад, ки нафс чист? Маќоми вай дар тањзиби ахлоќ то кадом дараља 

аст?  Сарчашмаи он кадом аст? Њадафи нафс дар вуљуди инсон аз чї иборат 

аст? Камолу ѓоят ва ќувваю малакањои нафс чї гуна њосил мешаванд? Пасон, 

инсон метавонад ба тањзиби ахлоќ шарафёб шавад. Яъне, шинохтани 

моњияти фазилат ва разилат ќадами нахустинест, ки инсонро ба таѓйир 

додани ахлоќи худ водор месозад. Ба маънии дигар, «њадаф», ки 

водоркунандаи љустуљўњои инсон дар роњи саодат аст, василаи дарёфти 

моњият ва маънои зиндагї мебошад. Дар ин бобат профессор М. Муззаффарї 

бамаврид ќайд менамояд, ки «…инсон мехоњад, ки каси дигарро дўст дорад, 

њамдардї кунад, бо касе њамроњ бошад, ахбори нав ва моњияти њастиро 

бифањмад. Агар, чунин кўшиш дар табиати инсон набошад, пас њаёти ў 

бемаънї, бењадаф ва нодаркор ба назар мерасад. Љустуљўи ахлоќ, худ 

љустуљўи моњияти зиндагист. Аз ин љост, ки бањри дарёфти моњияти зиндагї, 

инсон оромї, саломатї ва њатто њаёти худро дар хатар мегузорад. Агар, 

инсон дар зиндагї бе њадаф бошад, ба саломатии ў зарари љиддї мерасад»1. 

Ќутбиддин Шерозї њадафу мароми инсон дар зиндагиро, ки боиси 

таѓйирпазирии ахлоќи ў ва касби фазилатњо мегарданд, ба ќуввањои нафсонї 

вобаста медонад. Тибќи таълимоти мутафаккир, «дар инсон ќуввае њаст, ки 

на љисм асту на љузъе аз љисм ва на араз. Вуљуди вай ба њељ ќувваи љинсї 

муњтољ нест, балки вай љавњари басити ѓайри мањсусест, ки бо њисњои 

панљгонаи инсон дарк карда намешавад. Нафс, ба худ дар табдилу таѓйир 

роњ намедињад ва тамоми ашёро баробар дарк менамояд, ба њељ ваљњ дучори 

нестшавї, мондашавї ва нуќс нахоњад шуд, вале ќуввањои он таѓйиротро ба 

вуљуд меоваранд»2. Ба ин маънї, нафс (рўњ) категорияи метафизикие 

мебошад, ки таѓйир намеёбад ва он ба њайси субстансия (љавњар) баромад 

менамояд. Хусусияти таѓйирнопазирии нафсро, Ќутбиддин Шерозї ба 

љавњари бунёдї нисбат дода, ќуввањои аз он содиршавандаро дар њоли 

тағйиру табдил ва инкишоф медонад, вале инњо таѓйироти бунёдї набуда, 

балки дар амалия дигаргуниро соњиб мегарданд. Онњо, танњо бо 

таъсирпазирии муњит, илова кардани хусусиятњои дигар метавонанд ќувват 

пайдо намоянд. Далели мантиќии мутафаккир дар ин маврид он аст, ки «Њар 

як љисми дорои сурати муайян суратеро аз љинси сурати баъдина танњо, пас 

аз тарки сурати аввала ќабул карда метавонад. Барои мисол, агар љисм 

сурате ва ё шакле аз шаклњои секунљаро доро бошад, шаклу сурати дигареро 

аз ќабили чоркунља, доира ва амсоли онњо, фаќат баъд аз људо шудан аз 

шакли аввала пазируфта метавонад. Дар сурате, ки агар дар он кадом як чизе 

аз сурати аввала боќї монад, дар он њолат вай сурати дуюмро пурра ќабул 

намекунад, балки ба њар ду сурат омехта шуда, аз онњо тамоман људо нахоњад 

шуд. Дар фарќият аз љисм табиати нафс тамоман дигаргун аст, зеро он сурати 

ашёро сарфи назар аз тамоми ихтилофи њисњои панљгона ва бидуни људо 

шудан аз сурати аввала, тому комил ќабул мекунад. Аммо, дар нафс баръакси 

љисм сурати аввалї тому комил боќї мемонад. Сурати дуввумиро низ бидуни 

њељ таѓийрёбї пурра пазируфта ва на заиф мешаваду на кўтоњї мекунад, 

балки бо омадани сурати дигар, ба сурати аввала ќувват мебахшад»1.  

Ёдовар шудан ба маврид аст, ки масъалаи шинохти љавњари нуњуфта дар 

нафси инсонї њанўз аз фалсафаи бостон оѓоз гардида, дар тезиси машњури 

Суќрот «Худро бишнос» инъикос ёфта буд. Моњияти тезиси мазкур он аст, ки 

инсон бо љидду љањд ва талоши маќсаднок аз љавњари фитрии худ истифода 

намуда, сифатњои созандагии худро таќвият бубахшад.  Дар ин росто, 

Абўбакр Закариёи Розї зикр менамояд, ки «…шоиста аст њар одамї хиради 

худро дар њар њунаре, ки андаке з-он медонад, парвариш дињад, ки дар 

њангоми ниёз ва бархўрд бо он з-он суд бибарад, чу одамї аз њељ њунаре, ки 

ниёзманди он аст, бениёз намебошад»2. Тибќи назари Закариёи Розї, ки 

Ќутбиддин Шерозї низ бо он мувофиќ аст, дар тинати инсонї «аз њар њунаре 

андаке» вуљуд дорад, ки дар натиљаи таъсири таълиму тарбия, омўзиш ва 

љањду талош «бо омадани сурати дигар, ба сурати аввала ќувват мебахшад», 

метавонад, ахлоќи худро таѓйир дињад. Андешаи мазкурро пайгирї намуда, 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.29. 
2 Абубакр Муњаммад Закариёи Розї. Тибби мансурї. –Душанбе: «Дониш», 2016. -С.10. 

Имануэл Кант иброз медорад, ки «сифати хоси инон бадсириштї ва 

бадандешист»1. Назари зикршуда бар он далолат менамояд, ки дар тинати 

инсон (нафс) тухмаи некиву бадї нуњуфтааст ва тавассути нерў гирифтан њар 

кадоме метавонад хубтар нумў кунад.  

Вобаста ба ин, таъкид бояд кард, ки ахлоќ, аз назари Кант «ќонунест», 

ки новобаста аз омилњои инсонї ва ѓайриинсонї (дар хиради холис) вуљуд 

дорад ва ба њељ ваљњ наметавон онро аз сарчашмањои онтологии ѓайриинсонї 

вобаста донист, зеро ин амал метавонад ба мухторияти интихоби ахлоќї 

монеа эљод намояд. Дар таълимоти Кант, ахлоќ, тавассути мухторияти ирода 

амалї мешавад. Яъне, иродаи инсон дар интихоби амалњо комилан озод 

буда, ќонуни ахлоќи олиро амалї менамояд, зеро «фаќат иродаи нек ба 

амалигардонии интихоби дуруст ќодир буда метавонад»2.  

Таъкиди Ќутбиддин Шерозї бар он аст, ки инсон дар натиљаи риёзат ва 

талошњои пайваста дар роњи донишу маърифат, фањмиши худро таќвият 

мебахшад. Ба маънии дигар, дар натиљаи таъсири мусбат ё манфї расонидан 

ба љавњар (нафс) арази мувофиќ аз он содир мегардад. Мутафаккир зикр 

менамояд, ки «Нафс, на љисм аст на араз, зеро араз њамеша дар худ мањмул 

мебошад. Дар ѓайри худ мављуд дар зоти худ ќивом надорад. Аммо, «љавњар» 

абадию комил дар интиќоли аразњо мебошад»3. Андешаи фавќ бар он 

далолат менамояд, ки «нафс» љавњари ќоим ба зоти худ аст, ки на дарозї, 

пањної ва умќеро, ки ба василаи онњо љисм метавонад љисм шавад, надорад, 

вале дар он «ќувваи вањмї» (фањмиш) њосил шуда, боиси касб кардани 

хусусиятњои аразї мегардад. Аз ин рў, нафс манбаи шарифи олие мебошад, 

ки дар асоси он «ќиёсњои сањењ» бино ёфта, инсонро ба интихоби самти 

фаъолият рањнамун месозанд. Бо њамин сабаб, Ќутбиддин Шерозї таъкид 

менамояд, ки: «афъоли хуб аз хулќи некў ояд ва афъоли ќабењ аз хулќи бад»4.   

Аслан, ин андешањо кашфиёти Ќутбиддин Шерозї набуда, пеш аз ў низ 

баён шудаанд. Масалан, дар таълимоти Форобї, Ибни Сино, Насириддини 
                                                           
1 Кант, И. Трактаты и писъма. - М., 1984. -С.7. 
2 Бердиев, Ш.П., Шомуродов, Б.Б. Этика. -Душанбе, 2016. -С.150. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.28. 
4 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.27. 

Тўсї, Муњаммади Ѓаззолї ќобилияти таѓйирпазирии ахлоќи инсонї мавриди 

баррасї ќарор гирифтаанд, ки дорои арзиши илмї њастанд, вале ќисме аз 

онњо масоили диниву эътиќодиро низ ба инобат гирифтаанд, ки ба илмияти 

масъала таъсири манфї мерасонад.  

Тафовути таълимоти Ќутбиддин Шерозї аз мутафаккирони зикршуда 

дар он аст, ки ў ахлоќро аз дин болотар гузошта, онро «илми фалсафї», ки 

хусусияти умумиинсонї дорад, мавриди тањќиќ ќарор медињад ва ќисмате аз 

андешањои мутаноќизи диниро танќид менамояд. Масалан, дар тариќати 

тањзиби ахлоќ њадисеро аз пайѓамбари ислом баён медорад, ки «њама бо 

фитрати пок ба дунё меоянд…..», вале ба он ќатъиян розї нашуда, иброз 

медорад, ки «агар, таѓийру табдили ахлоќ мумкин набудї, амр кардан ба 

тањсини ахлоќ муњол будї»1. Њамчунин, ифодаи «ахлоќатонро некў кунед»2 

низ ба њамин маънї ифода мешавад.  

Дар ин маврид, назари мутафаккирро комилан мантиќї ва ратсионалї 

донистан имконият дорад, зеро усули муќоисаро хеле нозукона ва моњирона 

ба кор бурда, ишора менамояд, ки инсон мављуди табиист ва вобаста ба 

таъсири муњит ва љомеаи инсонї метавонад ахлоќи худро мукаммал 

гардонад. Тибќи назари ў, агар фитрати инсонї аз нахуст комилан нек мебуд, 

бузургони дину илм тарбияи инсониро ба такрор таъкид намекарданд.   

Мутафаккир, бо назардошти муњити фарњангї ва маънавии љомеа 

кўшиши њамоњанг намудани таълимоти ахлоќии хусусияти воќеънигарии дин 

ва ахлоќро намуда, таѓйир додани хулќро ба «маќсаду ният» ва «хоњиш»  

вобаста медонад. Аз нуќтаи назари ў, инсонро зарур аст, ки љињати касби 

камол, пеши худ маќсад гузорад, вале ин маќсад њатман дар асоси хоњиши 

сидќии ў бошад. То он замоне, ки байни ин зуњурот робитаи мутаќобила ба 

вуљуд наояд, таѓйироти ботинии инсон ба амал нахоњад омад. Њамоњангии ин 

зуњурот, њамоњангии инсонро бо олами њастї ва љомеа ба вуљуд оварда, 

мартаба, љойгоњ ва камолоти инсониро дар низоми олами мављудот муайян 

менамояд. Ба ибораи дигар, инсон њамчун «олами саѓир» инъикоси (эйдоси) 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.27. 
2 Њамон љо: -С.28. 



137 
 

«олами кабир» буда, рўњи тањзибёфта ва покгардидаи вай аз фазилатњои 

ахлоќї њамчун нерўи пайвандгар ва муттањидсозандаи олами њастї ва 

метафизикї (мобадуттабиа) хидмат менамояд. Аз ин рў, пайванди зоњиру 

ботин ва ягонагии онњо аз «ният» шурўъ гардида, то марњалаи тањзиб ва 

покизагии вуљуд расида, ба «амал» мубаддал мегардад: «Ва хулќ иборат аст 

аз њолати росих собитшуда дар нафс, ки афъол, ки аз вай содир шавад ба 

осонї содир шавад, бе њољат ба фикрате. Ва мабдаи љумлаи ахлоќ чањор 

ќувват аст: ќуввати аќл, ќуввати шањват, ќуввати ѓазаб ва ќуввати адл, ки аз 

эътидоли ин се ќувват њосил мешавад»1.  

Хулќ, њамчун «ќонуни вуљуди инсон» - «ноумус» (Афлотун), «ќонуни 

ахлоќї дар ман» (И.Кант) амалњои инсониро зери назорат гирифта, бо иљрои 

вазифањои хеш инсонро пойбанди «њадди васат» (миёна) мегардонад. 

Шинохти маќому љойгоњ ва њадди васат дар фаъолиятњои ахлоќї, худ нуќтаи 

камолот ва маќоми инсон дар низоми офариниш ва љузъи («логос») кайњон 

будани инсон мањсуб мешавад. Ба ќавли Ќутбиддин Шерозї низ «чун ќуввати 

аќл ба њоли «эътидол» ва ё мўътадил, ки он њадди миёна аст расад, ин худ 

њолати камолот буда, ба осонї тавонад фарќ миёни садоќат ва кизбро муайян 

созад ва «њусну ќубњи афъол ва њаќќу ботили эътиќодот»-ро нишон дињад. 

Нафс, дорои ќудрати бузург буда, бо истифода аз нерўи хирадї (аќл) 

метавонад ќуввати шањвату ѓазабро ба њолати эътидол ва камол оварад ва 

онњоро мутеи њукми худ созад. Дар натиљаи аз љониби хирад дарк гардидани 

моњияти ќуввањои разила, онњо тадриљан ба фазилат мубадал мегарданд: «Ва 

адл њардуро мазбут медорад, то аз њукми аќл ва њикмат берун нараванд ва 

дар тоату фармони эшон бошанд. Ва чун камоли ин се ќувват ба адл расад, 

натиљаи он њусни ахлоќ ва афъол бошад. Ва эътидолу камоли ин се ќувват 

бадон бошад, ки дар васат афтанд ва аз тарафи ифроту тафрит, ки њарду 

мазмуманд, дур бошанд»2.  

Аз нигоњи Ќутбиддин Шерозї њолати эътидол чунин њолати 

психологиест, ки баробарвазниро ба вуљуд меорад ва ба њукми аќлу њикмат 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 

пеши роњи «ифрот ва тафрит»-ро мегиранд. Масалан, «аз ифроти ќуввати 

аќл, макру њилла ва фиребу найранг ба вуљуд омада, аз тафрит љањлу нодонї, 

њамоќат, љунуну девонагї бармехезад. Лекин, дар сурати ба њолати эътидол 

овардани онњо њусни тадбир, суботандешагї, фатонат ва иттилоъ ба даќќиќ 

будани амалњо ва њарчи аз осори њикмат аст, зоњир мегардад»1.  

Дар њолате, ки «ѓазаб» дар тарафи ифрот афтад аз вай тањаввул ва 

такаббур тавлид мешавад. Агар, дар тарафи тафрит афтад, аз он «мазалат», 

«њасосї», «буздилї», «љавр» (беадолатї) ва баднафсї падид меояд. Лекин, 

дар њолати эътидол аз он шуљоат, карам, шањомат, бузургнафсї, илм, виќор 

ва монанди инњо ба амал меояд. Дар њолате, ки ќуввати шањват дар тарафи 

«ифрот» афтад аз вай њирс, шарањ, шањватпарастї сар мезанад, лекин, агар, 

дар тарафи «тафрит» афтад, аз вай бемайлї ва адами хоњиш ба шањват пайдо 

мешавад. Дар сурате ќуввати шањват ба њолати эътидол ояд аз он фазилатњои 

иффат, њаё, сабр, љавонмардї, парњезкорї, тозарўйї, назофат, зарофат ва 

монанди инњо пайдо мегарданд. Ба ќавли Ќутбиддини Шерозї барои ин 

ќуввањо њолати миёна њолати бењтарин ва идеалї буда, дар ин њолат тамоми 

ќуввањои бад ва разилатњо тањти назорати аќл ќарор мегиранд. Ин чањор 

ќувва, аз нигоњи мутафаккир, асли љавњари ахлоќи нек ва бад мебошанд. 

Натиљаи камолоти ќувваи аќл њикмат буда,  камоли ќуввати ѓазаб - шуљоат 

ва ќуввати шањват - иффат ба њисоб мераванд. Њар инсоне, ки бо ќудрату 

тавоноии аќлу хирад ва њаракату риёзат ба сўйи камолоти рўњї ва љисмї 

майл дорад, дар натиља, фазилатњои њикмат, шуљоат, иффат ва адолат, ки 

њадди васат њастанд ва дар байни зулму ситам њосил мегарданд, дастёб 

мешаванд ва инсон ба дараљаи камолоти воќеї хоњад расид. Яъне, инсон 

разолатњоро ислоњ намуда ва ба фазилатњо мерасад. Дар сурати акс фитрати 

инсонї коста гардида, «тамоюли вай ба сўйи шайтон зиёд мегардад ва дар 

њар љињат ба дараљаи шайтон наздик хоњад шуд»2.   

Мурод аз «дараљаи шайтон», пастфитратї, сифлагї ва дорои сифатњои 

манфї будани инсон мебошад. Ба андешаи Ќутбиддин Шерозї, дар байни 

инсонњо сифатњои мухталиф вуљуд дорад, ки тафовутро миёни онњо муайян 

месозанд. Масалан, истилоњи «инсон» мафњумест, ки барои ифодаи њама 

насли башар истифода мешавад, вале миёни онњо сифатњое вуљуд доранд, ки 

фарќкунанда њастанд. Тафовут миёни насли инсонї, бештар тавассути 

сифатњо ва фаъолиятњои ахлоќї  муайян карда мешавад, зеро бо вуљуди 

фарќияти шаклї, инсоният аз рўйи феълу атвор ва њусну ќубњи хулќ дар 

љомеа мавќеъ пайдо менамояд ва ё манзалати худро аз даст медињад. Ин 

тафовутро метавон дар мисоли «шамшери тез» ва «шамшери кунд» мушоњида 

кард. Сарфи назар аз он, ки ин ду ашё бо як ном ифода шудаанд, лекин, дар 

асл аз њам тафовути зиёд доранд. Насли инсонї низ, њар кадом дорои хулќу 

атвор ва феълу хосияти фарќкунандаи худ њастанд. Пас, фозилтарини ашхос 

онњое њастанд, ки дорои феъл ва амалу хислати накў мебошанд.  

Ќутбиддин Шерозї нафси инсониро, дар баробари дорои «фазоил» 

будан, инчунин, дорои ќувваи «бањимї», «сибої» ва «нотиќа» мепиндорад. 

Тавре ки ќаблан зикр намудем, дар сурате, ки яке аз ин ќуввањо ба дигарашон  

ѓолиб ояд, рафтор ва иродаи инсонро мувофиќи моњияти худ танзим 

менамоянд. Агар, њисси ѓазаб ва ё шањват боло гирифта, мавќеи ќувваи 

аќлиро мањдуд намоянд ва дар саргањи фаъолиятњои инсон ќарор бигиранд, 

фазилатњо ба разоил мубаддал мешаванд. Зеро, ќувваи танзимкунанда, 

идоракунанда, водоркунанда, њидояткунанда љониби фазилат ин ќувваи 

оќила аст ва дар њоли заъфи ќувваи мазкур, сифатњои аз он содиршаванда низ 

ба заъф дучор мешаванд. Дар чунин њолати бавуљудомада, нуќсони ќувваи 

аќлї инсонро ба дараљаи њайвон мебарад ва ќуввањои ѓазабу шањват ба заифї 

ва нотавонии инсон таќвият мебахшанд. Барои њамин, зарурат ба миён 

меояд, ки ба тарбияи хирадию ахлоќии инсон диќќати бештар равона 

гардида, дар тинати ў, аз рўзгори нахуст одатњо ва хислатњои накў парвариш 

ва тарбият карда шаванд. Амали мазкур боис мегардад, ки насли инсонї 

моњият ва мазмуни падидаю воќеа ва муњтавои њар амали худро танзим ва 

љониби мусбати онњоро пайгирї  намояд. Яъне, инсон ѓизоро њамон ќадаре 

истеъмол кунад, ки барои муназзам нигоњ доштани вуљудаш кифоят кунад, аз 

либос низ ба ќадре истифода барад, ки бадани ўро аз таъсири гармию сардї 

эмин дорад. Ба шањват до дараљае майл кунад, ки танњо барои  идомаи насли 

инсон зарур ва дар доираи таќозои мўътадили љисм бошад. Ин дар он њолате 

ба вуљуд меояд, ки инсон тавонад ќувваи аќлонии хешро њамчун роњбаладу 

роњнамо ќабул намояд ва онро то ба дараљаи њикмат расонад. Дар њолати 

пирўз шудани ќуввањои шањвониву ѓазабї, инсон метавонад ба дараљаи 

дарандаи зараровар мубаддал гардад. Инсон, бояд донад, ки вай танњо ба 

василаи нафси нотиќа аз њайвон фарќ мекунад, зеро нафси нотиќа моњияти 

инсонии ўро ифода менамояд. Аз ин рў, шарифтарин шахс њамон инсоне ба 

шумор меравад, ки нисбат ба дигар шаклњои нафс дар вуљуди ў нафси нотиќа 

мавќеи аввалиндараља дошта бошад ва ќувваву тавоноии инсон барои 

таќвияти он бахшида шуда бошад. Инсон, њамеша, бояд дар хотир нигоњ 

дорад, ки дар њолати пирўзии ду нафси дигар вай аз мартабаи инсонї поён 

хоњад омад. Яъне, одатњои ѓайриахлоќиву ѓайриинсонї дар шахс падид 

омада, боиси коњиш ёфтани обрў ва маќому манзалати вай дар љомеа хоњад 

гашт. Идора кардан ва муайян намудани маќоми хеш дар љомеаи инсонї аз 

худи инсон вобастагї дорад. Аз ин рў, њар кас метавонад худро ба дараљаи 

њайвон паст намояд ва ё ба дараљаи камолоти воќеї расонад.  

Њамин тавр, метавон таъкид кард, ки хулќи инсонї ва маќому мартабаи 

он рукни асосии таълимоти ахлоќии Ќутбиддини Шерозї буда, мутафаккир 

дар ин самт ба донишу таљрибаи худ, инчунин андешањои мутафаккирони 

Юнону Рум, Эрону Њинд ва гузаштагони бузурги форсу тољик рўй оварда, 

дар асоси тањлилу баррасии осори онњо таълимоти худро пешкаш кардааст. 

Ахлоќ, дар низоми фалсафаи амалии  мутафаккир њолати рўњии ѓайритабиии 

инсон буда, сифатњои он бо тадриљ дар нафси инсон суратбандї мегарданд. 

Ў, мартабаи фазилатњои ахлоќиро аз илмњои дигар болотар гузошта, меъёри 

онњоро аз моњият ва љавњари инсонї вобаста медонад. Камолоти воќеии 

инсонї дар таълимоти мутафаккир аз таносуби амалкард ва нуфуз доштани 

ќуввањои «олима» ва «омила» иборат буда, яке ба манзалати сурат ва дигаре 

ба ивази модда мебошанд, ки бидуни якдигар вуљуд дошта наметавонанд. 

Оид ба љойгоњи ќуввањои ботинии нафс, мутафаккир љонибдори андешае 

мебошад, ки тибќи он нафси инсонї, яъне нафси нотиќа, болотарин ва 

олитарини нафсњо буда, дигар ќуввањо бояд тобеи он шаванд. Яъне, инсон, 

танњо бо фазилати нафси нотиќаи хеш аз дигар мављудот тафовут дорад ва аз 

ин лињоз, бояд дар вуљуди инсон нафси нотиќа њамеша дорои бартарият 

бошад. Аммо, ин бартарият тавассути чанд омил ба даст меояд – тарбия, 

таъсири њамнишин ва ислоњи нуќс ва камбудињои ахлоќї. 

1. Тарбия. Инсон, бешак мављудест, ки бо вуљуди табиатан доштани 

љавњари шуур ва ќобилияти фањму дарк, ниёз ба тарбияи мувофиќ дорад. Дар 

сурати таъсири номувофиќ метавонад дар ў ќуввањои разолат ташаккул ёфта, 

ќуввањои фозиларо пахш намоянд. Ќутбиддин Шерозї бар он назар аст, ки 

«хулќи бањоим»1, ки табиати ирсиашон аз «хулќи инсон» хеле поинтар аст, 

ќобили таѓйиру табдил аст, пас «хулќи инсонї» низ таѓйирпазир мебошад. 

Дар ин мавзуъ, мутафаккир таъкид менамояд, ки «Ва тањзиби ахлоќи сибён 

осон бувад…. Ва чун хоњад, ки таълими ў кунад саноатеро, назар кунад 

саноатеро, ки лоиќ бошад ва ихтиёр кунад он чи ањсан бошад ва машаќќат 

дар он камтар ва нафъи он дар дунё бештар. Ва таљриба кунад ўро дар он, 

агар табъи ўро мулоими он ёбад, илзом кунад ўро ба мулозимати он. Ва агар 

бинад, ки моил нест бар он, вољиб бошад, ки ўро наќл кунад ба ѓайри он»2.  

Назари баёндоштаи мутафаккир, њамрадиф бо андешаи Закариёи Розї 

дар мавриди он аст, ки «Носењ дар умури насињат, бояд тамоми донишу 

мањорати худро сарф кунад, то маќсадаш њосил шавад. Ин таваљљуњро дида, 

эњтирому шукри насињатталаб нисбат ба насињатгар зиёд мешавад ва 

ифтихор мекунад, ки чунин шахси оќил ўро дарси зиндагї меомўзонад»3, вале 

бо таѓйирот доир ба инобат гирифтани шавќу завќ, ќобилияту истеъдод ва 

мањорати тарбиятгиранда андешаи Ќутбиддин Шерозї мукаммалтар 

мебошад. Дар ин радиф, усул ва методикаи пешнињоднамудаи мутафаккир 

дар мавриди тарбияи ахлоќї, усули мувофиќест, ки тибќи он амал кардан, 

метавонад натиљаи дилхоњ ба бор оварад. Дар педагогика ва психологияи 

муосир њамин усул, яъне, ба инобат гирифтани табъу завќ ва ќобилияти 

зењнии кўдак, василаи комёб шудан дар тарбия мебошад. Тарбиятгарро зарур 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. Тењрон, 1386. -С.27. 
2 Њамон љо: -С.141. 
3 Абубакр Муњаммад Закариёи Розї. Мунтахаби осор. -Душанбе, 1992. -С. 74. 

аст, ки масоили баёнгардидаро њангоми тарбият ба таври њатмї ба инобат 

гирад. Дар ин маврид, Ќутбиддин Шерозї таъкид менамояд, ки «Ва аммо, 

муаддиб њилму виќор ва тавозуъу авф ва тарку такаббурро бо ому хос муроот 

кунад, то толибон, чунонки аз ќавлу феълашон бархурдор шаванд, аз 

хулќашон њам интиќоъ ёбанд. Ва аз њазлу бозї, масхарагўйї ва турушрўйиву 

тангхўйї ва ѓилзати табъ ва дуруштї дур бошанд, балки дар њама абвоб 

«хайрулумир авсатуњо»-ро муроот лозим шаванд, то њама њуќуќгузорада 

шавад»1. 

Андешаи мазкур, бо таълимоти Муњаммад Ѓаззолї, ки дар боби  «Риёзати 

нафс»-и китоби «Эњё улум ад-дин» баён шудааст, њамоњангї дорад. Доир ба 

ин масъала, Ѓаззолї зикр менамояд, ки «Мараз хуруљ аз эътидол аст ва барои 

боз гардонидани эътидол мебояд њар маразеро бо зидди он дармон намуд. 

Маразњои њосил аз њароратро бо бурудат ва маразњои ношї аз бурудатро бо 

њарорат. Њамчунин аст дар тибби рўњонї, китобро бо тавозуъ ва бухлро бо 

саховатпешагї ва тамаъро бо хештандорї бояд илољ кард. Ва пири устод, 

бояд бингарад, ки дар мурид кадом беморї ѓалаба дорад, вайро бо риёзати 

муносиба ба он разилат ишорат кунад…. Муриди тундхў ва камњилмро ба 

мусоњабат бо тундхўтар аз худ мубтало кунад, то тањаммулаш афзун шавад. 

Њамчунон ки касе барои он, ки хашми худро поймол кунад ва бо шикебої хў 

бигирад, каси дигарро аљир карда бувад, то дар њузури мардум вайро дашном 

дињад ва чунон њалим шавад, ки њилмаш зарбулмасал гардад ва дигаре, ки 

эњсоси тарсу будан мекард ва барои касби шуљоат, дар зимистонњо ва дар 

њангоми талотуми амвољи дарё, бар киштї савор мешавад»2. 

Тавре ки ёдрас шудем, назари Ѓаззолї бо таълимоти Ќутбиддин Шерозї, 

дар мавриди тарбиятшаванда будани њамаи инсонњо мувофиќ мебошад. 

Танњо тарбиятгарро зарур аст, ки усули муносибат ва мувофиќро пайдо 

намуда, сидќан муносибат намояд. Аз ин дидгоњ, андешаи мутафаккир, 

муќобил ба таълимоти Саъдии Шерозї ва намояндагони љараёни ќадария, 

дар мавриди он аст, ки «тарбият ноањлро чун гирдакон дар гунбад аст», 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.257. 
2 Ѓаззолї, М. Эњёу улум-ид-дин. Љ.5. -Душанбе, 2009. -С.60. 

«агар, байзаи зоѓи зулматсиришт, нињї зери товуси боѓи бињишт….»1 ва 

«њамаи хулќу атвор аз азал муайян шудааст». Таљрибањои муосир нишон 

медињанд, ки таъсири мувофиќ ба равони (психикаи) инсон, дарёфти 

нуќтањои њассос имконият медињад, ки хулќи инсон комилан дигаргун карда 

шавад. Аз љумла, бо истифода аз психологияи динї, гурўњњои ифротї, сирати 

бархе аз љавонони муосирро тавре таѓйир медињанд, ки аз њама муќаддасоти 

ахлоќиву фарњангї, њатто аз зиндагї даст кашида, ба онњо мепайванданд. 

Љињати пешгирї аз њар гуна амал ва рафтори номатлуб зарур аст, ки ба 

масъалаи тарбия таваљљуњ ва роњњои таъсиррасонї ба шуури насли муосир 

дарёфт карда шаванд. Мањз чунин амал, метавонад натиљаи дилхоњ ба бор 

оварда, фаъолияти амалии инсон љониби арљгузорї ва арзишгузории 

дастовардњои олитарини ахлоќї, ба мисли «инсондўстї», «њамдардї», 

«њамдилї» равона гардад. Ба маънии дигар, арљгузорї ба арзишњои ахлоќии 

умумиинсонї дар шуури насли наврас ва љавонон боис мегардад, ки аз 

таассуби динї, ќавмї ва нажодї пешгирї шавад2.  

2. Таъсири њамнишин. Ќутбиддин Шерозї таъкид менамояд, ки агар 

шахсе, ки дорои хислати нек набошад ва хоњиши ба даст овардани ахлоќи 

њамидаро дар сар парварад, метавонад онро бо ду роњ ба даст биёрад: якум, 

тавассути таќлиди пайваста аз он амал. Масалан, касе хоњад, ки худро 

саховатманд кунад, бояд бо марди саховатманде њамнишин шавад, то ин ки 

аз вай таъсир гирифта, феъли ўро аз худ намояд. Чунин шахс натиљаи 

фаъолияти ўро назорат намуда, метавонад ба он таќлид ва дар нињоят ба 

дараљаи саховатмандї бирасад. Дувум, он аст, ки таъсири феъли касбшуда, 

ки бо мушкилињои зиёде ба даст меояд, вале баъд аз чанд  замоне ба ў ин кор 

осон мешавад: «Ва он гоњ бадон анљомад, ки ин таъсир мањбуби ў гардад ва 

тадриљан хулќи ў шавад»3. Дар ин маврид низ, дарки моњияти њар амал зарур 

аст, то шахс аз рўйи сидќ ба он майл намуда, ба одати пайваста табдил ёбад. 

                                                           
1 Саъдии Шерозї. Гулистон. -Душанбе, 2014. –С.126. 
2 Мањмадизода, Н.Д. Зоњиршавии ифротгароии динї-сиёсї дар шароити инкишофи љомеаи тољик ва роњњои 
пешгирии он. -Душанбе, 2022. –С.226. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.34. 

Њамчунин, «таданус (зишт) ва ахлоќи разилат ба воситаи муҷовират ва 

мухолитат бошад»1.   

Доир ба таъсири њамнишин дар рушди шахсияти инсон ва 

таѓйирпазирии ахлоќи ў, њанўз Ибни Сино гуфта буд, ки чун бо душман дўст 

њамнишин шавад, аз бояд њазар кард ва аз он «шакар, ки бо зањр омехт ва аз 

он магас, ки бо мор нишаст» низ, бояд гурехт. Илова бар ин, дар «Рисола 

андар ахлоќ» Ибни Сино зикр менамояд, ки «Инсонро лозим аст, ки 

чигунагии муоширатро бо мардум бидонад…. Аз афъоли соњибони ахлоќи 

сутуда ва њамида, хулќи зебо ва аз худовандони ахлоќи зишт ва носутуда, мо 

хулќи бад ва ќабењро ба даст меорем»2. Ба ибораи дигар, инсонро зарур аст, 

ки њамнишину њамсуњбати худро, танњо ба хотири суди маънавї бардоштан 

интихоб намуда, дар раванди камолоти маънавии худ, инчунин 

муназзамсозии љомеа аз он истифода намояд.  

3. Ислоњи нуќс ва камбудињои ахлоќї. Ин марњилаест, ки инсон 

тавассути тарбия ва камоли њамнишин ба моњияти ахлоќи нек сарфањм 

рафта, пайи таѓйири хулќи худ мешавад. Ќутбиддин Шерозї дар ин бора 

таъкид менамояд: «Оќилро зарур аст, ки пайи ислоњи нуќсу заъфи худ бошад, 

то саодатро дарёбад».3 Маврид ба зикр аст, ки дар масъалаи мазкур 

њамфикрї миёни Закариёи Розї, Ибни Мискавайњ ва Ќутбиддин Шерозї 

эњсос мешавад. Закариёи Розї дар «Расоили фалсафї» ќайд менамояд, ки 

«Љињати дур кардани нуќсон, ањли хайр аз душманаш њам истифода 

мебарад»4. Ибни Мискавайњ бошад, бар он назар аст, ки «агар, дар ислоњи 

нафси хеш аз  душманони худ истифода барем, натиљаи хеле хуб ба даст 

меорем»5. Маќсади мутафаккирони зикршуда аз он иборат аст, ки дўстон дар 

нисбати баёни камбудї, ба хотири наранљидани онњо ибо меварзанд, вале 

душман рўйирост гуфта метавонад. Агар, маќсади шахс, воќеан ба таѓйир 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.26. 
2 Абўалї ибни Сино. Рисола дар ахлоќ// Осор. Љ.2. -Душанбе, 2005. -С.651-652. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.254. 
4 Абубакр Муњаммад Закариёи Розї. Расилу фалсафия. -Бейрут, 1979. -С.35. 
5 Абўали ибни Мискавайњ. Тањзиб-ул-ахлоќ ва татњир-ул-аъроќ. Тарљумаи Њусайн Ќадимї. -Тењрон, 1397. -
С.190. 

додани хулќи разилаи худ равона шуда бошад, бояд аз душман низ босамар 

истифода намояд. 

Масъалаи таѓйир додани ахлоќро ба таври мантиќї баррасї намуда, 

Ќутбиддин Шерозї зикр менамояд, ки «Бидон, ки интиќол аз зид ба зидд 

дафъатан дар ѓояти душворї бошад, пас, бояд, ки интиќол аз хулќи бад ба 

хулќи нек ба тадриљ сурат бигирад, то осон бувад. Ва баёни ин сухан осон 

аст, ки агар, касеро њубби љоњ хулќ бошад ва хоњад, ки онро аз худ зоил 

кунад, агар ба якборагї аз љоњ бархезад, ўро душвор ояд ва бад-он анљомад, 

ки боз бар сари он равад. Пас, тариќ он бошад, ки аз он љоњи бузургтар, ки 

дорад, ба љониби дигар камтар аз он наќл кунад ва дар он муддате бибошад 

ва он гоњ ба камтар аз он наќл кунад ва њамчунон, то њубби љоњ ба якборагї 

аз хотири ў зоил гардад»1. Яъне, таѓйир додани хулќи инсон яку якбора сурат 

нагирифта, тавассути истифодаи методикањои мувофиќ метавонад амалї 

карда шавад. Нахустин фаъолияти муваффаќ дар ин самт, дарки моњияти 

аъмол ва хулќи бад буда, баёни оќибатњои он ва чї гуна натиља доштани 

чунин аъмол мебошад. Њамзамон, тариќи визуалї (намоишї) баён кардани 

манфиатњои амалњои нек ва бедор намудани эњсоси некандешиву некбинї дар 

тинати шахс, ки ба тариќи зинавї анљом дода мешавад, натиљаовар хоњад 

буд.  

Њамин тариќ, хулоса кардан мумкин аст, ки таълимоти Ќутбиддин 

Шерозї доир ба таѓйирпазир будани хулќу атвори инсон, дорои характери 

илмї мебошад. Андешањои ў, ки дар тањаввули таълимотњои ахлоќї, бахусус 

таълимоти мутафаккирони ѓарбї таъсири назаррас гузоштааст, барои 

љомеаи имрўз низ арзишманд њастанд. Алалхусус, ќиёси ратсионалии назари 

мутафаккир доир ба таѓйирпазирии «хулќи њайвон» бо хулќи инсон 

метавонад андешањои хурофотии таќдиру сарнавишт ва вобастагии ахлоќи 

инсонро аз ќуввањои фавќуттабиию метафизикї аз миён бардорад. 

Тавре болотар зикр намудем, бо вуљуди дар муњити фарњангии 

динмењварї фаъолияти эљодї намудан, Ќутбиддин Шерозї тавонист масоили 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.27-28. 

ахлоќиро аз дидгоњи ратсионалї мавриди тањќиќ ќарор дињад. Гарчанде, 

андешањои баённамудаи мутафаккир дар пайравї аз мутафаккирони аќлгаро 

тарњрезї шуда бошанд њам, вале ў тавонист равишеро интихоб кунад, ки, на 

танњо барои даври худ, балки љињати ташаккули афкори ахлоќии баъдї 

мусоидат намояд. Аз љумла, имкони пурраи таѓйир додани хулќу атвори 

инсон, ки дар фалсафаи бостон (варнањо дар фалсафаи брањмания, ѓуломон 

дар фалсафаи Юнон) ва асримиёнагї (ќадария) номумкин ва вобаста ба 

таќдири пешмуайяншуда дониста мешуд, аз љониби Ќутбиддин Шерозї 

асоснок карда мешавад. Инъикоси назари зикршудаи мутафаккирро метавон 

дар фалсафаи классикии Олмон ва замони муосир пайдо намуд. Яъне, бо 

истифода аз методологияи муайян, аз љумла, ба инобат гирифтани завќ, 

ќобилият, омилњои фарњангї ва љањонбинї имкон дорад, ки хулќу атвори 

инсон комилан таѓйир дода шавад. Мањз њамин андеша, барои тарбияи 

ахлоќї ва худшиносиву худогоњии насли муосир дорои арзиши баланди илмї 

буда, дар фаъолиятњои педагогию тарбиявї ва корњои тарѓиботї метавонад 

самаранок истифода шавад.  

Барои инсони муосир, ки дар раванди глобализатсионї ќарор дорад ва  

доираи дастрасии ў ба ахборот ва дигаргунињои љањон бењудуд аст, имкони 

њар лањза таѓйир кардани ахлоќ вуљуд дорад. Аз ин лињоз, зарур аст, ки бо 

истифода аз муосиртарин усулњо ва таълимотњои пешќадами мутафаккирони 

гузашта, љињати тарбияи ахлоќии инсони даврони нав талош карда шавад. 

Президенти Ҷумњурии Тоҷикистон муњтарам Эмомалӣ Рањмон ба маврид 

таъкид менамоянд, ки «Мо, бояд, њамеша бо маќсади баланд бардоштани 

сатњи тарбияи насли наврас, тарѓибу ташвиќи одоби њамидаи муошират, 

риояи арзишњои волои умумибашарї ва миллї, дар рўњияи ватандўстї, 

хештаншиносї ва љавонмардиву ахлоќи нек ба воя расонидани љавонон 

кўшиш намоем»1.   

Љињати ноил гардидан ба њадафи зикргардида, таълимоти Ќутбиддин 

Шерозиро доир ба таѓйирпазирии ахлоќ ва дар рўњияи башардўстиву 

                                                           
1 Суханони њикматомўзи Президенти Љумњурии Тољикистон, Асосгузори сулњу вањдати миллї – Пешвои 
миллат Эмомалї Рањмон. -Душанбе, 2017. -С.228. 

худшиносии миллї тарбия намудани насли муосир метавон арзишманд 

донист. Истифода аз андешањои хусусияти ратсионалидошта ва пешќадами 

мутафаккир, василаи муњими тарбияи худшиносиву худогоњии насли муосир 

хоњад шуд. Албатта, бояд дар назар дошт, ки Ќутбиддин Шерозї дар асрњои 

миёна фаъолияти эљодї намудааст ва бо даврони муосир фосилаи дарози 

замонї дорад. Аз ин лињоз, ќисмате аз таълимоти ў, агар, танњо барои 

даврони асримиёнагї арзиши илмию амалї дошта ба талаботи замони 

муосир љавобгў набошад њам, вале аксари назариёти мутафаккир доир ба 

тарбияи инсон ва ќобили таѓйир будани ахлоќ, имрўз низ, ќобили ќабул 

њастанд. Арзиши таълимоти ахлоќии Ќутбиддин Шерозї дар сифат ва 

категорияњои ахлоќии муайяннамудаи ў ба таври возењтар ошкор мегардад. 

2.3. Меъёр, сифат ва категорияњои асосии ахлоќї 

Ќутбиддин Шерозї дар таълимоти худ «ахлоќ»-ро, на танњо илми 

назариявї ва муайянкунандаи маќсаду моњияти њастии инсон, ичунин, илми 

танзимкунандаи муносибатњои љамъиятї низ, муаррифї менамояд.  Дар ин 

замина таъкид месозад, ки «бо мардум рифќ (муњаббат) ва таанӣ (мулоим 

будан) варзидан хулќи ањсан аст»1. Яъне, инсонро зарур аст, ки дар 

муносибатњои иљтимої бо мардум мењрубонона муомила намояд, зеро амали 

мазкур хоси инсони комил буда, њам муњаббатро миёни мардум афзун 

менамояд ва њам манзалати худи шахс боло меравад. Моњияти мафњуми 

«ахлоќ» низ ба таъмини муњаббат миёни насли инсонї ва муомилаи њасана 

нигаронида шудааст. Ба маънии дигар, «ахлоќ дар моњияти худ шинохти 

асосњои њастии ягонаро металабад. Дарки чунин асосњо ба шахс роњи дурусти 

њалли масоили ахлоќ ва рафтору гуфтори ба љамъият  мувофиќро нишон 

медињад»2.  

Илми ахлоќ барои дарки муносибатњои иљтимої, вазифањои љамъиятии 

њар шахс, фањмиш ва дарки ќоидањои ахлоќиву њуќуќие, ки њаёти љамъиятї 

ба онњо такя менамояд, инчунин танзими кирдору рафтору гуфтори одамон 

бо маќсади расидан ба њадафи волою олии ахлоќї хидмат менамояд. Ин илм 

ба њайси илми роњбарикунанда буда, љой ва тамоюли фаъолияти инсонро дар 

љамъият ва олам муайян месозад. Аз ин дидгоњ, ахлоќ падидаест, ки шахсро 

ба њаракатдињанда ва созандаи таърих табдил медињад. Ба андешаи Имануэл 

Кант «ахлоќ илмест, ки доир ба ќоидањои амалкарди инсон дар љомеа бањс 

меорояд»3. Андешаи мазкурро Ќутбиддин Шерозї пештар матрањ намуда, 

ахлоќро асоси фалсафаи амалї, танзимкунандаи њаракат ва фаъолиятњои 

амалкардњои инсонї ва таъминкунандаи низоми иљтимої муаррифї 

менамояд: «Ва аммо, ахлоќ бахши аъзами њикмати амалї, ки њаракоти иродї 

ва афъоли саноии навъи инсониро тадвин мебахшад»4.   

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.44. 
2 Музаффарї, М. Антропологияи ориёї. -Душанбе, 2006. -С.22. 
3 Кант, И. Трактаты и писъма. - М., 1984. -С.6. 
4 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. Тењрон, Чопи 
сеюм, 1369. -С.160. 

Ёдовар шудан ба маврид аст, ки ахлоќ дар љараёни фаъолияти иљтимоии 

мардум эљод гардида, ба њар як фард ќоидањои амалии фаъолият ва 

муносибатро меомўзонад, ки он дар раванди дурударози таљрибаи љамъиятї 

ба даст омадааст. Ба ин маънї, ахлоќ, на мањсули эљоди шахси алоњида, 

балки дониши амалии дар љараёни фаъолиятњои дастаљамъонаи инсон 

бадастомада мебошад. Профессор М. Музаффарї ба маврид ќайд менамояд, 

ки «бо љустуљўи илмї ва хондани асарњои ахлоќї масоили ахлоќ њаллу фасли 

худро нахоњанд ёфт. Њолати ахлоќї, назар ба њуш, бештар ба њиссиёт ва 

эњсосот вобастагї дорад. Зоњиршавї ва натаљаи равиши ахлоќиро бо 

аломатњои математикї њисоб намудан ѓайри имкон аст. Дар ин бора Арасту 

њам гуфтааст, ки њаќиќат дар ахлоќ, танњо дар шакли умумї ва тахминї 

муайян мешавад. Ќатъияти мантиќї ва мафњумњои илмї барои кушоиши 

моњияти ахлоќ басанда набуданд, чунки ахлоќ њамеша асоси худро дар дин ва 

санъат, вале на дар илм љустуљў менамуд. Даст кашидан аз мафњумњои 

мазмунан номуайян ва норавшан дар илм, ки барои одамон њамеша фањмо 

[њаќиќат, виљдон, маърифат, муњаббат ва ѓайра] буданд, кори осон нест. 

Тартиб додани барномањои математикии ахлоќї бањри он, ки одамон дар ин 

ва ё он муњит бояд чунин рафтор кунанд, аз имкон берун  аст»1. Манзури 

муњаќќиќ амалияи ахлоќист, ки он дар доираи назарияи муайяни илмї 

наѓунљида, дар раванди муносибатњои инсонї шакл мегирад. 

Аз ин дидгоњ, метавон гуфт, ки ахлоќ решањои иљтимої дошта, кирдори 

касоне мебошад, ки дар раванди мављудияти љомеаи инсонї шебу фарозњо ва 

имтињонњои зиндагиро гузашта, ба ќонуни умумї ва муќаррарот табдил 

ёфтаанд. Ба ин маънї, ахлоќ зодаи љамъияти инсонї буда, маънои хиради 

зиндагиро дар худ меғунљонад. Яъне, ахлоќ таълимотест дар бораи касб 

намудани сифатњои иродиву рўњонии инсон, ки сараввал дар њаёти иљтимої 

ва баъдан, дар њаёти шахсии њар фард зарур ва ногузир мебошад. Ба њамин 

тариќ, ахлоќ офаридаи мардум буда, василае барои тањкими манфиатњо ва 

амалкарди инсонњо мебошад. Вай минбаъд ба нерўе табдил меёбад, ки гўё 

бидуни дахолати одамон ба даст омада, шакли  ахлоќї тамоми љомеаро, ки 

                                                           
1 Музаффарї, М. Антропологияи ориёї. -Душанбе, 2006. -С.15. 

пуштибон ва муњофизи он аст, ба худ мегирад. Метавон гуфт, ки ахлоќро бо 

тариќи мантиќї ифода намуда, бо хирад асоснок сохтан ѓайриимкон аст, 

балки он ќонунияти шаклгирифтаест, ки сарчашмаи пайдоиши он аз илму 

мантиќ пештар мебошад. Ба андешаи Л. Витгенштейн «агар, ахлоќ ягон чизе 

бошад, вай фавќуттабиї буда, мантиќан ифодашаванда нест»1. 

Ќутбиддин Шерозї, дар мавриди амалияи ахлоќї, пайравї аз Арасту  

карда, кўшиш менамояд, ки муќаррароти ахлоќиро, нахуст дар доираи 

истилоњоти динї баён намуда, пасон ба шарњи мазмунии онњо пардозад. Ў, 

риояи сифатњои ахлоќиро бо истилоњи «мукаллаф» (масъулият ва 

ўњдадорињо) ифода намуда, зикр месозад:  «Бидон, ки афъоли мукаллаф ба 

њасби њукми шариат, ки ифодаи хостањои иљтимоъ њастанд, панљ ќисм аст: 

вољиб, њаром, мандуб (мустањаб), макрўњ ва мубоњ»2. Мутафаккир бар он 

назар аст, ки ќоида ва муќаррароти ахлоќї, пеш аз њама, дар таљрибаи њаётї, 

асотир ва наќлу ривоятњо шакл гирифта, ба дин интиќол ёфтаанд ва дар 

назари омма моликияти дин дониста мешаванд. Аз ин хотир, амалї 

гардонидани онњо дар миёни мардуми омма ба василаи истилоњоти динї 

осонтар мебошад.  

Воќеан, чун ба таърихи маънавиёти башар менигарем, дин аз ахлоќ ба 

таври васеъ истифода намуда, маќсади нињоии худро бо амалї намудани 

муќаррароти ахлоќї њамоњанг сохтааст. Масалан, дар Авасто омадааст: 

«Бингар, эй Зардушт, ба ту фурўд омадам, бингар, ки Маздо љуз ростиву 

покї ва фурўѓи љовидона чизе нест...»3. Дар китоби Ќуръон низ, масъалаи 

ахлоќи њамида, покї, ростї, муњаббат, мењрубонї, бахшояндагї ва ѓ. њамчун 

сифатњои Офаридгор ва даъвати инсон љониби ин амалњо зиёд ба назар 

мерасад. Аз љумла, «Худо нигањдорандаи бењтар ва мењрубонтарини 

мењрубонон аст»4.  Имоми Аъзам Абўњанифа Нуъмон ибни Собит дар 

«Фиќњи акбар» зикр менамояд, ки «Худованд хайри мањз аст».5 Андешањои 

мантиќї ва хусусияти ахлоќии умумибашарии Имоми Аъзамро бисёре аз 
                                                           
1 Витгенштейн, Л. Логика - философский трактат// Философскис работы. 4.1. -М., 1994. - С.70 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.21. 
3 Авесто дар тамаддуни љањонї. (Ясно, њоти 43/6) - Душанбе, 2001. 
4 Ќуръони карим. Сураи «Юсуф», ояти 64. Душанбе, 2011. -С.243. 
5 Њољї, А.А.  Шарњи форсї-тољикии «Фиќњи акбар»-и Абу – Њанифа. Уротеппа, 2000. -С.33. 

муњаќќиќону донишмандон1 исбот намуда, таъсири онро ба афкори ахлоќии 

насли башар нишон додаанд. Тибќи хулосаи муњаќќиќони зикршуда, 

бузургони дин, љавњари асосии динро, ки дар љомеаи шарќї нуфузи васеъ 

дорад, ахлоќ ташкил медињад. Ба ин маънї, дин аз ахлоќ ба таври васеъ 

истифода намуда, арзиши иљтимоии худро ба њамин васила собит менамояд.   

Бо дарназардошти адешањои баёнгардида ва муњити фарњангии замон, 

Ќутбиддин Шерозї ба шарњи мафњумњои диние, ки хусусияти танзимнамоии 

муќаррароти ахлоќиро ба дўш гирифтаанд, пардохта, аъзои љомеаро ба 

риояи «афъоли мукаллаф» даъват менамояд. Тибќи нишондоди ў, «вољиб он 

аст, ки шариат тарѓиб карда бошад ба он, ба тариќи савоб ба феълаш ва 

тарањњуб (ситоиш) карда бошад ба тарки он ба таълиќи иќоб ба таркаш ва он 

бар нафъи башар бошад»2. Яъне, њар амали инсоние, ки ба манфиати љомеаи 

башарї ва худи инсоният равона шудааст, мањмуд (хуб) ва анљоми он ќобили 

дастгирї аст. Ќисмати дуюми иќтибоси овардашуда «ба нафъи башар 

будан», ифодаест, ки аз мутафаккирони пешин, аз љумла намояндагони 

мактаби калом тафовути Ќутбиддин Шерозиро њамчун файласуфи аќлгаро ва 

гуманист муайян месозад.  

Шинохти мафњуми «вољиб» дар фањми љомеаи муосири тољик, њанўз 

хусусияти сирф динї дошта, њангоми иљрои он аз ифодаи «ба нафъи башар 

будан», сарфи назар карда мешавад. Мушоњидањо нишон медињад, ки дар 

мафкураи баъзе намояндагони насли муосир андешае мавќеи марказиро 

ишѓол намудааст, ки «вољибот» аз љониби Офаридгор муайян шудаанд ва 

онњо дар шариат ба таври возењ шарњ ёфтаанд, ки моњияташон афзалият 

додан ба ибодат ва дарёфти охират (тибќи таълимоти дини ислом) мебошад. 

Њол он ки, ибораи «ба нафъи башар будан» болотар аз талаботи дин буда, 

хусусияти умумиинсонї касб менамояд. Ба њамин маънї, шарњи Ќутбиддин 

                                                           
1 Рањмонов, Э. Мероси Имоми Аъзам ва гуфтугўи тамаддунњо. –Душанбе: «Шарќи озод», 2009. -320с.; 

Рањмон, Э. Имоми Аъзам ва ахлоќи ҷањонӣ// [Матн]. Э.Рањмон// ал-Ҷазира (маҷаллаи илмї-пажуњишӣ). –
Миср, 2009. №10. –С. 1583-1595; Ањмадов, С. Баъзе хусусиятњои фиќњ ва каломи Абўњанифа [Матн] / С. 

Ањмадов. – Душанбе, 2009. -169с.; Ањмадов, С. Назари Абўњанифа ба илми калом// ал-Ҷазира (маҷаллаи 

илмї-пажуњишӣ). [Матн] / С. Ањмадов. –Миср, 2009. №10. –С. 1596-1605. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.21. 



152 
 

Шерозї дар мавриди мафњуми «вољиб» мувофиќ ба ќавонини ахлоќии 

умумибашарї мебошад.     

Мафњуми дигаре, ки Ќутбиддин Шерозї онро барои танзими 

муќаррароти ахлоќї мавриди баррасї ќарор додааст, њукми «њаром» 

мебошад. Тибќи назари мутафаккир, «њаром он, ки манъ карда бошад аз он 

ба таълиќи иќоб ба феълаш ва савоб ба таркаш чун: зино, шурби барзиёди 

хамр, сирќат (дуздї) ва монанди он»1. Моњияти шарњи мутафаккир аз он 

иборат аст, ки аъмоле, ки натиљаи онњо барои инсон ва муносибатњои 

иљтимої зиёновар њастанд, бояд сарфи назар карда шаванд. Ањкоми 

зикргардидаро бо он асоснок менамояд, ки ќуввањои нафс ќодир ба 

шикастани меъёри њасанот њастанд ва дилбастагї ба онњо метавонад, 

манзалати инсонро коњиш ва нуќсони иљтимоиро ба бор биоранд. Аз љумла, 

«зино»-ро ба ќувваи шањвонии зиёд марбут дониста, Ќутбиддин Шерозї зикр 

менамояд, ки «чун шањвати фарљ ба њадди ифрот бувад, фасод ва мутобиати 

номањрам ва ќилти њаё њосил ва ба коњиши нуфузи фард боис гардад»2.  

Воќеан, дар таълимотњои ахлоќї, табуњое дар нисбати ќувваи «шањват» 

муайян карда шудаанд, ки њамагї бањри таъмини покї ва шаъну эътибори 

инсон нигаронида шудаанд. Моњияти њамаи онњо аз танзими амалњои инсонї 

иборат буда, нигоњдошти њадди эътидолро пайгирї менамоянд. Тавре ёдрас 

шудем, ќувваи шањват яке аз ќуввањои зотии нафси инсонї буда, бидуни он 

моњияти њастии инсон ва маънои зиндагии он халалдор мегардад, вале њадди 

эътидолро гузаштан метавонад ќадру манзалати инсонро коњиш дињад. Ибни 

Сино дар «Рисола дар ахлоќ» менависад, ки «Нафси инсонї лаззатњоро бояд 

ба андозаи зарурати ислоњи табиати хеш ва баќои шахс ё навъ ё сиёсат ба кор 

барад. Лекин ў, бояд дар хотир дошта бошад, ки ин лаззатњо тањти назорат ва 

идораи нафси нотиќа ќарор гиранд, на ин ки нафси нотиќаро тобеи ќуввањои 

шањвонї ќарор дода, анљоми умури мазкурро илати раво доштан ва ѓўттавар 

шудани хоњишњои нафси аммора донад»3. Аз ин суханон маълум мегардад, ки 

ќувваи «оќила» (аќлу хирад), ки хоси инсон аст, метавонад хоњишњои дигари 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.21. 
2 Њамон љо: -С.29. 
3 Абўалї ибни Сино. Рисола дар ахлоќ// Осор. Љ.2. -Душанбе, 2005. -С. 647.  

нафсонї, аз љумла «шањват»-ро идора намуда, инсонро аз шањватпарастї, ки 

бо мафњуми «зино» ифода мешавад, боз дорад.  

Њамин тариќ, «шурби барзиёди хамр», «дуздї» ва монанди инњо, ки дар 

таълимоти Ќутбиддин Шерозї зери њукми «њаром» оварда шудаанд, 

зиёновар барои љомеа ва манзалати худи инсон њастанд. Аз ин љост, ки 

мутафаккир сифатњои ахлоќи разиларо бо истилоњи «њаром» ифода намуда 

таъкид менамояд: «њусни хулќ он аст, ки аз њаром дур бошї ва талаби њалол 

кунї, зеро њаром одамиро ба љањл барад»1.  

Зери мафњуми «мандуб», мутафаккир масъалаеро дар назар дорад, ки  

«тарѓиб бошад ба феълаш ба таълиќи савоб, валокин манъ накарда бошад аз 

таркаш»2.  Албатта, дар љомеаи башарї амалњое њастанд, ки иљрои онњо ба 

манфиати љомеа буда, вале риоя накарданашон зиёновар нест. Масалан, 

саховати пайвастаи инсонњои сарватманд боиси некўањволии ќишри нодори 

љомеа мегардад, вале иљро накардани ин амал ба љомеа зиён ворид 

намесозад. Яъне, амали мазкур амали ихтиёриест, ки аз анљом додани он 

ќадру манзалат ва муњаббати амалкунанда дар љомеа афзоиш меёбад, лекин 

аз тарки он касе зиён намебинад.  

Оид ба маќулаи «макруњ» бошад, Ќутбиддин Шерозї менависад: «бар 

хилофи ин бувад, ки тарѓиб карда бошад ба таълиќи савоб ба таркаш ва манъ 

накарда бошад аз феълаш»3.  Маврид ба зикр аст, ки дар љомеаи инсонї 

муќаррароте коркард мешаванд, ки вобаста ба муњити фарњангї ва 

шароитњои иљтимої афзалият пайдо менамоянд ва ё арзишашон коњиш 

меёбад. Инсони бомаърифат ва хушахлоќро зарур аст, ки бо назардошти 

талаботњои маънавию фарњангии љомеа фаъолиятњои худро танзим намояд. 

Яъне, дар доираи муносибатњои инсонї масоили зиёде њастанд, ки аз кардан 

дида, накарданашон афзалтар аст. Кароњат доштани амали бефоида барои 

насли инсонї, ки дар таълимоти мутафаккир тавассути истилоњи «макруњ» 

ифода шудааст, комилан хусусияти ахлоќї дошта, бањри тарбияи инсон ва 

њидояти ў љониби аъмоли судманд, муфид мебошад.    
                                                           
1 Ќутбиддин Шерозї. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386.  -С.25. 
2 Њамон љо. -С.21. 
3 Њамон љо. -С.21. 

Дар бораи категорияи «мубоњ» бошад, Ќутбиддин Шерозї таъкид 

менамояд, ки «мубоњ он, ки на маън карда бошад аз феъл ва таркаш ва 

тарѓиб ба он чун акл (хурдан) ва шурб на дар ваќти изтироб, ки он вољиб аст 

ва на ваќти табзир ва исроф, ки он њаром аст»1. Истилоњи мазкур, дар 

тафовут аз «макруњ» дорои хусусияти эътидолї аст, зеро баъзе амалњое 

њастанд, ки иљрои онњо наметавонад кароњат (нафратовар) дошта бошанд.   

Њамин тариќ, Ќутбиддин Шерозї ањкоми панљгонаи зикршударо, љињати 

танзими муќаррароти ахлоќии умумиинсонї (ифрот, тафрит, адолат, саховат, 

шуљоат, ќаноат, покї, вафодорї, њамдардї, инсондўстї, муњаббат, макр, 

аблањӣ, њамоќат, љунун, ғазаб, карам, шањомат, бузургнафсӣ, њилму виќор, 

њирс, шираву шабаќ (сахт майл кардан ба ҷимоъ), шањват, иффат, њаё, сабру 

самоњат (ҷавонмардӣ), вараъ (парњезгорӣ), тозарўиву назокат ва ѓ.) муњим 

мешуморад. Тибќи андешаи мутафаккир, «Оќил, бояд, афъол ва ахлоќи 

худро бар ваќфи нафси худ ва маслињати иљтимоъ мувофиќ намояд. Ва ин ба 

он бошад, ки њар феъл, ки мустањсан бошад, дар мубоширати он феъл 

мусораат намояд»2. Љињати «мустањсан» (неку) намудани афъоли инсон ва 

мувофиќ ба «иљтимоъ» гардонидани он Ќутбиддин Шерозї дар бисту се 

банд, ки онњоро бо вожаи «хулќ» ифода кардааст, муќаррарот, ќавонин ва 

сифатњои ахлоќиро баён менамояд. Мутафаккир, фасли сеюми боби ахлоќии 

асари худро «дар ахлоќи мањмуда ва мазмума» ихтисос дода, таъкид 

менамояд, ки «њар хулќе, ки сабаби саодат аст, онро иктисоб бояд кард ва њар 

хулќе, ки сабаби шаќоват (бадбахтї) аст, аз он иљтиноб намуд»3. Ибни Сино, 

доир ба масъалаи мавриди назар ќайд мекунад: «Инсонро месазад, ки   

ќувваи амалии хешро тавассути фазилатњое пурра ва такмил дињад, ки хоси 

њар яке аз ин ќуввањои ў буда, дар пояи покдоманї, далерї, њикмат ва 

додгарї асос ёфтаанд ва аз разоиле, ки ба муќобили фазилатњо нигаронида 

шудаанд, дурї љўяд»4. Маълум мегардад, ки таълимоти Ќутбиддин Шерозї 

бо андешањои Ибни Сино њамоњангї дошта, меъёр ва муќаррароти ахлоќии 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С. 22. 
2  Њамон љо. -С.19. 
3 Њамон љо: -С.60. 
4 Абўалї ибни Сино. Рисола дар ахлоќ// Осор. Љ.2. -Душанбе, 2005. -С. 644. 

умумибашариро љињати тарбияи маънавии инсон ва бо ин роњ барои танзими 

муносиботи љамъиятї муњим мешуморад.  

Ќутбиддин Шерозї хулќи аввалинро ба «меъёри тановули хўрок» 

бахшида, таъкид менамояд: «Кам хўрдан мањмуд аст ва бисёр хўрдан мазмум, 

зеро бисёр хўрад бухорот зиёд аз меъда ба димоғ биравад ва аз он балодат 

(мастї ва кундии хотир) хезад. Фикрат мушаваш шавад ва фањму идрок кам 

гардад, фатонату истибсор ба њаќоиќи чизњо халал ёбад, хоб, ки бародари 

марг аст, муставлӣ гардад. Бидон, ки дар фазилати ќиллати акл (кам хӯрдан) 

ахбор ва осори бисёре омадаст ва дар манъ аз бисёр хӯрдан муболиғат 

намуда. Муроди шореъ аз ин муболиға он аст, ки чун назар ба майли табъ 

кунад хоњад, ки бисёр хӯрад ва чун ба ҷониби аќл кунад, хоњад, ки аз хӯрдан 

кам кунад, то миёни майли табъ ва манъи аќл фосилае падид ояд ва хӯрда ба 

эътидол бошад. На чунон, ки гуруснагӣ кашад, ки матолам гардад ва заиф 

шавад ва на чунон сер шавад, ки меъда гарон гардад. Он маќосид, ки гуфта 

шуд зоњир шавад, балки хӯрдан ба њадди эътидол бувад, на ба њадди ифроту 

тафрит»1.  

Маврид ба зикр аст, ки «њадди эътидол» ва риояи одоб њангоми 

тановули хўрок аз масоили ахлоќиест, ки аксари мутафаккирон онро дар 

таълимотњои ахлоќии худ таъкид намуда, таъсири манфии онро, на танњо ба 

љисм, балки ба њолати равониву ахлоќии инсон муњим шуморидаанд. Аз 

љумла, Ибни Мискавайњ ќайд кардааст: «Тарбияи кўдакро, пеш аз њама, аз 

одоби хўрокхўрї бояд шуруъ намуд. Аввалан, бояд ба ў фањмонид, ки хўрок, 

на барои лаззат ва њаловат вуљуд дорад, балки барои таъмини сињатии тан 

аст. Хўрокро барои он истеъмол мекунанд, ки бо ёрии он љисми мо солимї 

ёбад, барои њаёт зарурї бошад, мисли даво баданро аз гуруснагиву дард 

шифо бахшад ва солимии љисмониву руњониро таъмин намояд»2. Муњаммад 

Ѓаззолї бошад, бар он назар аст, ки «Нахустин сифате, ки бар кўдак ѓолиб 

мешавад, њирс бар пурхўрї аст, пас муносиб аст, ки дар ин бора таъдиб 

                                                           
1Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386.-С.28. 
2 Абўали ибни Мискавайњ. Тањзиб-ул-ахлоќ ва татњир-ул-аъроќ. Тарљумаи Њусайн Ќадимї. -Тењрон, 1397. -
С.159-160. 

шавад»1. Ибни Сино дар ин маврид меоварад: «Он чи бояд ба даст оварда 

шавад, эътидол дар таъом ва хастагї ва дигар ашёест, ки санъати тиб онњоро 

муайян месозад. Агар, њолати эътидол восита бошад, сињатї ва тандурустї ба 

даст меояд ва агар сињатї набошад, бо пайдо карданаш нигоњдорї карда 

мешавад. Њамчунин, њолати эътидоле, ки инсон ба воситаи он сињатї ба даст 

меорад ё онро нигоњ медорад, тавассути њолатњое аз бадан муайян карда 

мешавад, ки аз рўйи замон мавриди муолиља ќарор дода мешаванд... Бояд 

бидонем, ки феъли нафси инсонї, танњо хоси идроки маъќулаш нест, балки 

бо иштироки бадан афъоли дигареро содир мекунад, ки ба сабаби онњо 

саодати хешро ба даст меорад. Аз ин лињоз, пайдо намудани њадди эътидол 

дар тановули таъом муњим аст»2.  

Тањлили муќоисавии андешањои баёнгардида нишон медињад, ки миёни 

таълимоти мутафаккирони зикршуда ва Ќутбиддин Шерозї њамоњангие 

вуљуд дорад, ки риояи «тановули таъом» боиси сињатии тан, ќаноатпешагї, 

пешгирии њирс, нафс, раѓбати зиёд ба лаззатгарої, њайвонсириштї ва 

монанди инњо мегардад. Пас, месазад, ки аз таълимоти мутафаккир дар ин 

маврид пуштибонї намуда, онро барои тарбияи насли муосир арзишманд 

донист.  

Рукни дуюми муќаррароти ахлоќии пешнињоднамудаи Ќутбиддин 

Шерозї идораи «ќувваи шањват» аст. Мутафаккир дар ин бора таъкид 

менамояд: «Хулќи дувум, шањвату ҷимоъ бар њадди эътидол мањмуд аст ва 

майл ба ҷониби ифрот мазмум. Ќувват ва ғалабаи шањват ҷимоъ аст. Ва чун 

шањвати фарҷ ба њадди ифрот бувад ишќу фасод ба мутобеати номањрам ва 

ќилти њаё њосил гардад. Ва чун ба њадди тафрит бувад, сабаби инќитои насл 

гардад»3. Дар ин маврид низ, њамоњангї миёни андешањои Ќутбиддин 

Шерозї ва мутафаккирони гузашта, аз љумла Ибни Мискавайњ ва Ибни Сино 

эњсос мегардад. Ибни Мискавайњ бар он аст, ки «Ба љимоъ ќадре шуѓл 

                                                           
1 Ѓаззолї, М. Ахлоќ. -Душанбе, 1999. -С.86. 
2 Абўалї ибни Сино. Рисола дар ахлоќ// Осор. Љ.2. -Душанбе, 2005. -С. 652-653. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386.-С.29.  

бандад, ки барои насл шудану баќои навъи башарї матлуб бошад»1. Ибни 

Сино бошад, таъкид мекунад: «Ќувваи шањват хоси нафси њайвонї ва нафси 

нотиќаи инсон мебошад. Агар, ќуввањои марбут ба нафси њайвонї ќавї 

гашта, дар онњо малакаи истеъло њосил гардид, дар нафси нотиќа 

таъсирпазир мешавад»2. Пас, маълум мегардад, ки танзими шањват тавассути 

нерўи аќлонї аз муќарраротест, ки дар раванди ташаккули шахсият ва 

низоми иљтимої афзалият доранд. Шањватпарастї амале мебошад, ки 

инсонро аз покиву покдоманї ва муњаббати њаќиќї дур месозад. 

Муќаррароти сеюми ахлоќї идомаи мантиќии рукни пешин буда, ба 

парњез кардан аз «зино» бахшида шудааст. Масъалаи мазкурро баррасї 

намуда, мутафаккир ќайд мекунад: «Хулќи сеюм, чашм фурў бастан ва аз 

нигаристан ба номањрам парњез кардан аст. Бидон, ки эътироз кардан аз 

муљомаат ба зани номањрам мазмум ва аз тариќи њалол, ки никоњ аст мањмуд 

мебошад, бад он, ки фазилати тарки ҷимоъ њаром кардан, азимтар аст аз 

тарки таоми њаром хӯрдан, зеро ки ин шањват бар одамӣ ќавитар аз дигар 

шањватњост ва дафъ кардани он ваќти њаяҷон душвортар, лекин чун муќтазои 

ин шањват ќабењ аст ва њаё ва замми мардум монеъ мешвад аз сабр нокардан 

ба он ва тарк кардани он хубтар аст»3. Таъкиди мутафаккир бар «фурў 

бастани чашм ва аз номањрам парњез намудан» ба маънии он аст, ки чун дар 

тиннати инсон майл ба шањвату лаззатпарастї зиёд гардад, метавонад ба 

одат табдил ёфта, мавќеи андешаи созандаро мањдуд намояд. Босира, ки 

тавассути он ќисмати аъзами ахборот ба шуур мерасад ва пасон раванди 

дарки њодисаю падидањо оѓоз меёбад, дар ќабули ахборот наќши муассир 

дорад. Аз њамин љињат, танзими нигоњ дар тарбияи ахлоќии инсон муњим 

дониста мешавад.  

Муќаррароти чорум, тибќи таълимоти Ќутбиддин Шерозї тарзи 

мувофиќи муошират аст. «Хулќи чањорум, сухан гуфтан аст. Бояд, сухане, ки 

дар он фоидае набошад нагӯяд. Њар сухан, ки ӯро аз он суде набошад, он 

                                                           
1 Абўали ибни Мискавайњ. Тањзиб-ул-ахлоќ ва татњир-ул-аъроќ. Тарљумаи Њусайн Ќадимї. -Тењрон, 1397. -
С. 48-49. 
2 Абўалї ибни Сино. Рисола дар ахлоќ// Осор. Љ.2. -Душанбе, 2005. -С. 654-655. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386.-С.29. 

сухан ӯро зиёнкор бувад, зеро ки, агарчи он сухан дар нафси худ ӯро зиён 

накунад, аммо чизњои бисёр бар ӯ фавт кунад. Бидон, ки њар касе бисёр гўяд, 

аз ғалате ва кизбе ва фањше холї намонад. Сухане, ки дар он фоидае бошад, 

бояд, ки ба ќадри њоҷат гўяд, на зиёдат. Чунки зиёдат аз ќисми абас афтад 

магар он, ки зиёдат таъкиди масъуд бошад. Бояд, ки зиёдат муфиди маќсуде 

бошад ва ило абас (бефоида) бошад»1. Дар пайравї аз андешаи зикршуда 

Саъдии Шерозї таъкид менамояд, ки: 

 «Њар ки тааммул накунад дар љавоб,  

  Бештар ояд суханаш носавоб»2.  

Мусаллам аст, ки одоби сухан гуфтан, аз масоили ахлоќиест, ки дар њама 

давру замон ба муњимияти он таъкид шудааст ва имрўз низ ба он ниёзмандї 

вуљуд дорад, зеро аз сухан низоми иљтимої вобаста мебошад. Дар 

љањонбинии ориёї «гуфтори нек» рукни дуюми ахлоќї  муайян гардида, 

мавќеи он дар амалигардонии «пиндори нек» арзишманд дониста мешавад. 

Дар замони муосир, ки даврони муборизањои иттилоотию фарњангї ва 

аќидавї ављ дорад, риояи меъёрњои муошират аз муњимотест, ки метавонад, 

њам мавќеи фардї ва њам љамъиятии шахс ва дар симои он миллатро муайян 

намояд. Як сухани бељо ва бидуни андешаи мантиќї шахсро ба беќадрї ва 

љомеаро ба фасод мувољењ мегардонад. 

Масъалаи дигар он аст, ки сухан шакли ифодаи фикр ва моддикунонандаи 

тафакур буда, дар раванди шинохти моњияти ашё ва њодисоти олам љойгоњ 

намоён дорад. Истифодаи дуруст аз услуби баён, истилоњот ва категорияњо 

илмї метавонад дар ташаккули маърифат ва љањонбинии илмї сањми 

мувофиќ дошта бошад.   

Муќаррарот ва ё сифати дигари ахлоќии пешнињоднамудаи Ќутбиддин 

Шерозї «тарки хушунат ва љангу љидол» мебошад. Тибќи нишондоди ў: 

«Хулќи панҷум, тарки мароъ (ситеза), ҷидол ва њисом (хушунат, ҷангу ҷидол) 

аст. Мароъ, яъне ҷанг кардан, он бувад, ки бар сухани касе эътироз кунад ё 

халал ё хатое дар сухани вай пайдо гардонад, то ӯ хор шавад ва худ бузургвор 

                                                           
1 Њамон љо: -С. 30-31. 
2 Саъдии Шерозї. Гулистон. Душанбе, 2014. -С.220. 

гардад. Ҷадол, он бувад, ки эътироз аз бањри изњори мазњаб ва таќрири он 

бувад. Ва њизом он аст, ки дар сухан гуфтан лаҷоҷ намояд, хоњ ибтидо бувад, 

хоњ эътироз ва хоњ дар исботи молӣ ё њаќе ба касе ва аз ин, он чи ғараз аз вай 

њаќ бувад бар ваҷње, ки изои касе набувад мубоњ бошад ва агар изои касе дар 

он бувад њаром бошад»1. 

Албатта, нишондоди мутафаккир дар мавриди тарк кардани одатњои 

зикршуда дорои арзиши баланди амалї мебошад, зеро тинати инсонї, ки 

олудагї ба ќуввањои дигари нафсонї, аз љумла ѓазаб дорад, метавонад 

аксуламалњоеро ба вуљуд биорад, ки низоми мувофиќи муносибатњои 

иљтимоиро халалдор созад. Мусаллам аст, ки инсон дар њама даврањои њаёти 

худ ба эњтиром, њамдигарфањмї, арзишгузорї ба андешањо ва поси хотир 

таваљљуњ дорад, аз ин лињоз, ситеза, хушунат ва љангу љидолњои беасосро 

нисбати худ тањаммул карда наметавонад. Месазад, ки дар раванди тарбияи 

насли муосир аз усули эњтиром гузоштан ба мусоњиб, ќобилияти гўш карда 

тавонистан, тарки истењзо ва инсондўстї бидуни мансубияти ќавмию нажодї 

ва динию мазњабї кор гирифта шавад. 

Дар хулќи навбатї, Ќутбиддин Шерозї «тарки сохтакорї»-ро мавриди 

баррасї ќарор медињад. Мутафаккир таъкид менамояд, ки «тасаннуъ 

(сохтакорӣ)  ва тафосењ (тазоњур ба фасењ ё хушзабонї)-ро тарк бояд кард»2.  

Андешаи мутафаккир бар он равона шудааст, ки инсон, дар њар амалу 

рафтор, бояд аз сидќ кор бигирад, ки он, на танњо ба манфияти худ, балки ба 

нафъи љомеа нигаронида шуда бошад. Дуруст аст, ки бунёди табиати инсон 

ба ниёишу васф ва навозишу хушгуфторї алоќаманд буда ва наќдро зиёд 

намепазирад, вале васф, набояд сохтакорона, аз њад зиёд ва бебунёд бошад, 

зеро он метавонад мавсуфро ба маѓрурї расонида, аз масъулияти худ фориѓ 

гардонад. Илова бар ин, ба андешаи Ибни Мискавайњ, «шахсони сохтакор ба 

мисли касоне њастанд, ки дирњаму динори ќалбакї месозанд, ки он ба зудї 

маълум мешавад»3.    

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386.-С.32. 
2 Њамон љо: -С.32. 
3 Абўали ибни Мискавайњ. Тањзиб-ул-ахлоќ ва татњир-ул-аъроќ. Тарљумаи Њусайн Ќадимї. Тењрон, 1397. -
С.152. 



160 
 

Хулќи њафтум дар таълимоти Ќутбиддин Шерозї «тарки фањшу дашном 

додан ва лаънат кардан, ки ин њама мазмум аст» муайян гардидааст. Тибќи 

таълимоти мутафаккир, «Фањш гуфтан он бошад, ки чизњои ќабењро ба 

ибороти сарењ бигӯяд. Њељ касро лаънат нашояд кардан»1. Моњияти ин 

муќаррароти ахлоќї низ аз сифатњои гуманизм буда, дорои арзиши баланди 

амалї мебошад. Тарки фањшгўйї ва лаънату тавњин амалест, ки муњаббату 

мењрубониро ташаккул дода, мувозинати иљтимоиро таъмин менамояд.   

Хулќи њаштум, дар таълимоти ахлоќии мутафаккир, «тарки мазоњу 

масхарагӯйӣ ва изтењзо кардан» аст. Ќутбиддин Шерозї дар мавриди ин 

сифати ахлоќї кулли меъёрњои ахлоќи фардиву љамъиятиро ба инобат 

гирифта, таъкид менамояд: «Агар касе гӯяд, ки изтењзо ранҷонидан аст, ки 

изњори нуќси ғайр аст, аз он ҷињат нашояд, аммо мазоњ кардан мутоиба ва 

мулотифа аст, чаро мумкин нест? Мурод аз тарки муболиға дар мазоњ кардан 

аст, на асли мазоњ, зеро ки мазоњи бисёр шарафу эътиборро коњиш дињад ва 

муњаббат кам кунад ва дур набошад, ки бар ранҷиш анҷомад. Чун мазоњ 

кунад, бояд бо эътидол бошад ва ҷуз њаќ нагўяд, чун хулќи касе мисли хулќи 

ӯ бошад, бояд, ки мазоњ кунад бо эътидол ва ҷуз њаќ нагўяд, аммо бо касе, ки 

хулќи ӯ набошад тарки мазоњ авло бошад»2.  

Ќавонини дигари ахлоќї аз назари Ќутбиддин Шерозї «фош накардани 

сир ва дар ваъда вафо кардан» мебошад. Тавре ки мутафаккир зикр 

менамояд: «Сири бародарро ошкор накунад ва чун ваъда дињад вафо кунад. 

Сир ошкор кардан, агар зиёни кор аст, њаром аст ва агар зиёни кор нест лавм 

(маломат) аст. Ва бидон, ки фош кардани сир ва ашоати он хислатест, ки њар 

касро, ки боз шинохтанд, њеҷ кас бар ӯ эътимод накунад ва аз муҷолисати ў 

муњтариз бошад ва он ќиллати мурувват ва заъфи нафсу адами њизам 

бошад»3. Албатта, фош кардани асрор ва хилоф кардан дар ањд, амалњое 

њастанд, ки њисси нобовариро афзун ва сидќу муњаббатро миёни инсонњо 

коста мегардонанд. Инсон, ки њамеша майл ба дарёфти ќадру манзалат ва 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.32. 
2Њамон љо: -С.33. 
3 Њамон љо: -С.33. 

саодати фардиву иљтимої дорад, набояд барои камолоти худ монеа эљод 

намояд.  

Рукни дигари ахлоќї дар таълимоти Ќутбиддин Шерозї «њикмати ростї» 

ва «парњез аз дурўѓгўйї» мебошад. Дар ин масъала, мутафаккир чунин зикр 

менамояд: «Хулќи дањум, рост гуфтан аст. Бидон, ки дар манъ аз дурўғ 

гуфтан ва савганд бар дурўғ хўрдан ахбор ва осори зиёд омадааст. Њама 

уќалоро маълум аст, ки олам бинобар рост гуфтан аст ва ќубњи дурўғ гуфтан 

аз офтоб рўшантар аст. Чунон ки инсон ашрафи њайвонот аст ва шарафи ӯ 

бар эшон ба ду чиз аст: ба аќл ва ќавл. То ба он Худоро бишиносад ва 

њамчунин, хайру шарр ва нафъу зар ва мутасалат шавад бар он бар ғайри ӯ аз 

махлуќот ва тасхири эшон кунад ва мунтафеъ шавад ба эшон. Аммо, ќавл то 

таърифи ғайри ӯ кунад аз абнои навъи ӯ, он чи дар хотири ӯст ва фањм кунад 

ба он, он чи дар замири эшон аст, то мумкин гардад эшонро тасоуд ва таовун 

ва мумкинот шавад эшонро њазар ва эътирози баъзе аз баъзе ва тиҷороту 

муомилот ва ахазу аъто ва њар амре, ки ба иҷтимоъ ва тамаддун таалуќ дорад 

аз хайру шарр мубтанеъ аст бар ќавл. Пас, содиќи риояти њаќ ин муњаббате 

мекунад ва истеъмоли он чунон мекунад, ки...  чун инсонро ба дурўғгӯйї 

шинохтанд ба ќавли ӯ раҷњони ањадул тарафайн пеши сомеъ њосил нашавад 

ва бар таќдири он, ки содиќ бошад дар баъзе аќволи ӯ, он чи аз сидќ гўяд, 

њамчунон бошад, ки аз кизб гўяд аз он рўй, ки ќавли ӯст, чун мо натавонем, 

ки фарќ миёни эшон кунем илло бо амре, ки хориҷ бошад аз ќавли ӯ дар 

баъзе ќазоё, пас тазйии ин атия карда бошад ва ибтоли хосияти инсонист. 

Чун муњтоҷ шавад бад он, ки ба хилофи ростї сухан гўяд ба таъриз гўяд»1.  

Тавре ёдрас шудем, доир ба њикмати «ростї» андешањои бунёдї зиёд баён 

гардидаанд, ки њамагї ба хотири камолоти маънавии инсон, таъмини 

муносибатњои хайрхоњона ва суботи иљтимої равона шудаанд. Дар китоби 

Авасто омадааст: «Эй Маздо, он роње, ки аз сўйи ту оварандаи онам, роњи 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.34-35. 

ростист, роњест, ки суди одамї дар он аст. Аммо, он роњи дигар, роњи дурўѓ 

аст, роње, ки љуз зиёну табоњї бањраи дигаре намедињад»1.  

Ибни Мискавайњ бошад, ростгўйї ва росткориро самараи зиндагии хуб 

дониста, зикр менамояд: «Ростї зинати мустањсани ахлоќи инсонист. Њар 

куљое ростї њаст, фазилат ва таќво низ вуљуд дорад»2. Дар ин маврид Ибни 

Сино бар он назар аст, ки «Сидќ ин аст, ки он чи ба забон, олати ифода 

намудан, баён мегардад, бо он чи дар замир аст ва инсон тавассути забон дар 

бораи он хабар медињад, мувофиќат намояд, то он чи дар замираш амри 

вољиб мегардад, дар забонаш инкор нагардад ва он чи дар замираш вољиб 

мегардад, ба забонаш рад нагардад. Дар акси њол умур аз њаќиќати худ дур 

гардад ва ањкоме ботил гардад, ки пайванди онњо ба сидќ вољибу зарурист"3. 

Тањлили муќоисавї нишон медињад, ки ба андешаи мутафаккирон 

«ростї» њамчун муќаррарот ва ќонуни муњимтарини ахлоќиест, ки низоми 

мувофиќи муносибатњои иљтимоиро ба дўш дорад. Њамин аст, ки яке аз 

вазифањои муњимтарини ахлоќ, таъмини «муоширати мусбати ба тарафайн 

судманд»4 буда, асоси талаботи онро «ростї» ташкил намуда, аз «дурўѓ» 

парњез кардан мебошад.   

Муќаррароти дигари ахлоќї дар таълимоти Ќутбиддин Шерозї «парњез 

кардан аз ѓайбат» аст. Мутафаккир дар ин росто таъкид менамояд: «аз ғайбат 

ба забону дил эњтироз кунед»5. Пасон, ба тањлили мафњуми «ѓайбат» ва нуќсу 

ќубњи он пардохта, зикр месозад, ки «Бидон, ки ғайбат ду навъ аст. Аввал, 

ғайбати авом, ки аз сари ранҷидагӣ бошад ё аз мувофиќати њамнишинон ё аз 

мутоиба ё аз њасад ва амсоли он. Дувум, ғайбати хос чунон, ки гўяд: «аҷаб 

медорам аз фалонӣ, ки чун канизаки худро дӯст медорад бо он, ки зишт аст» 

ва амсоли ин. Ин навъ азимтар аз аввал аст аз ҷињати он, ки дар ғайбат афтод 

ва надонист, ки ғайбат аст. Њамчунон, ки бад гуфтани мардум њаром аст, 

эътиќоди бад ба мардум доштан њам њаром аст. Пас, бояд, ки аз ин њарду 

                                                           
1 Авесто. Љалилї Дўстхоњ (баргардонанда: М. Диловаров). -Душанбе, 2002. -С.174. 
2 Абўали ибни Мискавайњ. Тањзиб-ул-ахлоќ ва татњир-ул-аъроќ. Тарљумаи Њусайн Ќадимї. -Тењрон, 1397. -
С.283. 
3 Абўалї ибни Сино. Рисола дар ахлоќ// Осор. Љ.2. -Душанбе, 2005. -С. 649. 
4 Бердиев, Ш.П., Шомуродов Б.Б. Этика. -Душанбе, 2016. -С. 28. 
5 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386.-С.35. 

эътироз намоед. Бидон, ки сурати ғайбат мубоњ бувад ё ба сабили тазаллум ё 

њаќќи худро халос кунад. Чунон, ки султонро, ки гўяд, ки волӣ ё ќозӣ бар ман 

зулм кард, ришва гирифт ва њаќќи маро ботил кард ё ба тариќи истифто 

(фатво хостан). Чунон, ки муфтиро гўяд зани ман ё шавњари ман бар ман 

зулм мекунад, њаќќи хеш меситонад ва њаќќи ман намедињад»1.  

Албатта, мафњуми «ѓайбат» дар фањми муосир њам, сухан гуфтан дар 

ѓоибии кас фањмида мешавад, ки на њама ваќт оид ба њунару тавон ва 

сифатњои њамидаи инсони мавриди назар баён мегардад, балки аксаран, 

хусусияти бадгўйї нисбати нафари дигар мебошад, ки аз разилатњои 

ахлоќист. Месазад, ки аз тинати шахс одати дар ѓайби касе сухан гуфтан ва 

ўро мавриди танќиду пастзанї ќарор додан зудуда ва ба љойи он њисси 

муњаббату эњтиром парвариш ёбад. 

Сифати дигари ахлоќї, ки метавонад дар рушди шахсияти инсон ва љомеа 

наќши муассир дошта бошад, «парњез аз суханчинї» мебошад. Ќутбиддин 

Шерозї таъкид менамояд, ки «Инсон аз суханчинӣ бипарњезад. Суханчин 

касе бувад, ки сухани макруњ аз касе ба дигаре наќл кунад. Бидон, ки ин 

сифат бар се ќисм аст: яке он, ки шахсе сирре бо вай гўяд, ӯ ба ҷое наќл кунад, 

ки аз он мазарате бад-ӯ расад, дуюм, он ки шахс бо ӯ нагўяд, балки аз ҷонибе 

дигар бидонад ва ба дигарон расонад, сеюм, он ки чизе гўяд, ки надониста 

бошад. Дар аввал ҷамъ аст миёни саъоят (туњмат) ва хиёнат изоати сир ва дар 

сеюм ҷамъ аст миёни саъоят ва буњтон ва сонї, агарчи фосиќ асту мазмум аст, 

аммо лавми (сарзаниш) ӯ аќал аз эшон аст»2.  

Муќаррароти навбатии ахлоќї дар таълимоти мутафаккир, ки идомаи 

мантиќии хулќи пешин аст, «дурўягї» мебошад. Доир ба моњияти ин 

категорияи ахлоќї Ќутбиддин Шерозї изњори андеша намуда, зикр мекунад, 

ки  «Дузабонӣ ва дуруйӣ мазмум аст. Дурўй ва дузабон он бошад, ки миёни 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.36 
2 Њамон љо: -С.37-38. 

ду тоифа душманон бо тоифае бар рўй ва ба забоне ва бо тоифае бо рўй ва 

забони дигар муомила кунад»1. 

Албатта, њам суханчинї ва њам дурўягї сифатњои ахлоќи разила буда, 

метавонанд дар љомеа њисси хушунату бадбинї ва иѓвову нобасомониро ба 

вуљуд биоранд. Аз ин лињоз, таъкиди мутафаккир ба «тарки суханчинї» ва 

«дурўягиву дузабонї» дорои арзиши баланди амалї мебошад, зеро љомеа 

њамеша ба шахсони содиќу софдил ва инсондўст ниёз дошта, кизбу дурўягї ва 

шўрангезї низоми мувофиќи муносибатњои љамъиятиро халадор менамоянд.   

Дар таълимоти ахлоќии Ќутбиддин Шерозї «мутањафиз будан аз хато 

ва зилал (гумроњї)» њамчун рукни муњими ахлоќї муайян шудааст, ки он ба 

дараљаи хирад ва маърифатнокии инсон вобаста мебошад. Тавре ки 

мутафаккир зикр намудааст: «Хулќи чордањум он аст, ки инсон бояд аз хато 

ва зилал (гумроњї) мутањафиз бошад, то аз вай сухане содир нашавад, ки хато 

бошад»2.  

Мусаллам аст, ки муњофизи инсон аз хатогўйї аќлу хирад ва маърифату 

љањонбинии ўст. Фарди хирадманд метавонад гуфтор ва амалњои худро 

пайваста назорат намуда, самти мувофиќро вобаста ба макону замон ва 

муњити фарњангиву идеологї пайдо намояд. Ба истилоњи Абулќосим 

Фирдавсї «Хирад рањнамою хирад рањкушой» ва ё тибќи таълимоти 

зардуштия: «Пиндори нек, гуфтори нек ва рафтори некро ба вуљуд меорад». 

Аз ин лињоз, сифати аслии камолоти ахлоќї ва аќлонии инсон, майл ба 

донишу хирад ва шинохти аќлонии воќеоту њаводис ва муњити атроф 

мебошад. 

Инсонро зарур аст, ки аз хашму ѓазаб худдорї намояд, зеро ин сифатњо 

хоси инсони  комил набуда, метавонанд оќибатњои ногувор дошта бошанд. 

Њамин аст, ки Ќутбиддин Шерозї маќулањои зикршударо зери танќид 

гирифта, таъкид менамояд, ки «Хашму ѓазаб мазмум њастанд ва инсон бояд 

аз онњо эњтироз кунад»3. Манзури мутафаккир, ѓазаби бемаврид аст, ки он ба 

сифати тањаммулпазирии инсон халал ворид месозад, вале аз комилан 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.38. 
2 Њамон љо: -С.38. 
3 Њамон љо: -С.39. 

бартараф кардани он эњтироз менамояд. Тибќи назари мутафаккир, «ѓазаб» 

сифати нафсонии инсон буда, идораи он тавассути нерўи аќл муњим аст, аз ин 

рў, ў дар њадди миёна нигоњ доштани ќувваи ѓазабии худро аз љониби њар як 

шахс ќобили ќабул мешуморад. Дар ин маврид Ќутбиддин Шерозї 

менависад: «Бидон, ки ғазабро ду тараф - ифрот ва тафрит аст, ки мазмум 

њастанд. Васате миёни эшон мањмуд. Аммо, тарафи тафрит ва нуќсон ба 

ҷињати он аст, ки чун ќуввати ғазаб заиф бошад, он касро њамият набошад ва 

пайваста залилу мањин (суст) бошад ва аммо, тарафи ифрот зиёдат ба ҷињати 

он, ки чун ќуввати ғазаб ќавӣ бошад дарњол ғазаб чунон шавад, ки аќлу 

њикматро бар вай њукм набошад ва аз доираи оќилон берун шавад ва дар 

зумраи девонагон дарояд. Бошад, ки сабаби њалоки ӯ шавад, чунки чун 

њайвон дил суварон кунад аз даст дињад. Бошад, ки ҷумла хун руй ба зоњири 

бадан нињад ва намирад ва чун мунќабиз гардад хун аз зоњири тан рӯй ба 

ботин нињад, балки ба даруни дил ва њарорати ғаризеро ба ханаќ бикашад. 

Пас, маълум шуд, ки њарду тараф ифрот ва тафрити ғазаб мазмум аст ва 

васат, ки эътидол аст байнултарафайн мањмуд то њам ҷониби њамият 

(мурувват) мусун (нигоњ дошташуда) монад ва њам ба дараҷаи девонагон 

нарасад, балки дар зумраи оќилон боќӣ монад»1. 

Моњияти андешаи мутафаккир дар мавриди «ѓазаб» бар он далолат 

менамояд, ки инсон љузъи табиат ва субъекти асосии муносибатњои иљтимої 

буда, малакањои худбањодињї, худтанзимнамої ва худидоракуниро доро 

мебошад. Ин малакањо дар натиљаи таъсири мутаќобилаи аъзоёни љомеа дар 

инсон зуњур мекунанд ва маќому дараљаи љамъиятии онро муайян месозанд. 

Дар сурати аз њадди муайянгардида зиёд будани «ѓазаб» маќоми љамъиятии 

инсон коста гардида, назари атрофиён нисбати ў хусусияти манфї касб 

менамояд, вале дар сурати набудани ин хусусият бетафовутї дар нисбати 

шахс падидор мегардад. Аз ин лињоз, бо вуљуди категорияњои ахлоќи разила 

будани «хашму ѓазаб», дар тинати инсон вуљуд доштани онњо ногузир 

мебошад. Дараљаи муайяни мављудияти хашму ѓазаб, ки аз ќуввањои нафси 

инсонї њастанд, моњияти инсониро њамчун мављуди табиї муайян месозанд.  

Зикр кардан ба маврид аст, ки дар таълимотњои ахлоќї «ѓазаб» яке аз 

ќуввањои нафсонї ва сарчашмаи шуљоат низ дониста мешавад. Фаъолияти 

љамъиятии инсонро бе доштани њисси худбањодињї, ки асоси онро «ќувваи 

ѓазабия» ташкил менамояд, тасаввур кардан ѓайриимкон аст. Аз њамин 

лињоз, мутафаккирон дар раванди тањлили масоили ахлоќї ба љойгоњи ин 

ќувваи нафсонї ва идора кардани он аз тарафи инсон таваљљуњи хосса 

намудаанд. 

Тањлили Ќутбиддин Шерозї дар мавриди «ѓазаб» бо таълимоти 

мутафаккирони пешин њамоњангї дошта бошад њам, вале онро метавон 

такмилёфта арзёбї намуд. Масалан, Закариёи Розї «ѓазаб»-ро падидаи нафс 

ва яке аз тарафњои манфии фазилати «шуљоат» медонад. «Ѓазаб, бо маќсади 

аз азобдињандаи худ интиќом гирифтан дар њайвон љо шудааст. Он барои 

инсон њолати аразї буда, ифроти ѓазаб касро аз аќл берун мекунад»1. Ибни 

Мискавайњ бошад, менависад, ки «Ѓазаб њамон њаракати нафс аст, ки бадон 

њаракати хуни ќалб барои интиќом љўстан шўрида ва дамиш мешавад, агар 

ин њаракат дуруштнок бошад, оташи хашм афрўхта мегардад ва онро 

шуълавар месозад ва тањрикоти фишори хун низ тез мешавад ва рагњо ва маѓз  

пур аз дуди торик ва ошуфтагї мешавад, ки њоли андешидан аз он бад ва 

кораш сусту заиф мегардад…»2. Ќутбиддин Шерозї бар он назар аст, ки 

«Натиҷаи камоли ќуввати аќл њикмат аст ва аз камоли ќуввати ғазаб шуҷоат 

ва аз ќуввати шањват ифат. Њар киро њикмату шуҷоат ва ифату адолат, ки 

васат аст миёни зулму инзилом (ситам кашидан ва эњтимол кардан) њосил 

бошад ба дараҷаи камолот ноил гардад»3. 

Аз ќиёси андешањои баёншуда маълум мегардад, ки мављудияти ќувваи 

«ѓазабия», ки сифати зотии нафси инсонист, дар такомули шахсият ва маќоми 

инсон дар муносибатњои иљтимої наќши муассир дошта, сарчашмаи 

                                                           
1 Розї Абўбакр Муњаммад Закариё. Мунтахаби осор. -Душанбе: «Адиб», 1989. -С.277. 
2 Пирояи љон. Тарљумаи «Тањзиб-ул-ахлоќ ва татњир-ул-аъроќ»-и Ибни Мискавайњ. Тарљума, шарњ ва 
тавзењоти Њусайн Ќадимї. -Ќум 1398. -С.281. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386.-С.23. 

шуљоатмандї мебошад, вале он, бояд тањти идораи ќувваи «оќила» (аќлу 

хирад) буда, дар њолати эътидол нигоњ дошта шавад. 

Муќаррароти навбатии ахлоќї дар таълимоти Ќутбиддин Шерозї 

«иљтиноб варзидан аз њуќд (кина)» муайян шудааст. Мутафаккир, дар 

мавриди моњияти «њуќд» (кина) гирифтан менависад: «Бидон, ки чун касе 

хашм фурӯ хӯрад ва интиќом натавонад кашидан, ба ботин боз гардад ва дар 

ботин муњтаќан (кина) шавад ва њуќд гардад. Њуќду кина мазмум аст. Њуќд аз 

ғазаб хезад ва аз њуќд чанд чизи мазмум мутаваллид шавад. Аввал, њасаду 

душманї. Њасад он бувад, ки таманнои он кунӣ, ки неъмат аз мањсуд зоил 

шавад. Душманӣ он, ки ба мусибате, ки ба ӯ расад хуррам гардӣ. Дуввум, 

њиҷрон аз он кас чунон, ки агар низ талаб кунад аз вай мунќатеъ гардӣ ва ин 

мазмум аст. Сеюм он, ки дар пайи ӯ чизњое гӯйї, ки њалол набошад. Чањорум, 

он ки бар вай изтењзо кунї ва ӯро биранҷонӣ. Панҷум, он ки хоњї, ки њуќуќи 

ӯро аз ӯ боз дорӣ ва ин њама њаром аст. Бидон, ки њасад маразест, ки онро 

шифо нест ва дарде, ки онро даво нест»1.  

Воќеан, «кина» хулќест, ки инсонро аз сифати олитарини худ - «муњаббат» 

канор мебарад ва сифатњои дигари ахлоќи разила, аз ќабили зулм, бадбинї, 

зараррасонї, ќасдгирї ва монанди инњоро тавон мебахшад. Њамин аст, ки 

аксари мутафаккирон сифати мазкурро мавриди танќид ќарор дода, дар 

баёни иљтиноб варзидан аз он иттифоќи назар доранд. Вале, андешаи дигаре 

низ роиљ аст, ки пайдоиши «кина»-ро дар асоси риоя нагардидани меъёри 

«адолат» дониста, «ќасос» василаи баровардани «кина» мебошад. Тибќи 

назари муњаќќиќи рус Палетский С.Г. «Кина, ин танњо љавоб ё амали љавобї 

аст, агар гуфтан мумкин бошад, «таљовуз дар муќобили таљовуз». Тањаввул 

ва шаклгирии он муайян аст. Ќасос, ки натиљаи кина аст, агар хайри мањз њам 

набошад, метавонад инъикоси адолати олї бошад»2. Муњаќќиќ, андешаи 

худро бо он асоснок менамояд, ки инсон љузъи табиат буда, ќонуниятњои 

табииро дар сиришти худ инъикос менамояд. Аз љумла, инсонигардонии 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.42 
2 Пилецкий С.Г. Месть и возместие: социальная эвллюция с обратной связью. Среднерусский вестник 
общественных наук. Серия: философия. Этика, религиоведение. 2010. https://cyberleninka.ru (22.02.2021) 

https://cyberleninka.ru/

ќонуни сеюми механикии Нютон - «ќувваи њаракат баробар аст ба ќувваи 

њаракати муќобил», «чашм дар ивази чашм, дандон дар ивази дандон, даст 

дар ивази даст, пой дар ивази пой ва љон дар ивази љон»1 мебошад.  

Ёдовар шудан ба маврид аст, ки њамин гуна андеша, яъне интиќом 

гирифтан, дар таълимотњои динї (аз љумла, ислом) (хунбањо) вуљуд дорад. 

Вале, дар муќаррароти ахлоќї ва низоми њуќуќии љомеаи муосир «интиќом» 

дар шакли табиї (њар узве дар ивази узв) ќобили ќабул нест. Тариќи 

муќаррароти ќонун (бо назардошти риояи њуќуќи башар) танзим намудани 

беадолатї ва наќзи њуќуќу озодињои инсон мувофиќтар мебошад. Бо 

дарназардошти њамин афзалият таълимоти Ќутбиддин Шерозиро доир ба 

мамнуъ шуморидани кинаву буѓз («њуќду кина мазмум аст») метавон 

арзишманд њисобид. 

Муќаррароти дигари ахлоќї, аз назари мутафаккир, «бахшандагї» 

мебошад, ки ба муќобили кинаву кудурат, интиќомгирї ва дарандахўйї 

нигаронида шудааст. «Хулќи њабдањум, авф кардан аст аз гуноњ. Бояд, ки 

онро шиор ва дасори (ҷома) кору бори худ созї. Авф, он бувад, ки аз њаќќи 

худ бархезӣ ва гуноњи корро барӣ кунї. Бидон, ки чунон ки гуноњи бузургтар 

ќадри авфи аҷмал бувад ва лаззат аксар ва савоби (фоида) аъзам»2. Воќеан, 

«бахшидан» (авф) маќулаи ахлоќи њамида ва сифати олии инсонист, ки 

метавонад, соњиби худро дар љомеа мањбуб гардонад, аммо, бояд, ба маврид 

ва бо дарназардошти манфиати иљтимоъ мавриди амал ќарор дода шавад. 

Ташаккули ќудрати бахшандагї дар тинати инсон аз чанд омил вобастагї 

дошта, њамзамон якчанд хусусиятњои мусбатро доро мебошад. Авалан, 

нишони камолоти маънавию ахлоќии инсон буда, аломати бар сифатњои 

сифлагї, нотавонбинї, њирсу тамаъ, хашму ѓазаб ва ќасду ќасос ѓолиб 

омадан ва дуввум, дар шуури инсон наќш пайдо намудани њисси рањмдилї, 

инсондўстї, муњаббат ва ѓ. мебошад.  

Хулќи дигаре, ки Ќутбиддин Шерозї онро, љињати танзими муносибатњои 

иљтимоии инсон муњим мешуморад, «бо мардум рифќ (дўстї) варзидан» аст. 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. –С. 42. 
2 Њамон љо: -С. 43. 

Мутафаккир зикр менамояд, ки «Рифќ он аст, ки њар чизеро аз ҷойи худ нањй, 

сахтӣ дар мавзеи сахтӣ  ва нармї дар мавзеи нармӣ ва шамшер дар мавзеи 

шамшер ва тозиёна дар мавзеи тозиёна. Ин њама ишорат аст бад он, ки чанд 

бор гуфтем, ки васати њар чизе мањмуд аст. Дуруштї ба ифрот муҷиби нафрат 

бувад ва нармӣ ба ифрот муҷиби мазаллат бувад ва зиёдатӣ тамаи хулќ дар 

вай. Чун, ин њур ду ба њадди эътидол бувад, ғазаб ва муњаббат бар ҷой бошад 

ва нафрати мардум аз вай њосил нагардад»1.  

Њамчунин, Ќутбиддин Шерозї, дар таълимоти ахлоќии худ, маќулањои 

ахлоќии «ќаноат», «саховат», «бахилї», «тавозуъ», «кибр», «маѓрурї» ва 

«шукр»-ро мавриди тањлил ќарор дода, љанбаъњои мусбату манфии онњоро 

дар таъмини низоми иљтимої муайян месозад, ки њамоњанг бо таълимотњои 

ахлоќии пешин ва минбаъдаи ахлоќї њастанд. Масалан, доир ба «саховат» ў 

чунин ибрози назар менамояд: «Саховат кардан ва аз бухл иҷтиноб намудан 

аст ва он мањмуд аст. Шарти сахо ва њаќи ӯ он аст, ки соилро рад накунад, 

модом, ки мумкин бошад. Бояд, ки чун мустањаќро бишиносад ӯро мањрум 

нагузорад ва агарчи суол накунад ва чун истињќоќ дид тавќифи ато бар суол 

накунад ва ҷињати истињќоќ ато аз рӯйи табаруъ (хайр) ё эњтиёҷ бошад, чунон 

ки ба фуќаро ба масокин дињанд. Бидон, ки одамӣ, бояд, ки, агар мол 

надорад ќаноат кунад ва њирсу тамаъ аз худ даф кунад ва агар мол дорад ҷуду 

саховат варзад ва исор кунад»2.  

 Доир ба «тавозуъ ва аз кибр парњез кардан» бошад, Ќутбиддин Шерозї 

бар он назар аст, ки «Эътидол дар тавозуъ он аст, ки њар касеро дар мартабае 

фурўд орї, ки он кас худро мустањаќи он медонад ва худро пеши њар касе дар 

мартабае фурўд орї, ки он кас туро лоиќи он медонад. Агар, мавќуф бар ин 

њад бар ањде душвор бошад, бояд, ки майл ба ғайри ҷињати такаббур бошад, 

чунки нафс моил аст бо он, чун ӯро бо ҷињати дигар бинад, бошад, ки дар 

миён рост биистад. Бидон, ки такаббур касе кунад, ки ӯро  эътиќод бошад, ки 

дар вай њафт сифат аз сифоти камол аст: ду динӣ: илму амал, панҷ дунявӣ: 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386.-С.44. 
2 Њамон љо: -С.51. 

насаб, ҷамол, ќувват, мол ва бисёрии муовинон ва ансор ва њеҷ каси дигарро 

ин сифот нест ва ин њарду мазмум аст»1. 

Мутафаккир ба категорияи ахлоќии «маѓрурї» низ назари интиќодї 

дошта, таъкид менамояд, ки «Бидон, ки ғурур ҷањл аст, пас, њар чи далел 

бошад, бар замми ҷањл далел бошад бар замми ғурур, валекин, на њар ҷањле 

ғурур аст. Ҷањле, ки эътиќоди чизе бошад бар хилофи воќеъ, ки он ҷуз 

мувофиќи њаво бошад ва сабаби ҷањли шубња ё хаёле бувад, валекин 

пиндорад, ки далел аст. Феъле, њазо ғурури сукуни нафс бувад ба чизе 

мувофиќи табъ ва њаво аз сари шубњат, чунон ки пиндорад, ки он ғайр аст ё 

дар оҷил ё аҷал з-он кас, ки ӯро ин сукун бувад, бинобар шубњаи фосид ӯ 

мағрур бувад»2. 

Категорияњои ахлоќии «шукргузорї» ва «сабр»-ро Ќутбиддин Шерозї аз 

зумраи фазилатњои ахлоќї шуморида, зикр менамояд, ки «бар вуҷдони 

неъмат шукр ва бар фуќдону заволаш сабр бояд кард. Бидон, ки шукр ба се 

чиз тамом шавад: илм, амал ва њоли мутавассит миёни ин ду. Аммо, илм он 

аст, ки олим бошад ба неъмат ва бизоти мунъим ва бисифоти ӯ, ки бад он 

сифот инъом тамом шавад ва ба судури ин неъмат ба ќасд ва иродати ин 

чањор илм мебояд, то шукри неъмат тамом шавад. Њаззи (лаззат) шукр он 

бувад, ки ќасди хайр кунад, то ба њама мустањаќќон савобе расонад, дар њар 

мавҷуде аз мубсарот ва айб набинад ва агар, бинад, изњор накунад, то касе 

наранҷад ва њамчунин, ҷумлаи аъзоро бар ин ќиёс бояд кард. Сабр кардан, 

гоње мустањсан бувад, ки дафъи бало ва мусиба мумкин нагардад. Масалан, 

агар касе ташна бошад ва об дошта бошад, ки дафъи ташнагӣ кунад ва сабр 

мекунад то алами ташнагӣ зиёдат шавад, он сабр мазмум бошад, балки ҷањд 

кунад, агар мумкин нагардад, он гоњ сабр кунад»3. Мутафаккир дар мавриди 

шукргузорї ва сабр низ аз фањмиши ратсионалии падидањои мазкур кор 

гирифта, бар он таъкид менамояд, ки бо вуљуди сифатњои ахлоќи њамида 

будани онњо, бояд аќлу хирад кор гирифт, то ба манфиати инсон ва љомеа 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи дувум. -Тењрон, 1386.-С.56-57. 
2 Њамон љо: -С. 57-58. 
3 Њамон љо: -С.59-60. 

анљом ёбад. Сабри бе маврид ва ќаноатпешагии беманфиат метавонад ба 

зиён ва камњавсалагии  инсон боис гардад.  

Њамин тариќ,  аз таълимоти Ќутбиддин Шерозї, метавон хулоса кард, ки 

сифат, ќоида ва муќаррароти ахлоќии муайннамудаи ў, комилан хусусияти 

ратсионалї дошта, њанўз њам дорои арзиши илмию амалї мебошанд. 

Тањлили муќоисавии афкори мутафаккир бо таълимотњои ахлоќии пешин ва 

њамзамононаш нишон медињад, ки, ў, на танњо пайрав ва шорењи 

таълимотњои ќаблї, балки бо дарназардошти хусусиятњои умумиинсонї 

сифат ва муќаррароти ахлоќиро мавриди баррасї ќарор додааст. Тавре ки 

болотар зикр намудем, Ќутбиддин Шерозї, гарчанде аз истилоњоти динї 

зимни баррасии масоили ахлоќї истифода намояд њам, вале ба он мањдуд 

намешавад. Масалан, «вољиб он аст, ки шариат тарѓиб карда бошад ба он, ба 

тариќи савоб ба феълаш ва тарањњуб (ситоиш) карда бошад ба тарки он ба 

таълиќи иќоб ба таркаш ва он бар нафъи башар бошад»1. Инљо истилоњи «ба 

нафъи башар будан», ифодаест, ки гуманизмро дар маънии имрўза ифода 

карда, дар таълимотњои пешини ахлоќї истифода нашудааст ва яке аз 

навоварињои Ќутбиддин Шерозї мебошад. 

Масъалаи дигари арзишманд дар таълимоти мутафаккир ифодаи «оќил, 

бояд афъол ва ахлоќи худро бар маслињати нафси худ ва нафси олам ороста 

намояд»2, мебошад. Андешаи мазкур комилан хусусияти умумибашарї 

дошта, ченаки асосии муносибатњо «инсон», новобаста аз мансубиятњои 

ќавмию нажодї ва динию аќидавї баён гардидааст. Замони муосир, ки 

«даврони рушди ахлоќи манфиатљўёна ва амалигардонии њадафњои фардиву 

гурўњї дар зери пардаи ахлоќ»3 дониста шудааст, ниёзи њарчи бештар ба 

чунин аќидањо ва ба тањияи идеологияи ахлоќии фаромилливу фаромазњабї 

дорад. Манзур, тањияи идеологияест, ки фарогирандаи манфиатњои миллат 

дар алоќамандї бо љомеаи љањонї буда, дар он идеяи «гуманизм» мавќеи 

марказиро ишѓол намояд. Љињати тањияи ин гуна идеология таълимотњои 

ахлоќии ниёгони миллати тољик сарчашмаи мўътамад шуда метавонанд. 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиши Моњдухт Бону 
Њумої. Чопи дувум. -Тењрон, 1386. -С.21. 
2 Њамон љо: -С.19. 
3 Саидзода З. Густариши ахлоќи миллї дар шароити љањонишавї. Душанбе: «Контраст», 2014. -С.12. 

Танњо зарур аст, ки бо назари илмї ба ин тамаддун нигариста, афкори 

арзишманди онро мавриди тањќиќ ќарор дода, бо далелњои мушаххас як 

консепсия ё идеология дар ин самт пешнињод карда шавад. 

Хулоса, меъёр, сифат ва муќаррароти ахлоќии пенињоднамудаи 

Ќутбиддин Шерозро, ки дар доираи фазилатњо ва разилатњои ахлоќї, бо 

нишон додани њусну ќубњ ва такомули инфиродиву иљтимоии инсон баён 

шудаанд, мухтасаран метавон бо чанд категорияи умумиахлоќї ифода намуд: 

1. Покї ва покдоманї. Покї сифати олитарини инсонї ва покдоманї 

ќувваест, ки ташаккули љисму рўњи инсонро таъмин намуда, ўро аз амал ва 

сифатњои разилї эмин нигоњ медорад. Ќутбиддин Шерозї љињати мукаммал 

намудани ќувваи мазкур дар таълимоти ахлоќии худ, ки аз бисту се хулќ 

ибрат аст, аз риояи тановули ѓизо шуруъ намуда, то нигоњдошти њолати 

эътидолии шањвату ѓазаб, ки њамагї метавонанд дар ташаккули камолоти 

ахлоќии инсон ва муносибатњои иљтимоии ў наќш гузоранд, дахл менамояд.  

2. Инсондўстї. Назари Ќутбиддин Шерозї дар нисбати категорияи 

«инсондўстї» аз доираи гуманизми асримиёнагї фаротар ва мувофиќ ба 

меъёрњои ахлоќи пешрафтаи љањонї аст. Бо вуљуди дар муњити фарњангии 

динмењварї фаъолияти эљодї намудан, мутафаккир дар нисбати муњаббат ба 

инсон, њељ гуна мањдудият, аз љумла мансубиятњои ќавмиву нажодї ва диниву 

мазњабиро намепазирад. Фарзияњои ў дар мавриди «хулќи инсон бояд ба 

нафси олам мувофиќ бошад», «одамиро ниёз бар муњаббати дигар аст», «бар 

нафъи башарият бошад», «њељ касро лаънат нашояд кардан», «бо мардум 

рифќ (дўстї) варзидан»  ва монанди инњо, исботи андешаи баёншуда 

мебошанд. 

3. Некї ва накўкорї. Ќутбиддин Шерозї бењтарин хислати ахлоќии 

инсонро дар дарки мафњуми некї ва фаъолияти худро ба ин самт равона 

кардан медонад. Мафњуми «некї», ки баъзан, бо истилоњи «хайр» низ ифода 

карда мешавад, фарогири тамоми хислатњои њамидаи инсонї буда, метавонад 

густариши амалњои разила (мазмум)-ро, аз ќабили мумсикї, озори шахс, 

беадолатї, лаззатпарастї, такаббур, худбинї, бетарафї ва ѓ. пешгирї 

намояд. Мутафаккир, њатто «парњез аз фањш», «фош накардани сир», «дар 

ваъда вафо кардан», «парњез кардан аз дурўѓ», «ѓайбат накардан», «парњез аз 

дурўягї ва дузабонї», «дурї аз суханчинї» ва «иљтиноб варзидан аз њуќд 

(кина)»-ро накўкорї медонад. 

Бо дарназардошти андешањои баёнгардида, хулосаи умумии ин бахш он 

аст, ки меъёр, сифат, муќаррарот ва категорияњои ахлоќии муайяннамудаи 

Ќутбиддин Шерозиро, њам аз лињози таърихї ва њам барои љомеаи муосир, 

метавон дорои арзиши илмиву амалї донист. Махсусан, дар замоне, ки ахлоќ 

дар доираи муносибатњои манфиатљўёна ташаккул ёфта, таъсиррасонї ба 

шуури насли муосир тавассути шабакањои иљтимоиву маљозї 

идоранашаванда мегардад, рўй овардан ба андешањои арзишманди 

мутафаккирони соњибандеша, аз љумла Ќутбиддин Шерозї ва ба ин васила 

ташаккул додани ахлоќи њамидаи инсонї барои њамагон манфиатовар хоњад 

буд.      

БОБИ 3. ФАЛСАФАИ МАНЗИЛДОРИИ ЌУТБИДДИН ШЕРОЗЇ 

3.1. Оила њамчун институти иљтимої 

Ќутбиддин Шерозї дар фалсафаи амалии худ ба шинохт ва баррасии 

масъалаи оила, њамчун сохтори таркибии љомеа таваљљуњи хоса намудааст. Ў, 

дар таснифоте, ки аз илм мекунад,  фалсафаи оиладорї ё ба истилоњи худи ў, 

«сиёсати манзилї» ё «сиёсати ањл»-ро аз бахшњои муњимтарини њикмати 

амалї ва аз зумраи «улуми њикамї»1 (фалсафї) шуморида, зикр менамояд, ки 

«Сиёсати манзилї, ки иборат аст аз њукм ва маъдалат кардан дар манзили 

худ ва онро њикмати манзилї мехонанд, бахши аъзам аз њикмати амалист»2. 

Бо назардошти андешаи фавќ, итминон кардан мумкин аст, ки мутафаккир 

ба ин нињоди иљтимої арљгузорї намуда, тањќиќи онро дар доираи фалсафаи 

амалї (илмњои иљтимої) муњим мешуморад. Њамин аст, ки «ќоидаи сеюм»-и 

«ќутби сеюм»-и «Дуррат-ут-тољ»-ро «дар сиёсати манзилї» номгузорї карда, 

таъкид менамояд, ки «манзил маконест муќаддас ва нињодест, ки бунёди 

камолоти фард бад-он бастагї дорад»3.  

Ёдовар шудан ба маврид аст, ки инсоният дар раванди тањаввулоти 

њаёти хеш, арзишњоеро офаридаву коркард кардааст, ки дар ташаккули 

бонизоми љомеа ва камолоти маънавии насли башар наќши босазо 

гузоштаанд. Аз зумраи ин гуна дастовардњои арзишнок «оила» мебошад. 

Оила, на танњо фарогирандаву ифодакунандаи як гурўњи мушаххаси 

љамъиятї, балки њамчун институти иљтимоие ба њисоб меравад, ки дар он 

хишти нахустини бунёди сифатии шахс, ташкили љомеа, тарбияи инсон ва ба 

камолот расонидани он њамчун шахсияти созанда гузошта мешавад. Њамин 

аст, ки бештари муњаќќиќон «оила»-ро гурўњи хурди иљтимої, нињоди 

нахустин ва муњимтарини иљтимої, инчунин, заминаи бунёдии љомеа 

муаррифї кардаанд. Ќисмати дигари донишмандон бар онанд, ки «оила» ин 

системаи робитањои зану мард мебошад, ки фарзандон низ баъдан ба он 

ворид мегарданд. Аз љумла, њуќуќшиноси рус Г.Ф.Шершеневич ба тањќиќи 

                                                           
1 Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. -Тењрон, Чопи 
сеюм, 1369. – С.155. 
2 Њамон љо: -С. 129. 
3 Њамон љо: -С.130. 

масъалаи мавриди назар пардохта, зикр менамояд, ки «Оила – ин њамзистии 

муназзами зан, шавњар ва кўдакон ба шумор рафта, муттањидшавии 

шахсонеро дар бар мегирад, ки бевосита бо никоњ алоќамандї доранд»1. 

Бояд ёдрас шавем, ки ба ин маънї, мафњуми «оила» хеле мањдуд карда 

мешавад, зеро дар оила ѓайр аз муносибати њамсарон муносибати фарзандон 

ва хешу аќрабо низ, ки берун аз робитаи никоњї фаъолият менамоянд, фаро 

гирифта мешавад.  

Ќутбиддин Шерозї аз мањдуд сохтани оила интиќод карда менависад, ки 

«Гарчанде, гуфтаанд, ки манзил иборат аст аз азвољ, авлод ва бардагону 

хољагон, вале ањли мард (оилаи мард –Ш.А.) таќсим аст бар шаш ќисм: 

волидайн, зувољ (зану шавњар), авлод (фарзандон), бародарону хоњарон, 

хешовандон ва ѓуломон»2. Аз ин маълум мегардад, ки мутафаккир, њанўз дар 

замони худ оиларо њамчун нињоди хурди иљтимої, ки доираи фарогирии он 

аз њудуди никоњ берунтар аст, таъриф додааст. Њамоњанг ба таърифи 

Ќутбиддин Шерозї, дар китоби «Вожаномаи тафсирии мафњумњои 

психологї ва педагогї» оварда шудааст, ки илова ба никоњ муносибатњои 

хунї низ ба муњтавои мафњуми оила ворид карда шудаанд. Муњаќќиќони 

китоби мазкур менигоранд, ки «Оила гурўњи хурди иљтимої, ки дар асоси 

никоњи ќонунї ва хешии хунї ба вуљуд меояд ва аъзоёни он байни худ бо 

умумияти маишї ва масъулиятшиносии байнињамдигарии ахлоќї ва моддї 

алоќаманданд3.  

Ба њамин маънї, дар китоби дигари муњаќќиќони ватанї «Кори иљтимої 

бо оила» низ оварда шудааст, ки «Оила - ташкилоти махсусест, ки аз як тараф 

њамчун гурӯњи хурди иҷтимоӣ баромад намуда, аз тарафи дигар, институти 

ҷамъиятӣ мебошад»4. Аз ин ду таъриф, шарњи аввал њамрадиф бо фањми 

Ќутбиддин Шерозї буда, оиларо њам дар асоси никоњ ва њам муносибатњои 

хунї эътироф менамояд, ки ќобили пазириш аст.  

                                                           
1 Шершеневич, Г.Ф. Учебник русского гражданского права. – Т.2. –М., 1915. -С.162. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш  ва тасњењи Моњдухт 
Бону Њумої. -Тењрон, 1369. -С. 130. 
3 Ќодиров, Ќ.Б., Давлатов, М.Т., Расулов, С.Х. Вожаномаи тафсирии истилоњоти психологї ва педагогї.  -
Душанбе, 2008. -С. 107. 
4 Кори иҷтимоӣ бо оила. Зери тањрири Д. Бањромбеков. -Душанбе, 2012. – С.23. 

Вобаста ба ин, бояд таъкид намуд, ки бар хилофи таърифњои болозикр 

дар тафаккури урфии љомеаи муосир, арзишњои оилаи суннатиро њам ба 

дараљаи ифрот ва њам ба дараљаи тафрит мерасонанд. Дараљаи ифрот он аст, 

ки бо таъсирпазирї аз фарњанги муосири ѓарбї муњимияти таъсиси оила, 

њайат, сохтор ва муносибатњои аъзоёни он ва арзиши суннатии оила майл ба 

косташавї дорад. Ба маънии дигар, дар раванди љањонишавї арзишњое доир 

ба оила ва њикмати оиладорї пайдо шуда истодаанд, ки комилан мухолиф ба 

оиладории суннатї њастанд. Аз љумла, таъсиси оила дар доираи як љинс, 

тавлиди фарзанд бидуни таъсиси оила, баробарии тамоми аъзоёни оила дар 

идораи умури оиладорї, озодии мутлаќи аъзои оила ва итоат накардани 

фарзандон ба волидайн ва монанди инњо масоиле њастанд, ки њудудњои оилаи 

суннатиро убур карда, аз љонибе баъзе мардумон хуш пазируфта мешаванд.  

Дараљаи тафрит бошад, хусусияти консервативї касб кардани оилаи 

суннатї ва ба таассуб табдил ёфтани муносибатњо дар нисбати нињоди 

мазкур мебошад. Нишонаи ин навъи муносибат, никоњи хешутаборї аст, ки 

дар љомеаи муосири тољик низ љой дорад. Албатта, муносибатњои эндогомї 

дар таърихи љомеаи инсонї вуљуд дошт, ки вобаста ба сатњи тафаккур, 

дараљаи пешрафти маданият ва давру замон зина ба зина мањдудаи 

амалкарди худро коњиш додааст. Аммо, ќисме аз мардумони мо, њанўз аз ин 

амал даст накашида, балки онро љонибдорї менамоянд. Новобаста аз 

хулосањои илми тиб ва муайян намудани оќибатњои нохуши никоњи хешу 

таборї аз он иљтиноб намеварзанд, ки нишон аз хусусияти консервативї ва 

таассубї касб кардани муносибатњо дар мавриди таъсиси оила мебошад. Ба 

андешаи мо, зарур аст, ки шуури насли муосирро ба дарки ратсионалї ва 

хирадии масъала, ки аз таассубу хурофот дуртар ва ба воќеити замон 

нигаронида шуда бошад, тарбият намоем.   

Маврид ба зикр аст, ки оила ташкилоти махсус, заминаи бунёдии ҷомеаи 

инсонӣ ва макони мувофиќи инкишофи шахсияти инсон ба шумор меравад. 

Аз ин лињоз, дар раванди таъсиси ин нињод, месазад, ки аз љиддият кор 

гирифт ва онро тавре таъсис дод, ки вазифањои худро иљро карда тавонад. 

Яъне, гурўњеро ба њам биорад, ки онњо нерўи созандаи худро таќвият 

бахшида, дар ташаккули љомеа сањм гузошта тавонанд. 

Маќсади Ќутбиддин Шерозї аз тањќиќи оила, мушаххас намудани 

мавќеи нињоди мазкур њам дар ќонеъ гардонидани талаботњои моддию 

маънавии аъзоён ва њам тарбияи шахсиятњои зарурии љамъият мебошад. Бо 

таъсирпазирї аз таълимоти мутфаккир, донишмандони баъдї низ ба таъриф 

ва тањлили оила њамчун институти муњимтарини иљтимої даст задаанд. Аз 

љониби дигар, дар фалсафаи амалии мардумони гуногун низ, оиларо чунин 

таъриф кардаанд, ки на он ќадар тафовути зиёд аз андешањои мутафаккирони 

гузаштаи тољику форс, аз љумла Ќутбиддин Шерозї доранд. Аз љумла, 

донишманди рус Соловёв Н.Я. оиларо «гурӯњи хурди иҷтимоӣ ва шакли 

муњимтарини ташкили маишати шахсї, ки дар асоси иттифоќи њамсарӣ ва 

робитањои хешутаборӣ ба вуҷуд омада, асоси  онро муносибатњои 

байнињамии њамсарон, волидон, кӯдакон ва хонавода бо хоҷагидории умумї 

дарбар мегирад»1, таъриф додааст.  

Мутафаккирони асримиёнагї мафњуми «оила» ва танзими онро бо 

ифодаи «тадбири манзил» баён намуда, маќоми онро дар ташкил ва идораи 

љомеа муњим шуморидаанд. Тибќи њикмати амалии асримиёнагї, ки 

моњиятан маниќис, шахсе дар бунёди оила ва љомеа метавонад сањм дошта 

бошад, ки ахлоќи худро такмил ва фаъолиятњои худро танзим карда тавонад. 

Аммо ташаккули ахлоќи фард ба таври табиї тарбият наёфта, балки бо 

таъсирпазирї аз таълиму тарбия ва муносибатњои иљтимої шакл мегирад. Аз 

ин лињоз, оила муњимтарин ва муќаддастарин нињодест, ки њам ахлоќи фард 

ва њам муносибатњои иљтимоиро ба низоми муайян медарорад.   

Бо дарназардошти њамин хусусият, масъалаи бунёди оила ва њикмати 

оиладорї њанўз аз даврони пешин таваљљуњи андешамандонро ба худ љалб 

намуда, дар маркази афкори фалсафаи амалї љой гирифтааст. Гарчанде 

масъалаи мазкур, дар тамоми тамаддунњо мавќеи намоёнро ишѓол карда 

бошад њам, вале «бањси аслї атрофи он дар Юнони ќадим шурўъ гардида, 

                                                           
1 Соловьев, Н.Я. Брак и семья сегодня. - Вильнюс: Минтис, 1977. -С. 26. 

бунёду собиќаи он дар ин кишвар дар ќолаби махсуси фикрї рехта шудааст»1. 

Афлотун дар китобњои худ «Ќонунњо» ва «Давлат» ба масъалаи тарбияи зану 

фарзанд, ки масоили марказии њикмати оиладорї њастанд, таваљљуњ намуда, 

муњимияти оиларо њамчун сохтори тарбияткунандаи инсон, ки дар ташкили 

давлат наќши калидї дорад, махсус ќайд менамояд. Бо вуљуди он, ки оила ба 

таври хосса дар таълимоти мутафаккир мавриди баррасї ќарор нагирифта 

бошад њам, вале маълум мегардад, ки ин нињоди хурди иљтимоиро, ки дар 

асоси он давлат таъсис меёбад, эътироф карда, муњим мешуморад.       

Идомаи таълимотњо доир ба оила ва њикмати оиладорї ба фаъолияти 

Арасту рост меояд. Арасту аввалин мутафаккирест, ки њангоми табаќабандии 

илмњо «сиёсати манзилї»-ро ба фалсафаи амалї ворид кард ва 

мутафаккирони баъдї бо таъсир аз таълимоти ў ба он таваљљуњи хоса 

намуданд. Мутафаккир, бахши аввали китоби «Сиёсат»-и худро ба бањси 

тадбири манзил ихтисос дода, дар он кӯшидааст, ки масоилеро дар бораи 

муносибати байни зану шавњар ва ё робитаи байни њамсарон, хоља ва ѓулом, 

падару фарзанд ва роњњои ба даст овардани мол2 ба миён гузошта, ањамияти 

онро дар ташкили љомеа ва давлат исбот намояд. Арасту дар фалсафаи 

сиёсии худ таъкид месозад, ки «њар шањре аз хонаводањо фароњам меояд»3. 

Љињати исботи андешаи худ мутафаккир иброз медорад, ки тарбия 

муњимтарин воситаест, ки инсонро такмил дода, ба љомеа интиќол ва 

љамъиятро бо шахсиятњои созанда пурра месозад. Назари мазкурро Арасту 

дар «Ахлоќи Никомах», ки ба писараш бахшида буд, инкишоф дода, оиларо 

макони мувофиќ барои тарбияи фард ва ба шаклдарорандаи сифатњои 

иљтимоии он муаррифї менамояд.  

Љоиз ба ёдоварист, ки Арасту масъалаи тадбири манзилро, њам дар 

осори ахлоќї ва њам сиёсии худ баррасї кардааст, ки гувоњ аз таваљљуњи 

љидди ў ба масъалаи мавриди назар мебошад. Мутафаккир, дар китоби 

«Сиёсат» таъкид месозад, ки «њар гуна давлат ифодакунандаи муносибати 

некхоњона мебошад, зеро њар гуна муносибатњои инсон нисбат ба якдигар ба 

                                                           
1 Њакимова, З.А. Масъалањои оила ва оиладорї дар фалсафаи асримиёнагии тољик. -Душанбе, 2011. –С.27. 
2 Аристотель. Никомахова этика. 4Кн.б. Соч.в 4т.- М.: Наука, 1983. 
3 Њамон љо: -С.39. 

некӣ равона шуда, кӯшиши дар худ ифода кардани дигар муносибатњоро 

дорад. Мањз њамин муносибат, давлат ё ин ки муносибати сиёсї номида 

мешавад»1.  

Бо таъсирпазирї аз таълимоти Арасту файласуфони минбаъда «тадбири 

манзил» ва ё њикмати оиладориро дар маркази сегонаи њикмати амалї, яъне, 

тањзиби ахлоќ (ќисми аввал), тадбири манзил (ќисми дуввум) ва сиёсати 

мудун (ќисми саввум) мавриди баррасї ќарор дода, наќши онро њам дар 

ташаккули ахлоќи фардї ва њам муназзамсозии муносибатњои иљтимої 

њалкунанда шумурдаанд. Аз ин љост, ки тањлили масъалаи мазкурро дар 

осори фалсафии мутафаккирону њакимони тоҷику форс ба таври возењ 

мушоњида кардан мумкин аст. Аммо, аз Арасту дида, масъалаи оиларо 

мутафаккири дигари юнонї Брасис ё Брусен (Bryson) васеътар ба риштаи 

тањќиќ кашидааст. Брусен дар асри II мелодї зиндагї ва эљод карда, њамчун 

намояндаи љараёни навпифагорї ба њисоб меравад. Ў, асари махсусеро зери 

унвони «Тадбири манзил» иншо кардааст, ки дар ташаккули минбаъдаи 

тањќиќи масоили оила ва оиладорї таъсири назаррас гузоштааст. Бо итминон 

метавон гуфт, ки асари зикршуда аз љониби мутафаккирони асримиёнагии 

тољик, аз љумла Ќутбиддин Шерозї њамчун сарчашмаи муътамади назариявї 

доир ба шинохти њикмати манзилдорї мавриди истифода ќарор гирифтааст.  

Тибќи маълумоти сарчашмањо, нусхаи аслии асари Брусен боќї 

намонда, балки тарљумаи арабии он «Китоб-ул-Барсис фи тадбир-ур-раљул 

манзила» (Китоби Барсис оид ба оиладорї) дастраси донишмандони 

асримиёнагї гардида, пасон аз арабї ба забонњои дигар тарљума шудааст. 

Ибни Надим асари зикршударо тањлил намуда, менависад, ки «аз миёни 

осоре, ки ба забони арабї тарљума шудаанд, рисолаи «Тадбири манзил»-и 

Брусен бењамто ва хеле муњим аст»2.  

Дар рисолаи «Тадбири манзил»-и Брусен мафњум ва моњияти «оила» ба 

њайси нињоди бунёдии љомеа, ки дорои вазифањои мушаххас, масъулиятњои 

                                                           
1 Аристотель. Политика. Наука, об управлении государством.- М.: Изд-во Эксмо; СПб.: Terra 

Fantastica. 2003. -С.309-310. 
2 Хакимова, З.А. Культурно-антропологические концепции семьи в практической философии восточных 
перипатетиков. -Душанбе, 2013. -С. 43. 

махсус ва мактаби тарбияи сифатњои шахс, њамчун макони тарбия ва ба 

камолрасонандаи инсон мавриди баррасї ќарор гирифтааст. Инчунин, 

масъалањои ташкили оила, сарват ва дороии аъзоёни оила, љойгоњи зан ва 

фарзандон низ, дар асари мазкур аз назари мутафаккир дур намондаанд.  

Брусен асари худро бо муќаддимае дар бораи заруратњои зиндагии љомеъ ё 

якљояи одамон, ки ба маќсади њалли мушкилоти иљтимої, эњтиёљ ба пул, 

тиллову нуќра, мис ва муомилоти онњо бахшида шудааст, шурўъ менамояд. 

Мутафаккир, баъдан ба баёни матлабњое дар бораи ба даст овардан ва њифзу 

истифодаи молу чиз мепардозад, ки ба сохтор ва вазифањои оила дахл дорад.   

Тавре болотар зикр намудем, тањлил ва тањќиќи оила њамчун нињоди 

иљтимої дар фалсафаи асримиёнагии тољику форс љойгоњи хоссаро доро 

мебошад. Абўнасри Форобї, Ибни Мискавайњ, Ибни Сино, Насириддини 

Тўсї, Ќутбиддин Шерозї ва пайравони дигари мактаби машшоия, бо 

пайравї аз мутафаккирони зикршудаи юнонї кўшиш кардаанд, ки мазмун ва 

моњияти «тадбири манзил» ва маќоми онро дар бунёд ва ташаккули 

бонизоми љомеа муайян намоянд. Ин донишмандон, истилоњи «тадбир»-ро 

масъалаи асосии тањлили њикмати оиладорї шумурда, масъалаи марказии 

оиларо ба њамин истилоњ марбут медонанд. Яъне, андешидан ва дарёфтани 

чорањои зарурї дар мавриди бунёди оила, идора, банаќшагирї, муайян 

кардани вазифањо, сохтор, таркиб ва монанди инњо, њамагї ба илме 

вобастагї доранд, ки фарогир бошад. Аз њамин лињоз, фалсафаи олидориро 

бо истилоњи «тадбири манзил» ва ё «сиёсати манзилї» ифода кардаанд.  

Бояд хотирнишон сохт, ки мафњуми «тадбири манзил» аз ду вожа – 

«тадбир» (чораандешї) ва «манзил» (оила) таркиб ёфтааст. Истилоњи мазкур 

дар тамоми луѓатномањо ва фарњангњои тафсирї ба маънии андешидани 

чорањои зарурї љињати ташкил ва идораи оила њамчун сохтори таркибии 

љомеа маънидод мешавад. Дар «Силсилаи фарњангњои Муин» мафњуми 

«тадбири манзил» - «яке аз шўаби њикмати амалї»1 ќаламдод шуда, мавзуи 

он танзими умури хона ва маоши хонаводагї, дар «Луѓатнома»-и Дењхудо 

«тадбири хона» зикр шуда, моњияти он чунин матрањ шудааст: «яке аз се 

                                                           
1 Силсилаи фарњангњои Муин. Шумораи 3. Тењрон: Муассисаи интишороти «Амири Кабир», 1360. –С.1055. 

ќисмати њикмати амалї аст ва он илми эътидоли ањволи муштарак миёни 

инсон ва зану фарзанду хидматгорон ва илољ кардани умури хориљ аз 

эътидол ва мавзуи он ањволи ашхоси мазкур аст аз њайси интизоме ба 

масолењи љамъе, ки дар манзил бо якдигар шариканд. Ва фоидаи он шинохти 

чигунагии мушорикати ањли манзил аст. Ва маќсуд аз манзил хонае нест, ки 

аз сангу чўб сохта бошад, балки сазовори махсусе, ки байни шавњару зану 

падару фарзандон ва ходимону махдум ва соњиби молу манол вуљуд дорад, 

сарфи назар аз ин ки шањрнишин бошанд ва ё бодиягард»1.  

Тавре ки маълум гардид, мавзуи асосии њикмати манзилї, ин тарзу усул 

ва шаклњои «идора» ва ё «сиёсати манзил» ва наќши марду зан, фарзандон, 

хизматгорон ва умуман, аъзои оила барои анљоми корњои хонаводагї ва 

идораи низоми оиладорї ба шумор меравад. Ќисмати аввали мафњуми 

мазкур, яъне «тадбир» аз масдари «дабара»-и арабї гирифта шуда, дар 

тамоми луѓатњои тољикї, форсї ва арабї ба маънои «назар кардан дар 

оќибат ва анљоми умур» ва «хонадорї»2 гуфта шудааст. Дар шакли васеътар 

бошад, ба маънои танзиму идора ва роњбарї кардан фањмида мешавад, ки 

комилан ба фалсафаи амалї тааллуќ мегирад.  

Дар таърихи фалсафа «тадбири манзил» ё «сиёсати манзилї», гоњо 

њамчун ќисмати сиёсат (сиёсати манзилї - Арасту) ва дар фалсафаи 

асримиёнагї тољику форс ба њайси шохаи фалсафаи амалї, ки масоили 

марбут ба оиладорї, аз ќабили идораи оила, робитањои мутаќобилаи байни 

аъзоёни оила, умури зарурии оиладориро танзим намуда, макони нахустини 

шаклдињандаи сифатњои ахлоќї ва љамиятии инсон мебошад, ба риштаи 

тањќиќ кашида мешавад. Абўнасри Форобї нахустин мутафаккире буд, ки 

дигар файласуфонро ба майдони бањс доир ба масъалаи тадбири манзил 

кашидааст. Ин донишманд дар асари «Фусул-ал-маданї»-и худ аз 

масъалањои оиладорї тањти унвони «Рабб-ул-манзил» ёд карда, шањру 

кишвар ва оиларо ба бадани инсон ташбењ мекунад3. Мутафаккир дар бораи 

тадбири манзил тавзењот дода, дар атрофи муносибатњои ањли оила, яъне 
                                                           
1 Алї Акбар Дењхудо. Луѓатномаи Дењхудо. Љ.14, шумораи муфасал 28, шумораи њарфи «Т:». -Тењрон: 
Интишороти Маљлиси Шўрои Миллї. 1335.-С.499.  
2 Дориратулмаорифи форсї.  Љ.1. Ба сарпарастии Ѓуломњусайн Мусоњиб.- Тењрон: 1345 њ.ш. –С.882. 
3 Ниг.: Fusul al madina (AL-Farab) ca: ted…by D.M/Dunlop. Cambridge U.P.1961. 

марду завља, падару фарзанд, хоља ва банда, соњиби молу мулк ишорањо 

кардааст, ки ин аќидаи вай ба китоби «Сиёсат»-и Арасту хеле шабоњат дорад.  

Пас аз Форобї, донишманди саршинос Ибни Мискавайњи Розї дар 

таълимоти худ ба тадбири манзил ва ахлоќ таваљљуњи хосса зоњир кардааст. 

Фасле аз китоби «Тањзиб-ул-ахлоќ ва татњир-ул-аъроќ»1-и ў  ба њамин 

масъала бахшида шудааст. Њамчунин, дар китоби «Ал-њавомил ваш-

шавомил»2 њангоми баррасии масоили муомилотї ва иќтисодї вазифаи 

иќтисодии оиларо матрањ намуда, наќши онро њамчун институти 

танзимкунандаи муносибатњои иќтисодии одамон тањлил кардааст. Дар 

китоби «Тартиб-ус-саодат»3 низ, Ибн Мискавайњ њангоми табаќабандии 

илмњо аз љойгоњи намоён доштани «тадбири манзил» дар низоми фалсафаи 

амалї ёдрас шудааст.  

Рисолањои «Тадбири манзил»4 ва «Рисолат-ус-сиёсат»-и Ибни Сино њам, 

дар мавриди баррасии фалсафаи оиладорї (тадбири манзил) дорои арзиши 

баланди илмї буда, аз мавќеи њалкунанда доштани ин нињод дар љомеа 

љонибдорї менамоянд. Ибни Сино дар рисолаи «Аќсоми улуми аќлия» 

менависад, ки «Ва аммо ќисми дувум, ки рољеъ ба як љамоати махсус аст, 

онро «тадбири манзил» хонанд. Ва он чунон аст, ки инсон бидонад, ки чї 

гуна сазовор аст, амал кунад ва чї гуна тадбири умури манзилро намояд, то 

иртиботи ў бо завља ва авлоду хадама ва зердастон ба ваљњи некў ва тариќаи 

уќалої шавад, то боиси саодат ва хушии ў гардад»5.  

Аз таърифи Ибни Сино маълум мегардад, ки «тадбири манзил», њам 

мутааллиќ ба ахлоќ ва њам ба сиёсат аст, ки њамрадиф бо таълимоти Арасту 

мебошад. Аммо, ба назари муњаќќиќи муосири эронї Муњсин Мањдї 

«тадбири манзил, мутобиќи андешаи Ибни Сино, наметавонад бунёде барои 

саодат бошад, аз ин рў он шохае аз илми ахлоќ дониста мешавад6.  

                                                           
1 Микавайњи Розї. Тањзиб-ул-ахлоќ ва тањрир-ур-аъроќ. Чопи Њасан Тамин.- Бейрут, 1398; Чопи офсетї. -
Ќум, 1410.-С.68-75.  
2 Микавайњи Розї. Ал-њавомил ва шавомил. -Тењрон.1369.-С.346-349. 
3 Микавайњи Розї. Тањзиб-ул-ахлоќ ва тањрир-ур ароќ.- Чопи Њасан Тамин. -Бейрут, 1398; Чопи афсетї. -
Ќум, 1410.-С.68-75. 
4 Абўалї ибни Сино. Тадбири манзил// Осор. Љ.4. -Душанбе, 2007. –С.17-43. 
5 Абуалї ибни Сино. Дар аќсоми улуми аќлия// Осор. Љ.4. -Душанбе, 2007. -С. 126 . 
6 Муњсин Мањдї. Тартиб-ус-саодат. -Тењрон.1371.-С.13-14 

Андешаи фавќро комилан пазируфтан имкон надорад, зеро Ибни Сино, 

дар мавриди дигар, тадбири манзилро бахши сиёсат ва танзимкунандаи 

умури хонавода дониста, онро «сиёсати ањли оила, фарзандон ва наздикон» 

арзёбї карда, таъкид менамояд, ки «...марди ташкилдињандаи хонавода 

мудир ва соиси онњо гашта ва онњо дар тањти сиёсату тадбири ў зиндагї 

мекунанд»1. Њамин назари Ибни Синоро мутафаккирони баъдї, аз љумла, 

Ќутбиддин Шерозї пазируфта, љињати ифодаи мафњуми «оила» баъзан 

мафњуми «сиёсати манзилї»-ро ба кор мебаранд. Ба њар сурат, фањмиши 

Ибни Сино ва пайравони ў дар нисбати мафњуми «оила» (њам мутааллиќ ба 

ахлоќ ва њам ба сиёсат) ќобили пазириш аст, зеро шахси хушахлоќ ва 

хирадманд метавонад оилаи солим ташкил намуда, бо истифода аз сиёсати 

созанда онро идора ва танзим намояд. 

Идомаи тањлили фалсафаи манзилдорї ба фаъолияти илмии 

Насириддини Тўсї, Ќутбиддин Шерозї, Љалолиддини Давонї ва дигарон 

марбут мебошад, ки онњо ба таври васеътар масъалаи мавриди назарро ба 

ришта тањќиќ кашидаанд. Аз љумла, Насириддини Тўсї маќолаи дуюми 

китоби «Ахлоќи Муњташамї»-и худро «Тадбири манзил» унвон карда, боби 

аввали онро ба баррасии «Сабаби муњтољї дар манзил ва дарки асосњои 

идоракунии оила»2 бахшидааст, ки ниёзи инсонро ба манзил (оила) ногузир 

мешуморад. 

Фалсафаи манзилдорї ва масоили марбут ба он таваљљуњи намояндагони 

мактаби каломро низ ба худ љалб намудааст. Мовардї, Баѓдодї, Љувайнї ва 

Ѓаззолї3 аз зумраи мутафаккироне њастанд, ки дар осори худ ба фалсафаи 

тарбиявию ахлоќї, ки бунёди онњоро оила ташкил медињад, таваљљуњи хоса 

карда, назарияњои арзишманд барои даврони худ пешнињод намудаанд.  

Пайравони мактаби тасаввуф бошанд, дар доираи таълимотњои ахлоќї 

ба масалаи интихоби њамсар, тарзи мувофиќи бунёди оила ва наќши он дар 

тарбияи фарзанд таваљљуњ намуда, назарияпардозї кардаанд. Гачанде ањли 

ин мактаб, оиларо дар чорчўбаи шариат ва таълимоти динї баррасї карда 

                                                           
1 Абуалї ибни Сино. Тадбири манзил. Осор. Љ.4. -Душанбе, 2007. -С. 24 . 
2 Хоља Насириддини Тўсї. Ахлоќи Муњташамї. -Тењрон, 1339. -С.16. 
3 Њакимова, З.А. Масъалањои оила ва оиладорї дар фалсафаи асримиёнагии тољик. -Душанбе, 2011. –С.82. 

бошанд њам, вале тамоми назариёти онњоро беарзиш донистан имкон 

надорад. Асосан, зимни баррасии масоили ахлоќї ба муносибатњои оилавї 

таваљљуњ зоњир карда, ташкили хирадмандонаи оила ва муносиботи њасанаи 

зану шавњарро барои насли инсонї аз муњимоти њаёти иљтимої мешуморанд. 

Бо вуљуди мавќеи марказиро дар таълимоти ањли тасаввуф шинохти њаќиќати 

мутлаќ дар шакли рамзу роз ишѓол намояд њам, вале баррасии масоили 

иљтимоиро њамоњанг бо усули файласуфони машшої роњандозї менамоянд. 

Тасаввуфшиноси варзидаи тољик, академик Олимов К. ба маврид ќайд 

менамояд, ки «Њарчанд сўфиён дар бахши онтология ва маърифат ба таври 

шадид худро ба муќобили машшоиён ва исмоилиён (рофизињо), инчунин 

њикмати Юнон мегузоштанд, аммо дар бахши назарияи иљтимої консепсияи 

машшоиёнро истифода бурдаанд»1.   

Ќутбиддин Шерозї дар пайравї аз мутафаккирони зикргардида 

«тадбири манзил»-ро ќисми мустаќили фалсафаи амалї дониста, дар оѓози 

ќутби сеюми китоби «Дуррат-ут-тољ ли ѓуррат-уд-Дабољ» зикр менамояд, ки 

«њикмати амалї мунњасир аст дар тањзиби ахлоќ, сиёсати манзилї ва 

маданї»2. Њамзамон, ў бар он назар аст, ки «сиёсати манзилї, бунёдест 

љињати такомули ахлоќї ва ташкили мадина»3. Ба ин маънї, «тадбири 

манзил» њалќаи пайвасткунандаи ахлоќ ва сиёсат буда, функсияи 

васлкунандагї ва такмилдињиро иљро менамояд. 

Аз иќтибосњои овардашуда бармеояд, ки дар системаи фалсафии 

Ќутбиддин Шерозї фаъолияти инсон дар доираи се институти иљтимої, ки аз 

тариќи онњо ба дигар институтњои иљтимої, аз ќабили илм, фарњанг, 

иќтисод, тандурустї, варзиш, амният, сиёсати хориљї ва ѓайра таъсир 

расонида мешавад, мавриди баррасї ќарор гирифтааст. Ин се бахш ва ё се 

институти номбурдашуда появу бунёди ташаккули сохтории љомеаро бар 

дўш дошта, раванди ба тадриљи иљтимоикунонии шахс ва ба љомеа ворид 

шудани онро танзим менамоянд. Ба маънии дигар, фалсафаи амалии 

мутафаккирро њамоњангии ахлоќ, оила ва сиёсат фаро гирифтааст, ки њар 
                                                           
1 Олимов, К. Тасаввуфи Хуросон ва Мовароуннањр дар асрњои X-XII. -Душанбе, 2019. –С.265. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. С. 96 
3 Њамон љо: – С.162. 

кадом љињати танзим ва башаклдарории фаъолияти инфиродиву љамъиятии 

инсон муњим мебошанд. 

Тавре ёдрас шудем, Ќутбиддин Шерозї њангоми таснифи илмњо нахуст 

аз рўйи объект ва предмет фалсафаи амалиро ба ду бахш таќсим менамояд:  

«он чи рољеъ бувад ба њар нафсе биинфирод ва он чи рољеъ бувад бо љамоате 

ба мушорикат»1. Тибќи назари мутафаккир, дар ќисмати аввал, объект инсон 

ва предмет тарбияву такомули он, вале дар ќисмати дуюм љамъият объект ва 

фаъолиятњои љамъиятии инсон предмети тањќиќ мебошанд. Дар шакли 

маљмуї бошад, Ќутбиддин Шерозї андешаи худро натиљагирї намуда, 

бахши мустаќили њикмати амалї будани тадбири манзилро баён менамояд: 

«Пас, њикмати амалї низ се ќисм бувад: аввалро тањзиби ахлоќ хонанд, 

дувумро тадбири манзил ва сеюмро сиёсати мудун»2.  

Тадбири манзил (фалсафаи оиладорї), дар таълимоти Ќутбиддин 

Шерозї бахшест, ки идоракунии оила, чораандешї нисбати таќвияти он, 

машварат бо аъзои оила, дарёфти роњу воситањои муфид њангоми њалли 

масъалањои оилавї, интихоби њамсар, тарбияи фарзанд, муносибат бо 

волидон, хешу аќрабо ва ѓ. фањмида мешавад, ки то андозае бо фањми муосир 

дар бораи оила иртибот дорад. Дуруст аст, ки дар доираи оила масоиле 

мавриди баррасї ќарор мегиранд, ки њаммаънї бо сиёсат, иќтисод ва 

идоракунї њастанд. Барои љомеаи муосир, оилае, ки вазифањои ба 

дўшдоштаи худро иљро карда наметавонад, оилаи ноќис мебошад, зеро, оила, 

њамчун институти иљтимої илова ба фарогирии масоили марбут ба умури 

умумии оиладорї, аз ќабили омода намудани хўроку пўшок, дар њолати покї 

ва бонизом нигањ доштани хонаву манзил, ба дунё овардани насл, ба масоили 

табияи фарзанд дар роњи худшиносиву худогоњї ва эњтиром ба арзишњои 

фарњанги миллї, ба камол расонидани инсони созанда ва љавобгўйи 

талаботи љомеаи муосир, банаќшагирии фаъолияти минбаъда, дарёфти 

роњњои идоракунии оила вобаста ба талаботи замон ва монанди инњо низ 

машѓул мегардад.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.160. 
2 Њамон љо: -С.160. 

Зикр кардан ба маврид аст, ки «тадбири манзил» њамчун ќисмати 

фалсафаи амалї, масоили мавриди тањќиќ дар ин бахш ва шинохти мафњуму 

моњияти «оила» ба њайси институти иљтимої таърихи тўлонї дорад. 

Масъалаи мазкур аз љониби мутафаккирони зиёд мавриди таваљљуњ ќарор 

дода шудааст, вале дар ин самт то андозае фарќият миёни андешањои 

мутафаккирони пешин ва таълимоти Ќутбиддин Шерозї эњсос мешавад. 

Агар, таълимоти Ќутбиддин Шерозиро доир ба њикмати оиладорї бо 

андешањои мутафаккирони юнонї ва асримиёнагии тољику форс муќоиса 

намоем, хусусиятњои прагматикї дар низоми фалсафии ў зиёдтар ба назар 

мерасанд. Масалан, тавре ки болотар баён доштем, Афлотун дар доираи 

таълимоти иљтимоии худ масъалаи тарбияи зан ва фарзандро бо маќсади 

омода намудани «шањрванди идеалї» ба риштаи тањќиќ кашидааст. Ў дар 

китоби «Давлат» менависад, ки «Ба онњое, ки тарбияи бенуќсон гирифтаанд, 

ягон дастурамал додан лозим нест»1. Арасту бошад, нисбати Афлотун ќадаме 

ба пеш гузошта ва фалсафаи оиладориро дар табаќабандии илмњо ба инобат 

гирифта, тадбири манзилро њамчун илм ва оиларо сохтори таркибии љомеа 

эълон менамояд. Мутафаккир, дар китоби «Сиёсат»-и худ меоварад, ки «њар 

шањре аз хонаводањо фароњам хоњад омад»2. Аз таълимоти Арасту маълум 

мегардад, ки ў оиларо бо ахлоќ ва сиёсат пайваст намуда, таъсири 

мутаќобилаи байни онњоро нишон додааст.  

Бояд ёдовар шуд, ки дар фарњангу тамаддуни юнонї мафњуми «сиёсати 

манзил», «њукумати манзилї» ва ё «тадбири манзил» бо мафњуми 

«эйкономия» (аз калимаи «экос» ба маънои «хона» ва «номос»-ба маънои 

ќонун) њамоњанг фањмида мешуд. Аз њамин хотир, оила сохтори иљтимоие 

эътироф гардида буд, ки илова ба макони шаклгирии муносибатњои 

байнињамдигарї ва тарбияи насли наврас, инчунин асосу пояи бунёдии 

масоили иќтисодї низ ба шумор мерафт.  

Фањмиши ратсионалї ва тањќиќу тањлили воќеъбинонаи «тадбири 

манзил» ва ё «њикмати оиладорї» дар фалсафаи асримиёнагии тољику форс аз 

                                                           
1 Платон. Государство/ Пер. А.И. Егунова// Собрание сочинений. В 4т. Т. 4. -М., 1994. –С. 644.  
2 Арасту. Сиёсат. Тарљумаи Њамид Иноят. -Тењрон, 1358њ.ш. –С.7. 

љониби мутафаккирони мактаби машшої, аз љумла Ќутбиддин Шерозї сурат 

гирифта бошад њам, вале, бо дарназардошти муњити фарњангии замон аз 

таълимоти дин низ самаранок истифода мебурданд. Дар таълимоти 

мутафаккир ин гуна муносибат танњо дар доираи оят ва њадисњое равона 

шудааст, ки хусусияти воќеї ва амалишавандагї дошта бошанд. Масалан, 

дар оѓози бахши тадбири манзил, мутафаккир, менависад: «Асл дар њикмати 

баданї ва маданї ва манзилї он њадис аст, ки Мустафо фармуд: «Ало 

куллукум роъин ва куллукум масъулун ан раъиятињ» (Огоњ бошед, ки њар яки 

шумо масъули ањли худ њастед). Чи роъии султон танњо нест, балки султон 

роъии аам аст ва масъул аз раъияти ў ва амири њар шањре роъии он ва шайхи 

њар ќавме роъии эшон ва марди њар манзиле, ки раббулманзил хонанд, роъии 

ањли манзил ва мара (зан) роия аст бар хонаи шавњар ва фарзанди ў ва ѓулом 

роъист бар моли хоља. Њар яке аз инњо масъуланд аз раъияти ў»1.  

Аммо, Ќутбиддин Шерозї аз андешањои хусусияти консервативидошта 

иљтиноб меварзад. Масалан, дар ояти 24 сураи Нисо омадааст: «Ва њар ки аз 

шумо аз љињати тавонгарї натавонад, бо занони озоди муъмин никоњ кунад, 

пас, бояд бо он, ки дасти шумо молики ў шудааст, (яъне) аз канизакони шумо, 

ки муъмин бошанд никоњ кунед»2. Ќутбиддин Шерозї таъкид менамояд, ки 

«Пас, ихтиёр кунад аз занон касеро, ки мавсуф бошад ба усуле чанд: насаб 

дошта бошад, боаќл бошад, батолат (бењудагўй) ва таътил (бењудагард) 

набошад, тафањус (андеша) кунад аз тадбир ва кифояти ў ба муњимоти хона, 

бикр бошад. Чун зан холї бошад аз љамии ин авсоф, зарур бошад аз он, ки 

дар ў се хислат бошад: аќл, иффат ва њаё»3.  

Аз ин суханон маълум мегардад, ки мутафаккир, на муъмину мусалмон 

будан, балки боаќлу боњаё ва поктинат будани занро њангоми интихоби 

њамсарї ва бунёди оила ба инобат гирифтан комилан кифоят мекунад. Ин 

тарзи муносибат хусусияти ратсионалї дошта, меъёрро ба тинат ва сиришти 

инсон алоќаманд намуда, аз мањдудаи мансубияти динию мазњабї болотар 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.163. 
2 Ќуръони карим. Матни асл ва тарљумаи маъноњои он ба забони тољикї. Матни тарљумаи тољикї ва 
тавзењоти Муњаммадљон Умаров. -Душанбе: «Эр-граф». 2011. –С.81. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 133-135. 



188 
 

рафтан мебошад, ки барои љомеаи муосир мувофиќтар аст. Ба андешаи мо, 

меъёри муъминию мусулмонї, шояд барои давраи аввали зуњури дини ислом 

арзиши амалї дошт, аммо амали мазкур дар марњилањои баъдї, аз љумла 

замони муосир мањдуд кардани њуќуќу озодињои инсон дониста мешавад. 

Агар, њангоми ташкили оила, меъёрњои ахлоќии умумиинсонї, донишу 

маърифат, иффату покдомании зан афзал дониста шаванд, ин меъёри кофї 

мебошад. Албатта, агар њамсар, чї мард ва чї зан боаќлу покдоман ва боњаё 

бошанд, оила комил ва дар иљрои вазифањои иљтимоии худ муваффаќ 

мешавад.  

 Тањќиќи масъала  дар таърихи фалсафа нишон медињад, ки аз оѓоз то 

асри XV мутафаккирон, њам њакимони юнонї ва њам мутафаккирони 

асримиёнагии тољику форс «тадбири манзил»-ро илми мушаххас ва 

баррасикунандаи оила, њамчун институти иљтимої ва нињоди муњимтарини 

љамъият мавриди тањлилу баррасии њамаљониба ќарор додаанд, вале 

донишмандони баъдї ба масъалаи мавриди назар на он ќадар майл кардаанд. 

Сабаби ин амалро метавон ба таври гуногун шарњ дод. Тахмини аввал ин аст, 

ки шояд, мутафаккирони баъдинаи тољику форс ба андеша ва таълимотњои 

баёнгардида доир ба «тадбири манзил» комилан розї буда, зарурати тањќиќи 

онро эътироф накарда бошанд. Дуюм, аз сабаби мавќеи васеътар пайдо 

кардани дин дар љомеа ва вориди бањси мазњабу љараёнњои динї гардидани 

донишмандон, инчунин, кифоя шуморидани шариати динї дар танзими 

умури хонавода. Албатта, хулосаи аввал ќобили пазириш нест, зеро љомеа ба 

њайси организми зинда њамеша дар њоли таѓйироту дигаргуншавї ва 

пешрафту таназзул ќарор дорад. Оила низ, сохтори таркибии љомеа буда, 

хусусияти синкретї мегирад. Яъне, нињод мазкур њам хусусияти таѓйирпазирї 

дошта, ба тањќиќу омўзиш њамеша ниёзмандї дорад. Пас, хулосаи ягона он 

аст, ки љомеа танњо масоили марбут ба фалсафаи оиладориро аз ходимони 

дин, ки дар доираи ќонунњои шариат баррасї мекарданд, мепазируфт. Мањз 

њамин амал боис гардид, ки оила ба њайси нињоди муњимтарини иљтимої дар 

мамолики шарќи мусулмонї хусусияти консервативї, ки хоси таълимоти 

исломї аст, касб намуда, њуќуќу озодињои аъзоёни он мањдуд карда шаванд. 

Бо таъсирпазирї аз афкори арзишманди асримиёнагии тољику форс 

тањќиќи оила дар даврањои баъдї  аз љониби донишмандони Ѓарб идома дода 

мешавад. Э. Вестермарк, Г. Морган, И. Кант, Ф. Гегел, Т. Мор, Г. Мабли, Ф. 

Энгелс, О. Конт, Г. Спенсер, Э. Дюркгейм, Э. Гиденс, Т. Парсонс, П. 

Сарокин, А.Г. Харчев, К. Левин, Н.К. Юркевич, Т.А. Гурко, С.И. Голод, В.А. 

Сысенко, Ю.А. Гаспарян1 ва чанд тани дигар аз зумраи муњаќќиќоне 

мебошанд, ки масоили мухталифи оиларо мавриди баррасї ва тањќиќ ќарор 

додаанд. Аз ин рў, ин љо зарур шуморидем, ки назари бархе аз 

мутафаккиронро доир ба шинохти «оила» њамчун нињоди иљтимої, ба таври 

муќоисавї баррасї намоем.  

Агар Арасту оиларо љињати ташкили шањр аз муњимоти фалсафаи амалї 

гуфта бошад, зардуштия онро «бењтарин љойи замин», Ибни Сино «макону 

љое, ки инсон ниёзманд аст ба он», Насириддини Тўсї «макони баровардани 

њољати инсон», Ќутбиддин Шерозї «ањли мард ва макони мувофиќи тарбияи 

маљмўии инсонњо» ва Љалолиддини Давонї «таълифи махсус, ки миёни 

шавњару зан ва волиду мавлуд ва ходиму махдум ва мутамаввил ва мол воќеъ 

шавад», шинохтаанд. Фридрих Энгелс оиларо «иттифоќе, ки дар асоси 

вобастагињои ѓаризавию эмотсионалї, мактаби иљтимоии њаётї, унсури 

сохтори иљтимої бо муносибатњои махсус»2, Э. Дюркгейм «макони 

ташаккулдињандаи љамъият»3, Э. Гиденс «гурўњи хешутабор, калонсолоне, ки 

масулият пеши фарзандон доранд»4 ва гурўње аз донишмандони хориљии асри 

XX «системаи муайяни сохтори муносибатњо» таъриф кардаанд, ки њамагї бо 

њам иртибот доранд. 

 Дар Авасто омадааст, ки Зардушт аз Ањуромаздо савол мекунад, ки «Эй 

додори љањони астуманд! Эй ашаван! Куљост нахустин љое, ки замин дар ин 

љо бештар аз њама шодком шавад?» Ањуромаздо посух медињад, ки: «Замине, 

ки марди порсо дар он хона бисозад ва дар он макон фарзандони солим ба 

бор биоварад»5.   

                                                           
1 Ниг: Назархудоева, Л.Т. Таджикистанская семья в условиях трансформации общества. -Душанбе, 2020. 
2 Энгельс, Ф. Происхождение семьи, частной собственности и государства. -М.: ЛКИ. 2007.  
3 Дюркгейм, Э.О. О разделении общественного труда. Метод социологии. –М.: 1991.  
4 Гиденс, Э. Устроение общества. –М.: 2003. . 
5 Љалили Дўстхоњ. Авасто. –Тењрон: Интишороти «Марворид». 1377њ. –С.316. 

Ибни Сино дар рисолаи «Тадбири манзил» менависад, ки «Инсон 

ниёзманд аст ба макону љое, ки он чиро ба даст овардааст дар он љамъу 

захира карда, барои њангоми њољаташ нигоњ бидорад. Пас, бинобар ин инсон 

муњтољ аст ба ин ки барои худ манзилу маскане иттихоз кунад»1. 

Насириддини Тўсї боби дуюми китоби «Ахлоќи Носирї» ва  маќолаи 

дуюми «Ахлоќи Муњташавї»-и худро ба тањлили масъалањои оиладорї 

бахшида, доир ба сохтори иљтимої ва нињоди зарурї будани оила чунин 

меоварад: «Ба њукми он, ки мардум дар тарбияи мардум дар табќияи шахс ба 

ѓизо муњтољ аст ва ѓизои навъи инсонї бе тадбире саної чун киштану 

даравидан ва пок кардану кардану нарм кардан ва сириштану пухтан ва 

тамњиди ин асбоб ба муовинати муовинон ва олоту адавот ба кор доштану 

рўзгори дароз дар он сарф кардан, на чун ѓизои њайвонот, ки ба њасби табиат 

сохта ва пардохта аст, то инбиоси эшон бар талаби алафу об маќсур бувад 

бар ваќфи табиат. Ва чун таскини љуъу аташ кунад, аз њаракат бозистанд ва 

иќтисори мардум бар миќдори њољат рўз ба рўз чун тартиби он ќадар ѓизо, ки 

вазифаи њаррўзї бувад, ба як рўз сохтан муњол аст, муљиби инќитои модда ва 

ихтилоли маишат бувад. Пас ба сохтани манзил њољат омад»2.   

Љалолиддини Давонї низ оиларо бо усули машшоиён мавриди баррасї 

ќарор дода, таъкид менамояд, ки «мурод аз манзил дар ин маќом на хонаест, 

ки аз хишт ва сангу гил ва чўб бошад, балки мурод таълифи махсус аст, ки 

миёни шавњару зан ва волиду мавлуд ва ходиму махдум ва мутамаввил ва мол 

воќеъ шавад»3.   

Ќутбиддин Шерозї бошад, менигорад, ки «пеши ќудамо (донишмандони 

пешин - Ш. А.) мурод аз манзил маскани танњо нест, бал ба он љамоате 

мехоњанд, ки маскан њовии эшон аст. Њар чї гуна маскан бошад ва аз њар чї 

бошад ва њар куљо бошад, нишеби замин ё болои замин хоњ аз хашаб (чўби 

дурушт –Ш.А.) бошад ё тин (гил) ё сўф (пашм) ё шаър (мўй) ва ѓайри он аз 

ашёе, ки аз он масокине кунанд, ки њовии мардуме чанд шаванд»4.  

                                                           
1 Абўалї Ибни Сино. Табдири манзил// Осор. Љ.4. -Душанбе, 2007. –С.22. 
2 Хоља Насириддини Тўсї. Ахлоќи Носирї. -Тењрон, 1339њ. –С.162-163. 
3 Љалолиддини Давонї. Ахлоќи Љалолї. Бо тасњењи Абдуллоњ Масъудии  Оронї. -Тењрон,  1391њ. –С.198. 
4 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1396. -С. 96-97. 

Тањлили муќоисавии андешањои баёнгардида нишон медињад, ки њамагї 

оиларо њамчун макон, нињоди иљтимої ва арзише таъриф менамоянд, ки 

љомеаи инсонї њамеша ба он ниёз доштааст. Ин арзиш, дар замони муосир 

низ ќиммати худро нигоњ медорад. Гарчанде, дар фазои фарњангии замони 

муосир мушкилоти гуногуни ахлоќї во мехўрад, чунонки болотар њам зикр 

гардид, муносибатњои инсонї дар доираи манфиатљўї ташаккул ёфта, 

инсондўстї, њамдардї, адолат ва тањаммулпазирї њамчун масоили марказии 

ахлоќ мавќеашонро заиф, арзиши муќаддас доштани оила њамчун 

муњимтарин институти иљтимої ва макони тарбияи инсони њаќиќї камарзиш 

ва аз назар дур гардида, дар бархе аз мамлакатњои аврупої никоњи њамљинсї 

ва зиндагї бидуни таъсиси оила њудуди худро васеъ карда, љамоатњои зиёдро 

ташкил намуда, њатто фаъолияташон расман ба ќайд гирифта, иљозат дода 

шуда бошад њам, вале оилаи мукаммали суннатї љойгоњи арзишманди худро 

нигоњ медорад.  

Хулоса, њамон гуна, ки ќаблан зикр кардем, Ќутбиддин Шерозї дар 

масъалаи тадбири манзил аз афкори пешгузаштагони худ ба таври васеъ 

истифода намудааст, вале танњо муфассиру тањлилгари онњо нест. Ў, кўшиш 

намудааст, ки њудуди оиларо аз чор ќисм (Арасту) ба шаш расонида, ин 

нињодро, на танњо љињати ташкили шањр (полис) муњим шуморад, балки 

њамчун институти иљтимоие баррасї кунад, ки дорои вазифањои мушаххас 

буда, барои таъмини рушди бонизоми љомеа муњим мебошад. Мутафаккир 

«ќоидаи сеюм» аз «ќутби сеюм»-и «Дурат-ут-тољ»-ро ба «сиёсати манзилї» 

бахшида, «сиёсати манзилї» ва ё фалсафаи оиладориро дар раванди ташкили 

зиндагии дастаљамъонаи зиндагї, ташаккул додани сифатњои ахлоќии шахс, 

риояи адлу инсоф, ташкили мењнат, таќсими масъулият, тарбияи аъзои оила, 

ташаккули иќтисодиёт ва њунари идоранамої ва дар маљмуъ «њукм ва 

маъдалат кардан дар манзили худ», аз бахши муњимтарини фалсафаи амалї 

арзёбї менамояд. Аз таърифи мутафаккир бармеояд, ки ў дар баробари 

«њукм кардан», ки моњиятан ба маънии роњбарї (сиёсат) фањмида мешавад, 

«маъдалат кардан» (риояи адолат)-ро низ дар умури оиладорї таъкид 

менамояд, ки дорои арзиши баланди илмї ва ахлоќї аст. Риояи адлу инсоф, 

шинохтани маќому љойгоњ ва баровардани њољоти  њар як аз аъзои оила 

василаест, ки ин нињодро мукаммал гардонида, самаранокии онро таъмин 

менамояд. Дар љомеаи муосир њолатњои зиёди даст ба худкушї задани 

аъзоёни оила (мард, зан, духтар, писар) ба чашм мерасад, ки аксаран аз 

беадолатї ва поймол гардидани њуќуќњояшон дар оила вобастагї доранд. 

Ќутбиддин Шерозї дар ин маврид таъкид менамояд, ки агар њаќќу њуќуќњои 

аъзои оила риоя карда шаванд ва њар нафар пайи иљрои масъулиятњои ба 

зиммадоштаи худ кўшиш намуда, аз рўйи сидќ онњоро ба сомон расонад, 

тавозуни адл мусовї ва низоми оила мувофиќи матлаб таъмин карда 

мешавад.   

Њамин тавр, аз тањќиќи масъалаи «тадбири манзил» (њикмати оиладорї) 

дар таълимоти Ќутбиддин Шерозї бармеояд, ки андешањои ў дар нисбати 

оила барои љомеаи муосир арзиши худро то кунун нигоњ доштаанд. Аз љумла, 

пос доштани њуќуќ, озодї ва шаъну эътибори њар яки аъзои оила (њар касе, 

ки дар манзил аст, онњоро бар ту њаќест) аз љумлаи назариёти прогресивї ва 

арзишманди мутафаккир њастанд, ки дар низоми оиладории муосир низ 

метавонанд мавриди истифода ќарор бигиранд. Дар фарњанги оиладории 

имрўзаи мардуми тољик, баъзан муносибатњое вомехўранд, ки бо 

таъсирпазирї аз таассуботи динї њуќуќ ва озодињои аъзои оила, алалхусус 

занону духтарон мањдуд карда мешаванд, ки дар бештари маврид ба фољеа 

анљом меёбад. Воќеањои зиёди даст ба худкўшии занону духтарон ва 

људошавии оилањо низ ба њамин тарзи муносибат вобастагї дорад. Аз њамин 

лињоз, тањќиќи илмии таълимотњои хусусияти илмиву аќлгароидошта 

метавонанд бањри пешгирии хурофотпарастиву назари динии консервативии 

насли муосир доир ба њикмати оиладорї истифода шаванд.    

3.2. Сохтор ва низоми оила дар фалсафаи амалии Ќутбиддин Шерозї 

 Низоми оиладорї дар таълимоти Ќутбиддин Шерозї шакли 

оиладории патриархалї ва ё суннатии тољик аст. Мутафаккир дар ин хусус 

зикр менамояд: «Бидон, ки ањли мард (оилаи мард –Ш.А.) таќсим аст бар 

шаш ќисм: волидайн, занњо (азвољ), авлод (фарзандон), бародарону хоњарон, 

хешовандон ва ѓуломон»1. Аз ин иќтибос маълум мегардад, ки мард сарвар ва 

ташкилкунандаи оила, инчунин танзимкунандаи фаъолияти бонизоми он 

мебошад. Истифода гардидани истилоњи «ањли мард» ба маънии «оила» дар 

таълимоти мутафаккир масъул гардонидани мард дар идора ва 

муназзамсозии ин нињоди иљтимої аст. Ў, сарвари оиларо ба «подшоњ, ки 

масъули раият ва марди њар манзиле, ки раббулманзил хонанд, роъии ањли 

манзил аст»2, нисбат медињад. Ба ин маънї, оила њамчун давлати хўрде 

фањмида мешавад, ки дар он тамоми унсурњои давлатдорї вуљуд доранд ва 

сарвари он низоми мувофиќи ташкил, амалигардонии масъулиятњо ва 

мањорати роњбариро бояд дошта бошад. Аз ин лињоз, дарки моњияти ин 

нињоди иљтимої ва низому сохтори он дар доираи илмњои иљтимої муњим 

мебошад.   

 Ёдрас шудан ба маврид аст, ки доир ба сохтор ва низоми оила 

андешањои зиёде баён гардидаанд. Ќисмате шакли нахустини пайдоиши 

муносибатњои оилавиро «дар доираи низоми матриархалї (модаршоњї), ки 

баъдан, бо таъсири дигаргуншавии муносибатњои иљтимої дар шакли никоњ 

ва оила ташаккул ёфтааст»3, эътироф намуда, банизомдароии онро мањсули 

пешрафтњои иљтимої медонанд. Ќисмати дигар, оиларо «марњилаи 

таѓйирёбии умумї»4, новобаста аз сохтор ва низоми идоракунии он 

муаррифї кардаанд. Донишманди олмонї Макс Вебер бар он назар аст, ки 

«оила иттињоди чанд фардест, ки дар он ќоидањои муайяншудаи ратсионалї 

вуљуд надорад, вале дорои њокимияти сарвариест, ки рафтори аъзоёни худро 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш  ва тасњењи Моњдухт 
Бону Њумої. Тењрон, 1386. -С. 130. 
2 Њамон љо: -С.163. 
3 Назархудоева, Л.Т. Таджикистанская семья в условиях трансформации общества. -Душанбе: «ЭР-граф», 
2020. -С.20. 
4 Сорокин, П.А. Человек. Цивилизация. Общество. М.: «Политиздат», 1992. -С.216. 

ба низоми муайян медарорад»1. Бо чунин хусусият, метавон гуфт, ки оила 

муттањидкунандаи гурўње аз одамон мебошад, ки низоми муайяни 

муносибатњоро тариќи пайванди никоњї ва ирсиву хунї ба шакл медарорад. 

 Тибќи андешаи муњаќќиќи эронї Абулфазли Фарањонї «оила иборат 

аст аз зану шавњар ва фарзандони тањти сарпарастии онњо, ки маъмулан бо 

њам зиндагї мекунанд ва тањти раёсати шавњару падари хонавода њастанд. 

Меъёри ташкили ин хонавода њамон «раёсат»-и як шахс бар аъзои он аст. 

Раёсати шавњар ва падари хонавода як навъ вањдат ва њамоњангї дар умури 

хонавода ва байни аъзои он эљод мекунад»2. Љолибияти андешаи баёншуда, 

низоми сарварии оила аст, ки дар оилањои суннатї аз муњимот дониста 

мешавад, зеро сохтори мувофиќ аз фаъолияти бонизоми аъзои оила аз сарвар 

вобаста мебошад.  

 Бояд ёдрас шуд, ки дар фарњанги миллати тољик масъулияти бунёди 

оила ва танзими сохтори он ба зимаи мард гузошта шудааст. Аз фањмиши 

асотирї сар карда, то дин ва ахлоќ мардро дар умури оиладорї муваззаф 

мењисобанд. Албатта, андешаи фавќ маънии поймол кардани њуќуќи зан ва ё 

сазовори идораи оила набудани онро надорад, балки сухан сари масъулияте 

меравад, ки он ба нерў ва имкониятњои мард дар таъмини оила алоќаманд 

аст. Дар ин бора донишманди тољик Ю. Ёќубов дуруст ќайд намудааст: «Дар 

дини зардуштї њар шахсе, ки аз фазилатњои хираду ростї ва некї бархўрдор 

аст, новобаста аз мард ё зан будан, сазовори њурмату эњтиром шуморида 

мешавад»3. Бале, фарњанги миллати тољик бар он далолат мекунад, ки шахси 

хирадманд дар таъмини рушди бонизоми оила метавонад сањм гузорад. 

Њамин аст, ки мард дар умури оиладорї аз падар ва дар њолати набудани ў аз 

модари худ, ки таљрибаи рўзгор зиёд дидаанд, машварат мегирад. Ба маънии 

дигар, роњнамои оила волидайни хонадон њастанд, ки новобаста аз 

љинсияташон дар танзим ва банаќшагирии муносибатњои оилавї фаъолона 

ширкат меварзанд. Аз ин лињоз, дар сохтори оила маќоми нахустинро ба 

                                                           
1 Вебер, М.О. Некоторых категориях понимающей сотсиологии. Избранные произведения.- М.: Прогресс. 
1990. -С.596.  
2 Абулфазл, Б.Ф. Фалсафаи њуќуќи хонавода дар ислом. -Тењрон, 1389. -С.38. 
3 Яќубов, Ю. Религия Древного Согда. -Душанбе: «Дониш», 1996. -С.77.  

волидон додани Ќутбиддин Шерозї бесабаб нест, зеро ин тарзи муносибат 

дар оилањои суннатии тољикї дорои арзиши баланд мебошад.  

 Њамин тариќ, агар муњаќќиќон оиларо «њамзистии муназзами зан, 

шавњар ва кўдакон»1, «нињоди хурди иљтимої, ки дар асоси никоњи расмї ва 

шањрвандї ё хешутабории хунї ташкилшуда, ки аъзоёни онро зиндагии 

муштарак ва якљоя пеш бурдани хољагии оилавї, алоќањои эмотсионалї, 

уњдадорињои тарафайни њуќуќиву ахлоќї»2, «ташкилоти махсус, ки аз як 

тараф њамчун гурӯњи хурди иҷтимоӣ баромад намуда, аз тарафи дигар 

институти ҷамъиятист»3, «марњилаи таѓйирёбии умумї»4, «низоми 

матриархалї (модаршоњї), ки бо таъсири дигаргуншавии муносибатњои 

иљтимої дар шакли никоњ ва оила ташаккул ёфтааст»5 ва ѓ. таъриф карда 

бошанд њам, вале њамагї бар он устуворанд, ки оила ташкилоти махсуси 

иљтимоиест, ки сохтор ва низоми мушаххасро доро буда, дар ташкили љомеа 

ва давлату давлатдорї дори маќоми баланд мебошад.      

 Тавре болотар зикр кардем, Ќутбиддин Шерозї оиларо иборат аз 

иттињоде медонад, ки фарогири муносибатњои никоњї ва хунї буда, њар 

кадоме аз аъзои он дар иљрои вазифањои худ масъул њастанд. Мутафаккир 

таъкид менамояд, ки «марди њар манзиле, ки раббулманзил хонанд, роъии 

ањли манзил ва маръа (зан) роия аст бар хонаи шавњар ва фарзанди ў ва 

ѓулом роъист бар моли хоља. Њар яке аз инњо масъуланд аз раъияти ў»6. Дар 

доираи чунин фањмиш метавон хулоса кард, ки мутафаккир оиларо њамчун 

институти љамъиятии дорои низом ва сохтори мушаххасе медонад, ки аз 

њудуди муносибатњои никоњї ва хунї убур намуда, гурўњи одамонеро 

мутањид месозад, ки њар кадом дорои љойгоњи худ њастанд. Ба ин маънї, 

сохтори оила аз сарвар ва аъзоёне иборат аст, ки масъулияти њар кадоми 

онњо муайян мебошад.  

                                                           
1 Шершеневич, Г.Ф. Учебник русского гражданского права. Т.2. –М., 1915. -С. 162. 
2 Фарњанги мухтасари энсиклопедии русї-тољикии истилоњоти кори иљтимої. –Душанбе, 2009. –С.92-94 
3 Кори иҷтимоӣ бо оила / Зери тањрири Д. Бањромбеков. – Душанбе, 2012. – С.23. 
4 Сорокин, П.А. Человек. Цивилизация. Общество. -М.: «Политиздат», 1992. -С.216 
5 Назархудоева, Л.Т. Таджикистанская семья в условиях трансформации общества. -Душанбе: «ЭР-граф», 
2020. -С.20. 
6 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. Тењрон, 1396. -С.163. 

Мувофиќи таълимоти Ќутбиддин Шерозї, оила дорои сохтори мураккаб 

буда, он аз волидайн, зану шавњар, фарзандон, хоњару бародарон, ва 

хидматгор ташкил меёбад, ки дар доираи муносибатњои њуќуќиву молиявї 

таъсис ёфтааст. Ин сохторест, ки моњияти оиларо њамчун нињоди бунёдии 

љомеа ошкор месозад. Ба андешаи мутафаккир, «марди њар манзиле, масъули 

ањли манзил аст. Шавњар масъул аз зану фарзандонаш аст, завља низ масъули 

хонаи шавњар ва фарзандони ўст, ѓулом масъул аст бар моли хољааш ва ѓ. 

Њар яке аз инњо масъуланд аз раияти худ. Пас, бар њар касе вољиб аст, хоњ 

султон бошад, хоњ гадо, хоњ худованд бошад, хоњ банда, ки адл кунад дар 

ончи миёни ў ва миёни ѓайри уст аз некї ва бадї ва бидонад, ки ў масъул аз 

он аст ва љавобгар ба зулму ситамест, ки карда бошад»1.  

Албатта, муайян намудани сохтор ва низоми оила дар шакле, ки њар аъзо 

эњсоси масъулият дар иљрои умури баўњдадоштааш намояд ва дарёфти 

роњњои амалї сохтани сиёсати муваффаќ манзилдорї яке аз масъалањои 

муњими иљтимої ва фарњангие мањсуб мешавад, ки дар таърихи тафаккури 

башарї љойгоњи махсусро ишѓол карда, то замони муосир ањамияти худро 

нигоњ доштааст. Дар њар як давраи ташаккули љомеаи инсонї 

мутафаккирону донишмандон кўшиш бар он мекарданд, ки ба асли масъалаи 

иљтимоишавии инсон ва аз тариќи вай ба фарњангисозии љомеа дастёб 

гарданд. Барои ноил гардидан ба ин њадаф, бо истифода аз тамоми васоил, 

њам љањонбинии асоситирї ва њам динию фалсафї андешањоеро рўи кор 

овардаанд, ки њамагї бањри тарбияи фардиву иљтимоии инсон равона 

шудаанд. Агар, дар бахши такомул ва поксозии (тањзиби) ахлоќ масоили  

марбут ба камолоти фардии инсон мавриди баррасї ќарор дода шавад, дар 

доираи тадбири манзил ё њикмати оиладорї проблеммаи иљтимоикунонии 

шахс оѓоз меёбад, ки аввалин нињоди созандаи инсон ва барои пешбурди 

умури љамъиятї омода кардани фард ба њисоб меравад, ба тањќиќ кашида 

мешавад.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 129. 

Тавре ёдрас шудем, масоили марбут ба њикмати оиладорї, пайдоиш ва 

сохтори оила ва низоми муайян касб кардани он, њанўз аз андешањои асотирї 

сарчашма мегиранд. Тибќи яке аз ривоятњои ориёї, ки дар ривоятњои исломї 

низ бо андаке таѓйирот онро истифода кардаанд, «дар оѓози офариниш ба 

хости Ањура Маздо дар мењррўзи Мењрмоњ ду хўшаи ревос (чукрї) ба њам 

печида аз замин сар бароварданд. Сипас,  ин ду хўша, оњиста-оњиста аз 

сурати гиёњї ба сурати ду инсон даромаданд, ки дар ќомат ва сурат шабењи 

њам буданд: яке музаккар (нарина) бо номи Мошиё ва дигаре муаннас 

(модина) бо номи Мошиёна. Дар боби 15-уми китоби Бундањишн гуфта 

шудааст, ки: «Он гоњ, Ањурамаздо равонро, ки пеш аз пайкар офарида буд, 

дар колбади Мошиё ва Мошиёна бидамид ва онон љондор гаштанд. Пас, ба 

онон гуфт: «Шумо падар ва модари мардуми љањон њастед! Шуморо пок ва 

комил биофаридам. Њар ду андеша ва гуфтор ва кирдори нек ба кор бандед». 

Пас Мошиё ва Мошиёна аз љойи худ ба њаракат омаданд ва худро шустушў 

карданд..»1.  

Аз муњтавои ривояти болозикр бармеояд, ки дар тамаддуни ориёї 

сохтори оиларо аз мард ва зан, ки њар ду якљо пайдо шуда, пасон доираи 

муносибатњои худро муайян месозанд, иборат медонистанд. Ибораи «шумо 

падар ва модари љањон њастед», мафњумест, ки масъулияти нахустинро 

муайян карда, бањри ташкил ва банизомдарории њаёти баъдї њидоят 

менамояд. Илова бар ин, дар тамаддуни мардумони ориёитабор анъанаи 

издивољ ва бунёди оиларо танњо ба хотири ќонеъ сохтани майлу талаботи 

љисмонї, љинсї ва шањвонї анљом намедоданд, балки ин амал бо њадафи 

бунёд сохтани нињоди мушаххаси иљтимоие, ки дорои сохтор ва низоми 

муайян аст, амалї мегардид. Маълум мегардад, ки ќадами нахустини инсон 

дар олами вуљуд, тибќи љањонбинии ориёї аз доштани масъулияти бунёдкорї 

иборат аст. «Шумо падар ва модари љањон њастед», далели он аст, ки њар 

инсоне дар љавњари зотии худ ќобилияти падарї ё модариро доро буда, 

масъул аст, ки он ќувваро ба феъл табидил дода, дар иљрои вазифањои 

инсонии худ саъйи комил намояд. Идомаи таъкиди Ањура Маздо дар 

                                                           
1 Таърихи фалсафаи тољик (фалсафаи ањди бостон). –Душанбе, 2014. Љ.1. -С.276 

мавриди он, ки «Шуморо пок ва комил биофаридам. Њар ду андеша ва 

гуфтор ва кирдори нек ба кор бандед», дорои арзиш ва њикмати баланд 

мебошад. Метавон гуфт, ки мафњумњои истифодашуда дар ин ривоят њамагї 

ба ташкили оила ва масъулгардонии марду зан ба тавлид ва идомаи насл, 

тарбияи инсон дар љодаи некї, шинохти моњият ва муњтавои некию бадї 

равона шудаанд. Њамин аст, ки издивољ дар тамаддуни ориёї як амали хеле 

муќаддас ва ќобили ситоиш њисобида шудааст, ки сохтори оила аз њамин 

амал сарчашма мегирад.  

Сохтор ва низоми оиларо дар тамаддуни мардумони ориёитабор 

донишманди  олмонї Вилям Гейгер мавриди баррасї ќарор дода, таъкид 

менамояд, ки «њамон тавре ки мард, пас аз издивољ бо зан ва ташкили оила 

лаќаби «нуманпатї» (кадхудои хона) мегирифт, зан низ пас аз издивољ 

соњиби лаќаби «нумонупатї» (кадбонуи хона) мешуд»1.  Яъне, марду зан, 

асоси оила буда, дар банизомдарорї ва фаъолияти минбаъдаи ин нињоди 

иљтимої  масъул мебошанд.  

Сохтор ва низоми оила дар фалсафаи Юнони ќадим, асосан, дар доираи 

андешањои сиёсиву иљтимої мавриди баррасї ќарор гирифтаанд. Аз љумла, 

Афлотун љињати ноил гардидан ба љомеаи адолатпеша ва бунёди давлати 

идеалї низоми мувофиќи оиладориро муњим мешуморад. Мутафаккир зикр 

менамояд, ки «Агар, ба тартиботе, ки дар њаёти шахсї вуљуд дорад, эътибор 

дода нашавад, ба пойдории ќонунњо дар масъалањои љамъиятї умед бастан 

маънї надорад»2. Мусаллам аст, ки «тартиботи њаёти шахсї» бевосита ба 

вуљуд наомада, он дар натиљаи таъсири мутаќобила ва тарбияи мувофиќ 

шакл мегирад. Њамин аст, ки мутафаккир, наќши тарбияро муњим арзёбї 

менамояд ва њатто, ба синну соли тарбияшавандањо низ таваљљуњи хоса 

кардааст, ки он аз оила сарчашма мегирад. Яъне, агар, оила низоми мувофиќ 

дошта бошад, метавонад дар иљрои вазифањои аслии худ, аз ќабили 

                                                           
1 Ниг.: Geiger W. Civilisation of the Eastern Iranians in Ancient Times: With an Introduction on the 
Avesta Religion.  Translated from germany by Darab Dastur Peshotan Sanjana. Kessinger Publishing, 
LLC2, 2010. -312 рр. 
2 Платон. Законы. Перевод Егунова А.И./ Собрание сочинений. В 4т. Т.4. -М.,1994. VII, 790 в.  

репродуктивї, тарбиявї, иќтисодию банаќшагирї, иљтимоикунонї ва ѓ. 

муваффаќ гардад. 

Мавриди тазаккур аст, ки дар фарњанги асримиёнагии тољик оила, 

ташкилоте шинохта мешуд, ки дорои сохтори мушаххас ва низоми хоссаи 

фаъолият буда, ташкил ва идоракунии он бо мафњуми «сиёсати манзилї», ки 

дар он муносибатњои иќтисодї ва банаќшагирї мавќеи асосиро ишѓол 

менамояд, сурат мегирифт. Ин гуна муназзамсозї ба хотири њарчи хубтар 

иљро намудани масъулияти иљтимоии оила, аз ќабили имкониятњои тавлиду 

тарбияи фарзанди солиму солењ ва ба љомеа равона кардани шахсияти 

созанда, таъминкунанда ва амаликунандаи низоми љамъиятї нигаронида 

шуда буд. Ба ибораи дигар, дар асрњои миёна зарурати бознигарии 

фаъолиятњои љамъиятии инсон, њам дар доираи оила ва њам берун аз он, 

љињати фарњангикунонии инсон ва бунёди љомеаи мутамаддин пеш омада 

буд. Ба ќавли муњаќќиќи рус Большков О.Г., «арабу форсњои асрњои миёна ба 

шањрњои (полисњои) юнонї таваљљуњи хос зоњир мекарданд, зеро онњо дар 

симои ин полисњо ояндаи шањрњои худро чун дар оина медиданд»1. Дар ин 

самт, фаъолияти мутафаккирони мактаби машшоия ва пайравони љараёни 

шуубия ќобили тањсин мебошад. Пайравони мактабњои зикршуда кўшиш 

менамуданд, ки тафаккури љомеаро ба шинохти моњияти таълиму тарбия аз 

рўйи аќлу мантиќ ва бо дарназардошти фарњангу тамаддуни пешќадам 

рањнамої сохта, ба таассубу хурофот ва кўњнапарастї мубориза намоянд. 

Яъне, онњо тарбияи инсонеро мадди назар доштанд, ки созанда ва 

пешбарандаи љомеаи мутамаддин бошад.  

Ба хотири танзими муносибатњои иљтимої ва ба камол расонидани 

шахсияти созанда, дар ќатори мутафаккирони дигар Ќутбиддин Шерозї низ, 

масъалаи шинохти инсон, сифатњои фардиву иљтимої ва иљтимоишавии онро 

њамчун масъалаи фалсафї мавриди баррасї ќарор дода, илмњои марбут ба 

фалсафаи амалиро аз масоили њастишиносиву маърифатшиносї ва 

табиатшиносиву риёзї кам намедонад. Гарчанде осори худро дар пайравї аз 

                                                           
1 Большкова, О.Г. Средневековый город Билжнего Востока VII-середина XI-вв.: Социально-экономические 
отношения. М: Наука, 1984; Питулевкая Н.В. Города Ирана в раннем средновековье.- М.-Д.1956.  

мутафаккирони машњури аќлгаро, алалхусус Ибни Сино, тадвин карда бошад 

њам, вале тањќиќи фалсафаи амалї, аз љумла фалсафаи манзилдорї (тадбири 

манзил) дар осори ў ба таври муфассал тањќиќ гардидааст. Ќутбиддин 

Шерозї дар асари машњури худ «Дуррат-ут-тољ» низоми оиладориро бо 

назардошти хусусиятњои фарњанги миллї мавриди тањќиќ ќарор дода, оилаи 

суннатиро љињати ташкили љомеа ва такомули шахсиятњои тарбиятдида 

муњим мешуморад. Тибќи назари мутафаккир, оила ташкилотест, ки дорои 

сохтори мушаххас буда, метавонад, бештар аз њар нињоди дигар, дар таъмини 

рушди бонизоми љомеа сањми арзанда гузорад. 

Њамчунон ки болотар зикр намудем, дар сохтор ва низоми оила 

Ќутбиддин Шерозї мавќеи нахустинро ба волидон медињад, ки ин анъана 

хоси фарњанги тољикї буда, имрўз низ мавриди пазириш ќарор дорад. Ба 

андешаи мутафаккир, волидон, дар низоми оиладорї дорои њаќќу њуќуќњое 

њастанд, ки иљрои онњо аз тарафи фарзанд њатмї мебошад. «Аммо волидон, 

њуќуќи эшон на њамоно дар њаср ояд (мањдуд нашавад) ва на низ касе аз уњдаи 

љамии он берун ояд. Чунки, чандон ки муболиѓат ва иљтињод кунанд, 

муќассир (кам) бошад, аз он чи вољиб бошад ва локин бояд, ки муболиѓаи 

азим кунад дар таъзим ва тоати эшон ва иљтињоди балиѓ ва саъйи машкур ва 

базри  (бахшидан) маќдур (ќадршуда) дар хидмати эшон. Пас, њар кас, ки 

нофармонии волидайн кунад,  умеди хайр натавон дошт аз ў. Ва чї гуна 

чунин набошад ва эшон сабабанд дар вуљуди ту. Тарбияти фарзанд карданд 

дар хурдї ва муњофизати ў аз гармо ва сармо»1.  

Ањамияти андешаи баёнгардидаи Ќутбиддин Шерозиро љомеаи 

муосири Тољикистон бори дигар эътироф намуда, масъалаи мазкурро, ба  

Конститутсия ва ќонунї миллии «Масъулияти падару модар дар таълиму 

тарбияи фарзанд» ворид кард. Аз љумла, дар моддаи 34 Конститутсияи 

Љумњурии Тољикистон омадааст: «Падару модар барои таълиму тарбияи 

фарзандон ва фарзандони болиѓу ќобили мењнат барои нигоњубин ва 

таъминоти иљтимоии падару модар масъул мебошанд»2. Андешаи дигари 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1396. -С.131. 
2 Конститутсияи Љумњурии Тољикистон. -Душанбе, 2016. -С.9. 

мутафаккир дар мавриди эњтироми волидон низ ќобили дастгирї мебошад: 

«Ва бидон ки муъмин ва кофир дар ин сон яксонанд, чунки некї бар 

волидайн вољиб аст ва њамчунин тоати эшон, яке аз ин мусалмон бошад ё 

кофир»1. Маълум мегардад, ки дар таълимоти мутафаккир, волидон, 

новобаста аз мансубияти диниву эътиќодиашон сазовори иззату эњтиром ва 

нигоњубин њастанд, ки ба маќсад мувофиќ мебошад.  

Дар сохтори оила Ќутбиддин Шерозї пас аз волидайн маќоми марди 

хонадон ва ё сарвари оиларо, ки масъулияти ў дар низоми оиладории суннатї 

муњим аст, мегузорад. Тибќи андешаи мутафаккир, оила ба идоракунии 

оќилона ва бонизом ниёз дорад ва ин масъулият ба касе бояд гузошта шавад, 

ки аз њар љињат нерўманд бошад. Яъне, сарвар низоми муайяни оиладориро 

тадвин, вазифа ва уњдадорињои аъзоёни оиларо бояд назорат, молу сарвати 

хонадонро њифз ва афзун карда тавонад. Аз ин рў, мард (сарвари оила) бояд 

санъати сиёсату идоракуниро ба таври лозима дошта бошад. Сардори 

хонадон, ќабл аз њама, шахси хирадманду ботадбир, инсони оќилу бофаросат 

бошад, то њамоњангии байни аъзоёни оила ва аз тариќи он аъзоёни љомеаро 

ба вуљуд оварда, ин нињодро ба њайси заминаи бунёдии љомеа табдил дињад. 

Дар ин росто, мутафаккир зикр менамояд, ки «Бидон, ки марди њар манзиле, 

ки масъули ањли манзил аст, бояд хирадманд ва ботадбир бошад, то масъул 

аз зану фарзандонаш бошад»2.  

Мувофиќ ба андешаи баёншударо дар фарњанги мардумони ориёитабор 

зиёд мушоњида намудан мумкин аст. Муаллифони китоби Таърихи фалсафаи 

тољик дуруст ќайд менамоянд, ки «Дар Авасто доир ба тавсифи инсон њамчун 

«хонахудои поку сармади порсой» андешањои љолиб баён гардидааст. Тибќи 

ин таълимот, марди бузурги хонавода роњбари хурди љомеа мањсуб мешавад 

ва бояд тавонову додгар бошад, оиларо аз ранљу табоњї эмин нигоњ дорад3.  

Њамин тариќ, таълимоти авастої ва Ќутбиддин Шерозиро доир ба 

љойгоњи сарвари оила (мард), ки њамзамон вазифаи шавњарї, падарї ва 

хољагиро иљро менамояд ва бояд хирадманду ботадбир ва масъулиятшинос 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1396. -С. 131-132. 
2 Њамон љо: -С. 130 
3 Таърихи фалсафаи тољик (фалсафаи ањди бостон). –Душанбе, 2014. Љ.1. -С.379. 

дар иљрои вазифањои худ бошад, метавон дорои арзиши баланд донист, зеро 

шахси солимфикру бохирад ва масъулиятшинос њамеша барои љомеа зарурї 

ва дар иљрои вазифањои бадўшдоштааш муваффаќ мебошад.  

Маќоми сеюмро дар низоми оиладорї, тибќи таълимоти Ќутбиддин 

Шерозї њамсари мард (бонуи хона) ишѓол менамояд. Тибќи андешаи 

мутафаккир, дар «низоми сиёсати ањл» маќоми завља (њамсари мард) хеле 

муњим аст, зеро масъулиятњои бадўшдоштаи ў дар оила аз мард кам нестанд. 

Доир ба масъулиятњои бонуи хонадон мутафаккир зикр менамояд, ки «завља 

низ масъули хонаи шавњар ва фарзандони ўст»1. Вобаста ба њамин масъулият, 

мардро зарур аст, ки дар интихоби њамсар муносибати љиддї дошта бошад: 

«Мардро вољиб бошад, ки эњтиёт кунад дар ихтиёри завља ва тафањњус 

(мулоњиза андеша) аз ањволи ў пеш аз хутба»2. 

Дар таълимоти мутафаккир, мавќеи завља (њамсари мард) дар умури 

оиладорї баробари мард мебошад. Аз ин хотир, мардро зарур аст, ки 

њангоми бунёди оила якчанд сифатњоро ба инобат гирад, то оилаи солим 

бунёд намояд. «Пас, ихтиёр кунад аз занон касеро, ки мавсуф бошад ба усуле 

чанд: Аввал, насаб аст ва бояд, ки аз хонумоне бошад, ки мавсуф бошад ба 

хайру салоњ ва ўро бародар ё падар ё хеше дигар бошад, ки аз эшон ва бар 

арзи эшон тарсад, чунки ин асле азим аст, дар салоњи (ислоњ) завља. Асли 

дигар он аст, ки тафањњус кунад аз нафси зан аз касе, ки боварї ба ќавли ў 

бошад. Асли дигар он аст, ки аз аќли ў бипурсад, чунки он касро, ки аќл 

набошад, ба ў умеди хайр натавон дошт ва аз шарри ў эмин натавон буд. 

Асли дигар он аст, ки нописанд бошад ба умури ботила ва мулозими ашѓоле, 

ки тааллуќ ба занон дорад. Чунки дар олам амре нест, ки бадтар аст пеши 

Худо аз аз батолат (бењудагўї ва бењудагардї) ва таътил (бекорагї). Он гоњ, 

тафањњус (андеша) кунад аз тадбир ва кифояти ў ба муњимоти хона. Ва он чи 

занонро аз барои он хоњанд ва охир ончи суол кунанд аз љамол ва њусни ў 

бошад. Ва ќаноат кунад дар он ба эътидол ва талаби ѓоят накунад, чунки дар 

ин њангом эмин набошад аз хиёнат ва ихтилофи мардум ўро. Ва бар кулли 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.129. 
2 Њамон љо: -С.133. 

њол эътидол наздик аст ба мурувват. Авло он аст, ки бикр бошад, то ѓайри 

ўро аз риљол (мардњо) надида бошад ва адабпазир бошад ба одоби шавњар ва 

тахаллуќ ба ахлоќи ў (пайравї бар ахлоќи ў). Чун зан холї бошад аз љамии 

ин авсоф, зарур бошад аз он, ки дар ў се хислат бошад: аќл, иффат ва њаё. Њар 

гоњ, ки холї бошад аз ин се, љоиз набошад наздики ў шудан.  Ин аст усул. 

Пас, чун бидонад аз зане ончи ёд кардем ва биёбад ончи шарњ додем ва 

эњтиёљ дошта бошад аз издивољ бояд, ки истихорат (талаби хайр) кунад 

Худойро ва ўро бихоњад. Ин аст шартњо ва эњтиёт дар издивољ ва ихтиёри 

зављањо»1.  

Маълум мегардад, ки дар ин масъала Ќутбиддин Шерозї ба Ибни Сино 

пайравї карда, занро љойнишини мард дар сохтори оиладорї медонад. Ибни 

Сино дар рисолаи «Тадбири манзил» менависад, ки «зани шоиста ва некў 

шарики мард аст дар мулкаш ва ќайими ўст дар молаш ва љонишини вай аст 

дар хонааш ва амини вай аст дар парваришу тарбияти фарзандонаш. Зани 

бењтарин дорои сифоти зайл бошад: хирадманд бошад; диндор бошад; 

бошарм бошад; зираку бофатонат бошад; дўстдору бомуњаббат бошад; валуд 

бошад; забондароз набошад; итоаткор бошад; покдилу беѓаш бошад; дар 

пушти сари мард ва њоли ѓайбати ў амин бошад; вазнину сангин бошад; 

бовиќор бошад; боњайбат бошад; дар маќоми хидмат ба шавњараш такаббур 

наварзад, балки фурўтан бошад; тадбири кору кирдорашро хубу некў 

бинамояд; андаки шавњарашро ба сарфаљўйї зиёд кунад; гарду ѓубори њузну 

андўњро аз дили шавњараш ба василаи ахлоќи некў ва забонаш пок кунад ва 

њумуми шавњарашро бо лутфи мадорои худ тасалият дињад»2. 

Ќутбиддин Шерозї дар тафовут аз Ибни Сино тамоми сифатњои 

бењтарини занро хулоса намуда, доштани «аќл, иффат ва њаё»-ро кофї 

медонад, ки меъёри бењтарин љињати интихоби завља њастанд. Њамин гуна 

меъёр барои љомеаи муосир низ дорои арзиши баланд мебошад. Агар, дар 

љомеаи суннатии мо њангоми интихоби завља (њамсар) сифатњои зикршуда ба 

инобат гирифта шаванд, имкони ташкили оилаи солим вуљуд дорад.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 129. 
2 Абўалї ибни Сино. Рисолаи тадбири манзил. Осор. Љ.4. -Душанбе, 2007. -С.34. 

Ќутбиддин Шерозї, муњимияти маќоми занро дар сохтори оиладорї 

таъкид намуда, барои мард якчанд тарзи муносибатро бо ў пешнињод 

менамояд. Аз љумла: «Ва бояд, ки муохизаи (сарзаниш кардан) ў мўътадил 

бошад ва аз њад дар нагузарад, то муаддї (адокунанда) нашавад ба бешармї 

ва далерї аз љињати зан; Иљтињод кунад, то њоли миёни эшон ба зарб (зурї) 

нарасад ва аз њаддї тавбих (сарзаниш) ва таќриъ (љазо) таљовуз накунад. 

Агар, њол ба зарб расад, айшро лаззате намонад ва агар, зарур бошад, аз он 

бояд, ки дар авќоти мутабоида (дуршаванда) бошад ва далерї накунад бар ў 

дар ваќти хашм ва зарб, чунки ў низ далер шавад ва такаллум кунад ба 

чизњое, ки рафъи њиљоби виќор ва њаё кунад аз миёни эшон. Ва аз он умуре 

мутаваллид шавад, ќариб ончи гуфта шуд»1.  

Маълум мегардад, ки Ќутбиддин Шерозї њанўз дар замони худ табъизи 

(дискриминатсия) љисмониро дар раванди муносибатњои оиладорї мавриди 

танќид ќарор дода, натиљаи амали музкурро боиси ноустувор гардидани оила 

донистааст. Мутафаккир, на танњо озори љисмонї, балки равониро низ дар 

муносибатњои оиладорї номумкин шуморида таъкид менамояд: «Ва муохиза 

ба забон низ бисёр накунад, то ќавли ў пеши зан хор нашавад, чунки эътидол 

дар њар умуре матлуб аст»2.  

Мутафаккир муносибати мувофиќи заношавњариро дар риояи њама 

меъёр ва ќоидањои ахлоќию иљтимої ва њуќуќие, ки ба таъмини хайри 

фардиву иљтимої нигаронида шудаанд, медонад: «Пас, чун ќоидаи виќор 

миёни онњо мумањад (густурда) шуд ва асоси њайбат (шукуњу азамат) таъсис 

ёфт, бояд, ки муболиѓа кунад дар икром ва эњтироми љониби ў ва рафъи 

(боло бардоштан) дараљаи ў аз дуниёти умур ва икроми ў ба он бошад, ки ўро 

нигоњ дорад бар ањсани њайате, ки мумкин бошад ўро аз либос ва зиннате, ки 

занон ба он шод шаванд ва некў доранд; Ва ба он, ки ўро дар ѓояти сатр 

дорад ва муболиѓа кунад дар он то њељ як аз занон тамаъ накунанд дар 

дидани ў симои ољизе, ки мардони бисёр ва маљолис ва мањофил бешумор 

дида бошанд, чунки онњо муњодиса (суњбат) кунанд ба он чи муњайиљи 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.135. 
2 Њамон љо: -С.136. 

(њаяљоновар, барангезандаи) шањвати ў бошад ва бисёр бошад, ки сабаби 

иѓвои ў гардад. Ва њазар кунад аз он, ки касе чизе аз либос ва зару зевари ў ё 

аз он чи мансуб бошад ба ў бубинад. Ва ба он, ки он чи дар хона ва манзил 

аст, муфаввиз (вобасташуда) бошад ба ў ва ў дасткушод бошад дар њар чї дар 

хона бошад аз ассос (ашё ва моли хона), хўрданї, нўшиданї ва пўшиданињо 

ва лозим бошад ба ў эњтимом (ањамият) ба љамии он чи дар манзил аст. Бар 

тартиби он ва пухтану шустан ва ѓ. Ва њар шуѓле, ки аз он хона аст ё ба дасти 

худ кунад, ё бифармояд агар ўро хидматгор бошад, чунки тафвизи (иљро) 

умури манзил ба ў икроме аст ўро ва ишѓол мар хотири ўро аз ѓайри он. Ва 

мушорикат кунад бо зан, дар њар чї ба нафси хона тааллуќ дорад ва он чи 

захира нињанд ва дар он њамл (изофа) кунанд  ба он ва маад (омодакунанда, 

њисобшуда, захирашуда) доранд аз барои ваќти эњтиёљ, чунки эњтиёљ ва ѓайри 

он ва моадои он аз онњо ки хориљи хона бошад дар њељ аз онњо тамаъ 

накунад; Ва ба он, ки эњсон кунад бо ањли ў ва мувосилаву тараддуд бо эшон, 

чунки дар он истиљлоби (љалб) ќалби ў ва ќулуби эшон бошад. Ва зиёдати 

таовунї (иќтисод, маљмуае, ки бо кўмаки якдигар тартиб мешавад) ва кумак 

хостан аз љињати онњо. Касеро, ки рўзї доданд занеро, ки розї бошад аз ў ва 

мавсуф ба он чи ёд кардем, бояд, ки ўро нигоњ дорад ва муѓтаним 

(ѓаниматгиранда) донад ва мукаддар (ѓамгин) накунад ўро бо муноќиша. Ва 

на ѓамгин кунад ўро ба ѓайрате. Ва, агар холї бошад аз авсофи мазкура ва ё 

аз яке аз он сегона, ки аќл, иффат ва њаёст, вољиб бошад муфориќати 

(људошавї) ў аз кули вуљуд»1.  

Воќеан, дар фарњанги миллати тољик васфи зани хуб ва наќши ў дар 

ташаккул ва муназзамии оила зиёд мебошад. Аз љумла, «Зани хуби 

фармонбари порсо, кунад марди дарвешро подшо»2. Вале ин андешањо 

маънои онро надоранд, ки танњо зан масъули тарбияи мард ва иљрои 

уњдадорињои оилавї аст, балки «зану марданд асоси зиндагонї» ва њар кадом 

масъул дар риояи одоб ва ташкили оилаи нек мебошанд.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 135-137. 
2 Саъдии Шерозї. Куллиёт. Љ.1.  -Душанбе: Адиб, 1988. -С.127.  

Мусаллам аст, ки вобаста ба дигаргуншавињои иљтимої, тарзи 

муносибатњо низ таѓйири шакл мекунанд ва арзишњое рўйи кор меоянд, ки 

љавобгў ба талаботи замон бошанд. Дар замони муосир проблемаи 

баробарии гендерї њамчун мушкилоти иљтимої ва фарњанги оиладорї 

вориди тањќиќотњои илмї гардида, таваљљуњи муњаќќиќонро ба худ љалб 

намудааст. Аз љумла, дар муњити илмии Тољикистон масъалаи мазкур аз 

солњои 90-уми асри XX вусъати тоза касб намуда, донишмандоне, ба мисли, 

Ќувватова А.1, Ќосимова С.2, Шоисматуллоев Ш.3 ва чанде дигар ба ин 

масъала таваљљуњ намуда, тањќиќотњои илмї анљом додаанд, вале онњо аз 

маќоми оилаи суннатї ва сарфи назар кардани анъанаи сарварї дар ин 

намуди оила интиќод намекунанд. Мавќеи муњаќќиќони зикршуда, дар асоси 

талаботи љомеаи муосир, бознигарї намудани хусусияти таассубию 

хурофотии фарњанги оиладорї ќобили пазириш мебошад. Агар ба таълимоти 

мутафаккирони гузаштаи аќлгарои миллати тољик назар афканем, масъалаи 

мазкур дар доираи эњтироми тарафайни зану мард, дар муносибатњои 

оиладорї матрањ гардидааст, ки њаргиз кўњна намешавад. Аз љумла, 

Ќутбиддин Шерозї таъкид бар он мекунад, ки «Касеро, ки рўзї доданд 

занеро, ки розї бошад аз ў ва мавсуф ба он чи ёд кардем, бояд, ки ўро нигоњ 

дорад ва муѓтаним (ѓаниматгиранда) донад ва мукаддар (ѓамгин) накунад 

ўро бо муноќиша. Ва на ѓамгин кунад ўро ба ѓайрате»4. Яъне, зане, ки дорои 

ахлоќи хуб ва сифатњои баланди инсонї аст, њамеша мавриди эњтироми 

шавњар ва бархўрдор аз тамоми хуќуќу озодињо мебошад. Занро зарур аст, ки 

аз доираи њуќуќу салоњиятњои худ берун нарафта, дар доираи масъулиятњои 

худ фаъолият ва дар љодаи дарёфти саодатњои оилавї кўшиш намояд. Дар ин 

сурат, мард наметавонад муносибати табъизкоронаро нисбати зан раво 

бинад, зеро «далерї накунад бар ў дар ваќти хашм ва зарб, чунки ў низ далер 

                                                           
1 Кувватова, А.А. Анализ гендерной ситуации в сфере политики в Республике Таджикистан. Душанбе, 2005.  
2 Косимава, С. Гендерная система в контексте социальных изменений таджикского общестава. Автореф. 
канд. филос. н. –Душанбе, 2004. 
3 Шоисматуллоев, Ш. Гендерная система: состояние и тенденции развития. -Душанбе, 2004.  
4 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 137. 

шавад ва такаллум кунад ба чизњое, ки рафъи њиљоби виќор ва њаё кунад аз 

миёни эшон»1.  

Дар таълимоти Ќутбиддин Шерозї, на танњо эњтироми завља (њамсар) 

њамчун узви фаъоли оила таъкид шудааст, балки масъулияти мард дар тарбия 

ва камолоти хоњару духтар низ, муњим шумурда мешавад. Мутафаккир дар 

ин хусус зикр менамояд, ки «…бо љумлаи заноне, ки мутаалиќ бошанд ба 

мард аз хоњар ва духтар ва ќаробати ќариба, ки узве аз хонадон њастанд ва 

муштаѓиланд ба њар шуѓле дар он хона»2. Њамчунин: «духтаронро чунон 

тарбият кунад, ки тарбияти писар карда бошад»3. Аз ин бармеояд, ки 

мутафаккир њељ гуна мањдудиятњои хурофотию таассубї ва консервативиро 

дар муносибатњои оилавї намеписандад. Тибќи таъкиди ў, њар як узви оила 

дорои њуќуќњои баробар, њам дар тарбия ва њам дар раванди фаъолиятњои 

оиладорї  њастанд. Аз  ин хотир, људо намудани аъзои оила ба ќишрњо ва аз 

лињози љинсият мањдуд кардани њуќуќ ва озодии онњо ба низоми мувофиќи 

оиладорї халал ворид намуда, боиси пайдо гардидани хушунат миёни аъзои 

оила мегардад. 

Фарзанд низ дар сохтори оила маќоми мушаххас дорад. Тибќи андешаи 

мутафаккир яке аз вазифањои муњими оила, ба дунё овардани фарзанд ва 

тарбияи он мебошад. Аз ин хотир, Ќутбиддин Шерозї баъд аз тањлилу 

баррасии маќом ва љойгоњи зан дар низоми оиладорї  ба назарияи «сиёсат ва 

тадбири авлод» ва ё ба ибораи имрўза тарбия ва таълими фарзандон рўй 

оварда, аввалин чизе, ки тавсия медињад ин аст, ки ба тарбияи фарзанд аз 

ваќти дар батни модар пайдо шудан бояд шурўъ намуд. Баъд аз таваллуд, дар 

мадди аввал ба фарзанд номи нек зарур буда, он бояд маънои хуб дошта 

бошад. Номи номувофиќ, ба аќидаи ў, сабабгори нохўшињо дар тамоми њаёти 

баъдинаи тифл хоњад гашт. «Чун якеро фарзанде дар вуљуд ояд, аввал чизе, 

ки ибтидо ба он кунад, тасмияи ў бошад. Ва ўро номи мустањсан нињад, ба 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.136. 
2 Њамон љо: -С.138-139.  
3  Њамон љо: -С. 142. 

нисбати ќавме, ки аз эшон аст»1. Чуноне мебинем, Ќутбиддин Шерозї ба 

масъалаи нигоњ доштани «хотираи авлодї», эњтиром ба гузаштагони падару 

модар, ќадру эътибор ва манзалати онњо дар љомеа, дар мадди аввал 

интихоби номи дуруст ва мувофиќ ба кўдакро тавсия медињад.  

Арзиши андешањои мутафаккир дар он зоњир мегардад, ки љомеаи 

муосири тољик ба њамин гуна андешањо рўй оварда, дар моддаи 8-уми ќонуни 

миллї - Ќонуни Љумњурии Тољикистон «Дар бораи масъулияти падару модар 

дар таълиму тарбияи фарзанд»2 номи нек гузоштанро муњим мешуморад. Дар 

ќонуни зикршуда, њангоми баррасии ўњдадорињои падару модар дар тарбияи 

фарзанд, аввалин ўњдадориро «ба фарзанд тибќи арзишњои миллї номи нек 

гузоранд», муайян карда шуааст. Маълум мегардад, ки Ќутбиддин Шерозї, 

њанўз дар асри XIII гузоштани номи фарзандро тибќи арзишњои миллї 

таъкид карда, гуфта буд, ки: «ўро номи мустањсан нињад, ба нисбати ќавме, 

ки аз эшон аст»3.  

Мутаассифона, дар љомеаи муосир, њолатњое ба назар мерасад, ки 

мардум номњои тољикии худро ба номњои номафњуми арабї иваз намуда, бо 

ин амали хеш ифтихор мекунанд. Бехабар аз он, ки номи интихобкардаашон 

маънии муайян дошта бошад ё не. Муњим барои љавонони муосир, шакли 

арабии он аст, ки нишони мутаассибї ва каммаърифатї аст, ки ба раванди 

ташаккули худшиносии миллї халали љиддї ворид месозад.  

Ёдовар шудан ба маврид аст, ки мављудияти фарзанд оиларо мукаммал 

мегардонад, зеро вазифаи аслии оила ба дунё овардани фарзанд ва тарбияи 

мувофиќи он мебошад. Аз њамин хотир, дар фалсафаи асримиёнагии тољик 

љињати тарбияи фарзанд, дар сохтори оила наќши дояро њам муњим 

мешумориданд. Дар пайравї аз андешањои Ибни Сино ва Насириддини Тўсї, 

Ќутбиддин Шерозї низ дояро дар низоми оиладорї эътироф намуда, таъкид 

мекунад, ки «Он гоњ, дояи хубе барои фарзандатон интихоб кунед, вале, агар 

модар худ ўро шир дињад бењтар аст. Ва, агар, ѓайри ў бошад, бояд, ки дояе 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.139. 
2 Ќонуни Љумњурии Тољикистон «Дар бораи масъулияти падару модар дар таълиму тарбияи фарзанд» (аз 
15.03.2016с. №1294; аз 17.05.2018с. №1532. https://mfa.tj. (санаи мурољиат: 12.03.2021) 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.139. 

ихтиёр кард, ки сањењулмизољ бошад. Ва оќилу њасануахлоќ бошад, то иллат 

аз ў ба фарзанд таъсир накунад, чун мараз ва њамоќат (бадахлоќї) ва ѓ. Ва 

дигар, он ки, доя солења бошад ва ѓизои ў аз њалол, то тинати фарзанд ба 

хабоис олуда нашавад, ки аз хабис чуз хабис таваллуд нашавад»1. 

Мусаллам аст, ки љомеаи муосир дар аксарияти њолатњо ниёз ба љалби 

доя дар тарбияи фарзандро надорад ва таъкиди мутафаккир дар мавриди он, 

ки «агар, модар худ ўро шир дињад, бењтар аст», ба маќсад мувофиќ мебошад. 

Шири модар ва мењре, ки аз модар ба фарзанд мерасад, њељ муњаббате онро 

иваз карда наметавонад. Игебаева Ф.А. дар ин маврид дуруст ќайд менамояд, 

ки «Агар, то синни сесолагї, кўдак аз таваљљуњи зарурї, ѓамхорї ва робитаи 

эмотсионалї бо калонсолон, махсусан, модар бенасиб монад, шаклгирии 

бисёр сифатњои иљтимоии ў ба муњлати дароз кашиш мехўранд ва дар баъзе 

њолатњо пурра шахшуда ва пурранашаванда мемонанд»2.   

Албатта, вобаста ба талаботи замон, мутафаккир истифода аз хизмати 

дояро инкор намекунад, зеро пешгузаштагон ва њамзамононаш ба ин масъала 

дахл кардаву наќши дояро дар низоми оила муњим шуморида буданд. Аз 

љумла, Ибни Сино дар рисолаи «Тадбири манзил» зикр намудааст: «Аз 

љумлаи њуќуќи фарзанд дар зиммаи падараш ин аст, ки вайро ба номи некў 

биномад. Сипас, дояи хубе барои ў интихоб кунад, ки ањмаќу бехирад ва 

бемор набошад, зеро чунон ки гуфта шудааст, шир сироят мекунад»3. 

Насириддинї Тўсї дар «Ахлоќи Носирї» менависад, ки «чун фарзанд дар 

вуљуд ояд, ибтидо ба тасмияи ў бояд кард ба номи некў, чї агар номе 

номувофиќ бар ў нињад, муддати умр аз он нохушдил бошад. Пас, дояе 

ихтиёр бояд кард, ки ањмаќу маълул набошад, чунки одоти бад ва бештари 

иллатњо ба шир таъаддї кунад аз доя ба фарзанд»4. Ќутбиддин Шерозї 

бошад,  шири модарро афзал шуморида, бо ин амал дар мавриди мањдуд 

намудани  фарњанги доягирї кўшиш ба харљ медињад. Амали мазкурро танњо 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.139. 
2 Игебаев, Ф.А. Особенности демографического развития города и стабильности семьи// Вестник 
Московского университета. Серия 18. Социология и политология. 2016; 22(3). -С.128. Электроный адрес:  
https://doi.org/10.24290/1029-37-36-2016-22-3-81-83 (санаи мурољиат: 12.03.2021)   
3 Абўали ибни Сино. Рисола дар тадбири манзил// Осор. Љ.4. -Душанбе, 2007. -С.36. 
4 Насириддин Тўсї. Ахлоќи Носирї. -Душанбе: Шуљоиён, 2009. -С.189.  

https://doi.org/10.24290/1029-37-36-2016-22-3-81-83

дар сурати ба миён омадани зарурат имконпазир шуморида, дояеро маслињат 

медињад, ки бо хислат ва тинати поки худ тавонад дар ташаккули сифатњои 

ахлоќи њамидаи кўдак сањми муносиб гузорад.  

Аз он љињат, ки масъулияти асосии оила иборат аз тавлид ва тарбияи 

мувофиќи фарзанд аст, мутафаккир, дар сохтори оила наќши фарзандро бо 

љиддияти том мавриди баррасї ќарор медињад. Чун дар маќоми аввали оила 

волидайнро љой намудаву хизмати онњоро муњим барои фарзанд таъкид 

карда буд, аммо љињати расидан ба дараљаи шинохти арзиши волидайн, 

падару модарро зарур аст, ки фарзандро тарбияи мувофиќ кунанд. Фарзанди 

солењ ва тарбиятдида, метавонад оиларо побарљо нигоњ дорад ва дар рушди 

бонизоми љомеа сањмгузор бошад: «Ва, чун масъалаи доягї анљом шуд, 

касеро бар ў гуморад, ки тарбияти ў кунад ва нигоњубини ў аз гармо ва сармо 

ва талќини ў кунад калимотеро, ки мутазаммини (фарогирандаи) адаб бошад 

аз салом ва ташмияти отис (дуои атса) ва амсоли он. Тарбияти ахлоќи 

мањмуда кунад дар ў ва тањвили ў кунад аз ахлоќи мазмума»1.  

Наќши таълиму тарбияро дар камолоти маънавї ва рушди шахсияти 

фарзанд мутафаккирони зиёд ќайд намуда, вазифаи муњимтарини оиларо 

иборат аз њамин медонанд, ки дар зерфасли поён бархе аз он назариётро дар 

муќоиса бо таълимоти Ќутбиддин Шерозї мавриди баррасї ќарор хоњем дод. 

Дар ин љо, танњо масъалаеро бояд баён намоем, ки мутафаккир дар сохтори 

оила ва таъмини низоми он наќши мураббиро муайян намудааст. Дар 

даврони мутафаккир, њанўз таълимоти томактабї ва кўдакистонњо амал 

намекарданд, вале муњимияти њамин сохторро ёдрас шуда, Ќутбиддин 

Шерозї иброз медорад, ки сањми тарбиятгар аз синни хурдї метавонад дар 

шакл гирифтани ахлоќи кўдак таъсири мусбат расонад. Дар замони муосир, 

масъалаи мазкур аз нав арзиш пайдо намуда, волидайн кўшиш менамоянд, ки 

барои фарзанди худ мураббии хуб пайдо кунанд, то ўро тарбият ва барои 

тањсил омода гардонад.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї.- Тењрон, 1386. -С.139. 

Маврид ба зикр аст, ки дар сохтори оиладорї аз рўзгори пешин маќом 

ва љойгоњи хидматкор муайян мебошад. Ќутбиддин Шерозї дар низоми 

оиладорї љойгоњи хидматкоронро махсус ќайд менамояд, ки дар муќоиса аз 

афкори пешин то дараљае дар таълимоти ў хусусияти прогрессивї эњсос 

мегардад. Мутафаккир дар ин бора таъкид менамояд: «Ва бидон, ки ѓуломон 

ва канизон низ аз онњоянд, ки ѓори (нигоњубини) эшон лозими шахс бошад. 

Пас, вољиб бошад ќиём ба њуќуќи эшон ва ѓайрат барояшон ва эњтимом 

(њимоят) ба њолашон. Чунки, эшон дар он љории маљрои ањланд. Аввал, чизе 

вољиб бошад, он аст, ки эшонро манъ кунад аз њар чизе, ки њароими 

(наздикон) худро аз он манъ мекунад ва амр кунад ба тоат ва нањй аз 

маъсият. Ва муохиза (нигоњубин) кунад эшонро бар он, то мустаќим шаванд 

ва сањлангорї накунад бо эшон дар он чї ба маъсияти Худо тааллуќ дорад»1.  

Њамчунон ки болотар ќайд кардем, аз даврони ќадим хидматкорї дар 

оила вуљуд дошта ва дар марњилањои мухталифи рушди љомеа шаклан таѓйир 

ёфта, то замони муосир расидааст. Дар фарњанги асримиёнагї муносибат 

нисбати ин ќишр њанўз хусусияти мањдуднамоии њуќуќу озодињои онњоро 

дошт. Шояд, ин тарзи муносибат аз замони ѓуломдорї оѓоз гардида, дар 

таълимотњои динї, бахусус, дини ислом, ки хидматкоронро њамчун банда ё 

ѓулом, яъне моликияти шахсї медонистанд, ба шакли муайян ва ќобили 

ќабул дониста шуда бошад. Аммо, Ќутбиддин Шерозї хидматкорро узви 

комилњуќуќи хонавода дониста,  таъкид менамояд, ки «эшон дар он љории 

маљрои ањланд» ва сарвари хонадон бо онњо тарзе бояд муносибат намояд, ки 

бо тамоми аъзои дигари оила мекунад. Дар ин росто, ў таъкид менамояд, ки 

«Пас, чун эшонро амри маъруф ва нањй аз мункар фармуд, бояд, ки кифояти 

маонати (дастгирї, таъмини) онњо кунад дар хўрдан, пўшидан. Яъне, аз он 

чандон ба эшон дињад, ки кифояташон бошад. Ва маљбур накунад онњоро ба 

коре, ки душворашон ояд»2.  

Мусаллам аст, ки истифода аз хидматкор дар љомеаи муосир ба таври 

васеъ мушоњида мегардад, вале аз онњо ба унвони «каниз» ё «ѓулом» њаргиз 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.144-145. 
2 Њамон љо: -С.145 

ёд намешавад. Хидматкорони муосир соњиби њуќуќу озодї њастанд ва 

вобаста ба зањматашон музди маош талаб менамоянд, ки ба њељ ваљњ ба 

фањмиши асримиёнагї мувофиќат намекунад. Бо вуљуди маќоми муайян 

доштани фарњанги бардадорї (ѓуломдорї) дар асрњои миёна ва аз он 

љонибдорї намудани исломи консервативї, Ќутбиддин Шерозї кўшиш 

кардааст, ки муносибатро ба ин ќишри љомеа дигаргун намуда, миёни онњо 

ва аъзои дигари оила мањдудиятњоро бекор кунад. Таъкиди мутафаккир дар 

мавриди он, ки «эшон низ љории маљрои ањланд» ва «нисбати онњо бояд 

мењрубон буд» гувоњ аз эътирофи њуќуќу озодињои хидматкорон ва баробари 

њамаи инсонњо донистани онњо мебошад. Дар нисбати тарзи муносибат бо 

хидматкорон мутафаккир таъкид менамояд, ки:«Ва аммо, муохизаи эшон дар 

он чи ба саид (роњбар) тааллуќ дорад ва ба масолењи ў бояд, ки бар ќадри 

љароим (љарима) бошад ва ба муќтазои маслињат. Ва таљовуз накунад ба 

њадди љавр ва тасаллут накунад бар эшон ва на мудовимат бар ситам ва зарби 

эшон, то одат накунад ба азият, чунки он далолат ба ќиллати (камї) 

мурувват ва касрати ќасоват (сангдилї) ва њубби интиќом ва ѓайри он 

мекунад. Ва афзал он аст, ки бо ў муомила кунад ва њаќќи ў пардохт намояд, 

то аз сари сидќ хидмат намояд»1. Аз иќтибоси фавќ сароњатан хулоса 

гирифтан мумкин аст, ки Ќутбиддин Шерозї ќадами устуворро доир ба 

эњтироми њаќќу њуќуќи хидматгорон ва мавриди шиканљаву озор ва ё табъиз 

ќарор надодани ин ќишри љомеа гузоштааст. 

Хулоса, сохтор ва низоме, ки дар њикмати оиладорї Ќутбиддин Шерозї 

муайян намудааст, сохтори оилаи суннатї буда, аксари муќаррароти он 

барои љомеаи муосири мо арзиши худро нигоњ доштаанд. Ба ин маънї, 

метавон гуфт, ки чунин оила њамчун «муассисаи ќадимї»2 ва нињоди 

муњимтарини иљтимої умри тўлонї дошта, њаргиз кўњна намешавад. Маќоми 

аввалро ба волидон додан ва онњоро њамчун мушовир дар умури оиладорї 

интихоб намудан, инчунин, масъул дар иззату эњтиром ва нигоњубини онњо 

будан, арзиши олитарини фарњангї ва инсониест, ки онро њељ кас инкор 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386.  -С.146. 
2 Давлатов М. Оила ва рушди шахсияти фарзандон. -Душанбе: «Ирфон», 2014. -С.23. 

карда наметавонад. Албатта, бо таъсирпазирї аз фарњанги бегона њолатњое 

низ ба назар мерасанд, ки љавонон, ба истилоњ «оилаи модерн» бунёд намуда, 

падару модари худро аъзои оила намењисобанд, вале ин тарзи оиладорї 

барои фарњанги мо њанўз бегона мебошад. 

Муваззаф гардонидани мард дар умури оиладорї ва ба зимаи он 

вогузор намудани масъулияти сарварї низ марбут ба аъанањои фарњанги 

миллї ва низоми оиладории суннатї аст, ки дар замони муосир љонибдорони 

зиёд дорад. Дар љомеаи суннатї, марди хонавода вазифадор аст, ки сохтори 

оиларо дар доираи талаботи меъёрии фарњангї муайян намуда, фаъолияти 

њар як аз аъзои оиларо назорат ва танзим намояд. Интихоби зан аз љониби 

мард, ки Ќутбиддин Шерозї ба он таваљљуњи љиддї додааст, маънои 

бењуќуќї ва табъизи занонро надошта, балки сифатњои бењтарини зан, аз 

ќабили аќлу иффат ва њаёро барои интихоби њамсарї муњим мешуморад. 

Оилае, ки дар асоси интихоби якдигарии зану мард ва бо дарназардошти 

бењтарин сифатњои инсонї таъсис меёбад, дар њама давру замон, аз љумла дар 

замони муосир оилаи солим ва дар иљрои вазифањои худ муваффаќ њисобида 

мешавад.  

Маврид ба зикр аст, ки дар раванди љањонишавї аз њар нињоди дигар 

дида оила бештар хусусияти таъсирпазириро ба худ гирифтааст. 

Мушоњидањо нишон медињанд, ки дар љомеаи Ѓарб вайроншавии оилањо ба 

маротиб афзоиш ёфта, бештар њамзистии бидуни никоњ густариш пайдо 

намудааст. Ин падида метавонад љомеањои дигарро низ фаро гирифта, 

нуфузи оилаи суннатиро коњиш дињад, ки ба фаноёбии оила њамчун нињоди 

тавлидкунанда ва тарбиятгари инсон боис мегардад. Ташаккули никоњи 

њамљинсї ва зиндагї бидуни таъсиси оила омилњое њастанд, ки њељ гуна 

сохтор ва низом надошта, функсияњои асосии нињоди мазкурро иљро карда 

наметавонанд. 

Аз љониби дигар, рушди таасубу хурофотпарастї ва љонибдорї аз 

исломи консервативї низ боис гардидааст, ки фарњанги оиладорї дар љомеаи 

муосири тољик ба мушкилот мувољењ шавад. Аз меъёр зиёд мањдуд намудани 

њуќуќ ва озодињои занону фарзандон ва табъизи (дискриминатсия) динии 

онњо ба он оварда мерасонад, ки аъзои чунин оилањо даст ба худкўшї зананд. 

Њамзамон, бо таъсирпазирї аз психологияи динї ва тафаккури таассубї ба 

гурўњњои террористию экстремистї шомил гардида, арзиши њаёт ва фарњангу 

муќаддасоти миллиро нодида мегиранд.  

Бо дарназардошти андешањои баёншуда, таълимоти Ќутбиддин 

Шерозї, дар самти ташкили оила њамчун нињоди дорои сохтори муайян, ки 

вазифањои мушаххаси иљтимоиро иљро намуда, дар таъмини рушди бонизоми 

љомеа сањми арзанда мегузорад, дорои арзиши баланди илмию амалї 

мебошад. Њамчунон ки зикр намудем, бо истифода аз таълимоти Ќутбиддин 

Шерозї ва мутафаккирони дигари миллати тољик, мо метавонем низоми 

оиладории муосири худро мустањкам ва њатто, њукми ќонунї бахшем.   

3.3. Вазифањои иљтимоии оила ва наќши аъзоёни он аз нигоњи Ќутбиддин 

Шерозї 

Тавре ки баён кардем, оила аз нињодњои муњимтарини иљтимоиест, ки 

таърихи куњан дошта, дар ташаккул ва пешрафти љомеа маќоми назаррас 

дорад. Он, дорои вазифањои мушаххас, ба мисли, репродуктивӣ, маърифатӣ, 

тарбиявӣ, фарњангӣ, робитаи наслњо, иҷтимоишавї, иќтисодї ва монанди 

инњо мебошад, ки онњоро институтњои дигари иљтимої иљро карда 

наметавонанд ва ё ќисмате аз онњоро иљро кунанд њам, вале ба дараљаи 

нињоди оила намерасанд. Пас, маълум мегардад, ки оила институти бунёдии 

иҷтимоӣ буда, на танњо ба ташаккулёбии бонизоми ҷомеа таъсири худро 

мерасонад, балки тавлид, тарбия ва камолоти маънавию маърифатии 

инсонро таъмин намуда, вобаста ба таѓйирёбии њолати љомеа дар 

иљтимоишавии шахс наќши калидиро иҷро менамояд.  

Гуфтан љоиз аст, ки, оила, њамчун унсури асосии сохтори иҷтимоӣ 

инъикоскунандаи њама гуна тағйиротњо дар ҷомеа буда, ягона нињодест, ки 

дар он тавлиди фарзанд (репродуксия) ба амал бароварда шуда, равандњои 

интиќоли иттилооти анъанавӣ аз волидон ба фарзандон рўй медињад. Низоми 

дурусти оила њолати осуда ва осоиштаи онро ифода намуда, дар он рафтору 

фаъолияти аъзоён идорашаванда аст ва аз таъсири ангезањои номатлуби 

муњити ињотакарда њифз мешаванд. Дар чунин оилањо фикру андеша ва 

муносибати аъзоён ба принсипњои ташаккул додани фаъолияти якҷоя бо њам 

мувофиќ мешаванд ва монандии арзишњои оилавӣ ба мушоњида мерасад. 

Мањз, «чунин монандии арзишњои оилавӣ, ба бунёди муњити солими равонии 

оилавӣ мусоидат намуда, инкишофи раванди муваффаќонаи тарбияи 

фарзандон дар оила таъмин мегардад»1.  

Дар робита бо ин масъала, оиларо бояд њамчун роњи муњими 

банаќшагирии дараҷаи баланди некўањволї ва бењтаргардонии солимии 

ањолӣ эътироф намуда, дар ин самт чорањои мушаххас андешид. Дар рафти 

иҷрои ин масъала, бояд ба он ноил шуд, ки мањз худи оила зарурати 

                                                           
1 Соловьев, Н.Я. Брак и семья сегодня . - Вильнюс: Минтис, 1977. -С. 66.  

банаќшагирии таваллудро дарк намояд. Мувофиќи андешаи Шветс А.М. ва 

Магилевкин Е.М. «дар аксарияти корњои илмии ба омӯзиши оила 

бахшидашуда, оила, њамчун системаи нисбатан пӯшида баррасӣ мешавад, ки 

бо институт, ташкилот ва гурӯњњои дар атрофбуда алоќаи нисбатан кам 

дорад»1. Оила ба сифати нињоди фарњангии одамон баромад карда, онро 

ягонагии муайяни арзишњои њаётӣ, тасаввуротњо, ягонагии мавќеъњо дар 

муносибатњои байнињамдигарӣ бо ҷомеа тавсиф медињанд. 

Тавсифдињандањои асосии оила, вазифањои иљтимоии он мебошанд. Ба 

андешаи Соловева Н.Я. «функсияи оила – ин фаъолияти њаётии оила 

мебошад, ки бо ќонеъгардии талаботњои муайяни аъзоёни он алоќамандӣ 

дорад»2.  

 Муњимтарин вазифањои иљтимоии оила дар илмњои фалсафию 

иљтимої чунин фањмида мешаванд:  

 1. Репродуктивӣ ё такрористењсолкунї. Тибќи ин вазифа, оила, бояд 

наслњои солимро ба дунё биорад, ки онњо рушди минбаъдаи љамъиятро 

таъмин намоянд.  

 2. Хољагидорї-иќтисодї, ки шароити мувофиќро барои зиндагї ва 

кору фаъолияти аъзои оила омода намуда, талаботњои асосии њаётан муњиму 

барои њастии минбаъдаи онњо заруриро њамаҷониба ќонеъ гардонида 

тавонад.  

 3. Тарбиявӣ, ки ташаккул додани шахсияти кӯдак, ќобилият ва шавќу 

њавасњои ӯ, тарбияи мењнатдӯстӣ ва таъсиррасонии доимии тарбиявӣ ба њар 

як аъзои оила дар тӯли њаёт, ќонеъ гардонидани талаботи ҷомеа ба шахсияти 

ташаккулёфтаи арзишмандро таъмин намояд. Моњияти вазифаи тарбиявии 

оиларо психологи рус Рубинштейн С.Л. мавриди баррасї ќарор дода, таъкид 

намудааст: «маќсади тарбия танњо аз мутобиќ сохтани инсон ба талаботи 

иҷтимоӣ иборат набуда, балки аз ташаккул додани мавќеияти ботинии шахс 

ва њадафњои ахлоќии ў иборат аст. Яъне, тарбияро метавон, њамчун раванди 

                                                           
1 Швец, А.М., Могилевкин, А.М. Мотивация вступления в брак и ее влияние на кризис будущей семье// 
Вопросы психологии. -М. 2006. -С. 89-98. 
2 Соловьева, Н.Я. Брак и семья сегодня. - Вильнюс: Минтис, 1977. -С. 47. 

муташаккили интериоризатсияи арзишњои умумиинсонӣ (гузариши арзишњо 

ба наќшаи ботинӣ) баррасӣ намуд»1. 

 4. Коммуникативӣ, ки муносибати мутаќобилаи солим, яъне иртибот 

ба њамдигар дар байни аъзоёни оиларо ташкил ва ба роњ монад. 

 Њамчунин, аз љониби муњаќќиќон шакли дигари таснифи вазифањои 

оила пешнињод гардидааст, ки тибќи он оила дорои њафт вазифа мебошад. 

Муњаќќиќи тољик Назархудоева Л.Т. бар он назар аст, ки «Оила 

ифодакунандаи маљмўиест, ки ба вазифањо људо карданаш шартї аст. 

Вазифаи муњимтарини он вазифаи репродуктивї мебошад, ки ин нињодро ба 

њайси азнавбавуљудоваранда муаррифї менамояд… Вале, новобаста ба ин, 

оила вазифањои зеринро иљро менамояд: вазифаи табиї-физиологї ва 

эмотсионалї; репродуктивї; иљтимоикунонї; динї-ахлоќї; хољагидорї; 

ташкили маишат ва истеъмолот; иќтисодї»2. Албатта, таснифи мазкур љолиб 

аст, вале вазифањои муайяншудаи оила њамагї ба доираи чор функсияи 

болотар номбаршуда ворид мешаванд.  

Ќутбиддин Шерозї вазифањои иљтимоии оиларо дар доираи њамон 

чањор функсия мавриди баррасї ќарор дода, наќши ин нињоди иљтимоиро 

дар ташаккули муназзами љомеа ба таври мушаххас нишон додааст. Аз 

љумла, доир ба вазифаи репродуктивии оила, мутафаккир таъкид менамояд: 

«Ва бибояд донистан, ки фарзанди солењ модару падарро њайвати (зиндагї) 

дигар аст. Ва њамсаронро мебояд сари тавлиди фарзанд биандешанд»3. 

Маълум мегардад, ки мутафаккир, љињати таъмини њаёти љамъият оиларо 

муваззаф менамояд, то сари масъалаи тавлиди фарзандони солењ андеша 

намуда, љомеаро бо насли солим, њам аз аз лињози физиологию анатомї ва 

њам маънавї пурра гардонад. Мурод аз «њайвати дигар», идомаи наслест, ки 

бо анљоми амалњои нек метавонад дар зинда нигоњ доштан ва рушди 

муназзами љамъият сањмгузор бошад.    

                                                           
1 Рубинштейн, С.Л. Основы общей психологии. -М., 1989. Т. 2. -С.98. 
2 Назархудоева, Л.Т. Таджикистанская семья в условиях трансформации общества. -Душанбе, 2020. -С.23-25. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. Тењрон, 1386. -С. 141 

Мусаллам аст, ки инсон, яке аз шаклњои њастиест, ки дар он тамоми 

олами вуљуд инъикос меёбад. Мањз њамин шакли њастї табиат ва ќуввањои 

мовароуттабииро дарк мекунад  ва љамъият месозад. Ба ин маънї, инсон 

созанда ва офарандаи њама намуди арзишњост, ки вуљудияти онњо ногузир 

мебошад. Агар, аз як љониб, оила арзиши эљоднамудаи инсон бошад, аз 

љониби дигар, он маконест, ки инсонро ба вуљуд оварда, камолоти маънавии 

ўро таъмин менамояд. Аз ин рў, Ќутбиддин Шерозї менависад: «Маќсад аз 

бунёди манзил тавлиди фарзанд аст»1.  

Ёдрас шудан ба маврид аст, ки вазифаи репродуктивии оила иборат аз 

тавлиди оќилонаи фарзанд мебошад. Талаботи вазифаи мазкур бар он 

нигаронида шудааст, ки волидайн дар доираи имкониятњо ва шароити зисту 

зиндагии худ тавлиди фарзандро ба наќша гиранд. Яъне, вазифаи 

репредуктивиро иљро намуда, оила, «на танњо наќши фабрикаи «биологї», 

балки инкишофи љисмонию равонї ва зењнии фарзандро ба ўњда гирифта, 

њамчун муназзамкунандаи маљмўии тавлид баромад менамояд»2. Албатта, 

тавлиди фарзанд ва ташаккул додани сифатњои ахлоќию иљтимоии он, 

вазифаи муњимтарини оила буда, сарфи назар кардани инкишофи љисмонию 

равонї ва зењнии фарзанд функсияи репродуктивии оиларо ноќис 

мегардонад.  

Мусаллам аст, ки љуфтшавї ва тавлиди фарзанд танњо хоси инсон 

набуда, балки мављудоти дигари биологї низ табиатан ба ин амал даст 

мезананд. Парандагон лона месозанд ва њайвонњо љойи мувофиќ барои 

тавлиди насли хеш пайдо намуда, тибќи хусусиятњои инстинктї то замони ба 

камол расонидан онњоро парвариш менамоянд. Инсон њам, чун љузъи 

табиати моддї дорои чунин хусусият мебошад, вале бо доштани шуур ва 

ќобилияти тањлилию банаќшагирї аз олами њайвонот тафовут пайдо 

мекунад. Дуруст аст, ки «аввалин иљтимое, ки ба вуљуд оварда шуд, иљтимои 

оила, яъне, ањли хонадон буд»3 ва дар он тавлиди маќсадноки фарзандон 

амалї гардонида шуд. Ќутбиддин Шерозї њам вазифаи аслии оиларо аз 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. Сањ.141 
2 Назархудоева, Л.Т. Таджикистанская семья в условиях трансформации общества. -Душанбе, 2020. С.23-24. 
3 Давлатов, М. Оила ва рушди шахсияти фарзанд. -Душанбе: «Ирфон», 2014. -С.25. 

тавлиди фарзанд иборат дониста, маќсад аз ташкил намудани оиларо 

тавлиди фарзанд аст медонад. 

Воќеан, љањони муосирро буњрони демографї фаро гирифта, дар бархе 

аз кишварњои љањон афзоиши ањолї суръати баланд ва дар бархи дигар, хеле 

паст дорад. Бо њамин маќсад, дар кишварњое, ки ањолї афзоиши суст дорад, 

сиёсати давлатї ба дастгирии њарчи бештари тавлиди фарзандон нигаронида 

шудааст. Аммо ин сиёсат маънои онро надорад, ки оилањо фарзандони 

зиёдро тавлид ва ба давлат њавола карда, аз тарбия ва камолоти маънавии 

онњо барканор бошанд. Љомеаи муосирро зарур аст, ки њангоми 

банаќшагирии тавлиди фарзанд инкишофи сифатњои маљмўии фарзандро ба 

инобат гирад.  

Ќутбиддин Шерозї, вазифаи хољагидорї-иќтисодии оиларо низ махсус 

ќайд намуда, иброз доштааст: «Раббулманзилро мебояд аз асос (ашё ва моли 

хона), хўрданї, нўшиданї ва пўшиданињо ва њарчи лозим бошад, тадбир 

кунад ва зан ба он ки, он чи дар хона ва манзил аст, муфаввиз (вобасташуда) 

бошад ба ў»1. Тибќи андешаи мутафаккир, зану мард масъули таъмин, 

банаќшагирї ва таќсими маоши рўзгор њастанд ва њардуро зарур аст, ки 

низоми оиладориро дар асоси имкониятњои иќтисодї роњандозї намоянд.  

Тавре болотар ёдовар шудем, њанўз аз даврони пешин вазифаи 

иќтисодї-хољагидориро хоси оила дониста, ташаккул ёфтани оиларо њамчун 

нињоди иљтимої, ба њамин функсия алоќаманд донистаанд. Дар Авасто 

омадааст: «Эй додори љањони атуманд! Эй ашаван! Куљост дувумин љое, ки 

Замин дар он бештар аз њама љо шодком шавад? Ањуро Маздо посух дод: 

Чунин љой, он љост, ки ашване хонае бар пой дорад, ки дар он галлаи говон 

ба хубї парварида шавад, ашаванї афзунї гирад, хўроки сутурон фаровон 

бошад, кадбону комёб шавад, фарзандон биболанд, оташ фурўзон бимонад 

ва њар яке аз ниёишњои неки зиндагї ба хубї бархонда шавад»2. Агар, 

бењтарин љойи замин, тибќи таълимоти авастої макони «ба бор овардани 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.141 
2 Љалилї Дўстхоњ. Авасто. -Тењрон, 1377. Вандидот, Фаргарди сеюм, ќисмати якум, фирќаи 1,2,3. -С.431 

фарзандони солим»1 бошад, пас, дуюмин љой, манзилест, ки таъмин бо 

шароитњои мувофиќи зистан бунёд мешавад.  

Аз назари мантиќ, шароити иќтисодї ва имкони амалигардонии 

андешаи бунёди оила, аввалтар аз аќди никоњ ва тавлиди фарзандон аст, ки 

дар фалсафаи Юнони бостон ба он таваљљуњ намудаанд. Дар ин тамаддун, 

«дар баробари «сиёсати манзил» ва «њукумати манзилї», оиларо бо мафњуми 

«эйкономия» (эйкос-хона; номос-ќонун) ёд мекарданд»2. Ба ќавли Арасту: 

«Молу мулк љузъи манзил буда, ба даст овардани он ќисми ҷудононазири 

ташкили оила мебошад, зеро бе ашёи ниёзи аввалиндараља, на танњо хуб 

зиндагї кардан, балки умуман зиндагї ѓайриимкон аст»3.  

Ибни Сино бар он назар аст, ки вазифањои асосии оила, (1) ба даст 

овардани маводи зарурї, љињати ташкили зиндагии шоиста ва (2) тавлиди 

фарзанд мебошанд. Мутафаккир оид ба ин мавзуъ таъкид менамояд: «Њама 

кас аз подшоњу раият ниёзман аст ба ѓизову хўрокї, ки мояи њаёт ва низ ба 

тањияву омода сохтани зиёдии хўрок ва рўзї барои рўзи њољат, ки барояш 

пеш меояд, муњтољ аст. Роњи ба даст овардани ѓизову хўрок барои инсон, 

монанди ба даст овардани ќутти њайвонот нест, ки њангоми њаяљону тањрики 

гуруснагї ва ташнагї љунбиш карда, чарогоњу об биљўяд ва пас аз рафъи 

гуруснагию ташнагї ба љойи худ баргашта ва истироњат карда, боз дар 

њангоми љуъ ва аташ ба сўйи чарогоњу об бишитобад. Дигар муќайид 

набошад ба ин ки зиёдии ѓизову ќуташро барои ваќти дигар ва рўзи њољат 

љамъу захира ва омода бикунад ва ба њифзу нигањдории он бипардозад. Ин 

њайвонот намедонанд, ки ба ѓизову об боз муњтољ мешаванд. Балки инсон 

ниёзманд аст ба макону љое, ки он чиро ба даст овардааст, дар он љо љамъу 

захира ва омода бикунад ва барои њангоми њољаташ нигоњ бидорад»4.  

Насириддини Тўсї низ доир ба муњимияти вазифаи иќтисодию 

хољагидории оила изњори андеша намуда, менависад: «Ба њукми он, ки 

мардум дар табќияи шахс ба ѓизо муњтољ аст ва ѓизои навъи инсонї бе 

                                                           
1 Њамон љо: Ромяшт. Кардаи дањум, фирќаи 39-40.  
2 Њакимова, З.А. Масъалањои оила ва оиладорї дар фалсафаи асримиёнагии тољик. -Душанбе, 2011. -С.27. 
3 Аристотель. Политика. Наука об управлении государством. -СПб.: Terra Fantastica. 2003. -С. 314. 
4 Абўалї ибни Сино. Тадбири манзил// Осор. Љ.4. -Душанбе, 2007. -С.22. 

тадбире саної, чун киштану даравидан ва пок кардану нарм кардан ва 

сириштану пўхтан муњайё ва тамњиди ин асбоб ба муовинати муовинон ва 

олоту адавот ба кор доштану рўзгори дароз дар он сарф кардан сурат бандад, 

на чун ѓизои дигар њайвонот, ки ба њасби табиат сохта ва пардохтааст, то 

инбиоси эшон бар талаби алафу об маќсур бувад бар ваќфи таќозои табиат»1.  

Дар масъалаи болозикр Ќутбиддин Шерозї бар он назар аст, ки   

«Раббулманзилро мебояд, тадбир кунад љињати дарёфти ассос (ашё ва моли 

хона), хўрданї, нўшиданї ва пўшиданињо ва њарчи лозим бошад, чун бидуни 

њосили маъош бунёди хона ва манзил муњол аст»2.  

Тањлили муќоисавии андешаи мутафаккирони зикршуда бар он далолат 

мекунад, ки њамагї сари муњимияти вазифаи иќтисодию хољагидории оила 

иттифоќи назар доранд. Моњияти таълимоти онњо, аз љумла Ќутбиддин 

Шерозї, дар мавриди вазифаи мазкур иборат аз он аст, ки мањз њамин 

функсия, масоили иќтисодиву банаќшагирї ва муњимтар аз њама, таќсими 

мењнатро дар љомеа бунёд гузоштааст. Чун оила давлати хурд аст ва давлат 

оилаи калон, пас, таќсимоти мењнат, ки дар оила ба миён гузошта мешавад, 

ба идораи љамъият низ сабаб мегардад. Љињати андешидани чорањои дуруст 

ва амалї гардонидани низоми идоракуниву банаќшагирї масъалаи роњбарї 

муњим мебошад. Масъалаи роњбарї (иерархия)-и оила бар он нигаронида 

шудааст, ки муносибатњои њукмронӣ ва итоаткориро дар оила танзим 

намояд. Ба маънии дигар, ин мафњум ифодакунандаи «ҷанбањои гуногуни 

муносибатњои оилавӣ: њокимият, бартарӣ, дараҷаи таъсири як узви оила ба 

дигарон, ќудрати ќабули ќарорњо мебошад. Мафњуми «иерархия», инчунин, 

њангоми омӯзиши тағйирот дар сохтори наќшњо ва ќоидањо дар дохили оила 

истифода мешавад»3. 

 Ќутбиддин Шерозї љињати фаъолияти муназзами оила 

маъулиятшиносии њар як аз узви онро муњим шуморида, таъкид менамояд: 

«Раббулманзили худованд роъии ањли манзил ва маръот роъия аст бар хонаи 

                                                           
1 Насириддини Тўсї. Ахлоќи Носирї. -Душанбе: Шуљоиён, 2009. -С.162-163 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.141 
3 https://studbooks.net/1614734/psihologiya/struktura_semi (санаи мурољиат: 25.03.21) 

https://studbooks.net/1614734/psihologiya/struktura_semi

шавњар ва фарзанди ў ва ѓулом роъист бар моли хоља ва њар яке аз инњо 

масъуланд аз раъияти ў»1. Андешаи худро дар мавриди масъулияти њар як 

узви хонавода ва иљрои вазифањои худ, ки ба функсияи иќтисодї-

хољагидории оила робита доранд, идома дода, мутафаккир, масъулияти харљ 

ва назорати бахши молиявии хонаводаро ба дўши зан вогузор мекунад. Яъне, 

зан «дар њар чї дар хона бошад аз ассос (ашё ва моли хона), хўрданї, 

нўшиданї ва пўшиданињо ва лозим бошад ба ў эњтимом (ањамият) ба љамии 

он чи дар манзил аст, ва бар тартиби он ва пўхтану шўстан ва ѓ. Ва њар 

шуѓле, ки аз он хона аст ё ба дасти худ кунад, ё бифармояд агар ўро 

хидматгор бошад, чунки тафвизи (иљро) умури манзил ба ў икроме аст ўро ва 

ишѓол мар хотири ўро аз ѓайри он. Ва мушорикат кунад бо мард, дар њар чї 

ба нафси хона тааллуќ дорад ва он чи захира нињанд ва дар он њамл (изофа) 

кунанд  ба он ва маад (омодакунанда, њисобшуда, захирашуда) доранд аз 

барои ваќти эњтиёљ, чунки эњтиёљ ва ѓайри он ва моадои он аз онњо ки хориљи 

хона бошад дар њељ аз онњо тамаъ накунад»2.  

Воќеан, вазифаи иќтисодї-хољагидории оила аз муњимтарин вазифањои 

ин нињоди иљтимої мебошад, зеро имкони амалишавии вазифањои дигар ба 

он вобастагии ногусастанї дорад. Тавлид, тарбия ва ба камол расонидани 

фарзанд, ки махсуси институти оила њастанд, аз шароити иќтисодї ва низоми 

дурусти идораи оила сарчашма мегиранд. Дар оилаи суннатї (васеъ), ки онро 

Ќутбиддин Шерозї мепазирад, танзими муносибатњои иќтисодї ва масрафи 

маќсадноки онњо боис мегардад, ки њадафњои гузошташуда ба даст биоянд. 

Дар ин самт, наќши зан хеле баланд мебошад. Агар, марди хонадон масъули 

таъмини рўзгор бошад, пас зан масъули нигоњдошт ва таќсими дурусти ашёву 

мањсулот миёни аъзоёни оила аст.  

Вазифаи аз њама муњимтарини оила, ин вазифаи тарбиявї ва 

иљтимоикунонии фарзандон ба њисоб меравад, ки онро Ќутбиддин Шерозї 

бо љиддияти том мавриди баррасї ќарор медињад. Мутафаккир оид ба ин 

масъала бо таъкиди тарбияи худогоњии фарзандон зикр менамояд: «тарбияи 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.129. 
2 Њамон љо: -С.136. 

атфол дар кудакї дар роњи худошиносиву худогоњї роњандозї гардад ва ба 

сулуки тариќи растагорї ва суњбати асњоби илм ва амал ва ахлоќи писандида, 

умед бошад, ки ба дараљаи бузургони дунё бирасад»1. Манзур он аст, ки 

дарёфти роњњои дурусти тарбия ва таъсиррасонї ба шуури насли наврас 

имконият медињад, ки шахси тарбиятшаванда аз лињози маънавию ахлоќї 

роњи дурустро интихоб ва дар рўњияи худшиносиву худогоњї ба воя расад. 

Дар ин самт, оила, њамчун нињоди нахустини љомеа, ки дар асоси 

муносибатњои хуниву никоњї ташкил карда мешавад, масъулияти бештар 

дошта, њамзамон метавонад онро хубтар роњандозї намояд.  

Муњимияти тарбияи фарзандро њанўз мутафаккирони Юнони ќадим 

Афлотун ва Арасту таъкид намуда, зикр карда буданд, ки барои ташкили 

љомеа ва давлати идеалї шањрвандони тарбиятдида ва донишманд заруранд.  

Афлотун дар низоми андешањои худ ба тартиб овардани асосњои давлати 

навро бидуни такя ва дар њаёт татбиќ намудани сиёсати тарбиявии инсонњо 

ва љомеа ѓайриимкон мешуморид. Мутафаккир таъкид месозад, ки аъзоёни 

љомеа бояд дорои тарбияи хуб ва рўњияи баланди шањрвандї бошанд. Танњо 

дар њамин њолат, метавонад, инсон ўњдадорињои шањрвандии хешро бе 

нуќсон иљро намояд. Тибќи андешаи ў «њар кас ба корњои дигарон дахолат 

накарда, бояд ба иљрои корњои худ машѓул бошанд»2.  

Мутафаккир, дар асари худ «Давлат» симои шањрванди идеалиро тасвир 

намуда, таъкид месозад: «Ба онњое, ки тарбияи бенуќсон гирифтаанд, ягон 

дастурамал лозим нест»3.  Ин гуна шањрванд, яъне инсони дар оила 

тарбиятдида, тибќи андешаи Афлотун, ба ќонунњо итоаткор мебошад. Аз ин 

лињоз тарбия кардани насли наврас, пеш аз њама, барои иљрои вазифањои 

хоси љамъиятї мебошад, ки он бидуни оила тасаввурнопазир аст. Азбаски 

дар лоињањои Афлотун вазифањои љамъиятие, ки шањрвандон иљро мекунанд, 

фарќият доранд, мувофиќан маќсаду мароми тарбия низ фарќ мекунанд. 

Ќобили зикр аст, ки дар Юнони ќадим давлат вазифаи тарбияро танњо ба 

ихтиёри табаќањои мањдуди болої мегузошт. Маќсад аз тарбия, ба гуфтаи 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.140. 
2 Асмус, В.Ф. Платон. -М., 1969. -С.179. 
3 Ниг.: Государство, VII, 540 с, «Законы», VII, 805 с-806 d, VII, 835 е-842 а 

Афлотун, ин омода намудани шањрвандон барои иљрои ќонунњо ва 

вазифањои иљтимоиву давлатї мебошанд. Ба ќавли мутафаккир, бояд тамоми 

шањрвандони синну соли гуногун, аз љумла мардону занон тарбияёфта 

бошанд. Ў, таъкид менамояд, ки «Ќонунгузор бояд дар тарбияи чї мардон ва 

чї занон аз синни кўдакї то љавонї ва сипас, то пиронсолї ѓамхорї кунад».1 

Афлотун зарурати тарбияи занонро аз нигоњи амалї маънидод карда, ба 

натиљае меояд, ки бояд «занњо дар ќатори мардон дар њамаи корњои 

љамъиятї, дар муњофизат ва нигоњбонии давлат њатман ширкат варзанд»2. 

Дар пайравї ва таќвият аз таълимоти Афлотун, Ќутбиддин Шерозї, љињати 

иштироки фаъоли шањрвандон дар пешбурди љамъият, таълиму тарбияи 

фарзандонро новобаста аз љинсияташон муњим мешуморад. Мутафаккир бар 

он аст, ки тарбияти духтар низ баробар бо писар аст ва дар ин масъала хељ 

гуна људоиандозї љоиз нест3. Албатта, њолатњое њастанд, ки хусусиятњои 

љинсї њангоми бурдани корњои тарбиявї ба инобат гирифта мешаванд, вале 

онњо асосан ба тањсили касбу њунар ва интихоб намудани самти фаъолияти 

љамъиятї рабт доранд. Аз њамин лињоз, Ќутбиддин Шерозї таъкид месозад: 

«Он гоњ, санъате ба духтар омўзад, ки лоиќ бошад ба занон ва ба њоли падари 

ў ва касеро бар ў гуморад, ки ўро таълими одоби нисо кунад ва тањсини 

ахлоќи ў кунад, ки мазкур аст дар маънии нисо (зан)»4.  

Ќутбиддин Шерозї дар тафовут аз андешањои Афлотун тарбияи 

духтарро то ба њаёти мустаќилона сафарбар кардан ва таъмини рўзгори ў дар 

давраи аввали хонадоршавї низ муњим мешуморад. Тибќи андешаи 

мутафаккир, аз масъулияти волидайн аст, ки ба фарзанди худ шавњари 

мувофиќ пайдо намуда, бо ризоият ўро ба шавњар дињанд ва дар таъмини 

љињоз ва ашёи рўзгори ў сањмгузор бошанд: «Чун шавњаре ўро бихоњад, ки ў 

                                                           
1Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386.-С.140. 
2 Гуторов, В.А. Античная социальная утопия. -Л., 1989. -С.164.  
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.142. 
4 Њамон љо: -С.142. 

розї бошад ба он, ўро ба ў дињад. Ва аз љињозу ашё ва мол ончи мумкин аст, 

ба ў дињад»1. 

Мусаллам аст, ки дар фарњангу тамаддуни мардуми тољик масъулияти 

падару модар дар таълиму тарбияи фарзанд, аз љумла духтарон, на то синни 

њаждањсолагї, балки то охири њаёт идома меёбад. Њар амале, ки дар њаёти 

фарзанд, њатто њаёти оилавии ў ба вуќуъ мепайвандад, ба он волидон ва хешу 

табори наздик бетараф буда наметавонанд. Аз њамин хотир, Ќутбиддин 

Шерозї таъкиди бамаврид доир ба тарбияи духтар ва тафовут нагузоштани ў 

аз писар кардааст. Арзиши таълимоти мутафаккирро дар љомеаи муосири 

тољик њангоми ќабули Ќонуни Љумњурии Тољикистон «Дар бораи 

масъулияти падару модар дар таълиму тарбияи фарзанд» ва Ќонуни 

Љумњурии Тољикистон «Дар бораи танзими анъана ва љашну маросимњои 

миллї» эњсос намудан мумкин аст. Тибќи талаботи ќонунњои зикршуда, 

падару модар њангоми таълиму тарбия ба фарзандон муносибати баробар 

дошта, зимни барпо намудани маросими хонадоршавии онњо аз харољотњои 

зиёдатї худдорї карда, «бо маслињати тарафайн метавонанд ба љойи додани 

оши тўй, маблаѓи онро љињати бењтар гардонидани шароити зиндагии 

навхонадорон сарф намоянд»2. 

Маврид ба таъкид, ки фарзанд дар оила тарбияи мувофиќ мегирад ва 

њамчун шахсият вориди љомеа мешавад. Аз ин лињоз, вазифаи репродуктивї 

ва банаќшагирии фаъолияти оила, мањз ба хотири омода намудани узви 

фаъоли љомеа, ки он тариќи функсияи тарбиявї амалї мегардад, нигаронида 

шудаанд. Ташкилкунандагони оила, бояд аз рўзи нахустини маќсадгузорї 

дар самти бунёди оила тарбияи насли созандаро дар хотир дошта бошанд. 

Яъне, итминон бар он бошад, ки њар фард метавонад дар роњи худошиносиву 

худогоњї тарбият ёфта, њамчун фарди зарурї ва ё ба истилоњи Ќутбиддин 

Шерозї «ба дараљаи бузургони дунё бирасад», ки дар пешбурди љомеа сањм 

гузошта тавонад.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 143. 
2 Ахбори Маљлиси Олии Љумњурии Тољикистон. Ќонуни Љумњурии Тољикистон аз 30 майи соли 2017, №1428. 
Суроѓаи электронї: jumhuriyat.tj  (санаи мурољиат: 26.03.21) 

Дар баробари ин, љињати расидан ба дараљаи бузургї аз синни хурдї 

тарбияи мувофиќро роњандозї бояд кард. Афлотун вазифаи тарбиявии оила 

ва муњимияти онро љињати тарбияи шањрванди идеалї ва ташкили давлат аз 

синни хурдї таъкид менамояд. Гарчанде синну соли муайяни тарбияро зикр 

накарда бошад њам, вале мутафаккир бар он аст, ки «...дар њар сурат, аз њама 

муњим ин ибтидо аст, хусусан агар он ба љавон дахл дошта бошад. Дар он 

сурат, хусусиятњое ташаккул меёбанд, ки кас хоњиши дар хотир нигоњ 

доштани онњоро мекунад»1.  

Бо њамин усул, Ќутбиддин Шерозї низ тарбияи кўдакро дар синни хурдї 

муфид дониста, зикр менамояд: «Тањзиби ахлоќи сибён осон бувад бар чанд 

ваљњ: аввал, содагии нуфуси онњо аз ахлоќ ва эътиќодоти новољиб; дувум, 

ќуввати имтинои (манъкунї) эшон аз фармони валї, васї, ќайим камтар 

бувад аз љињати заъфи туфулият; сеюм, ахлоќ ва эътиќодоти некў, ки дар 

нафси эшон собит шавад, муаккад бошад ва завол камтар пазирад; чорум, 

шубњањо бар эшон камтар афтад ва чун биафтад изолати (бартараф кардан) 

он осон буд»2. 

Дар илми педагогика ва психологияи муосир таќвияти таълимоти 

Ќутбиддин Шерозиро эњсос намудан мумкин аст. Яъне, тарбияи мувофиќ 

метавонад бар ирсияти генетикї бартарї дошта бошад ва кўдакро ба дараљаи 

нобиѓагї (гений) расонад. Андеша чунин аст, ки «Имконияти нобиѓа 

шуданро њар як кўдак, новобаста аз мансубияти миллї, нажодї ва динї 

дорад»3. Албатта, бањс дар бораи таъсири генетикї ва хусусиятњои ирсї то 

кунун идома дорад, вале донишмандон то кунун ин таъсирро комилан исбот 

накардаанд. Њанўз њам, мубоњисањо атрофи таъсири ирсият дар шаклгирии 

сифатњои характер ва инкишофи он њангоми тарбия идома дорад. Ќисме аз 

олимони генетик бар онанд, ки одатњои бад, аз ќабили истеъмоли машрубот, 

тамоку, моил будан ба њар гуна вобастагињои физиологию равонї ба ирсият 

(генетика) вобастагї доранд, ки мутааллиќ ба категорияњои ахлоќї њастанд. 

Аммо, назари зикршударо на њамаи донишмандон љонибдорї менамоянд ва 
                                                           
1 Платон. Государство./Пер. А.И. Егунова// Собрание сочинений. В. 4т. Т.3. -М., 1994/III, 377, а-в. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.141. 
3 https://merportal.press/archives/1551 (санаи мурољиат: 03.03.21) 

https://merportal.press/archives/1551

одатњои зикршударо ба ахлоќ нисбат медињанд, балки онњоро њамчун беморї 

бањогузорї менамоянд. Ба андешаи мо, одатњое, ки хусусияти генетикї 

доранд, беморињои билќувва буда, бо таъсири шароит метавонанд ба феъл 

табдил ёбанд, вале дар шаклгирии шахсияти инсон таъсири шароите, ки дар 

он тарбия меёбад, бебањс мебошад. 

Аз љониби дигар, агар тарбияи фарзанд дар синни хурдсолї бо маќсади 

камолоти ахлоќиву маънавии ў ва бо истифода аз усулњои пешќадами таълим 

ба роњ монда шавад, њар як фард метавонад њамчун шахсияти созанда ба 

камол расад. Дар ин робита Ќутбиддин Шерозї иброз менамояд: «чун 

фарзанд њаёти дувум аст, пас тарбияти ў бо тарзи неку аз вољибот бошад. 

Чунон ки баъзе гуфта шуд ва баъзеи дигар гуфтаанд, аз одоби таом хўрдан, 

сухан гуфтан, љома пўшидан ва таъзими модару падар ва муаллиму устод ва 

њар кас, ки аз ў бузургтар бувад кардан ва ѓайри инњо»1. Яъне, волидайн 

метавонанд, ки фарзанди худро тибќи хоњиши худ тарбият намоянд, вале 

танњо љиддият ва маќсадгузорї роњи муваффаќи тарбияро муайян 

менамоянд.  

Ёдовар шудан ба маврид аст, ки Ќутбиддин Шерозї дар хусуси тарбияи 

фарзанд аз мутафаккирони гузашта ќадаме пештар гузошта, волидайнро ба 

мурувват бо фарзанд даъват менамояд. Ибни Сино дар бахши «Сиёсати мард 

дар бораи фарзандаш» таъкид менамояд, ки «Пеш аз он, ки бача ба хўњои 

баду одоти зишт ошно гашта, сурати онњо дар сафњаи нафсаш наќш бандад, 

бояд ўро бо ахлоќи некў ва сифоти писандида ва одоти сутуда рў ба рў ва 

мувољењ сохт ва вуљудашро ба онњо биорост. Барои ноил шудан ба ин маќсуд, 

мураббї, бояд гоње тањдиду гоње тарѓиб намояд. Ва њангоме ба сутудану 

замоне ба мазаммат, ваќте ба иќболу мавќее ба эъроз ва як бор ба 

мутавањњиш намудан аз кори зишт ва бори дигар ба маънус намудан ба 

кирдори некў, ўро аз бадињо гурезону ба корњои некў моилу омил бинамояд. 

Ва њар як аз ин васоилро дар љойи худ ба кор барад. Агар, танњо ин васоил 

кофї набошад, балки ба кубаки даст њам эњтиёљ пайдо кунад, дар ин сурат 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 142. 

набояд аз задан худдорї кунад. Ва, бояд задани бача дар бори нахустин кам, 

вале дарднок бошад»1. Ќутбиддин Шерозї њангоми тарбияи фарзанд озори 

љисмонии кўдакро љоиз надониста, зикр менамояд: «Кўдак чун коре нек 

бикунад, тањсин кунад афъоли ўро ва агар аз ў ќабењие содир шавад, тавбењи 

ў кунад ва ўро муътоди зарб накунад ба њар ваќте.... Ва чун хоњад, ки 

таълими ў кунад саноатеро, назар кунад дар саноате, ки лоиќ бошад ба 

падари ў ва ихтиёр кунад он чи ањсан бошад ва машаќќат дар он камтар ва 

нафъи он дар дунё бештар. Ва таљриба кунад ўро дар он. Агар, табъи ўро 

мулоими он ёбад, илзом кунад ўро ба мулозимати он ва агар, бинад, ки моил 

нест ба он, вољиб бошад, ки ўро наќл кунад ба ѓайри он».2   

Тањлили муќоисавии таълимоти Ибни Сино ва Ќутбиддин Шерозї 

нишон медињад, ки Ибни Сино усули зарбро дар тарбияи фарзанд љоиз, вале 

Ќутбиддин Шерозї аз он иљтиноб карданро таъкид менамояд. Агар, аз 

дидгоњи фалсафаи тарбият назар афканем, таълимоти Ќутбиддин Шерозї 

мувофиќ ба усули ќабулгардидаи тарбия ва дорои арзиши илмию амалї 

мебошад, зеро задан ва тарсонидани фарзанд дар синни хурдсолї љасорат ва 

ќобилиятњои нуњуфтаи кўдакро мешиканад. Дар замони муосир низ, 

донишмандон бар он назаранд, ки кўдакро тибќи ќобилият ва завќи худи ў 

бояд тарбият кард ва роњњоеро пайдо намуд, ки хоњиши ўро бедор намоянд. 

Муаллифи маќолаи «Чї гуна яњудињо фарзандони худро тарбият мекунанд» 

бар он назар аст, ки «Бо истифода аз панљ усули тарбия, ки яњудињо 

фарзандони худро тарбият мекунанд, имкони ба воя расонидани њамаи кўдак, 

њамчун нобиѓа, новобаста аз миллату нажод ва мансубияти динї, вуљуд 

дорад. Агар, мо усули тарбияи фарзандро дар давлатњои пасошўравї бо 

оилањои яњудї ќиёс намоем, маълум мегардад, ки усули тарбияи мо вобаста 

ба замон, давр, вазъи иќтисодї ва омилњои дигар таѓйир ёфтааст. Яъне, 

афзалиятњо таѓйир кардаанд, вале оилањои яњудї ќудсияти худро нигоњ 

дошта, дар мавриди тарбия ба бузургони худ такя намуда, ќоидањои онро 

таѓйир намедињанд. Њамин аст, ки дар њама даврањо донишмандони 

                                                           
1 Абўалї ибни Сино. Тадбири манзил// Осор. Љ.4. -Душанбе, 2007. С.37. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. С. 130-131. 

саршинос, дар аксарияти соњањо аз ин мардум ба воя мерасанд»1. Воќеан, дар 

љавњари нафсонии инсон фазилатњое њастанд, ки мутааллиќ ба љавњари зотии 

насли инсонї буда, дар њолати билќуввагї вуљуд доранд ва дар асоси таъсири  

муњит, шароит ва таъсири мувофиќ метавонанд нумў кунанд. Аз ин лињоз, 

мебояд, нахуст ба моњият ва сиришти инсон сарфањм рафт ва воситањои 

мувофиќи таъсиррасониро дарёфт кард, ки завќи тарбиятгиранда бедор ва 

ќуввањо ба феъл мубаддал шаванд. Муњаќќиќони зикршуда дар идомаи 

тањќиќи худ усулњои тарбияро ба таври муфассал баён намуда, онњоро чунин 

тафсир кардаанд:  

«1. Барои мардуми яњудї, оила њамчун макони муќаддас эътироф 

шудааст. Оила аз њама муњимтар мебошад ва он, на танњо иттињоди шахсони 

наздик, ки муносибати хунї доранд, балки инсонњое њаст, ки њамеша дастгир 

ва аз њама муњимтар, сидќан кўдакро дўст медоранд. Кўдак, њамеша 

дўстдоштанї ва мавриди таваљљуњ аст, яъне, кўдакон пайваста муњаббати 

волидонро эњсос менамоянд; 2. Дар оилањои яњудї латукўби кўдак ќатъиян 

манъ аст. Волидайн кўшиш менамоянд, ки ба кўдак оромона моњияти 

фаъолияти ўро фањмонанд. Умуман, модари ѓазаболудро дар ин оилањо 

намебинед; 3. Кўдаконро хеле барваќт дар роњи мустаќилият тарбият 

менамоянд. Аз сини хўрдї, кўдак, иљрои корњоро дар шакли мустаќилона 

меомўзад. Дар ин оилањо, барои гирифтани бањои «ѓайриќаноатбахш» кўдак 

дар кунљи хона рост гузошта намешавад. Ин амал, паст задани шаъни кўдак 

њисобида мешавад. Кўдакро бо роњи ислоњи хатогии мушаххаси ў сарзаниш 

мекунанд; 4. Тањсини кўдак муњим дониста мешавад. Барои хўрдтарин 

муваффаќият кўдак мавриди тањсину офарин ќарор мегирад, ки ин амал 

боиси дилгармии бештари ў мегардад; 5. Ба кўдакон арзишгузорї ба ваќт 

омўхта мешавад. Дар байни фарзандони яњудї бењудагардиро мушоњида 

кардан ѓайриимкон аст...»2. 

Маќсад аз овардани иќтибоси мазкур нишон додани муњимияти тарбияи 

фарзанд ва дарёфти роњњои мувофиќи тарбия мебошад. Яъне, оиларо зарур 

                                                           
1 https://merportal.press/archives/1551 (санаи мурољиат: 03.03.22) 
2 Њамон љо. 

аст, ки вобаста ба талаботи замон аз арзишњои суннатии худ ва усулњои 

муосири таъсиррасонї њангоми тарбия, мувофиќи маќсад истифода намояд. 

Новобаста аз мансубияти диниву мазњабї ва ќавмию нажодї зарур аст, ки 

усулњои самаровари тарбия мавриди истифода ќарор дода шаванд. Агар, 

андешањои Ќутбиддин Шерозиро бо панљ усули тарбияи фарзанд дар 

оилањои яњудї муќоиса намоем, маълум мегардад, ки тафовути зиёд миёни 

онњо ба чашм намерасад. Аз љумла: «кўдак чун коре нек бикунад, тањсин 

кунад афъоли ўро; ўро муътоди зарб накунад ба њар ваќте; таълими ў кунад 

саноатеро, лоиќ бошад ба падари ў ва ихтиёр кунад он чи ањсан бошад ва 

машаќќат дар он камтар ва нафъи он дар дунё бештар; таљриба кунад ўро ва 

агар, табъи ўро мулоими он ёбад, илзом кунад ўро ба мулозимати он ва агар, 

бинад, ки моил нест ба он, вољиб бошад, ки ўро наќл кунад ба ѓайри он», 

усулњое њастанд, ки то кунун арзиши худро нигоњ доштаанд ва истифода аз 

онњо њангоми тарбияи фарзанд ба манфиати кор хоњад буд.  

Њамрадиф бо таълимоти Ќутбиддин Шерозї дар мавриди функсияи 

тарбиявии оила андешањои Насириддин Тўсї мебошанд. Тибќи назари ин 

мутафаккир, пас аз поёни ширхорагї падару модар бояд мураббие интихоб 

кунанд ва ё худ ба тарбияи маънавї, фарњангї ва варзишии кўдак машѓул 

шуда, тавассути ин амал пеши роњи бадахлоќшавии ўро гиранд, зеро табиати 

кўдак чунон аст, ки вай ба рафторњои мањкумшаванда, яъне разилатњои 

ахлоќї бештар моил мебошад: «Ва чун ризои ў тамом шавад, ба таъдибу 

риёзати ахлоќи ў машѓул бояд шуд, пештар аз он, ки ахлоќи табоњ фаро 

гирад, чунки кўдак мустаъид бувад ва ба ахлоќи замима майл бештар кунад 

ба сабаби нуќсоневу њољоте, ки дар табиати ў бувад. Ва дар тазњиби ў иќтидо 

ба табиат бояд кард, яъне њар ќувват, ки худи ў дар бадани кўдак бештар 

бувад, такмили он ќувват муќаддам бояд дошт. Ва аввал чизе аз осори 

ќуввати тамйиз, ки дар кўдак зоњир шавад, њаё бувад. Пас, нигоњ бояд кард, 

агар, њаё бар ў ѓолиб бувад ва бештари авќот сар дар пеш афганда бошад ва 

ваќоњат нанамояд, далели наљобати ў бувад, чї нафсї ў аз ќабењ муњтариз аст 

ва ба љамил моил. Ва ин аломати истеъдоди таъаддиб бувад ва чун чунин 

бувад, иноят ба боби ў ва эњтиром ба њусни тарбияташ зиёдат бояд дошт ва 

эњмолу такрор рухсат надод»1.  

Моњияти таълимоти Насириддини Тўсї бар он нигаронида шудааст, ки 

муаддиб (тарбиятгар) ба ќобилияту истеъдод ва шавќу раѓбати кўдак такя 

намуда, ўро тарбият намояд. Дар идомаи таълимоти худ мутафаккир таъкид 

менамояд, ки «Ва аввал чизе аз таъдиби ў он бувад, ки ўро аз мухолатати 

аздод, ки муљоласату мулоибаи эшон муќтазии ифсоди табъи ў бувад, нигоњ 

доранд, чї нафси кўдак сода бошад ва ќабули сурат аз аќрони худ зудтар 

кунад ва бояд, ки ўро бар муњаббати каромат танбењ дињанд ва хосса 

каромоте, ки ба аќлу тамйизу диёнат истењќоќи он касб кунанд, на он чї ба 

молу насаб таалуќ дорад»2. Яъне, дар тарбияи ахлоќии кўдак маќсади 

аввалине, ки падар ва модар дар назди худ мегузорад, пок сохтани нафси вай 

аз љазби њама гуна хабисињо, њифзу муроќибати нафси тифл аз нопокињои 

ахлоќї мебошад. Ба ибораи дигар, њангоми тарбия нисбат ба кўдак зулм 

кардан ќатъан нораво буда, ба равони вай таъсири манфї хоњад расонд ва 

оќибат ўро бељуръату тарсу ва ба мушкилоти руњонї мувољењ хоњад кард. 

Тафотути таълимоти Насириддини Тўсї аз андешањои Ќутбиддин 

Шерозї дар мавриди тарбия он аст, ки аввалї афзалият ба усули динии 

тарбия дода, бар он аст, ки кўдакро дар рўњияи диндорї бояд тарбият намуд. 

Тибќи назари Насириддини Тўсї «падар аз синни туфулият фарзандро бо худ 

ба намоз рањнамої кунад, то бар ў одат гардад»3. Аммо, Ќутбиддин Шерозї 

бар он таъкид менамояд, ки ба фарзанд чизе бояд омўхт, ки ќобили дарки ў 

бошад.  

Мусаллам аст, ки кўдак дар хўрдсолї моњияти дин, ибодат ва одоти 

диниро дарк карда наметавонад ва њар чизе, ки ба ў ба таври тањмилї талќин 

карда мешавад, ќолабї дар тафаккури ў наќш мебандад. Аз ин лињоз, зарур 

аст, ки њангоми тарбияи кўдак, на ба анъанањои фарњанги динї, балки ба 

љанбаи ратсионалии ин падида таваљљуњ бояд кард. Мушоњидањо нишон 

медињанд, ки инсон њар падидаеро дар асоси дарки моњияти он ќабул намояд, 

                                                           
1 Хоља Насириддини Тўсї. Ахлоќи Носирї. -Душанбе: «Шуљоиён», 2009. -С.177. 
2 Њамон љо: - С.178. 
3 Њамон љо: -С.181. 

бар он муносибати сидќї хоњад кард, вале њар он чизе, ки ба таври ќолабї 

дар шуур наќш мебандад, метавонад ба љараёни бегонашавии инсон ва 

манќуртизм боис гардад.  

Бо таъсирпазирї аз таълимоти Ќутбиддин Шерозї Љалолиддини Давонї 

низ вазифаи тарбиявии оиларо мавриди баррасї ќарор дода, тарбияи 

фарзандро дар замони тифливу наврасї муњим арзёбї менамояд. Давонї, аз 

таљрибаи давлатдории Спартанињо, Юнони ќадим ва Эрони бостон ба таври 

васеъ истифода менамояд, вале усули Ибни Сино, Насириддини Тўсї ва 

тарбияи диниро низ пазируфта, онњоро дар њамбастагии якдигар пешнињод 

кардааст, ки њам усули демократї ва њам усули маљбурнамоиро фаро 

мегиранд. Ба њар сурат, Љалолиддини Давонї дар доираи масъалањои 

тарбияи кўдак таълимоти худро пешнињод сохтааст, ки он масъалањои 

зеринро дар бар мегирад: наќши оила дар тарбияи фарзандон; моњияти синну 

соли кўдак њангоми тарбияи ахлоќї; сифатњои муаллим; тарзу усулњои 

таълиму тарбия; истифодаи ќобилияти табиии кўдак ва ѓайрањо. Тибќи 

андешаи Давонї, дар замони туфулият, ки зуњури аввалин нишонањои хирад, 

аз ќабили шармгинї ва ѓайра эњсос мешавад, бояд бештар ба тарбияи вай 

ањамият дода шавад, зеро «нафси сибён ба манзалаи лавњ сода бошад ва 

ќабули сурат бо савлат намояд»1. 

Вазифаи коммуникативӣ, ки дар иљтимоикунонии аъзои оила ва 

муносибати мутаќобилаи солим, яъне ба роњ мондани иртиботи 

байнињамдигарии аъзои оила наќши муњим дорад, дар таълимоти Ќутбиддин 

Шерозї мавриди таваљљуњ ќарор гирифтааст. Мутафаккир дар ин масъала 

таъкид намудааст: «Бидон, ки њар ки дар хона ва манзили ту бувад, њар якеро 

њаќќе аст ва муќаддам бар њуќуќи дигарон. Њар яке аъзои хонадон њастанд ва 

дар умури хонавода мушорикат меварзанд. Он кас, ки ањмоли амри ањли хеш 

кунад ва вољиб дар њаќќи эшон ба таќдим нарасонад, бояд, ки аљониб бар ў 

эътимод накунанд ва абоъид аз ў таваќќуи вафо надоранд. Ва чун ин 

донистї, бидон, ки ањли раљл мунќасим аст бар шаш ќисм: волидон ва азвољ 

                                                           
1 Љалолиддин Давонї. Ахлоќи Љалолї. Нувалки шур, 1883. С.209. 

ва авлод ва ахват ва алќориб ва ъабид. Ва мо баён кунем он чи вољиб аст, ки 

таќдим доранд ба њар тоифа»1.  

Аз таълимоти мутафаккир бармеояд, ки њар як узви оила дорои њуќуќњое 

њастанд, ки дар раванди муносибатњои фардиву иљтимої аз онњо бояд 

бархурдор бошанд. Оила, ин иттињодияест, ки инсонњоро аз рўйи мансубияти 

хуниву никоњї ба њам муттањид менамояд, аз ин рў раванди муошират ва пос 

доштани њуќуќу манфиатњои онњо амри муњим ба њисоб меравад. Вазифаи 

коммуникативии оила талаб менамояд, ки муносибати солим, эњтироми 

якдигар ва њамдигарфањмї миёни аъзои оила, аз волидон сар карда то зану 

шавњар, фарзандон, хешу аќрабо ва хидматкорон роњандозї гардад.  

Ќутбиддин Шерозї бар он аст, ки «Аммо, волидон, њуќуќи эшон на 

њамоно дар њаср ояд ва на низ касе аз ўњдаи љамеи он берун ояд. Чунки 

чандон, ки муболиѓат ва иљтињод кунанд, мунќасир бошад аз он чи вољиб 

бошад»2. Яъне, муносибати хайрхоњона ва бар пой доштани эњтироми 

волидон дар умури оиладорї аз шартњои муњимест, ки барои фарзанд њаргиз 

адо намегардад. Фарзанд ва ањли оиларо зарур аст, ки њамеша дар ризои 

онњо кўшиш намоянд, зеро, ба ќавли мутафаккир: «бидонад, ки ў ва он чї 

молики он аст, мар волидайнрост»3.  

Њамчунин, эњтироми њамсарон ва риояи њаќќи якдигар, ки асоси 

пойдории оила њастанд, дар муносиботи оиладорї ногузир мебошанд. Ба 

андешаи мутафаккир, сарвари оиларо зарур аст, ки бо ањли хонавода аз рўйи 

муњаббат муносибат намояд, зеро: «муњаббатро миёнљї гардонад, то ў аз 

сари сидќ њамсафари зиндагиаш бошад... Чун, муњаббату сидќ њувайдо 

шаванд, хонавода комил гардад»4. Албатта, сидќу муњаббат категорияњои 

ахлоќи њамида ва устуворкунандаи муносибатњои оилавї мебошанд, ки 

тавассути онњо идораи оила ва иљрои вазифањои љамъиятии он маљрои 

дурусти худро пайдо менамоянд.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.130 
2 Њамон љо: -С.131. 
3 Њамон љо: -С.131. 
4 Њамон љо: -С.146. 

Дар мавриди муошират бо фарзандон, Ќутбиддин Шерозї бар он назар 

аст, ки «Ва чун таъдиби ў тамом шуд ва сини ў ба булуѓ расид ва марди 

тамом шуд ва рушди ў донист, ихтиёр кунад ўро зављае аз акфои (баробари) ў 

бар шуруте, ки дар завољ гуфтем. Ва афроди манзил (хонаи алоњида) кунад, 

ки лоиќ бошад ба ў. Ва ба ў дињад аз моли худ ва хидами худ ва он чи муњтољ 

шавад ба ќадри макнат (тавонгарї, нерў, сарват) ва ба њасби  (мувофиќи) њол. 

Он гоњ ба Худо гузорад ба нафси ў. Ва баъд аз он таоњуд (нигоњубин)-и ў 

мекунад ба он чї таљдиди ниами волид (падар) кунад, пеши ў аз икромї 

(эњтиром) ва мувосотї (ёрирасонї) ва эъзоз (изат)»1. Моњияти андешаи 

мутафаккир бар он далолат менамояд, ки вазифаи оила бо тарбият кардани 

фарзанд ва ба синни балоѓат расонидан анљом намеёбад. Волидайн масъул 

њастанд, ки то пайдо намудани роњи мустаќилонаи зиндагї бо ў шарик ва 

њамзамон бошанд, то аз мењру муњаббати фарзанд дар пиронсолї бенасиб 

намонанд. Иљтимоишавии фарзанд, инчунин бояд тавре сурат бигирад, ки 

тамоми арзишњои муќаддаси инсониро моњиятан дарк ва дар амал татбиќ 

намояд. 

Хулоса, вазифањои иљтимоии оила, ки дар таълимоти Ќутбиддин 

Шерозї мавриди баррасї ќарор дода шудаанд, њамрадиф бо фањми муосири 

оила буда, иљрои онњо метавонад моњияти ин нињоди иљтимоиро ба њайси 

муњимтарин институт ошкор намояд. Дар доираи вазифаи репродуктивї, 

банаќшагирии тавлиди фарзанд бо дарназардошти шароит ва имкониятњои 

рушди физиологиву љисмонї ва маънавию равонии он амалї карда мешавад. 

Таъкиди Ќутбиддин Шерозї дар мавриди «мурод аз бунёди манзил тавлиди 

фарзанд аст», тавлиди бенизом набуда, балки ба дунё овардани фарзанди 

солењест, ки барои љомеа зарурї ва дар рушди он сањмгузор бошад. Љомеаи 

муосир низ ниёз ба насле дорад, ки љисману рўњан солим буда, худшиносу 

худогоњ бошанд ва аз ўњдаи њифзу њиросати ватану миллати худ бароянд. 

Агар, оилаи муосир дар асоси арзишњои фарњанги миллї ва оилаи суннатї 

ташкил ва вазифањои аслии худро иљро намояд, насли худогоњу худшинос ва 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.143. 

арљгузор ба дастовардњои фарњанги миллї  тарбият хоњад ёфт. Танњо чунин 

шахсиятњо метавонанд вориси њаќиќии давлату миллати худ буда, фирефтаи 

љараёнњои ифротию иртиљої нагардида, пайи ободии сарзамин ва давлату 

миллати худ бошанд. Дар ин самт таълимоти Ќутбиддин Шерозї аз ањамият 

холї нест, зеро ў низоми оиладориеро љонибдорї ва тарѓиб менамояд, ки дар 

асоси суннатњои фарњанги миллї, вале бо назардошти талаботи замон бунёд 

гардида, вазифањои иљтимоии худро иљро пурра иљро карда тавонад. Ба 

маънии дигар, «сиёсати манзилї», ки љузъи муњими таълимоти сиёсиву 

иљтимоии мутафаккир аст, иборат аз чораандешиест, ки ба манфиати насли 

инсонї љомеа нигаронида шуда бошад.  

БОБИ 4. АНДЕШАЊОИ СИЁСЇ ВА ИЉТИМОИИ ЌУТБИДДИН 

ШЕРОЗЇ 

4.1. Мафњум ва мазмуни “сиёсат” дар фалсафаи амалии Ќутбиддин 

Шерозї 

Сиёсат дар таълимоти Ќутбиддин Шерозї ќисми људонопазири фалсафаи 

амалиро ташкил медињад. Мутафаккир дар доираи фалсафаи амалї «сиёсати 

мудун» ва ё идораи умури љамъиятиву давлатиро ба таври муфассал мавриди 

баррасї ќарор додааст. Гарчанде «сиёсати маданї»-ро, ба мисли 

пешгузаштагони худ дар бахши сеюми њикмати амалї љой карда бошад њам, 

вале, баъзан, њама ќисматњои ин њикматро бо мафњуми «сиёсат» - «сиёсати 

баданї», «сиёсати манзилї» ва «сиёсати маданї» баён менамояд. Тибќи 

андешаи ў, «поксозии ахлоќи фард» ва «бунёд ва идораи манзил» низ, як навъ 

тадбирандешї, муайян намудани маќсад ва дарёфти роњњои мувофиќи 

идоракуниро талаб менамоянд. Яъне, «сиёсати баданї» (ахлоќ) имкон 

медињад, ки инсон рафтору фаъолияти худро танзим намуда, барои бунёд ва 

идораи оила, пасон идораи љомеа омода гардад. «Сиёсати манзилї» низ, 

заминаи муносиберо бањри идораи давлат ва љомеа фароњам месозад, зеро 

оила нињоди муњимтарини иљтимоиест, ки дар он масоили иќтисодиву 

банаќшагирї, иљтимоишавї ва ќобилияти идоракунии инсон шакл мегирад.    

Мафњуми «сиёсат», ки њама намуди чораандешии инсонро дар фаъолияти 

љамъиятии ў ифода менамояд, дар таълимоти мутафаккирони аќлгаро, аз 

љумла Ќутбиддин Шерозї, њикмате дар назар дошта мешавад, ки ба «хайр ва 

салоњи љомеаи инсонї» равона гардидааст. Хайру салоњи љомеа ва ё, ба 

таъбири Форобї, «саодати воќеї» њадафест, ки дар њамбастагии улуми 

дигари иљтимоиву гуманитарї ба даст меояд. Ба ин маънї, мафњуми «сиёсати 

маданї» фарогирандаи ахлоќ, сиёсат, њуќуќ ва дар маљмуъ, улумест, ки ба 

таъмини бењбудии њаёти иљтимої нигаронида шудаанд. Ќутбиддин Шерозї 

«ќоидаи чањорум», яъне боби чоруми китоби «Дуррат-ут-тољ»-и худро ба 

тањлили мафњуми «сиёсат» ва масоили сиёсии њаёти љомеа бахшида, онро 

«дар сиёсати маданї, ки иборат аз њукм ва маъдалат кардан аст дар булдон, 

вилоёт ва иљтимоиёт»1 номгузорї кардааст. Аз унвони ин бахш маълум 

мегардад, ки мутафаккир, мафњум ва моњияти «сиёсат»-ро њамчун воситаи 

танзими на танњо муносибатњо ва идораи корњои давлатї, балки идора ва 

танзими муносибатњои љамъиятї, ки донишмандон онро ба замони Нав 

нисбат медињанд2, ба худ гирифта буд. Сароњатан гуфтан љоиз аст, ки пеш аз 

Макс Вебер Ќутбиддин Шерозї «сиёсат»-ро кўшиши иштирок намудан дар 

њокимият ё таъсир расонидан дар таќсими њокимият дар вилоятњо, ноњияњо 

ва байни гурўњи одамон медонист. Мутафаккир дар фаслњои алоњидаи 

китоби худ, «дар фазилати подшоњї», «дар маърифати раъоё (раъият) ва 

њифзу њиросати эшон», «аркон ва ќавоиди сиёсат ва подшоњї», «насаб 

кардани вазир ва ноиб ва фиристодани нувоб ва умол ба навоњї ва атроф», 

«дар шинохтани подшоњ маротиби њар касро», «дар сиёсат ва ќоидаи он ва 

кайфияти он ва одобе, ки ба мулук тааллуќ дорад», «дар кайфияти иљрои 

њудуд ва уќуботу каммияти он», «дар кайфияти тааллуфи раият ба људу сахо 

ва тавозуъ ва макорими ахлоќ», «дар тавозуи подшоњ», «дар шароити 

подшоњї ва аморат», «дар аќсоми мушоварат ва ањкоми он», «дар нияти 

подшоњ дар тањсили асбобу олот, балки дар тамоми њаракот ва сукунот», 

«дар маротиби саёдат ва подшоњї», «дар маънии раёсат», «дар маънии 

вазорат», «дар маънии аморат, хилофат ва мулк», «дар одоби бандагони 

мулук бо мулук» ва «дар баќияти ахлоќи мулук бо бандагон»3-ро ба илми 

сиёсат мансуб дониста, муњимияти онро дар таъмини низоми љамъият исбот 

менамояд. Албатта, андешаи фавќ маънои онро надорад, ки сиёсат дар 

шакли мустаќил метавонад ќодир ба њалли масоили куллии љомеа бошад, 

балки муваффаќияти он дар алоќамандї бо улуми дигар, аз љумла, фалсафа, 

ахлоќ, иљтимоиёт ва њуќуќ ба даст меояд.  Моњияти таълимоти сиёсии 

мутафаккир бар он далолат менамояд, ки љавњари «сиёсати маданї» аз дарки 

мазмун ва моњияти «сиёсат», «иљтимоъ», «раёсат», «вазорат», «аморат», 

«хилофат» ва шинохти шахсият њангоми таъйини вазифа «насаб кардан ба 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.157. 
2 Зокиров, Г.Н. Донишномаи сиёсї. –Душанбе, 2007. -С.418. 
3 Ќутбиддин Шерозї. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.157-198 

раёсат ё вазорат» иборат аст.  Љињати дарки моњияти ин падида, љањонбинї 

ва тафаккури илмї зарур аст, то њикмати падидањои сиёсї ошкор гардад. 

Њамзамон, камолоти ахлоќии инсон, тарбияи хонаводагї, донистани њуќуќу 

масъулият боис мегардад, ки низоми сиёсии љомеа ба низоми муайян 

дароварда шавад.      

Ёдрас шудан ба маврид аст, ки мафњуми «сиёсат» (политика) аввалин 

маротиба аз љониби Арасту дар китоби «Политика» ба маънои илмї 

истифода гардидааст. Он, «аз мафњуми «полис» маншаъ гирифта, 

ифодакунандаи шакли мутамаддини умумияте, ки бањри хайрияти умум ва 

њаёти хуррам равона шуда буд, фањмида мешуд»1. Дар асрњои миёнаи Шарќ 

бошад, ба љойи истилоњи «политика» мафњуми «сиёсат»-ро ќабул ва мавриди 

истифода ќарор дода, онро илми идоракунандаи давлат ва танзимкунандаи 

муносибатњои иљтимої, бо истифода аз фишангњои маљбурнамої (дар њукми 

љаримаи хидам) ва њавасмандкунї (дар баќияти ахлоќи мулук бо бандагон ва 

људу сахо) мавриди баррасї ќарор додаанд.  

Мусаллам аст, ки истилоњи «сиёсат» дар аксари луѓатномањо ба маънои 

«зўрї», «тањдид» ва «маљбурнамої» омадааст. Бинобар ин, «аксар маврид, 

дар љараёни таърих, корбурди мафњуми мазкур, барои ифодаи амали ба 

идоракунии иљтимої ва вижагињои муносибати тарафайни аъзоёни љомеа 

нигаронида шуда, бештар ба фишангњои хусусияти иљборидошта такя 

мекард»2. Ба њамин мазмун, ќисмате аз мутафаккирони асримиёнагї, аз 

љумла, Муњаммад Ѓаззолї, Низомулмулк, Њусайн Воизи Кошифї ва чанд 

нафари дигар, мафњуми мазкурро, њамчун ифодаи «зўрї» ба кор бурдаанд. 

Дар ин робита, Ќутбиддин Шерозї менависад, ки: «ќасос навъе аз сиёсат 

аст… ва чун хоњад, ки муљримро сиёсат кунад сакинат ва виќорро шиори худ 

созад ва тайишу сабукї эњтирози вољиб донад, то уќубат ва сиёсате, ки кунад 

ба љойи худ бувад на зиёдат ва на нуќсон»3.  

Албатта, чун ба баромади этимологии истилоњи «сиёсат» руљуъ 

менамоем, бештари муњаќќиќон бар он иттифоќи назар доранд, ки ин 
                                                           
1 Зокиров, Г.Н. Донишномаи сиёсї. -Душанбе, 2007. -С.418-419 
2 Идиев, Х.У. Фалсафаи иљтимої. -Душанбе, 2013. -С.215. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.167. 

истилоњ аз мафњуми «усули ром кардани асп»1, яъне «зўрї», вале, баъдан, бо 

тањаввули нињодњои иљтимої ва шаклњои идоракунии њаёти љамъиятї, 

мазмуни мафњуми мазкур низ таѓйир ёфта, нисбатан дигаргун гашт. Бинобар 

ин, алњол, тањти мафњуми «сиёсат», «на танњо бартарияти ба кор гирифтани 

шевањои репресивидоштаи батанзимдарории муносибатњо, балки тарзи бо 

роњи њамоњангсозии манфиату арзишњо ва меъёрњои рафтори дастљамъонаи 

аъзоёни љомеа ба танзим даровардани фаъолияту муносибатњоро дар назар 

дорад»2. Аз ин љињат, мазмуни мафњуми «сиёсат» ба истилоњи юнонии 

«политика» муродиф буда, сифати муносибатњоро оид ба њокимияти давлатї, 

тарзи татбиќшавии он ва самти фаъолияти љамъиятии ташкилоту 

иттињодияњои дастаљамъонаи одамонро ифода менамояд. «Сиёсат ин ширкат 

варзидан дар корњои давлат, дар шакли муайян буда, маќсаду мазмуни 

фаъолияти давлатиро таъмин ва таъйин мекунад»3.   

Хотиррасон бояд кард, ки «сиёсат» ба маънии ширкат варзидан дар 

корњои давлат ва танзимкунандаи муносибатњои иљтимої, њанўз аз љониби 

Арасту баён гардида буд, ки мутафаккирони асримиёнагии тољик онро 

таќвият бахшидаанд. Ќутбиддин Шерозї моњияти «сиёсат»-ро, аз шарњи 

«сиёсати баданї» (масоили ахлоќї) оѓоз менамояд. Тибќи таснифоти 

мутафаккир, фалсафаи амалї иборат аз чораандешї дар оќибати фаъолиятњо 

буда, дар шакли инфиродї ва иљтимої роњандозї мешавад: «Ва аммо, 

њикмати амалї ва он донистани масолењи њаракоти иродї ва афъоли саноии 

навъи инсонї бувад бар ваљње, ки муаддї бувад ба низоми ањволи маош ва 

маоди эшон ва муќтазии расидан ба камоле, ки мутаваљљењанд сўйи он, њам 

мунќасим мешавад ба ду ќисм: яке, онки рољеъ бувад ба њар нафсе биинфирод 

ва дигар, ончи рољеъ бувад ба љамоате ба мушорикат. Ва ќисми дуввум низ 

ба ду ќисм шавад: яке, ончи рољеъ бувад бо љамоате, ки миёни эшон 

мушорикат бувад дар манзил ва хона; дуввум, ончи рољеъ бувад ба љамоате, 

ки миёни эшон мушорикат бувад дар шањр ва вилоят, бал иќлим ва 

                                                           
1 Донишномаи сиёсї. (фарњанги истилоњот ва мактабњои сиёсї). Дориюш Ошурї. -Тењрон, 1397. -С.202; 
Фарњанги улуми сиёсї. Мину Афшорирод, Алиакбар Оќобахшї. -Тењрон, 1387. -С.2012. 
2 Идиев, Х.У. Фалсафаи иљтимої. –Душанбе, 2013. -С.215. 
3 Мањмадов, А.Н. Сиёсатшиносї. -Душанбе, 2010. -С.85. 

мамлакат»1. Яъне, дар њарду маврид объект ва субъекти муносибатњо инсон 

буда, дар шакли инфиродї хулќу атвори худ ва дар шакли љамъиятї 

муносибатњои иљтимоиро тадбир ва танзим менамояд. 

Дар ин иќтибос њамоњангии таълимоти Ќутбиддин Шерозї бо 

мутафаккирони пешин, аз љумла Арасту эњсос мешавад. Арасту зимни 

таърифи «инсон» гуфта буд, ки «инсон мављуди бохирад аст» ва «инсон 

мављуди сиёсї аст», ки нахуст хиради инсон шакл гирифта, пасон ба 

фаъолиятњои сиёсї мепардозад. Маълум мегардад, ки мутафаккир, пеш аз 

даст задан ба масъалаи фаъолиятњои иљтимоии инсон, кўшиш менамояд, ки 

моњияти ин шакли њастиро ошкор намояд. Таърифи арастуї дар мавриди 

«мављуди бохирад будани инсон», ба маънии табиатан ва аз рўзи нахустини 

пайдоиши худ дорои чунин сифат буданро надорад, балки хирад љавњари 

зотї буда, дар тинати инсон дар шакли ќувва вуљуд дорад, ки ба феъл табдил 

ёфтани он аз риёзати пайваста ва кўшишу талоши инсон вобастагї дорад. 

Донистани «масолењи њаракоти иродї ва афъоли саноии навъи инсонї», ки 

Ќутбиддин Шерозї онро бо мафњуми «сиёсати баданї» ифода менамояд, 

њамрадиф бо «инсон мављуди бохирад»-и Арасту мебошад. Мутфаккирони 

зикршуда кўшиш намудаанд, ки нахуст моњияти инсонро, дар шакли «сиёсати 

баданї» баррасї ва пасон ба њалли фаъолияти иљтимоии он пардозанд. Дар 

ин робита, Ибни Сино таъкид менамояд, ки «Нахустин сиёсате, ки сазовор 

аст инсон ба он оѓоз кунад, њамоно сиёсати нафси худи ўст. Яъне, аввал, бояд 

дар ислоњи нафси худ бикўшад, сиёсату тадбирашро дар он кору кўшиш ба 

кор бурда, хештанро солењу некў бинамояд»2.  

Манзур он аст, ки андешидани тадбири дуруст дар самти фаъолиятњои 

иљтимої аз танзим ва идораи афъоли шахсии инсон сарчашма мегирад, ки он 

аз дараљаи маърифат ва хиради ў вобаста аст. Агар, манзур аз «мављуди сиёсї 

будани инсон» фаъолиятњои иљтимоии ў дар љомеа бошад, пас љињати ба ин 

дараља расидан, инсонро зарур аст, хираду маърифат дошта бошад. Аз ин 

дидгоњ, фаъолияти маљмўии инсон, сиёсатест, ки мусаллањ бо донишњои 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.160. 
2 Абўалї ибни Сино. Тадбири манзил// Осор. Љ.4. -Душанбе, 2007. -С.24. 

ахлоќиву маънавии ў бошад. Таъкиди Афлотун дар мавриди он, ки «ба онњое, 

ки тарбияи бенуќсон гирифтаанд, ягон дастурамал додан лозим нест»1 низ, ба 

маънии натиљаи мусбати «сиёсати баданї» мебошад. Арасту бошад, 

њамоњангии «сиёсати баданї» (тарбияи ахлоќї) ва «сиёсати маданї» (илми 

идораи љомеа)-ро баррасї намуда, аќидаеро пешнињод месозад, ки тибќи он 

ба вуљуд овардани имконияти инсон ва фаъолиятмандии ў ба воситаи хирад 

дар полис, бо урфу одат, анъана, сохти иљтимої ва мадании љомеа 

натиљагирї карда мешавад. Инсон дар полис бо дарки моњияти њастї, 

маќсади зиндагии хеш ва њаќиќати ахлоќї њамчун узви зарурї баромад 

менамояд. Донишу маърифат ва малакае, ки њангоми тарбияи ахлоќї дар 

инсон пайдо мешавад, љињати идораи бонизоми полис муњим њастанд. Тибќи 

андешаи Арасту, «накукории ахлоќї, аз нахуст њангоми тарбия шакл 

гирифта, дар оила такмил ёфта, ба одат табдил мешавад ва дар ќолаби 

муайян рафтори дар полис одатшударо ташкил менамояд. Хиради дар амал 

татбиќшуда шањр-давлат мебошад»2.  

Њамин тариќ, маълум мегардад, ки мафњуми «сиёсат», ки дар таълимоти 

мутафаккирони гузашта, аз љумла Ќутбиддин Шерозї мавриди тањлил ќарор 

дода шудааст, доманаи васеъ дошта, њар гуна тадбирандеширо ифода 

менамояд. Танњо, ёдрас шудан ба маврид аст, ки мафњуми «политика»-и 

юнонї бо истилоњи «сиёсат»-и арабї на њамеша созгор њастанд, зеро дар зери 

мафњуми сиёсат, баъзан ифодаи «зўрї» баён карда мешавад. Љоиз ба зикри 

хос аст, ки бо вуљуди таърихи куњан доштани давлату давлатдорї дар Шарќ, 

ба хусус мардумони ориёитабор, то имрўз аз мафњуми илмии идории ин 

мардум, ки дар забони лотинї «политика» ва арабї «сиёсат» номгузорї 

шудааст, маълумоти мушаххасе дастраси мардум нест. Дар ин маврид суоле 

ба миён меояд, ки оё мардумони ориёитабор мафњуми мушаххаси 

ифодакунандаи маънии «сиёсат»-ро надоштанд ва ё танњо забони арабї 

ќобилияти баёни истилоњоти илмиро дорад? Ба аќидаи мо, шояд ин гуна 

мафњум вуљуд дошт, вале ин мавзуъ мавриди таваљљуњи љиддии муњаќќиќон 

                                                           
1 Платон. Государство/ Пер. А.И.Егунова// Собрание сочинений. В 4т. Т.3. -М., 1994/III, 425 d, e.  
2 Рашшод, М. Фалсафа аз оѓози таърих.Љ.1. -Душанбе: Ирфон, 1990. –С.262 

ќарор нагирифтааст. Хуб мешуд, агар тањќиќоти илмї доир ба шинохти  

мафњуми «сиёсат» ва тањаввули он дар таърихи тафаккури мардумони тољику 

форс анљом шуда, илми идории давлату давлатдорї ва њамоњангии он 

истилоњоти ќабулшудаи муосир муайян карда шавад.  

Мусаллам аст, ки масоили марбут ба давлату давлатдорї ва идораи 

умури љамъиятї дар Шарќ таърихи ќадимї дорад, вале ба таври илмї 

тањќиќи он бо номи Абўнасри Форобї марбут аст. Ин мутафаккир, «аз 

нахустин нафаронест, ки масоили иљтимої-сиёсиро дар низоми андешањои 

фалсафии худ ворид намуда, ба баррасии онњо бевосита машѓул 

гардидааст»1. Андешаи фавќ ќобили пазириш аст, зеро дар дараљаи Форобї 

мутафаккире, ки масоили сиёсиро љињати ташкили љомеаи фозила муњиму 

зарурї дониста, љойгоњи онро дар ин раванд муайян карда бошад, то даврони 

ў ба назар намерасад. Ибни Сино, Муњаммад Ѓаззолї, Низомулмулк, Њусайн 

Воизи Кошифї, Насириддини Тўсї, Ќутбиддин Шерозї, Љалолиддин Давонї 

ва чанд тани дигар, ки ба тањлили масоили сиёсї ва муайян намудани 

љойгоњи ин илм дар системаи њикмати амалї даст задаанд, ба ин ё он ваљњ аз 

афкори Форобї истифода намудаанд. 

Ќутбиддин Шерозї дар пайравии мактаби машшоияи шарќї, аз 

љумла Абўнасри Форобї мафњуми «сиёсат»-ро мавриди тањлил ќарор дода, 

зикр менамояд, ки «сиёсат иљрои умури њукумат ва ќоидаи он, њифзу 

њиросати халќ бошад»2. Ба ин маънї, сиёсат илми идоракунандаи  давлат, 

танзимкунандаи муносибатњои иљтимоии одамон ва њамрадиф бо мафњуми 

«политика»-и юнонї мебошад. Андешаи худро такмил дода,  мутафаккир 

таъкид менамояд, ки «усуле, ки ќивоми олам бе низоми он сурат набандад 

чањор аст: зироат аз бањри мутъим (таом), њаёкат (бофандагї) аз бањри 

мулбас (пўшидан), бино аз бањри маскан, сиёсат аз бањри тааллуф 

(осоиштагї) ва иљтимоъ ва таовун дар асбоби маъош»3.  

                                                           
1 Диноршоева, З.М. Гражданская философия аль-Фараби: Диссертация на соискание учёной степени доктора 
философских наук. -Душанбе, 2006. –С.217. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.186. 
3 Шеразї Ќутбиддин. Дурат-ут-тољ ли ѓурат-уд-Дабољ. Бо кўшиш ва тасњењи Муњаммад Машкуњ. Љ. 1. -
Тењрон: Чопи сеюм: Њикмат, 1369.-С.130. 

Ба маънии зикршуда, мафњуми «сиёсат» ифодакунандаи таъмини 

осоиштагї, зиндагии шоиста ва идораи бонизоми љомеа мебошад. Њамчунон 

ки хўрок, либос ва љойи зист барои таъмини ќивоми (гармония) олам, ки 

маќсади аслии инсон аз њамин иборат аст, муњим бошанд, пас идораи 

љамъият ва таъмини осоиштагиву адолати иљтимої аз онњо људо буда 

наметавонанд. Агар, то дараљаи лозима асбоби рўзгори инсон таъмин бошад, 

вале суботу оромї, амнияту осоиштагї ва адолати иљтимоиву давлатдорї 

муњайё нагардад, ба њељ ваљњ доир ба ќивоми љомеаи инсонї сухан гуфтан 

имкон надорад. Аммо, дар мавриди дигар Ќутбиддин Шерозї аз ифодаи 

мафњуми «сиёсат» ба маънии «зўрї», ки тафовути маъноиро миёни «сиёсат» 

ва «политика» ба вуљуд меорад, иљтиноб намекунад. Мутафаккир, бар он аст, 

ки «сиёсат кардани муљрим», яъне ќасос гирифтан њам «навъе аз сиёсат» буда, 

сиёсатмадорро зарур аст, ки њангоми љазо ва истифодаи зўрї «тайишу сабукї 

эњтирози вољиб донад, то уќубат ва сиёсате, ки кунад, ба љойи худ бувад, на 

зиёдат ва на нуќсон»1.  

Ба њар сурат, Ќутбиддин Шерозї зери мафњуми «сиёсат» суботу оромї, 

њалли масоили сиёсии љомеа ва тадвини зиндагии осоиштаро мартањ намуда, 

онро бахши муњимтарини фалсафаи амалї, ки љињати таъмин намудани 

хайри умум равона шудааст, мефањмид, ки моњиятан ба таълимоти Арасту 

мувофиќат менамояд. Арасту низ, ба мафњуми «сиёсат» њамчун 

муњайёкунандаи саодат ва хушбахтї менигарист. Тибќи назари мутафаккир, 

барои хушбахт шудан бояд неъматњои зоњирии муайянро доро шуд 

(саломатї, боигарї ва ғайра). Барои Арасту шањрванди асосї шахси накўкор 

ва дорои ахлоќи њамида мебошад. Ба њамин маънї, Ќутбиддин Шерозї низ 

андеша дорад, ки танњо шахси тарбиятдида ва камолёфта метавонад барои 

љомеа муфид бошад.  Масалан, дар фасли сеюми бахши сиёсати маданї, ки 

«дар шинохти подшоњ маротиби њар касро» номгузорї шудааст, мутафаккир 

меоварад: «Ва бибояд донистан, ки подшоњро вољибу лозим аст, ки бидонад 

мартабаи њар якро аз уќул ва кифоят ва дараљаи њар як дар мањорат дар 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.167. 

анвои фунун,  то њар якеро аз хавоси раъоё ба муњиме гуморад, ки шоистаи 

он кор бошад»1. Ин љо низ, њамоњангии таълимоти Ќутбиддин Шерозї бо 

андешањои Арасту дар мавриди ба таври васеъ, якљоя бо ахлоќ ва маънавиёт 

баррасї шудани «сиёсат» эњсос мешавад. Дар таълимоти Арасту, этика ќисми 

сиёсат дониста шуда, ин мутафаккир таъкид менамояд, ки «њар гуна давлат 

ифодакунандаи муносибатњои некхоњона мебошад, зеро њама муносибатњои 

инсонњо нисбати якдигар ба ин ё он некї равона шуда, кўшиши дар худ 

ифода кардани дигар муносибатњоро дорад. Мањз њамин њамин муносибат, 

давлат ё муносибати сиёсї номида мешавад»2. Ќутбиддин Шерозї барои 

таъмини низоми сиёсии мувофиќ шахсиятњои фозилу донишманд ва 

тарбиятдидаро лозим дониста, менависад: «Подшоњро вољибу лозим аст, ки 

бидонад мартабаи њар якеро аз уќул ва кифоят ва дараљаи њар як дар 

мањорат, дар анвои фунун, то њар якеро аз хавоси раъоё ба муњиме гуморад, 

ки шоистаи он кор бошад»3. 

Тибќи таълимоти Ќутбиддин Шерозї баррасии сиёсату раёсатњо ва 

иљтимоиёти давлат, њамагї ба «илми сиёсат» тааллуќ доранд. Њадафи асосии 

ин илм тањлили масоили сиёсии љомеа ва ташаккули сохтори давлатї, маќому 

вазифањои роњбари давлат, аъзоёни њукумат, дарёфти роњњои пешрафт ва 

муайян намудани мушкилот дар давлат аст. Мутафаккир дар таълимоти худ 

доманаи фарогирии сиёсатро иборат аз масъалањои марбут ба давлат, роњбар 

(подшоњ), низоми сиёсї, анъана, суннатњо, ќоидањои идора намудани њама 

шохањои њокимият, идораи ноњия, вилоят, таъйин ва интихоби мушовирон ва 

намояндагони сарвари сиёсї дар манотиќи кишвар медонад. Дар бахши 

«фазилати подшоњон», ў кўшиш менамояд, ки бо далелу бурњони наќливу 

аќлї сифатњои сарвари сиёсиро матрањ намояд. Дар ин росто, мутафаккир 

нахуст ба баррасии масъала аз дидгоњи осори динї, ки хоси муњити давр буд, 

мепардозад. Бо ин амали худ мутафаккир кўшиш менамояд, ки маќому 

мартабаи «сиёсат» ва «сарвари сиёсї»-ро дар љомеа аз дидгоњи ратсионалї 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.166. 
2 Аристотель. Политика. Наука об управлении государством. -М.: «Эксмо»; СПб.: Terra Fantastika. 2003. –
С.309 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.166. 

мушаххас намояд. Ў ояи 59-уми сураи «Нисо»-ро, ки дар он итоат аз 

«улуламр»1 (фармонраво) махсус таъкид мешавад, тањлил карда, исбот 

менамояд, ки «улуламр» ба маънии подшоњ, сарвар, роњбар ва фармонраво 

омадааст. Тибќи назари Ќутбиддин Шерозї, мафњуми зикршударо «аз се 

љињат метавон бар «фазилати подшоњї» марбут донист: якум, маќсаду 

мароми истифодаи «улуламр» подшоњ ва донишмандон мебошад, ки ањли 

илму ќалам ба шумор мераванд, зеро амри подшоњ ба «њукми сайф (шамшер) 

ва сиёсат» буда, «амри олим ба њукми ќалам ва фатво» ва ин њарду ба якдигар 

боз бастаанд»2.  

Дар ин маврид, њамоњангии андешањои Ќутбиддини Шерозї бо 

намояндагони мактаби шофеї ва каломи ашъарї – Баѓдодї, Мовардї, 

Љувайнї ва Муњаммад Ѓаззолї эњсос мешавад. Махсусан, таъсири андешањои 

Муњаммад Ѓаззолї доир ба «њукми сайфу сиёсат» ба назар мерасад. Ба ќавли 

Њотам Ќодирї, «дар таълимоти Муњаммад Ѓаззолї, љойгоњи сиёсат 

мутафовит аз бардоштест, ки ба гунаи ѓайримазњабї ва ё дунявї ба сиёсат 

назар мекунад»3. Вале дурустар он аст, ки Муњаммад Ѓаззолї андешањои 

сиёсии худро дар таъсирпазирї аз таълимотњои аќлгарої тадвин карда, вале 

ба љанбаи динии ин масъала диќќати бештар додааст. Тибќи назари 

Шамолов А.А. «Таърифи сиёсат дар адабиёти фалсафии исломї аз љониби 

Ѓаззолї таърифи нав набуда, эњтимоли зиёде меравад, ки онро мутафаккир 

дар зери таъсири љонибдорони мактаби Арасту ва исмоилиёни ботинї шарњ 

додааст, то ин ки ба сиёсат ањамияти бештаре дињад. Лекин, агар мо осори ба 

сиёсат бахшидаи Ѓаззолиро бо таълифоти намояндагони машшоия ва Ихвон-

ус-сафо муќоиса намоем, ба осонї дарёфт хоњем кард, ки Ѓаззолї дар атрофи 

масъалањои сиёсат аз нубувват, табиати иљтимої ва кўмаки њамдигарии 

(кооператсияи) шариати исломї натиљабардорї намудааст»4. Мувофиќати 

андешањои Ќутбиддин Шерозї бо таълимоти Муњаммад Ѓаззолї дар 

мавриди «сиёсат, сабаби асосии ислоњи одамон мебошад, зеро, агар аз як сўй, 

                                                           
1 Ќуръони Карим. Матни асл ва тарљумаи он бо забони тољикї. -Душанбе: Эр-граф, 2011. – С.87. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1396. -С.158. 
3 Ќодирї Њотам. Андешањои сиёсии Ѓазолї. -Тењрон, 1370. –С.94-95. 
4 Шамолов, А.А. Њуљљатулислом Ѓазолї: Андешањои иљтимої ва сиёсї. -Душанбе: «Дониш», 1996. –С.195. 

инсон хусусияти њайвонї дошта бошад, аз сўйи дигар, бо доштани аќлу хирад 

шоистаи халифаи Худованд дар рўйи замин аст. Дар робита ба ин, инсон 

миёни ин ду сифат ќарор дошта, тавассути рисолати пайѓамбарон ва сиёсату 

ислоњшавї ба сўйи сифатњои баргузида ва шоиста рањнамун мегардад»1, 

эњсос мешавад, вале дар табаќабандии дараљоти сиёсат миёни онњо тафовут 

вуљуд дорад. Агар, Ќутбиддин Шерозї ба мисли Муњаммад Ѓаззолї дар 

масъалаи мазкур такя ба таълимоти динї намуда, баъд аз итоати Офаридгор 

ва итоати пайѓомбар итоати улуламрро (подшоњ) гузорад њам, вале дар 

фарќият аз Ѓаззолї амри подшоњ ва ё сарвари сиёсиро аз амри пайѓомбар 

поён намедонад. Тибќи андешаи мутафаккир: «Подшоњонро ќарин расул 

алайњисалом кард дар зикр, зеро ки дар миёни зикри расул ва зикри улуламр, 

ки подшоњ аст, фарќе нест љуз ба таќдим ва таъхир. Ва зикри расулро ќатъ 

кард аз зикри Худо ба ќавлуњу «ва атиъу» ва ин далел бар он аст, ки фарќ 

миёни амри расул ва амри подшоњ љуз ба таќдим ва таъхир нест. Ва ин далели 

азим аст бар фазилати подшоњї»2. Муњаммад Ѓаззолї бар он таъкид 

менамояд, ки «Мартабаи аввали сиёсат «аълои маротиб» аст, ки он сиёсати 

баргузидагони Худо ва шахсони фавќулода буда, аз тариќи ин сиёсат 

рисолати таърихии хешро, ки онро офаридгор муайян кардааст ва барои 

амалї намудани амри илоњї интихоб шудаанд, иљро менамояд. Аз ин рў, 

њукми эшон њам ба хос аст ва њам ба авом, њам дар зоњир ва њам дар ботин»3.  

Ќутбиддин Шерозї, масъаларо тарзи дигар ба миён гузошта, сиёсатро ба 

Офаридгор ва пайѓомбар марбут надониста, хоси сарвари сиёсї ё подшоњ - 

«улуламр» медонад. Худо намоди покиву адли мањз ва пайѓомбарон 

нигоњдорандаи шариати динї њастанд, аз ин рў, олуда кардани онњо ба 

«сиёсат» мувофиќи аќлу мантиќ нест. Подшоњ ва ё сарвар бошад, аз насли 

башар буда, олуда ба нафс аст. Ин олудагї метавонад, гоње ѓазаб ва гоње убур 

аз марзи адлу додро ба вуљуд биорад. Дар фарќият аз «сиёсати анбиё»-и 

Ѓаззолї, ки амалигардонандаи шариати динї аст, Ќутбиддин Шерозї 

подшоњони фозилро љонишини Офаридгор дар замин медонад. Мутафаккир 
                                                           
1 Њамон љо: -С.195 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1396. -С.158. 
3 Ѓаззолї Абўњомид Муњаммад. Эњё улум ад-дин. Љ.1. -Душанбе, 2008. –С.45.  

андешаи роиљи «сояи Худо дар рўйи замин» будани подшоњонро инкор 

намуда, бар он назар аст, ки Худо наметавонад соя дошта бошад, вале 

метавонад љойнишин ва идомадињандаи офаринандагиро, ки аз миёни халќ 

пайдо мешавад, доро бошад. Тибќи назари ў, «њоким чун мављуде аст ќодири 

мутасарриф ва мустаќил ба нафси худ…… пас он кас, ки ноибу халифаи Худо 

бувад, подшоњонанд»1.  

Бояд тазаккур дод, ки дар табаќабандии Муњаммад Ѓаззолї «мартабаи 

аввал ба сиёсати анбиё, дувум, ба сиёсати хулафо, салотин ва мулуки роњи 

рост, сеюм, ба сиёсати уламо ихтисос дода шудааст. Мутафаккир асоси 

тамоми сиёсатњоро сиёсати динї шуморида, дар асоси мењвари шариат 

бахшњои асосии сиёсат, поягузорон ва барандагони онро ба тафкик баён 

месозад»2. Ин тарзи табаќабандии сиёсатро Ќутбиддин Шерозї ќабул 

надорад, зеро, тибќи назари ў, анбиё ва хулафои динї њомї ва нигоњдорандаи 

шариати динї њастанд. Шариати динї, гарчанде масоили мухталифи 

иљтимоиро фаро гирад њам, вале сиёсат, фаротар аз чањорчўбаи шариати 

динї ва ба масоили дунявї, яъне танзими умури иљтимої нигаронида 

шудааст.    

Мутафаккири дигари асримиёнагї, ки назариёти ў бо андешањои 

Ќутбиддини Шерозї њамоњангї дорад, Ибни Халдун мебошад. Ў дар китоби 

«Муќаддима»-и худ, ки «сиёсат»-ро њамчун бахши муњими фалсафаи  амалї, 

ифодакунандаи «дониш дар бораи тадбир ва чораандешии хона ё шањр ба 

муќтазои ончи ахлоќ ва њикмат иљоб мекунад»3, таъриф медињад. Њамзамон, 

Ибни Халдун се намуди сиёсати амалиро ташхис додааст, ки дар се шакли 

ќудрат ё њокимият зоњир гардидаанд: «1. Њукумати ибтидоии табиї, ки он ба 

њавос ва ќувва асос гузошта шудааст. 2. Сиёсати аќлї, ки усули онро њакимон 

ва бузургон барои њифзу устувории манфиатњои муштараки љомеа равона 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.158. 
2 Шамолов, А.А. Њуљљатулислом Ѓазолї: Андешањои иљтимої ва сиёсї. -Душанбе: «Дониш», 1996. –С.198. 
3 Ибни Халдун. Муќаддима. Тарљумаи форсии Муњаммад Парвин Гунободї. Љ.1. -Тењрон, 1345. –С.266. 

сохтаанд. 3. Сиёсати динї, ки асосаш шариат буда, њадафи он њифзи 

манфиатњои дунё ва охират мебошад»1.  

Ќутбиддин Шерозї мафњуми «њукми сайф ва сиёсат»-ро пазируфтааст, 

вале моњияти асосии онро иборат аз њифзу устувории  давлату љомеа 

медонад. Ба ќавли мутафаккир, «ин њарду боз бастаанд аз он рўй, ки то 

фатвои ањли илм набошад, подшоњ сиёсат натавон кард ва то сиёсати подшоњ 

набошад, фатвои ањли илм ба нуфоз нарасад. Ва чун ин њарду ба якдигар 

мутааллиќанд, балки ба он мемонад, ки њарду як чиз аст, лољарам Офаридгор 

њардуро дар як силк кашид ва гуфт «улуламр минкум» (соњибфармон). Ва чун 

подшоњ соњиби амр ва мутеъ бошад, њар оина фозилтар бошад аз маъмур ва 

мутеъ»2. Маќсади мутафаккир аз «ањли илм», танњо фатвои олимони дин 

нест, балки олимоне њастанд, ки метавонанд дар пешбурди муваффаќонаи 

сиёсати роњбари давлат сањми муносиб гузоранд.  

Њамин тариќ, аз љониби Ќутбиддини Шерозї дар як сатњ гузоштани 

олимон ва подшоњон бесабаб набуд, зеро сиёсати давлатиро ин ду табаќаи 

болои љомеа амалї месозанд. Агар сиёсати олимон сиёсати фозила ва ормонї 

бошад, боиси тасмими дурусти сарварони давлат мегардад ва аз мавќеи 

амалї сохтани сиёсат дар радифи сиёсати пайѓамбарон дар идораи умури 

дунявї ќарор мегиранд. Ба ибораи дигар, ќудрати воќеии давлат дар дасти 

онњо буда, зиндагии иљтимоии мардум вобаста ба сиёсати мувофиќ мебошад. 

Сиёсати фозилаи олимон барои дастгирии низоми сиёсии давлат хеле зарур 

аст, зеро ањли андеша ќодиранд, ки дар асоси мантиќ самти дурусти сиёсати 

давлатиро муайян ва баро фаъолияти бонизоми давлатдорї ба роњбари 

давлат машварат дињанд. Ањли илму хирад, роњбаладеро мемонанд, ки барои 

танзими умури давлатдорию иљтимої ва муносибати аъзоёни љомеа зарурї 

буда, љомеа ва давлатро аз фурўпошї ва инќироз эмин нигоњ медорад. Ба 

маънии дигар, донишу фазилат ва машварати олимон таъсироти мустаќиме 

ба њаёти љомеа ва давлату давлатдорї дорад. Љойгоњ ва маќоми олимони 

солењ, ки ќобилияти баёни андешањои созандаро доранд, љињати роњандозии 
                                                           
1 Ибни Халдун Абдурањмон. Муќаддима. Љ.2.Чопи панљум. -Тењрон: Интишороти илмї ва фарњангї,1366. –
С.516-517. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. Тењрон, 1386. -С.158. 

сиёсати дуруст дар љомеа назаррас мебошад. Аз љониби дигар, ин маќом 

онњоро дар назди љомеа вазифадор месозад, ки аз он донишу малака ва 

ќудрати андеша барои бењбуд бахшидани њаёти иљтимоъ, тариќи 

маслињатњои муфид ба сарвари давлат хизмат намоянд. Бо њамин сабаб 

мутафаккир таъкид месозад, ки «мушоварати уќало аз лавозими зарурї 

бошад»1.   

Албатта, машварат дар банаќшагирї ва амалигардонии тасмимоти 

сарвари сиёсї ва ё њар нафаре, ки ба идораи умури иљтимої сарукор дорад, 

хеле муњим мебошад. Мушовир низ касест, ки доир ба самти машварат 

донишу малака ва мањорати тањлилу танќид дошта бошад, то моњияти 

масъаларо баррасї ва оќибати онро муайян карда, андешаи арзишманде 

пешнињод карда тавонад. Њамчунон, ки болотар зикр намудем, Ќутбиддини 

Шерозї зери мафњуми «уламо» олимони фиќњро дар назар надошт, зеро 

фаќењ наметавонист муаллим ва роњнамои подшоњ бошад. Мусаллам аст, ки 

тамоми ќонун ва ќавоиди фиќњї дар раванди фаъолиятњои сиёсї риоя 

намешаванд ва риоя гардидани онњо низ ѓайиримкон аст. Аммо, 

сиёсикунонии дин ва истифода аз ниќоби динї љињати ноил гардидан ба 

манфиатњои шахсиву гурўњї дар њар марњилаи таърихии љомеа мушоњида 

мегардад.  

Андешаи људо будани дин аз њокимияти давлатї ва дахолат накардани 

он дар раванди идораи давлат, ки аз тарафи донишмандони зиёд љонибдорї 

ёфтааст, ба маќсад мувофиќ мебошад. Зеро, моњияти «сиёсат» бо истифода аз 

фишангњои мухталиф ба таъмини низоми љомеа ва идораи муносибатњои 

љамъиятиву байналмиллалї нигаронида шуда, дин ба масоили эътиќодї ва 

ботинии инсонњо сару кор мегирад.  Ќутбиддин Шерозї ба маврид зикр 

менамояд, ки «Ва бидон, ки сиёсат ислоњи халќ ва иршоди эшон ба роњест, ки 

мунљї бошад дар дунё»… Ва аммо, ончї мабдаи он вазъ бувад, агар сабаби 

вазъ иттифоќи раъйи љамоате бувад бар он, онро одоб ва русум хонанд. Ва 

агар сабаб иќтизои раъйи бузургї бувад, монанди пайѓомбарї, онро 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.182. 

навомиси илоњї хонанд ва он фиќњ аст»1. Маълум мегардад, ки Ќутбиддин 

Шерозї ба мустаќилияти сиёсат ва фиќњ (дин) дар иљрои масъулиятњо ва 

ифодаи мазмунї ќоил буда, њар якеро вобаста ба моњият ва ањамияташон дар 

љомеа мавриди баррасї ќарор медињад.  

Њамин тариќ, аз таълимоти мутафаккир бармеояд, ки «сиёсат» њам илм 

ва њам санъати заруриест, ки ба таъмини низоми иљтимої ва пешрафти њаёти 

дастаљамъонаи одамон равона мегардад. Таърифњои Ќутбиддин Шерозї 

«сиёсат, ислоњи халќ ва иршоди эшон ба роњест, ки мунљї (наљотдињанда) 

бошад дар дунё», «сиёсат, иљрои умури њукумат ва ќоидаи он, њифзу њиросати 

халќ бошад» ва «сиёсат, ончи рољеъ бувад ба љамоате, ки миёни эшон 

мушорикат бувад дар шањр ва вилоят, бал иќлим ва мамлакат»,  њамагї 

ифодакунандаи мазмуни «сиёсатшиносї» ё «политология»-и имрўза њастанд. 

Новобаста аз эътирофи «сиёсат» ба маънии «зўрї», мутафаккир, онро њамчун 

илми зарурї ва судманд эътироф намуда, таъмини њаёти осоишта ва суботу 

амнияти љомеаро аз баракати он вобаста медонад. Яъне, онро илме медонад, 

ки зиндагии мусолиматомез ва фоидаоварро, њам аз лињози моддї ва њам аз 

лињози маънавї таъмин ва бењбуд мебахшад. Дар пайравї ба андешањои 

Ќутбиддин Шерозї донишманди асри XV Њусайн Воизи Кошифї таъкид 

менамояд, ки «мадори олам бар сиёсат аст ва агар, сиёсат набошад, муњимоти 

љањон ба насаќ намонад ва агар, ќонуни таъдибу таъзиб набвад, корњо рўй 

бар табоњї нињанд: 

Аз сиёсат низом ёбад мулк, 

Бе сиёсат халалпазир бувад. 

Насаќи корњои оламро, 

Аз сиёсат ногузир бувад»2. 

Таъсири таълимоти мутафаккирони асримиёнагии тољик, аз љумла 

Ќутбиддин Шерозиро дар мавриди шинохти мазмун ва моњияти «сиёсат» ба 

афкори донишмандони баъдї, возењан метавон мушоњида кард. Тавре ки 

болотар зикр намудем, агар Макс Вебер дар асри XX «сиёсат»-ро 

                                                           
1 Шеразї Ќутбиддин. Дурат-ут-тољ ли ѓурат-уд-Дабољ. Бо кўшиш ва тасњењи Муњаммад Машкуњ. Љ. 1. -
Тењрон: Чопи сеюм: Њикмат, 1369.-С.131-134. 
2 Њусайн Воизи Кошифї. Ахлоќи Муњсинї. -Душанбе, 1991. –С.207. 

ифодакунандаи «механизм ва технологияи њукмронї» баён карда, «ќонунї 

будани њокимият, моњият ва хусусиятњои сарварї, самаранокии бюрократия 

дар раванди идоракунї ва муносибати њукмронии одамон бар одамон»1 ба 

илми мазкур алоќаманд дониста бошад, Ќутбиддин Шерозї пештар аз ин 

њамин масъаларо дар шакли  «сиёсат, ислоњи халќ ва иршоди эшон ба роњест, 

ки мунљї (наљотдињанда) бошад дар дунё, иљрои умури њукумат ва ќоидаи он, 

њифзу њиросати халќ, ончи рољеъ бувад ба љамоате, ки миёни эшон 

мушорикат бувад дар шањр ва вилоят, иќлим ва мамлакат, насаб кардани 

вазиру ноиб, танзимкунандаи одоби сарвар, таъминкунандаи адли 

иљтимої»2, баррасї карда буд.  

Ќутбиддин Шерозї илми «сиёсат»-ро дар робитаи мутаќобилаи байни 

ахлоќу њуќуќ, ки масъалањои мавриди бањсашон инсон, њуќуќу озодињо ва 

фазилатпешагї дар нияту амали ў, таъмини осоиштагии љомеа мебошад, 

тањќиќ менамояд. Тибќи назари мутафаккир, агар «сиёсат, њифзу њиросати 

халќ ва ончи рољеъ бувад ба љамоате, ки миёни эшон мушорикат бувад дар 

шањр ва вилоят, иќлим ва мамлакат»3 бошад, пас, нигоњдоранда ва 

амаликунандаи ин падида, роњбарест, ки «аркон ва ќавоиди сиёсатро, ки 

иборатанд, аз маърифати раъоё ва њифзу њиросати эшон, хирад, адлу инсоф, 

мањорати шинохтани маротиби њар кас ва њусну ќубњи љомеаро донад»4. Аз 

њамин љињат, таълимоти мутафаккирро дар тањлили мафњум ва моњияти 

«сиёсат» метавон, комилан ратсионалї шуморид.  

Ёдовар шудан ба маврид аст, ки љавњари њикмати амалии Ќутбиддин 

Шерозиро инсон ва фаъолиятњои иљтимоии ў ташкил менамояд. Вобаста ба 

њамин, ў мафњуми «сиёсат»-ро дар шаклњои «сиёсати баданї», «сиёсати 

манзилї» ва «сиёсати маданї», њамчун танзимкунандаи ахлоќ, муносибатњои 

оиладорї ва давлату љомеа, ки моњияти онро масъалањои ахлоќї, њуќуќї ва 

иљтимоиву сиёсие, ки ба манфиати инсон ва љомеа равона шудаанд, матрањ 

                                                           
1 Зокиров, Г.Н. Таърихи таълимоти сиёсї. -Душанбе: «Истеъдод», 2010. –С.293. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1396. -С.160-180. 
3 Њамон љо: -С.161. 
4 Њамон љо: -С.161-163. 

менамояд. Ин тарзи фањмиши мафњуми «сиёсат» хусусияти кўњнашавандагї 

надошта, арзиши худро дар њар давру замон њифз хоњад кард.   

Мусаллам аст, ки дар замони муосир мазмуни «сиёсат»-ро дар шаклњои 

васеъ ва мањдуд баррасї карда, дар мазмуни васеъ онро падидае, ки 

муносибањои иљтимоиро, бо истифода аз методологияи роњбарї ба танзим 

медарорад ва дар мазмуни мањдуд, ифодакунандаи фаъолияти гурўњњои 

иљтимої, ки ба сиёсати амалї машѓуланд, матрањ менамоянд. Агар фањмиши 

Ќутбиддин Шерозиро дар нисбати мафњуми «сиёсат» бо замони муосир 

муќоиса намоем, маълум мегардад, ки ў мафњуми мазкурро дар шакли васеъ 

баррасї карда, моњияти ин падидаро иборат аз таъмини «хайри умум» арзёбї 

месозад.  

Ќобили зикр аст, ки дар замони муосир, ки раванди глобализатсионї бо 

суръати баланд инкишоф ёфтаистодааст, аксарияти мушкилот хусусияти 

сиёсї дошта, њадафњои сиёсї дар зери ниќобњои мухталиф амалї карда 

мешаванд.  Гурўње аз ниќоби «дин», ќисмате аз «гуманизм», гурўњи дигар аз 

«њифзи демократия», ки гўё ба манфиати љомеаи инсонї равона мешаванд, 

истифода намуда, онњоро барои расидан ба маќсадњои муѓризонаи хеш 

мавриди амал ќарор медињанд. Дар чунин шароит, дарки воќеъбинона ва 

ратсионалии сиёсат аз њарваќта дида муњимтар гардидааст, зеро нуфузи 

сиёсатро дар тамоми соњањои љомеа мушоњида намудан мумкин аст. Ба 

маънии дигар, њадафи асосии падидаи мазкур расидан ба њокимият буда, 

љињати ноил гардидан ба он аз тамоми воситањо истифода намуда, на 

манфиати умум, балки манфиати гурўњ, синф ва ё давлати муайянро мадди 

назар доранд. Бозињои геополитикии замони муосир, ки миёни абарќудратњо 

бањри таќсими манфиатњо сурат гирифта истодааст, исботи андешаи 

болоянд. Абарќудратњо, бо њар бањона, «озод намудани мардум аз 

њукуматњои худкома ва рушди демократия», «пешгирї аз истењсоли яроќи 

химиявию ядрої ва биологї», «саркўб намудани терроризм ва экстремизми 

динї» ва монанди инњо њудуди ахлоќ ва принсипњои инсонгароиро убур ва 

маќсадњои нињоии худро амалї меозанд.  

Мутафаккирони асримиёнагї, аз љумла Ќутбиддин Шерозї, сиёсати 

ратсионалии ахлоќї, ки асоси онро адолат, ризоияти мардум ва хайри 

њамагонї ташкил мекунад, љонибдорї ва тарѓиб менамоянд. Дар маркази 

таълимоти онњо сиёсати гуманистї (маърифати раъоё ва њифзу њиросати 

эшон), яъне андешидани чорањои мушаххас доир ба ислоњи фард (сиёсати 

баданї), ислоњ ва танзими муносибатњои оиладорї (сиёсати манзилї) ва 

тарзи дурусти идораи њокимият (сиёсати маданї), ки ба «њифзу њиросати 

халќ» нигаронида шуда, меъёри адолат љавњари онњоро ташкил менамояд, 

љойгир карда шудааст. Тибќи назари Ибни Сино, ки Ќутбиддин Шерозї бар 

он мувофиќ аст «Дар тадбири умур ва њусни сиёсат сазовортарин мардум ба 

тафаккур подшоњону шањриёронанд, ки Худо онњоро зимомдори умури 

бандагони худ намуда ва барои танзими билод дорои тасаллут ва ќудрат 

кардааст… њама касс нисбат ба касоне, ки дар тањти назару тадбири ў 

зиндагї мекунанд, њукумату сиёсате доранд. Њаќиртарин ва кўчактарин 

мардум ба сиёсати хуб ва тадбири некў ва тафаккури зиёд ва таъдибу таъдил 

ва ба роњи рост даровардану аз роњи нодуруст боздоштан ва билљумла ба 

њамаи он чї, ки шањриёр эњтиёљ дорад, муњтољу ниёзманд аст»1. Ќутбиддин 

Шерозї, андешаи фавќро таќвият бахшида, зикр менамояд, ки «Султон 

роъии аъам аст ва масъул аз раъияти ў ва амири њар шањре роъии он… Пас, 

бар њар касе вољиб бошад, хоњ султон бошад, хоњ гадо, хоњ худованд бошад, 

хоњ банда, ки адл кунад дар он чї миёни ў ва миёни ѓайри ўст, аз хайре ва 

шарре… Њусни тадбир он бошад, ки бар пояи адл ва хайри умум моил 

бошад»2.    

Дар робита ба ин, натиља гирифтан мумкин аст, ки њикмати амалии 

мутафаккирони асримиёнагии тољик бунёди «сиёсат»-ро иборат аз такомули 

ахлоќии шахс дониста, фаъолиятњои сиёсиву љамъиятии инсонро дар 

алоќамандї бо меъёрњои ахлоќї мавриди баррасї ќарор медињанд. Сиёсат, 

на танњо истифодаи «зўрї» ва усули идораи умури давлатї, балки њамчун 

                                                           
1 Абўалї ибни Сино. Тадбири манзил// Осор. Љ.4. -Душанбе, -С.20-21. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.129. 

тадбирандешии дуруст ва ба манфиати ањли љомеа нигаронидашуда фањмида 

мешавад, ки дар асоси адолату мурувват ва хайру эњсон шакл мегирад.  

Бояд ёдовар шуд, ки фаъолияти инсон дар зиндагї вобаста ба талаботи 

ќонуниятњои иљтимої ва давлатї амалї мегардад, ки онњо дар асоси 

омўзиши вазъ, њолат ва дурнамои рушди љомеа муайян карда мешаванд. 

Бештари ин ќонуниятњо дар асоси менталитет ва фарњанги миллї, инчунин 

меъёрњои ахлоќї тањия ва мавриди амал ќарор мегиранд. Агар чунин таносуб 

дар фаъолияти сиёсї ба инобат гирифта шавад, он натиљаи дилхоњ ба бор 

хоњад овард. Ба маънии дигар, «сиёсат» низ, ба мисли меъёрњои ахлоќї 

хусусияти таѓйирёбандагї дошта, вобаста ба маънавиёти љомеа роњандозї 

мегардад. Ин фаъолият љавобгарии инсонро дар назди ќонун ва сиёсат 

муайян месозад. Аз таърихи андешањои сиёсї ва низомњои давлатдорї 

маълум аст, ки дар њар як давраи рушд андешањои сиёсї ва мафњуму моњияти 

сиёсат вобаста ба талаботи давру замон тањлилу баррасї шудаанд. Ба 

андешаи муњаќќиќи рус В.А. Туманов «Аз нигоњи низоми арзишњо, ки дар 

љомеаи асримиёнагї ба вуљуд омада буд, њуќуќро љавобгўй ва пойбанди 

талаботњои ахлоќї гардонида буданд»1.  

Хулоса, таълимоти Ќутбиддин Шерозї оид ба шинохти мазмун ва 

мафњуми «сиёсат» дорои хусусияти илмї буда, онро ба маънии васеъ, бо 

фарогирии масоили ахлоќиву њуќуќи мавриди баррасї ќарор медињад. 

Мутафаккир моњияти падидаи мазкурро иборат аз андешидани чорањои 

мувофиќ дар раванди фаъолияти инфиродиву иљтимоии инсон дониста, 

њадафи онро таъмини некўањволї ва њаёти осоиштаи инсон арзёбї менамояд. 

Мафњуми «хайри умум», ки дар таълимоти мутафаккир натиљаи фаъолияти 

сиёсии мувофиќ дониста мешавад, дорои характери инсонгарої буда,  

арзиши баланди илмию амал мебошад. Мутафаккир бар он аст, ки зери 

мафњуми «сиёсат», бояд танњо чораандешї љињати таъмини хайри њамагонї 

фањмида шавад. Чунин тарзи тањлили масъала дар раванди љањонишавї ва 

хусусияти сиёсї касб намудани тамоми пањлўњои њаёти љамъиятї дорои 

                                                           
1 Туманов, В.А. Правовой нигилизм в историко-идеологическом ракурсе // Государство и право. 1993. №8. -
С.56-58 

ањамияти баланд мебошад. Љомеаи муосирро зарур аст, ки моњият ва 

мазмуни сиёсатро аз дидгоњи маърифатї дарк намуда, љињати нигоњдошти 

њувияти милию фарњангии худ кўшиш намояд, зеро дар љањони муосир њама 

намуди фаъолиятњои инсонї зери ниќобњои гуногун, характери сиёї касб 

намуда, њадафњои манфиатљўёнаро пайгирї менамоянд. Таъкидњои 

пайвастаи Президенти Љумњурии Тољикистон Эмомалї Рањмон дар мавриди 

нигоњдошти «зиракии сиёсї» низ ба хотири дарки мазмуни падидаи «сиёсат» 

ва ба умќи масъалаи мазкур сарфањм рафтани насли муосир нигаронида 

шудаанд, ки  моњиятан ба андешањои Ќутбиддин Шерозї њамоњангї доранд. 

Мутафаккир бар он аст, ки дарки мазмун ва моњияти «сиёсат», љињати 

ташкили љомеаи бонизом ва дорои сохтори мувофиќ, ки дар асоси меъёрњои 

ахлоќии умумибашарї ва инсонсолорї бунёд мегардад, мусоидат хоњад кард. 

4.2. Сохти сиёсї ва иљтимоии љомеа дар таълимоти Ќутбиддин Шерозї 

Муайян намудани сохтори сиёсиву иљтимоии љомеа аз масоили 

муњимтарини илмњои љомеашиносї ба њисоб меравад. Сохтори иљтимоии 

љомеаро муњаќќиќон «низоми таърихан ташаккулёфтаи муносибатњои 

љамъиятї, маљмўи муносибатњои байни умумиятњо, гурўњњо, табаќањо, 

институтњои иљтимої ва алоќамандию амали байнињамии онњо»1, инчунин, 

«маљмўаи муташаккил аз аљзои созмонёфта, вобаста ба якдигар ва дорои 

пайванди бодавом бо њамдигар»2 ва сохтори сиёсиро «маљмўи нињодњо ва 

марказњое, ки ќудрати сиёсиро дар даст доранд ва як куллияти воњидро, ки 

мутаассир аз тамоми хислатњо ва вижагињое, ки ба љомеа њувият мебахшад»3, 

таъриф кардаанд. Ба таври маљмўї, сохтори иљтимоиву сиёсии љомеа 

муносибатњои шаклгирифта, институтњои иљтимої, иттињодияњои љамъиятї 

ва низомњое мебошанд, ки дар асоси њамфикрии иљтимої ва низоми 

идоракунии оќилона дар давраи дурударози таърихї ба вуљуд омадаанд. 

Мусаллам аст, ки омўзиши љомеа, равандњои њаётгузаронии инсон, 

хусусияти инкишофи њаёти љомеа, табаќабандии таърихи инсоният, таъмини 

инкишофи љомеа ва нињодњои асоситарини он, таѓйирот ва дигаргунињои 

иљтимої аз даврони пешин мавриди таваљљуњи мутафаккирону донишмандон 

ќарор гирифта, то кунун идома дорад. Аз Афлотун ва Арасту сар карда, то 

мутафаккирони асримиёнагии тољик, даврони Эњё, Замони Нав ва муосири 

ѓарбиву шарќї масоили марбут ба њаёти љамъиятии инсонро тањќиќ 

намудаву назария ва пешнињодњои судманд ироа доштаанд, ки њар яке дорои 

арзиши баланди илмиву амалї мебошад.  

Ќутбиддин Шерозї аз он мутафаккиронест, ки дар баробари тањќиќу 

тањлили масоили фалсафиву тиббї ва табиатшиносиву риёзї, даст ба 

омўзиши љомеа ва њаёти љамъиятии одамон задааст. Ў нахуст ба муайян 

намудани мафњуми «љомеа» пардохта, менависад: «Пеши ќудамо мурод аз 

манзилу мадина маскани танњо нест, бал он љамоате мехоњанд, ки маскан 

                                                           
1 Таваллоев, М.Т. Таъсири љойивазкунии босуръат ба сохтори иљтимої// Љумњурии Тољикистон дар роњи 
татбиќи Њадафњои рушд. -Душанбе, 2021. –С.171. 
2 Боќир Сорухонї. Фарњанги улуми иљтимої. -Тењрон: Кайњон, чопи аввал. 1367. –С. 382. 
3 Наќибзода Ањмад. Даромаде бар љомеашиносии сиёсї. -Тењрон, 1387. –С. 146. 

њовии эшон аст њарчи гуна маскан бошад ва аз њарчи бошад ва њар куљо 

бошад, нишеби замин ё болои замин, хоњ аз хашаб (чўби дурушт) бошад ё тин 

(гил) ё суф (пашм) ё шаър (мўй) ва ѓайри он аз ашёе, ки аз он масокине 

кунанд, ки њовии мардуме чанд шаванд»1. Мурод аз «маскани њовии мардуме 

чанд» љамъиятест, ки дар асоси низоми мушаххас бунёд гардида, манфиати 

њамаи аъзои он ба инобат гирифта мешавад. Аз ин маълум мегардад, ки 

мутафаккир љомеаро њамчун система, яъне, «маљмўи томе, ки унсурњои он дар 

заминаю робитањои муайян ба њамдигар зич алоќаманд буда, нисбат ба 

шароити муњит як чизи ягона мебошад»2, таъриф медињад.  

Маврид ба зикр аст, ки омўзиши љомеа њамчун иттињодияи дорои 

низоми муайян, аз фаъолияти эљодии Афлотун оѓоз мегардад. Мутафаккир, 

љомеаро ба љисми инсон нисбат дода, ба се табаќа људо мекунад ва 

муназзамии љамъиятро аз иљрои масъулиятњои муайянгардидаи онњо вобаста 

медонад. Тибќи назари Афлотун, узвњои асосии љисми инсон – сар, сина ва 

шикам њастанд ва вобаста ба ин, љомеа низ ба се табаќа - њакимону 

файласуфон, сипоњиён, њунармандону кишоварзон таќсим мешавад. 

Ќутбиддин Шерозї низ, љомеаро ба организми инсон нисбат медињад, вале 

дар шакли дигар ва бидуни табаќабандии афлотунї. Мутафаккир дар ин 

бора чунин менависад: «Мадинаву манзил, ќиёси њар яке аз эшон ќиёси 

бадани инсон аст, чунончї бадан муъталиф аст аз аљзои мухталифи 

мањдудуладад, баъзе афзал ва баъзе ахас (пасттар) ва мутаљовир ва мураттаб 

бар ваљње, ки њар як аз эшон феъле кунад ва муљтамеъ шавад аз њама афъоли 

эшон таъовуне бар такмил. Ѓараз аз бадани инсон, њамчунони мадина ва 

манзил муъталиф мешавад њар яке аз эшон аз аљзое мухталифи маъдудуладад, 

баъзе ахас ва баъзе афзал, мутаљовир ва мураттаб дар маротиби мухталиф. 

Чунонки, њар як ъало њаёла (муќобили њам) феъле кунад, ки муљтамеъ шавад 

аз афъоли эшон таъовун бар такмил»3.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.96-97. 
2 Идиев, Х.У. Фалсафаи иљтимої. -Душанбе, 2013. –С.148. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1396. -С.97 

Ќутбиддин Шерозї дар фарќият аз андешањои Афлотун, сохтори 

љомеаро ба сохти организми инсон, ки њар узв љойгоњ ва вазифаи мушаххаси 

худро дошта, дар фаъолияти бадан сањм мегузоранд, нисбат дода, на танњо се 

узви асосї, балки тамоми узвњоро вобаста аз мавќеи љойгиршавиашон (баъзе 

ахас ва баъзе афзал) дорои наќш ва маќом мешуморад. Аз ин маълум 

мегардад, ки мутафаккир, назарияи «органикии љомеа»-ро дар шакли 

нисбатан ташаккулёфта пешнињод кардааст, ки дар таъсирпазирї аз чунин 

назарияњо, мутафаккирони баъдї, аз љумла Г. Спенсер онњоро инкишоф 

дода, љомеаро њамчун организм ва ташаккули онро ба ќонунњои инкишофи 

биологї шабоњат медињанд. Тибќи назари Спенсер, њамчунон, ки раванди 

тањаввулотї дар муњити ограникї, дар асоси ќонунњои табиї ба вуљуд меояд, 

љомеа низ њамин хусусиятро доро мебошад.  

Ёдрас шудан ба маврид аст, ки зарурати ташкили љомеа ва низоми 

сохтории онро Арасту дар шакли «инсон мављуди сиёсиест, ки аз рўйи 

зарурат ягонагии иљтимоиро бо одамони дигар љустуљў менамояд»1, мавриди 

баррасї ќарор дода буд, ки мутафаккирони асримиёнагии тољик аз он 

пайравї кардаанд. Ибни Сино дар ин самт, аќида дорад, ки «Инсон бидуни 

мушоракати дигари афроди ҷинси худ ба танњої тавоно бар анҷоми њама 

умури худ нест ва бидуни арзаи мутаќобил њосили кори худ ва муовизаи он 

дар миёни онон, мушкилот бар онон мешавад. Пас, њамагї муњтољ ба якдигар 

бошанд»2. Насириддини Тўсї таъкид менамояд, ки: «Љињати идхори (захира) 

асбоби маъош ва њифзи он аз дигар абнои љинос, ки дар њољат мушориканд, 

эњтиёљ афтод»3. Ќутбиддин Шерозї бошад, менависад, ки: «Ва бибояд 

донист, ки мабодии масолењи аъмол ва мањосини афъоли навъи башар, ки 

муќтазии низоми умур ва ањволи эшон бувад дар асл, ё табъ бошад ё вазъ, 

вале эњтиёљоти муштарак муњим аст»4.  

Тањлили назариёти мутафаккирон нишон медињад, ки  њамагї дар 

нисбати тањаввули табиии љомеа ва ташаккул ёфтани нињодњои сохтории он 

                                                           
1 Арасту. Сиёсат. Тарљумаи Њамид Иноят. -Тењрон: Интишороти илмї ва фарњангї, 1381. –С. 62.  
2 Абўалї ибни Сино. Табдири манзил// Осор. Љ.4. –С. 20-21. 
3 Хоља Насириддини Тўсї. Ахлоќи Носирї. -Душанбе: Шуљоиён, 2009. –С.163. 
4 Шеразї Ќутбиддин. Дурат-ут-тољ ли ѓурат-уд-Дабољ. Бо кўшиш ва тасњењи Муњаммад Машкуњ. Љ. 1. -
Тењрон: Чопи сеюм: Њикмат, 1369.-С.162. 

вобаста ба вазъият ва талаботњои инсонї, иттифоќи назар доранд.  

Андешањои зикршударо Г. Спенсер љамъбаст намуда, менависад: «љараёни 

тањаввули иљтимої боиси интегратсия, дифференсиатсия ва тартиботи 

љамъиятї гардидааст, ки дар натиља, муносибатњои сиёсї, афзоиши ќишрњои 

иљтимої ва институтњои нави љамъиятї ба вуљуд омаданд»1.  

Ба ин маънї,  сохти иљтимоии љомеа дорои мушаххасотест, ки он 

њамчун куллият ва тамомияте, ки ба љузъњову унсурњо људо намешавад, 

хусусияти таѓйирёбандагї, табдилпазирї ва худтанзимнамої дошта, низоми 

дохилии худро танзим ва назорат менамояд. Тибќи назари Козирев Г.И. 

«Тамоми унсурњои сохтори иљтимої ба мисли организми ягона амал 

менамоянд ва якдигарро пурра месозанд»2. Њамин назарияро  Ќутбиддин 

Шерозї дар шакли зерин баён кардааст: «Ѓараз аз мадина ё манзил љузъест аз 

мадина ва манозил дар мадина ва аѓроз аз он мухталиф аст, илло он, ки 

муљтамеъ шавад аз он аѓрози мухталифа, чун комил шаванд, таъовуне бар 

такмили ѓарази мадина. Ва он низ бар ќиёси бадани инсон аст, чунки раъс 

(сар) ва судури батн ва зањр (пушт) ва риљлайн (пойњо) ва ядайн (дастњо). 

Ќиёси эшон аз бадан ќиёси манозили мадина аст аз мадина ва феъли њар яке 

аз аъзои кибор ѓайри феъли он дигар аст ва аъзои њар яке аз ин аъзои кибор 

мутаовинанд ба афъоли мухталифаи хеш бар такмили ѓараз аз он узви кабир. 

Он гоњ муљтамеъ шавад аз аѓрози мухталифа, ки мар аъзои киборрост. Чун 

мутакомил шаванд ва аз афъоли мухталифи таовунї бар такмили ѓараз аз 

љумлаи бадан, њамчунон аст, њоли аљзои манозил аз манозил ва њоли манозил 

аз мадина, то њамаи аљзои мадина ба иљтимои нофеъ бошанд мар мадинаро 

ва нофеъ дар ќивоми баъзе ба ба баъзе, мисли он чї аъзои бадан бар он аст»3. 

Дар пайравї аз чунин андешањо Парсонс Т. чунин менависад: «Низоми 

иљтимої фаъолияти байнињамдигарии инсонњоро муайян месозад, ки тибќи 

он њар як фард дар як ваќт, фаъолияткунанда, дорои маќсад, андеша ва 

муќаррарот буда, њамзамон, объекти тасмимгирии маќсадњои дигарон ва 

                                                           
1 https://studme.org/252938/sotsiologiya/organicheskaya_teoriya_obschestva_spensera. (санаи мурољиат: 07.04.21)  
2 Козырев, Г.И. Социология. М., 2010. –С.73-74. 
3Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.97 

https://studme.org/252938/sotsiologiya/organicheskaya_teoriya_obschestva_spensera

худаш мебошад. Мањз, низоми муносибатњои байнињамии љомеа боис 

мегардад, ки љамъият бенуќсон ва бонизом ташаккул ёбад»1.  

Тањлили муќоисавии таълимоти Ќутбиддин Шерозї бо баъзе 

назарияњои иљтимоии замони муосир нишон медињад, ки афкори мутафаккир 

дар мавриди низоми мукаммал будани љомеаи инсонї ва дорои сохтори ба 

њам алоќаманд, ки ба нафъи насли инсонї нигаронида шудааст, яъне «њамаи 

аљзои мадина ба иљтимои нофеъ бошанд мар мадинаро»2, бо андешањое чун 

«тамоми унсурњои сохтори иљтимої њамчун организми ягонаи иљтимої дар 

асоси таъсири байнињамдигарї фаъолият менамоянд»3, шабоњатњои бунёдии 

зиёде дорад.  

Љомеа, ки дар таълимоти мутафаккирони асримиёнагии тољик, аз љумла 

Ќутбиддин Шерозї бо мафњуми «мадина» (шањр) ифода шудааст, фарогири 

тамоми унсурњои муносибатњои инсонї мебошад. Он ба њайси организми 

зинда пайваста дар њоли ташаккулёбї ва тањаввул ќарор дошта, вобаста ба 

замону макон ва муњити фарњангї хусусияти таѓйирпазирї касб менамояд. 

Тањаввули љамъият ба хотири танзими муносибатњо, бозсозии арзишњо ва ба 

шароити замон мувофиќ кунонидани муносибатњои љамъиятї амалї 

мегардад. Ба маънии дигар, «гарчанде, љомеа, наќши системаи 

худтанзимнамоиро иљро намояд њам, вале вазифањои он метавонанд 

мустањкам ва ё ноустувор, вайрон ва њатто аз ўњдаи иљрои масъулиятњо 

набаромада, ба худтаъминкунии љомеа монеа эљод намоянд. Яъне, рафтори 

инсон ва иттињодияи љамъиятї муайянкунандаи мушаххасоти меъёрии 

арзишї ва ташкилкунандаи дараљаи баланди механизми танзимкунандаи 

равандњои иљтимої мебошад»4. Инсон ва фаъолиятњои инфиродиву 

иљтимоии ў, ки дар таълимоти мутафаккирони асримиёнагии тољик љавњари 

фалсафаи амалиро ташкил менамоянд, њам муайянкунандаи сохтори 

иљтимоию сиёсии љомеа ва њам танзимкунандаи муносибатњо дар раванди 

ташаккул ва тањаввули љомеа мебошанд.  

                                                           
1 Парсонс, Т. Система современных обществ. -М. 2002. -С. 97. (402) 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.97 
3 Козырев, Г.И. Социология. -М., 2010. –С.73. 
4 Кахаров, Г.Г. Социальная стратификация таджикистанского общества. -Душанбе: «Ирфон», 2011. –С.21. 

Ќисматњои фалсафаи амалї - «сиёсати баданї» (ахлоќ), «сиёсати 

манзилї» (оила) ва «сиёсати маданї» (идоракунии љомеа), ки дар афкори 

мутафаккирони асримиёнагї тариќи системавї мавриди тањлил ќарор 

мегиранд, њамагї ба таъмини низоми иљтимої равона шудаанд. Дараљаи 

камолоти ахлоќию маънавии инсон ба раванди рафтор ва фаъолиятњои 

иљтимоии ў таъсир расонида, боиси бунёди нињодњои дигари љамъиятї ва 

такомули сохтории љомеа мегардад. Њамин аст, ки дар сохтори иљтимоии 

љомеа, наќши њалкунандаро инсони тарбиятдида мебозад. Ин гуна инсон 

имкони ташкил ва идора намудани њама гуна нињодњои иљтимоиро дорад. Ба 

ин маънї, тафовути инсон аз мављудоти дигар дар бунёди љомеаест, ки на дар 

асоси хусусиятњои инстинктї, балки бо аќлу хирад ва андеша созмон ёфтааст. 

Инсон бо маќсади бењтар гардонидани шароити зиндагї ва ќонеъ намудани 

талаботњои маънавию  маишии худ ба табиат муносибати бошуурона намуда, 

дар асоси омўзиши хусусият ва ќонуниятњои табиї фарњанг меофарад. 

Раванди фарњангофарии инсон ќадами устувор дар роњи бунёди љомеа ва ба 

низом даровардани муносибатњои иљтимої мебошад. Ба маънии дигар, инсон 

мањсули љомеа ва љомеа њосили андешаи инсон аст, ки дар алоќамандї ва 

таъсири мутаќобила ташаккул меёбанд. Тибќи назари Арасту, «инсони берун 

аз љомеа ё худо аст ё њайвон»1.  Яъне, инсон созанда, низомдињанда ва 

дигаргункунандаи сохтори иљтимоиву сиёсии љомеа буда, вобаста ба 

талаботњои иљтимоии худ система ва конструксияи љамъиятро месозад ва ё 

таѓйир медињад.    

Мусаллам аст, ки дар илмњои љомеашиносї мафњуми «сохти иљтимої ва 

сиёсї» ё «сохтори иљтимої»-и љомеа њам дар нисбати гурўњњои хурд ва њам 

институтњои иљтимої мавриди баррасї ќарор мегирад. Ин мафњум 

ифодакунандаи тартиби барќароршавии муносибатњои маљмўии инсонњо ва 

робитаи мутаќобилаи миёни аъзоёни љамъият мебошад. Ба маънии дигар, 

сохти иљтимоиву сиёсї баёнгари низомњои љамъиятї буда, ба идоракунї ва 

танзимнамої эњтиёљ дорад. Мањз раванди идоракунї, ки дар асоси 

манфиатњои ќишрњои иљтимої ба роњ монда мешавад, тафриќаи сохтории 

                                                           
1 Аристотель. Сочинения. В 4-х т. Т.4. –М.: Мысль, 1983.-С.356.  

љомеаро ба вуљуд меорад. Ба андешаи муњаќќиќи эронї О.Муњаммад «умур 

ва падидањои иљтимої посухгўйї низомњои љомеа, давом ва ќивоми 

сохтмонњои иљтимої амри оддї аст, аммо, њангоме, ки омуре натавонад ин 

ниёзњоро мутафеъ намояд ва аз коромадї ва асарбахшї боз истад, бунёд ё 

сохт фурупошї мегардад»1.  

Љињати нигоњдошти «ќивоми сохтмонњои иљтимої», Ќутбиддин 

Шерозї наќши сарвари сиёсиро дар љомеа муњим шумурда, таъкид менамояд, 

ки дар идораи умури сиёсиву иљтимої наќши роњбар (раис) хеле баланд буда, 

њамчунон ки сар дар бадани инсони наќши калидиро иљро менамояд раис њам 

њамин гуна функсияро иљро менамояд: «Бидон, ки нисбати раис бо раъият 

њамчунон аст, ки нисбати сар бо бадан. Ва гуфтаанд, ки иштиќоќи раис аз 

раъс (сар) аст, то чунон ки сар ба воситаи њавоси панљгона, ки маъдани эшон 

димоѓ аст, њифзу њиросати бадан мекунад ва он чї сарро ба кор бояд аз 

бадан, ки ќуввае њайвонї табииянд, ки маъдани эшон дил ва љигар аст, ба ў 

мефиристад. Њамчунон, раис, бояд, ки њифзу њиросати раъият кунад ва 

манофеи худро ба эшон расонад ва раъоё тањаммули авомир ва навоњии ў 

кунанд ва он чї дар боисти ў бошад ба ў мерасонад ва њар подшоњ, ки чунин 

накунад, раёсати ў маљозї бошад ва ўро аз саёдат љуз ном набошад»2. Тибќи 

таълимоти мутафаккир, агар роњбар сиёсати мувофиќро, ки дар асоси 

манфиати умум бунёд гардидааст, сармашќи кори худ ќарор дињад, низоми 

љомеа таъмин мегардад. Ин сиёсати дуруст, ки аз хираду љањонбинии роњбар 

вобастагї дорад, њар як аъзои љомеаро ба иљрои масъулият ва 

ўњдадорињояшон сафарбар менамояд ва ба њамин васила низоми сиёсиву 

иљтимоии љомеа таъмин мегардад. Агар, роњбар масъулияти худро чун сари 

инсон дар бадан мувофиќи меъёри адолат ва имкониятњои љомеа иљро 

намояд, љамъият рў ба инкишоф ва њадаф муяссар мегардад. Дар сурати акс, 

њолатњои хаотикї ба вуќуъ пайваста, низому сохтори љомеа халал меёбад. 

Ќутбиддин Шерозї сохти иљтимоии љомеаро њам дар шакли таркиби 

иљтимої (ањолї) ва њам сохтори институтсионалї мавриди баррасї ќарор 

                                                           
1 Оростахў Муњаммад. Бо наќд ва нигариш ба фарњанги истилоњоти илмї-иљтимої. -Тењрон, 1381. –С. 283. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.189 

дода, мардум (раъият)-ро асоси мављудияти љомеа ва ташкилкунандаи 

институтњои иљтимої медонад. Тибќи назари мутафаккир «Раъоё асли 

мулканд, аз барои он, ки то раъоё набошанд подшоњиву мулк набошад. Ва 

чандон ки раъоё беш бувад, мулк ва подшоњї беш бувад. Пас, раъоё асли 

мулку подшоњї бошад ва чун аслро нигоњ доранд, фуруъ бимонад»1. Мањз 

њамин таркиб, фарогирандаи маљмўи умумиятњо ва гурўњњои иљтимоиест, ки 

љомеаро ташкил менамояд. Албатта, љомеањо сохтор ва низоми ягона 

надошта, балки гуногунранг њастанд. Ин тафовут аз љињати фарогирии 

нињодњо, созмонњо, эътиќодот, љараёнњо, рафтори одамон, робитањои 

иљтимої ва дараљаи фарњангу маънавиёт муайян гашта, бархе љомеањо 

мустањкам ва ќисмати дигар ноустувор мебошанд, вале дар њама намуди 

љомеањо наќши мардум (раъоё) сарфи назар намегардад. Танњо муносибати 

масъулон дар самти таъминот ва хостањои иљтимої  метавонад мардумро 

њидоят ба созандагї ва љомеаро устувор гардонад. Яъне, «таъмини 

имкониятњои баробар барои аъзои љомеа дар самти истифодаи дастовардњои 

рушди иљтимоиву иќтисодї омили муњими ташаккул ва тараќќї ёфтани 

сохтори иљтимоии замонавии љомеа хоњад гардид»2.  

Тавре зикр намудем, Ќутбиддин Шерозї масъулиятшиносии њар як 

фарди љомеаро муњим шуморида, таъкид менамояд: «Њар яке аз ањли мадина 

масъуланд аз раъияти худ»3. Аммо, масъул гардонидани ањли љомеа (таќсими 

дурусти мењнат), масъалаи муњимтарест, ки низоми сохтории љамъиятро 

ташкил ва танзим менамояд: «Подшоњро вољибу лозим аст, ки бидонад 

мартабаи њар якро аз уќул ва кифоят ва дараљаи њар як дар мањорат дар 

анвои фунун, то њар якеро аз хавоси раъоё ба муњиме гуморад, ки шоистаи он 

кор бошад, то шароити онро ба иќомат тавонад расонидан. Масалан, агар 

касеро раъе соаб ва фикре бошад ва дар ѓавомизи умур хувз (ќобилияти 

андешидан) тавонад кардан ва дар тадбири умур мањорат дошта бошад, ўро 

ба мубориза фиристодан ваљње надорад. Ва, агар, марде шуљоъ ва миќдом 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.163. 
2 Шоисматуллоев, Ш. Сохтори иљтимої њамчун омили устувории љомеа ва тањкими вањдати миллї// Раванди 
вањдат ва назарияи он. -Душанбе, 2013. –С.42-43. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 

бувад, аммо дар асобати раъй ва тадбири мамлакат заиф бошад, ўро ба 

тадбири мулк ва мушоварат дар умур фурў доштан њам аз маслињат дур 

бошад»1.  

Пўшида нест, ки зарфияти донишу маърифат, мањорату ќобилияти 

аъзои љомеа њангоми љобаљогузории кадрњо, инчунин идеологияе, ки 

ќобилияти муттањид кардани гурўњњои љамъиятиро дорад, аз масоили 

методологї ба њисоб мераванд. Тибќи назари донишмандон «муайян 

намудани гурўњи иљтимої ё синфе, ки ќобилияти намояндагии манфиатњои 

гурўњњои дигарро дошта бошад ва аз љињате тамоми организми љамъиятиро 

муттањид карда тавонад, муњим мебошад»2. Ба њамин маъно, Ќутбиддин 

Шерозї масъалаи раёсатро баррасї карда, масъулияти раисро (роњбар) дар 

идораи давлат аз њама боло мегузорад. Тибќи ќиёси мутафаккир: «Нисбати 

раис бо раъият њамчунон аст, ки нисбати сар бо бадан… Њамчунон, раис, 

бояд, ки њифзу њиросати раъият кунад ва манофеи худро ба эшон расонад ва 

раъоё тањаммули авомир ва навоњии ў кунанд ва он чї дар боисти ў бошад ба 

ў мерасонанд»3.  

Дар мавриди дигар, Ќутбиддин Шерозї сарвар (подшоњ)-ро ба дили 

инсон нисбат дода, суботи иљтимоиро аз фаъолияти муназзами он вобаста 

медонад.  Ў дар ин самт таъкид мекунад: «Подшоњ ба нисбат бо љасади олам 

чун дил аст бо љасади инсон. Аз барои он ки, чунонки њар гоњ, ки дил ба 

салоњ бошад, љасади инсон ба салоњ бошад ва илло, агар, ўро фасоде торї (ба 

ногоњ) шавад, он фасод ба љумлаи љасад сироят кунад»4.  

Ёдрас шудан ба маврид аст, ки барои љомеаи асримиёнагї нињоди 

асосии мутањидкунандаи гурўњњои иљтимої сарвари сиёсї (подшоњ) буд, ки 

сиёсати одилонаи ў метавонист низоми сохтории љомеаро таъмин намояд. 

Њамин муњимият барои љомеаи муосир низ дорои арзиши баланди амалї 

мебошад. Яъне, сиёсати одилона ва огоњї аз тамоми пањлўњои њаёти 

љамъиятї, инчунин ба инобат гирифтани манфиати ќишрњои мухталифи 

љомеа аз љониби роњбарон омили муњимтарини муттањидкунанда ва 

ташаккулдињандаи љамъият мегардад.  

Њамин тариќ, Ќутбиддин Шерозї, дар баробари тањлили таркиби 

иљтимоии љомеа (ањолї) ба баррасии сохтори институтсионалии љамъият низ 

дахл намуда, институтњои муњимтарини иљтимоиро аз оила ва сиёсат иборат 

медонад. Тибќи андешаи мутафаккир масоили асосии љомеаро ду нињод 

њаллу фасл менамоянд: «Он чи рољеъ бувад ба љамоате ба мушорикат ду ќисм 

шавад: яке ончи рољеъ бувад бо љамоате, ки миёни эшон мушорикат бувад 

дар манзил ва хона (оила); дувум, ончи рољеъ бувад ба љамоате, ки миёни 

эшон мушорикат бувад дар шањр ва вилоят, иќлим ва мамлакат (сиёсат)»1. 

Нињодњои дигари иљтимоиро Ќутбиддин Шерозї мањсули њамин ду институт 

медонад, вале наќши оиларо дар бунёди љомеа ва танзими он муњимтар 

шуморида, таъкид менамояд: «Хонавода намоди бунёди мадина ва раёсату 

сиёсат аст, ки тавлиду такомули насли башар дар ўст»2.  

Воќеан, институти оила дар доираи вазифањои иљтимоии худ, яъне 

тавлид, тарбия, иќтисод, идоракунї ва иљтимоикунонї, дар ташаккули 

бонизоми љомеа сањми назаррас дошта, «њамчун гурўњи хурди иљтимої ва 

асоси пайдоиши љомеа, тарзњои муносибати инсонњоро дар шакли 

муносибати волидону фарзандон, зану шавњар, хешу табор ва оилаву 

гурўњњои дигар коркард намудааст»3. Мањз њамин нињоди иљтимої намоди 

давлату давлатдориро дар худ инъикос намуда, љомеаро бо узви фаъол ва 

танзимкунандаи умури давлатдорї таъмин менамояд. 

Сохтори оила, ки дар фаслњои ќаблї онро мавриди тањлил ќарор додем, 

таљассумкунандаи сохтори иљтимоиест, ки миёни ќишрњои ањолї ва 

намояндагони касбу кори гуногун муайян карда мешавад. Аз масъалаи 

роњбарї сар карда то љойнишинї, иљрои корњо аз љониби њар як аъзои оила, 

иштироки фаъоли волидон дар тарбия ва ба камол расонидани фарзанд, 

банаќшагирии иќтисодї ва ѓ. масоиле њастанд, ки њамагї дар идораи љомеа 

ва сохторњои дигари љамъиятї такрор меёбанд.  

Ќутбиддин Шерозї сохти иљтимої ва сиёсии љомеаро дар њамбастагї 

ва алоќамандии якдигарї тањќиќ намуда, мавќеи њар як узв ва ё нињоди 

љамъиятро дар риояи ќонунњои љамъиятї ва иљрои масъулиятњои 

муайянгардида муњим мешуморад. Тибќи таълимоти мутафаккир, сохти 

сиёсии љомеа аз малик (подшоњ), вазорат, раёсат, хилофат ва нувобат 

(намояндагон), раъият (шањрвандон) ва бандагон (ѓуломон) иборат аст. 

Сипас, њар кадоме аз ин сохторро тањлил намуда, мутафаккир маъниву 

моњияти онро шарњ ва мавќеи сиёсиву љамъиятии онро бо истифода аз аќлу 

мантиќ муайян менамояд. Дар мавриди роњбари давлат (подшоњ) бошад, ў 

менависад: «Омир ва њоким чун мављуде аст ќодир ва мутасарраф (доранда) 

ва мустаќил бар нафси худ. Мартабаи инњо азим ва манзалате фозил 

доранд»1. Њамчунин: «Бидон, ки малик ќудрати тамом бувад. Малик ба 

њаќиќат он бувад, ки мулке дошта бошад, ки ќалилу (кам) касири (зиёд) он 

дар тасарруф оварда бошад ва аз љумлаи ањволи мулк бохабар бошад. 

Ањволи вузаро ва умаро ва навоб ва умоли тамоми мулки худ ўро маълум 

бошад ва њељ ваљњ аз вуљуњ аз њоли раъоё ѓофил набошад, балки мустањзари 

ањволи љумла ањли мамлакат ў бошад»2. 

Масъалаи роњбарии давлат (подшоњї) дар таърихи афкори фалсафию 

сиёсиро «ба ќиём ва амале, ба хотири анљоми корњои шањрвандон, пешбурди 

масолењи онњо ва пешгирї аз фасод»3 маънидод кардаанд, ки имрўз низ 

муњимияти худро нигоњ доштааст. Ќасам ёд кардани роњбарони давлатњо, пас 

аз ѓолибият дар интихобот ва ё таъйин гардидан ба вазифањои 

роњбарикунанда, ки «масъулияти имрўзу ояндаи нињоди зери роњбариашро 

ба ўњда гирифта, бо дасту нияти пок хизмати халќу ватанро ба љой меорад», 

идомаи мантиќии таълимоти мутафаккирони пешин, аз љумла Ќутбиддин 

Шерозї мебошад, ки ќайд намудааст: «подшоњ ба њељ ваљњ аз њоли раъоё 

ѓофил набошад, балки мустањзари ањволи љумла ањли мамлакат ўст»1.   

 Њамин тариќ, дар таълимоти Ќутбиддин Шерозї сохти сиёсиву 

иљтимоии љомеа дар шакли муносибати сарвари сиёсї бо мардум (подшоњ бо 

раъият), ўњдадорињои сарвар, таќсимоти дурусти мењнат, њуќуќ ва 

масъулиятњои мардум, дар шакли институти роњбарї ва институти итоаткорї 

тањлил карда мешаванд. Дар зери мафњуми «улуламр», ки мурод аз он 

подшоњ аст, ва мафњуми «атиъу» (итоат кардан) сохтори сиёсии љомеаро 

баррасї намуда, мутафаккир  таъкид мекунад, ки «Итоат ба њукми улуламр 

вољиб аст, то ќивоми иљтимоъ њосил гардад»2. Аммо, маќсади мутафаккир, аз 

итоат бар амру фармони сарвари хирадманду ботадбир, ки маќсади ў «њифзу 

њиросати халќ бошад», иборат мебошад.  

Ќутбиддин Шерозї анъанаи «шоњ баргузидаи Худо», «сояи Худо дар 

замин», «аз насли подшоњ будан»-ро шикаста, роњбари давлатро аз миёни 

халќ ва баробар бо онњо медонад. Тибќи андешаи мутафаккир «Бояд донист, 

ки подшоњ бо љумлаи халќ дар инсоният баробар аст. Ва ўро дар азал 

собиќаи ибодат ва бандагие аз Худо набуда»3. Тафовути подшоњ (роњбари 

давлат) аз раъият (мардуми омма) дар доштани донишу фањмиш, ќудрати 

шинохти инсонњо, тањаммулпазирї, риояи адолат, таќсими дурусти мењнат 

бо дарназардошти мањорат ва малакаи инсонњо, эњтиром ба муќаддасоти 

фарњангї, бахшандагї, саховатмандї ва монанди инњо мебошад. 

Мутафаккир сифатњои зикршударо дар институти роњбарї њатмї шуморида, 

таъкид менамояд: «Подшоњон ва уламоанд, ки ањли илм ва ањли ќаламанд, 

зеро ки подшоњ ба њукми сайфу (шамшер) сиёсат бувад ва амри олим ба 

њукми ќаламу фатво ва ин њар ду ба якдигар бозбастаанд. Аз он рўй, ки то 

фатвои ањли илм набошад, подшоњ сиёсат натавонад кард ва то сиёсати 

подшоњ набошад, фатвои ањли илм ба нуфоз нарасад. Ва чун ин њарду ба 

якдигар мутааллиќанд, балки ба он мемонад, ки њар ду як чиз аст»4. 

Њамчунин, «адли султон фозилтар аст аз ибодат; подшоњ дар иљтиноб 

ва тањарруз аз маъосї намудан авло аст аз дигарон; подшоњ ба нисбат бо 

љасади олам чун дил аст бо љасади инсон, њифз ва риояти раъоё бар подшоњ 

вољиб аст; инсоф шарти подшоњист; подшоњро вољиб ва лозим аст, ки 

бидонад мартабаи њар касро аз аќл ва кифоят ва дараљаи њар як дар мањорат 

дар анвои фунун; сиёсат ва фоидаи он ва кайфияту камияти онро донад; 

подшоњро људу сахо ва мурруввату карам ва ахлоќи азим дархўр аст»1-ро, аз 

муњимтарин хусусиятњои институти роњбарї медонад, ки њамагї љињати 

танзими муносибатњои љамъиятї ва усули роњбарї дорои арзиши баланди 

илмї њастанд.  

Њамчунон ки болотар зикр кардем, Ќутбиддин Шерозї љонибдори 

чунин љомеаест, ки дорои сохтори сиёсии хирадмењвар, адолатмењвар ва 

инсонмењвар бошад. Дорои дониши баланд (ањли уламо) будан, моњияти 

сиёсатро донистан (сиёсат ва фоидаи он ва кайфияту камияти онро донад), 

адолатро афзал аз ибодат (адли султон фозилтар аст аз ибодат) шинохтан, 

мартабаи њар фардро дарк кардану вобаста ба ќобилияту истеъдошашон 

масъул гардонидан, инчунин, инсофро шарти асосии сарварї донистани 

мутафаккир, исботи андешаи боло мебошад.  Вобаста ба ин, хулоса кардан 

мумкин аст, ки сохтори сиёсии пешнињоднамудаи мутафаккир дорои 

хусусияти ратсионалї ва пешќадам барои љомеаи асримиёнагї буда, арзиши 

худро то имрўз нигоњ доштааст. Агар дар низоми роњбарии љомеаи муосир 

шартњои муайянкардаи Ќутбиддин Шерозї мавриди амал ќарор гиранд, 

сиёсати устувор ва давлату љомеа роњи тараќќиёти бонизом пайдо хоњанд 

кард. Ба маънии дигар, институти роњбарї муњимтарин самтест, ки соњањои 

дигари њаёти љамъиятиро ба танзим дароварда, имконот ва шароити рушди 

онњоро таъмин месозад.  

Ќутбиддин Шерозї њангоми баррасии масъалањои мартабаи саидии 

подшоњї кўшиш кардааст, ки маънии мафњумњои раёсат, вазорат, аморат, 

хилофат, мулк, ахлоќи мулук бо бандагон ва ѓайрањоро шарњу бањо дода, 

вазифањои онњоро муайян созад. Масалан, дар баёни мафњуми «раёсат» ў  

меорад, ки «Ва гуфтаанд, ки иштиќоќи раис аз раъс сар аст ва чунонки сар 

њифз ва њиросати бадан мекунад, њамчунон раис аз раият бояд њифз кунад ва 

њар подшоњ, ки чунин накунад раёсати ӯ маҷозї бошад ва ӯро аз саёдат ҷуз 

ном набошад»1. Мутафаккир бо чунин ќиёси мантиќї маънии мафњуми 

«раёсат»-ро кушода, зарурати мављудият ва наќши онро дар идораи давлат ва 

љомеа њалкунанда арзёбї менамояд. Ў раёсатро њамчун «сар» муаррифї 

карда, робитаи онро бо панљ њисси зоњирии инсон нишон медињад. Инњо 

њиссњои панљгонаанд, ки робитаи амалии инсонро ба ашёи њисшаванда 

таъмин менамоянд. Ќутбиддин Шерозї робитаи мутаќобилаи ќуввањои 

њискунандаи инсонро бо ќуввањои њайвонї ва табиї нишон дода, дилу љигари 

инсонро маъдани онњо донистааст. Ба ќавли мутафаккир, раёсат, ба мисли 

узвњоии дохилии инсон амал карда, боиси зинда мондани инсон ва 

фаъолияти ў дар доираи сохтори низоми дохилиаш мебошад. Њадаф аз ќиёси 

раёсат ба ботини инсон ва узвњои дохилии вай аз он иборат аст, ки љомеа ва 

институтњои он, инчунин вазифањои онњоро дар пешбурд ва зинда мондани 

љомеа баён созад. Вазифаи раёсат аз он иборат аст, ки аъзоёни љомеаро њифз 

карда, амнияти онњоро таъмин ва роњи расидан ба саодатро муайян созад.  

Дар доираи институти роњбарї, Ќутбиддин Шерозї масъалаи вазир ва 

масъулияту ўдадорињои ин нињодро њамчун шахси маъул дар раванди 

идоракунии давлат баён намудааст. Тибќи назари мутафаккир,  «вазир касе 

бошад, ки њосили ранҷи раият бувад ва мутасадии дафъи њавоиҷи (њољатњо) 

халќ бошад. Ва он чи ба ӯ расонанд пос дорад. Маънии вазир њомил 

(бардоранда) аст. Пас, вазир ба њаќиќат он бошад, ки ранҷ аз раият 

бардорад, на он ки ранҷи худї бар раият нињад. Њамин аст, ки дар замони 

ќадим вазирро Амид гуфтандї. Амид он бувад, ки яъмаду илайњи фи рафъи 

њавоиҷ (Этимод ба ў мешавад дар рафъи њољатњо). Пас, њар кас, ки ањли он 

набошад, ки маќсади раият бувад дар ќазои њавоиҷи эшон ӯ на вазир бошад 

на амид».1 

Мафњуми истифоданамудаи мутафаккир дар нисбати масъулият ва 

мазмуну моњияти «вазир», ин хизматгор ва њољатбарори мардум буда, бояд 

пайваста кўшиш намояд, то њамроњи мардум бошад ва ранљу мушкилињоро 

илољ намояд. Масъулияти вазир дар назди љомеа, алалхусус самти мушаххаси 

њаёти љамъиятї, ки ў ба зимма дорад, хеле баланд мебошад. Аз ин лињоз, 

Ќутбиддин Шерозї таъкид менамояд, ки вазир бояд дорои ќобилияти 

баланди идоракунї ва мањорати њалли мушкилоти љомеаро дошта бошад. 

Дар сурати камхирадию доштани малакаи заифи роњбарї вазир «амид» 

(њољатбарор) шуда наметавонад ва «ранљи худ ба раият нињад» тањмил 

менамояд.  

Дараљаи дигар дар институти роњбарї, тибќи таълимоти Ќутбиддин 

Шерозї «аморат» ва масъулияти «амирї» мебошад. Мутафаккир зарурати 

мављудияти ин нињодро дар танзими муносибатњои љамъиятию давлатї 

таъкид намуда, менависад: «Амир он бувад, ки кори халќ ба ӯ боз гузошта 

бошанд, зеро ки иштиќоќи (чизеро аз чизе гирифтан) амир гуфтаанд, ки аз 

амр аст ва амр кор бошад. Пас, амир касе бувад, ки кори раият ба ӯ муфавваз 

(вазифадор) бувад ва чун чунин бувад бояд, ки риояти раият воҷиб донад. Ва 

корњо вакилии (ваколати) подшоњ бувад ва раоё чун мамолики подшоњ ва 

вакилро нашояд, ки дар ваколат майл ва њайф кунад ва ҷониби мувакалро 

фурў гузорад. Чунки он муҷиби инъизоли (дур шудан) ӯ бувад. Пас, њар кас, 

ки ин маънї дар ӯ њосил набошад, ӯ амир набошад, чунки маънии аморат аз ӯ 

дур бошад»2. 

Маврид ба таъкид аст, ки дар низоми идоракунии муосир «амир» 

њамчун зинаи сеюми роњбарї (пас аз подшоњ ва вазир) мавриди истифода 

ќарор намегирад. Њамчунин, дар таърихи таълимотњои сиёсию иљтимої 

мафњуми «амир» ба маънии подшоњ (амрдињанда) истифода гардидааст. 

Аммо, Ќутбиддин Шерозї мафњуми «амир»-ро баргирифта аз «амри 

подшоњ» ва дар амал татбиќкунандаи он донистааст. Андешаи мутафаккир аз 

як љониб ќобили пазириш аст, зеро амри подшоњ ва ё роњбари давлат 

тавассути шахсиятњои муайян ба масъулин дастрас ва иљрои онњо назорат 

карда мешаванд. Агар, мафњуми «амир» ба њамин маънї (расонанда ва 

назораткунандаи амр) фањмида шавад, мувофиќ аст. Вале, аз љониби дигар, 

дар низоми идоракунии муосир сохторњои мушаххаси амаликунанда ва 

танзимкунандаву назораткунандаи иљрои амру фармонњои роњбари давлат 

вуљуд дорад ва њољат ба истифодаи мафњуми дигар нест. 

Ќутбиддин Шерозї дар доираи институти идоракунї масъулияти 

љойнишинї (хилофат)-ро низ муњим арзёбї намуда, нињоди мазкурро љињати 

иљрои муназзами масъулиятњо зарурї мешуморад. Мутафаккир дар ин 

маврид ќайд менамояд, ки «вазиру амирро лозим аст, ки халифаи худ 

бигзорад ё дигарон ӯро ба ҷойи ӯ бигзоранд то дар он кори ки ба садади он 

аст ноиби ӯ бошад ва ба нафъи мардум хидмат намояд».1 

Дар сохтори сиёсї ва низоми идоракунии муосир институти љойнишинї 

маќоми муайян дошта,  њам дар сохтори вазорату идорањо ва њам дар раёсати 

маќомоти иљроияи њокимияти давлатї аз нињодњои масъул дониста мешавад. 

Иљрои масъулияте, ки маљмуан ба роњбари сохтори давлатї марбут аст, 

тавассути институти љойнишинї мавриди амал ќарор мегирад. Аз њамин 

лињоз, назари мутафаккир дар мавриди муњимияти институти љойнишинї 

њанўз њам арзиши худро нигоњ доштааст.  

 Маълум мегардад, ки Ќутбиддин Шерозї дар доираи институти 

роњбарї, ки он тариќи сохторњои подшоњї, вазорат, аморат, хилофат 

(љойнишинї) мавриди амал бароварда мешавад, масъалаи идораи одилонаи 

давлату љомеаро баррасї намуда, масъулияти нињодњои зикршударо ба таври 

мушаххас нишон медињад. Њамзамон, мутафаккир зарурати мављудияти 

иљтимої ва иќтисодиву идеологии нињодњои зикршударо муайян сохта, 

наќши њар кадоми онњоро дар доираи давлатдории даврони худ баён сохта, 

вазифањои махсуси онњоро барои таъмини амнияти љомеа ва њифзи мардум 

баён кардааст.  

Институти дигари иљтимої, ки дар сохтори сиёсиву иљтимоии љомеаи 

асримиёнагї таъсири назаррас дошт, дин мебошад. Ќаблан ёдовар шудем, ки 

Ќутбиддин Шерозї дар таснифоти илм динро ба илмњои фалсафї (њикамї) 

дохил намекунад, вале аз сањми он дар љамъият ва низоми давлатдорї низ 

иљтиноб накардааст. Сабаби аслии ин муносибатро тариќи ду асос метавон 

муайян намуд: 1) муњити фарњангии динмењварии асримиёнагї, ки 

мутафаккир дар он зиндагї ва фаъолияти эљодї намудааст; 2) динро 

мутафаккир њамоњанг бо ахлоќ, љињати танзими  муносибатњои иљтимої ва 

сифатњои роњбарї (адл, инсоф, авф, саховат, инсондўстї ва ѓ.), итоаткорї 

(утиъу) ва иљрои масъулиятњои ба зиммадошта истифода менамояд. 

Ќутбиддин Шерозї дар мавриди иштироки дин дар умури давлатдорї 

бар он назар аст, ки «љамъ миёни мулк ва дин мумкин аст, ки мубтанї бар 

суботи давлату мулк бошад»1. Яъне, аз таълимоти дин истифода намудан 

имконият дорад, агар он андеша моњиятан ба суботу амният ва ахлоќи љомеа 

тааллуќ дошта бошад. Аз ин љост, ки мутафаккир аз оятњои ќуръонї ва 

њадисњое ёдрас мешавад, ки хусусияти тарбиявию ахлоќї дошта, ба манфиати 

халќу давлат равона шудаанд ва сиёсати одилонаи њокимону њукуматдоронро 

баён менамоянд. Аз љумла, «Рўзе, ки султони одил дар адл бигзаронад, 

бењтар аст аз ибодати шастсола»2. 

Ёдрас шудан ба маврид аст, ки масъалаи вобастагии дину давлат дар 

фарњанги инсонї таърихи тўлонї дошта, њамоњангии миёни онњо ба назар 

мерасад. Ин њамоњангї дар баъзе аз динњо ва давлатњо боиси афзоиши 

фарњангу маънавиёт ва рушди давлату миллат ва дар ќисмате боиси 

хусусияти консервативї касб намудани низоми иљтимоии давлат гардидааст. 

Њамчунин, сиёсикунонии динњо ба заъфи арзишњои фарњангии миллатњо 

таъсир расонида ва низоми идории онњоро халалдор карда, манфиати 

гурўњњои муайянро пайгирї менамояд. Аммо, динњое низ арзи њастї 

кардаанд, ки дар таќвияти сиёсати давлатї ва тарбияи ахлоќии мардум сањми 

назаррас гузоштаанд. Муњаќќиќи тољик Комил Бекзода бар он назар аст, ки 

дини зардуштї барои мардуми тољиктабор ва ташаккули давлатдории онњо 

наќши намоён дошт, вале «сабаби бар арабњо ѓалаба накардани ин мардумон 

дур шудан аз дини худ буд»1. 

Намояндагони мактаби калом, аз љумла Муњаммад Ѓаззолї дину 

давлатро бародарони њамзод - «ад-дину вал мулку тавъамон»2 (яъне дину 

давлат ду бародари њамзоданд) дониста, динро асли давлатдорї ва давлатро 

нигањбон ва муњофизи дин медонанд. Аммо сохтори сиёсї ва низоми 

давлатдорие, ки Ѓаззолї эътироф ва мавриди баррасї ќарор дода буд, 

низоми љомеаи исломї ва динмењварї буд. Ба назари муњаќќиќон, ки мо низ 

бар он мувофиќ њастем, «андешањои иљтимої ва сиёсии Ѓаззолї аз рўйи 

ченакњои даврони мо ба андозае мањдуд буда, дар чавкоти замонавї сурат 

гирифтаанд ва чуноне ки таърихи хилофати Аббосиён ва салтанати 

Салљуќиён шањодат медињад, аќоиди ў, воќеан њам мутобиќи њамон давра 

буда, инъикоси таърихии онро дар худ таљассум намудаанд»3.  

Дар нисбати таълимоти Муњаммад Ѓаззолї андешањои Ќутбиддин 

Шерозї дар мавриди муносибати дину давлат ва сиёсату шариат 

пешќадамтар мебошад. Бахусус, шинохти моњият ва мазмуни сиёсат, ки 

«сиёсат, ислоњи халќ ва иршоди эшон ба роњест, ки мунљї (наљотдињанда) 

бошад дар дунё, иљрои умури њукумат ва ќоидаи он, њифзу њиросати халќ, 

ончи рољеъ бувад ба љамоате, ки миёни эшон мушорикат бувад дар шањр ва 

вилоят, иќлим ва мамлакат, насаб кардани вазиру ноиб, танзимкунандаи 

одоби сарвар, таъминкунандаи адли иљтимої»4, аз ќолаби таълимоти 

динмењварии асримиёнагї берун ва дорои хусусияти ратсионалї њастанд.     

 Ќутбиддин Шерозї дар сохтори институтсионалии љомеа наќши 

институти иќтисодро низ муњим мешуморад. Тибќи таълимоти ў, 

муносибатњои иќтисодї миёни нињодњои иљтимої (роњбар ва раъият) љавњари 

аслии маљудияти љомеа ва давлатро ташкил намуда, њавасмандї ва 

содиќиятро мустањкам менамояд. Мутафаккир дар ин маврид зикр менамояд: 

«Аксар мунозиате (хусумат), ки воќеъ мешавад миёни раъият дар молиёт, 

ќисмат муштаракот бошад. Авло бар оќил он аст, ки бо эшон мусомињат (ба 

нарми рафтор кардан) кунад ва ба сабаби моле аз амвол эшонро ба он љо 

нарасонад, ки муљиби муќотиа ва нафрати эшон бошад. Чї гуна бошад, ки 

ќавми ањли худро душмани худ гардонад»1.  

 Воќеан, муносибатњои иќтисодї дар шакли муносибатњои молу мулкї, 

тарзи ба даст овардани моликият, мењнат, ќонеъ намудани талаботи мардум 

ва монанди инњо аз даврони пайдоиши љомеаи инсонї ба вуљуд омада, дар 

марњилањои таърихии рушди љамъият ба тариќи мухталиф шакл гирифтаанд. 

Агар, љомеаро «як навъ маљмўи таърихан ташаккулёфтаи одамон, ки бо 

њамдигар тавассути фаъолияти муштаракашон барои расидан ба ањдофи 

барояшон умумї алоќаманд, ки дар ин раванд байни онњо муносибатњои 

муайяни истењсолї ташаккул меёбад»2, эътироф намоем, пас муносибатњои 

иќтисодї асоси њастии љамъият мебошанд. Аз ин лињоз, ба инобат гирифтани 

масоили иќтисодї ва талаботњои сохторњои мухталифи иљтимої шарти 

асосии таъмини низом ва амнияту тараќќиёти љомеа мањсуб меёбад.  

Ќутбиддин Шерозї дар таълимоти сиёсии худ ба сифатњои 

саховатмандї, њимматбаландї ва рањмдилии роњбар дар нисбати бахшидани 

мол ба зердастони худ таваљљуњ кардааст: «Подшоњро људу сахо ва мурувват 

ва караму ахлоќи азим дархўр аст. Ва агар љамъи мол њамгинонро матлуб 

аст, аммо дар хотир орад, ки подшоњї ва саёдат љуз бадин тариќ њосил 

нашавад ва номи нек ба сабаби бухл биравад, то базли мол осон шавад. Ва 

чун матмаи њама кас мол бувад, пас, агар пеши подшоњ оянд ва бе мол боз 

гарданд, худро аз подшоњ мустаѓнї бинанд ва мутафарриќ (пароканда) 

шаванд ва подшоњ бе љамъи хашму хидам бимонад ва мулку подшоњї 

биравад»3.  

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.144. 
2 Идиев, Х.У. Фалсафаи иљтимої. -Душанбе, 2013. –С.159. 
3 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.174. 

Маълум мегардад, ки тибќи таълимоти мутафаккир, асоси сиёсат ва 

низоми давлатдориро муносибатњои иќтисодї, ки баъдтар аз љониби 

К.Маркс бо мафњуми «муносибатњои истењсолї»1 ифода карда шуд, ташкил 

менамояд. Роњбари давлат (подшоњ) ва ё сарвари сиёсиро зарур аст, ки ба 

хотири таъмини низоми устувори давлату њукумат шароитњои иќтисодии 

сохторњои иљтимоии љомеаро бењбуд бахшида, њамеша аз он пуштибонї 

намояд. Таваљљуњ ба вазъи иќтисодї ва иљтимоии љомеа василаи 

муњимтарини таъмини амният ва суботи љомеа хоњад шуд. 

Ќутбиддин Шерозї дар сохтори институтсионалии љомеа ба институти 

тарбия (тањсилот) низ таваљљуњи љиддї намудааст. Ў, дар пайравї аз 

мутафаккирони юнонї (Афлотун ва Арасту) ва пешгузаштагону 

њамзамонони худ, низоми љамъиятро аз сатњи тарбия ва дараљаи 

маърифатнокии аъзоёни он вобаста медонад. Агар, Афлотун тарбияро 

љињати ба камол расонидани «шањрванди идеалї» муњим дониста, «Ба онњое, 

ки тарбияи дуруст гирифтаанд, ягон дастурамал додан лозим нест»2 ва Ибни 

Сино «Нахустин сиёсате, ки сазовор аст инсон бо он оѓоз кунад, њамоно 

сиёсати нафси худи ўст. Ва, агар касе аз ўњдаи сиёсати некў ва ислоњи нафси 

худ барояд, он гоњ боке бар вай нест, ки ба болотар аз он иќдом карда, ба 

сиёсати билод бипардозад»3 гуфта бошанд, Ќутбиддин Шерозї бар он аст, ки 

«Бидон, ки низом ва ќивоми иљтимоъ аз ашхоси тарбиятдида ва дорои 

ахлоќи мањмуда вобаста аст»4. Аз ин бар меояд, ки мутафаккирони зикршуда 

дар мавриди тарбият ва маќому љойгоњи он дар раванди ташаккули љомеа ва 

давлатдорї иттифоќи назар доранд. Ин гуна андешањо барои љомеаи имрўз 

низ дорои арзиши баланди илмиву амалї мебошанд. 

Маврид ба таъкид аст, ки мафњуми «тарбия» дар асрњои миёна ба 

маънии институти тањсилот (таълиму тарбия) фањмида мешуд ва раванди 

ташаккули шахсиятро ифода мекард. Аз њамин лињоз, тарбияро воситаи 

асосии нигоњдошти низоми иљтимої ва рушди давлату давлатдорї 

                                                           
1 Маркс, К., Энгельс, Ф. Собрание сочинений. Т.4. М.: 1955.  
2 Платон. Государство/ Пер. А.И. Егунова// Собрание сочинений. Т.3. -М., 1994. IV, 414 d-415 b. 
3 Абўалї ибни Сино. Тадбири манзил// Осор. Љ.4. -Душанбе, 2009. –С.24-25. 
4 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.160. 

медонистанд. Дар ин росто, Ќутбиддин Шерозї таъкид менамояд, ки 

«Тарбияти мустањсан он аст, ки шомили илм, одоб ва сиёсат бошад. Ва 

мутааллиќ бошад ба дунёву дин ва он чї љории маљрои он бошад. Иќдом бар 

ахлоќи мазмума ва мадњи вафо ва замми (мазаммат) ѓадр (хиёнат) ва мадњи 

сахо ва ахлоќи љамъият ва замми аздоди (зиди) он. Дарки њалолу њаром ва 

мубоњ ва мањзур (парњез) аз маъсият»1.  

Аз таълимоти Ќутбиддин Шерозї бармеояд, ки заминаи бунёдии 

низоми сиёсиву иљтимоии љомеа институти тањсилот буда, низоми амнияти 

сохтории љомеа ва тањаввулу пешрафти давлат ба он вобастагии ногусастанї 

дорад. Таъкиди мутфаккир дар нисбати «низом ва ќивоми иљтимоъ аз ашхоси 

тарбиятдида вобаста аст», арзише мебошад, ки то имрўз муњимияти худро 

нигоњ доштааст. Ањамияти падидаи мазкурро муњаќќиќон чунин арзёбї 

менамоянд: «Амнияти давлат аз нигоњи стратегї бо вазъи низоми маориф 

муайян карда мешавад. Маориф амниятро дар тамоми сатњњо: шахсият, 

љомеа ва давлат таъмин намуда, дар тањкими тамоми шаклњои он (амният) 

наќши муњим дорад»2. Воќеан, андешаи фавќ комилан дуруст аст, зеро 

инсони мусаллањ бо дониш ва љањонбинии илмї муайянкунадаи самтњои 

инкишоф ва таъминкунандаи амнияти сиёсиву иќтисодии љомеа мебошад. 

  Њамин тариќ, тањлили масъала нишон медињад, ки Ќутбиддин Шерозї 

љомеаро њамчун низоми мураккаб, дорои сохтори иљтимої (таркиби 

иљтимоии љомеа (ањолї) ва сохтори институтсионалї), инчунин, сохтори 

сиёсї (институти роњбарї: подшоњ, раёсат, вазорат, хилофат) ва институти 

итоаткорї (раъият, иљтимоъ) дониста, њамоњангї ва умумияти онњоро 

мавриди баррасї ќарор додааст, ки моњиятан ба фањмиши муосири илмњои 

љомеашиносї мувофиќат менамояд. Нисбат додани љамъият ба бадани инсон 

ва нишон додани вобастагии узвњои љомеа аз якдигар низ такони љиддие 

барои рушди илмњои љомеашиносї мебошад, ки дар шакли зерин ифода 

ёфтааст: «Мадина бар ќиёси бадан аст, чун раъсу (сар) садур (сина), батн 

(шикам) ва зањр (пушт) ва риљлайн (пойњо) ва ядайн (дастњо). Ќиёси эшон аз 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.142 
2 Ќурбонов А.Ш. Вазъи маориф ва илм дар шароити истиќлоли давлатї. -Душанбе, 2021. –С.88. 

бадан, ќиёси мадина аст»1. Бо итминон метавон гуфт, ки ташаккули назарияи 

«органикии љомеа»-и Спенсер дар пайравї ва таъсирпазирї аз таълимоти 

мутафаккирони аќлгаро, аз љумла Ќутбиддин Шерозї рўйи кор омадааст.  

Хулоса, новобаста аз муњити фарњангии асримиёнагї, Ќутбиддин 

Шерозї љомеаеро љонибдорї менамояд, ки дар асоси њамбастагии њама 

ќишрњои љомеа ва риояи њуќуќу озодињои мардум ва адолатмењварї бунёд 

гардида, таъмини осоиштагї ва амнияти иќтисодиву сиёсї љавњари онро 

ташкил дода ба «хайри умум» нигаронида шуда бошад. Аз таълимоти 

мутафаккир бармеояд, ки љомеаи мутамаддин (мадинаи фозила) онест, ки 

сиёсат дар асоси меъёрњои ахлоќї ва њуќуќу манфиатњои тамоми ќишрњои 

љомеа амалї карда шавад. Дар асоси чунин принсип роњбари давлат 

метавонад дар фаъолияти худ муваффаќ ва низоми иљтимоию сиёсии љомеа 

халал наёбад.  

Таќсимоти дурусти мењнат ва масъул гардонидани њама ќишрњои 

љамъият масъалаи дигарест, ки мувозинати љомеаро таъмин ва роњњои рушди 

онро муайян месозад. Таъкиди мутафаккир дар мавриди он ки «Подшоњро 

вољибу лозим аст, ки мартаби њар якро аз уќул ва дараљаи мањорат бидонад 

ва ба коре гуморад, ки тавони онро дошта бошад», низ андешаи 

арзишмандест, ки то кунун муњимияти худро нигоњ доштааст. Воќеан, агар 

дар доираи институти роњбарї аз принсипи мазкур, яъне вобаста ба мањорату 

малака ва ќобилият масъулиятњо миёни аъзои љомеа ќисмат карда шаванд, 

таъмини рушди босуботи љомеа имконпазир мегардад, зеро дар идораи 

давлат на њама инсонњо ќодир њастанд. Низоми идораи давлат ва љомеа 

махсусиятњои худро дошта, аз роњбар ва масъули ин ё он нињоди давлатї 

донишу малакаи махсусро талаб менамояд. 

 

 

 

 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.97. 

4.3. Идораи давлат ва љомеа 

Љомеа, њамчун низоми ифодакунандаи умумиятњои куллии башарї ва 

воњиди мустаќили таърихан ташаккулёфтаи муносибатњои одамон, аз 

даврони пайдоиш дар асоси андешидани чорањои зарурї оид ба идоракунии 

он шакл гирифтааст. Ба ин маънї, соњаи идоракунии њаёти љомеа «низоми 

фаъоли амалкунандаю рушдёбанда ва як соњаи умдатарини фаъолияти 

њаётии одамон буда, на танњо мувофиќ гардонидани шаклњои мухталифи 

фаъолияти инсонї, гуногунрангии равандњои љамъиятї, балки идоракунї бо 

таъсиррасонии тарафайни кулли љомеа мебошад»1.  

Ёдрас шудан ба маврид аст, ки масъалаи идоракунии љомеа ва давлат 

њанўз аз замонњои пешин дар доираи ривоятњои асотирї пайдо гардида, дар 

марњилањои минбаъдаи тањњаввули љамъият шаклњо ва навъњои мухталифи 

он коркард шудаанд. Дар тамаддуни шарќї, эљоди ќонунномањои Њамураппї 

(Бобулистон), Фуњї (Чин) ва китобњои муќаддаси Ведњо ва Авасто, 

таълимоти Монию Маздак, дар Юнону Рим таълимотњои Афлотун, Арасту, 

Брусен ва Ќонунњои римї, дар фалсафаи асримиёнагии тољик таълимотњои 

иљимоию  сиёсии мутфаккирони мактаби машшоия, калом, Ихвон-ус-сафо, 

исмоилия ва китобњои зиёди «насињат-ул-мулук» гувоњ аз муњимияти низоми 

идоракунии љомеа ва давлат буда, њамагї бањри дарёфт ва пешнињод 

намудани низоми мувофиќи танзими муносибатњои љамъиятї нигаронида 

шудаанд.  

Ќутбиддин Шерозї афкори сиёсиву иљтимоиро бо нигањдошти њамин 

хусусиятњояшон идома дода, дар пайравї аз мутафаккирон ва макотиби 

ратсионалї назариёти арзишманде баён кардааст. Нисбат додани роњбари 

давлату љомеа ба сари инсон ва дар идораи љомеа иљро намудани функсияи 

асосї, ки аз њолу ањволи тамоми аъзо огоњ будан, тавассути сохтори њукуматї 

эњсос намудани набзи љомеа (њамчунон ки сар тавассути њавоси панљгона 

њама оризањои баданро дарк менамояд) аз таваљљуњи хосаи мутафаккир 

нисбат ба фалсафаи идоракунї дарак медињад. Мутафаккир моњияти идораи 

давлатро аз сиёсати оќилона ва нигаронидашуда ба манфиати љомеа иборат 

                                                           
1 Идиев, Х.У. Фалсафаи иљтимої. -Душанбе, 2013. –С.214. 

дониста, таъкид менамояд, ки «Бидон, ки асли саёдат ва подшоњї њифзу 

њиросати раъият ва мулк бошад ва тадбир дар авоќиби умур, зеро баќои мулк 

бар ин бастааст»1.  

Андешањои Ќутбиддин Шерозї бар он далолат менамоянд, ки 

фаъолияи бонизоми љомеа аз тадбири дуруст, хираду маърифат ва малакаву 

мањорати роњбар вобастагї дорад. Агар, роњбар дар асоси сиёсати 

хирадмандона ва дурандешона фаъолияти худро роњандозї намояд, љомеаи 

адолатмењвар ва мутамаддин (мадинаи фозила) ташкил мегардад. Ба андешаи 

мутафаккир «Чун, подшоњ ањли илм ва фазилат бошад, сиёсати ў ба хайри 

умум ва авоќиби умур муфазал бошад»2.   

Назари мутафаккир доир ба «ањли илму фазилат» будани роњбар, 

андешаи арзишмандест, ки дар њама давру замон ањамияти худро нигоњ 

дошта метавонад. Роњбари бохирад ва фозилу донишманд, љамъият ва 

давлатро тавре идора менамояд, ки «хайри њамагонї» ва тараќќиёту пешрафт 

дар њамаи самтњои љомеа таъмин мегардад.  

Маврид ба зикр аст, ки дар фалсафаи асримиёнагии тољик масъалаи 

«мадинаи фозила»-ро, ки моњияти он таъмини зиндагии шоистаи мардум ва 

бунёди љомеаи адолатмењвар аст, Абўнасри Форобї ба миён гузошта буд. 

Форобї масъалаи мазкурро баррасї намуда, менависад: «Шањре, ки дар он 

иттињодияи одамон бо маќсади ба даст даровардани саодати њаќиќї ба 

њамдигар муовинат мекунанд, мадинаи фозила номида мешавад. Њамчунин, 

љамъияте, ки њамкории одамон бо маќсади ба даст овардани хушбахтї 

нигаронида шудааст, љомеаи фозила ном дорад»3.  

Албатта, љомеаи ормоние, ки Форобї пешнињод намудааст, тавассути 

иттињоди мардум ва мадади њамдигарии одамон бунёд мегардад, вале дар он 

сарвар ё роњбар наќши калидї дорад. Ин мутафаккир низ, сохтори мадинаи 

фозиларо ба сохтори бадани инсон, роњбари онро ба дил ва аъзои љомеаро ба 

узвњои дигар, ки њамагї хидмати ўро анљом медињанд ва дар навбати худ 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.163 
2 Њамон љо: -С.157. 
3 Фороби А. Трактат о взглядах жителей добродетельного города// Аль-Фараби. Философские трактаты. -
Алма-Ата, 1972. - С. 305. 

фаъолияти тамоми аъзои бадан аз кори мўътадили он вобаста њастанд, 

нисбат медињад. Дар муќоиса ба Форобї, ки роњбарро ба дили инсон ва 

узвњои дигарро хизматгори он донистааст, Ќутбиддин Шерозї роњбари 

давлату љамъиятро ба сари инсон нисбат дода, роњбариву роњнамої ва 

тасмимгирандагиро ба ў мансуб медонад, ки ба воќеияти реалї мувофиќтар 

мебошад. Гарчанде тамоми аъзои бадан, аз љумла узвњои њаётан муњим (дил, 

сар ва ѓ.) дар фаъолияти организм наќши њалкунанда дошта, бе мављудияти 

онњо њаёт вуљуд дошта наметавонад, аммо сар воситањои муњимтари дарк 

(узвњои панљгонаи њис), майна ва маркази фармон (шуур)-ро доро буда, узви 

олитарини инсон ба њисоб меравад. Њамчунин, дар тибби муосир имконияти 

иваз намудани аксарияти узвњои бадан (аз љумла дил) вуљуд дорад, вале сар 

аз ин гурўњ истисно мебошад. Зеро сари инсон тавлидкунандаи тафаккур, 

андеша ва хирад буда, раванди идрок дар он њосил мегардад. Роњбари давлат 

ва ё љамъият низ бояд дорои тамоми хусусиятњои сар буда, њама падидањои 

љомеаро эњсос, дарк ва роњи њалли онњоро пайдо намояд. 

Оид ба сифатњои роњбарї ва ќудрату тавони роњбар (сарвари сиёсї) 

файласуфи олмонї Ф. Нитсше менависад: «Танњо шахсиятњои бузург, 

фавќулинсонњо, ки одамони пурќудрат ва намояндагони олии насли инсонї 

њастанд, таърихро меофаранд ва аз лињози шахсият дилнишин буда, майл ба 

роњбар будан доранд»1. Тибќи андешаи ин мутафаккир, сифати роњбарї ва 

донишу заковат дар инсонњо табиатан вуљуд дошта, бо фароњам омадани 

шароит зуњур менамояд. Яъне, сарвари сиёсї «фавќулинсонњо»-е њастанд, ки 

бо ќудрат ва нерўи фитрии хеш таърихро меофаранд ва љомеаро ба сўйи 

пешрафт такон медињанд. 

Ќутбиддин Шерозї чандин аср пеш аз Нитсше масъалаи роњбариро ба 

миён гузошта, таъкид карда буд: «Подшоњ бо љумлаи халќ дар инсоният 

баробар аст. Ўро дар азал собиќаи ибодат ва бандагї набуда. Пас, 

баргузидани Худо подшоњро аз миёни халќ ва тахсиси ў ба подшоњї ва њукм 

ва амри матоъ ва тахсиси дигарон ба мањкумї ва маъмурї љуз мањз инояти 

Њаќ таъоло натавонад буд. Ва ин неъмате бошад, ки љавњари он риёзат ва 

                                                           
1 Нитсше, Ф. Чунин гуфт Зардушт. Тарљумаи Рањим Ѓуломї. -Тењрон, 1389. –С.71. 

касби фазлу дониш бошад»1. Тавре ки мебинем, инљо њамоњангии андешаи 

Нитсше бо Ќутбиддин Шерозї дар мавриди шахсияти фавќулода будани 

роњбар (сарвари сиёсї) эњсос мегардад (баргузида будан – Ќутбиддин 

Шерозї; намояндаи олии насли инсонї - Нитсше), вале назари Ќутбиддин 

Шерозї доир ба он, ки «подшоњ дар инсоният бо љумлаи халќ баробар аст» 

ва «подшоњї неъмате бошад, ки љавњари он риёзат ва касби фазлу дониш 

бошад», дорои хусусияти ратсионалї мебошад.       

Тањкими аќидаи Ќутбиддин Шерозиро дар таълимоти мутфаккирони 

баъдї, аз љумла мутфаккири барљастаи олмонї В.Ф.Гегел мушоњида намудан 

мумкин аст. Тибќи таълимоти Гегел характери инсон, ки њам хусусияти табиї 

ва њам иктисобї (касбшуда) дорад, фаъолияти минбаъдаи ўро муайян 

месозад. Ин мутафаккир таъкид месозад, ки «Ба характер он ќисмати нерўи 

инсон дохил мегардад, ки ўро аз роњи интихобкардааш берун рафтан 

намегузорад ва маќсади худро то ба охир мерасонад. Инсоне, ки дорои 

характер аст, эњтиром ва эътирофи дигаронро соњиб мегардад, вале худ 

маќсадгузорї кунад. Тавассути амалї гардонидани маќсадњои бузург, инсон 

дар худ сифати шахсияти бузургро ошкор месозад, ки њамин хислат ўро 

барои дигарон машъал менамояд»2.   

Таърихи омўзиши андешањои сиёсї бо сароњат нишон медињад, ки 

кўшишњо љињати дарёфти низоми идоракунии адолатмењвар ва мувофиќ ба 

манфиати ањли љомеа зиёд роњандозї гардидаанд. Аз љумла, Афлотун 

назарияи давлати идеалиии худро бо он асоснок менамояд, ки «ташкили 

аќлонии њаёти љамъиятї ва низоми одилонаи роњбарї барои ташкили полис 

аз њама муњим мебошад»3. Тибќи андешаи мутфаккир, табаќаи њукмрони 

љомеа, њакимону файласуфон моњияти некї ва адолатро дарк менамоянд ва 

бояд њукумати худро бо њамин хусусият амалї намоянд, зеро «беадолатї 

кардан маъмулан хуб, аммо тањаммул кардани он бад аст. Аммо, њангоме, ки 

беадолатиро тањаммул мекунї, дар ин бештар бадист назар ба он, ки хуб 

бошад. Аз њамин љост, ки ќонунгузорї ва шартномаи тарафайн маншаъ ва 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.158. 
2 Гегель, В.Ф. Философии духа. –М.: 1977. –С.77.  
3 Нерсесянц, В.С. Платон. -М., 1984. –С.40. 

муќаррароти ќонун низ номи ќонунї ва одилона гирифтанд»1. Мувофиќи 

таълимоти мутафаккир, ќуввае, ки одамонро ба адолату вањдат ва 

ќонунэљодкунї водор менамояд, дар сиришти онњо нуњуфтааст. Ин љавњари 

зотї, одамонро ба муоширати њамдигар ва ќонунофарию давлатсозї водор 

кардааст. Аммо, бунёди давлат ба таъмини саодати мардум кифоят 

намекунад, балки роњбаре зарур аст, ки «адолатро барќарор ва саодатро 

дарёфт намояд»2. 

Арасту дар асари худ «Сиёсат» масъалаи давлату давлатдорро мавриди 

баррасї ќарор дода, таъсиси давлатро ба доштани зарурати ягонагии 

иљтимоии одамон вобаста медонад. Тибќи назари мутфаккир, «Њар гуна 

давлат ифодакунандаи муносибати некхоњона мебошад, зеро ин гуна 

муносибатњои инсонњо нисбат ба дигарон ба  ин ё он некї равона шуда, 

кўшиши дар худ ифода кардани дигар муносибатњоро дорад. Мањз њамин 

муносибат, давлат ё муносибатњои сиёсї номида мешавад»3. Арасту вазифаи 

сиёсат ва муносибатњои сиёсиро ба кор андохтан ва идора кардани мардум 

мутобиќ ба табиати онњо медонист.  

Бо таъсирпазирї аз андешањои файласуфони юнонї мутафаккирони 

асримиёнагии тољик – Абўнасри Форобї, Ибни Сино, Насириддини Тўсї, 

Ќутбиддин Шерозї, Љалолиддини Давонї ва дигарон масоили идоракунии 

љомеа ва давлатро баррасї намуда, меъёри мављудияти љомеаи фозиларо дар 

оќилона ва одилона иљро кардани корњои њама ќишрњои љомеа, аз роњбар то 

мардуми оддї мебинанд. Ба андешаи Форобї, роњбар вазифаи њифзи адолат 

ва низоми иљтимоиро доро буда, бояд сифатњои хирадмандї, хушбаёнї, 

муносибати хуб, ростгўї, одилї, шуљоат, шањомат ва саоватмандї дошта 

бошад. Мутафаккир љамъиятро аз се ќишр - роњбарон, мудирони миёна ва 

коркунон (мардуми одї) иборат дониста, иљрои масъулиятро барои њамаи 

онњо шарти адолат ва василаи муњими ташкили мадинаи фозила медонад. 

Тибќи назари мутфаккир: «Адолат, пеш аз њама, таќсимоти одилонаи тамоми 

неъматњои моддї миёни сокинони мадина мебошад ва ин амал аз љониби 

                                                           
1 Платон. Государство/ Пер. А.И. Егунова// Собрание сочинений. Т.3. -М., 1994. IV, 414 d - 415 b.  
2 Платон. Государство// Антология мировой политической мысли. Т.1. –М.: Мысль, 1977. –С.90. 
3 Аристотель. Политика. Наука об управлении государством. -М.: Эксмо. 2003. –С.309. 

раиси он сурат мегирад, ки муљиби офиятмандї, дорої, некўањволї ва дигар 

хайриёт ба онњо мансуб аст»1. 

Муњимтарин сифати роњбар аз назари Форобї хирад ва њикмату фазилат 

мебошад, зеро «мадинаи фозила» ба њукм ва тасмимоти роњбари он ниёз 

дошта, амалї гардидани сиёсати нооќилона боиси њалокат ва бадбахтии 

љомеа хоњад шуд. Ба андешаи Р. Комилов «Форобї таркиби мадинаи 

фозиларо, ки дар муттакои маърифати асосњои назариявии саодат бунёд 

ёфтааст, мутобиќи њамин меъёр сокинони онро ба се ќисм људо мекунад: 1) 

фозилон - донандагони меъёрњои зикршуда дар асоси далелу бурњонњо ва 

ќобилияту истеъдоди шахсї; 2) пайравони фозилон - мўътаќидони онњо; 3) 

боќимондањо, асосњои назариявии саодатро тавассути образњои таќлидї дарк 

мекунанд, зеро аќли онњо зотан ќодир нест, ки моњияти чизњоро фањмида 

тавонанд»2. Маълум мегардад, ки роњбари мадина (љомеа) њатман, бояд 

дорои донишу заковат ва ќобилияту истеъдоди баланди роњбарї буда, 

пайравону муътаќидони худро ба роњи дурусти инкишоф њидоят карда 

тавонад. 

Њамин тариќ, Абўнасри Форобї барои роњбари давлат ва љомеа 

сифатњоеро зарур мешуморад, ки «љисман солим бошад, то аз ўњдаи иљрои 

корњо барояд; тањаммулпазир бошад, то суханро пурра шунида, баъд хулосаи 

худро барорад; хотираи ќавї дошта, фаромўшхотир набошад; дорои зењни 

тез ва дурандеш бошад; нутќи равон ва фасењ дошта бошад; хирадманд 

бошад, то њангоми њалли мушкилињо азият накашад; ќаноатпеша бошад; 

ростќавл ва озодамард буда, дурўѓгўй набошад; баднафс набошад; дўстдори 

молу сарват ва љоњу љалол набошад; адолатпеша бошад; њайбати хосаи 

роњбарї дошта, тарсу набошад»3. 

 Ибни Сино низ масъалаи идораи давлат ва љомеаро тањлил намуда, 

таъкид менамояд, ки набояд њамаи инсонњо, новобаста аз мањорату малака ва 

сатњи маърифатнокї ва њайбат даъвои роњбарї ва ё худ подшоњї кунанд ва 

                                                           
1 Ал-Фараби. Афоризмы государственного деятеля//Аль-Фараби. Социально-этические трактаты. -Алма-
Ата, 1973. – С. 22 
2 Комилов, Р. Назарияи љомеаи ормонї дар таърихи фарњанги форсу тољик. -Душанбе, 1997. - С. 163. 
3 Трактат о взглядах жителей добродетельного города// Аль-Фараби. Философские трактаты. -Алма-Ата, 
1972. – С. 317-319. 

ба азбар кардани чунин пешањо љањд насозанд. Мутафаккир дар ин хусус 

менависад: «Хирадмандон медонанд, ки агар њамаи мардум подшоњу 

шањриёр бишаванд, њамагї аз байн мераванд. Ва агар њамаашон ранљбару 

коргар ва тобеу раъият бишаванд, подшоњу султоне дар байн набошад, 

љумлагї фонї ва њалок мешаванд»1.  

Насириддини Тўсї ба масъалаи идораи давлат ва љомеа дахл намуда, 

роњбарии афзалиятдошта ва натиљаоварро дар робитаи бо муњаббат асосёфта 

бо зердастон ва ба роњ мондани якдигарфањмї дида, тарсро мавриди 

мазаммат ќарор медињад.Тибќи назари мутафаккир «Роњбарро мебояд барои 

таъмини имкониятњои афрод њамеша дар талош бошад ва нињоят, бо онњо 

чунон рафтор кунад, ки кормандон инро эњсос намуда, аз рўйи нишот ва 

виљдон кор кунанд, на аз рўи маломат»2. 

Њамин тариќ, тањлили андешањои пешгузаштагони Ќутбиддин Шерозї 

нишон медињад, ки онњо идораи давлату њукуматро аз рўйи меъёри адлу 

инсоф ва тањияи ќонунњое баррасї менамоянд, ки њамагї ба таъмини 

осоиштагии ањли љомеа равона шуда бошанд. Новобаста ба муњити 

фарњангї, ки ќисмате аз мутафаккирон њукумати диниро эътироф мекарданд, 

файласуфони мактаби машшої ба афзалияти «њукумати аќлї, ки мубтанї бар 

ќонуни аќл аст ва њукумати маданї, ки натиљаи он мадинаи фозила аст»3, 

ќоил буданд.  

Ќутбиддини Шерозї усули аќлгароиро таќвият бахшида, баъд аз 

тањлили фазилатњои шоњ ва љойгоњи он дар љомеа, ба натиљае мерасад, ки 

бењтарин тарзи роњбарии давлат он аст, ки адолатро асоси фаъолияти худ 

ќарор дињад. Мутафаккир дар ин бора менависад: «Адли султон фозилтар аст 

аз ибодат. Ва ин маънї, чунонки њадис бар он далолат мекунад, бурњони аќлї 

њам бар он далолат мекунад, чунки адл њам ибодат аст аз он рўй, ки маъбур 

бењ аст. Ва чун маъмур бењ бувад, ибодат бошад. Лекин, адл ибодатест, ки 

нафъи он ом аст, чунки низоми олам бар он мунавват аст ва ниёбат ва 

                                                           
1 Абўалї ибни Сино. Тадбири манзил// Осор. Љ.4. -Душанбе, 2007. –С.20. 
2 Хоља Насириддини Тўсї. Ахлоќи Носирї. Тасњењ ва тавзењи Муљтабї Минўї, Алї Ризо Њайдарї. -Тењрон, 
1384. – С. 353-354. 
3 Љалил Зоњид. Мабонии илми сиёсат. -Тењрон, 1366. - С.78. 

хилофати Њаќ аст ва сабаби саёнати (њифз) халќ аст аз њалок ва табор (нажод) 

ва муљиби њифзи дамоъ (љон) ва фуруљ аст аз иштибоњи ансоб ва ихтилоти 

миёњ (обњо) ва ѓайри инњо аз масолење, ки ба адли подшоњ мунавват аст, дар 

њасри маъид (кўтоњ) наояд»1. Мутафаккир тавассути ќиёси аќлї исбот 

менамояд, ки њар амале, ки натиљаи он фарогирандаи хайри њамагонї бошад, 

аз њар гуна ибодат болотар аст, зеро «Нафъи ибодати шахс бар вай маќсур 

аст ва њељ аз масолењи боќї бадон тааллуќ надорад ва аз ин љо лозим ояд, ки 

адли подшоњ аз ибодат бењтар аст»2.  

Мафњуми «адолат»-ро ба њайси ифодакунандаи хайри њамагонї ва 

асоси мављудияти давлат њанўз Афлотун истифода намуда, онро «некии 

бузург» номида буд. Тибќи хулосаи Афлотун, «адолат некии бузург ва 

беадолатї бадии бузург аст, то он андозае, ки рўњ дар худ фаро гирифта 

метавонад»3. Дар пайравї ба ин, Ќутбиддин Шерозї тавассути мафњуми 

«ибодат», ки дар фарњанги асримиёнагї ченаки бузург ба њисоб мерафт, 

афзалияти адолатро нишон дода, «адли подшоњ аз ибодат бењтар аст»-ро 

пешнињод ва тавассути далелњои аќливу наќлї онро исбот менамояд. 

Муќоисаи андешањои Ќутбиддин Шерозї бо таълимоти Афлотун нишон 

медињад, ки дар ин масъала њамоњангї миёни онњо вуљуд дошта, онњо риояи 

меъёри адолатро њангоми идораи давлат василаи асосии нигоњдошти низоми 

иљтимої ва пешрафти давлату љомеа мешуморанд.  

Њамоњангии таълимоти Афлотун бо Ќутбиддин Шерозї инчунин дар 

он зоњир мегардад, ки агар, Афлотун адолатро «чизест, ки аз њар гуна зару 

зевар гаронарзиш ва њамоне, ки ќудратмандонро ба кор ояд»4, таъриф дода 

бошад, Ќутбиддин Шерозї онро «фазилати адл афзалтар аз њар гуна ибодат 

ва муљиби саодати олам»5 шарњ додааст, ки моњиятан айни як чиз мебошанд. 

Њамчунин, андешањои ин мутафаккири шарќї «Адолатро дар тинати инсон 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.158-159. 
2 Њамон љо: -С.159. 
3 Бородай, Т.Ю. Платон// Античная философия: Энциклопед. Словарь. -М.: «Прогресс-Традиция», 2008. –
С.565-574.  
4 Платон. Соч. Т.3. ч.1. –Спб.: Изд-во СПб. Ун-та, 2007. –С.113. 
5 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.158-160. 

аз туфулият тарбият бояд кард»1 ва «Фазилати подшоњї, ки муттако бар адл 

аст, бо риёзату љањд ба даст ояд»2 бо аќидањои Афлотун мувофиќанд.  

Масъалаи дигари ќобили таваљљуњ, ки дар таълимоти Афлотун ва 

Ќутбиддин Шерозї ба њамдигар мувофиќат дошта, то замони муосир арзиши 

худро нигоњ доштааст ва дар институти идоракунї аз муњимот дониста 

мешавад, таќсимоти мењнат вобаста ба ќудрату тавон, донишу хирад ва 

малакаву мањорат мебошад. Афлотун бар он аст, ки њар фарди љомеа ба коре 

сафарбар шавад, ки истеъдод ва ќобилияти табиии ў имконият медињад. Ин 

мутафаккири юнонї таъкид менамояд, ки «Ба њар кас мо фаќат кореро, ки ў 

истеъдоди табиї дорад ва тамоми њаёт ба он машѓул шуда, ба комёбї сазовор 

мешавад, супориш додаем»3. Ќутбиддин Шерозї бошад, дар ин самт таъкид 

менамояд: «Подшоњро вољибу лозим аст, ки бидонад мартабаи њар касро аз 

аќлу кифоят ва дараљаи њар як дар мањорат дар анвои фунун, то њар якро ба 

муњиме гуморад, ки шоистаи он кор бошад, то шароити онро ба иќомат 

тавонад расонидан»4.    

Аз иќтибосњои овардашуда маълум мегардад, ки њамоњангї ва 

мувофиќат миёни андешаи Афлотун, Ќутбиддин Шерозї ва дигарон вуљуд 

дошта, њамагї барои таъмини низоми давлатдории инсонмењварї кўшиш 

намудаанд. Вале, миёни андешаи онњо тафовут низ љой дорад. Аз љумла, 

адолат ва сохтори табаќавии табиї, ки дар таълимоти Афлотун мавќеи 

марказї дошта, њуќуќи роњбарї танњо ба табаќаи болої (њакимону 

файласуфон) дода шудааст, аз љониби Ќутбиддин Шерозї ќобили ќабул 

набуда, меъёри аслї донишу заковат ва ќобилияту истеъдод дониста 

мешавад. Исботи андешаи фавќ таъкиди худи мутафаккир дар мавриди 

баробар будани подшоњ бо љумлаи халќ пеш аз расидан ба мансаб мебошад: 

                                                           
1 Платон. Избранное сочиенеий. -М.: АСТ, 2004. –С. 287-290. 
2 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.158. 
3 Платон. Государство/ Пер. А.И. Егунова// Собрание сочинений. Т.3. -М., 1994. -V. 463 b. 
4 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.166. 

«Подшоњ бо љумлаи халќ дар инсоният баробар аст, аммо њар оина фозилтар 

будани он амри зарурї аст»1. 

Ќиёси андешањои сиёсии Ќутбиддин Шерозї бо таълимоти Арасту низ 

нишон медињад, ки ин мутафаккири тољик дар мавриди идораи давлат ва 

љомеа ќадаме ба пеш гузошта, њамаи насли инсониро дорои ќобилияти 

идоракунї мешуморад. Арасту занон ва ѓуломонро табиатан орї аз 

ќобилияти идоракунї донистааст, ки Ќутбиддин Шерозї ба он розї 

намешавад. Тибќи назари Шерозї, дар натиљаи тарбияи дуруст њар нафар, 

њатто занњо метавонанд, ќобилиятњои билќувваи худро ба феъл табдил дода, 

дар раванди идораи давлат ва љомеа фаъолона иштирок намоянд. 

Мутафаккир дар ин росто таъкид менамояд, ки «Чун кўдак дар ибтидои 

нашъу намо ба сулуки тариќи фалоњ ва суњбати асњоби илму аќл ва ахлоќи 

писандида ва арбоби зикру фикр машѓул шавад, умед бошад, ки  ба дараљаи 

бузургони дунёву дин бирасад. Дар ин сулук њама яксонанд... Ва агар 

фарзанд духтар бошад ва тарбияти ў дар сиѓар чунон кунад, ки тарбияти 

писар, ў низ ба бузургї бирасад»2. Илова бар ин, хидматкоронро 

(ѓуломонро), ки дар таълимоти Арасту ќишри бењуќуќи љомеа мањсуб 

мешаванд, Ќутбиддин Шерозї мустањаќќи њама њуќуќњо дониста, таъкид 

менамояд: «Бидон, ки абид (банда) ва хидам низ аз онњоянд ва ѓори 

(нигоњубин) эшон лозими мудаббир бошад. Пас, вољиб бошад ќиём ба њуќуќи 

эшон ва ѓайрат бар эшон ва эњтимом бар њолашон»3.    

Инљо бояд таъкид намуд, ки масъалаи идораи давлат ва љомеа дар 

фалсафаи асримиёнагии тољик тариќи ду низом - теократї  (динї) ва аќлї 

мавриди баррасї ќарор гирифтааст. Љонибдорони низоми теократї 

намояндагони мактаби калом ва низоми ратсионалї машшоиён мебошанд, 

вале дар таълимоти онњо гоњ-гоњ омезиши њарду низоми идоракунї эњсос 

мегардад. Масалан, Муњаммад Ѓаззолї комилан тарафдори низоми сиёсї ва 

идоракунии теократї, ки тавассути пайѓамбар ва имомони баъдї муайян 

шудааст, мебошад. Љомеаи идеалии (мадинаи фозила) пешнињоднамудаи ў, 
                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С. 160. 
2 Њамон љо: -С.160-162. 
3 Њамон љо: -С.145. 

љомеаест, ки «роњбарї ва њидояти аъзоёни он ба сўйи саодат ва наљоти 

охират нигаронида шудааст»1.  Вале, Ѓаззолї андешањое низ дар мавриди 

роњбарии давлату љомеа баён кардааст, ки хусусияти ратсионалї дошта, 

њамоњанг бо таълимоти машшоиён њастанд. Аз љумла, «Восили вилоят 

доштани илм ва амал аст ва илми вилоят дароз аст»2. Аз он, ки мутафаккир 

илмро дар зинаи аввал гузошта, амалро дар асоси он муайян намудааст, 

метавон хулоса кард, ки ў ба ќудрати аќлу дониш дар фаъолияти сиёсии 

роњбар эътибор додааст.  Илова бар ин, риояи адолат ва инсофро њангоми 

фаъолияти роњбарї таъкид намуда, Ѓаззолї натиљаи онњоро љињати 

пешрафти љомеа ва давлат муњим мешуморад, ки бо таълимоти машоиён ва 

низоми роњбарии аќлї мувофиќ мебошад.  

Тибќи таълимоти Ѓаззолї, агар подшоњ ба адлу инсоф ва ислоњи худу 

ислоњи раъият машѓул бошад, ба баракати вай баракат дар набототу 

њайвонот ва насли онњо изофа мегардад. Њатто, дар ният ва фикри подшоњ 

набояд маќсади содир кардани зулме бошад, зеро ин боиси коњиши файзу 

баракат мегардад. Моњияти бебаракатї аз он иборат аст, ки агар андешаи 

роњбар хусусияти нопокї дошта бошад, фаъолияти ў љониби њамон майл 

мекунад ва аз масъулиятњои ба зиммадоштаи худ дур мегардад, ки таъсири он 

њатман ба зиндагии иљтимоии давлату љомеа мерасад. Аз ин лињоз, танњо 

андешаи нек, њадафи созанда, адлу инсоф ва накўкорї дар вуљуди подшоњ 

вањдати давлат ва мулку миллатро боис гардида, ба рушду инкишоф бурда 

мерасонад. Таълимоти Ѓаззолї бар он далолат менамояд, ки дар фаъолияти 

роњбар роњ ёфтани љабру фасод ба инќирози давлату мамлакат боис 

мегардад. Аз ин рў, ў риояти адлу инсоф ва ќонунњои сиёсатро дар низоми 

подшоњї аз љумлаи «вољибот» дониста, таъкид менамояд, ки «Подшоњ, бояд 

аз нафси худ инсоф дињад ва вазифадор аст, ки дар доираи адли худ њуќуќи 

раъиятро баробар кунад»3. 

Ќутбиддини Шерозї дар пайравї ба андешањои Муњаммад Ѓаззолї 

навиштааст: «Фазилати подшоњї бар илму фазл ва адл аст. Ва адли подшоњ 

                                                           
1 Шамолов, А.А. Њуљљатулислом Ѓазолї: андешањои иљтимої ва сиёсї. -Душанбе, 1996. –С.306. 
2 Ѓаззолї, М. Кимиёи саодат. Бо тасњењи Ањмад Ором. Љ.1. -Тењрон, 1372. –С.409. 
3 Ѓазолї, М. Насињат-ул-мулук. -Душанбе: Ирфон, 2011. –С.12. 

дар нисбати раъоё вољиб аст, зеро раъоё асли мулку подшоњиянд ва то раъоё 

набошанд, подшоњї набошад»1. Дар тафовут аз таълимоти Ѓаззолї, 

Ќутбиддин Шерозї подшоњро масъули «њифзу њиросати халќ» ва 

њидояткунандаи мардум ба сўйи «саодати дунё» дониста, адолати подшоњро 

аз њама гуна ибодат болотар ва «љории маљрои нафъи башар» њидоят 

менамояд. Мутафаккир дар ин љода таъкид менамояд, ки «Улуламрро афзал 

он бошад, ки тадбири умури олам кунад, то саодати мардум њосил шавад. Ва 

адли ў фозилтар аз ибодат бошад»2. Маълум мегардад, ки Ќутбиддин 

Шерозї ба мустаќилияи роњбар дар идораи давлат ва љомеа муътаќид буда, 

фаъолияти дунявии ўро аз иљрои амрњои динї, ки хоси шариат њастанд, 

афзалтар мешуморад.  

Эътирофи низоми духўраи сиёсї ва идоракунии љомеа дар таълимоти 

Абўнасри Форобї ва Ибни Сино низ ба назар мерасад. Љомеаи идеалие, ки 

онњо пешнињод кардаанд (мадинаи фозила ва мадинаи одила), аз љониби 

«раиси мутлаќ», ки ў тамоми марњилањои камолотро гузашта, ба дараљаи 

«ањли мустафод расидааст ва ба аќли фаъол пайваст хўрда, чунин тавоноиро 

дорад»3, идора мешавад. Ба андешаи Форобї, ин марњилаи пайѓамбарї аст, 

ки дар бедорию хоб ба илњом гирифтан аз аќли фаъол ба кулли љузъиёти 

падидањо огоњї меёбад ва љомеаро ба шакли ормонї идора мекунад. 

Пайѓомбар дар комилтарин маротиби башарият ќарор дошта, ба «амалу 

феълњое», ки фарљоми онњо ба саодати инсоният мебарад, огоњ мебошад. 

Тибќи ин назария, вуљуди «роњбари ормонї» пеш аз «мадинаи фозила» зуњур 

мекунад ва то он замоне, ки чунин роњбар зуњур накунад, мадинаи фозила 

арзи њастї карда наметавонад. 

Дар ин мавзуъ  љанбаи ратсионалии таълимоти Форобї аз он иборат 

аст, ки ў кўшиш намудааст, ки байни пайѓомбар (расул) ва файласуф (њаким) 

созиш ба вуљуд биорад. Мувофиќи аќидаи Форобї, «номњои имом, њаким ва 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.160 
2 Њамон љо: -С.158-159. 
3 Абўнасри Форобї. Сиёсати мадина. Тарљумаи Љаъфари Саљод. -Тењрон: Анљумани фалсафаи Эрон. 1358. – 
С.155. 

шореъ дорои маънои воњид њастанд»1. Яъне, фаъолияти њамаи онњо барои 

таъмини саодати мардум равона шуда, дар бењбуд бахшидани њаёти 

љамъиятии инсонњо сањм мегузоранд. Сифати аслии њар кадом аќлу хирад ва 

малакаю ќобилият мебошад, ки бе доштани ин сифот шањомати роњбарї дар 

онњо зоњир намегардад. 

Ќутбиддин Шерозї дар партави њамин андешаи Форобї таъкид 

менамояд, ки тафовути љиддї миёни пайѓомбар ва роњбари давлат (улуламр) 

вуљуд надорад: «Фарќ миёни амри расул ва амри подшоњ љуз ба таќдим ва 

таъхир нест. Ва ин далели азим аст бар фазилати подшоњї аст»2. Тибќи 

андешаи мутафаккир, пайѓамбар ки амаликунандаи шариати динї аст ва дар 

айни замон роњбари љомеа, амри ў њам ба саодати ухравї ва њам дунявї 

нигаронида шудааст, вале подшоњон вобаста ба замон ва шароити зиндагии 

худ масъули њифзи иљтимоъ ва њидояти онњо ба сўйи саодат њастанд. 

Вобаста ба њамин хусусият, талаботњое, ки Форобї барои роњбари 

мадина ногузир мењисобад, хусусияти ратсионалї дошта, аз дувоздањ фазилат 

иборат њастанд, ки муњимияти онњо дар институти роњбарї барои њар давру 

замон эътироф мегардад. Ин фазилатњо чунинанд: «Тандурустї ва камоли 

љисмонї; нерўмандии идрок ва суръати тасаввур; нерўмандии ќувваи њофиза; 

зиракї ва њушёрї; хушсуханї; ба омўзиш ва омўзонидан шавќ доштан; дар 

муносибатњо мўътадил ва аз лаззатпарастї парњезгор будан; дўстдори ростї 

ва душмани дурўѓ будан; бузургвор будан ва бузургиро дўст доштан; 

молпараст ва њарис набудан; дорои сифати додгарї ва муќобили ситамгарї 

будан; ќудрати идора ва шикебої доштан»3. 

Дар њамин радиф, Ќутбиддин Шерозї барои роњбар (подшоњ) 

сифатњоеро мансуб медонад, ки моњиятан ба андешањои Форобї њамоњанг 

мебошанд. Аз љумла: «Подшоњї, ки мартабаи азим ва манзалате фозил аст 

мубтанї бар чанд хислат аст: ањли илм, адл, инсоф, некўкорї, њифзу њиросати 

халќ, шинохтани њар касро вобаста ба дараљаи дониш ва мањорат, авфу 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.147. 
2 Њамон љо: -С.158 
3 Абўнасри Форобї. Андешањои ањли мадинаи фозила. Тарљумаи Саид Љаъфар Саљодї. -Тењрон: Шурои 
олии фарњангу њунар. 1354. –С.272-274. 

бахшандагї, муносибати ањсан бо раъият ва хидам, људу самоњат ва сахо, 

ахлоќи азим, ботавозўъ, парњез аз њирс, машварат бо ањли фазл, тањаммул, 

дурандешї»1. 

Њамин тариќ, Абўнасри Форобї ва Ќутбиддин Шерозї барои давлат ва 

љомеа роњбареро пешнињод менамоянд, ки дорои ахлоќи њамидаи инсонї, 

донишу хирад ва љањонбинии васеъ буда, «мадинаи фозила»-ро ташкил ва 

идора карда тавонад. Ин гуна шахсро мутафаккирон бо мафњуми «њаким» 

ифода намуда, бар он мўътаќиданд, ки «роњбар, бояд, њатман њаким-

файласуф» бошад, зеро ѓайри он мадинаи фозиларо ба нестї хоњад бурд»2. 

Дар таълимоти сиёсии Ибни Сино низ масоили роњбарї баррасї 

гардида, њам аз дидгоњи низоми теократї ва њам аќлгарої мавриди муњокима 

ќарор гирифтаанд. Нишони эътирофи низоми идоракунии теократї 

«мадинаи одила»-и мутафаккир аст, ки «бо ањкоми шариатии исломї созгор 

аст ва он мадинаест, ки зери фармони пайѓамбар асос ёфтааст»3. Тибќи 

таълимоти Сино пайѓамбар масъули барќарорсозии низоми зиндагонии дунё 

ва таъмини саодати охирати инсонњо мебошад.  

Дидгоњи ратсионалии Ибни Сино дар мавриди роњбарии давлат ва 

љомеа аз он иборат аст, ки мутафаккир ба нерўи аќл афзалият медињад. Тибќи 

таълимоти ў, «инсонњо ба чањор даста таќсим мешаванд: 1. Онњо, ки ќувваи 

назарї дар онњо ба њадди аъло расидааст ва ба њељ омўзгору мураббии 

башарї ниёзманд нестанд. Ќувваи амалии ин гурўњ одамон ба дараљае 

расидааст, ки ба василаи ќувваи тахайюлии худ мустаќиман аз воќеияти њол 

хабардор шуда, ќудрати анљом додани муъљизотро доранд. 2. Онњо, ки 

камоли ќувваи тахмин кардан (њадс задан) доранд, вале ба камоли ќувваи 

мутахайила нарасидаанд. 3. Онњо, ки дорои ќувваи назари комил буда, вале 

аз ќувваи амали комил бебањраанд. 4. Онњо, ки ба одамони дигар, танњо аз 

баракати ќувваи амалии хеш тавофуќ ёфтаанд. 

                                                           
1Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.161-185.  
2 Абўнасри Форобї. Андешањои ањли мадинаи фозила. Тарљумаи Саид Љаъфар Саљодї. -Тењрон: Шўрои 
олии фарњангу њунар. 1354. –С.275-277. 
3 Комилов, Р.С. Назарияи љомеаи ормонї дар таърихи фарњанги форсу тољик. –Душанбе: Маориф, 1997. –
С.174. 

Ба гурўњи аввал фармонравоёне дохил мешаванд, ки онњо ба воситаи 

аќлашон дар «олами уќул» зиндагї доранд ва ба воситаи нафсашон дар 

олами табиат. Ќудрати сиёсї ба дастаи дуввум тааллуќ дошта, дастаи 

чањорум ашрофон мебошанд, вале онњо, ки аз њељ яке аз ќувваи фавќулода 

бархўрдор нестанд, барои ба даст овардани фазилатњои амалї талош 

мекунанд. Гарчанде ки намояндаи табаќаи оддї њастанд, вале бо ин њол онњо 

шоистаи он нестанд, ки ба дастањои сегонаи олї мутааллиќ гарданд»1. 

Ибни Сино дар масъалаи навъ ва гурўњбандии низомњои сиёсї, яъне 

«асноф-ус-сиёсат» дар такя ба суннату анъанањои фарњангї, ки мавриди 

пазириши ањли љамъияту давлат ќарор гирифтаанд, «низоми вањдонї ва ё 

«истеъдодї» мебошанд, иборатанд, аз: низоми каромат, раёсати фикрї, 

сиёсати иљтимої, сиёсати ахёр ва шоњон»2. Дар маљмўъ, низоми сиёсии 

пазируфтаи Ибни Сино чун дигар мутафаккирони мактаби машшої 

«мадинаи одила» ё «сиёсат-ул-ахбор» аст, ки вай гоње аз он бо номи «ахлоќ-

вал-амона»  ёд кардааст.  

Аз тањлили андешањои мутафаккирони пешгузаштаи Ќутбиддин 

Шерозї маълум мегардад, ки мутафаккир аз онњо пайравї намуда, низоми 

идоракунии давлат ва љомеаро дар њамон радиф пешнињод кардааст, вале ба 

њама таълимоти онњо мувофиќ набуда, сиёсати роњбарии аќлиро аз теократї 

боло мегузорад. Тавре болотар зикр намудем, мутафаккир пайѓамбар ва 

имомону фаќењонро муњофизи шариати динї дониста, идораи давлат ва 

њукуматро ба ўњдаи подшоњ (улуламр) вогузор менамояд. Афзалият додан ба 

сиёсати одилонаи подшоњ бар њар гуна ибодат ва иљрои талаботњои динї 

гувоњи эътирофи њокимияти тавассути аќл бунёдшуда ва идорашаванда 

мебошад.   

Мутафаккир роњбари давлатро њамчунин, дорои сифатњои олитарин, аз 

ќабили илму хирад, адлу инсоф ва ахлоќи њамидаи инсонї дониста, илова бар 

ин доштани тафаккури сиёсї ва ќобилияти баланди идоракунї низ барои ў 

муњим мешуморад. Тибќи назари мутафаккир, роњбарро зарур аст, ки 

                                                           
1 Саид Мустафо Муњаќиќ Домодї. Дин, фалсафа, ќонун. –Тењрон: Интишороти Шањоб Соќиб, 1378.- С.69-
70. 
2 Шакурї А. Фалсафаи сиёсии Ибни Сино ва таъсири он ба адвори баъдї. -Тењрон, 1384. –С.89. 

ќоидањои сиёсат ва подшоњиро дар дараљаи зарурї донад: «Аркони саёдат ва 

подшоњї ба се рукн аст: аввал, маърифати раъоё ва њифзу њиросати эшон; 

дувум, дар танбењи раъоё бар бар ањком; сеюм, дар кайфияти тааллуфи 

раъият ба људу сахо ва тавозуъ ва макорими ахлоќ»1.  

Ќутбиддин Шерозї рукни муњимтарини идораи давлатро аз муќаддас 

донистани мардум барои роњбар шуруъ намуда, таъкид месозад: «Њифз ва 

риояти раъоё бар подшоњ вољиб аст, зеро раъоё асли мулк ва подшоњиянд. Ва 

чун аслро нигоњ доранд фуруъ бимонад. Пас, бо раъоё дар адлу дод бошад, 

то асл нигоњ дошта ва фурўъ бимонад»2. 

Ин андешаи мутафаккир дорои арзиши баланди илмї буда, барои 

институти роњбарї дар замони муосири низ муњим мебошад. Роњандозї 

гардидани сиёсати демографї, сиёсати гендерї ва чорањои дигари 

некуањволии мардум дар љањони муосир мисоли равшани љойгоњи халќ дар 

давлатдорї ва њокимият мебошанд. Истењсоли мањсулот ва ќудратбахшии 

давлату њукумат низ ба нерўи мардум ва фаъолияти бомароми онњо вобаста 

буда, сиёсати одилона ва мувофиќ метавонад ин равандро вусъат бахшад. 

 Масъалаи дигари роњбарї таъйини вазирону ноибон ва масъулини 

идораи њокимияти иљроия дар минтаќањо мебошад. Мутафаккир «насаб 

кардани вазиру ноиб ва фиристодани нувоб ба уммол ба навоњӣ ва атроф»-ро 

аз шартњои асосии роњбарї дониста, таъкид менамояд, ки «агар худи подшоњ 

ба риояти раъй напардозад, вазире ва ё ноиберо насаб кунад, то раъоё 

муњимоти худро аз шукр ва шикоёт бад ў рафъ кунанд. Ва агар хитаи 

мамлакат муттасеъ (васеъ) бошад, нувоб ва умолро ба навоњии дур фиристад. 

Ва бояд, ки аз сирати њеҷ як ғофил набошад, то зулму таадӣ пеш нагиранд, ки 

асари зулм харобӣ бошад. Ва чун вилоят хароб шавад, соли оянда аз умол њеҷ 

њосил нашавад ва муќтатеони вилоятро ифтиќор аз хизона бояд кард. Пас 

ќазия мунъакис шавад ва фасод муттазоиф гардад. Чун аз њоли умол ва нувоб 

ѓофил набошад, љавру зулм ва тааддї бар раъоё наравад ва вилоят ободон 

                                                           
1 Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Чопи нахуст. Ширкати интишороти илмї ва фарњангї. -Тењрон, 1386. -С.163-174. 
2 Њамон љо: -С.163 

монад ва муќтеъон (љомеањои хурд) шушнуд бошанд ва хашму хидам ва 

атбоъу ашё баќувват»1. 

Бо баёни ин матлаб, мутафаккир низоми идоракуниеро пешнињод 

менамояд, ки љавњари онро садоќат ба тамоми ќишрњои ањолї, сохторњои 

давлат, љомеа ва фарњангу маънавиёт ташкил медињад. Тибќи назари 

мутафаккир, сохтори њокимият, ки асоси онро њокимияти иљроия ташкил 

менамояд, бояд аз зумраи шахсони содиќ ба ватану миллат ва инсондўст 

таъйн карда шаванд, то дар ташаккули давлату љомеа, боло бурдани эњсоси 

худшиносиву худогоњии мардум наќши муассир гузошта тавонанд. 

Сањлангорї дар умури идории давлат ва зулму истибдод метавонад боиси ављ 

гирифтани фасод ва таназзули давлат гардад. Мутафаккир сабаби асосии 

харобии давлатро дар фасоди идорӣ медид, зеро ин амал аз нигоњи иҷтимоӣ, 

иќтисодӣ, сиёсӣ, њуќуќӣ ва ахлоќӣ адолати иҷтимоиро вайрон карда, 

нобовариву беэътимодии мардумро нисбат ба њукумат ба бор меорад. 

Таъйин намудани намояндагони камхираду бемаърифат, фасодкор ва 

беинсоф дар минтаќањо ва сохторњои роњбарикунанда аз каммасъулиятї ва 

нисбати ояндаи миллату давлат бетафовут будани роњбар дарак медињад. 

Шарти роњбарї, тибќи таълимоти Ќутбиддин Шерозї, илова ба 

таъйини мутахассисони нексиришт он аст, ки фаъолияти зертобеъонро 

њамеша зери назорат гирад, то љавру зулм ва хиёнатро ба мардум раво 

набинанд.  Ба ибораи дигар, ходимони давлатӣ њамеша бояд зери назорати 

роњбари давлат ќарор дошта, пайваста аз њолати кори худ гузориш дињанд, 

роњбарро аз вазъи зиндагии мардум огоњ намоянд, то низоми љамъиятї 

халалдор нагардида, ба дилсардии љомеа аз давлат оварда нарасонад.2 

Ќутбиддин Шерозї бар он назар аст, ки фаъолияти ходимони давлатї 

ва натиљаи мусбати фаъолияти онњо дар умури идорї аз худи роњбари давлат 

вобаста мебошад. Агар роњбари давлат маќому дараљаи дониш  ва мањорату 

истеъдоди њар нафар номзад ба маќоми роњбарикунандаи сохторњои 

давлатиро ба инобат гирифта, вобаста ба он масъул гардонад, муназзамии 

                                                           
1Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 
Бону Њумої. Тењрон: Ширкати интишороти илмї ва фарњангї, 1386.-С.165. 
2Њамон љо: -С.165 

инкишофи љомеа ва давлат таъмин мегардад. Дар ин росто, мутафаккир 

таъкид менамояд, ки «Подшоњро воҷиб ва лозим аст, ки бидонад мартабаи 

њар якро аз аќл ва кифоят ва дараҷаи њар як дар мањорат дар анвои фунун, то 

њар якро аз хоси раъоё ба муњиме гуморад, ки шоистаи он кор бошад, то 

шароити онро иќомат тавонад расонидан ва дар тадбири умур мањорат 

дошта бошад ӯро ба муборизот фиристонад, ваҷње надорад. Ва агар марди 

шуҷоъ ва миќдом (диловар) бувад, дар асобати раъй ва тадбири мамлакат 

заъиф бошад, ӯро умури фурў доштан њам аз маслињат дур бошад»1. 

Тавре маълум мегардад, Ќутбиддини Шерозӣ њанӯз дар асри худ яке аз 

таълимотњои аввалинро доир  ба ҷойгоњ ва маќоми инсон дар ҷомеа (статус) 

поягузорӣ кардааст, ки дар он малака, мањорат ва касбияти њар як аъзои 

ҷомеа дар мадди назар гирифта шудааст. Мутафаккир касбият ва истеъдоду 

мањорати инсонро, новобаста аз баромади иљтимої ва каставї, ки дар 

ҷомеаи асримиёнагӣ роиљ буд, љињати ба даст овардани ҷойгоњи иҷтимої 

муњим мешуморад. Аз њамин лињоз, таълимоти ў хусусияти ратсионалї ва 

ќолабшикании фарњанги консервативиро доро буда, љанбаи прогрессивї дар 

он ба назар мерасад. Таъкиди мутафаккир дар мавриди он, ки  «њар шахсро 

бар коре бояд дошт, ки ӯро дар он мањорате бошад, то масолењи њеҷ фан аз 

фунуни давлат ва мамлакат мањмил намонад», барои фарњанги идоракунии 

замони муосир низ дорои арзиши баланд аст. Ў ин андешаи худро бо 

зарбулмасали халќие, ки «ҷавлоње (бофанда), ки оњангарӣ кунад ришаш 

бисӯзад», асоснок намуда, исбот мекунад, ки њар нафар пайи масъулияте 

бошад, ки ќобилияти ў имконият медињад, на мансубияти ќавмию нажодї ва 

меросию авлодии ў. 

Вобаста ба њамин хусусият метавон тахмин намуд, ки Ќутбиддин 

Шерозї низоми идоракунии авлодиро шикастанї шуда, њамаи инсонњои 

донишманду бофаросат ва ќобилияту истеъдоди баланд доштаро сазовори 

роњбарии давлату њукумат медонад. Асоси кофии чунин хулоса, дар ягон 

                                                           
1Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 

љойи осори мутафаккир зикр нагардидани масоили меросии њокимият ва 

меъёри дастрасї ба мансаби подшоњї надонистани ирсият мебошад.  

Ќутбиддин Шерозї дар низоми идоракунии давлат, масъалаи бозхонд 

ва барканор кардан ва ё нигоњ доштани мутахассисонро низ муњим 

мешуморад. Тибќи таълимоти мутафаккир, «суботи подшоњї ба узли (аз 

мансаб озод кардан) умол» вобаста аст. Дар ин маврид ў таъкид менамояд, ки 

«Чун подшоњ касеро ањли коре дид ва бадон кор машѓул гардонид, бояд, ки 

ўро бањри оризае маъзул накунад, чунки њар ваќт ањли кор ба даст наояд. Ва 

чун коре ба касе тафвиз (вогузор) кунад, ки ў ањли он кор бошад, бояд, ки 

асбоби ўро муњайё кунад, чунки бе тањияи асбоб кор мумкин нагардад. Ва 

чун он кор аз вай талаб кунад бе асбоб, таклифи бефоида карда бошад ва он 

кор муяссар нашавад ва бошад, ки подшоњ бар бекифоятии ў њамл кунад»1.  

Воќеан, дар институти роњбарї љобаљогузории кадрњо ва муносибати 

хайрхоњона нисбати онњо, инчунин нигоњ доштани мутахассисони дорои 

ќобилияти баланди корї аз муњимотест, ки дар њама даврањои ташаккули 

љомеаи инсонї, аз љумла дар замони муосир арзиши худро нигоњ доштааст. 

Алалхусус, дар замони муосир, ки иќтисоди бозорї маќоми нахустинро дар 

муносибатњои иљтимої касб кардааст, дарёфт ва нигоњдошти мутахассисони 

дорои љањонбинии илмї ва касбияти баланд, ањамияти худро дучанд 

менамояд. Аз ин лињоз њифзу нигоњдошти мутахассисони соњањои мухталифи 

касбу њунар ба таъмини амнияти иќтисодиву сиёсии миллату давлат боис 

гардида, сањлангорї дар ин самт ба бедавлатї ва вайроншавии љомеа бурда 

мерасонад. «Амнияти миллї, – менависад Ќурбонов А.Ш. - аз амнияти њарбї, 

иќтисодї, демографї, илмї-техникї, экологї ва ѓайра иборат аст. Вале аз 

кишвар рафтани кадрњои баландихтисос барои истиќомати муваќќатї ё 

доимї, ба ин ё он тарз амниятњои зикршударо халалдор месозад, чунки худи 

мављудият ва рушди минбаъдаи илмро тањти хатар ќарор медињад. Аз ин рў, 

масъалаи фирори маѓзњо дар пасманзари амнияти миллї ањамияти муњим 

пайдо мекунад»2. Назари муњаќќиќи мазкур комилан дуруст аст, зеро 

таъмини њама љанбањои давлату давлатдорї ба мутахассисони эљодкору 

созанда вобаста буда, коњиш ёфтани теъдоду сифати омодагии онњо боиси 

заифии давлату њукумат мегардад. 

Моњияти таълимоти Ќутбиддин Шерозї аз муњимияти нигоњ доштани 

мутахассисон дар давлат ин аст, ки таъмини «асбоби эшон» василаи таъмини 

низоми давлатдорї ва ба сабаби ночизе ранљонидану бекор кардани онњо 

боиси фирори маѓзњо мегардад. Дар љомеаи муосир низ яке аз сабабњои 

фирори маѓзњо муносибати нодурусти роњбарияти сохторњои њокимияти 

иљроия ва вазорату идорањои дахлдор мебошад. Дар ин самт, мутафаккир ба 

он таъкид менамояд, ки мутахассиси њар касбро, ки соњибкасби олидараҷа 

бошад, дарёфт кардан кори мушкил аст ва чунин шахсро «ба бањри оризае 

маъзул накунад, зеро њар ваќт ањли кор ба даст наояд»1.  

Масъалаи дигар дар фаъолияи роњбарї тањлили ахбор ва натиљагирї аз 

он мебошад. Ќутбиддин Шерозї сифати мазкурро барои роњбар муњим 

шуморида, менависад: «Чун подшоњ хабаре бишнавад, дарњол бад-он 

шодмонӣ накунад ва он касро њамду ситоиш нагўяд, чунки шояд он хабар 

дурўѓ бошад. Ва чун подшоњ ба њар хабаре хуш башошат намояд ва он касро 

ситоиш кунад, њар кас ба њар ваќт дурўѓе ифтиро кунад аз барои тарвиљи 

кори худ. Ва њамчунин, агар подшоњро насињате кунад, бояд, ки филњол 

шодмон нашавад, то он гоњ, ки бидонад, ки он нусњ њаќ аст ё ботил. Ва чун 

маълум шавад, ки он хабар њаќ аст ва он насињат ба љойи худ аст, бояд, ки 

асари он бар вай зоњир шавад, то дигарон раѓбат кунанд ба насињати њаќ»2. 

Тибќи ин андеша, роњбарро зарур аст, ки њангоми тасмимгирї ва ќабули 

ќарор аз љиддият кор бигирад, зеро њама ахбор њаќиќат нестанд ва њама 

шахсони хабаррасон холисона бањогузорї намекунанд. Аз ин лињоз, месазад, 

ки њама намуди ахбори расида мавриди тањлил ќарор гирифта, пас аз 

санљиши њаќќонияташон асос барои ќабули ќарор гарданд. 

Ќутбиддини Шерозї, дар баробари масъалањои дастгирии ходимон ва 

кормандони давлатї, ба маќому манзалати онњо дар љомеа ва таъмини 

                                                           
1Шерозї Ќутбиддин. Дуррат-ут-тољ. Бахши њикмати амалї ва сайру сулук. Бо кўшиш ва тасњењи Моњдухт 

шароити корї ба онњо, таъйни љазо низ диќќати хосса додааст. Мутафаккир 

зери мафњуми «сиёсат» тарзи идоракуниеро баён менамояд, ки фарогири 

тамоми усулњои давлатдорї, аз љумла њавасмандї ва танбењи аъзои љомеа 

бошад. Ў дар дар боби аввали «аркон ва ќавоиди сиёсату подшоњї» масъалаи 

таъйни љазоро ба хотири таъмини низоми иљтимої мавриди баррасї ќарор 

дода, тарзи танбењ ва љазоро дар чањор фасл тањлил менамояд. Дар фасли 

аввал моњияту муњтавои сиёсатро дар шакли таъйини љазо тафсир намуда, 

менависад, ки «Сиёсат иљрои уќубат бувад бар љойи муљрим ва фоидаи он 

њифзу њиросати халќ бошад»1. Истифодаи мафњуми «њифзу њиросати халќ» ба 

хотири он аст, ки љазои таъйиншуда, танњо ба хотири таъмини амнияти 

љомеа ва волоияи ќонун бояд амалї шавад ва он бар зарари љомеа набошад.  

Масъалаи мазкурро идома дода, мутафаккир таъкид менамояд, ки 

«Уќубати (љазо) муҷрим бар ваҷње бояд кард, ки њифзу њиросати мулку раият 

дар он бувад, на бар ваҷње, ки раият аз подшоњ бираманд ва аз вилояти ӯ 

мунзаиҷ (ноором ва барканда) шаванд»2. Бо баёни ин матлаб, Ќутбиддини 

Шерозї кўшиш менамояд, ки тариќи дурусти роњбарии давлат ва љомеаро 

нишон дода, моњияти љазо ва оќибатњои сиёсати нодуруст дар ин самтро 

ошкор намояд. Аз њамин лињоз, такроран ёдрас мешавад, ки «Уќубати 

муљрим, агар бар пояи ќасос ва хушунату ѓараз бошад, мазмум аст ба хилофи 

навъи аввал, ки мањмуд аст, аз барои он, ки мулку подшоњї ба раъият боз 

бастааст»3.  

Ќобили зикр аст, ки дар муњити фарњангии асримиёнагї ќасос дар 

шакли «хунбањо» амалї шуда, дар замонњои баъдї низ дар шаклњои гуногун 

(чашм ба чашм, дандон ба дандон) роиљ гардид. Аммо, Ќутбиддин Шерозї 

ба ин падида назари нек надошта, кўшиш менамояд, ки нодурустии моњияти 

онро нишон дињад. Аз љумла: «Дар ќасос, ки навъе аст аз анвоъи сиёсат њам 

њайвати љоне ва њам аз они муљрим аст ва њам њайвати дигарон аст, ки агарчи 

2 Њамон љо: -С.168. 
3 Њамон љо: -С.168. 



299 
 

њикмате дошта бошад њам, хушунатро хомўш насозад»1. Маќсади 

мутафаккир он аст, ки на њама мањкумшудањо ќасдан касеро куштаанд ва ё 

дар содир намудани кадом амале гунањкори воќеї њастанд. Аз њамин лињоз, 

оќибати ќасосгирї дар љомеаро боиси зиёдшавии кушторњои одамони 

бегуноњ дониста, Ќутбиддин Шерозї даъват менамояд, ки роњњои њалли 

масъала тариќи љазоњои алтернативї муайян карда шавад. Агар њама 

муљримон тариќи гирифани ќасос мањкум карда шаванд, боиси ќатли зиёди 

мардумон, ки «асоси мулку подшоњиянд» мегардад. Таѓйири муносибат бар 

ин падида, бар он оварда мерасонад, ки «њама халќ боќї мемонад»2. 

Дар идомаи баррасии масъалаи роњбарї, яъне «фоидаи сиёсат ва 

кайфияту каммияти он», Ќутбиддин Шерозї, барои роњбари давлат ва љомеа 

сифатњоеро пешнињод менамояд, ки арзиши баланди илмию амалї доранд. 

Аз љумла, дар њама њолат, аз љумла таъйини љазо «аз тайиш ва сабукї кор 

бигирад, то уќубат ва сиёсате, ки кунад, на зиёдат бошад. Ва њангоми 

муошират аз ахлоќи мањмуда кор бигирад. Ва њаракоти худро назорат кунад. 

Ва дар сухан гуфтан шитоб накунад ва то наандешад ва маслињати он аз 

муфсада боз надоранд, нагўяд, ки мулкњои бисёр ва хонадонњои бешумор дар 

сари сухан рафтааст»3.   

Њадафи Ќутбиддин Шерозї бо пешнињоди ин масъалањои дуюмдараљаи 

давлатї аз он иборат аст, ки подшоњро аз масоили хурдтарин њушдор созад, 

зеро аз муносибати дурусти роњбар бо ањли љомеа фазои хуби корї ба вуљуд 

омада, барои њалли масъалањои умдаи давлатдорї ва ташкили фазои солими 

корї шароити хуб ба бор меояд. Ин масъалањоро ба амнияти давлат рабт 

дода, Ќутбиддин Шерозї ба хотири аз таънаву маломат нигоњ доштани 

давлат ва сарзаниши душманон ба подшоњ пешнињод кардааст. Риояи 

масоили зикргардида тибќи назари ў «сабаби ќарори мамлакат ва суботи 

давлат»4 хоњад буд.  

Ќутбиддин Шерозї давоми мантиќии њалли масъалањои болозикрро 

дар саховатмандї, тавозуъ ва ахлоќи њамидаи роњбар баррасї карда, 

менависад: «Подшоњро људу сахо ва муруввату карам ва ахлоќи азим дархўр 

аст»1. Тибќи назари мутафаккир, роњбари давлат ва љомеа дар њама маврид, 

аз љумла адлу инсоф, нисбати ватану миллат содиќ будан, љавонмардї ва 

саховатпешагї бояд намунаи ибрат бошад. Инъоми подшоњ бояд, ки 

хусусияти оммавї дошта бошад ва он њам ба дўстон ва њам ба душманон дода 

шавад. Агар дар њамсоягии подшоњ душмане бошад, ӯро низ ба сўйи худ бояд 

моил кунад. Дар он сурат, душманї ба дўстї мубаддал шуда, бисёр 

мушкилињо бартараф хоњанд шуд. «Бидон, ки ҷуд (љавонмардї) он бувад, ки 

донад, ки ў ањли неъмат додан аст ва ситонанда ањли сутудани неъмат ва он 

неъмат ањли базлу ихроҷ аст. Ва самоњат (ҷавонмардӣ) он бувад, ки базл 

(бахшидан) бар вай осон бувад ва чун подшоњ дар ато додан чандон 

бикўшад, ки он бар вай осон гардад, ӯро самоњат њосил шуда бошад»2.  

Њамчунин, роњбар, бояд дорои хислати хоксорї бошад, зеро виќору 

ќудрат, миќдори зиёди молу сарват сабаби ғуруру такаббур ва беэътиноии 

вай хоњад шуд. Тибќи назари мутафаккир, роњбарро зарур аст, ки се маъниро 

таамул кунад: «Аввал, он ки одамї аз наҷосот таркиб ёфтааст ва дар бадани 

вай аз њарљо ки сўзане фурў барї чизе њатман берун хоњад омад, ки хусусияти 

нопокї дорад. Њар кас, ки дорои хислати такаббурї аст, вай ба кашандаи 

партов ва ифлосї монанд буда, њаргиз ба дараљаи бузургї намерасад; Дуюм, 

бингарад, ки ӯ дар илм машњур гаштааст, њамчунон, он чи надонад, ба сад 

њазор мартаба беш аз он бошад, ки донад. Пас дар ҷоњилї ба ғояти камол 

бошад ва дар олимї ба ғояти нуќсон ва љоњилро такаббур нарасад; Сеюм ба 

молу асбоб, имконоти бузург ва ќудрату тавоноии худ бингарад, вале тавре 

дар онњо назар кунад, ки ўро маѓрур насозанд, балки њамаро тањаммул ва дар 

хотир гирифта бошад, ки ӯро ҷуз хоксорї кардан дигар њељ чизе лоиќ нест»3. 

Масъалаи муњими роњбарї, тибќи таълимоти Ќутбиддин Шерозї, 

њамкории роњбари давлат бо ањли илм мебошад. Подшоњро зарур аст, ки аз 

андешаи олимон дар фаъолияти худ истифода намуда, мартабаи онњоро 

нигоњ дорад, зеро ташаккули давлату љамъият аз кашфиёт ва дастовардњои 

илмї вобаста мебошанд. Ба њамин хотир, мутафаккир таъкид менамояд, ки 

агар ду нафар дар як илм шарик бошанд ва яке аз онњо нисбат ба дигараш 

олимтар бошад, икроми вай нисбат ба аввалї зиёдтар мебошад. Њамчунин, 

он касе, ки якбора дар ду соњаи илм муваффаќ бошад, мартабаи ў баландтар 

аз дигарон аст. Дар ин маврид, Ќутбиддин Шерозї менависад, ки «Дар садри 

китоб маълум мешавад, ки илм аз амал ва ибодат фозилтар аст. Пас, олим аз 

омилу (амалкунанда) обид фозилтар бошад»1. Мутафаккир бар он аст, ки 

подшоњро мебояд, ки бо олимон самимият ва хоксориро нисбати обидону 

зоњидон бештар раво бинад. 

Идораи давлат ва љомеаро бе машварати мутахассисону донишмандони 

соњањои мухталифи њаёти иљтимої дуруст роњандозї намудан ѓайриимкон 

мебошад. Аз њамин хотир, Ќутбиддини Шерозї мављудияти мушовирон ва 

машварати онњоро хеле зарур шуморида, роњбари давлатро барои љалби 

мушовирон ва истифода аз машварати онњо даъват менамояд. Тибќи 

таълимоти мутафаккир, роњбарро зарур аст, ки дар ќабули ќарорњо 

шитобкорї накарда, ба оќибати корњо назар кунад, вале на њама кас оќибати 

кори худро эњсос карда метавонад. Аз ин лињоз, истифода аз машварати 

мушовирони оќил, соњиббасират ва таљрибадор ба манфиати кор хоњад буд. 

Мутафаккир дар ин љода ќайд менамояд, ки «Чун маълум шуд, ки назар дар 

авоќиби умур аз вољибот аст ва ин коре ѓомиз (душвор) аст, пас мушоварати 

уќало аз лавозим бошад. Подшоњро љамоате аз арбоби фан бошад, 

муффараѓи ин кори муњим бошанд, то корњои дигар эшонро аз фикру андеша 

боз надорад. Ин љамоатро вузарои машварат хонанд, дигар вузаро вузарои 

ашѓол ва аъмол ва амвол. Ва агар мумкин нагардад, ки подшоњ ин ду 

тоифаро љамъ кунад, бояд, ки вузарои аъмолро ин ањлият бошад, то дар 

ваќти машварат чун бад эшон руљуъ кунад, муфид бошад»1.  

Ањли машваратро, мутафаккир иборат аз донишмандони соња ва 

шахсони дурандеш дониста, ќабули ќарорро аз љониби роњбари давлат ва 

љомеа, бе машварати онњо ѓайриимкон мешуморад. Тибќи назари муафаккир, 

«Њељ муфсадот подшоњро ва ѓайриподшоњро аз он бадтар набошад, ки ба 

раъйи худ маъљуб бошад ва худро аз машварат мустаѓнї ангорад. Аз љумлаи 

фавоиди мушоварат он аст, ки агар ба раъйи худ кор кунад ва ба муфсада 

анљомад, уќало ўро айб кунанд ва маъзур надоранд ва гўянд, ба раъйи худ 

кор мекунад ва ўро машварат нанг медорад. Ва аммо чун ба мушовара кор 

кунад ва халиле њосил шавад, њама ўро маъзур доранд»2.   

Ба андешаи мутафаккир масъулияти роњбарии давлат масъулиятест, ки 

хурдтарин иштибоњ метавонад ба вайроншавии низоми иљтимої ва аз байн 

рафтани давлату давлатдорї боис гардад. Агар роњбари давлат дар танњої 

ќарореро ќабул намояд, ки мувофиќ ба иродаи мардум ва давлатдорї 

набошад, ўро «айб» ба худписандию худхоњї (диктатура) мекунанд ва иродаи 

љомеа нисбати ў сард мегардад. Аз њамин хотир, њангоми баррасии масоили 

давлатї ва давлатдорї аз машварати мушовирони соњибандеша истифода 

бурдани роњбар ба манфиати кор хоњад буд.  

Арзиши амалии таълимоти зикршудаи Ќутбиддин Шерозиро дар 

низоми давлатдории муосир метавон мушоњида кард. Барои машварат дар 

соњањои њаётан муњими њаёти иљтимої мутахассисоне љалб мешаванд, ки 

дорои таљрибаи муайяни корї ва донишу заковати баланд бошанд. 

Мушовирони давлатї њангоми ќабули ќарор ва ё банаќшагирии корњо дар 

асоси тањлилњои илмї ба сарвари давлат машварат медињанд, ки он муфид ва 

ба нафъи халќу мамлакат бошад.  

Мутафаккир машваратро ба ду ќисм - «мушоварати љилват» ва 

«мушоварати хилват» људо намуда, моњияти њар кадомро шарњу тафсир 

намудааст. Зери мафњуми «мушоварати љилват», ў маљлисеро дар назар 

дорад, ки подшоњ ањли машваратро љамъ карда, сараввал худ мавќеашро 

баён наменамояд, то ин ки андешаи мушовирон холисона ва воќеї баён 

шаванд. Дар сурати баёни андешаи худ пеш аз мушовирон, шояд байни 

фикрњои подшоњ ва мушовирон таноќуз ба вуљуд биояд ва ба эњтирозу 

мухолифат анљомад. Аз ин лињоз, подшоњро зарур аст, ки нахуст мавќеи њар 

яке аз мушовиронро бидонад ва маљлисро натиљагирї намояд. Дар сурате, ки 

аксарият нисбати масъалаи мавриди назар њамовоз бошанд хуб, вале дар 

њолати вуљуд доштани таноќузи фикр, подшоњро зарур аст, ки «раъйи њар 

якро ба мањаки аќл занад ва он чи аќл иќтизои он кунад, он кунад»1. 

Оид ба «мушоварати хилват» мутафаккир андеша дорад, ки њар як 

олиму донишмандро људогона назди худ њозир кунад ва андешаи ўро доир ба 

масъалаи мавриди назар ба даст биоварад. Ин мушоварати махсусест, ки дар 

дили мушовир муњаббат нисбат ба роњбар ва давлат мустањкам мегардад ва 

барои таќвияти дониши худ дар самти бењтар намудани донишу маърифат ва 

малакаи мушовириаш талош менамояд. Мушовирони ин тарзи машварат аз 

њамдигар оид ба мушовир буданашон огоњї надоранд.  

Ќутбиддин Шерозї таъкид менамояд, ки њар мушовир, чї ањли 

«машварати љилват» бошад ва чї ањли «машварати хилват», бояд андеша ва 

маслињати худро бањри њидояти подшоњ љониби кори хайр равона сохта, 

љињати амалї гардидани он саъю талош намояд: «Чун раъйи подшоњ бар чизе 

ќарор гирад, ки дар он сифати мазмум бувад, чун баддилӣ ва бахилӣ он 

раъйро бо ањли машварат боз гўяд ё ӯ ба он сифати мазмум махсус набошад 

ва чун раъйи ҷамъ бар он ќарор гирад аз он мазамат халос ёбад. Ва, агар 

раъй бар чизи дигар ќарор гирад, ки дар он сифати мањмуд бувад, чун базли 

(бахшиш) мол аз барои сиёнати (муњофизати) дамоъ (хун) ва фуруҷ ва амволи 

раъият ва аморати вилоят ва он чи бад он монад, онро худ нигоњ дорад ва ба 

худ изофа кунад»2. 

Хулоса, андешаи Ќутбиддин Шерозї дар мавриди низоми идоракунии 

давлат ва љомеа хусусияти ратсионалї ва прогресивї дошта, аз доираи 

меъёрњои љомеаи асримиёнагї фаротар ва ба талаботи низоми муосири 

идоракунї то андозае мувофиќ мебошад. Аз љумла, шикастани ќолаб дар 

мавриди роњбарии ирсию авлодї ва меъёри асосии роњбарї донистани илму 

маърифат, адлу инсоф, ахлоќи њамида, муошират ва муомилаи хуб бо 

мардум, њифзи манфиатњои љомеа (њифзу њиросати халќ), саховатмандию 

љавонмардї, дурандешї ва ғайра нишони эљоди низоми роњбариест, ки барои 

љомеаи муосир низ арзиши худро нигоњ доштааст. 

Ба андешаи мутафаккир маќоми роњбарї фазилатест, ки бе машаќќат ва 

ранҷу мењнат њосил намешавад, вале он пешаи пурифтихор ва 

масъулиятталабест, ки аз он умри миллату давлат вобастагї дорад. Аз ин 

хотир, роњбарро мебояд, ки ин фазилат ва шаъну эътибори худро њифз 

намуда, маѓруру худписанд ва лаззатпараст нашавад, балки 

масъулиятшиносу худогоњ ва дурандеш бошад. Дар фаъолияти кории худ аз 

машварати ањли илму маърифат ва шахсони таљрибадору рўзгордида ба 

таври васеъ истифода намояд. Барои подшоњ зарур аст, ки осоишу некўњолии 

мардумро дар мадди аввал гузорад то баќои давлат ва низоми мамлакат боќї 

монад. Роњбари давлатро зарур аст, ки пайи некномї ва адолат љадал кунад, 

то ризоияти халќро ба даст оварда, номи неки худро абадї гардонад.  

Њамин тавр, мутафаккир низоми давлатдории инсонмењвар ва дар асоси 

принсипи адолатсолорї бунёдшударо тарѓиб намуда, хирадмандию  

маърифатпарвариро асоси мављудияти давлатдорї мењисобад. Нобоста аз 

баъзе љанбаъњои хусусияти замонидошта (низоми шоњигарии асримиёнагї), 

ќисмати аъзами таълимоти мутафаккир ба низоми идоракунии муосир 

мувофиќ ва њамзамон, љињати бењбуд бахшидани ин раванд метавонанд 

мусоидат намоянд. 

ХУЛОСА 

I.Натиљањои асосии илмии бадастомада 

Фалсафаи амалї, ки муњтавои он иборат аз дарки моњият ва њадафи 

зиндагї, инчунин дарёфт ва таъмини саодати инсонї дар шакли инфиродиву 

љамъиятї аст, барои њар давру замон дорои арзиш ва ањамият мебошад. 

Бахусус, љањони муосир, ки дар раванди муносибатњои тезу тунди 

глобализатсионї ќарор дошта, њар лањза арзишњои нав пайдо ва арзишњои 

фарњанги миллї сироят пазируфта, ба раванди ташаккулёбии давлати миллї 

халал ворид намуда, гоње ба мушкилот дучор мегарданд, шинохти моњияту 

муњтавои инсон, њастии фардиву љамъиятии он, ташкили оила ва муќаддас 

шуморидани арзишњои суннативу фарњангии он, низоми давлатдориву 

сиёсии мувофиќ ба меъёрњои умумиинсонї, шуур ва маърифати сиёсї ногузир 

мегардад.  

Мусаллам аст, ки масоили марбут ба фалсафаи амалї њанўз аз 

фалсафаи бостон таваљљуњи файласуфонро ба худ љалб намудааст ва дар 

баробари баррасии масоили умумифалсафї ба тањлилу тањќиќи  бахши 

мазкур низ мароќ зоњир кардаанд. Тавре дар раванди тањќиќ мушоњида 

гардид, Арасту аз мутафаккирони нахустинест, ки њангоми таснифоти илм 

(назарї, амалї, эљодї) ба наќши назаррас доштани фалсафаи амалї дар 

низоми илмњо бањогузорї кардааст. Мутафаккир дар доираи се навъи накуї 

– накўии шахс, оила ва давлат, моњияти фалсафаи амалиро баён намуда, 

ахлоќ, иќтисод ва сиёсатро илмњои таъминкунандаи «накўї»-њои зикршуда 

донистааст, ки њамагї ба фалсафаи амалї тааллуќ доранд. Фалсафаи амалї, 

инсон ва муносибатњои ў бо олами њастї, роњњои њамзистии аќлу хирад ва 

дарки моњияти зиндагии инсонро мавриди тањќиќ ќарор медињад, ки бо 

эњсоси ин муњимият дар фалсафаи муосир ба ин масоил таваљљуњ бештар 

шуда истодааст.  

Дар марњилањои минбаъдаи рушди афкори фалсафї низ, мутафаккирон 

аз муњимияти фалсафаи амалї дар раванди дарки мазмуну моњияти њаёт, 

маќсади зиндагї ва саодати инсонї дифо кардаанд. Аз љумла, Яъќуби Киндї, 

Абулаббоси Сарахсї, Абўнасри Форобї, Ибни Мискавайњ, Ибни Сино, 

Насириддини Тўсї, Љалолиддини Давонї ва мутафаккирони минбаъда аз 

фалсафаи амалї ва мавќеи муњими ин бахш дар баррасии масоили марбут ба 

њаёт ва моњияту маънии зиндагї, таъмини фазилат, дарёфти роњњои расидан 

ба саодат, худшиносиву худогоњї ва пешгирї аз њар гуна бегонашавињо 

љонибдорї ва онро инкишоф додаанд.  

Ќутбиддин Шерозї аз он мутафаккиронест, ки аз андешањои фалсафаи 

ратсионалистї пайравї карда, дар баробари баррасии масъалањои 

умумифалсафї, табиатшиносиву риёзї, мантиќу нуљум, инчунин ба тањќиќи 

фалсафаи амалї, аз ќабили ахлоќ, фалсафаи оиладорї ва масоили сиёсиву 

иљтимоии љомеа низ таваљљўњи хоса намудааст. Бо назардошти ин андеша, 

тањлил ва тањќиќи фалсафаи амалии Ќутбиддин Шерозї нишон медињад, ки: 

1. Мутафаккир илмњоро тасниф намуда, дар тафовут аз мутафаккирони 

пешин, нахуст тамоми донишњоро ба фалсафию ѓайрифалсафї ќисмат 

намуда, ба донишњои фалсафї илмњои кайњоншиносї, риёзиёт ва ахлоќро 

шомил намуда, њар гуна донишњои дигар, аз љумла диниро ѓайрифалсафї 

мешуморад. Моњияти андешаи мутафаккир аз он иборат аст, ки донишњои 

фалсафї барои њамаи инсонњо, новобаста аз мавќеи љуѓрофї, замон, 

мансубияти ќавмию нажодї, динию мазњабї ва миллию фарњангї арзиши 

ягона дошта, яксон хизмат менамоянд. Аз љумла, ахлоќ илми фалсафиест, ки 

љавњари онро таъмини саодат ва фазилати инсонї ташкил намуда, њамчун 

бахши муњимтарини фалсафаи амалї дар раванди дарки моњият ва маќсади 

зиндагї, инчунин таъмини низоми иљтимої ва тарѓиби инсонгарої ба таври 

фаъол иштирок менамояд. [1-М; 4-М; 16-М] 

Ќутбиддин Шерозї фалсафаи амалиро иборат аз  дарки моњияти 

њаракатњои ирода ва фаъолитятњои инсонї1 дониста, њадафи онро аз таъмини 

зиндагии шоиста, бонизом ва камолоти маънавию ахлоќї арзёбї менамояд. 

Ба ин маънї, метавон хулоса кард, ки агар њадафи фалсафаи амалї таъмини 

саодати инсонї, дарки моњият ва мазмуни зиндагї ва камолоти маънавию 

ахлоќии инсон бошад, пас, он фалсафаи воќеї буда, дар низоми донишњои 

                                                           
1 Ниг: Шерозї Ќутбиддин. Дуррат-ут-тољ. Бо кўшиш ва тасњењи Саид Муњаммад Машкуњ. Љ.1. Тењрон, Чопи 

сеюм, 1369. –С.160. 

фалсафї љойгоњи хосса дошта метавонад. Бо вуљуди љой доштани тафовутњои 

љузъї дар таснифоти илмњо, ки аз љониби мутафаккирони мухталиф анљом 

шудааст, њамагї бар он иттифоќи назар доранд, ки дар доираи фалсафаи 

амалї, њикмате мавриди бањс ќарор мегирад, ки дар доираи феълу ихтиёри 

инсон ва тањти ќудрати ў ќарор дошта, муайянкунандаи амал ва маќому 

љойгоњи инсон дар низоми муносибатњои љамъиятї мебошад. Яъне, фалсафаи 

амалї моњият ва маќсади мављудияти инсонро ошкор намуда, роњњои 

дарёфти камолоти маънавию ахлоќї, зиндагии шоистаи фардї ва 

љамъиятиро муайян месозад. Илова бар ин, дар доираи њикмати амалї оид ба 

рафтору амали инсон, роњњои камолоти маънавию ахлоќии инсон, масоили 

марбут ба њаёти иљтимої, фарњангу маънавиёт ва рушди бонизоми љомеаи 

инсонї баррасї мегардад. Чунин тарзи фањмиш барои љомеаи муосир низ 

дорои арзиш ва ањамияти назариву амалї мебошад. [4-М; 8-М; 13-М; 20-М] 

2. Тањлили рўзгор ва муњтавои осори Ќутбиддин Шерозї нишон медињад, 

ки ў, њамчун намояндаи фалсафаи машшоияи шарќї дар рушди фалсафаи 

аќлгарої сањми назаррас гузоштааст, вале то њанўз ба таври зарурї мавриди 

тањќиќ ќарор нагирифтааст. Њатто, дар ќисмате аз адабиёти марбут ба 

таърихи фалсафа доир ба ин мутафаккир маълумоти биографї низ оварда 

нашудааст. Муњаќќиќони хориљї бошанд, ўро дар ќатори донишмандони 

риёзидон ва табиатшинос муаррифї намудаанд, ки ќобили дастгирї аст, вале 

аз идомадињандаи фалсафаи Синову Форобї будани мутафаккир, ба љуз аз 

баъзе маќолањои муњаќќиќони эронї чизи дигар нест. Њол он, ки Ќутбиддин 

Шерозї аз ситорагони тобнокест, ки осори арзишманди илмиро ба мерос 

гузошта, дар ташаккули љањонбинии илмї ва арзишњои фарњанги миллї 

сањми назаррас гузоштааст. Аз љумла, «Дуррат-ут-тољ»-и ў асари 

энсиклопедиест, ки бо забони тољикї ва бо фарогирии масоили фалсафию 

мантиќї,  табиатшиносиву риёзї ва метафизикию ирфонї навишта шуда, 

гувоњ аз эњсоси дилбастагии муаллиф ба фарњангу тамаддун ва фарњанги 

миллї мебошад. Новобаста ба он, ки мутафаккир дар муњити фарњангии 

динмењварии асримиёнагї тарбият гирифта фаъолияти эљодї карда бошад 

њам, арзиши андеша ва осори илмии ўро дар замони муосир низ метавон 

исбот кард. Ин осор (фалсафї, нуљумї, риёзї, тиббї ва ирфонї-динї), ки бо 

усули аќлгароёна ва услуби илмї навишта шудаанд, метавонанд бањри 

пешрафти илм ва њамзамон муаррифии фалсафа ва маънавиёти миллат 

таъсири мусбат расонанд. [1-М; 5-М; 9-М] 

3. Ќутбиддин Шерозї фалсафаи амалии худро дар таъсирпазирї аз 

таълимот ва афкори арзишманди макотиб ва мутафаккирони соњибандеша ба 

вуљуд овардааст. Дар нубуѓи андешањои мутафаккир њам афкори бостонии 

Шарќ, њам мутафаккирони Юнони бостон ва њам донишмандони 

асримиёнагии тољику форс сањм гузоштаанд. Мутафаккир ба њамаи осори 

пешин бо њисси эњтиром менигарад, вале танњо ба он сарчашмањое истинод 

менамояд, ки дорои хусусияти илмию аќлгарої буда, ба воќеият мувофиќат 

намоянд. Ў, њангоми баррасии масоили фалсафаи амалї истинод ба ривоят 

ва андешањои динї низ менамояд, вале танњо ба он андешањое, ки аз 

хуруфоту таассуб орї ва ба њаёти воќеї тааллуќ дошта бошанд. Чунин тарзи 

муносибат ба андеша ва афкори фалсафию динї барои љомеаи муосири тољик 

аз ањамият холї намебошад. [1-М; 2-М; 3-М]     

4. Фањмиши мазмуну моњияти ахлоќ ва ањамияти он дар љомеа  падидаи 

нав ва кашфу эљоди Ќутбиддин Шерозї набуда, балки дар таърихи фалсафа 

ва таълимотњои ахлоќї ба ин масъала руљўи зиёди ихтисосї анљом шудааст. 

Воќеан, ахлоќ дастоварди арзишмандест, ки дар муназзам сохтани љомеаи 

инсонї ва таъмини марњилањои ташаккули минбаъдаи он сањми назаррас 

гузоштааст. Бо дар дарки њамин муњимият,  Ќутбиддин Шерозї «ахлоќ»-ро 

илми фалсафие муаррифї менамояд, ки мазмуну моњияти он ошкор сохтани 

њикмати њастии инсон, маќсаду мароми зиндагї, тафовути ў аз олами вуљуд, 

бунёди зиндагии шоиста, сањм гузоштан дар ташаккули љомеа, ќобилиятњои 

офаринандагї ва эљоди арзишњои олї мебошад. Мутафаккир моњияти 

ахлоќро, иборат аз «ороиши инсон бо зевари илму адаб» ва њидояти он ба 

шинохти мазмуни њаёт, такомули шахсият ва фарњангофаринї медонад, ки 

комилан воќеъбинона ва арзишманд мебошад. [6-М; 16-М; 19-М] 

5. Дар муќоиса бо таълимоти ахлоќии Кант, ки ахлоќро омили 

имманентии (дарунї) инсон мешуморад, Ќутбиддин Шерозї комилан 

таѓйирпазир будани ахлоќи инсониро љонибдорї намуда, хусусияти фитрию 

зотї доштани онро беасос мешуморад. Тибќи таъкиди мутафаккир, инсон, ки 

ќобилияти таѓйир додани хулќи њайвонро дорад, метавонад ахлоќи насли 

худро низ комилан таѓйир дињад. Чунин тарзи фањмиш, ки мутафаккир бо 

далелњои мантиќї пешнињод кардааст, метавонад дар самти пешгирї аз њар 

гуна андешањои метафизикии бебунёд ва дорои хусусиятњои хурофотидошта 

доир ба таќдири пешмуайяншуда ва фитрияти ахлоќї сањми назаррас 

гузорад. [1-М; 6-М; 7-М]  

   6.  Ахлоќ, дар таълимоти Ќутбиддин Шерозї, на танњо илми назариявї 

ва муайянкунандаи маќсаду моњияти њастии инсон, ичунин, илми 

танзимкунандаи муносибатњои љамъиятї низ, мавриди эътироф ќарор 

гирифтааст. Мутафаккир бар он назар аст, ки хулќи наку онест, ки инсонро 

њидоят ба накукорї, инсондўстї, рањмдилї ва њамдардиву њамдилї намуда, 

ба њамин васила љомеаро аз разолат ва номуназзамї наљот бахшад. Яъне, 

сифатњои ахлоќие, ки дар натиљаи фаъолияти љамъиятї, таъсирпазирї аз 

љомеа ва фаъолияти бошуурона касб карда мешаванд, метавонанд ба њайси 

ченаки танзимкунандаи муносибатњои иљтимої баромад намоянд. Аз њамин 

лињоз, меъёрњо, сифатњо ва категорияњои ахлоќии муайяннамудаи Ќутбиддин 

Шерозї фарогири хислатњои маљмўии мусбати инсонї њастанд. Љамъи 

онњоро (23 хулќ) дар доираи категорияњои умумиэтикии – некї ва накўкорї, 

инсондўстї, њамдардї, адолат, тањаммулпазирї ва покию покдоманї 

љамъбаст намуда, хулоса кардан мукин аст, ки аксарият ба талаботњои 

меъёрии љомеаи муосир мувофиќат менамоянд. [7-М; 17-М; 19-М] 

 7. Воќеан, оила муњимтарин институти иљтимоиест, ки тариќи он 

шаклгирии нињодњои дигар,  аз љумла, тарбия, иќтисод, сиёсат ба амал 

бароварда мешаванд. Ќутбиддин Шерозї оиларо аз њамин дидгоњ мавриди 

баррасї ќарор дода, кўшиш намудааст, ки мавќеи нињоди мазкурро њам дар 

ќонеъ гардонидани талаботњои моддию маънавии аъзоён, инчунин тарбияи 

шахсиятњои зарурии љамъият ошкор намояд.  Мутафаккир њудуди оиларо, ки 

пешгузаштагон аз чањор  ќисм (Арасту ва пайравонаш) иборат медонистанд 

ба шаш (волидайн, њамсарон, фарзандон, бародарону хоњарон, хешовандон, 

хизматгорон) расонида, моњияти нињоди мазкурро дар тарбия ва нигоњдошти 

бењтарин хислатњои инсонї, анъанањои фарњанги миллї, худшиносии 

фардию миллї ва эњтирому арљгузорї ба арзишњои суннатї иборат медонад. 

Чунин тарзи фањмиши мафњуми оила дар замони муосир, ки раванди коста 

гардидани мавќеъ ва арзиши нињоди мазкур эњсос мегардад (аз љумла, 

зиндагї бидуни таъсиси оила ва њамљинсгарої (дар Ѓарб) ва никоњи 

хешутаборї (аз љумла, дар Тољикистон)), метавонад дорои љанбаи мусбат 

бошад. Ин гуна назариёти прогресивї ва арзишманд дар пешгирии 

хурофотпарастиву андешаи динии консервативии насли муосир доир ба оила 

наќши муњим бозида метавонанд. [1-М; 15-М; 22-М] 

 8. Низоми оиладории пазируфташуда дар таълимоти Ќутбиддин 

Шерозї, шакли оиладории суннатии патриархалї мебошад. Мутафаккир, 

гарчанде дар доираи меъёрњои мављудаи асримиёнагї масъалаи мазкурро 

мавриди баррасї ќарор дода бошад њам, вале дар таълимоти ў хусусиятњои 

прогрессивї ва ќолабшикании низоми асримиёнагї эњсос мегардад. Аз 

љумла, новобаста аз љинсият тарбия кардани фарзандон, интихоби њамсар, 

шароити мусоид фароњам овардан барои хизматгорон ва риояи њуќуќу 

манфиатњои онњо ва ѓ. Ќутбиддин Шерозї бар он назар аст, ки агар, оила дар 

асоси интихоби якдигарии зану мард ва бо дарназардошти бењтарин 

сифатњои инсонї таъсис дода шавад, он метавонад дар иљрои вазифањои 

иљтимоии худ муваффаќ бошад. Ин гуна таълимот, барои њар давру замон, аз 

љумла замони муосир њам арзишманд аст. [1-М; 14-М; 22-М] 

 9. Аз љумлаи унсурњои асосии сохтори иҷтимоӣ ва инъикоскунандаи 

ҳама гуна тағйиротҳо дар ҷомеа оила мањсуб меёбад. Он, ягона нињодест, ки 

функсияи репродуктивиро ба ўњда дошта, равандҳои интиқоли иттилоот ва 

иљтимоишавї дар он амалї мегардад. Аз ин лињоз, дарки моњияти сохтории 

оила ва мушаххас намудани вазифањои иљтимоии аъзоёни он хеле муњим 

мебошад. Ќутбиддин Шерозї бар он назар аст, ки асоси оиларо тањияи 

наќшаи ратсионалии бунёди он ташкил менамояд. Агар, маќсад аз бунёди 

оила, пеш аз њама, тавлиди фарзанд бошад, пас љињати тавлид ва ба камол 

расонидани он, аз нахуст тарњрезии имкониятњо зарур аст, то насли солењу 

баркамол ба љомеа интиќол карда шавад. Ин масъалаи муњимтаринест, ки 

дар фарњанги оиладорї ба он бояд таваљљуњи љиддї равона гардад. Хулосаи 

таълимоти Ќутбиддин Шерозї он аст, ки агар, оила дар асоси арзишњои 

фарњанги миллї ва суннатњои хусусияти прогрессивидошта ташкил карда 

шавад, метавонад вазифањои иљтимоии худро иљро намуда, дар инкишофи 

љомеа ва бунёди давлати миллї сањми арзанда гузорад. [14-М; 15-М; 22-М] 

 10. Мафњуми «сиёсат» дар таълимоти Ќутбиддин Шерозї ба маънии 

андешидани чорањои мувофиќ љињати таъмини «хайр ва салоњи љомеаи 

инсонї» истифода гардидааст. Он, њикматест, ки сарчашма аз дарки моњияти 

њастии инсон ва фаъолиятњои љамъиятии ў гирифта, то дараљаи идора ва 

танзими муносибатњои давлативу љамъиятї мерасад. Гарчанде, Ќутбиддин 

Шерозї аз маънии луѓавии мафњуми «сиёсат» ва моњияти истилоњии ба он 

вобаста, яъне «зўрї» сарфи назар накарда бошад њам, вале сароњатан метавон 

гуфт, ки ў пеш аз Макс Вебер падидаи мазкурро «кўшиши иштирок намудан 

дар њокимият ё таъсир расонидан дар таќсими њокимият дар вилоятњо, 

ноњияњо ва байни гурўњи одамон» таъриф додааст. Аз таълимоти мутафаккир 

бармеояд, ки «сиёсат» њам илм ва њам санъати заруриест, ки ба таъмини 

низоми иљтимої ва пешрафти њаёти љамъиятии одамон равона гардида, 

њадафи нињоии он дарёфти саодати иљтимої мебошад. Кулли таърифњои 

Ќутбиддин Шерозї дар нисбати мафњуми «сиёсат» ва иборањои «ислоњи халќ 

ва иршоди эшон ба роњест, ки мунљї (наљотдињанда) бошад дар дунё», 

«сиёсат, иљрои умури њукумат ва ќоидаи он, њифзу њиросати халќ бошад» ва 

«сиёсат, ончи рољеъ бувад ба љамоате, ки миёни эшон мушорикат бувад дар 

шањр ва вилоят, бал иќлим ва мамлакат», њаммазмун бо таърифи 

«сиёсатшиносї» ё «политология»-и имрўза њастанд. Маълум мегардад, ки 

мутафаккир мафњуми «сиёсат»-ро дар шакли васеъ бо фарогириии масоили 

ахлоќию њуќуќї ва тариќи методолгияи дурусти илмї мавриди баррасї ќарор 

додааст. [1-М; 8-М; 13-М] 

 11. Ќутбиддин Шерозї сохтори сиёсиву иљтимоии љомеаеро мепазирад, 

ки он дар асоси њамбастагии њама ќишрњои љомеа ва риояи њуќуќу озодињои 

мардум, инчунин бо принсипи адолатмењварї бунёд гардида, «њифзу 

њиросати халќ» ва таъмини «хайри умум» љавњари онро ташкил дињад. 

Љињати бунёди чунин низом, мутафаккир пешнињод менамояд, ки њар як 

фарди љомеа масъулиятшинос ва дар иљрои вазифањои бадўшдоштаи худ 

муносибати љиддї дошта бошад. Аммо, масъул гардонидани ањли љомеа 

(таќсими дурусти мењнат), масъалаи муњимтарест, ки низоми сохтории 

љамъиятро ташкил ва танзим менамояд. Таќсимоти дурусти мењнат ва масъул 

гардонидани њама ќишрњои љамъият, инчунин риояи адолат аз љониби 

роњбар метавонад мувозинати љомеаро таъмин ва роњњои рушди онро муайян 

созад. [1-М; 8-М; 14-М] 

 12. Идораи давлат ва љомеа низ аз масъалањои марказии илмњои 

љомеашиносї ба шумор рафта, то кунун мавриди таваљљуњ мебошад, зеро 

љомеа ба њайси организми зинда дар њоли таѓйирпазирї ќарор дошта, 

вобаста ба дигаргуншавињои идеологї андешидани чорањои мувофиќро 

таќозо менамояд. Аз баррасињо ва хулосањои Ќутбиддин Шерозї дар 

мавриди сохтори сиёсию иљтимої ва сифатњои роњбари давлату љомеа бар 

меояд, ки ў низоми давлатдории инсонмењвар ва адолатпарварро љонибдорї 

намуда, роњбари давлату љамъиятро ба таъмини некуањволии мардум даъват 

менамояд, зеро ризоияти ањли љомеа аз низоми сиёсї сабаби баќо ва дарозии 

умри давлат мегардад. Чунин низоми давлатдорї барои љомеаи муосир низ 

дорои ањамияти назариву амалї буда, метавонад бањри баќои миллату давлат 

ва ташаккули давлати миллї хизмат намояд. Ин тарзи муносибат њамдилии 

давлату њукуматро бо мардум ба вуљуд оварда, имкони тараќќиётро бештар 

мегардонад. [1-М; 8-М; 14-М] 

II.Тавсияњо доир ба истифодаи амалии натиљањо 

1. Љањони муосир, ки дар гирдоби раванди глобализатсионї ќарор дорад, 

метавонад хатарњои љиддиро ба фарњангу тамаддуни њар миллату халќият ба 

вуљуд биорад. Маѓзшўйии насли наврасу љавон тариќи таъсиррасонї 

тавассути шабакањои интернетию маљозї ва бурдани корњои тарѓиботї 

љињати пайвастан ба њизбу њаракатњои ифротию иртиљої ба мушкилоте 

табдил ёфтааст, ки на танњо ањли илм, балки тамоми љомеаро ба ташвиш 

овардааст.  Љињати пешгирї аз ин раванди номатлуб ва боло бурдани њисси 

худшиносиву худогоњии насли муосир таълимоти Ќутбиддин Шерозї 

метавонад сањми назаррас гузорад. Коркардњо ва натиљањои бадастомадаи 

тањќиќоти диссертасионї арзиши андешањои мутафаккирро барои замони 

муосир ошкор намудааст, ки њангоми бурдани корњои ташвиќотию 

тарѓиботї дар самти зикршуда метавонанд ба таври васеъ истифода шаванд. 

2. Масоили ахлоќї, иљтимої-сиёсї, худшиносии миллї ва њувияти 

фарњангї  аз масъалањои авлавиятдоштаи илмњои гуманитарию 

љомеашиносї ба њисоб рафта, тањќиќи масоили зикргардида дар замони 

муосир мубрамияти тоза касб карда истодаанд. Дар самти тањќиќи чунин 

масоил, Ќутбиддин Шерозї ќадамњои устувор гузошта, бо диди ратсионалї 

ва тафаккури прогрессивї онњоро мавриди тањќиќ ќарор додааст. Муњтавои 

андешањои мутафаккир дар кори диссертатсионї инъикос ёфтаанд ва 

метавонад дар самти тањќиќи масоили муњимтарини фалсафаи амалї, аз 

љумла таълимотњои ахлоќї ва иљтимоию сиёсии асримиёнагии тољик њамчун 

заминаи илмї-назариявї мавриди истифодаи васеъ ќарор гиранд. 

3. Дар замони муосир зарурате пеш омадааст, ки мутахассисони дорои 

љањонбинии илмї ва огоњ аз таъриху тамаддуни миллати худ тарбия карда 

шавад, то масъулияти ояндаи давлату миллат ва фарњанги миллиро ба ўњдаи 

худ гирифта, баќои онро таъмин намоянд. Аз ин лињоз, маводи диссертатсия 

метавонад њангоми тањияи китобњои дарсї, воситањои таълимї ва дастурњои 

методї аз фанњои таърихи фалсафаи тољик, ахлоќ, фарњангшиносї, 

таълимотњои иљтимої ва сиёсї истифода гардад; 

4. Муњаббат ба ватан ва фарњанги миллї дар раванди бунёди давлатдории 

миллї аз масоиле њастанд, ки дар љомеаи муосир њамчун унсурњои 

муњимтарини давлатсозї ба шумор мераванд. Имрўз зарурате пеш омадааст, 

ки дар шуури насли муосир арзишњои зикршуда љой карда шаванд, то насли 

ватандўсту ватанпарвар ва худшиносу худогоњ ба камол расад. Ањли илмро 

зарур аст, ки пайи коркард ва амалисозии њамин гуна муќаддасот андеша 

намуда, дар њар нишасту суњбатњо, аз љумла тариќи васоити ахбори омма 

љомеаро љониби дарки моњияти давлату миллат ва волоияти арзишњои 

фарњанги миллї даъват намоянд. Истифода аз маводи диссертатсионї 

раванди суњбату вохўрињо ва корњои тарѓиботию ташвиќотї, дар самти 

тарбияи ахлоќию маънавї ва зиддихурофотї метавонад ба манфиати кор 

мусоидат намояд. 

5. Дар самти нигоњдошт ва интиќоли арзишњои фарњанги миллї оила 

наќши басо муњим мебозад. Ин нињоди иљтимої дар тарбия ва ба камол 

расонидани фарзандони солењ ва таъмин намудани љомеа бо насли созанда 

низ, аз тамоми институтњои дигари иљтимої бартарї дорад. Љињати боз њам 

устувор намудани фарњанги оиладорї ва нигоњ доштани арзишњои оилаи 

суннатї тавсия ва коркардњои кори диссертатсионї аз ањамият холї нестанд. 

Пешнињод мешавад, ки сохторњои марбут ба оила (Кумитаи кор бо занон ва 

оилаи назди Њукумати Љумњурии Тољикистон, Сабти асноди њолати 

шањрвандї) ва тарбия (Вазорати маориф ва илм, Кумитаи кор бо љавонон ва 

варзиши назди Њукумати Љумњурии Тољикистон) дар рафти фаъолияти 

касбии худ аз андешањои арзишманди мутафаккирони гузашта ва корњои 

илмии ба онњо бахшидашуда истифода намоянд.   

